
Commemoratio  ad Laudes tantum: S. Remigii Episcopi et Confessoris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Psalterio secundum diem}



Ant. Iubilémus Deo, * Salutári nostro.


Ant. Iubilémus Deo, * Salutári nostro.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Iubilémus Deo, * Salutári nostro.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Salutári nostro.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Iubilémus Deo, * Salutári nostro.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Salutári nostro.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Iubilémus Deo, * Salutári nostro.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Salutári nostro.


Ant. Iubilémus Deo, * Salutári nostro.






Hymnus {ex Psalterio secundum tempora}



Consors patérni lúminis,


Lux ipse lucis, et dies,


Noctem canéndo rúmpimus:


Assíste postulántibus.


 


Aufer ténebras méntium,


Fuga catérvas dǽmonum,


Expélle somnoléntiam,


Ne pigritántes óbruat.


 


Sic, Christe, nobis ómnibus


Indúlgeas credéntibus,


Ut prosit exorántibus,


Quod præcinéntes psállimus.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Expúgna, Dómine, * impugnántes me.


Psalmus 34(1-10) [1]


34:1 Iúdica, Dómine, nocéntes me, * expúgna impugnántes me.


34:2 Apprehénde arma et scutum: * et exsúrge in adiutórium mihi.


34:3 Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.


34:4 Confundántur et revereántur, * quæréntes ánimam meam.


34:4 Avertántur retrórsum, et confundántur * cogitántes mihi mala.


34:5 Fiant tamquam pulvis ante fáciem venti: * et Ángelus Dómini coárctans eos.


34:6 Fiat via illórum ténebræ et lúbricum: * et Ángelus Dómini pérsequens eos.


34:7 Quóniam gratis abscondérunt mihi intéritum láquei sui: * supervácue exprobravérunt ánimam meam.


34:8 Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.


34:9 Ánima autem mea exsultábit in Dómino: * et delectábitur super salutári suo.


34:10 Ómnia ossa mea dicent: * Dómine, quis símilis tibi?


34:10 Erípiens ínopem de manu fortiórum eius: * egénum et páuperem a diripiéntibus eum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Expúgna, Dómine, impugnántes me.






Ant. Restítue ánimam meam * a malefáctis eórum, Dómine.


Psalmus 34(11-17) [2]


34:11 Surgéntes testes iníqui, * quæ ignorábam interrogábant me.


34:12 Retribuébant mihi mala pro bonis: * sterilitátem ánimæ meæ.


34:13 Ego autem cum mihi molésti essent, * induébar cilício.


34:13 Humiliábam in ieiúnio ánimam meam: * et orátio mea in sinu meo convertétur.


34:14 Quasi próximum, et quasi fratrem nostrum, sic complacébam: * quasi lugens et contristátus, sic humiliábar.


34:15 Et advérsum me lætáti sunt, et convenérunt: * congregáta sunt super me flagélla, et ignorávi.


34:16 Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.


34:17 Dómine, quando respícies? * restítue ánimam meam a malignitáte eórum, a leónibus únicam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Restítue ánimam meam a malefáctis eórum, Dómine.






Ant. Exsúrge, Dómine, * et inténde iudício meo.


Psalmus 34(18-28) [3]


34:18 Confitébor tibi in ecclésia magna, * in pópulo gravi laudábo te.


34:19 Non supergáudeant mihi qui adversántur mihi iníque: * qui odérunt me gratis et ánnuunt óculis.


34:20 Quóniam mihi quidem pacífice loquebántur: * et in iracúndia terræ loquéntes, dolos cogitábant.


34:21 Et dilatavérunt super me os suum: * dixérunt: Euge, euge, vidérunt óculi nostri.


34:22 Vidísti, Dómine, ne síleas: * Dómine, ne discédas a me.


34:23 Exsúrge et inténde iudício meo: * Deus meus, et Dóminus meus in causam meam.


34:24 Iúdica me secúndum iustítiam tuam, Dómine, Deus meus, * et non supergáudeant mihi.


34:25 Non dicant in córdibus suis: Euge, euge, ánimæ nostræ: * nec dicant: Devorávimus eum.


34:26 Erubéscant et revereántur simul, * qui gratulántur malis meis.


34:26 Induántur confusióne et reveréntia * qui magna loquúntur super me.


34:27 Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.


34:28 Et lingua mea meditábitur iustítiam tuam, * tota die laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, et inténde iudício meo.






Ant. Noli æmulári * in eo qui prosperátur et facit iniquitátem.


Psalmus 36(1-15) [4]


36:1 Noli æmulári in malignántibus: * neque zeláveris faciéntes iniquitátem.


36:2 Quóniam tamquam fænum velóciter aréscent: * et quemádmodum ólera herbárum cito décident.


36:3 Spera in Dómino, et fac bonitátem: * et inhábita terram, et pascéris in divítiis eius.


36:4 Delectáre in Dómino: * et dabit tibi petitiónes cordis tui.


36:5 Revéla Dómino viam tuam, et spera in eo: * et ipse fáciet.


36:6 Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.


36:7 Noli æmulári in eo, qui prosperátur in via sua: * in hómine faciénte iniustítias.


36:8 Désine ab ira, et derelínque furórem: * noli æmulári ut malignéris.


36:9 Quóniam qui malignántur, exterminabúntur: * sustinéntes autem Dóminum, ipsi hereditábunt terram.


36:10 Et adhuc pusíllum, et non erit peccátor: * et quæres locum eius et non invénies.


36:11 Mansuéti autem hereditábunt terram: * et delectabúntur in multitúdine pacis.


36:12 Observábit peccátor iustum: * et stridébit super eum déntibus suis.


36:13 Dóminus autem irridébit eum: * quóniam próspicit quod véniet dies eius.


36:14 Gládium evaginavérunt peccatóres: * intendérunt arcum suum,


36:14 Ut deíciant páuperem et ínopem: * ut trucídent rectos corde.


36:15 Gládius eórum intret in corda ipsórum: * et arcus eórum confringátur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Noli æmulári in eo qui prosperátur et facit iniquitátem.






Ant. Brácchia peccatórum * conteréntur, confírmat autem iustos Dóminus.


Psalmus 36(16-29) [5]


36:16 Mélius est módicum iusto, * super divítias peccatórum multas.


36:17 Quóniam brácchia peccatórum conteréntur: * confírmat autem iustos Dóminus.


36:18 Novit Dóminus dies immaculatórum: * et heréditas eórum in ætérnum erit.


36:19 Non confundéntur in témpore malo, et in diébus famis saturabúntur: * quia peccatóres períbunt.


36:20 Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.


36:21 Mutuábitur peccátor, et non solvet: * iustus autem miserétur et tríbuet.


36:22 Quia benedicéntes ei hereditábunt terram: * maledicéntes autem ei disperíbunt.


36:23 Apud Dóminum gressus hóminis dirigéntur: * et viam eius volet.


36:24 Cum cecíderit non collidétur: * quia Dóminus suppónit manum suam.


36:25 Iúnior fui, étenim sénui: * et non vidi iustum derelíctum, nec semen eius quærens panem.


36:26 Tota die miserétur et cómmodat: * et semen illíus in benedictióne erit.


36:27 Declína a malo, et fac bonum: * et inhábita in sǽculum sǽculi.


36:28 Quia Dóminus amat iudícium, et non derelínquet sanctos suos: * in ætérnum conservabúntur.


36:28 Iniústi puniéntur: * et semen impiórum períbit.


36:29 Iusti autem hereditábunt terram: * et inhabitábunt in sǽculum sǽculi super eam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Brácchia peccatórum conteréntur, confírmat autem iustos Dóminus.






Ant. Custódi innocéntiam * et vide æquitátem.


Psalmus 36(30-40) [6]


36:30 Os iusti meditábitur sapiéntiam, * et lingua eius loquétur iudícium.


36:31 Lex Dei eius in corde ipsíus, * et non supplantabúntur gressus eius.


36:32 Consíderat peccátor iustum: * et quærit mortificáre eum.


36:33 Dóminus autem non derelínquet eum in mánibus eius: * nec damnábit eum, cum iudicábitur illi.


36:34 Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.


36:35 Vidi ímpium superexaltátum, * et elevátum sicut cedros Líbani.


36:36 Et transívi, et ecce non erat: * et quæsívi eum, et non est invéntus locus eius.


36:37 Custódi innocéntiam, et vide æquitátem: * quóniam sunt relíquiæ hómini pacífico.


36:38 Iniústi autem disperíbunt simul: * relíquiæ impiórum interíbunt.


36:39 Salus autem iustórum a Dómino: * et protéctor eórum in témpore tribulatiónis.


36:40 Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Custódi innocéntiam et vide æquitátem.






Ant. Ne in ira tua * corrípias me, Dómine.


Psalmus 37(2-11) [7]


37:2 Dómine, ne in furóre tuo árguas me, * neque in ira tua corrípias me.


37:3 Quóniam sagíttæ tuæ infíxæ sunt mihi: * et confirmásti super me manum tuam.


37:4 Non est sánitas in carne mea a fácie iræ tuæ: * non est pax óssibus meis a fácie peccatórum meórum.


37:5 Quóniam iniquitátes meæ supergréssæ sunt caput meum: * et sicut onus grave gravátæ sunt super me.


37:6 Putruérunt et corrúptæ sunt cicatríces meæ, * a fácie insipiéntiæ meæ.


37:7 Miser factus sum, et curvátus sum usque in finem: * tota die contristátus ingrediébar.


37:8 Quóniam lumbi mei impléti sunt illusiónibus: * et non est sánitas in carne mea.


37:9 Afflíctus sum, et humiliátus sum nimis: * rugiébam a gémitu cordis mei.


37:10 Dómine, ante te omne desidérium meum: * et gémitus meus a te non est abscónditus.


37:11 Cor meum conturbátum est, derelíquit me virtus mea: * et lumen oculórum meórum, et ipsum non est mecum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne in ira tua corrípias me, Dómine.






Ant. Inténde in adiutórium meum, * Dómine, virtus salútis meæ.


Psalmus 37(12-23) [8]


37:12 Amíci mei, et próximi mei * advérsum me appropinquavérunt, et stetérunt.


37:12 Et qui iuxta me erant, de longe stetérunt: * et vim faciébant qui quærébant ánimam meam.


37:13 Et qui inquirébant mala mihi, locúti sunt vanitátes: * et dolos tota die meditabántur.


37:14 Ego autem tamquam surdus non audiébam: * et sicut mutus non apériens os suum.


37:15 Et factus sum sicut homo non áudiens: * et non habens in ore suo redargutiónes.


37:16 Quóniam in te, Dómine, sperávi: * tu exáudies me, Dómine, Deus meus.


37:17 Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.


37:18 Quóniam ego in flagélla parátus sum: * et dolor meus in conspéctu meo semper.


37:19 Quóniam iniquitátem meam annuntiábo: * et cogitábo pro peccáto meo.


37:20 Inimíci autem mei vivunt, et confirmáti sunt super me: * et multiplicáti sunt qui odérunt me iníque.


37:21 Qui retríbuunt mala pro bonis, detrahébant mihi: * quóniam sequébar bonitátem.


37:22 Ne derelínquas me, Dómine, Deus meus: * ne discésseris a me.


37:23 Inténde in adiutórium meum, * Dómine, Deus, salútis meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde in adiutórium meum, Dómine, virtus salútis meæ.






Ant. Ámove, Dómine, * a me plagas tuas.


Psalmus 38 [9]


38:2 Dixi: Custódiam vias meas: * ut non delínquam in lingua mea.


38:2 Pósui ori meo custódiam, * cum consísteret peccátor advérsum me.


38:3 Obmútui, et humiliátus sum, et sílui a bonis: * et dolor meus renovátus est.


38:4 Concáluit cor meum intra me: * et in meditatióne mea exardéscet ignis.


38:5 Locútus sum in lingua mea: * Notum fac mihi, Dómine, finem meum.


38:5 Et númerum diérum meórum quis est: * ut sciam quid desit mihi.


38:6 Ecce mensurábiles posuísti dies meos: * et substántia mea tamquam níhilum ante te.


38:6 Verúmtamen univérsa vánitas, * omnis homo vivens.


38:7 Verúmtamen in imágine pertránsit homo: * sed et frustra conturbátur.


38:7 Thesaurízat: * et ignórat cui congregábit ea.


38:8 Et nunc quæ est exspectátio mea? Nonne Dóminus? * Et substántia mea apud te est.


38:9 Ab ómnibus iniquitátibus meis érue me: * oppróbrium insipiénti dedísti me.


38:10 Obmútui, et non apérui os meum, quóniam tu fecísti: * ámove a me plagas tuas.


38:12 A fortitúdine manus tuæ ego deféci in increpatiónibus: * propter iniquitátem corripuísti hóminem.


38:12 Et tabéscere fecísti sicut aráneam ánimam eius: * verúmtamen vane conturbátur omnis homo.


38:13 Exáudi oratiónem meam, Dómine, et deprecatiónem meam: * áuribus pércipe lácrimas meas.


38:13 Ne síleas: quóniam ádvena ego sum apud te, et peregrínus, * sicut omnes patres mei.


38:14 Remítte mihi, ut refrígerer priúsquam ábeam, * et ámplius non ero.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ámove, Dómine, a me plagas tuas.






℣. Deus, ne síleas a me, remítte mihi.


℟. Quóniam íncola ego sum apud te et peregrínus.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 1


De libro Esther


Esth 3:1-3


1 Post hæc rex Assuérus exaltávit Aman fílium Amadáthi, qui erat de stirpe Agag, et pósuit sólium eius super omnes príncipes quos habébat.


2 Cunctíque servi regis, qui in fóribus palátii versabántur, flectébant génua et adorábant Aman; sic enim præcéperat eis imperátor. Solus Mardochǽus non flectébat genu neque adorábat eum.


3 Cui dixérunt púeri regis, qui ad fores palátii præsidébant: Cur præter céteros non obsérvas mandátum regis?


℣. Tu autem, Dómine, miserére nobis.


℟. Deo grátias.


 


℟. Meménto mei, Dómine Deus, in bonum:


* Et ne déleas miseratiónes meas, quas feci in domo Dei mei et in cæremóniis eius.


℣. Recordáre mei, Dómine, Deus meus.


℟. Et ne déleas miseratiónes meas, quas feci in domo Dei mei et in cæremóniis eius.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 2


Esth 3:4-6


4 Cumque hoc crébrius dícerent, et ille nollet audíre, nuntiavérunt Aman scire cupiéntes utrum perseveráret in senténtia; díxerat enim eis se esse Iudǽum.


5 Quod cum audísset Aman et experiménto probásset quod Mardochǽus non flécteret sibi genu nec se adoráret, irátus est valde


6 Et pro níhilo duxit in unum Mardochǽum míttere manus suas.


℣. Tu autem, Dómine, miserére nobis.


℟. Deo grátias.


 


℟. Tribulatiónes civitátum audívimus, quas passæ sunt, et defécimus: timor et hebetúdo mentis cécidit super nos et super líberos nostros: ipsi montes nolunt recípere fugam nostram:


* Dómine, miserére.


℣. Peccávimus cum pátribus nostris, iniúste égimus, iniquitátem fécimus.


℟. Dómine, miserére.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 3


Esth 3:6-7


6 Audíerat enim quod esset gentis Iudǽæ, magísque vóluit omnem Iudæórum, qui erant in regno Assuéri, pérdere natiónem.


7 Mense primo, cuius vocábulum est Nisan, anno duodécimo regni Assuéri, missa est sors in urnam, quæ Hebráice dícitur phur, coram Aman, quo die et quo mense gens Iudæórum debéret intérfici; et exívit mensis duodécimus qui vocátur Adar.


℣. Tu autem, Dómine, miserére nobis.


℟. Deo grátias.


 


℟. Benedícat te Dóminus in virtúte sua, qui per te ad níhilum redégit inimícos nostros:


* Ut non defíciat laus tua de ore hóminum.


℣. Benedíctus Dóminus qui creávit cælum et terram; quia hódie nomen tuum ita magnificávit.


℟. Ut non defíciat laus tua de ore hóminum.


℣. Glória Patri, et Fílio, * et Spirítui Sancto.


℟. Ut non defíciat laus tua de ore hóminum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Cantáte * Dómino et benedícite nómini eius.


Psalmus 95 [1]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cantáte Dómino et benedícite nómini eius.






Ant. Salutáre vultus mei, * Deus meus.


Psalmus 42 [2]


42:1 Iúdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat iuventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salutáre vultus mei, Deus meus.






Ant. Illúmina, Dómine, * vultum tuum super nos.


Psalmus 66 [3]


66:2 Deus misereátur nostri, et benedícat nobis: * illúminet vultum suum super nos, et misereátur nostri.


66:3 Ut cognoscámus in terra viam tuam, * in ómnibus géntibus salutáre tuum.


66:4 Confiteántur tibi pópuli, Deus: * confiteántur tibi pópuli omnes.


66:5 Læténtur et exsúltent gentes: * quóniam iúdicas pópulos in æquitáte, et gentes in terra dírigis.


66:6 Confiteántur tibi pópuli, Deus, confiteántur tibi pópuli omnes: *  terra dedit fructum suum.


66:7 Benedícat nos Deus, Deus noster,  benedícat nos Deus: * et métuant eum omnes fines terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illúmina, Dómine, vultum tuum super nos.






Ant. Exaltáte * Regem sæculórum in opéribus vestris.


Canticum Tobiæ [4]


Tob. 13:1-11


13:1 Magnus es, Dómine, in ætérnum, * et in ómnia sǽcula regnum tuum:


13:2 Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.


13:3 Confitémini Dómino, fílii Israël, * et in conspéctu géntium laudáte eum:


13:4 Quóniam ídeo dispérsit vos inter gentes, quæ ignórant eum, * ut vos enarrétis mirabília eius,


13:5 Et faciátis scire eos, * quia non est álius Deus omnípotens præter eum.


13:6 Ipse castigávit nos propter iniquitátes nostras: * et ipse salvábit nos propter misericórdiam suam.


13:7 Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.


13:8 Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.


13:9 Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:


13:10 Ego autem, et ánima mea * in eo lætábimur.


13:11 Benedícite Dóminum, omnes elécti eius: * ágite dies lætítiæ, et confitémini illi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Regem sæculórum in opéribus vestris.






Ant. Laudáte * nomen Dómini, qui statis in domo Dómini.


Psalmus 134 [5]


134:1 Laudáte nomen Dómini, * laudáte, servi, Dóminum.


134:2 Qui statis in domo Dómini, * in átriis domus Dei nostri.


134:3 Laudáte Dóminum, quia bonus Dóminus: * psállite nómini eius, quóniam suáve.


134:4 Quóniam Iacob elégit sibi Dóminus, * Israël in possessiónem sibi.


134:5 Quia ego cognóvi quod magnus est Dóminus, * et Deus noster præ ómnibus diis.


134:6 Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.


134:7 Edúcens nubes ab extrémo terræ: * fúlgura in plúviam fecit.


134:8 Qui prodúcit ventos de thesáuris suis: * qui percússit primogénita Ægýpti ab hómine usque ad pecus.


134:9 Et misit signa, et prodígia in médio tui, Ægýpte: * in Pharaónem, et in omnes servos eius.


134:10 Qui percússit gentes multas: * et occídit reges fortes:


134:11 Sehon, regem Amorrhæórum, et Og, regem Basan, * et ómnia regna Chánaan.


134:12 Et dedit terram eórum hereditátem, * hereditátem Israël, pópulo suo.


134:13 Dómine, nomen tuum in ætérnum: * Dómine, memoriále tuum in generatiónem et generatiónem.


134:14 Quia iudicábit Dóminus pópulum suum: * et in servis suis deprecábitur.


134:15 Simulácra géntium argéntum, et aurum, * ópera mánuum hóminum.


134:16 Os habent, et non loquéntur: * óculos habent, et non vidébunt.


134:17 Aures habent, et non áudient: * neque enim est spíritus in ore ipsórum.


134:18 Símiles illis fiant qui fáciunt ea: * et omnes qui confídunt in eis.


134:19 Domus Israël, benedícite Dómino: * domus Aaron, benedícite Dómino.


134:20 Domus Levi, benedícite Dómino: * qui timétis Dóminum, benedícite Dómino.


134:21 Benedíctus Dóminus ex Sion, * qui hábitat in Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte nomen Dómini, qui statis in domo Dómini.






Capitulum Hymnus Versus {ex Psalterio secundum diem}



Rom 13:12-13


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.


℟. Deo grátias.


 


Hymnus


Ales diéi núntius


Lucem propínquam prǽcinit:


Nos excitátor méntium


Iam Christus ad vitam vocat.


 


Auférte, clamat, léctulos,


Ægro sopóre désides:


Castíque, recti, ac sóbrii


Vigiláte, iam sum próximus.


 


Iesum ciámus vócibus,


Flentes, precántes, sóbrii:


Inténta supplicátio


Dormíre cor mundum vetat.


 


Tu, Christe, somnum díscute:


Tu rumpe noctis víncula:


Tu solve peccátum vetus,


Novúmque lumen íngere.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.


 


℣. Repléti sumus mane misericórdia tua.


℟. Exsultávimus, et delectáti sumus.






Canticum: Benedictus {Antiphona ex Proprio de Tempore}



Ant. Eréxit nobis * Dóminus cornu salútis in domo David púeri sui.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Eréxit nobis Dóminus cornu salútis in domo David púeri sui.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Remigii Episcopi et Confessoris


Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.


 


℣. Iustum dedúxit Dóminus per vias rectas.


℟. Et osténdit illi regnum Dei.


 


Orémus.


Da, quǽsumus, omnípotens Deus: ut beáti Remígii Confessóris tui atque Pontíficis veneránda solémnitas, et devotiónem nobis áugeat et salútem.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Deus meus * in te confído non erubéscam.


Psalmus 24(1-7) [1]


24:1 Ad te, Dómine, levávi ánimam meam: * Deus meus, in te confído, non erubéscam.


24:3 Neque irrídeant me inimíci mei: * étenim univérsi, qui sústinent te, non confundéntur.


24:4 Confundántur omnes iníqua agéntes * supervácue.


24:4 Vias tuas, Dómine, demónstra mihi: * et sémitas tuas édoce me.


24:5 Dírige me in veritáte tua, et doce me: * quia tu es, Deus, salvátor meus, et te sustínui tota die.


24:6 Reminíscere miseratiónum tuárum, Dómine, * et misericordiárum tuárum, quæ a sǽculo sunt.


24:7 Delícta iuventútis meæ, * et ignorántias meas ne memíneris.


24:7 Secúndum misericórdiam tuam meménto mei tu: * propter bonitátem tuam, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(8-14) [2]


24:8 Dulcis et rectus Dóminus: * propter hoc legem dabit delinquéntibus in via.


24:9 Díriget mansuétos in iudício: * docébit mites vias suas.


24:10 Univérsæ viæ Dómini, misericórdia et véritas, * requiréntibus testaméntum eius et testimónia eius.


24:11 Propter nomen tuum, Dómine, propitiáberis peccáto meo: * multum est enim.


24:12 Quis est homo qui timet Dóminum? * legem státuit ei in via, quam elégit.


24:13 Ánima eius in bonis demorábitur: * et semen eius hereditábit terram.


24:14 Firmaméntum est Dóminus timéntibus eum: * et testaméntum ipsíus ut manifestétur illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(15-22) [3]


24:15 Óculi mei semper ad Dóminum: * quóniam ipse evéllet de láqueo pedes meos.


24:16 Réspice in me, et miserére mei: * quia únicus et pauper sum ego.


24:17 Tribulatiónes cordis mei multiplicátæ sunt: * de necessitátibus meis érue me.


24:18 Vide humilitátem meam, et labórem meum: * et dimítte univérsa delícta mea.


24:19 Réspice inimícos meos quóniam multiplicáti sunt, * et ódio iníquo odérunt me.


24:20 Custódi ánimam meam, et érue me: * non erubéscam quóniam sperávi in te.


24:21 Innocéntes et recti adhæsérunt mihi: * quia sustínui te.


24:22 Líbera, Deus, Israël, * ex ómnibus tribulatiónibus suis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus in te confído non erubéscam.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Sexto Nonas Octóbris Luna quinta Anno Dómini 2030


 


Festum sanctórum Angelórum Custodum.


Romæ pássio sancti Modésti Sardi, Levítæ et Mártyris; qui, sub Diocletiáno Imperatóre, equúleo tortus atque igne adústus est. Ipsíus vero corpus, Benevéntum póstea translátum, in Ecclésia suo insigníta nómine collocátum fuit.


In território Atrebaténsi item pássio beáti Leodegárii, Augustodunénsis Epíscopi; quem, váriis iniúriis et divérsis supplíciis pro veritáte afflíctum, Ebroínus, Maior domus régiæ Theodoríci, intérfici iussit.


Nicomedíæ sancti Eleuthérii, mílitis et Mártyris, cum áliis innúmeris; qui, cum Diocletiáni regia incéndio conflagrásset et falso huius críminis essent accusáti, omnes, iubénte eódem sævíssimo Imperatóre, acervátim necáti sunt. Horum porro álii gládiis obtruncabántur, álii cremabántur ígnibus, álii in mare præcipitabántur; sed inter eos primus Eleuthérius, cum per singula torménta, diu cruciátus, valídior redderétur, martýrium victóriæ suæ, ígnibus velut aurum examinátus, complévit.


Antiochíæ sanctórum Mártyrum Primi, Cyrílli et Secundárii.


Eódem die sancti Geríni Mártyris, qui frater éxstitit beáti Leodegárii, Augustodunénsis Epíscopi, et, iubénte ipso Ebroíno, lapídibus óbrutus est.


Constantinópoli sancti Theóphili Mónachi, qui, pro defensióne sanctárum Imáginum a Leóne Isáurico sævíssime cæsus et in exsílium pulsus, migrávit ad Dóminum.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Respéxit me * et exaudívit deprecatiónem meam Dóminus.


Psalmus 39(2-9) [1]


39:2 Exspéctans exspectávi Dóminum, * et inténdit mihi.


39:3 Et exaudívit preces meas: * et edúxit me de lacu misériæ, et de luto fæcis.


39:3 Et státuit super petram pedes meos: * et diréxit gressus meos.


39:4 Et immísit in os meum cánticum novum, * carmen Deo nostro.


39:4 Vidébunt multi, et timébunt: * et sperábunt in Dómino.


39:5 Beátus vir, cuius est nomen Dómini spes eius: * et non respéxit in vanitátes et insánias falsas.


39:6 Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.


39:6 Annuntiávi et locútus sum: * multiplicáti sunt super númerum.


39:7 Sacrifícium et oblatiónem noluísti: * aures autem perfecísti mihi.


39:7 Holocáustum et pro peccáto non postulásti: * tunc dixi: Ecce, vénio.


39:8 In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(10-14) [2]


39:10 Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.


39:11 Iustítiam tuam non abscóndi in corde meo: * veritátem tuam et salutáre tuum dixi.


39:11 Non abscóndi misericórdiam tuam et veritátem tuam * a concílio multo.


39:12 Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.


39:13 Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.


39:13 Multiplicátæ sunt super capíllos cápitis mei: * et cor meum derelíquit me.


39:14 Compláceat tibi, Dómine, ut éruas me: * Dómine, ad adiuvándum me réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(15-18) [3]


39:15 Confundántur et revereántur simul, qui quærunt ánimam meam, * ut áuferant eam.


39:15 Convertántur retrórsum, et revereántur, * qui volunt mihi mala.


39:16 Ferant conféstim confusiónem suam, * qui dicunt mihi: Euge, euge.


39:17 Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.


39:18 Ego autem mendícus sum, et pauper: * Dóminus sollícitus est mei.


39:18 Adiútor meus, et protéctor meus tu es: * Deus meus, ne tardáveris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Respéxit me et exaudívit deprecatiónem meam Dóminus.






Capitulum Responsorium Versus {Per Annum}



Ier 17:14


Sana me, Dómine, et sanábor: salvum me fac, et salvus ero: quóniam laus mea tu es.


℟. Deo grátias.


 


℟.br. Sana ánimam meam, * Quia peccávi tibi.


℟. Sana ánimam meam, * Quia peccávi tibi.


℣. Ego dixi: Dómine, miserére mei.


℟. Quia peccávi tibi.


℣. Glória Patri, et Fílio, * et Spirítui Sancto.


℟. Sana ánimam meam, * Quia peccávi tibi.


 


℣. Adiútor meus, esto, ne derelínquas me.


℟. Neque despícias me, Deus, salutáris meus.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Suscepísti me, Dómine: * et confirmásti me in conspéctu tuo.


Psalmus 40 [1]


40:2 Beátus qui intéllegit super egénum, et páuperem: * in die mala liberábit eum Dóminus.


40:3 Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.


40:4 Dóminus opem ferat illi super lectum dolóris eius: * univérsum stratum eius versásti in infirmitáte eius.


40:5 Ego dixi: Dómine, miserére mei: * sana ánimam meam, quia peccávi tibi.


40:6 Inimíci mei dixérunt mala mihi: * Quando moriétur, et períbit nomen eius?


40:7 Et si ingrediebátur ut vidéret, vana loquebátur: * cor eius congregávit iniquitátem sibi.


40:7 Egrediebátur foras, * et loquebátur in idípsum.


40:8 Advérsum me susurrábant omnes inimíci mei: * advérsum me cogitábant mala mihi.


40:9 Verbum iníquum constituérunt advérsum me: * Numquid qui dormit non adíciet ut resúrgat?


40:10 Étenim homo pacis meæ, in quo sperávi: * qui edébat panes meos, magnificávit super me supplantatiónem.


40:11 Tu autem, Dómine, miserére mei, et resúscita me: * et retríbuam eis.


40:12 In hoc cognóvi quóniam voluísti me: * quóniam non gaudébit inimícus meus super me.


40:13 Me autem propter innocéntiam suscepísti: * et confirmásti me in conspéctu tuo in ætérnum.


40:14 Benedíctus Dóminus, Deus Israël, a sǽculo et usque in sǽculum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(2-6) [2]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(7-12) [3]


41:7 Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum eius.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscepísti me, Dómine: et confirmásti me in conspéctu tuo.






Capitulum Responsorium Versus {Per Annum}



Rom 13:8


Némini quidquam debeátis, nisi ut ínvicem diligátis: qui enim díligit próximum, legem implévit.


℟. Deo grátias.


 


℟.br. Benedícam Dóminum * In omni témpore.


℟. Benedícam Dóminum * In omni témpore.


℣. Semper laus eius in ore meo.


℟. In omni témpore.


℣. Glória Patri, et Fílio, * et Spirítui Sancto.


℟. Benedícam Dóminum * In omni témpore.


 


℣. Dóminus regit me, et nihil mihi déerit.


℟. In loco páscuæ ibi me collocávit.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Salvásti nos, * Dómine, et in nómine tuo confitébimur in sǽcula.


Psalmus 43(2-9) [1]


43:2 Deus áuribus nostris audívimus: * patres nostri annuntiavérunt nobis.


43:2 Opus, quod operátus es in diébus eórum, * et in diébus antíquis.


43:3 Manus tua gentes dispérdidit, et plantásti eos: * afflixísti pópulos, et expulísti eos.


43:4 Nec enim in gládio suo possedérunt terram, * et brácchium eórum non salvávit eos:


43:4 Sed déxtera tua, et brácchium tuum, et illuminátio vultus tui: * quóniam complacuísti in eis.


43:5 Tu es ipse Rex meus et Deus meus: * qui mandas salútes Iacob.


43:6 In te inimícos nostros ventilábimus cornu: * et in nómine tuo spernémus insurgéntes in nobis.


43:7 Non enim in arcu meo sperábo: * et gládius meus non salvábit me.


43:8 Salvásti enim nos de affligéntibus nos: * et odiéntes nos confudísti.


43:9 In Deo laudábimur tota die: * et in nómine tuo confitébimur in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(10-20) [2]


43:10 Nunc autem repulísti et confudísti nos: * et non egrediéris, Deus, in virtútibus nostris.


43:11 Avertísti nos retrórsum post inimícos nostros: * et qui odérunt nos, diripiébant sibi.


43:12 Dedísti nos tamquam oves escárum: * et in géntibus dispersísti nos.


43:13 Vendidísti pópulum tuum sine prétio: * et non fuit multitúdo in commutatiónibus eórum.


43:14 Posuísti nos oppróbrium vicínis nostris, * subsannatiónem et derísum his, qui sunt in circúitu nostro.


43:15 Posuísti nos in similitúdinem géntibus: * commotiónem cápitis in pópulis.


43:16 Tota die verecúndia mea contra me est, * et confúsio faciéi meæ coopéruit me.


43:17 A voce exprobrántis, et obloquéntis: * a fácie inimíci, et persequéntis.


43:18 Hæc ómnia venérunt super nos, nec oblíti sumus te: * et iníque non égimus in testaménto tuo.


43:19 Et non recéssit retro cor nostrum: * et declinásti sémitas nostras a via tua:


43:20 Quóniam humiliásti nos in loco afflictiónis, * et coopéruit nos umbra mortis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(21-26) [3]


43:21 Si oblíti sumus nomen Dei nostri, * et si expándimus manus nostras ad deum aliénum:


43:22 Nonne Deus requíret ista? * ipse enim novit abscóndita cordis.


43:22 Quóniam propter te mortificámur tota die: * æstimáti sumus sicut oves occisiónis.


43:23 Exsúrge, quare obdórmis, Dómine? * exsúrge, et ne repéllas in finem.


43:24 Quare fáciem tuam avértis, * oblivísceris inópiæ nostræ, et tribulatiónis nostræ?


43:25 Quóniam humiliáta est in púlvere ánima nostra: * conglutinátus est in terra venter noster.


43:26 Exsúrge, Dómine, ádiuva nos: * et rédime nos propter nomen tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvásti nos, Dómine, et in nómine tuo confitébimur in sǽcula.






Capitulum Responsorium Versus {Per Annum}



1 Pet 1:17-19


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.


℟. Deo grátias.


 


℟.br. Rédime me, Dómine, * Et miserére mei.


℟. Rédime me, Dómine, * Et miserére mei.


℣. Pes enim meus stetit in via recta.


℟. Et miserére mei.


℣. Glória Patri, et Fílio, * et Spirítui Sancto.


℟. Rédime me, Dómine, * Et miserére mei.


 


℣. Ab occúltis meis munda me, Dómine.


℟. Et ab aliénis parce servo tuo.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Qui hábitas in cælis, * miserére nobis.


Psalmus 122 [1]


122:1 Ad te levávi óculos meos, * qui hábitas in cælis.


122:2 Ecce, sicut óculi servórum * in mánibus dominórum suórum,


122:2 Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.


122:3 Miserére nostri, Dómine, miserére nostri: * quia multum repléti sumus despectióne:


122:4 Quia multum repléta est ánima nostra: * oppróbrium abundántibus, et despéctio supérbis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui hábitas in cælis, miserére nobis.






Ant. Adiutórium nostrum * in nómine Dómini.


Psalmus 123 [2]


123:1 Nisi quia Dóminus erat in nobis, dicat nunc Israël: *  nisi quia Dóminus erat in nobis,


123:2 Cum exsúrgerent hómines in nos, *  forte vivos deglutíssent nos:


123:3 Cum irascerétur furor eórum in nos, *  fórsitan aqua absorbuísset nos.


123:5 Torréntem pertransívit ánima nostra: * fórsitan pertransísset ánima nostra aquam intolerábilem.


123:6 Benedíctus Dóminus * qui non dedit nos in captiónem déntibus eórum.


123:7 Ánima nostra sicut passer erépta est * de láqueo venántium:


123:7 Láqueus contrítus est, * et nos liberáti sumus.


123:8 Adiutórium nostrum in nómine Dómini, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiutórium nostrum in nómine Dómini.






Ant. In circúitu pópuli sui * Dóminus, ex hoc nunc et usque in sǽculum.


Psalmus 124 [3]


124:1 Qui confídunt in Dómino, sicut mons Sion: * non commovébitur in ætérnum, qui hábitat  in Ierúsalem.


124:2 Montes in circúitu eius: † et Dóminus in circúitu pópuli sui, * ex hoc nunc et usque in sǽculum.


124:3 Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.


124:4 Bénefac, Dómine, bonis, * et rectis corde.


124:5 Declinántes autem in obligatiónes addúcet Dóminus cum operántibus iniquitátem: * pax super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In circúitu pópuli sui Dóminus, ex hoc nunc et usque in sǽculum.






Ant. Magnificávit Dóminus * fácere nobíscum: facti sumus lætántes.


Psalmus 125 [4]


125:1 In converténdo Dóminus captivitátem Sion: * facti sumus sicut consoláti:


125:2 Tunc replétum est gáudio os nostrum: * et lingua nostra exsultatióne.


125:2 Tunc dicent inter gentes: * Magnificávit Dóminus fácere cum eis.


125:3 Magnificávit Dóminus fácere nobíscum: * facti sumus lætántes.


125:4 Convérte, Dómine, captivitátem nostram, * sicut torrens in Austro.


125:5 Qui séminant in lácrimis, * in exsultatióne metent.


125:6 Eúntes ibant et flebant, * mitténtes sémina sua.


125:6 Veniéntes autem vénient cum exsultatióne, * portántes manípulos suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnificávit Dóminus fácere nobíscum: facti sumus lætántes.






Ant. Dóminus ædíficet * nobis domum, et custódiat civitátem.


Psalmus 126 [5]


126:1 Nisi Dóminus ædificáverit domum, * in vanum laboravérunt qui ædíficant eam.


126:1 Nisi Dóminus custodíerit civitátem, * frustra vígilat qui custódit eam.


126:2 Vanum est vobis ante lucem súrgere: * súrgite postquam sedéritis, qui manducátis panem dolóris.


126:2 Cum déderit diléctis suis somnum: *  ecce heréditas Dómini fílii: merces, fructus ventris.


126:4 Sicut sagíttæ in manu poténtis: * ita fílii excussórum.


126:5 Beátus vir, qui implévit desidérium suum ex ipsis: * non confundétur cum loquétur inimícis suis in porta.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus ædíficet nobis domum, et custódiat civitátem.






Capitulum Hymnus Versus {ex Psalterio secundum diem}



2 Cor 1:3-4


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.


℟. Deo grátias.


 


Hymnus


Tellúris alme Cónditor,


Mundi solum qui séparans,


Pulsis aquæ moléstiis,


Terram dedísti immóbilem:


 


Ut germen aptum próferens,


Fulvis decóra flóribus,


Fecúnda fructu sísteret,


Pastúmque gratum rédderet.


 


Mentis perústæ vúlnera


Munda viróre grátiæ:


Ut facta fletu díluat,


Motúsque pravos átterat.


 


Iussis tuis obtémperet:


Nullis malis appróximet:


Bonis repléri gáudeat,


Et mortis ictum nésciat.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.


 


℣. Dirigátur, Dómine, orátio mea.


℟. Sicut incénsum in conspéctu tuo.






Canticum: Magnificat {Antiphona ex Proprio de Tempore}



Ant. Exsultávit * spíritus meus in Deo salutári meo.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsultávit spíritus meus in Deo salutári meo.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Tu, Dómine, * servábis nos: et custódies nos in ætérnum.


Psalmus 11 [1]


11:2 Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.


11:3 Vana locúti sunt unusquísque ad próximum suum: * lábia dolósa, in corde et corde locúti sunt.


11:4 Dispérdat Dóminus univérsa lábia dolósa, * et linguam magníloquam.


11:5 Qui dixérunt: Linguam nostram magnificábimus, † lábia nostra a nobis sunt, * quis noster Dóminus est?


11:6 Propter misériam ínopum, et gémitum páuperum, * nunc exsúrgam, dicit Dóminus.


11:6 Ponam in salutári: * fiduciáliter agam in eo.


11:7 Elóquia Dómini, elóquia casta: * argéntum igne examinátum, probátum terræ purgátum séptuplum.


11:8 Tu, Dómine, servábis nos: et custódies nos * a generatióne hac in ætérnum.


11:9 In circúitu ímpii ámbulant: * secúndum altitúdinem tuam multiplicásti fílios hóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 12 [2]


12:1 Úsquequo, Dómine, obliviscéris me in finem? * Úsquequo avértis fáciem tuam a me?


12:2 Quámdiu ponam consília in ánima mea, * dolórem in corde meo per diem?


12:3 Úsquequo exaltábitur inimícus meus super me? *  réspice, et exáudi me, Dómine, Deus meus.


12:4 Illúmina óculos meos ne umquam obdórmiam in morte: *  nequándo dicat inimícus meus: Præválui advérsus eum.


12:5 Qui tríbulant me, exsultábunt si motus fúero: *  ego autem in misericórdia tua sperávi.


12:6 Exsultábit cor meum in salutári tuo: † cantábo Dómino qui bona tríbuit mihi: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra eius, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu, Dómine, servábis nos: et custódies nos in ætérnum.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ss. Angelorum Custodum
III. classis

Tempora: Feria Quarta infra Hebdomadam XVI post Octavam Pentecostes V. Septembris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Proprio Sanctorum}



Ant. Regem Angelórum Dóminum, * Veníte, adorémus.


Ant. Regem Angelórum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Angelórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Angelórum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Angelórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Angelórum Dóminum, * Veníte, adorémus.






Hymnus {ex Proprio Sanctorum}



Custódes hóminum psállimus Angelos,


Natúræ frágili quos Pater áddidit


Cæléstis cómites, insidiántibus


Ne succúmberet hóstibus.


 


Nam, quod corrúerit próditor ángelus,


Concéssis mérito pulsus honóribus,


Ardens invídia péllere nítitur


Quos cælo Deus ádvocat.


 


Huc, custos, ígitur pérvigil ádvola,


Avértens pátria de tibi crédita


Tam morbos ánimi quam requiéscere


Quidquid non sinit íncolas.


 


Sanctæ sit Tríadi laus pia iúgiter,


Cuius perpétuo númine máchina


Triplex hæc régitur, cuius in ómnia


Regnat glória sǽcula.


Amen.






Psalmi cum lectionibus {Antiphonæ et Psalmi ex Proprio Sanctorum}



Nocturnus I.


Ant. Dóminus, Deus * cæli et terræ, ipse mittet Angelum suum coram te.


Psalmus 8 [1]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es eius? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subiecísti sub pédibus eius, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus, Deus cæli et terræ, ipse mittet Angelum suum coram te.






Ant. Deus meus * misit Angelum suum et conclúsit ora leónum, et non nocuérunt mihi.


Psalmus 10 [2]


10:2 In Dómino confído: † quómodo dícitis ánimæ meæ: * Tránsmigra in montem sicut passer?


10:3 Quóniam ecce peccatóres intendérunt arcum, † paravérunt sagíttas suas in pháretra, * ut sagíttent in obscúro rectos corde.


10:4 Quóniam quæ perfecísti, destruxérunt: * iustus autem quid fecit?


10:5 Dóminus in templo sancto suo, * Dóminus in cælo sedes eius.


10:5 Óculi eius in páuperem respíciunt: * pálpebræ eius intérrogant fílios hóminum.


10:6 Dóminus intérrogat iustum et ímpium: * qui autem díligit iniquitátem, odit ánimam suam.


10:7 Pluet super peccatóres láqueos: * ignis, et sulphur, et spíritus procellárum pars cálicis eórum.


10:8 Quóniam iustus Dóminus, et iustítias diléxit: * æquitátem vidit vultus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus misit Angelum suum et conclúsit ora leónum, et non nocuérunt mihi.






Ant. Bene ambulétis, * et Dóminus sit in itínere vestro, et Angelus eius comitétur vobíscum.


Psalmus 14 [3]


14:1 Dómine, quis habitábit in tabernáculo tuo? * aut quis requiéscet in monte sancto tuo?


14:2 Qui ingréditur sine mácula, * et operátur iustítiam:


14:3 Qui lóquitur veritátem in corde suo, * qui non egit dolum in lingua sua:


14:3 Nec fecit próximo suo malum, * et oppróbrium non accépit advérsus próximos suos.


14:4 Ad níhilum dedúctus est in conspéctu eius malígnus: * timéntes autem Dóminum gloríficat:


14:4 Qui iurat próximo suo, et non décipit, *  qui pecúniam suam non dedit ad usúram, et múnera super innocéntem non accépit.


14:5 Qui facit hæc: * non movébitur in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Bene ambulétis, et Dóminus sit in itínere vestro, et Angelus eius comitétur vobíscum.






Ant. Cum essem vobíscum, * per voluntátem Dei eram: ipsum benedícite et cantáte ei.


Psalmus 18 [4]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum essem vobíscum, per voluntátem Dei eram: ipsum benedícite et cantáte ei.






Ant. Tollens se Angelus Dómini, * qui præcedébat castra Israël, ábiit post eos.


Psalmus 23 [5]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tollens se Angelus Dómini, qui præcedébat castra Israël, ábiit post eos.






Ant. Immíttet Angelus Dómini * in circúitu timéntium eum, et erípiet eos.


Psalmus 33 [6]


33:2 Benedícam Dóminum in omni témpore: * semper laus eius in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen eius in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti eius: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super iustos: * et aures eius in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.


33:19 Iuxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes iustórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt iustum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Immíttet Angelus Dómini in circúitu timéntium eum, et erípiet eos.






Ant. Misit Dóminus * Angelum suum, qui percússit omnem virum robústum et bellatórem, et príncipem exércitus regis Assyriórum.


Psalmus 95 [7]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misit Dóminus Angelum suum, qui percússit omnem virum robústum et bellatórem, et príncipem exércitus regis Assyriórum.






Ant. Adoráte Dóminum * omnes Angeli eius: audívit, et lætáta est Sion.


Psalmus 96 [8]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adoráte Dóminum omnes Angeli eius: audívit, et lætáta est Sion.






Ant. Benedícite Dómino, * omnes Angeli eius, poténtes virtúte, faciéntes verbum illíus, ad audiéndam vocem sermónum eius.


Psalmus 102 [9]


102:1 Bénedic, ánima mea, Dómino: * et ómnia, quæ intra me sunt, nómini sancto eius.


102:2 Bénedic, ánima mea, Dómino: * et noli oblivísci omnes retributiónes eius.


102:3 Qui propitiátur ómnibus iniquitátibus tuis: * qui sanat omnes infirmitátes tuas.


102:4 Qui rédimit de intéritu vitam tuam: * qui corónat te in misericórdia et miseratiónibus.


102:5 Qui replet in bonis desidérium tuum: * renovábitur ut áquilæ iuvéntus tua:


102:6 Fáciens misericórdias Dóminus: * et iudícium ómnibus iniúriam patiéntibus.


102:7 Notas fecit vias suas Móysi, * fíliis Israël voluntátes suas.


102:8 Miserátor, et miséricors Dóminus: * longánimis, et multum miséricors.


102:9 Non in perpétuum irascétur: * neque in ætérnum comminábitur.


102:10 Non secúndum peccáta nostra fecit nobis: * neque secúndum iniquitátes nostras retríbuit nobis.


102:11 Quóniam secúndum altitúdinem cæli a terra: * corroborávit misericórdiam suam super timéntes se.


102:12 Quantum distat ortus ab occidénte: * longe fecit a nobis iniquitátes nostras.


102:13 Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.


102:14 Recordátus est quóniam pulvis sumus: * homo, sicut fænum dies eius, tamquam flos agri sic efflorébit.


102:16 Quóniam spíritus pertransíbit in illo, et non subsístet: * et non cognóscet ámplius locum suum.


102:17 Misericórdia autem Dómini ab ætérno, * et usque in ætérnum super timéntes eum.


102:17 Et iustítia illíus in fílios filiórum, * his qui servant testaméntum eius:


102:18 Et mémores sunt mandatórum ipsíus, * ad faciéndum ea.


102:19 Dóminus in cælo parávit sedem suam: * et regnum ipsíus ómnibus dominábitur.


102:20 Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.


102:21 Benedícite Dómino, omnes virtútes eius: * minístri eius, qui fácitis voluntátem eius.


102:22 Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedícite Dómino, omnes Angeli eius, poténtes virtúte, faciéntes verbum illíus, ad audiéndam vocem sermónum eius.






℣. In conspéctu Angelórum psallam tibi, Deus meus.


℟. Adorábo ad templum sanctum tuum, et confitébor nómini tuo.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro Exodi


Exod 23:20-23


20 Ecce ego mittam Angelum meum, qui præcédat te et custódiat in via et introdúcat in locum quem parávi.


21 Obsérva eum et audi vocem eius, nec contemnéndum putes, quia non dimíttet, cum peccáveris, et est nomen meum in illo.


22 Quod, si audíeris vocem eius et féceris ómnia quæ loquor, inimícus ero inimícis tuis et afflígam affligéntes te.


23 Præcedétque te Angelus meus.


℣. Tu autem, Dómine, miserére nobis.


℟. Deo grátias.


 


℟. Angelis suis Deus mandávit de te, ut custódiant te in ómnibus viis tuis:


* In mánibus portábunt te, ne umquam offéndas ad lápidem pedem tuum.


℣. Míllia míllium ministrábant ei, et décies míllies centéna míllia assistébant ei.


℟. In mánibus portábunt te, ne umquam offéndas ad lápidem pedem tuum.






℣. Iube, Dómine, benedícere.


Benedictio. Quorum festum cólimus, ipsi intercédant pro nobis ad Dóminum.


℟. Amen.


 


Lectio 2


De Zacharía Prophéta


Zach 1:7-11


7 Factum est verbum Dómini ad Zacharíam, fílium Barachíæ fílii Addo, prophétam, dicens:


8 Vidi per noctem, et ecce Vir ascéndens super equum rufum, et ipse stabat inter myrtéta, quæ erant in profúndo, et post eum equi rufi, várii et albi,


9 Et dixi: Quid sunt isti, Dómine mi? Et dixit ad me Angelus qui loquebátur in me; Ego osténdam tibi quid sint hæc.


10 Et respóndit vir qui stabat inter myrtéta et dixit: Isti sunt quos misit Dóminus ut perámbulent terram.


11 Et respondérunt Angelo Dómini, qui stabat inter myrtéta, et dixérunt: Perambulávimus terram, et ecce omnis terra habitátur et quiéscit.


Zach 2:1-5


1 Et levávi óculos meos et vidi, et ecce vir, et in manu eius funículus mensórum;


2 Et dixi: Quo tu vadis? Et dixit ad me: Ut métiar Ierúsalem et vídeam quanta sit latitúdo eius, et quanta longitúdo eius.


3 Et ecce Angelus qui loquebátur in me, egrediebátur, et Angelus álius egrediebátur in occúrsum eius


4 Et dixit ad eum: Curre, lóquere ad púerum istum dicens: Absque muro habitábitur Ierúsalem, præ multitúdine hóminum et iumentórum in médio eius.


5 Et ego ero ei, ait Dóminus, murus ignis in circúitu, et in glória ero in médio eius.


℣. Tu autem, Dómine, miserére nobis.


℟. Deo grátias.


 


℟. In conspéctu géntium nolíte timére; vos enim in córdibus vestris adoráte et timéte Dóminum;


* Angelus enim eius vobíscum est.


℣. Stetit Angelus iuxta aram templi, habens thuríbulum áureum in manu sua.


℟. Angelus enim eius vobíscum est.


℣. Glória Patri, et Fílio, * et Spirítui Sancto.


℟. Angelus enim eius vobíscum est.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Sermo sancti Bernárdi Abbátis


In Psalmum Qui habitat


Angelis suis mandávit de te. Mira dignátio, et vere magna diléctio caritátis. Quis enim? quibus? de quo? quid mandávit? Studióse considerémus, fratres, diligénter commendémus memóriæ hoc tam grande mandátum. Quis enim mandávit? cuius sunt Angeli? cuius mandátis obtémperant? cuius obédiunt voluntáti? Nempe Angelis suis mandávit de te, ut custódiant te in ómnibus viis tuis. Nec cunctántur quin étiam in mánibus tollant te. Summa ergo Maiéstas mandávit Angelis, et Angelis suis mandávit. Illis útique sublímibus, tam beátis quam próximis sibi cohæréntibus et vere domésticis mandávit de te. Tu quis es? Quid est homo, quod memor es eius? aut fílius hóminis, quóniam réputas eum? Quasi vero non sit homo putrédo, et fílius hóminis vermis! Sed quid putas mandávit de te? Ut custódiant te.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui ineffábili providéntia sanctos Angelos tuos ad nostram custódiam míttere dignáris: largíre supplícibus tuis; et eórum semper protectióne deféndi, et ætérna societáte gaudére.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. Angelis suis * Deus mandávit de te, ut custódiant te in ómnibus viis tuis.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelis suis Deus mandávit de te, ut custódiant te in ómnibus viis tuis.






Ant. Laudémus Dóminum, * quem laudant Angeli, quem Chérubim et Séraphim, sanctus, sanctus, sanctus proclámant.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudémus Dóminum, quem laudant Angeli, quem Chérubim et Séraphim, sanctus, sanctus, sanctus proclámant.






Ant. Angeli eórum * semper vident fáciem Patris mei, qui est in cælis.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angeli eórum semper vident fáciem Patris mei, qui est in cælis.






Ant. Benedíctus Deus, * qui misit Angelum suum, et éruit servos suos qui credidérunt in eum.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Benedíctus Deus, qui misit Angelum suum, et éruit servos suos qui credidérunt in eum.






Ant. Laudáte Deum, * omnes Angeli eius: laudáte eum, omnes Virtútes eius.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte Deum, omnes Angeli eius: laudáte eum, omnes Virtútes eius.






Capitulum Hymnus Versus {ex Proprio Sanctorum}



Exod. 23:20-21


Ecce ego mittam Angelum meum, qui præcédat te, et custódiat in via, et introdúcat in locum, quem parávi. Obsérva eum et audi vocem eius.


℟. Deo grátias.


 


Hymnus


Ætérne Rector síderum


Qui, quidquid est, poténtia


Magna creásti, nec regis


Minóre providéntia:


 


Adésto supplicántium


Tibi reórum cœ́tui,


Lucísque sub crepúsculum


Lucem novam da méntibus.


 


Tuúsque nobis Angelus


Eléctus ad custódiam,


Hic adsit; a contágio


Ut críminum nos prótegat.


 


Nobis dracónis ǽmuli


Versútias extérminet;


Ne rete frauduléntiæ


Incáuta nectat péctora.


 


Metum repéllat hóstium


Nostris procul de fínibus;


Pacem procúret cívium,


Fugétque pestiléntiam.


 


Deo Patri sit glória,


Qui, quos redémit Fílius


Et Sanctus unxit Spíritus,


Per Angelos custódiant.


Amen.


 


℣. In conspéctu Angelórum psallam tibi, Deus meus.


℟. Adorábo ad templum sanctum tuum, et confitébor nómini tuo.






Canticum: Benedictus {Antiphona ex Proprio Sanctorum}



Ant. Revérsus est * Angelus qui loquebátur in me, et suscitávit me; quasi virum qui suscitátur a somno suo.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Revérsus est Angelus qui loquebátur in me, et suscitávit me; quasi virum qui suscitátur a somno suo.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui ineffábili providéntia sanctos Angelos tuos ad nostram custódiam míttere dignáris: largíre supplícibus tuis; et eórum semper protectióne deféndi, et ætérna societáte gaudére.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Misericórdia tua, * Dómine, ante óculos meos: et complácui in veritáte tua.


Psalmus 25 [1]


25:1 Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.


25:2 Proba me, Dómine, et tenta me: * ure renes meos et cor meum.


25:3 Quóniam misericórdia tua ante óculos meos est: * et complácui in veritáte tua.


25:4 Non sedi cum concílio vanitátis: * et cum iníqua geréntibus non introíbo.


25:5 Odívi ecclésiam malignántium: * et cum ímpiis non sedébo.


25:6 Lavábo inter innocéntes manus meas: * et circúmdabo altáre tuum, Dómine:


25:7 Ut áudiam vocem laudis, * et enárrem univérsa mirabília tua.


25:8 Dómine, diléxi decórem domus tuæ, * et locum habitatiónis glóriæ tuæ.


25:9 Ne perdas cum ímpiis, Deus, ánimam meam, * et cum viris sánguinum vitam meam:


25:10 In quorum mánibus iniquitátes sunt: * déxtera eórum repléta est munéribus.


25:11 Ego autem in innocéntia mea ingréssus sum: * rédime me, et miserére mei.


25:12 Pes meus stetit in dirécto: * in ecclésiis benedícam te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 51 [2]


51:3 Quid gloriáris in malítia, * qui potens es in iniquitáte?


51:4 Tota die iniustítiam cogitávit lingua tua: * sicut novácula acúta fecísti dolum.


51:5 Dilexísti malítiam super benignitátem: * iniquitátem magis quam loqui æquitátem.


51:6 Dilexísti ómnia verba præcipitatiónis, * lingua dolósa.


51:7 Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.


51:8 Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:


51:9 Sed sperávit in multitúdine divitiárum suárum: * et præváluit in vanitáte sua.


51:10 Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.


51:11 Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 52 [3]


52:1 Dixit insípiens in corde suo: * Non est Deus.


52:2 Corrúpti sunt, et abominábiles facti sunt in iniquitátibus: * non est qui fáciat bonum.


52:3 Deus de cælo prospéxit super fílios hóminum: * ut vídeat si est intéllegens, aut requírens Deum.


52:4 Omnes declinavérunt, simul inútiles facti sunt: * non est qui fáciat bonum, non est usque ad unum.


52:5 Nonne scient omnes qui operántur iniquitátem, * qui dévorant plebem meam ut cibum panis?


52:6 Deum non invocavérunt: * illic trepidavérunt timóre, ubi non erat timor.


52:6 Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.


52:7 Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia tua, Dómine, ante óculos meos: et complácui in veritáte tua.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quinto Nonas Octóbris Luna sexta Anno Dómini 2030


 


Sanctæ Terésiæ a Iesu Infante, ex Ordine Carmelitárum Excalceatórum, Vírginis, peculiáris ómnium Missiónum Patrónæ; cuius dies natális prídie Kaléndas Octóbris recensétur.


Romæ, ad Ursum pileátum, sancti Cándidi Mártyris.


Apud antíquos Sáxones sanctórum Mártyrum duórum Ewaldórum, qui, cum essent Presbýteri et Christum ibi prædicáre cœpíssent, comprehénsi sunt a Pagánis et occísi; ad quorum córpora noctu lux multa, diu appárens, et ubi essent et cuius essent mériti, declarávit.


Eódem die sanctórum Mártyrum Dionýsii, Fausti, Caii, Petri, Pauli et aliórum quátuor, qui primum, sub Décio, multa passi sunt, ac demum, sub Valeriáno, ab Æmiliáno Prǽside diu torméntis vexáti, martýrii palmam meruérunt.


In Africa sancti Maximiáni, Epíscopi Bagaiénsis, qui, a Donatístis íterum atque íterum sævíssima perpéssus, ex alta dénique turri præcipitátus est, et pro mórtuo derelíctus; sed, póstmodum a transeúntibus colléctus et pia curatióne sanátus, cathólicam fidem propugnáre non déstitit, donec, glória confessiónis clarus, quiévit in Dómino.


Legióne, in Hispánia, sancti Froiláni, eiúsdem civitátis Epíscopi, monásticæ vitæ propagándæ stúdio, beneficéntia in páuperes, ceterísque virtútibus et miráculis clari.


In diœcési Namurcénsi, apud Belgas, sancti Gerárdi Abbátis.


In Palæstína sancti Hesýchii Confessóris, qui fuit sancti Hilariónis discípulus et in peregrinatióne sócius.


Savónæ, in Ligúria, sanctæ Maríæ Ioséphæ Rosséllo, Institúti Filiárum Nostræ Dóminæ a Misericórdia Fundatrícis, quam, caritátis opéribus præcláram, Pius Papa Duodécimus sanctis Virgínibus adnumerávit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus ádiuvat me: * et Dóminus suscéptor est ánimæ meæ.


Psalmus 53 [1]


53:3 Deus, in nómine tuo salvum me fac: * et in virtúte tua iúdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádiuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(2-16) [2]


54:2 Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.


54:3 Contristátus sum in exercitatióne mea: * et conturbátus sum a voce inimíci, et a tribulatióne peccatóris.


54:4 Quóniam declinavérunt in me iniquitátes: * et in ira molésti erant mihi.


54:5 Cor meum conturbátum est in me: * et formído mortis cécidit super me.


54:6 Timor et tremor venérunt super me: * et contexérunt me ténebræ.


54:7 Et dixi: Quis dabit mihi pennas sicut colúmbæ, * et volábo, et requiéscam?


54:8 Ecce, elongávi fúgiens: * et mansi in solitúdine.


54:9 Exspectábam eum, qui salvum me fecit * a pusillanimitáte spíritus et tempestáte.


54:10 Præcípita, Dómine, dívide linguas eórum: * quóniam vidi iniquitátem, et contradictiónem in civitáte.


54:11 Die ac nocte circúmdabit eam super muros eius iníquitas: * et labor in médio eius, et iniustítia.


54:12 Et non defécit de platéis eius * usúra, et dolus.


54:13 Quóniam si inimícus meus maledixísset mihi, * sustinuíssem útique.


54:13 Et si is, qui óderat me, super me magna locútus fuísset, * abscondíssem me fórsitan ab eo.


54:14 Tu vero, homo unánimis: * dux meus, et notus meus:


54:15 Qui simul mecum dulces capiébas cibos: * in domo Dei ambulávimus cum consénsu.


54:16 Véniat mors super illos: * et descéndant in inférnum vivéntes:


54:16 Quóniam nequítiæ in habitáculis eórum: * in médio eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(17-24) [3]


54:17 Ego autem ad Deum clamávi: * et Dóminus salvábit me.


54:18 Véspere, et mane, et merídie narrábo et annuntiábo: * et exáudiet vocem meam.


54:19 Rédimet in pace ánimam meam ab his, qui appropínquant mihi: * quóniam inter multos erant mecum.


54:20 Exáudiet Deus, et humiliábit illos, * qui est ante sǽcula.


54:20 Non enim est illis commutátio, et non timuérunt Deum: * exténdit manum suam in retribuéndo.


54:21 Contaminavérunt testaméntum eius, divísi sunt ab ira vultus eius: * et appropinquávit cor illíus.


54:22 Mollíti sunt sermónes eius super óleum: * et ipsi sunt iácula.


54:23 Iacta super Dóminum curam tuam, et ipse te enútriet: * non dabit in ætérnum fluctuatiónem iusto.


54:24 Tu vero, Deus, dedúces eos, * in púteum intéritus.


54:24 Viri sánguinum, et dolósi non dimidiábunt dies suos: * ego autem sperábo in te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus ádiuvat me: et Dóminus suscéptor est ánimæ meæ.






Capitulum Responsorium Versus {ex Proprio Sanctorum}



Exod. 23:20-21


Ecce ego mittam Angelum meum, qui præcédat te, et custódiat in via, et introdúcat in locum, quem parávi. Obsérva eum et audi vocem eius.


℟. Deo grátias.


 


℟.br. Stetit Angelus * Iuxta aram templi.


℟. Stetit Angelus * Iuxta aram templi.


℣. Habens thuríbulum áureum in manu sua.


℟. Iuxta aram templi.


℣. Glória Patri, et Fílio, * et Spirítui Sancto.


℟. Stetit Angelus * Iuxta aram templi.


 


℣. Ascéndit fumus arómatum in conspéctu Dómini.


℟. De manu Angeli.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui ineffábili providéntia sanctos Angelos tuos ad nostram custódiam míttere dignáris: largíre supplícibus tuis; et eórum semper protectióne deféndi, et ætérna societáte gaudére.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In Deo sperávi * non timébo quid fáciat mihi homo.


Psalmus 55 [1]


55:2 Miserére mei, Deus, quóniam conculcávit me homo: * tota die impúgnans tribulávit me.


55:3 Conculcavérunt me inimíci mei tota die: * quóniam multi bellántes advérsum me.


55:4 Ab altitúdine diéi timébo: * ego vero in te sperábo.


55:5 In Deo laudábo sermónes meos, in Deo sperávi: * non timébo quid fáciat mihi caro.


55:6 Tota die verba mea exsecrabántur: * advérsum me omnes cogitatiónes eórum in malum.


55:7 Inhabitábunt et abscóndent: * ipsi calcáneum meum observábunt.


55:8 Sicut sustinuérunt ánimam meam, pro níhilo salvos fácies illos: * in ira pópulos confrínges.


55:9 Deus, vitam meam annuntiávi tibi: * posuísti lácrimas meas in conspéctu tuo.


55:9 Sicut et in promissióne tua: * tunc converténtur inimíci mei retrórsum:


55:10 In quacúmque die invocávero te: * ecce, cognóvi, quóniam Deus meus es.


55:11 In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.


55:12 In me sunt, Deus, vota tua, * quæ reddam, laudatiónes tibi.


55:13 Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 56 [2]


56:2 Miserére mei, Deus, miserére mei: * quóniam in te confídit ánima mea.


56:2 Et in umbra alárum tuárum sperábo, * donec tránseat iníquitas.


56:3 Clamábo ad Deum altíssimum: * Deum qui benefécit mihi.


56:4 Misit de cælo, et liberávit me: * dedit in oppróbrium conculcántes me.


56:4 Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.


56:5 Fílii hóminum dentes eórum arma et sagíttæ: * et lingua eórum gládius acútus.


56:6 Exaltáre super cælos, Deus, * et in omnem terram glória tua.


56:7 Láqueum paravérunt pédibus meis: * et incurvavérunt ánimam meam.


56:7 Fodérunt ante fáciem meam fóveam: * et incidérunt in eam.


56:8 Parátum cor meum, Deus, parátum cor meum: * cantábo, et psalmum dicam.


56:9 Exsúrge, glória mea, exsúrge, psaltérium et cíthara: * exsúrgam dilúculo.


56:10 Confitébor tibi in pópulis, Dómine: * et psalmum dicam tibi in géntibus:


56:11 Quóniam magnificáta est usque ad cælos misericórdia tua, * et usque ad nubes véritas tua.


56:12 Exaltáre super cælos, Deus: * et super omnem terram glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 57 [3]


57:2 Si vere útique iustítiam loquímini: * recta iudicáte, fílii hóminum.


57:3 Étenim in corde iniquitátes operámini: * in terra iniustítias manus vestræ concínnant.


57:4 Alienáti sunt peccatóres a vulva, erravérunt ab útero: * locúti sunt falsa.


57:5 Furor illis secúndum similitúdinem serpéntis: * sicut áspidis surdæ, et obturántis aures suas,


57:6 Quæ non exáudiet vocem incantántium: * et venéfici incantántis sapiénter.


57:7 Deus cónteret dentes eórum in ore ipsórum: * molas leónum confrínget Dóminus.


57:8 Ad níhilum devénient tamquam aqua decúrrens: * inténdit arcum suum donec infirméntur.


57:9 Sicut cera, quæ fluit, auferéntur: * supercécidit ignis, et non vidérunt solem.


57:10 Priúsquam intellégerent spinæ vestræ rhamnum: * sicut vivéntes, sic in ira absórbet eos.


57:11 Lætábitur iustus cum víderit vindíctam: * manus suas lavábit in sánguine peccatóris.


57:12 Et dicet homo: Si útique est fructus iusto: * útique est Deus iúdicans eos in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo sperávi non timébo quid fáciat mihi homo.






Capitulum Responsorium Versus {ex Proprio Sanctorum}



Exod. 23:21


Nec contemnéndum putes, quia non dimíttet cum peccáveris, et est nomen meum in illo.


℟. Deo grátias.


 


℟.br. Ascéndit fumus arómatum * In conspéctu Dómini.


℟. Ascéndit fumus arómatum * In conspéctu Dómini.


℣. De manu Angeli.


℟. In conspéctu Dómini.


℣. Glória Patri, et Fílio, * et Spirítui Sancto.


℟. Ascéndit fumus arómatum * In conspéctu Dómini.


 


℣. In conspéctu Angelórum psallam tibi, Deus meus.


℟. Adorábo ad templum sanctum tuum, et confitébor nómini tuo.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui ineffábili providéntia sanctos Angelos tuos ad nostram custódiam míttere dignáris: largíre supplícibus tuis; et eórum semper protectióne deféndi, et ætérna societáte gaudére.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus meus * misericórdia tua prævéniet me.


Psalmus 58(2-11) [1]


58:2 Éripe me de inimícis meis, Deus meus: * et ab insurgéntibus in me líbera me.


58:3 Éripe me de operántibus iniquitátem: * et de viris sánguinum salva me.


58:4 Quia ecce cepérunt ánimam meam: * irruérunt in me fortes.


58:5 Neque iníquitas mea, neque peccátum meum, Dómine: * sine iniquitáte cucúrri, et diréxi.


58:6 Exsúrge in occúrsum meum, et vide: * et tu, Dómine, Deus virtútum, Deus Israël,


58:6 Inténde ad visitándas omnes gentes: * non misereáris ómnibus, qui operántur iniquitátem.


58:7 Converténtur ad vésperam: et famem patiéntur ut canes, * et circuíbunt civitátem.


58:8 Ecce, loquéntur in ore suo, et gládius in lábiis eórum: * quóniam quis audívit?


58:9 Et tu, Dómine, deridébis eos: * ad níhilum dedúces omnes gentes.


58:10 Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 58(12-18) [2]


58:12 Deus osténdet mihi super inimícos meos, ne occídas eos: * nequándo obliviscántur pópuli mei.


58:12 Dispérge illos in virtúte tua: * et depóne eos, protéctor meus, Dómine:


58:13 Delíctum oris eórum, sermónem labiórum ipsórum: * et comprehendántur in supérbia sua.


58:13 Et de exsecratióne et mendácio annuntiabúntur in consummatióne: * in ira consummatiónis, et non erunt.


58:14 Et scient quia Deus dominábitur Iacob: * et fínium terræ.


58:15 Converténtur ad vésperam: et famem patiéntur ut canes, * et circuíbunt civitátem.


58:16 Ipsi dispergéntur ad manducándum: * si vero non fúerint saturáti, et murmurábunt.


58:17 Ego autem cantábo fortitúdinem tuam: * et exsultábo mane misericórdiam tuam.


58:17 Quia factus es suscéptor meus, * et refúgium meum, in die tribulatiónis meæ.


58:18 Adiútor meus, tibi psallam, quia, Deus, suscéptor meus es: * Deus meus, misericórdia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 59 [3]


59:3 Deus, repulísti nos, et destruxísti nos: * irátus es, et misértus es nobis.


59:4 Commovísti terram, et conturbásti eam: * sana contritiónes eius, quia commóta est.


59:5 Ostendísti pópulo tuo dura: * potásti nos vino compunctiónis.


59:6 Dedísti metuéntibus te significatiónem: * ut fúgiant a fácie arcus:


59:7 Ut liberéntur dilécti tui: * salvum fac déxtera tua, et exáudi me.


59:8 Deus locútus est in sancto suo: * lætábor, et partíbor Síchimam: et convállem tabernaculórum metíbor.


59:9 Meus est Gálaad, et meus est Manásses: * et Éphraim fortitúdo cápitis mei.


59:9 Iuda rex meus: * Moab olla spei meæ.


59:10 In Idumǽam exténdam calceaméntum meum: * mihi alienígenæ súbditi sunt.


59:11 Quis dedúcet me in civitátem munítam? * quis dedúcet me usque in Idumǽam?


59:12 Nonne tu, Deus, qui repulísti nos? * et non egrediéris, Deus, in virtútibus nostris?


59:13 Da nobis auxílium de tribulatióne: * quia vana salus hóminis.


59:14 In Deo faciémus virtútem: * et ipse ad níhilum dedúcet tribulántes nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus misericórdia tua prævéniet me.






Capitulum Responsorium Versus {ex Proprio Sanctorum}



Exod 23:22-23


Quod, si audíeris vocem eius et féceris ómnia quæ loquor, inimícus ero inimícis tuis et afflígam affligéntes te. Præcedétque te Angelus meus.


℟. Deo grátias.


 


℟.br. In conspéctu Angelórum * Psallam tibi, Deus meus.


℟. In conspéctu Angelórum * Psallam tibi, Deus meus.


℣. Adorábo ad templum sanctum tuum, et confitébor nómini tuo.


℟. Psallam tibi, Deus meus.


℣. Glória Patri, et Fílio, * et Spirítui Sancto.


℟. In conspéctu Angelórum * Psallam tibi, Deus meus.


 


℣. Adoráte Deum.


℟. Omnes Angeli eius.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui ineffábili providéntia sanctos Angelos tuos ad nostram custódiam míttere dignáris: largíre supplícibus tuis; et eórum semper protectióne deféndi, et ætérna societáte gaudére.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. Angelis suis * Deus mandávit de te, ut custódiant te in ómnibus viis tuis.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelis suis Deus mandávit de te, ut custódiant te in ómnibus viis tuis.






Ant. Laudémus Dóminum, * quem laudant Angeli, quem Chérubim et Séraphim, sanctus, sanctus, sanctus proclámant.


Psalmus 110 [2]


110:1 Confitébor tibi, Dómine, in toto corde meo: * in consílio iustórum, et congregatióne.


110:2 Magna ópera Dómini: * exquisíta in omnes voluntátes eius.


110:3 Conféssio et magnificéntia opus eius: * et iustítia eius manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum eius véritas, et iudícium.


110:8 Fidélia ómnia mandáta eius: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen eius: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio eius manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudémus Dóminum, quem laudant Angeli, quem Chérubim et Séraphim, sanctus, sanctus, sanctus proclámant.






Ant. Angeli eórum * semper vident fáciem Patris mei, qui est in cælis.


Psalmus 111 [3]


111:1 Beátus vir, qui timet Dóminum: * in mandátis eius volet nimis.


111:2 Potens in terra erit semen eius: * generátio rectórum benedicétur.


111:3 Glória, et divítiæ in domo eius: * et iustítia eius manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et iustus.


111:5 Iucúndus homo qui miserétur et cómmodat, † dispónet sermónes suos in iudício: *  quia in ætérnum non commovébitur.


111:7 In memória ætérna erit iustus: * ab auditióne mala non timébit.


111:7 Parátum cor eius speráre in Dómino, †  confirmátum est cor eius: * non commovébitur donec despíciat inimícos suos.


111:9 Dispérsit, dedit paupéribus: † iustítia eius manet in sǽculum sǽculi, * cornu eius exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angeli eórum semper vident fáciem Patris mei, qui est in cælis.






Ant. Benedíctus Deus, * qui misit Angelum suum, et éruit servos suos qui credidérunt in eum.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedíctus Deus, qui misit Angelum suum, et éruit servos suos qui credidérunt in eum.






Ant. Laudáte Deum, * omnes Angeli eius: laudáte eum, omnes Virtútes eius.


Psalmus 137 [5]


137:1 Confitébor tibi, Dómine, in toto corde meo: * quóniam audísti verba oris mei.


137:2 In conspéctu Angelórum psallam tibi: * adorábo ad templum sanctum tuum, et confitébor nómini tuo.


137:3 Super misericórdia tua, et veritáte tua: * quóniam magnificásti super omne, nomen sanctum tuum.


137:4 In quacúmque die invocávero te, exáudi me: * multiplicábis in ánima mea virtútem.


137:5 Confiteántur tibi, Dómine, omnes reges terræ: * quia audiérunt ómnia verba oris tui:


137:6 Et cantent in viis Dómini: * quóniam magna est glória Dómini.


137:7 Quóniam excélsus Dóminus, et humília réspicit: * et alta a longe cognóscit.


137:8 Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.


137:9 Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte Deum, omnes Angeli eius: laudáte eum, omnes Virtútes eius.






Capitulum Hymnus Versus {ex Proprio Sanctorum}



Exod. 23:20-21


Ecce ego mittam Angelum meum, qui præcédat te, et custódiat in via, et introdúcat in locum, quem parávi. Obsérva eum et audi vocem eius.


℟. Deo grátias.


 


Hymnus


Custódes hóminum psállimus Angelos,


Natúræ frágili quos Pater áddidit


Cæléstis cómites, insidiántibus


Ne succúmberet hóstibus.


 


Nam, quod corrúerit próditor ángelus,


Concéssis mérito pulsus honóribus,


Ardens invídia péllere nítitur


Quos cælo Deus ádvocat.


 


Huc, custos, ígitur pérvigil ádvola,


Avértens pátria de tibi crédita


Tam morbos ánimi quam requiéscere


Quidquid non sinit íncolas.


 


Sanctæ sit Tríadi laus pia iúgiter,


Cuius perpétuo númine máchina


Triplex hæc régitur, cuius in ómnia


Regnat glória sǽcula.


Amen.


 


℣. In conspéctu Angelórum psallam tibi, Deus meus.


℟. Adorábo ad templum sanctum tuum, et confitébor nómini tuo.






Canticum: Magnificat {Antiphona ex Proprio Sanctorum}



Ant. Sancti Angeli, * custódes nostri, deféndite nos in prǽlio, ut non pereámus in treméndo iudício.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sancti Angeli, custódes nostri, deféndite nos in prǽlio, ut non pereámus in treméndo iudício.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui ineffábili providéntia sanctos Angelos tuos ad nostram custódiam míttere dignáris: largíre supplícibus tuis; et eórum semper protectióne deféndi, et ætérna societáte gaudére.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Immíttet Ángelus Dómini * in circúitu timéntium eum: et erípiet eos.


Psalmus 33(2-11) [1]


33:2 Benedícam Dóminum in omni témpore: * semper laus eius in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen eius in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti eius: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 33(12-23) [2]


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super iustos: * et aures eius in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.


33:19 Iuxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes iustórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt iustum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 60 [3]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos eius usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem eius quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Immíttet Ángelus Dómini in circúitu timéntium eum: et erípiet eos.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






S. Theresiæ a Jesu Infante Virginis
III. classis

Tempora: Feria Quinta infra Hebdomadam XVI post Octavam Pentecostes V. Septembris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Vírginum Dóminum, * Veníte, adorémus.


Ant. Regem Vírginum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Vírginum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Vírginum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Vírginum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Vírginum Dóminum, * Veníte, adorémus.






Hymnus {ex Commune aut Festo}



Vírginis Proles, Opiféxque Matris,


Virgo quem gessit, peperítque Virgo:


Vírginis festum cánimus beátæ,


Accipe votum.


 


Huius orátu, Deus alme, nobis


Débitas pœnas scélerum remítte;


Ut tibi puro resonémus almum


Péctore carmen.


 


Sit decus Patri, genitǽque Proli,


Et tibi, compar utriúsque virtus,


Spíritus semper, Deus unus, omni


Témporis ævo.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. In Deo salutáre meum * et glória mea: et spes mea in Deo est.


Psalmus 61 [1]


61:2 Nonne Deo subiécta erit ánima mea? * ab ipso enim salutáre meum.


61:3 Nam et ipse Deus meus, et salutáris meus: * suscéptor meus, non movébor ámplius.


61:4 Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?


61:5 Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.


61:6 Verúmtamen Deo subiécta esto, ánima mea: * quóniam ab ipso patiéntia mea.


61:7 Quia ipse Deus meus, et salvátor meus: * adiútor meus, non emigrábo.


61:8 In Deo salutáre meum, et glória mea: * Deus auxílii mei, et spes mea in Deo est.


61:9 Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.


61:10 Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.


61:11 Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.


61:12 Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo salutáre meum et glória mea: et spes mea in Deo est.






Ant. Vidéte ópera Dómini, * et audítam fácite vocem laudis eius.


Psalmus 65(1-12) [2]


65:1 Iubiláte Deo, omnis terra, psalmum dícite nómini eius: * date glóriam laudi eius.


65:3 Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.


65:4 Omnis terra adóret te, et psallat tibi: * psalmum dicat nómini tuo.


65:5 Veníte, et vidéte ópera Dei: * terríbilis in consíliis super fílios hóminum.


65:6 Qui convértit mare in áridam, in flúmine pertransíbunt pede: * ibi lætábimur in ipso.


65:7 Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.


65:8 Benedícite, gentes, Deum nostrum: * et audítam fácite vocem laudis eius,


65:9 Qui pósuit ánimam meam ad vitam: * et non dedit in commotiónem pedes meos.


65:10 Quóniam probásti nos, Deus: * igne nos examinásti, sicut examinátur argéntum.


65:11 Induxísti nos in láqueum, posuísti tribulatiónes in dorso nostro: * imposuísti hómines super cápita nostra.


65:12 Transívimus per ignem et aquam: * et eduxísti nos in refrigérium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéte ópera Dómini, et audítam fácite vocem laudis eius.






Ant. Audíte, omnes * qui timétis Deum, quanta fecit ánimæ meæ.


Psalmus 65(13-20) [3]


65:13 Introíbo in domum tuam in holocáustis: * reddam tibi vota mea, quæ distinxérunt lábia mea.


65:14 Et locútum est os meum, * in tribulatióne mea.


65:15 Holocáusta medulláta ófferam tibi cum incénso aríetum: * ófferam tibi boves cum hircis.


65:16 Veníte, audíte, et narrábo, omnes, qui timétis Deum: * quanta fecit ánimæ meæ.


65:17 Ad ipsum ore meo clamávi, * et exaltávi sub lingua mea.


65:18 Iniquitátem si aspéxi in corde meo, * non exáudiet Dóminus.


65:19 Proptérea exaudívit Deus, * et atténdit voci deprecatiónis meæ.


65:20 Benedíctus Deus, * qui non amóvit oratiónem meam, et misericórdiam suam a me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Audíte, omnes qui timétis Deum, quanta fecit ánimæ meæ.






Ant. Exsúrgat Deus, * et dissipéntur inimíci eius. ‡


Psalmus 67(2-11) [4]


67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.


67:3 Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.


67:4 Et iusti epuléntur, et exsúltent in conspéctu Dei: * et delecténtur in lætítia.


67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.


67:5 Exsultáte in conspéctu eius: * turbabúntur a fácie eius,  patris orphanórum et iúdicis viduárum.


67:6 Deus in loco sancto suo: *  Deus, qui inhabitáre facit uníus moris in domo:


67:7 Qui edúcit vinctos in fortitúdine, * simíliter eos qui exásperant, qui hábitant in sepúlcris.


67:8 Deus, cum egrederéris in conspéctu pópuli tui, * cum pertransíres in desérto:


67:9 Terra mota est, étenim cæli distillavérunt a fácie Dei Sínai, * a fácie Dei Israël.


67:10 Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.


67:11 Animália tua habitábunt in ea: * parásti in dulcédine tua páuperi, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrgat Deus, et dissipéntur inimíci eius.






Ant. Deus noster, * Deus salvos faciéndi: et Dómini sunt éxitus mortis.


Psalmus 67(12-24) [5]


67:12 Dóminus dabit verbum evangelizántibus, * virtúte multa.


67:13 Rex virtútum dilécti, dilécti: * et speciéi domus divídere spólia.


67:14 Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.


67:15 Dum discérnit cæléstis reges super eam, nive dealbabúntur in Selmon: *  mons Dei, mons pinguis.


67:16 Mons coagulátus, mons pinguis: *  ut quid suspicámini montes coagulátos?


67:17 Mons, in quo beneplácitum est Deo habitáre in eo: * étenim Dóminus habitábit in finem.


67:18 Currus Dei decem míllibus múltiplex, míllia lætántium: * Dóminus in eis in Sina in sancto.


67:19 Ascendísti in altum, cepísti captivitátem: * accepísti dona in homínibus.


67:19 Étenim non credéntes, * inhabitáre Dóminum Deum.


67:20 Benedíctus Dóminus die cotídie: * prósperum iter fáciet nobis Deus salutárium nostrórum.


67:21 Deus noster, Deus salvos faciéndi: * et Dómini Dómini éxitus mortis.


67:22 Verúmtamen Deus confrínget cápita inimicórum suórum: * vérticem capílli perambulántium in delíctis suis.


67:23 Dixit Dóminus: Ex Basan convértam, * convértam in profúndum maris:


67:24 Ut intingátur pes tuus in sánguine: * lingua canum tuórum ex inimícis, ab ipso.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus noster, Deus salvos faciéndi: et Dómini sunt éxitus mortis.






Ant. In ecclésiis * benedícite Dómino Deo.


Psalmus 67(25-36) [6]


67:25 Vidérunt ingréssus tuos, Deus: * ingréssus Dei mei: regis mei qui est in sancto.


67:26 Prævenérunt príncipes coniúncti psalléntibus: * in médio iuvenculárum tympanistriárum.


67:27 In ecclésiis benedícite Deo Dómino, * de fóntibus Israël.


67:28 Ibi Béniamin adolescéntulus: * in mentis excéssu.


67:28 Príncipes Iuda, duces eórum: * príncipes Zábulon, príncipes Néphtali.


67:29 Manda, Deus, virtúti tuæ: * confírma hoc, Deus, quod operátus es in nobis.


67:30 A templo tuo in Ierúsalem, * tibi ófferent reges múnera.


67:31 Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.


67:31 Díssipa gentes, quæ bella volunt:  vénient legáti ex Ægýpto: * Æthiópia prævéniet manus eius Deo.


67:33 Regna terræ, cantáte Deo: * psállite Dómino.


67:33 Psállite Deo,  qui ascéndit super cælum cæli, * ad Oriéntem.


67:34 Ecce dabit voci suæ vocem virtútis,  date glóriam Deo super Israël, * magnificéntia eius, et virtus eius in núbibus.


67:36 Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In ecclésiis benedícite Dómino Deo.






Ant. Salvum me fac, * Deus, quóniam intravérunt aquæ usque ad ánimam meam. ‡


Psalmus 68(2-13) [7]


68:2  Salvum me fac, Deus: quóniam intravérunt aquæ usque ad ánimam meam.


68:3 ‡ Infíxus sum in limo profúndi: * et non est substántia.


68:3 Veni in altitúdinem maris: * et tempéstas demérsit me.


68:4 Laborávi clamans, raucæ factæ sunt fauces meæ: * defecérunt óculi mei, dum spero in Deum meum.


68:5 Multiplicáti sunt super capíllos cápitis mei, * qui odérunt me gratis.


68:5 Confortáti sunt qui persecúti sunt me inimíci mei iniúste: * quæ non rápui, tunc exsolvébam.


68:6 Deus, tu scis insipiéntiam meam: * et delícta mea a te non sunt abscóndita.


68:7 Non erubéscant in me qui exspéctant te, Dómine, * Dómine virtútum.


68:7 Non confundántur super me * qui quærunt te, Deus Israël.


68:8 Quóniam propter te sustínui oppróbrium: * opéruit confúsio fáciem meam.


68:9 Extráneus factus sum frátribus meis, * et peregrínus fíliis matris meæ.


68:10 Quóniam zelus domus tuæ comédit me: * et oppróbria exprobrántium tibi cecidérunt super me.


68:11 Et opérui in ieiúnio ánimam meam: * et factum est in oppróbrium mihi.


68:12 Et pósui vestiméntum meum cilícium: * et factus sum illis in parábolam.


68:13 Advérsum me loquebántur, qui sedébant in porta: * et in me psallébant qui bibébant vinum.


68:13 Ego vero oratiónem meam ad te, Dómine: * tempus benepláciti, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvum me fac, Deus, quóniam intravérunt aquæ usque ad ánimam meam.






Ant. Propter inimícos meos * éripe me, Dómine.


Psalmus 68(14-29) [8]


68:14 In multitúdine misericórdiæ tuæ exáudi me, * in veritáte salútis tuæ:


68:15 Éripe me de luto, ut non infígar: * líbera me ab iis, qui odérunt me, et de profúndis aquárum.


68:16 Non me demérgat tempéstas aquæ, neque absórbeat me profúndum: * neque úrgeat super me púteus os suum.


68:17 Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.


68:18 Et ne avértas fáciem tuam a púero tuo: * quóniam tríbulor, velóciter exáudi me.


68:19 Inténde ánimæ meæ, et líbera eam: * propter inimícos meos éripe me.


68:20 Tu scis impropérium meum, et confusiónem meam, * et reveréntiam meam.


68:21 In conspéctu tuo sunt omnes qui tríbulant me: * impropérium exspectávit cor meum, et misériam.


68:21 Et sustínui qui simul contristarétur, et non fuit: * et qui consolarétur, et non invéni.


68:22 Et dedérunt in escam meam fel: * et in siti mea potavérunt me acéto.


68:23 Fiat mensa eórum coram ipsis in láqueum, * et in retributiónes, et in scándalum.


68:24 Obscuréntur óculi eórum ne vídeant: * et dorsum eórum semper incúrva.


68:25 Effúnde super eos iram tuam: * et furor iræ tuæ comprehéndat eos.


68:26 Fiat habitátio eórum desérta: * et in tabernáculis eórum non sit qui inhábitet.


68:27 Quóniam quem tu percussísti, persecúti sunt: * et super dolórem vúlnerum meórum addidérunt.


68:28 Appóne iniquitátem super iniquitátem eórum: * et non intrent in iustítiam tuam.


68:29 Deleántur de libro vivéntium: * et cum iustis non scribántur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Propter inimícos meos éripe me, Dómine.






Ant. Quǽrite Dóminum, * et vivet ánima vestra.


Psalmus 68(30-37) [9]


68:30 Ego sum pauper et dolens: * salus tua, Deus, suscépit me.


68:31 Laudábo nomen Dei cum cántico: * et magnificábo eum in laude:


68:32 Et placébit Deo super vítulum novéllum: * córnua producéntem et úngulas.


68:33 Vídeant páuperes et læténtur: * quǽrite Deum, et vivet ánima vestra.


68:34 Quóniam exaudívit páuperes Dóminus: * et vinctos suos non despéxit.


68:35 Laudent illum cæli et terra, * mare et ómnia reptília in eis.


68:36 Quóniam Deus salvam fáciet Sion: * et ædificabúntur civitátes Iuda.


68:36 Et inhabitábunt ibi, * et hereditáte acquírent eam.


68:37 Et semen servórum eius possidébit eam: * et qui díligunt nomen eius, habitábunt in ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quǽrite Dóminum, et vivet ánima vestra.






℣. Laudábo nomen Dei cum cántico.


℟. Et magnificábo eum in laude.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro Esther


Esth 5:1-5


1 Die autem tértio indúta est Esther regálibus vestiméntis et stetit in átrio domus régiæ, quod erat intérius contra basílicam regis. At ille sedébat super sólium suum in consistório palátii contra óstium domus.


2 Cumque vidísset Esther regínam stantem, plácuit óculis eius et exténdit contra eam virgam áuream quam tenébat manu. Quæ accédens osculáta est summitátem virgæ eius,


3 Dixítque ad eam rex: Quid vis, Esther regína? quæ est petítio tua? Etiam si dimídiam partem regni petíeris, dábitur tibi.


4 At illa respóndit: Si regi placet, óbsecro ut vénias ad me hódie et Aman tecum ad convívium quod parávi.


5 Statímque rex, Vocáte, inquit, cito Aman ut Esther obédiat voluntáti.


℣. Tu autem, Dómine, miserére nobis.


℟. Deo grátias.


 


℟. Dómine, mi Rex omnípotens, in dicióne tua cuncta sunt pósita, et non est qui possit resístere voluntáti tuæ:


* Líbera nos propter nomen tuum.


℣. Exáudi oratiónem nostram, et convérte luctum nostrum in gáudium.


℟. Líbera nos propter nomen tuum.






℣. Iube, Dómine, benedícere.


Benedictio. Cuius festum cólimus, ipsa intercédat pro nobis ad Dóminum.


℟. Amen.


 


Lectio 2


Esth 5:9-13


9 Egréssus est ítaque illo die Aman lætus et álacer. Cumque vidísset Mardochǽum sedéntem ante fores palátii, et non solum non assurrexísse sibi, sed nec motum quidem de loco sessiónis suæ, indignátus est valde;


10 Et, dissimuláta ira, revérsus in domum suam convocávit ad se amícos suos et Zares uxórem suam,


11 Et expósuit illis magnitúdinem divitiárum suárum filiorúmque turbam et quanta eum glória super omnes príncipes et servos suos rex elevásset.


12 Et post hæc ait: Regína quoque Esther nullum álium vocávit ad convívium cum rege, præter me, apud quam étiam cras cum rege pransúrus sum;


13 Et cum hæc ómnia hábeam, nihil me habére puto, quámdiu vídero Mardochǽum Iudǽum sedéntem ante fores régias.


Esth 5:14


14 Responderúntque ei Zares uxor eius et céteri amíci: Iube parári excélsam trabem habéntem altitúdinis quinquagínta cúbitos, et dic mane regi ut appendátur super eam Mardochǽus; et sic ibis cum rege lætus ad convívium. Plácuit ei consílium et iussit excélsam parári crucem.


℣. Tu autem, Dómine, miserére nobis.


℟. Deo grátias.


 


℟. Spem in álium nunquam hábui, prætérquam in te, Deus Israël:


* Qui irásceris, et propítius eris, et ómnia peccáta hóminum in tribulatióne dimíttis.


℣. Dómine Deus, Creátor cæli et terræ, réspice ad humilitátem nostram.


℟. Qui irásceris, et propítius eris, et ómnia peccáta hóminum in tribulatióne dimíttis.


℣. Glória Patri, et Fílio, * et Spirítui Sancto.


℟. Qui irásceris, et propítius eris, et ómnia peccáta hóminum in tribulatióne dimíttis.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Terésia a Iesu Infánte, Alensónii in Gállia, ex honéstis piísque paréntibus orta est. Quinto ætátis anno, matre amíssa, Dei providéntiæ se totam commísit sub vigilántia amantíssimi patris et sorórum natu maiórum: quibus magístris, ad curréndam perfectiónis viam ut gigas exsultávit. Novénnis virgínibus ex órdine sancti Benedícti Lexóviis excolénda tráditur. Décimo ætátis anno, arcáno et gravi morbo diu cruciáta, ope Dóminæ nostræ a Victória, divínitus fuit liberáta. Angélico fervóre repléta, ad sacrum convívium prímitus accédens, insatiábilem huius cibi famem hauríre visa est. Carmelitárum excalciatórum órdinem íngredi cúpiens, ob ætátis deféctum, multas ad religiósam vitam amplecténdam nacta est difficultátes, quibus fórtiter superátis, Lexoviénsem Carmélum, quíndecim annos nata, felíciter ingréssa est. Ibíque erga Deum et próximum exímia caritáte flagrávit. Spirituálem infántiæ viam, secúndum Evangélii doctrínam, secúta, álios, speciátim novítias, eándem edócuit. Patiéndi desidério inflammáta, duóbus ante óbitum annis Dei miseréntis amóri se víctimam óbtulit. Vigínti quátuor annos nata, die trigésima septémbris, anno millésimo octingentésimo nonagésimo séptimo, ad Sponsum evolávit. Quam Pius undécimus, Póntifex máximus, Beátis Virgínibus adscríptam, et biénnio post, iubilǽo máximo recurrénte, solémniter inter Sanctas relátam, peculiárem ómnium Missiónum Patrónam constítuit atque declarávit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine, qui dixísti: Nisi efficiámini sicut párvuli, non intrábitis in regnum cælórum: da nobis, quǽsumus: ita sanctæ Terésiæ Vírginis in humilitáte et simplicitáte cordis vestígia sectári, ut prǽmia consequámur ætérna.


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Iubiláte * in conspéctu regis Dómini.


Psalmus 97 [1]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera eius: * et brácchium sanctum eius.


97:2 Notum fecit Dóminus salutáre suum: * in conspéctu géntium revelávit iustítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Iubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit iudicáre terram.


97:9 Iudicábit orbem terrárum in iustítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte in conspéctu regis Dómini.






Ant. Dómine, * refúgium factus es nobis. ‡


Psalmus 89 [2]


89:1  Dómine, refúgium factus es nobis: * ‡ a generatióne in generatiónem.


89:2 Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.


89:3 Ne avértas hóminem in humilitátem: * et dixísti: Convertímini, fílii hóminum.


89:4 Quóniam mille anni ante óculos tuos, * tamquam dies hestérna, quæ prætériit,


89:5 Et custódia in nocte, * quæ pro níhilo habéntur, eórum anni erunt.


89:6 Mane sicut herba tránseat, mane flóreat, et tránseat: * véspere décidat, indúret et aréscat.


89:7 Quia defécimus in ira tua, * et in furóre tuo turbáti sumus.


89:8 Posuísti iniquitátes nostras in conspéctu tuo: * sǽculum nostrum in illuminatióne vultus tui.


89:9 Quóniam omnes dies nostri defecérunt: * et in ira tua defécimus.


89:9 Anni nostri sicut aránea meditabúntur: * dies annórum nostrórum in ipsis, septuagínta anni.


89:10 Si autem in potentátibus, octogínta anni: * et ámplius eórum, labor et dolor.


89:10 Quóniam supervénit mansuetúdo: * et corripiémur.


89:11 Quis novit potestátem iræ tuæ: * et præ timóre tuo iram tuam dinumeráre?


89:12 Déxteram tuam sic notam fac: * et erudítos corde in sapiéntia.


89:13 Convértere, Dómine, úsquequo? * et deprecábilis esto super servos tuos.


89:14 Repléti sumus mane misericórdia tua: * et exsultávimus, et delectáti sumus ómnibus diébus nostris.


89:15 Lætáti sumus pro diébus, quibus nos humiliásti: * annis, quibus vídimus mala.


89:16 Réspice in servos tuos, et in ópera tua: * et dírige fílios eórum.


89:17 Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, refúgium factus es nobis.






Ant. Dómine, * in cælo misericórdia tua.


Psalmus 35 [3]


35:2 Dixit iniústus ut delínquat in semetípso: * non est timor Dei ante óculos eius.


35:3 Quóniam dolóse egit in conspéctu eius: * ut inveniátur iníquitas eius ad ódium.


35:4 Verba oris eius iníquitas, et dolus: * nóluit intellégere ut bene ágeret.


35:5 Iniquitátem meditátus est in cubíli suo: * ástitit omni viæ non bonæ, malítiam autem non odívit.


35:6 Dómine, in cælo misericórdia tua: * et véritas tua usque ad nubes.


35:7 Iustítia tua sicut montes Dei: * iudícia tua abýssus multa.


35:7 Hómines, et iuménta salvábis, Dómine: * quemádmodum multiplicásti misericórdiam tuam, Deus.


35:8 Fílii autem hóminum, * in tégmine alárum tuárum sperábunt.


35:9 Inebriabúntur ab ubertáte domus tuæ: * et torrénte voluptátis tuæ potábis eos.


35:10 Quóniam apud te est fons vitæ: * et in lúmine tuo vidébimus lumen.


35:11 Præténde misericórdiam tuam sciéntibus te, * et iustítiam tuam his, qui recto sunt corde.


35:12 Non véniat mihi pes supérbiæ: * et manus peccatóris non móveat me.


35:13 Ibi cecidérunt qui operántur iniquitátem: * expúlsi sunt, nec potuérunt stare.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, in cælo misericórdia tua.






Ant. Pópulus meus, * ait Dóminus, bonis meis adimplébitur.


Canticum Ieremiæ [4]


Ier 31:10-18


31:10 Audíte verbum Dómini, gentes, * et annuntiáte in ínsulis, quæ procul sunt,


31:11 Et dícite: Qui dispérsit Israël, congregábit eum: * et custódiet eum sicut pastor gregem suum.


31:12 Redémit enim Dóminus Iacob, * et liberávit eum de manu potentióris.


31:13 Et vénient, et laudábunt in monte Sion: * et cónfluent ad bona Dómini,


31:14 Super fruménto, et vino, et óleo, * et fœtu pécorum et armentórum:


31:15 Erítque ánima eórum quasi hortus irríguus, * et ultra non esúrient.


31:16 Tunc lætábitur virgo in choro, * iúvenes et senes simul:


31:17 Et convértam luctum eórum in gáudium, * et consolábor eos, et lætificábo a dolóre suo.


31:18 Et inebriábo ánimam sacerdótum pinguédine: * et pópulus meus bonis meis adimplébitur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pópulus meus, ait Dóminus, bonis meis adimplébitur.






Ant. Deo nostro * iucúnda sit laudátio.


Psalmus 146 [5]


146:1 Laudáte Dóminum quóniam bonus est psalmus: * Deo nostro sit iucúnda, decóraque laudátio.


146:2 Ædíficans Ierúsalem Dóminus: * dispersiónes Israélis congregábit.


146:3 Qui sanat contrítos corde: * et álligat contritiónes eórum.


146:4 Qui númerat multitúdinem stellárum: * et ómnibus eis nómina vocat.


146:5 Magnus Dóminus noster, et magna virtus eius: * et sapiéntiæ eius non est númerus.


146:6 Suscípiens mansuétos Dóminus: * humílians autem peccatóres usque ad terram.


146:7 Præcínite Dómino in confessióne: * psállite Deo nostro in cíthara.


146:8 Qui óperit cælum núbibus: * et parat terræ plúviam.


146:8 Qui prodúcit in móntibus fænum: * et herbam servitúti hóminum.


146:9 Qui dat iuméntis escam ipsórum: * et pullis corvórum invocántibus eum.


146:10 Non in fortitúdine equi voluntátem habébit: * nec in tíbiis viri beneplácitum erit ei.


146:11 Beneplácitum est Dómino super timéntes eum: * et in eis, qui sperant super misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deo nostro iucúnda sit laudátio.






Capitulum Hymnus Versus {ex Commune aut Festo}



2 Cor 10:17-18


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.


℟. Deo grátias.


 


Hymnus


Iesu, coróna Vírginum,


Quem Mater illa cóncipit


Quæ sola Virgo párturit,


Hæc vota clemens áccipe:


 


Qui pergis inter lília


Septus choréis Vírginum,


Sponsus decórus glória


Sponsísque reddens prǽmia.


 


Quocúmque tendis, Vírgines


Sequúntur, atque láudibus


Post te canéntes cúrsitant,


Hymnósque dulces pérsonant;


 


Te deprecámur súpplices,


Nostris ut addas sénsibus


Nescíre prorsus ómnia


Corruptiónis vúlnera.


 


Virtus, honor, laus, glória


Deo Patri cum Fílio,


Sancto simul Paráclito,


In sæculórum sǽcula.


Amen.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Canticum: Benedictus {Antiphona ex Proprio Sanctorum}



Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine, qui dixísti: Nisi efficiámini sicut párvuli, non intrábitis in regnum cælórum: da nobis, quǽsumus: ita sanctæ Terésiæ Vírginis in humilitáte et simplicitáte cordis vestígia sectári, ut prǽmia consequámur ætérna.


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. In loco páscuæ * ibi Dóminus me collocávit.


Psalmus 22 [1]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas iustítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(2-8) [2]


71:2 Deus, iudícium tuum regi da: * et iustítiam tuam fílio regis:


71:2 Iudicáre pópulum tuum in iustítia, * et páuperes tuos in iudício.


71:3 Suscípiant montes pacem pópulo: * et colles iustítiam.


71:4 Iudicábit páuperes pópuli, et salvos fáciet fílios páuperum: * et humiliábit calumniatórem.


71:5 Et permanébit cum sole, et ante lunam, * in generatióne et generatiónem.


71:6 Descéndet sicut plúvia in vellus: * et sicut stillicídia stillántia super terram.


71:7 Oriétur in diébus eius iustítia, et abundántia pacis: * donec auferátur luna.


71:8 Et dominábitur a mari usque ad mare: * et a flúmine usque ad términos orbis terrárum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(9-19) [3]


71:9 Coram illo prócident Æthíopes: * et inimíci eius terram lingent.


71:10 Reges Tharsis, et ínsulæ múnera ófferent: * reges Árabum et Saba dona addúcent.


71:11 Et adorábunt eum omnes reges terræ: * omnes gentes sérvient ei:


71:12 Quia liberábit páuperem a poténte: * et páuperem, cui non erat adiútor.


71:13 Parcet páuperi et ínopi: * et ánimas páuperum salvas fáciet.


71:14 Ex usúris et iniquitáte rédimet ánimas eórum: * et honorábile nomen eórum coram illo.


71:15 Et vivet, et dábitur ei de auro Arábiæ, et adorábunt de ipso semper: * tota die benedícent ei.


71:16 Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.


71:17 Sit nomen eius benedíctum in sǽcula: * ante solem pérmanet nomen eius.


71:17 Et benedicéntur in ipso omnes tribus terræ: * omnes gentes magnificábunt eum.


71:18 Benedíctus Dóminus, Deus Israël, * qui facit mirabília solus:


71:19 Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In loco páscuæ ibi Dóminus me collocávit.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quarto Nonas Octóbris Luna séptima Anno Dómini 2030


 


Assísii, in Umbria, natális sancti Francísci, Levítæ et Confessóris; qui trium Ordinum, scílicet Fratrum Minórum, Páuperum Dominárum, ac Fratrum et Sorórum de Pæniténtia, Fundátor éxstitit. Ipsíus autem vitam, sanctitáte ac miráculis plenam, sanctus Bonaventúra conscrípsit.


Corínthi item natális sanctórum Crispi et Caii, quorum méminit sanctus Paulus Apóstolus ad Corínthios scribens.


Athénis sancti Hieróthei, qui fuit discípulus ipsíus beáti Pauli Apóstoli.


Damásci sancti Petri, Epíscopi et Mártyris; qui, accusátus apud Agarenórum Príncipem quod fidem Christi docéret, ídeo, lingua et mánibus pedibúsque amputátis, cruci affíxus martýrium consummávit.


Alexandríæ sanctórum Presbyterórum, et Diaconórum Caii, Fausti, Eusébii, Chærémonis, Lúcii et Sociórum; ex quibus álii, in persecutióne Valeriáni, Mártyres facti sunt, álii, Martýribus serviéntes, mercédem Mártyrum recepérunt.


In Ægýpto sanctórum Mártyrum Marci et Marciáni fratrum, et aliórum ferme innumerabílium utriúsque sexus atque omnis ætátis; quorum álii post vérbera, álii post divérsa géneris horríbiles cruciátus flammis tráditi, álii in mare præcipitáti, nonnúlli cápite cæsi, plúrimi inédia consúmpti, álii patíbulis affíxi, quidam étiam, cápite deórsum verso et pédibus in sublíme sublátis, appénsi, beatíssimam martýrii corónam meruérunt.


Bonóniæ sancti Petrónii, Epíscopi et Confessóris; qui doctrína, miráculis et sanctitáte cláruit.


Lutétiæ Parisiórum sanctæ Aureæ Vírginis.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Quam bonus * Israël Deus, his, qui recto sunt corde. ‡


Psalmus 72(1-9) [1]


72:1  Quam bonus Israël Deus, his, qui recto sunt corde!


72:2 ‡ Mei autem pæne moti sunt pedes: * pæne effúsi sunt gressus mei.


72:3 Quia zelávi super iníquos, * pacem peccatórum videns.


72:4 Quia non est respéctus morti eórum: * et firmaméntum in plaga eórum.


72:5 In labóre hóminum non sunt, * et cum homínibus non flagellabúntur:


72:6 Ídeo ténuit eos supérbia, * opérti sunt iniquitáte et impietáte sua.


72:7 Pródiit quasi ex ádipe iníquitas eórum: * transiérunt in afféctum cordis.


72:8 Cogitavérunt, et locúti sunt nequítiam: * iniquitátem in excélso locúti sunt.


72:9 Posuérunt in cælum os suum: * et lingua eórum transívit in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(10-17) [2]


72:10 Ídeo convertétur pópulus meus hic: * et dies pleni inveniéntur in eis.


72:11 Et dixérunt: Quómodo scit Deus, * et si est sciéntia in excélso?


72:12 Ecce, ipsi peccatóres, et abundántes in sǽculo, * obtinuérunt divítias.


72:13 Et dixi: Ergo sine causa iustificávi cor meum, * et lavi inter innocéntes manus meas:


72:14 Et fui flagellátus tota die, * et castigátio mea in matutínis.


72:15 Si dicébam: Narrábo sic: * ecce, natiónem filiórum tuórum reprobávi.


72:16 Existimábam ut cognóscerem hoc, * labor est ante me:


72:17 Donec intrem in Sanctuárium Dei: * et intéllegam in novíssimis eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(18-28) [3]


72:18 Verúmtamen propter dolos posuísti eis: * deiecísti eos dum allevaréntur.


72:19 Quómodo facti sunt in desolatiónem, súbito defecérunt: * periérunt propter iniquitátem suam.


72:20 Velut sómnium surgéntium, Dómine, * in civitáte tua imáginem ipsórum ad níhilum rédiges.


72:21 Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.


72:23 Ut iuméntum factus sum apud te: * et ego semper tecum.


72:24 Tenuísti manum déxteram meam: et in voluntáte tua deduxísti me, * et cum glória suscepísti me.


72:25 Quid enim mihi est in cælo? * et a te quid vólui super terram?


72:26 Defécit caro mea, et cor meum: * Deus cordis mei, et pars mea Deus in ætérnum.


72:27 Quia ecce, qui elóngant se a te, períbunt: * perdidísti omnes, qui fornicántur abs te.


72:28 Mihi autem adhærére Deo bonum est: * pónere in Dómino Deo spem meam:


72:28 Ut annúntiem omnes prædicatiónes tuas, * in portis fíliæ Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam bonus Israël Deus, his, qui recto sunt corde.






Capitulum Responsorium Versus {ex Commune aut Festo}



2 Cor 10:17-18


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.


℟. Deo grátias.


 


℟.br. Spécie tua * Et pulchritúdine tua.


℟. Spécie tua * Et pulchritúdine tua.


℣. Inténde, próspere procéde, et regna.


℟. Et pulchritúdine tua.


℣. Glória Patri, et Fílio, * et Spirítui Sancto.


℟. Spécie tua * Et pulchritúdine tua.


 


℣. Adiuvábit eam Deus vultu suo.


℟. Deus in médio eius, non commovébitur.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine, qui dixísti: Nisi efficiámini sicut párvuli, non intrábitis in regnum cælórum: da nobis, quǽsumus: ita sanctæ Terésiæ Vírginis in humilitáte et simplicitáte cordis vestígia sectári, ut prǽmia consequámur ætérna.


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Memor esto * congregatiónis tuæ, Dómine, quam possedísti ab inítio.


Psalmus 73(1-9) [1]


73:1 Ut quid, Deus, repulísti in finem: * irátus est furor tuus super oves páscuæ tuæ?


73:2 Memor esto congregatiónis tuæ, * quam possedísti ab inítio.


73:2 Redemísti virgam hereditátis tuæ: * mons Sion, in quo habitásti in eo.


73:3 Leva manus tuas in supérbias eórum in finem: * quanta malignátus est inimícus in sancto!


73:4 Et gloriáti sunt qui odérunt te: * in médio solemnitátis tuæ.


73:5 Posuérunt signa sua, signa: * et non cognovérunt sicut in éxitu super summum.


73:6 Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.


73:7 Incendérunt igni Sanctuárium tuum: * in terra polluérunt tabernáculum nóminis tui.


73:8 Dixérunt in corde suo cognátio eórum simul: * Quiéscere faciámus omnes dies festos Dei a terra.


73:9 Signa nostra non vídimus, iam non est prophéta: * et nos non cognóscet ámplius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(10-17) [2]


73:10 Úsquequo, Deus, improperábit inimícus: * irrítat adversárius nomen tuum in finem?


73:11 Ut quid avértis manum tuam, et déxteram tuam, * de médio sinu tuo in finem?


73:12 Deus autem Rex noster ante sǽcula: * operátus est salútem in médio terræ.


73:13 Tu confirmásti in virtúte tua mare: * contribulásti cápita dracónum in aquis.


73:14 Tu confregísti cápita dracónis: * dedísti eum escam pópulis Æthíopum.


73:15 Tu dirupísti fontes, et torréntes: * tu siccásti flúvios Ethan.


73:16 Tuus est dies, et tua est nox: * tu fabricátus es auróram et solem.


73:17 Tu fecísti omnes términos terræ: * æstátem et ver tu plasmásti ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(18-23) [3]


73:18 Memor esto huius, inimícus improperávit Dómino: * et pópulus insípiens incitávit nomen tuum.


73:19 Ne tradas béstiis ánimas confiténtes tibi, * et ánimas páuperum tuórum ne obliviscáris in finem.


73:20 Réspice in testaméntum tuum: * quia repléti sunt, qui obscuráti sunt terræ dómibus iniquitátum.


73:21 Ne avertátur húmilis factus confúsus: * pauper et inops laudábunt nomen tuum.


73:22 Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.


73:23 Ne obliviscáris voces inimicórum tuórum: * supérbia eórum, qui te odérunt, ascéndit semper.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor esto congregatiónis tuæ, Dómine, quam possedísti ab inítio.






Capitulum Responsorium Versus {ex Commune aut Festo}



2 Cor 11:2


Æmulor enim vos Dei æmulatióne. Despóndi enim vos uni viro vírginem castam exhibére Christo.


℟. Deo grátias.


 


℟.br. Adiuvábit eam * Deus vultu suo.


℟. Adiuvábit eam * Deus vultu suo.


℣. Deus in médio eius, non commovébitur.


℟. Deus vultu suo.


℣. Glória Patri, et Fílio, * et Spirítui Sancto.


℟. Adiuvábit eam * Deus vultu suo.


 


℣. Elégit eam Deus, et præelégit eam.


℟. In tabernáculo suo habitáre facit eam.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine, qui dixísti: Nisi efficiámini sicut párvuli, non intrábitis in regnum cælórum: da nobis, quǽsumus: ita sanctæ Terésiæ Vírginis in humilitáte et simplicitáte cordis vestígia sectári, ut prǽmia consequámur ætérna.


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Invocábimus * nomen tuum, Dómine: narrábimus mirabília tua.


Psalmus 74 [1]


74:2 Confitébimur tibi, Deus: * confitébimur, et invocábimus nomen tuum.


74:3 Narrábimus mirabília tua: * cum accépero tempus, ego iustítias iudicábo.


74:4 Liquefácta est terra, et omnes qui hábitant in ea: * ego confirmávi colúmnas eius.


74:5 Dixi iníquis: Nolíte iníque ágere: * et delinquéntibus: Nolíte exaltáre cornu:


74:6 Nolíte extóllere in altum cornu vestrum: * nolíte loqui advérsus Deum iniquitátem.


74:7 Quia neque ab Oriénte, neque ab Occidénte, neque a desértis móntibus: * quóniam Deus iudex est.


74:8 Hunc humíliat, et hunc exáltat: * quia calix in manu Dómini vini meri plenus misto.


74:9 Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.


74:10 Ego autem annuntiábo in sǽculum: * cantábo Deo Iacob.


74:11 Et ómnia córnua peccatórum confríngam: * et exaltabúntur córnua iusti.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(2-7) [2]


75:2 Notus in Iudǽa Deus: * in Israël magnum nomen eius.


75:3 Et factus est in pace locus eius: * et habitátio eius in Sion.


75:4 Ibi confrégit poténtias árcuum, * scutum, gládium, et bellum.


75:5 Illúminans tu mirabíliter a móntibus ætérnis: * turbáti sunt omnes insipiéntes corde.


75:6 Dormiérunt somnum suum: * et nihil invenérunt omnes viri divitiárum in mánibus suis.


75:7 Ab increpatióne tua, Deus Iacob, * dormitavérunt qui ascendérunt equos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(8-13) [3]


75:8 Tu terríbilis es, et quis resístet tibi? * ex tunc ira tua.


75:9 De cælo audítum fecísti iudícium: * terra trémuit et quiévit,


75:10 Cum exsúrgeret in iudícium Deus, * ut salvos fáceret omnes mansuétos terræ.


75:11 Quóniam cogitátio hóminis confitébitur tibi: * et relíquiæ cogitatiónis diem festum agent tibi.


75:12 Vovéte, et réddite Dómino, Deo vestro: * omnes, qui in circúitu eius affértis múnera.


75:13 Terríbili et ei qui aufert spíritum príncipum, * terríbili apud reges terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Invocábimus nomen tuum, Dómine: narrábimus mirabília tua.






Capitulum Responsorium Versus {ex Commune aut Festo}



Sap 4:1


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.


℟. Deo grátias.


 


℟.br. Elégit eam Deus, * Et præelégit eam.


℟. Elégit eam Deus, * Et præelégit eam.


℣. In tabernáculo suo habitáre facit eam.


℟. Et præelégit eam.


℣. Glória Patri, et Fílio, * et Spirítui Sancto.


℟. Elégit eam Deus, * Et præelégit eam.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine, qui dixísti: Nisi efficiámini sicut párvuli, non intrábitis in regnum cælórum: da nobis, quǽsumus: ita sanctæ Terésiæ Vírginis in humilitáte et simplicitáte cordis vestígia sectári, ut prǽmia consequámur ætérna.


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Ecce quam bonum * et quam iucúndum habitáre fratres in unum. ‡


Psalmus 132 [1]


132:1  Ecce quam bonum et quam iucúndum, habitáre fratres in unum:


132:2 ‡ Sicut unguéntum in cápite, * quod descéndit in barbam, barbam Aaron,


132:2 Quod descéndit in oram vestiménti eius: * sicut ros Hermon, qui descéndit in montem Sion.


132:3 Quóniam illic mandávit Dóminus benedictiónem, * et vitam usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ecce quam bonum et quam iucúndum habitáre fratres in unum.






Ant. Confitémini Dómino * quóniam in ætérnum misericórdia eius.


Psalmus 135(1-9) [2]


135:1 Confitémini Dómino quóniam bonus: * quóniam in ætérnum misericórdia eius.


135:2 Confitémini Deo deórum: * quóniam in ætérnum misericórdia eius.


135:3 Confitémini Dómino dominórum: * quóniam in ætérnum misericórdia eius.


135:4 Qui facit mirabília magna solus: * quóniam in ætérnum misericórdia eius.


135:5 Qui fecit cælos in intelléctu: * quóniam in ætérnum misericórdia eius.


135:6 Qui firmávit terram super aquas: * quóniam in ætérnum misericórdia eius.


135:7 Qui fecit luminária magna: * quóniam in ætérnum misericórdia eius.


135:8 Solem in potestátem diéi: * quóniam in ætérnum misericórdia eius.


135:9 Lunam, et stellas in potestátem noctis: * quóniam in ætérnum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitémini Dómino quóniam in ætérnum misericórdia eius.






Ant. Confitémini Dómino * quia in humilitáte nostra memor fuit nostri.


Psalmus 135(10-26) [3]


135:10 Qui percússit Ægýptum cum primogénitis eórum: * quóniam in ætérnum misericórdia eius.


135:11 Qui edúxit Israël de médio eórum: * quóniam in ætérnum misericórdia eius.


135:12 In manu poténti, et brácchio excélso: * quóniam in ætérnum misericórdia eius.


135:13 Qui divísit Mare Rubrum in divisiónes: * quóniam in ætérnum misericórdia eius.


135:14 Et edúxit Israël per médium eius: * quóniam in ætérnum misericórdia eius.


135:15 Et excússit Pharaónem, et virtútem eius in Mari Rubro: * quóniam in ætérnum misericórdia eius.


135:16 Qui tradúxit pópulum suum per desértum: * quóniam in ætérnum misericórdia eius.


135:17 Qui percússit reges magnos: * quóniam in ætérnum misericórdia eius.


135:18 Et occídit reges fortes: * quóniam in ætérnum misericórdia eius.


135:19 Sehon, regem Amorrhæórum: * quóniam in ætérnum misericórdia eius.


135:20 Et Og, regem Basan: * quóniam in ætérnum misericórdia eius.


135:21 Et dedit terram eórum hereditátem: * quóniam in ætérnum misericórdia eius.


135:22 Hereditátem Israël, servo suo: * quóniam in ætérnum misericórdia eius.


135:23 Quia in humilitáte nostra memor fuit nostri: * quóniam in ætérnum misericórdia eius.


135:24 Et redémit nos ab inimícis nostris: * quóniam in ætérnum misericórdia eius.


135:25 Qui dat escam omni carni: * quóniam in ætérnum misericórdia eius.


135:26 Confitémini Deo cæli: * quóniam in ætérnum misericórdia eius.


135:26 Confitémini Dómino dominórum: * quóniam in ætérnum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitémini Dómino quia in humilitáte nostra memor fuit nostri.






Ant. Adhǽreat lingua mea * fáucibus meis, si non memínero tui Ierúsalem.


Psalmus 136 [4]


136:1 Super flúmina Babylónis, illic sédimus et flévimus: * cum recordarémur Sion:


136:2 In salícibus in médio eius, * suspéndimus órgana nostra.


136:3 Quia illic interrogavérunt nos, qui captívos duxérunt nos, * verba cantiónum:


136:3 Et qui abduxérunt nos: * Hymnum cantáte nobis de cánticis Sion.


136:4 Quómodo cantábimus cánticum Dómini * in terra aliéna?


136:5 Si oblítus fúero tui, Ierúsalem, * oblivióni detur déxtera mea.


136:6 Adhǽreat lingua mea fáucibus meis, * si non memínero tui:


136:6 Si non proposúero Ierúsalem, * in princípio lætítiæ meæ.


136:7 Memor esto, Dómine, filiórum Edom, * in die Ierúsalem:


136:7 Qui dicunt: Exinaníte, exinaníte * usque ad fundaméntum in ea.


136:8 Fília Babylónis mísera: * beátus, qui retríbuet tibi retributiónem tuam, quam retribuísti nobis.


136:9 Beátus, qui tenébit, * et allídet párvulos tuos ad petram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adhǽreat lingua mea fáucibus meis, si non memínero tui Ierúsalem.






Ant. Confitébor * nómini tuo, Dómine, super misericórdia et veritáte tua.


Psalmus 137 [5]


137:1 Confitébor tibi, Dómine, in toto corde meo: * quóniam audísti verba oris mei.


137:2 In conspéctu Angelórum psallam tibi: * adorábo ad templum sanctum tuum, et confitébor nómini tuo.


137:3 Super misericórdia tua, et veritáte tua: * quóniam magnificásti super omne, nomen sanctum tuum.


137:4 In quacúmque die invocávero te, exáudi me: * multiplicábis in ánima mea virtútem.


137:5 Confiteántur tibi, Dómine, omnes reges terræ: * quia audiérunt ómnia verba oris tui:


137:6 Et cantent in viis Dómini: * quóniam magna est glória Dómini.


137:7 Quóniam excélsus Dóminus, et humília réspicit: * et alta a longe cognóscit.


137:8 Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.


137:9 Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitébor nómini tuo, Dómine, super misericórdia et veritáte tua.






Capitulum Hymnus Versus {ex Commune aut Festo}



2 Cor 10:17-18


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.


℟. Deo grátias.


 


Hymnus


Iesu, coróna Vírginum,


Quem Mater illa cóncipit


Quæ sola Virgo párturit,


Hæc vota clemens áccipe:


 


Qui pergis inter lília


Septus choréis Vírginum,


Sponsus decórus glória


Sponsísque reddens prǽmia.


 


Quocúmque tendis, Vírgines


Sequúntur, atque láudibus


Post te canéntes cúrsitant,


Hymnósque dulces pérsonant;


 


Te deprecámur súpplices,


Nostris ut addas sénsibus


Nescíre prorsus ómnia


Corruptiónis vúlnera.


 


Virtus, honor, laus, glória


Deo Patri cum Fílio,


Sancto simul Paráclito,


In sæculórum sǽcula.


Amen.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Canticum: Magnificat {Antiphona ex Proprio Sanctorum}



Ant. Veni, Sponsa Christi, * áccipe corónam, quam tibi Dóminus præparávit in ætérnum.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Veni, Sponsa Christi, áccipe corónam, quam tibi Dóminus præparávit in ætérnum.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine, qui dixísti: Nisi efficiámini sicut párvuli, non intrábitis in regnum cælórum: da nobis, quǽsumus: ita sanctæ Terésiæ Vírginis in humilitáte et simplicitáte cordis vestígia sectári, ut prǽmia consequámur ætérna.


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Adiútor meus * et liberátor meus esto, Dómine.


Psalmus 69 [1]


69:2 Deus, in adiutórium meum inténde: * Dómine, ad adiuvándum me festína.


69:3 Confundántur et revereántur, * qui quærunt ánimam meam.


69:4 Avertántur retrórsum, et erubéscant, * qui volunt mihi mala.


69:4 Avertántur statim erubescéntes, * qui dicunt mihi: Euge, euge.


69:5 Exsúltent et læténtur in te omnes qui quærunt te, * et dicant semper: Magnificétur Dóminus: qui díligunt salutáre tuum.


69:6 Ego vero egénus, et pauper sum: * Deus, ádiuva me.


69:6 Adiútor meus, et liberátor meus es tu: * Dómine, ne moréris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(1-12) [2]


70:1 In te, Dómine, sperávi, non confúndar in ætérnum: * in iustítia tua líbera me, et éripe me.


70:2 Inclína ad me aurem tuam, * et salva me.


70:3 Esto mihi in Deum protectórem, et in locum munítum: * ut salvum me fácias,


70:3 Quóniam firmaméntum meum, * et refúgium meum es tu.


70:4 Deus meus, éripe me de manu peccatóris, * et de manu contra legem agéntis et iníqui:


70:5 Quóniam tu es patiéntia mea, Dómine: * Dómine, spes mea a iuventúte mea.


70:6 In te confirmátus sum ex útero: * de ventre matris meæ tu es protéctor meus.


70:7 In te cantátio mea semper: * tamquam prodígium factus sum multis: et tu adiútor fortis.


70:8 Repleátur os meum laude, ut cantem glóriam tuam: * tota die magnitúdinem tuam.


70:9 Ne proícias me in témpore senectútis: * cum defécerit virtus mea, ne derelínquas me.


70:10 Quia dixérunt inimíci mei mihi: * et qui custodiébant ánimam meam, consílium fecérunt in unum.


70:11 Dicéntes: Deus derelíquit eum, persequímini, † et comprehéndite eum: * quia non est qui erípiat.


70:12 Deus, ne elongéris a me: * Deus meus, in auxílium meum réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(13-24) [3]


70:13 Confundántur, et defíciant detrahéntes ánimæ meæ: * operiántur confusióne, et pudóre qui quærunt mala mihi.


70:14 Ego autem semper sperábo: * et adíciam super omnem laudem tuam.


70:15 Os meum annuntiábit iustítiam tuam: * tota die salutáre tuum.


70:16 Quóniam non cognóvi litteratúram, † introíbo in poténtias Dómini: * Dómine, memorábor iustítiæ tuæ solíus.


70:17 Deus, docuísti me a iuventúte mea: * et usque nunc pronuntiábo mirabília tua.


70:18 Et usque in senéctam et sénium: * Deus, ne derelínquas me,


70:18 Donec annúntiem brácchium tuum * generatióni omni, quæ ventúra est:


70:19 Poténtiam tuam, et iustítiam tuam, Deus, † usque in altíssima, quæ fecísti magnália: * Deus, quis símilis tibi?


70:20 Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:


70:21 Multiplicásti magnificéntiam tuam: * et convérsus consolátus es me.


70:22 Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.


70:23 Exsultábunt lábia mea cum cantávero tibi: * et ánima mea, quam redemísti.


70:24 Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor meus et liberátor meus esto, Dómine.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






S. Francisci Confessoris
III. classis

Tempora: Feria Sexta infra Hebdomadam XVI post Octavam Pentecostes V. Septembris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Confessórum Dóminum, * Veníte, adorémus.


Ant. Regem Confessórum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Confessórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Confessórum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Confessórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Confessórum Dóminum, * Veníte, adorémus.






Hymnus {ex Commune aut Festo}



Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Suscitávit Dóminus * testimónium in Iacob: et legem pósuit in Israël.


Psalmus 77(1-8) [1]


77:1 Atténdite, pópule meus, legem meam: * inclináte aurem vestram in verba oris mei.


77:2 Apériam in parábolis os meum: * loquar propositiónes ab inítio.


77:3 Quanta audívimus et cognóvimus ea: * et patres nostri narravérunt nobis.


77:4 Non sunt occultáta a fíliis eórum: * in generatióne áltera.


77:4 Narrántes laudes Dómini, et virtútes eius: * et mirabília eius, quæ fecit.


77:5 Et suscitávit testimónium in Iacob: * et legem pósuit in Israël.


77:5 Quanta mandávit pátribus nostris nota fácere ea fíliis suis: * ut cognóscat generátio áltera.


77:6 Fílii qui nascéntur, et exsúrgent, * et narrábunt fíliis suis.


77:7 Ut ponant in Deo spem suam, et non obliviscántur óperum Dei: * et mandáta eius exquírant.


77:8 Ne fiant sicut patres eórum: * generátio prava et exásperans.


77:8 Generátio, quæ non diréxit cor suum: * et non est créditus cum Deo spíritus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscitávit Dóminus testimónium in Iacob: et legem pósuit in Israël.






Ant. Coram pátribus eórum * fecit Deus mirabília.


Psalmus 77(9-16) [2]


77:9 Fílii Ephrem intendéntes et mitténtes arcum: * convérsi sunt in die belli.


77:10 Non custodiérunt testaméntum Dei: * et in lege eius noluérunt ambuláre.


77:11 Et oblíti sunt benefactórum eius: * et mirabílium eius quæ osténdit eis.


77:12 Coram pátribus eórum fecit mirabília in terra Ægýpti: * in campo Táneos.


77:13 Interrúpit mare, et perdúxit eos: * et státuit aquas quasi in utre.


77:14 Et dedúxit eos in nube diéi: * et tota nocte in illuminatióne ignis.


77:15 Interrúpit petram in erémo: * et adaquávit eos velut in abýsso multa.


77:16 Et edúxit aquam de petra: * et dedúxit tamquam flúmina aquas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Coram pátribus eórum fecit Deus mirabília.






Ant. Iánuas cæli apéruit * Dóminus, et pluit illis manna ad manducándum.


Psalmus 77(17-31) [3]


77:17 Et apposuérunt adhuc peccáre ei: * in iram excitavérunt Excélsum in inaquóso.


77:18 Et tentavérunt Deum in córdibus suis, * ut péterent escas animábus suis.


77:19 Et male locúti sunt de Deo: * dixérunt: Numquid póterit Deus paráre mensam in desérto?


77:20 Quóniam percússit petram, et fluxérunt aquæ: * et torréntes inundavérunt.


77:20 Numquid et panem póterit dare, * aut paráre mensam pópulo suo?


77:21 Ídeo audívit Dóminus, et dístulit: * et ignis accénsus est in Iacob, et ira ascéndit in Israël.


77:22 Quia non credidérunt in Deo: * nec speravérunt in salutári eius:


77:23 Et mandávit núbibus désuper: * et iánuas cæli apéruit.


77:24 Et pluit illis manna ad manducándum: * et panem cæli dedit eis.


77:25 Panem Angelórum manducávit homo, * cibária misit eis in abundántia.


77:26 Tránstulit Austrum de cælo: * et indúxit in virtúte sua Áfricum.


77:27 Et pluit super eos sicut púlverem carnes: * et sicut arénam maris volatília pennáta.


77:28 Et cecidérunt in médio castrórum eórum: * circa tabernácula eórum.


77:29 Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.


77:30 Adhuc escæ eórum erant in ore ipsórum: * et ira Dei ascéndit super eos.


77:31 Et occídit pingues eórum, * et eléctos Israël impedívit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iánuas cæli apéruit Dóminus, et pluit illis manna ad manducándum.






Ant. Deus adiútor * est eórum: et Excélsus redémptor eórum est.


Psalmus 77(32-41) [4]


77:32 In ómnibus his peccavérunt adhuc: * et non credidérunt in mirabílibus eius.


77:33 Et defecérunt in vanitáte dies eórum: * et anni eórum cum festinatióne.


77:34 Cum occíderet eos, quærébant eum: * et revertebántur, et dilúculo veniébant ad eum.


77:35 Et rememoráti sunt quia Deus adiútor est eórum: * et Deus excélsus redémptor eórum est.


77:36 Et dilexérunt eum in ore suo, * et lingua sua mentíti sunt ei.


77:37 Cor autem eórum non erat rectum cum eo: * nec fidéles hábiti sunt in testaménto eius.


77:38 Ipse autem est miséricors, et propítius fiet peccátis eórum: * et non dispérdet eos.


77:38 Et abundávit ut avérteret iram suam: * et non accéndit omnem iram suam:


77:39 Et recordátus est quia caro sunt: * spíritus vadens et non rédiens.


77:40 Quóties exacerbavérunt eum in desérto, * in iram concitavérunt eum in inaquóso?


77:41 Et convérsi sunt, et tentavérunt Deum: * et Sanctum Israël exacerbavérunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus adiútor est eórum: et Excélsus redémptor eórum est.






Ant. Redémit eos * Dóminus de manu tribulántis.


Psalmus 77(42-58) [5]


77:42 Non sunt recordáti manus eius, * die qua redémit eos de manu tribulántis.


77:43 Sicut pósuit in Ægýpto signa sua, * et prodígia sua in campo Táneos.


77:44 Et convértit in sánguinem flúmina eórum: * et imbres eórum, ne bíberent.


77:45 Misit in eos cœnomyíam, et comédit eos: * et ranam, et dispérdidit eos.


77:46 Et dedit ærúgini fructus eórum: * et labóres eórum locústæ.


77:47 Et occídit in grándine víneas eórum: * et moros eórum in pruína.


77:48 Et trádidit grándini iuménta eórum: * et possessiónem eórum igni.


77:49 Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.


77:50 Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.


77:51 Et percússit omne primogénitum in terra Ægýpti: * primítias omnis labóris eórum in tabernáculis Cham.


77:52 Et ábstulit sicut oves pópulum suum: * et perdúxit eos tamquam gregem in desérto.


77:53 Et dedúxit eos in spe, et non timuérunt: * et inimícos eórum opéruit mare.


77:54 Et indúxit eos in montem sanctificatiónis suæ: * montem, quem acquisívit déxtera eius.


77:54 Et eiécit a fácie eórum gentes: * et sorte divísit eis terram in funículo distributiónis.


77:55 Et habitáre fecit in tabernáculis eórum: * tribus Israël.


77:56 Et tentavérunt, et exacerbavérunt Deum excélsum: * et testimónia eius non custodiérunt.


77:57 Et avertérunt se, et non servavérunt pactum: * quemádmodum patres eórum convérsi sunt in arcum pravum.


77:58 In iram concitavérunt eum in cóllibus suis: * et in sculptílibus suis ad æmulatiónem eum provocavérunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Redémit eos Dóminus de manu tribulántis.






Ant. Ædificávit * Deus sanctifícium suum in terra.


Psalmus 77(59-72) [6]


77:59 Audívit Deus, et sprevit: * et ad níhilum redégit valde Israël.


77:60 Et répulit tabernáculum Silo: * tabernáculum suum, ubi habitávit in homínibus.


77:61 Et trádidit in captivitátem virtútem eórum: * et pulchritúdinem eórum in manus inimíci.


77:62 Et conclúsit in gládio pópulum suum: * et hereditátem suam sprevit.


77:63 Iúvenes eórum comédit ignis: * et vírgines eórum non sunt lamentátæ.


77:64 Sacerdótes eórum in gládio cecidérunt: * et víduæ eórum non plorabántur.


77:65 Et excitátus est tamquam dórmiens Dóminus: * tamquam potens crapulátus a vino.


77:66 Et percússit inimícos suos in posterióra: * oppróbrium sempitérnum dedit illis.


77:67 Et répulit tabernáculum Ioseph: * et tribum Éphraim non elégit.


77:68 Sed elégit tribum Iuda, * montem Sion quem diléxit.


77:69 Et ædificávit sicut unicórnium sanctifícium suum in terra, * quam fundávit in sǽcula.


77:70 Et elégit David, servum suum, et sústulit eum de grégibus óvium: * de post fœtántes accépit eum,


77:71 Páscere Iacob, servum suum, * et Israël, hereditátem suam:


77:72 Et pavit eos in innocéntia cordis sui: * et in intelléctibus mánuum suárum dedúxit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ædificávit Deus sanctifícium suum in terra.






Ant. Ádiuva nos, * Deus, salutáris noster: et propítius esto peccátis nostris.


Psalmus 78 [7]


78:1 Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.


78:2 Posuérunt morticína servórum tuórum, escas volatílibus cæli: * carnes sanctórum tuórum béstiis terræ.


78:3 Effudérunt sánguinem eórum tamquam aquam in circúitu Ierúsalem: * et non erat qui sepelíret.


78:4 Facti sumus oppróbrium vicínis nostris: * subsannátio et illúsio his, qui in circúitu nostro sunt.


78:5 Úsquequo, Dómine, irascéris in finem: * accendétur velut ignis zelus tuus?


78:6 Effúnde iram tuam in gentes, quæ te non novérunt: * et in regna quæ nomen tuum non invocavérunt:


78:7 Quia comedérunt Iacob: * et locum eius desolavérunt.


78:8 Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.


78:9 Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:


78:10 Ne forte dicant in géntibus: Ubi est Deus eórum? * et innotéscat in natiónibus coram óculis nostris.


78:10 Últio sánguinis servórum tuórum, qui effúsus est: * intróeat in conspéctu tuo gémitus compeditórum.


78:11 Secúndum magnitúdinem brácchii tui, * pósside fílios mortificatórum.


78:12 Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.


78:13 Nos autem pópulus tuus, et oves páscuæ tuæ, * confitébimur tibi in sǽculum.


78:13 In generatiónem et generatiónem * annuntiábimus laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ádiuva nos, Deus, salutáris noster: et propítius esto peccátis nostris.






Ant. Ego sum Dóminus * Deus tuus Israël, qui edúxi te de terra Ægýpti.


Psalmus 80 [8]


80:2 Exsultáte Deo, adiutóri nostro: * iubiláte Deo Iacob.


80:3 Súmite psalmum, et date týmpanum: * psaltérium iucúndum cum cíthara.


80:4 Buccináte in Neoménia tuba, * in insígni die solemnitátis vestræ.


80:5 Quia præcéptum in Israël est: * et iudícium Deo Iacob.


80:6 Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.


80:7 Divértit ab onéribus dorsum eius: * manus eius in cóphino serviérunt.


80:8 In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.


80:9 Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.


80:11 Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.


80:12 Et non audívit pópulus meus vocem meam: * et Israël non inténdit mihi.


80:13 Et dimísi eos secúndum desidéria cordis eórum: * ibunt in adinventiónibus suis.


80:14 Si pópulus meus audísset me: * Israël si in viis meis ambulásset:


80:15 Pro níhilo fórsitan inimícos eórum humiliássem: * et super tribulántes eos misíssem manum meam.


80:16 Inimíci Dómini mentíti sunt ei: * et erit tempus eórum in sǽcula.


80:17 Et cibávit eos ex ádipe fruménti: * et de petra, melle saturávit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum Dóminus Deus tuus Israël, qui edúxi te de terra Ægýpti.






Ant. Ne táceas Deus * quóniam inimíci tui extulérunt caput.


Psalmus 82 [9]


82:2 Deus, quis símilis erit tibi? * Ne táceas, neque compescáris, Deus.


82:3 Quóniam ecce inimíci tui sonuérunt: * et qui odérunt te extulérunt caput.


82:4 Super pópulum tuum malignavérunt consílium: * et cogitavérunt advérsus sanctos tuos.


82:5 Dixérunt: Veníte, et disperdámus eos de gente: * et non memorétur nomen Israël ultra.


82:6 Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:


82:8 Moab, et Agaréni, Gebal, et Ammon, et Ámalec: * alienígenæ cum habitántibus Tyrum.


82:9 Étenim Assur venit cum illis: * facti sunt in adiutórium fíliis Lot.


82:10 Fac illis sicut Mádian, et Sísaræ: * sicut Iabin in torrénte Cisson.


82:11 Disperiérunt in Endor: * facti sunt ut stercus terræ.


82:12 Pone príncipes eórum sicut Oreb, et Zeb, * et Zébee, et Sálmana:


82:13 Omnes príncipes eórum: * qui dixérunt: Hereditáte possideámus Sanctuárium Dei.


82:14 Deus meus, pone illos ut rotam: * et sicut stípulam ante fáciem venti.


82:15 Sicut ignis, qui combúrit silvam: * et sicut flamma combúrens montes:


82:16 Ita persequéris illos in tempestáte tua: * et in ira tua turbábis eos.


82:17 Imple fácies eórum ignomínia: * et quærent nomen tuum, Dómine.


82:18 Erubéscant, et conturbéntur in sǽculum sǽculi: * et confundántur, et péreant.


82:19 Et cognóscant quia nomen tibi Dóminus: * tu solus Altíssimus in omni terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne táceas Deus quóniam inimíci tui extulérunt caput.






℣. Cognóscant quia nomen tibi Dóminus.


℟. Tu solus Altíssimus super omnem terram.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro Esther


Esth 6:1-5


1 Noctem illam duxit rex insómnem iussítque sibi afférri histórias et annáles priórum témporum. Quæ cum illo præsénte legeréntur,


2 Ventum est ad illum locum, ubi scriptum erat quómodo nuntiásset Mardochǽus insídias Bágathan et Thares eunuchórum regem Assuérum iuguláre cupiéntium.


3 Quod cum audísset rex, ait: Quid pro hac fide honóris ac prǽmii Mardochǽus consecútus est? Dixérunt ei servi illíus ac minístri: Nihil omníno mercédis accépit.


4 Statímque rex, Quis est, inquit, in átrio? Aman quippe intérius átrium domus régiæ intráverat, ut suggéreret regi et iubéret Mardochǽum affígi patíbulo, quod ei fúerat præparátum.


5 Respondérunt púeri: Aman stat in átrio. Dixítque rex: Ingrediátur.


℣. Tu autem, Dómine, miserére nobis.


℟. Deo grátias.


 


℟. Meménto mei, Dómine Deus, in bonum:


* Et ne déleas miseratiónes meas, quas feci in domo Dei mei et in cæremóniis eius.


℣. Recordáre mei, Dómine, Deus meus.


℟. Et ne déleas miseratiónes meas, quas feci in domo Dei mei et in cæremóniis eius.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


Esth 6:6-9


6 Cumque esset ingréssus, ait illi: Quid debet fíeri viro, quem rex honoráre desíderat? Cógitans autem in corde suo Aman et réputans quod nullum álium rex nisi se vellet honoráre,


7 Respóndit: Homo quem rex honoráre cupit,


8 Debet índui véstibus régiis et impóni super equum qui de sella regis est, et accípere régium diadéma super caput suum,


9 Et primus de régiis princípibus ac tyránnis téneat equum eius et per platéam civitátis incédens clamet, et dicat: Sic honorábitur quemcúmque volúerit rex honoráre.


Esth 6:10-13


10 Dixítque ei rex: Festína et, sumpta stola et equo, fac, ut locútus es, Mardochǽo Iudǽo, qui sedet ante fores palátii. Cave ne quidquam de his, quæ locútus es, prætermíttas.


11 Tulit ítaque Aman stolam et equum, indutúmque Mardochǽum in platéa civitátis et impósitum equo præcedébat atque clamábat: Hoc honóre condígnus est quemcúmque rex volúerit honoráre.


12 Reversúsque est Mardochǽus ad iánuam palátii, et Aman festinávit ire in domum suam lugens et opérto cápite.


13 Narravítque Zares uxóri suæ et amícis ómnia quæ eveníssent sibi.


℣. Tu autem, Dómine, miserére nobis.


℟. Deo grátias.


 


℟. Benedícat te Dóminus in virtúte sua, qui per te ad níhilum redégit inimícos nostros:


* Ut non defíciat laus tua de ore hóminum.


℣. Benedíctus Dóminus qui creávit cælum et terram; quia hódie nomen tuum ita magnificávit.


℟. Ut non defíciat laus tua de ore hóminum.


℣. Glória Patri, et Fílio, * et Spirítui Sancto.


℟. Ut non defíciat laus tua de ore hóminum.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Francíscus, Assísii in Umbria natus, patris exémplum secútus, a prima ætáte mercatúram fecit. Gravi morbo corréptus, cum convaluísset, cœpit ardéntius cólere caritátis offícia, et patri id indígne ferénti, bona ómnia cessit, subiúngens sibi in pósterum maiórem facultátem fore dicéndi: Pater noster, qui es in cælis. Cum autem ex Evangélio apostólicæ paupertátis mónita audísset, detráctis cálceis et una conténtus túnica, cum duódecim sócios adhibuísset, órdinem Minórum instítuit; quem, a summo Pontífice Innocéntio tértio, cǽlitus admónito, confirmátum, mirífice propagávit. Mox in solitúdinem montis Alvérni se cóntulit, ibíque, die Exaltatiónis sanctæ Crucis a Séraphim crucifíxi effígiem inter alas præ se ferénte, sacra accépit stígmata; in eius mánibus, pédibus et látere clavórum et lánceæ vestígiis apparéntibus. Biénnio post gráviter ægrótans, in ecclésia sanctæ Maríæ Angelórum, ubi grátiæ spíritum a Deo accéperat, fratres ad paupertátem, patiéntiam et sanctæ Románæ Ecclésiæ fidem servándam hortátus, piíssime ánimam efflávit quarto nonas octóbris.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui Ecclésiam tuam beáti Francísci méritis fœtu novæ prolis amplíficas: tríbue nobis; ex eius imitatióne, terréna despícere, et cæléstium donórum semper participatióne gaudére.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Exaltáte * Dóminum Deum nostrum, et adoráte in monte sancto eius.


Psalmus 98 [1]


98:1 Dóminus regnávit, irascántur pópuli: * qui sedet super Chérubim, moveátur terra.


98:2 Dóminus in Sion magnus: * et excélsus super omnes pópulos.


98:3 Confiteántur nómini tuo magno: quóniam terríbile, et sanctum est: * et honor regis iudícium díligit.


98:4 Tu parásti directiónes: * iudícium et iustítiam in Iacob tu fecísti.


98:5 Exaltáte Dóminum, Deum nostrum, et adoráte scabéllum pedum eius: * quóniam sanctum est.


98:6 Móyses et Aaron in sacerdótibus eius: * et Sámuel inter eos, qui ínvocant nomen eius:


98:6 Invocábant Dóminum, et ipse exaudiébat eos: * in colúmna nubis loquebátur ad eos.


98:7 Custodiébant testimónia eius, * et præcéptum quod dedit illis.


98:8 Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.


98:9 Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Dóminum Deum nostrum, et adoráte in monte sancto eius.






Ant. Éripe me * de inimícis meis, Dómine, ad te confúgi.


Psalmus 142 [2]


142:1 Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.


142:2 Et non intres in iudícium cum servo tuo: * quia non iustificábitur in conspéctu tuo omnis vivens.


142:3 Quia persecútus est inimícus ánimam meam: * humiliávit in terra vitam meam.


142:3 Collocávit me in obscúris sicut mórtuos sǽculi: *  et anxiátus est super me spíritus meus, in me turbátum est cor meum.


142:5 Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.


142:6 Expándi manus meas ad te: * ánima mea sicut terra sine aqua tibi.


142:7 Velóciter exáudi me, Dómine: * defécit spíritus meus.


142:7 Non avértas fáciem tuam a me: * et símilis ero descendéntibus in lacum.


142:8 Audítam fac mihi mane misericórdiam tuam: * quia in te sperávi.


142:8 Notam fac mihi viam, in qua ámbulem: * quia ad te levávi ánimam meam.


142:9 Éripe me de inimícis meis, Dómine, ad te confúgi: *  doce me fácere voluntátem tuam, quia Deus meus es tu.


142:10 Spíritus tuus bonus dedúcet me in terram rectam: *  propter nomen tuum, Dómine, vivificábis me, in æquitáte tua.


142:11 Edúces de tribulatióne ánimam meam: *  et in misericórdia tua dispérdes inimícos meos.


142:12 Et perdes omnes, qui tríbulant ánimam meam: * quóniam ego servus tuus sum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Éripe me de inimícis meis, Dómine, ad te confúgi.






Ant. Benedixísti, * Dómine, terram tuam: remisísti iniquitátem plebis tuæ.


Psalmus 84 [3]


84:2 Benedixísti, Dómine, terram tuam: * avertísti captivitátem Iacob.


84:3 Remisísti iniquitátem plebis tuæ: * operuísti ómnia peccáta eórum.


84:4 Mitigásti omnem iram tuam: * avertísti ab ira indignatiónis tuæ.


84:5 Convérte nos, Deus, salutáris noster: * et avérte iram tuam a nobis.


84:6 Numquid in ætérnum irascéris nobis? * aut exténdes iram tuam a generatióne in generatiónem?


84:7 Deus, tu convérsus vivificábis nos: * et plebs tua lætábitur in te.


84:8 Osténde nobis, Dómine, misericórdiam tuam: * et salutáre tuum da nobis.


84:9 Áudiam quid loquátur in me Dóminus Deus: * quóniam loquétur pacem in plebem suam.


84:9 Et super sanctos suos: * et in eos, qui convertúntur ad cor.


84:10 Verúmtamen prope timéntes eum salutáre ipsíus: * ut inhábitet glória in terra nostra.


84:11 Misericórdia, et véritas obviavérunt sibi: * iustítia, et pax osculátæ sunt.


84:12 Véritas de terra orta est: * et iustítia de cælo prospéxit.


84:13 Étenim Dóminus dabit benignitátem: * et terra nostra dabit fructum suum.


84:14 Iustítia ante eum ambulábit: * et ponet in via gressus suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedixísti, Dómine, terram tuam: remisísti iniquitátem plebis tuæ.






Ant. In Dómino iustificábitur * et laudábitur omne semen Israël.


Canticum Isaiæ [4]


Isa 45:15-30


45:15 Vere tu es Deus abscónditus, * Deus Israël, Salvátor.


45:16 Confúsi sunt, et erubuérunt omnes: * simul abiérunt in confusiónem fabricatóres errórum.


45:17 Israël salvátus est in Dómino salúte ætérna: * non confundémini, et non erubescétis usque in sǽculum sǽculi.


45:18 Quia hæc dicit Dóminus creans cælos, * ipse Deus formans terram, et fáciens eam, ipse plastes eius:


45:19 Non in vanum creávit eam, ut habitarétur, formávit eam: * Ego Dóminus, et non est álius.


45:20 Non in abscóndito locútus sum, * in loco terræ tenebróso:


45:21 Non dixi sémini Iacob frustra: Quǽrite me: * ego Dóminus loquens iustítiam, annúntians recta.


45:22 Congregámini, et veníte, et accédite simul * qui salváti estis ex géntibus:


45:23 Nesciérunt qui levant lignum sculptúræ suæ, * et rogant deum non salvántem.


45:24 Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?


45:25 Numquid non ego Dóminus, et non est ultra Deus absque me? * Deus iustus, et salvans non est præter me.


45:26 Convertímini ad me, et salvi éritis, omnes fines terræ: * quia ego Deus, et non est álius.


45:27 In memetípso iurávi, egrediétur de ore meo iustítiæ verbum, * et non revertétur:


45:28 Quia mihi curvábitur omne genu, * et iurábit omnis lingua.


45:29 Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.


45:30 In Dómino iustificábitur, et laudábitur * omne semen Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Dómino iustificábitur et laudábitur omne semen Israël.






Ant. Lauda, * Ierúsalem, Dóminum. ‡


Psalmus 147 [5]


147:1  Lauda, Ierúsalem, Dóminum: * ‡ lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo eius.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris eius quis sustinébit?


147:7 Emíttet verbum suum, et liquefáciet ea: * flabit spíritus eius, et fluent aquæ.


147:8 Qui annúntiat verbum suum Iacob: * iustítias, et iudícia sua Israël.


147:9 Non fecit táliter omni natióni: * et iudícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lauda, Ierúsalem, Dóminum.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Iesu, coróna célsior,


Et véritas sublímior,


Qui confiténti sérvulo


Reddis perénne prǽmium:


 


Da supplicánti cœ́tui,


Huius rogátu, nóxii


Remissiónem críminis,


Rumpéndo nexum vínculi.


 


Anni revérso témpore,


Dies refúlsit lúmine,


Quo Sanctus hic de córpore


Migrávit inter sídera.


 


Hic vana terræ gáudia,


Et luculénta prǽdia,


Pollúta sorde députans,


Ovans tenet cæléstia.


 


Te, Christe, Rex piíssime,


Hic confiténdo iúgiter,


Calcávit artes dǽmonum,


Sævúmque avérni príncipem.


 


Virtúte clarus, et fide,


Confessióne sédulus,


Ieiúna membra déferens,


Dapes supérnas óbtinet.


 


Proínde te piíssime


Precámur omnes súpplices:


Nobis ut huius grátia


Pœnas remíttas débitas.


 


Patri perénnis glória,


Natóque Patris único,


Sanctóque sit Paráclito,


Per omne semper sǽculum.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Benedictus {Antiphona ex Proprio Sanctorum}



Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui Ecclésiam tuam beáti Francísci méritis fœtu novæ prolis amplíficas: tríbue nobis; ex eius imitatióne, terréna despícere, et cæléstium donórum semper participatióne gaudére.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ne discédas a me, * Dómine: quóniam tribulátio próxima est: quóniam non est qui ádiuvet.


Psalmus 21(2-12) [1]


21:2 Deus, Deus meus, réspice in me: quare me dereliquísti? * longe a salúte mea verba delictórum meórum.


21:3 Deus meus, clamábo per diem, et non exáudies: * et nocte, et non ad insipiéntiam mihi.


21:4 Tu autem in sancto hábitas, * laus Israël.


21:5 In te speravérunt patres nostri: * speravérunt, et liberásti eos.


21:6 Ad te clamavérunt, et salvi facti sunt: * in te speravérunt, et non sunt confúsi.


21:7 Ego autem sum vermis, et non homo: * oppróbrium hóminum, et abiéctio plebis.


21:8 Omnes vidéntes me, derisérunt me: * locúti sunt lábiis, et movérunt caput.


21:9 Sperávit in Dómino, erípiat eum: * salvum fáciat eum, quóniam vult eum.


21:10 Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:


21:11 De ventre matris meæ Deus meus es tu, * ne discésseris a me:


21:12 Quóniam tribulátio próxima est: * quóniam non est qui ádiuvet.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(13-23) [2]


21:13 Circumdedérunt me vítuli multi: * tauri pingues obsedérunt me.


21:14 Aperuérunt super me os suum, * sicut leo rápiens et rúgiens.


21:15 Sicut aqua effúsus sum: * et dispérsa sunt ómnia ossa mea.


21:15 Factum est cor meum tamquam cera liquéscens * in médio ventris mei.


21:16 Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.


21:17 Quóniam circumdedérunt me canes multi: * concílium malignántium obsédit me.


21:17 Fodérunt manus meas et pedes meos: * dinumeravérunt ómnia ossa mea.


21:18 Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.


21:20 Tu autem, Dómine, ne elongáveris auxílium tuum a me: * ad defensiónem meam cónspice.


21:21 Érue a frámea, Deus, ánimam meam: * et de manu canis únicam meam:


21:22 Salva me ex ore leónis: * et a córnibus unicórnium humilitátem meam.


21:23 Narrábo nomen tuum frátribus meis: * in médio ecclésiæ laudábo te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(24-32) [3]


21:24 Qui timétis Dóminum, laudáte eum: * univérsum semen Iacob, glorificáte eum.


21:25 Tímeat eum omne semen Israël: * quóniam non sprevit, neque despéxit deprecatiónem páuperis:


21:25 Nec avértit fáciem suam a me: * et cum clamárem ad eum, exaudívit me.


21:26 Apud te laus mea in ecclésia magna: * vota mea reddam in conspéctu timéntium eum.


21:27 Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.


21:28 Reminiscéntur et converténtur ad Dóminum * univérsi fines terræ:


21:28 Et adorábunt in conspéctu eius * univérsæ famíliæ géntium.


21:29 Quóniam Dómini est regnum: * et ipse dominábitur géntium.


21:30 Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.


21:31 Et ánima mea illi vivet: * et semen meum sérviet ipsi.


21:32 Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne discédas a me, Dómine: quóniam tribulátio próxima est: quóniam non est qui ádiuvet.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Tértio Nonas Octóbris Luna octáva Anno Dómini 2030


 


Messánæ, in Sicília, natális sanctórum Mártyrum Plácidi Mónachi, e beáti Benedícti Abbátis discípulis, et eius fratrum Eutýchii et Victoríni, ac soróris eórum Fláviæ Vírginis, itémque Donáti, Firmáti Diáconi, Fausti et aliórum trigínta Monachórum, qui omnes a Manúcha piráta, pro Christi fide, necáti sunt.


Apud Smyrnam item natális beáti Thraséæ, Epíscopi Euméniæ, martýrio consummáti.


Antisiodóri deposítio sanctórum germanórum Firmáti Diáconi, et Flaviánæ Vírginis.


Tréviris sanctórum Mártyrum Palmátii et Sociórum; qui, in persecutióne Diocletiáni, sub Rictiováro Prǽside, martýrium subiérunt.


Eódem die pássio sanctæ Charitínæ Vírginis, quæ, sub Diocletiáno Imperatóre et Domítio Consulári, ígnibus est cruciáta et in mare proiécta, et, cum inde incólumis evasísset, tandem, mánibus et pédibus abscíssis dentibúsque convúlsis, in oratióne spíritum emísit.


Ravénnæ sancti Marcellíni, Epíscopi et Confessóris.


Valéntiæ, in Gállia, sancti Apollináris Epíscopi, cuius vita virtútibus fuit illústris, et mors signis ac prodígiis decoráta.


Eódem die sancti Attiláni, Epíscopi Zamorénsis, quem beátus Urbánus Papa Secúndus in Sanctórum númerum rétulit.


Romæ sanctæ Gallæ Víduæ, fíliæ Sýmmachi Cónsulis, quæ, viro suo defúncto, apud Ecclésiam beáti Petri multis annis oratióni, eleemósynis, ieiúniis aliísque sanctis opéribus inténta permánsit; cuius felicíssimum tránsitum sanctus Gregórius Papa descrípsit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Éxcita, Dómine, * poténtiam tuam, ut salvos fácias nos.


Psalmus 79(2-8) [1]


79:2 Qui regis Israël, inténde: * qui dedúcis velut ovem Ioseph.


79:2 Qui sedes super Chérubim, * manifestáre coram Éphraim, Béniamin, et Manásse.


79:3 Éxcita poténtiam tuam, et veni, * ut salvos fácias nos.


79:4 Deus, convérte nos: * et osténde fáciem tuam, et salvi érimus.


79:5 Dómine, Deus virtútum, * quoúsque irascéris super oratiónem servi tui?


79:6 Cibábis nos pane lacrimárum: * et potum dabis nobis in lácrimis in mensúra?


79:7 Posuísti nos in contradictiónem vicínis nostris: * et inimíci nostri subsannavérunt nos.


79:8 Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 79(9-20) [2]


79:9 Víneam de Ægýpto transtulísti: * eiecísti gentes, et plantásti eam.


79:10 Dux itíneris fuísti in conspéctu eius: * plantásti radíces eius, et implévit terram.


79:11 Opéruit montes umbra eius: * et arbústa eius cedros Dei.


79:12 Exténdit pálmites suos usque ad mare: * et usque ad flumen propágines eius.


79:13 Ut quid destruxísti macériam eius: * et vindémiant eam omnes, qui prætergrediúntur viam?


79:14 Exterminávit eam aper de silva: * et singuláris ferus depástus est eam.


79:15 Deus virtútum, convértere: * réspice de cælo, et vide, et vísita víneam istam.


79:16 Et pérfice eam, quam plantávit déxtera tua: * et super fílium hóminis, quem confirmásti tibi.


79:17 Incénsa igni, et suffóssa * ab increpatióne vultus tui períbunt.


79:18 Fiat manus tua super virum déxteræ tuæ: * et super fílium hóminis, quem confirmásti tibi.


79:19 Et non discédimus a te, vivificábis nos: * et nomen tuum invocábimus.


79:20 Dómine, Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 81 [3]


81:1 Deus stetit in synagóga deórum: * in médio autem deos diiúdicat.


81:2 Úsquequo iudicátis iniquitátem: * et fácies peccatórum súmitis?


81:3 Iudicáte egéno, et pupíllo: * húmilem, et páuperem iustificáte.


81:4 Erípite páuperem: * et egénum de manu peccatóris liberáte.


81:5 Nesciérunt, neque intellexérunt, in ténebris ámbulant: * movebúntur ómnia fundaménta terræ.


81:6 Ego dixi: Dii estis, * et fílii Excélsi omnes.


81:7 Vos autem sicut hómines moriémini: * et sicut unus de princípibus cadétis.


81:8 Surge, Deus, iúdica terram: * quóniam tu hereditábis in ómnibus géntibus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Éxcita, Dómine, poténtiam tuam, ut salvos fácias nos.






Capitulum Responsorium Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


℟.br. Amávit eum Dóminus, * Et ornávit eum.


℟. Amávit eum Dóminus, * Et ornávit eum.


℣. Stolam glóriæ índuit eum.


℟. Et ornávit eum.


℣. Glória Patri, et Fílio, * et Spirítui Sancto.


℟. Amávit eum Dóminus, * Et ornávit eum.


 


℣. Os iusti meditábitur sapiéntiam.


℟. Et lingua eius loquétur iudícium.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui Ecclésiam tuam beáti Francísci méritis fœtu novæ prolis amplíficas: tríbue nobis; ex eius imitatióne, terréna despícere, et cæléstium donórum semper participatióne gaudére.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Beáti, qui hábitant * in domo tua, Dómine.


Psalmus 83(2-8) [1]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 83(9-13) [2]


83:9 Dómine, Deus virtútum, exáudi oratiónem meam: * áuribus pércipe, Deus Iacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abiéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 86 [3]


86:1 Fundaménta eius in móntibus sanctis: * díligit Dóminus portas Sion super ómnia tabernácula Iacob.


86:3 Gloriósa dicta sunt de te, * cívitas Dei.


86:4 Memor ero Rahab, et Babylónis * sciéntium me.


86:4 Ecce, alienígenæ, et Tyrus, et pópulus Æthíopum, * hi fuérunt illic.


86:5 Numquid Sion dicet: Homo, et homo natus est in ea: * et ipse fundávit eam Altíssimus?


86:6 Dóminus narrábit in scriptúris populórum, et príncipum: * horum, qui fuérunt in ea.


86:7 Sicut lætántium ómnium * habitátio est in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti, qui hábitant in domo tua, Dómine.






Capitulum Responsorium Versus {ex Commune aut Festo}



Sir 39:6


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.


℟. Deo grátias.


 


℟.br. Os iusti * Meditábitur sapiéntiam.


℟. Os iusti * Meditábitur sapiéntiam.


℣. Et lingua eius loquétur iudícium.


℟. Meditábitur sapiéntiam.


℣. Glória Patri, et Fílio, * et Spirítui Sancto.


℟. Os iusti * Meditábitur sapiéntiam.


 


℣. Lex Dei eius in corde ipsíus.


℟. Et non supplantabúntur gressus eius.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui Ecclésiam tuam beáti Francísci méritis fœtu novæ prolis amplíficas: tríbue nobis; ex eius imitatióne, terréna despícere, et cæléstium donórum semper participatióne gaudére.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Misericórdia et véritas * præcédent fáciem tuam, Dómine.


Psalmus 88(2-19) [1]


88:2 Misericórdias Dómini * in ætérnum cantábo.


88:2 In generatiónem et generatiónem * annuntiábo veritátem tuam in ore meo.


88:3 Quóniam dixísti: In ætérnum misericórdia ædificábitur in cælis: * præparábitur véritas tua in eis.


88:4 Dispósui testaméntum eléctis meis, iurávi David, servo meo: * Usque in ætérnum præparábo semen tuum.


88:5 Et ædificábo in generatiónem et generatiónem * sedem tuam.


88:6 Confitebúntur cæli mirabília tua, Dómine: * étenim veritátem tuam in ecclésia sanctórum.


88:7 Quóniam quis in núbibus æquábitur Dómino: * símilis erit Deo in fíliis Dei?


88:8 Deus, qui glorificátur in consílio sanctórum: * magnus et terríbilis super omnes qui in circúitu eius sunt.


88:9 Dómine, Deus virtútum, quis símilis tibi? * potens es, Dómine, et véritas tua in circúitu tuo.


88:10 Tu domináris potestáti maris: * motum autem flúctuum eius tu mítigas.


88:11 Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.


88:12 Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.


88:13 Thabor et Hermon in nómine tuo exsultábunt: * tuum brácchium cum poténtia.


88:14 Firmétur manus tua, et exaltétur déxtera tua: * iustítia et iudícium præparátio sedis tuæ.


88:15 Misericórdia et véritas præcédent fáciem tuam: * beátus pópulus, qui scit iubilatiónem.


88:16 Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.


88:18 Quóniam glória virtútis eórum tu es: * et in beneplácito tuo exaltábitur cornu nostrum.


88:19 Quia Dómini est assúmptio nostra, * et Sancti Israël, regis nostri.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(20-38) [2]


88:20 Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.


88:21 Invéni David, servum meum: * óleo sancto meo unxi eum.


88:22 Manus enim mea auxiliábitur ei: * et brácchium meum confortábit eum.


88:23 Nihil profíciet inimícus in eo, * et fílius iniquitátis non appónet nocére ei.


88:24 Et concídam a fácie ipsíus inimícos eius: * et odiéntes eum in fugam convértam.


88:25 Et véritas mea, et misericórdia mea cum ipso: * et in nómine meo exaltábitur cornu eius.


88:26 Et ponam in mari manum eius: * et in flumínibus déxteram eius.


88:27 Ipse invocábit me: Pater meus es tu: * Deus meus, et suscéptor salútis meæ.


88:28 Et ego primogénitum ponam illum * excélsum præ régibus terræ.


88:29 In ætérnum servábo illi misericórdiam meam: * et testaméntum meum fidéle ipsi.


88:30 Et ponam in sǽculum sǽculi semen eius: * et thronum eius sicut dies cæli.


88:31 Si autem derelíquerint fílii eius legem meam: * et in iudíciis meis non ambuláverint:


88:32 Si iustítias meas profanáverint: * et mandáta mea non custodíerint:


88:33 Visitábo in virga iniquitátes eórum: * et in verbéribus peccáta eórum.


88:34 Misericórdiam autem meam non dispérgam ab eo: * neque nocébo in veritáte mea:


88:35 Neque profanábo testaméntum meum: * et quæ procédunt de lábiis meis, non fáciam írrita.


88:36 Semel iurávi in sancto meo: Si David méntiar: * semen eius in ætérnum manébit.


88:37 Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(39-53) [3]


88:39 Tu vero repulísti et despexísti: * distulísti Christum tuum.


88:40 Evertísti testaméntum servi tui: * profanásti in terra Sanctuárium eius.


88:41 Destruxísti omnes sepes eius: * posuísti firmaméntum eius formídinem.


88:42 Diripuérunt eum omnes transeúntes viam: * factus est oppróbrium vicínis suis.


88:43 Exaltásti déxteram depriméntium eum: * lætificásti omnes inimícos eius.


88:44 Avertísti adiutórium gládii eius: * et non es auxiliátus ei in bello.


88:45 Destruxísti eum ab emundatióne: * et sedem eius in terram collisísti.


88:46 Minorásti dies témporis eius: * perfudísti eum confusióne.


88:47 Úsquequo, Dómine, avértis in finem: * exardéscet sicut ignis ira tua?


88:48 Memoráre quæ mea substántia: * numquid enim vane constituísti omnes fílios hóminum?


88:49 Quis est homo, qui vivet, et non vidébit mortem: * éruet ánimam suam de manu ínferi?


88:50 Ubi sunt misericórdiæ tuæ antíquæ, Dómine, * sicut iurásti David in veritáte tua?


88:51 Memor esto, Dómine, oppróbrii servórum tuórum * quod contínui in sinu meo multárum géntium.


88:52 Quod exprobravérunt inimíci tui, Dómine, * quod exprobravérunt commutatiónem Christi tui.


88:53 Benedíctus Dóminus in ætérnum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia et véritas præcédent fáciem tuam, Dómine.






Capitulum Responsorium Versus {ex Commune aut Festo}



Sap 10:10


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.


℟. Deo grátias.


 


℟.br. Lex Dei eius * In corde ipsíus.


℟. Lex Dei eius * In corde ipsíus.


℣. Et non supplantabúntur gressus eius.


℟. In corde ipsíus.


℣. Glória Patri, et Fílio, * et Spirítui Sancto.


℟. Lex Dei eius * In corde ipsíus.


 


℣. Iustum dedúxit Dóminus per vias rectas.


℟. Et osténdit illi regnum Dei.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui Ecclésiam tuam beáti Francísci méritis fœtu novæ prolis amplíficas: tríbue nobis; ex eius imitatióne, terréna despícere, et cæléstium donórum semper participatióne gaudére.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dómine, * probásti me et cognovísti me. ‡


Psalmus 138(1-13) [1]


138:1  Dómine, probásti me, et cognovísti me: * ‡  tu cognovísti sessiónem meam, et resurrectiónem meam.


138:3 Intellexísti cogitatiónes meas de longe: * sémitam meam, et funículum meum investigásti.


138:4 Et omnes vias meas prævidísti: * quia non est sermo in lingua mea.


138:5 Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.


138:6 Mirábilis facta est sciéntia tua ex me: * confortáta est, et non pótero ad eam.


138:7 Quo ibo a spíritu tuo? * et quo a fácie tua fúgiam?


138:8 Si ascéndero in cælum, tu illic es: * si descéndero in inférnum, ades.


138:9 Si súmpsero pennas meas dilúculo, * et habitávero in extrémis maris:


138:10 Étenim illuc manus tua dedúcet me: * et tenébit me déxtera tua.


138:11 Et dixi: Fórsitan ténebræ conculcábunt me: * et nox illuminátio mea in delíciis meis.


138:12 Quia ténebræ non obscurabúntur a te, † et nox sicut dies illuminábitur: * sicut ténebræ eius, ita et lumen eius.


138:13 Quia tu possedísti renes meos: * suscepísti me de útero matris meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, probásti me et cognovísti me.






Ant. Mirabília ópera tua, * Dómine, et ánima mea cognóscit nimis.


Psalmus 138(14-24) [2]


138:14 Confitébor tibi quia terribíliter magnificátus es: † mirabília ópera tua, * et ánima mea cognóscit nimis.


138:15 Non est occultátum os meum a te, quod fecísti in occúlto: * et substántia mea in inferióribus terræ.


138:16 Imperféctum meum vidérunt óculi tui, † et in libro tuo omnes scribéntur: * dies formabúntur, et nemo in eis.


138:17 Mihi autem nimis honorificáti sunt amíci tui, Deus: * nimis confortátus est principátus eórum.


138:18 Dinumerábo eos, et super arénam multiplicabúntur: * exsurréxi, et adhuc sum tecum.


138:19 Si occíderis, Deus, peccatóres: * viri sánguinum, declináte a me:


138:20 Quia dícitis in cogitatióne: * Accípient in vanitáte civitátes tuas.


138:21 Nonne qui odérunt te, Dómine, óderam? * et super inimícos tuos tabescébam?


138:22 Perfécto ódio óderam illos: * et inimíci facti sunt mihi.


138:23 Proba me, Deus, et scito cor meum: * intérroga me, et cognósce sémitas meas.


138:24 Et vide, si via iniquitátis in me est: * et deduc me in via ætérna.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Mirabília ópera tua, Dómine, et ánima mea cognóscit nimis.






Ant. Ne derelínquas me, * Dómine, virtus salútis meæ.


Psalmus 139 [3]


139:2 Éripe me, Dómine, ab hómine malo: * a viro iníquo éripe me.


139:3 Qui cogitavérunt iniquitátes in corde: * tota die constituébant prǽlia.


139:4 Acuérunt linguas suas sicut serpéntis: * venénum áspidum sub lábiis eórum.


139:5 Custódi me, Dómine, de manu peccatóris: * et ab homínibus iníquis éripe me.


139:5 Qui cogitavérunt supplantáre gressus meos: * abscondérunt supérbi láqueum mihi:


139:6 Et funes extendérunt in láqueum: * iuxta iter scándalum posuérunt mihi.


139:7 Dixi Dómino: Deus meus es tu: * exáudi, Dómine, vocem deprecatiónis meæ.


139:8 Dómine, Dómine, virtus salútis meæ: * obumbrásti super caput meum in die belli.


139:9 Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.


139:10 Caput circúitus eórum: * labor labiórum ipsórum opériet eos.


139:11 Cadent super eos carbónes, in ignem deícies eos: * in misériis non subsístent.


139:12 Vir linguósus non dirigétur in terra: * virum iniústum mala cápient in intéritu.


139:13 Cognóvi quia fáciet Dóminus iudícium ínopis: * et vindíctam páuperum.


139:14 Verúmtamen iusti confitebúntur nómini tuo: * et habitábunt recti cum vultu tuo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne derelínquas me, Dómine, virtus salútis meæ.






Ant. Dómine, * clamávi ad te, exáudi me. ‡


Psalmus 140 [4]


140:1  Dómine, clamávi ad te, exáudi me: * ‡ inténde voci meæ, cum clamávero ad te.


140:2 Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.


140:3 Pone, Dómine, custódiam ori meo: * et óstium circumstántiæ lábiis meis.


140:4 Non declínes cor meum in verba malítiæ, * ad excusándas excusatiónes in peccátis.


140:4 Cum homínibus operántibus iniquitátem: * et non communicábo cum eléctis eórum.


140:5 Corrípiet me iustus in misericórdia, et increpábit me: * óleum autem peccatóris non impínguet caput meum.


140:6 Quóniam adhuc et orátio mea in beneplácitis eórum: * absórpti sunt iuncti petræ iúdices eórum.


140:7 Áudient verba mea quóniam potuérunt: * sicut crassitúdo terræ erúpta est super terram.


140:8 Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.


140:9 Custódi me a láqueo, quem statuérunt mihi: * et a scándalis operántium iniquitátem.


140:10 Cadent in retiáculo eius peccatóres: * singuláriter sum ego donec tránseam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, clamávi ad te, exáudi me.






Ant. Educ de custódia * ánimam meam, Dómine, ad confiténdum nómini tuo.


Psalmus 141 [5]


141:2 Voce mea ad Dóminum clamávi: * voce mea ad Dóminum deprecátus sum:


141:3 Effúndo in conspéctu eius oratiónem meam, * et tribulatiónem meam ante ipsum pronúntio.


141:4 In deficiéndo ex me spíritum meum, * et tu cognovísti sémitas meas.


141:4 In via hac, qua ambulábam, * abscondérunt láqueum mihi.


141:5 Considerábam ad déxteram, et vidébam: * et non erat qui cognósceret me.


141:5 Périit fuga a me, * et non est qui requírat ánimam meam.


141:6 Clamávi ad te, Dómine, * dixi: Tu es spes mea, pórtio mea in terra vivéntium.


141:7 Inténde ad deprecatiónem meam: * quia humiliátus sum nimis.


141:7 Líbera me a persequéntibus me: * quia confortáti sunt super me.


141:8 Educ de custódia ánimam meam ad confiténdum nómini tuo: * me exspéctant iusti, donec retríbuas mihi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Educ de custódia ánimam meam, Dómine, ad confiténdum nómini tuo.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Magnificat {Antiphona ex Proprio Sanctorum}



Ant. Hic vir despíciens mundum * et terréna, triúmphans, divítias cælo cóndidit ore, manu.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Hic vir despíciens mundum et terréna, triúmphans, divítias cælo cóndidit ore, manu.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui Ecclésiam tuam beáti Francísci méritis fœtu novæ prolis amplíficas: tríbue nobis; ex eius imitatióne, terréna despícere, et cæléstium donórum semper participatióne gaudére.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Voce mea * ad Dóminum clamávi: neque obliviscétur miseréri Deus.


Psalmus 76(2-13) [1]


76:2 Voce mea ad Dóminum clamávi: * voce mea ad Deum, et inténdit mihi.


76:3 In die tribulatiónis meæ Deum exquisívi, mánibus meis nocte contra eum: * et non sum decéptus.


76:4 Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.


76:5 Anticipavérunt vigílias óculi mei: * turbátus sum, et non sum locútus.


76:6 Cogitávi dies antíquos: * et annos ætérnos in mente hábui.


76:7 Et meditátus sum nocte cum corde meo, * et exercitábar, et scopébam spíritum meum.


76:8 Numquid in ætérnum proíciet Deus: * aut non appónet ut complacítior sit adhuc?


76:9 Aut in finem misericórdiam suam abscíndet, * a generatióne in generatiónem?


76:10 Aut obliviscétur miseréri Deus? * aut continébit in ira sua misericórdias suas?


76:11 Et dixi: Nunc cœpi: * hæc mutátio déxteræ Excélsi.


76:12 Memor fui óperum Dómini: * quia memor ero ab inítio mirabílium tuórum.


76:13 Et meditábor in ómnibus opéribus tuis: * et in adinventiónibus tuis exercébor.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 76(14-21) [2]


76:14 Deus, in sancto via tua: quis Deus magnus sicut Deus noster? * tu es Deus qui facis mirabília.


76:15 Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.


76:17 Vidérunt te aquæ, Deus, vidérunt te aquæ: * et timuérunt, et turbátæ sunt abýssi.


76:18 Multitúdo sónitus aquárum: * vocem dedérunt nubes.


76:18 Étenim sagíttæ tuæ tránseunt: * vox tonítrui tui in rota.


76:19 Illuxérunt coruscatiónes tuæ orbi terræ: * commóta est, et contrémuit terra.


76:20 In mari via tua, et sémitæ tuæ in aquis multis: * et vestígia tua non cognoscéntur.


76:21 Deduxísti sicut oves pópulum tuum, * in manu Móysi et Aaron.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 85 [3]


85:1 Inclína, Dómine, aurem tuam, et exáudi me: * quóniam inops, et pauper sum ego.


85:2 Custódi ánimam meam, quóniam sanctus sum: * salvum fac servum tuum, Deus meus, sperántem in te.


85:3 Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.


85:5 Quóniam tu, Dómine, suávis, et mitis: * et multæ misericórdiæ ómnibus invocántibus te.


85:6 Áuribus pércipe, Dómine, oratiónem meam: * et inténde voci deprecatiónis meæ.


85:7 In die tribulatiónis meæ clamávi ad te: * quia exaudísti me.


85:8 Non est símilis tui in diis, Dómine: * et non est secúndum ópera tua.


85:9 Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.


85:10 Quóniam magnus es tu, et fáciens mirabília: * tu es Deus solus.


85:11 Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.


85:12 Confitébor tibi, Dómine, Deus meus, in toto corde meo, * et glorificábo nomen tuum in ætérnum:


85:13 Quia misericórdia tua magna est super me: * et eruísti ánimam meam ex inférno inferióri.


85:14 Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.


85:15 Et tu, Dómine, Deus miserátor et miséricors, * pátiens, et multæ misericórdiæ, et verax,


85:16 Réspice in me, et miserére mei, * da impérium tuum púero tuo: et salvum fac fílium ancíllæ tuæ.


85:17 Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Voce mea ad Dóminum clamávi: neque obliviscétur miseréri Deus.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Sanctæ Mariæ Sabbato
IV. classis

Commemoratio  ad Laudes tantum: Ss. Placidi et Sociorum Martyrum


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Proprio de Tempore}



Ant. Ave María, grátia plena, * Dóminus tecum.


Ant. Ave María, grátia plena, * Dóminus tecum.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Ave María, grátia plena, * Dóminus tecum.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Dóminus tecum.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Ave María, grátia plena, * Dóminus tecum.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Dóminus tecum.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Ave María, grátia plena, * Dóminus tecum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Dóminus tecum.


Ant. Ave María, grátia plena, * Dóminus tecum.






Hymnus {ex Proprio de Tempore}



Quem terra, pontus, sídera


Colunt, adórant, prædicant,


Trinam regéntem máchinam,


Claustrum Maríæ báiulat.


 


Cui luna, sol, et ómnia


Desérviunt per témpora,


Perfúsa cæli grátia,


Gestant puéllæ víscera.


 


Beáta Mater múnere,


Cuius supérnus ártifex


Mundum pugíllo cóntinens,


Ventris sub arca clausus est.


 


Beáta cæli núntio,


Fœcúnda sancto Spíritu,


Desiderátus géntibus,


Cuius per alvum fusus est.


 


Iesu, tibi sit glória,


Qui natus es de Vírgine,


Cum Patre, et almo Spíritu


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Memor fuit in sǽculum * testaménti sui Dóminus Deus noster.


Psalmus 104(1-15) [1]


104:1 Confitémini Dómino, et invocáte nomen eius: * annuntiáte inter gentes ópera eius.


104:2 Cantáte ei, et psállite ei: * narráte ómnia mirabília eius.


104:3 Laudámini in nómine sancto eius: * lætétur cor quæréntium Dóminum.


104:4 Quǽrite Dóminum, et confirmámini: * quǽrite fáciem eius semper.


104:5 Mementóte mirabílium eius, quæ fecit: * prodígia eius, et iudícia oris eius.


104:6 Semen Ábraham, servi eius: * fílii Iacob, elécti eius.


104:7 Ipse Dóminus Deus noster: * in univérsa terra iudícia eius.


104:8 Memor fuit in sǽculum testaménti sui: * verbi, quod mandávit in mille generatiónes:


104:9 Quod dispósuit ad Ábraham: * et iuraménti sui ad Isaac:


104:10 Et státuit illud Iacob in præcéptum: * et Israël in testaméntum ætérnum:


104:11 Dicens: Tibi dabo terram Chánaan, * funículum hereditátis vestræ.


104:12 Cum essent número brevi, * paucíssimi et íncolæ eius:


104:13 Et pertransiérunt de gente in gentem, * et de regno ad pópulum álterum.


104:14 Non relíquit hóminem nocére eis: * et corrípuit pro eis reges.


104:15 Nolíte tángere christos meos: * et in prophétis meis nolíte malignári.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor fuit in sǽculum testaménti sui Dóminus Deus noster.






Ant. Auxit Dóminus * pópulum suum: et firmávit eum super inimícos eius.


Psalmus 104(16-27) [2]


104:16 Et vocávit famem super terram: * et omne firmaméntum panis contrívit.


104:17 Misit ante eos virum: * in servum venúmdatus est Ioseph.


104:18 Humiliavérunt in compédibus pedes eius, ferrum pertránsiit ánimam eius * donec veníret verbum eius.


104:19 Elóquium Dómini inflammávit eum: * misit rex, et solvit eum; princeps populórum, et dimísit eum.


104:21 Constítuit eum dóminum domus suæ: * et príncipem omnis possessiónis suæ:


104:22 Ut erudíret príncipes eius sicut semetípsum: * et senes eius prudéntiam docéret.


104:23 Et intrávit Israël in Ægýptum: * et Iacob áccola fuit in terra Cham.


104:24 Et auxit pópulum suum veheménter: * et firmávit eum super inimícos eius.


104:25 Convértit cor eórum ut odírent pópulum eius: * et dolum fácerent in servos eius.


104:26 Misit Móysen, servum suum: * Aaron, quem elégit ipsum.


104:27 Pósuit in eis verba signórum suórum: * et prodigiórum in terra Cham.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Auxit Dóminus pópulum suum: et firmávit eum super inimícos eius.






Ant. Edúxit Deus * pópulum suum in exsultatióne, et eléctos suos in lætítia.


Psalmus 104(28-45) [3]


104:28 Misit ténebras, et obscurávit: * et non exacerbávit sermónes suos.


104:29 Convértit aquas eórum in sánguinem: * et occídit pisces eórum.


104:30 Édidit terra eórum ranas: * in penetrálibus regum ipsórum.


104:31 Dixit, et venit cœnomyía: * et cínifes in ómnibus fínibus eórum.


104:32 Pósuit plúvias eórum grándinem: * ignem comburéntem in terra ipsórum.


104:33 Et percússit víneas eórum, et ficúlneas eórum: * et contrívit lignum fínium eórum.


104:34 Dixit, et venit locústa, et bruchus, * cuius non erat númerus:


104:35 Et comédit omne fænum in terra eórum: * et comédit omnem fructum terræ eórum.


104:36 Et percússit omne primogénitum in terra eórum: * primítias omnis labóris eórum.


104:37 Et edúxit eos cum argénto et auro: * et non erat in tríbubus eórum infírmus.


104:38 Lætáta est Ægýptus in profectióne eórum: * quia incúbuit timor eórum super eos.


104:39 Expándit nubem in protectiónem eórum: * et ignem ut lucéret eis per noctem.


104:40 Petiérunt, et venit cotúrnix: * et pane cæli saturávit eos.


104:41 Dirúpit petram et fluxérunt aquæ: * abiérunt in sicco flúmina;


104:42 Quóniam memor fuit verbi sancti sui: * quod hábuit ad Ábraham, púerum suum.


104:43 Et edúxit pópulum suum in exsultatióne, * et eléctos suos in lætítia.


104:44 Et dedit illis regiónes géntium: * et labóres populórum possedérunt:


104:45 Ut custódiant iustificatiónes eius, * et legem eius requírant.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Edúxit Deus pópulum suum in exsultatióne, et eléctos suos in lætítia.






Ant. Salvávit eos Dóminus * propter nomen suum.


Psalmus 105(1-15) [4]


105:1 Confitémini Dómino, quóniam bonus: * quóniam in sǽculum misericórdia eius.


105:2 Quis loquétur poténtias Dómini, * audítas fáciet omnes laudes eius?


105:3 Beáti, qui custódiunt iudícium, * et fáciunt iustítiam in omni témpore.


105:4 Meménto nostri, Dómine, in beneplácito pópuli tui: * vísita nos in salutári tuo:


105:5 Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.


105:6 Peccávimus cum pátribus nostris: * iniúste égimus, iniquitátem fécimus.


105:7 Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.


105:7 Et irritavérunt ascendéntes in mare, * Mare Rubrum.


105:8 Et salvávit eos propter nomen suum: * ut notam fáceret poténtiam suam.


105:9 Et incrépuit Mare Rubrum, et exsiccátum est, * et dedúxit eos in abýssis sicut in desérto.


105:10 Et salvávit eos de manu odiéntium: * et redémit eos de manu inimíci.


105:11 Et opéruit aqua tribulántes eos: * unus ex eis non remánsit.


105:12 Et credidérunt verbis eius: * et laudavérunt laudem eius.


105:13 Cito fecérunt, oblíti sunt óperum eius: * et non sustinuérunt consílium eius.


105:14 Et concupiérunt concupiscéntiam in desérto: * et tentavérunt Deum in inaquóso.


105:15 Et dedit eis petitiónem ipsórum: * et misit saturitátem in ánimas eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvávit eos Dóminus propter nomen suum.






Ant. Oblíti sunt Deum * qui salvávit eos.


Psalmus 105(16-31) [5]


105:16 Et irritavérunt Móysen in castris: * Aaron, sanctum Dómini.


105:17 Apérta est terra, et deglutívit Dathan: * et opéruit super congregatiónem Abíron.


105:18 Et exársit ignis in synagóga eórum * flamma combússit peccatóres.


105:19 Et fecérunt vítulum in Horeb * et adoravérunt scúlptile.


105:20 Et mutavérunt glóriam suam * in similitúdinem vítuli comedéntis fænum.


105:21 Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.


105:23 Et dixit ut dispérderet eos: * si non Móyses, eléctus eius, stetísset in confractióne in conspéctu eius:


105:24 Ut avérteret iram eius ne dispérderet eos: * et pro níhilo habuérunt terram desiderábilem:


105:25 Non credidérunt verbo eius, et murmuravérunt in tabernáculis suis: * non exaudiérunt vocem Dómini.


105:26 Et elevávit manum suam super eos: * ut prostérneret eos in desérto:


105:27 Et ut deíceret semen eórum in natiónibus: * et dispérgeret eos in regiónibus.


105:28 Et initiáti sunt Beélphegor: * et comedérunt sacrifícia mortuórum.


105:29 Et irritavérunt eum in adinventiónibus suis: * et multiplicáta est in eis ruína.


105:30 Et stetit Phínees, et placávit: * et cessávit quassátio.


105:31 Et reputátum est ei in iustítiam: * in generatiónem et generatiónem usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Oblíti sunt Deum qui salvávit eos.






Ant. Cum tribularéntur * vidit Dóminus: et audívit oratiónem eórum.


Psalmus 105(32-48) [6]


105:32 Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.


105:33 Et distínxit in lábiis suis: * non disperdidérunt gentes, quas dixit Dóminus illis.


105:35 Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.


105:37 Et immolavérunt fílios suos, * et fílias suas dæmóniis.


105:38 Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.


105:39 Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.


105:40 Et irátus est furóre Dóminus in pópulum suum: * et abominátus est hereditátem suam.


105:41 Et trádidit eos in manus géntium: * et domináti sunt eórum qui odérunt eos.


105:42 Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.


105:43 Ipsi autem exacerbavérunt eum in consílio suo: * et humiliáti sunt in iniquitátibus suis.


105:44 Et vidit, cum tribularéntur: * et audívit oratiónem eórum.


105:45 Et memor fuit testaménti sui: * et pœnítuit eum secúndum multitúdinem misericórdiæ suæ.


105:46 Et dedit eos in misericórdias * in conspéctu ómnium qui céperant eos.


105:47 Salvos nos fac, Dómine, Deus noster: * et cóngrega nos de natiónibus:


105:47 Ut confiteámur nómini sancto tuo: * et gloriémur in laude tua.


105:48 Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum tribularéntur vidit Dóminus: et audívit oratiónem eórum.






Ant. Clamavérunt ad Dóminum * et de necessitátibus eórum liberávit eos.


Psalmus 106(1-14) [7]


106:1 Confitémini Dómino quóniam bonus: * quóniam in sǽculum misericórdia eius.


106:2 Dicant qui redémpti sunt a Dómino, quos redémit de manu inimíci: * et de regiónibus congregávit eos:


106:3 A solis ortu, et occásu: * ab aquilóne, et mari.


106:4 Erravérunt in solitúdine in inaquóso: * viam civitátis habitáculi non invenérunt.


106:5 Esuriéntes, et sitiéntes: * ánima eórum in ipsis defécit.


106:6 Et clamavérunt ad Dóminum cum tribularéntur: * et de necessitátibus eórum erípuit eos.


106:7 Et dedúxit eos in viam rectam: * ut irent in civitátem habitatiónis.


106:8 Confiteántur Dómino misericórdiæ eius: * et mirabília eius fíliis hóminum.


106:9 Quia satiávit ánimam inánem: * et ánimam esuriéntem satiávit bonis.


106:10 Sedéntes in ténebris, et umbra mortis: * vinctos in mendicitáte et ferro.


106:11 Quia exacerbavérunt elóquia Dei: * et consílium Altíssimi irritavérunt.


106:12 Et humiliátum est in labóribus cor eórum: * infirmáti sunt, nec fuit qui adiuváret.


106:13 Et clamavérunt ad Dóminum cum tribularéntur: * et de necessitátibus eórum liberávit eos.


106:14 Et edúxit eos de ténebris, et umbra mortis: * et víncula eórum disrúpit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamavérunt ad Dóminum et de necessitátibus eórum liberávit eos.






Ant. Ipsi vidérunt * ópera Dei et mirabília eius.


Psalmus 106(15-30) [8]


106:15 Confiteántur Dómino misericórdiæ eius: * et mirabília eius fíliis hóminum.


106:16 Quia contrívit portas ǽreas: * et vectes férreos confrégit.


106:17 Suscépit eos de via iniquitátis eórum: * propter iniustítias enim suas humiliáti sunt.


106:18 Omnem escam abomináta est ánima eórum: * et appropinquavérunt usque ad portas mortis.


106:19 Et clamavérunt ad Dóminum cum tribularéntur: * et de necessitátibus eórum liberávit eos.


106:20 Misit verbum suum, et sanávit eos: * et erípuit eos de interitiónibus eórum.


106:21 Confiteántur Dómino misericórdiæ eius: * et mirabília eius fíliis hóminum.


106:22 Et sacríficent sacrifícium laudis: * et annúntient ópera eius in exsultatióne.


106:23 Qui descéndunt mare in návibus, * faciéntes operatiónem in aquis multis.


106:24 Ipsi vidérunt ópera Dómini, * et mirabília eius in profúndo.


106:25 Dixit, et stetit spíritus procéllæ: * et exaltáti sunt fluctus eius.


106:26 Ascéndunt usque ad cælos, et descéndunt usque ad abýssos: * ánima eórum in malis tabescébat.


106:27 Turbáti sunt, et moti sunt sicut ébrius: * et omnis sapiéntia eórum devoráta est.


106:28 Et clamavérunt ad Dóminum cum tribularéntur: * et de necessitátibus eórum edúxit eos.


106:29 Et státuit procéllam eius in auram: * et siluérunt fluctus eius.


106:30 Et lætáti sunt quia siluérunt: * et dedúxit eos in portum voluntátis eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ipsi vidérunt ópera Dei et mirabília eius.






Ant. Vidébunt recti * et lætabúntur, et intéllegent misericórdias Dómini.


Psalmus 106(31-43) [9]


106:31 Confiteántur Dómino misericórdiæ eius: * et mirabília eius fíliis hóminum.


106:32 Et exáltent eum in ecclésia plebis: * et in cáthedra seniórum laudent eum.


106:33 Pósuit flúmina in desértum: * et éxitus aquárum in sitim.


106:34 Terram fructíferam in salsúginem: * a malítia inhabitántium in ea.


106:35 Pósuit desértum in stagna aquárum: * et terram sine aqua in éxitus aquárum.


106:36 Et collocávit illic esuriéntes: * et constituérunt civitátem habitatiónis.


106:37 Et seminavérunt agros, et plantavérunt víneas: * et fecérunt fructum nativitátis.


106:38 Et benedíxit eis, et multiplicáti sunt nimis: * et iuménta eórum non minorávit.


106:39 Et pauci facti sunt: * et vexáti sunt a tribulatióne malórum, et dolóre.


106:40 Effúsa est contémptio super príncipes: * et erráre fecit eos in ínvio, et non in via.


106:41 Et adiúvit páuperem de inópia: * et pósuit sicut oves famílias.


106:42 Vidébunt recti, et lætabúntur: * et omnis iníquitas oppilábit os suum.


106:43 Quis sápiens et custódiet hæc? * et intélleget misericórdias Dómini.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidébunt recti et lætabúntur, et intéllegent misericórdias Dómini.






℣. Exáltent Dóminum in ecclésia plebis.


℟. Et in cáthedra seniórum laudent eum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Précibus et méritis beátæ Maríæ semper Vírginis et ómnium Sanctórum, perdúcat nos Dóminus ad regna cælórum.


℟. Amen.






℣. Iube, Dómine, benedícere.


Benedictio. Nos cum prole pia benedícat Virgo María.


℟. Amen.


 


Lectio 1


De libro Esther


Esth 7:1-4


1 Intrávit ítaque rex et Aman, ut bíberent cum regína.


2 Dixítque ei rex étiam secúnda die, postquam vino incalúerat: Quæ est petítio tua, Esther, ut detur tibi, et quid vis fíeri? Etiam si dimídiam partem regni mei petíeris, impetrábis.


3 Ad quem illa respóndit: Si invéni grátiam in óculis tuis, o rex, et si tibi placet, dona mihi ánimam meam, pro qua rogo, et pópulum meum, pro quo óbsecro.


4 Tráditi enim sumus ego et pópulus meus, ut conterámur, iugulémur et pereámus. Atque, útinam in servos et fámulas venderémur: esset tolerábile malum et gemens tacérem; nunc autem hostis noster est cuius crudélitas redúndat in regem.


℣. Tu autem, Dómine, miserére nobis.


℟. Deo grátias.


 


℟. Nos álium Deum nescímus præter Dóminum, in quo sperámus:


* Qui non déspicit nos, nec ámovet salútem suam a génere nostro.


℣. Indulgéntiam ipsíus fusis lácrimis postulémus, et humiliémus illi ánimas nostras.


℟. Qui non déspicit nos, nec ámovet salútem suam a génere nostro.






℣. Iube, Dómine, benedícere.


Benedictio. Ipsa Virgo Vírginum intercédat pro nobis ad Dóminum.


℟. Amen.


 


Lectio 2


Esth 7:5-7


5 Respondénsque rex Assuérus, ait: Quis est iste et cuius poténtiæ, ut hæc áudeat fácere?


6 Dixítque Esther: Hostis et inimícus noster péssimus iste est Aman. Quod ille áudiens íllico obstúpuit vultum regis ac regínæ ferre non sústinens.


7 Rex autem irátus surréxit et de loco convívii intrávit in hortum arbóribus cónsitum. Aman quoque surréxit ut rogáret Esther regínam pro ánima sua; intelléxit enim a rege sibi parátum malum.


Esth 7:8-10


8 Qui cum revérsus esset de horto nemóribus cónsito et intrásset convívii locum, réperit Aman super léctulum corruísse in quo iacébat Esther et ait: Etiam regínam vult opprímere, me præsénte, in domo mea. Necdum verbum de ore regis exíerat, et statim operuérunt fáciem eius.


9 Dixítque Harbóna unus de eunúchis qui stabant in ministério regis: En lignum, quod paráverat Mardochǽo qui locútus est pro rege, stat in domo Aman habens altitúdinis quinquagínta cúbitos. Cui dixit rex: Appéndite eum in eo.


10 Suspénsus est ítaque Aman in patíbulo, quod paráverat Mardochǽo, et regis ira quiévit.


℣. Tu autem, Dómine, miserére nobis.


℟. Deo grátias.


 


℟. Spem in álium nunquam hábui, prætérquam in te, Deus Israël:


* Qui irásceris, et propítius eris, et ómnia peccáta hóminum in tribulatióne dimíttis.


℣. Dómine Deus, Creátor cæli et terræ, réspice ad humilitátem nostram.


℟. Qui irásceris, et propítius eris, et ómnia peccáta hóminum in tribulatióne dimíttis.


℣. Glória Patri, et Fílio, * et Spirítui Sancto.


℟. Qui irásceris, et propítius eris, et ómnia peccáta hóminum in tribulatióne dimíttis.






℣. Iube, Dómine, benedícere.


Benedictio. Per Vírginem matrem concédat nobis Dóminus salútem et pacem.


℟. Amen.


 


Lectio 3


Sermo sancti Bernárdi Abbátis


Serm. in cap. 12 Apoc., ante med.


Amplectámur Maríæ vestígia, fratres mei, et devotíssima supplicatióne beátis illíus pédibus provolvámur. Teneámus eam nec dimittámus, donec benedíxerit nobis; potens est enim. Nempe vellus est médium inter rorem et áream: múlier inter solem et lunam: María inter Christum et Ecclésiam constitúta. Sed forte miráris, non tam vellus opértum rore, quam amíctam sole mulíerem. Magna síquidem familiáritas, sed mira omníno vicínitas solis et mulíeris. Quómodo enim in tam veheménti fervóre tam frágilis natúra subsístit? Mérito quidem admiráris, Móyses sancte, et curiósius desíderas intuéri. Verúmtamen solve calceaménta de pédibus tuis, et involúcra pone carnálium cogitatiónum, si accédere concupíscis.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Fílii Sion * exsúltent in Rege suo.


Psalmus 149 [1]


149:1 Cantáte Dómino cánticum novum: * laus eius in ecclésia sanctórum.


149:2 Lætétur Israël in eo, qui fecit eum: * et fílii Sion exsúltent in rege suo.


149:3 Laudent nomen eius in choro: * in týmpano, et psaltério psallant ei:


149:4 Quia beneplácitum est Dómino in pópulo suo: * et exaltábit mansuétos in salútem.


149:5 Exsultábunt sancti in glória: * lætabúntur in cubílibus suis.


149:6 Exaltatiónes Dei in gútture eórum: * et gládii ancípites in mánibus eórum.


149:7 Ad faciéndam vindíctam in natiónibus: * increpatiónes in pópulis.


149:8 Ad alligándos reges eórum in compédibus: * et nóbiles eórum in mánicis férreis.


149:9 Ut fáciant in eis iudícium conscríptum: * glória hæc est ómnibus sanctis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fílii Sion exsúltent in Rege suo.






Ant. Quam magnificáta * sunt ópera tua, Dómine.


Psalmus 91 [2]


91:2 Bonum est confitéri Dómino: * et psállere nómini tuo, Altíssime.


91:3 Ad annuntiándum mane misericórdiam tuam: * et veritátem tuam per noctem.


91:4 In decachórdo, psaltério: * cum cántico, in cíthara.


91:5 Quia delectásti me, Dómine, in factúra tua: * et in opéribus mánuum tuárum exsultábo.


91:6 Quam magnificáta sunt ópera tua, Dómine! * nimis profúndæ factæ sunt cogitatiónes tuæ.


91:7 Vir insípiens non cognóscet: * et stultus non intélleget hæc.


91:8 Cum exórti fúerint peccatóres sicut fænum: * et apparúerint omnes, qui operántur iniquitátem:


91:9 Ut intéreant in sǽculum sǽculi: * tu autem Altíssimus in ætérnum, Dómine.


91:10 Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.


91:11 Et exaltábitur sicut unicórnis cornu meum: * et senéctus mea in misericórdia úberi.


91:12 Et despéxit óculus meus inimícos meos: * et in insurgéntibus in me malignántibus áudiet auris mea.


91:13 Iustus, ut palma florébit: * sicut cedrus Líbani multiplicábitur.


91:14 Plantáti in domo Dómini, * in átriis domus Dei nostri florébunt.


91:15 Adhuc multiplicabúntur in senécta úberi: * et bene patiéntes erunt, ut annúntient:


91:16 Quóniam rectus Dóminus, Deus noster: * et non est iníquitas in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam magnificáta sunt ópera tua, Dómine.






Ant. Lætábitur iustus * in Dómino et sperábit in eo.


Psalmus 63 [3]


63:2 Exáudi, Deus, oratiónem meam cum déprecor: * a timóre inimíci éripe ánimam meam.


63:3 Protexísti me a convéntu malignántium: * a multitúdine operántium iniquitátem.


63:4 Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.


63:6 Súbito sagittábunt eum, et non timébunt: * firmavérunt sibi sermónem nequam.


63:6 Narravérunt ut abscónderent láqueos: * dixérunt: Quis vidébit eos?


63:7 Scrutáti sunt iniquitátes: * defecérunt scrutántes scrutínio.


63:7 Accédet homo ad cor altum: * et exaltábitur Deus.


63:8 Sagíttæ parvulórum factæ sunt plagæ eórum: * et infirmátæ sunt contra eos linguæ eórum.


63:9 Conturbáti sunt omnes qui vidébant eos: * et tímuit omnis homo.


63:10 Et annuntiavérunt ópera Dei, * et facta eius intellexérunt.


63:11 Lætábitur iustus in Dómino, et sperábit in eo, * et laudabúntur omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lætábitur iustus in Dómino et sperábit in eo.






Ant. Osténde nobis, Dómine, * lucem miseratiónum tuárum.


Canticum Ecclesiastici [4]


Sir 36:1-16


36:1 Miserére nostri, Deus ómnium, et réspice nos, * et osténde nobis lucem miseratiónum tuárum:


36:2 Et immítte timórem tuum super gentes, * quæ non exquisiérunt te,


36:3 Ut cognóscant quia non est Deus nisi tu, * et enárrent magnália tua.


36:4 Álleva manum tuam super gentes aliénas, * ut vídeant poténtiam tuam.


36:5 Sicut enim in conspéctu eórum sanctificátus es in nobis, * sic in conspéctu nostro magnificáberis in eis,


36:6 Ut cognóscant te, sicut et nos cognóvimus, * quóniam non est Deus præter te, Dómine.


36:7 Ínnova signa, et immúta mirabília. * Glorífica manum, et brácchium dextrum.


36:8 Éxcita furórem, et effúnde iram. * Tolle adversárium, et afflíge inimícum.


36:9 Festína tempus, et meménto finis, * ut enárrent mirabília tua.


36:10 In ira flammæ devorétur qui salvátur: * et qui péssimant plebem tuam, invéniant perditiónem.


36:11 Cóntere caput príncipum inimicórum, * dicéntium: Non est álius præter nos.


36:12 Cóngrega omnes tribus Iacob: ut cognóscant quia non est Deus nisi tu, * et enárrent magnália tua:


36:13 Et hereditábis eos, * sicut ab inítio.


36:14 Miserére plebi tuæ, super quam invocátum est nomen tuum: * et Israël, quem coæquásti primogénito tuo.


36:15 Miserére civitáti sanctificatiónis tuæ Ierúsalem, * civitáti requiéi tuæ.


36:16 Reple Sion inenarrabílibus verbis tuis, * et glória tua pópulum tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Osténde nobis, Dómine, lucem miseratiónum tuárum.






Ant. Omnis spíritus * laudet Dóminum.


Psalmus 150 [5]


150:1 Laudáte Dóminum in sanctis eius: * laudáte eum in firmaménto virtútis eius.


150:2 Laudáte eum in virtútibus eius: * laudáte eum secúndum multitúdinem magnitúdinis eius.


150:3 Laudáte eum in sono tubæ: * laudáte eum in psaltério, et cíthara.


150:4 Laudáte eum in týmpano, et choro: * laudáte eum in chordis, et órgano.


150:5 Laudáte eum in cýmbalis benesonántibus: † laudáte eum in cýmbalis iubilatiónis: *  omnis spíritus laudet Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Omnis spíritus laudet Dóminum.






Capitulum Hymnus Versus {ex Proprio de Tempore}



Sir 24:14


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.


℟. Deo grátias.


 


Hymnus


O gloriósa vírginum,


Sublímis inter sídera,


Qui te creávit, párvulum


Lacténte nutris úbere.


 


Quod Heva tristis ábstulit,


Tu reddis almo gérmine:


Intrent ut astra flébiles,


Cæli reclúdis cárdines.


 


Tu Regis alti iánua


Et aula lucis fúlgida:


Vitam datam per Vírginem,


Gentes redémptæ, pláudite.


 


Iesu tibi sit glória,


Qui natus es de Vírgine,


Cum Patre, et almo Spíritu,


In sempitérna sǽcula.


Amen.


 


℣. Benedícta tu in muliéribus.


℟. Et benedíctus fructus ventris tui.






Canticum: Benedictus {Antiphona ex Proprio de Tempore}



Ant. Beáta Dei Génetrix, María, * Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáta Dei Génetrix, María, Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Ss. Placidi et Sociorum Martyrum


Ant. Vestri capílli cápitis omnes numeráti sunt: nolíte timére: multis passéribus melióres estis vos.


 


℣. Exsultábunt Sancti in glória.


℟. Lætabúntur in cubílibus suis.


 


Orémus.


Deus, qui nos concédis sanctórum Mártyrum tuórum Plácidi et Sociórum eius natalítia cólere: da nobis in ætérna beatitúdine de eórum societáte gaudére.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Exaltáre, Dómine, * qui iúdicas terram: redde retributiónem supérbis.


Psalmus 93(1-11) [1]


93:1 Deus ultiónum Dóminus: * Deus ultiónum líbere egit.


93:2 Exaltáre, qui iúdicas terram: * redde retributiónem supérbis.


93:3 Úsquequo peccatóres, Dómine, * úsquequo peccatóres gloriabúntur:


93:4 Effabúntur, et loquéntur iniquitátem: * loquéntur omnes, qui operántur iniustítiam?


93:5 Pópulum tuum, Dómine, humiliavérunt: * et hereditátem tuam vexavérunt.


93:6 Víduam, et ádvenam interfecérunt: * et pupíllos occidérunt.


93:7 Et dixérunt: Non vidébit Dóminus, * nec intélleget Deus Iacob.


93:8 Intellégite, insipiéntes in pópulo: * et stulti, aliquándo sápite.


93:9 Qui plantávit aurem, non áudiet? * aut qui finxit óculum, non consíderat?


93:10 Qui córripit gentes, non árguet: * qui docet hóminem sciéntiam?


93:11 Dóminus scit cogitatiónes hóminum, * quóniam vanæ sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 93(12-23) [2]


93:12 Beátus homo, quem tu erudíeris, Dómine: * et de lege tua docúeris eum,


93:13 Ut mítiges ei a diébus malis: * donec fodiátur peccatóri fóvea.


93:14 Quia non repéllet Dóminus plebem suam: * et hereditátem suam non derelínquet.


93:15 Quoadúsque iustítia convertátur in iudícium: * et qui iuxta illam omnes qui recto sunt corde.


93:16 Quis consúrget mihi advérsus malignántes? * aut quis stabit mecum advérsus operántes iniquitátem?


93:17 Nisi quia Dóminus adiúvit me: * paulo minus habitásset in inférno ánima mea.


93:18 Si dicébam: Motus est pes meus: * misericórdia tua, Dómine, adiuvábat me.


93:19 Secúndum multitúdinem dolórum meórum in corde meo: * consolatiónes tuæ lætificavérunt ánimam meam.


93:20 Numquid adhǽret tibi sedes iniquitátis: * qui fingis labórem in præcépto?


93:21 Captábunt in ánimam iusti: * et sánguinem innocéntem condemnábunt.


93:22 Et factus est mihi Dóminus in refúgium: * et Deus meus in adiutórium spei meæ.


93:23 Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 107 [3]


107:2 Parátum cor meum, Deus, parátum cor meum: * cantábo, et psallam in glória mea.


107:3 Exsúrge, glória mea, exsúrge, psaltérium et cíthara: * exsúrgam dilúculo.


107:4 Confitébor tibi in pópulis, Dómine: * et psallam tibi in natiónibus.


107:5 Quia magna est super cælos misericórdia tua: * et usque ad nubes véritas tua:


107:6 Exaltáre super cælos, Deus, et super omnem terram glória tua: * ut liberéntur dilécti tui.


107:7 Salvum fac déxtera tua, et exáudi me: * Deus locútus est in sancto suo:


107:8 Exsultábo, et dívidam Síchimam, * et convállem tabernaculórum dimétiar.


107:9 Meus est Gálaad, et meus est Manásses: * et Éphraim suscéptio cápitis mei.


107:10 Iuda rex meus: * Moab lebes spei meæ.


107:10 In Idumǽam exténdam calceaméntum meum: * mihi alienígenæ amíci facti sunt.


107:11 Quis dedúcet me in civitátem munítam? * quis dedúcet me usque in Idumǽam?


107:12 Nonne tu, Deus, qui repulísti nos, * et non exíbis, Deus, in virtútibus nostris?


107:13 Da nobis auxílium de tribulatióne: * quia vana salus hóminis.


107:14 In Deo faciémus virtútem: * et ipse ad níhilum dedúcet inimícos nostros.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáre, Dómine, qui iúdicas terram: redde retributiónem supérbis.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus es de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Prídie Nonas Octóbris Luna nona Anno Dómini 2030


 


In monastério Turris, diœcésis Squillacénsis, in Calábria, sancti Brunónis Confessóris, qui Ordinis Carthusianórum fuit Institútor.


Laodicéæ, in Phrýgia, beáti Ságaris, Epíscopi et Mártyris; qui éxstitit unus de antíquis Pauli Apóstoli discípulis.


Antisiodóri sancti Románi, Epíscopi et Mártyris.


Cápuæ natális sanctórum Mártyrum Marcélli, Casti, Æmílii et Saturníni.


Tréviris commemorátio innumerabílium fere Mártyrum, qui, in persecutióne Diocletiáni, sub Rictiováro Prǽside, ob Christi fidem, vario mortis génere necáti sunt.


Agénni, in Gállia, natális sanctæ Fídei, Vírginis et Mártyris; cuius exémplo beátus Caprásius, ad martýrium animátus, agónem suum tertiodécimo Kaléndas Novémbris felíciter consummávit.


Item sanctæ Erótidis Mártyris, quæ, Christi amóre succénsa, ignis superávit incéndium.


Opitérgii, in Venetórum fínibus, sancti Magni Epíscopi, cuius corpus Venétiis requiéscit.


Neápoli, in Campánia, deposítio sanctæ Maríæ-Francíscæ a Quinque Vulnéribus Dómini nostri Iesu Christi, Vírginis, ex tértio Ordine sancti Francísci, quæ, virtútibus et miráculis clara, a Pio Papa Nono sanctis Virgínibus adscrípta fuit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Clamor meus, * Dómine, ad te pervéniat: non avértas fáciem tuam a me.


Psalmus 101(2-13) [1]


101:2 Dómine, exáudi oratiónem meam: * et clamor meus ad te véniat.


101:3 Non avértas fáciem tuam a me: * in quacúmque die tríbulor, inclína ad me aurem tuam.


101:3 In quacúmque die invocávero te, * velóciter exáudi me.


101:4 Quia defecérunt sicut fumus dies mei: * et ossa mea sicut crémium aruérunt.


101:5 Percússus sum ut fænum, et áruit cor meum: * quia oblítus sum comédere panem meum.


101:6 A voce gémitus mei * adhǽsit os meum carni meæ.


101:7 Símilis factus sum pellicáno solitúdinis: * factus sum sicut nyctícorax in domicílio.


101:8 Vigilávi, * et factus sum sicut passer solitárius in tecto.


101:9 Tota die exprobrábant mihi inimíci mei: * et qui laudábant me, advérsum me iurábant.


101:10 Quia cínerem tamquam panem manducábam, * et potum meum cum fletu miscébam.


101:11 A fácie iræ et indignatiónis tuæ: * quia élevans allisísti me.


101:12 Dies mei sicut umbra declinavérunt: * et ego sicut fænum árui.


101:13 Tu autem, Dómine, in ætérnum pérmanes: * et memoriále tuum in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 101(14-23) [2]


101:14 Tu exsúrgens miseréberis Sion: * quia tempus miseréndi eius, quia venit tempus.


101:15 Quóniam placuérunt servis tuis lápides eius: * et terræ eius miserebúntur.


101:16 Et timébunt gentes nomen tuum, Dómine, * et omnes reges terræ glóriam tuam.


101:17 Quia ædificávit Dóminus Sion: * et vidébitur in glória sua.


101:18 Respéxit in oratiónem humílium: * et non sprevit precem eórum.


101:19 Scribántur hæc in generatióne áltera: * et pópulus, qui creábitur, laudábit Dóminum:


101:20 Quia prospéxit de excélso sancto suo: * Dóminus de cælo in terram aspéxit:


101:21 Ut audíret gémitus compeditórum: * ut sólveret fílios interemptórum:


101:22 Ut annúntient in Sion nomen Dómini: * et laudem eius in Ierúsalem.


101:23 In conveniéndo pópulos in unum, * et reges ut sérviant Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 101(24-29) [3]


101:24 Respóndit ei in via virtútis suæ: * Paucitátem diérum meórum núntia mihi.


101:25 Ne révoces me in dimídio diérum meórum: * in generatiónem et generatiónem anni tui.


101:26 Inítio tu, Dómine, terram fundásti: * et ópera mánuum tuárum sunt cæli.


101:27 Ipsi períbunt, tu autem pérmanes: * et omnes sicut vestiméntum veteráscent.


101:28 Et sicut opertórium mutábis eos, et mutabúntur: * tu autem idem ipse es, et anni tui non defícient.


101:29 Fílii servórum tuórum habitábunt: * et semen eórum in sǽculum dirigétur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamor meus, Dómine, ad te pervéniat: non avértas fáciem tuam a me.






Capitulum Responsorium Versus {ex Proprio de Tempore}



Sir 24:14


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.


℟. Deo grátias.


 


℟.br. Spécie tua * Et pulchritúdine tua.


℟. Spécie tua * Et pulchritúdine tua.


℣. Inténde, próspere procéde, et regna.


℟. Et pulchritúdine tua.


℣. Glória Patri, et Fílio, * et Spirítui Sancto.


℟. Spécie tua * Et pulchritúdine tua.


 


℣. Adiuvábit eam Deus vultu suo.


℟. Deus in médio eius, non commovébitur.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Dómine, Deus meus * magnificátus es veheménter.


Psalmus 103(1-12) [1]


103:1 Bénedic, ánima mea, Dómino: * Dómine, Deus meus, magnificátus es veheménter.


103:1 Confessiónem, et decórem induísti: * amíctus lúmine sicut vestiménto:


103:2 Exténdens cælum sicut pellem: * qui tegis aquis superióra eius.


103:3 Qui ponis nubem ascénsum tuum: * qui ámbulas super pennas ventórum.


103:4 Qui facis ángelos tuos, spíritus: * et minístros tuos ignem uréntem.


103:5 Qui fundásti terram super stabilitátem suam: * non inclinábitur in sǽculum sǽculi.


103:6 Abýssus, sicut vestiméntum, amíctus eius: * super montes stabunt aquæ.


103:7 Ab increpatióne tua fúgient: * a voce tonítrui tui formidábunt.


103:8 Ascéndunt montes: et descéndunt campi * in locum, quem fundásti eis.


103:9 Términum posuísti, quem non transgrediéntur: * neque converténtur operíre terram.


103:10 Qui emíttis fontes in convállibus: * inter médium móntium pertransíbunt aquæ.


103:11 Potábunt omnes béstiæ agri: * exspectábunt ónagri in siti sua.


103:12 Super ea vólucres cæli habitábunt: * de médio petrárum dabunt voces.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 103(13-23) [2]


103:13 Rigans montes de superióribus suis: * de fructu óperum tuórum satiábitur terra:


103:14 Prodúcens fænum iuméntis, * et herbam servitúti hóminum:


103:14 Ut edúcas panem de terra: * et vinum lætíficet cor hóminis:


103:15 Ut exhílaret fáciem in óleo: * et panis cor hóminis confírmet.


103:16 Saturabúntur ligna campi, et cedri Líbani, quas plantávit: * illic pásseres nidificábunt.


103:17 Heródii domus dux est eórum: * montes excélsi cervis: petra refúgium herináciis.


103:19 Fecit lunam in témpora: * sol cognóvit occásum suum.


103:20 Posuísti ténebras, et facta est nox: * in ipsa pertransíbunt omnes béstiæ silvæ.


103:21 Cátuli leónum rugiéntes, ut rápiant, * et quærant a Deo escam sibi.


103:22 Ortus est sol, et congregáti sunt: * et in cubílibus suis collocabúntur.


103:23 Exíbit homo ad opus suum: * et ad operatiónem suam usque ad vésperum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 103(24-35) [3]


103:24 Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.


103:25 Hoc mare magnum, et spatiósum mánibus: * illic reptília, quorum non est númerus.


103:26 Animália pusílla cum magnis: * illic naves pertransíbunt.


103:27 Draco iste, quem formásti ad illudéndum ei: * ómnia a te exspéctant ut des illis escam in témpore.


103:28 Dante te illis, cólligent: * aperiénte te manum tuam, ómnia implebúntur bonitáte.


103:29 Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.


103:30 Emíttes spíritum tuum, et creabúntur: * et renovábis fáciem terræ.


103:31 Sit glória Dómini in sǽculum: * lætábitur Dóminus in opéribus suis:


103:32 Qui réspicit terram, et facit eam trémere: * qui tangit montes, et fúmigant.


103:33 Cantábo Dómino in vita mea: * psallam Deo meo, quámdiu sum.


103:34 Iucúndum sit ei elóquium meum: * ego vero delectábor in Dómino.


103:35 Defíciant peccatóres a terra, et iníqui ita ut non sint: * bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, Deus meus magnificátus es veheménter.






Capitulum Responsorium Versus {ex Proprio de Tempore}



Sir 24:15-16


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.


℟. Deo grátias.


 


℟.br. Adiuvábit eam * Deus vultu suo.


℟. Adiuvábit eam * Deus vultu suo.


℣. Deus in médio eius, non commovébitur.


℟. Deus vultu suo.


℣. Glória Patri, et Fílio, * et Spirítui Sancto.


℟. Adiuvábit eam * Deus vultu suo.


 


℣. Elégit eam Deus, et præelégit eam.


℟. In tabernáculo suo habitáre facit eam.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Ne tacúeris Deus, * quia sermónibus ódii circumdedérunt me.


Psalmus 108(2-13) [1]


108:2 Deus, laudem meam ne tacúeris: * quia os peccatóris, et os dolósi super me apértum est.


108:3 Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.


108:4 Pro eo ut me dilígerent, detrahébant mihi: * ego autem orábam.


108:5 Et posuérunt advérsum me mala pro bonis: * et ódium pro dilectióne mea.


108:6 Constítue super eum peccatórem: * et diábolus stet a dextris eius.


108:7 Cum iudicátur, éxeat condemnátus: * et orátio eius fiat in peccátum.


108:8 Fiant dies eius pauci: * et episcopátum eius accípiat alter.


108:9 Fiant fílii eius órphani: * et uxor eius vídua.


108:10 Nutántes transferántur fílii eius, et mendícent: * et eiciántur de habitatiónibus suis.


108:11 Scrutétur fænerátor omnem substántiam eius: * et dirípiant aliéni labóres eius.


108:12 Non sit illi adiútor: * nec sit qui misereátur pupíllis eius.


108:13 Fiant nati eius in intéritum: * in generatióne una deleátur nomen eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 108(14-21) [2]


108:14 In memóriam rédeat iníquitas patrum eius in conspéctu Dómini: * et peccátum matris eius non deleátur.


108:15 Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.


108:17 Et persecútus est hóminem ínopem, et mendícum, * et compúnctum corde mortificáre.


108:18 Et diléxit maledictiónem, et véniet ei: * et nóluit benedictiónem, et elongábitur ab eo.


108:18 Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.


108:19 Fiat ei sicut vestiméntum, quo operítur: * et sicut zona, qua semper præcíngitur.


108:20 Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.


108:21 Et tu, Dómine, Dómine, fac mecum propter nomen tuum: * quia suávis est misericórdia tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 108(22-31) [3]


108:22 Líbera me quia egénus, et pauper ego sum: * et cor meum conturbátum est intra me.


108:23 Sicut umbra cum declínat, ablátus sum: * et excússus sum sicut locústæ.


108:24 Génua mea infirmáta sunt a ieiúnio: * et caro mea immutáta est propter óleum.


108:25 Et ego factus sum oppróbrium illis: * vidérunt me, et movérunt cápita sua.


108:26 Ádiuva me, Dómine, Deus meus: * salvum me fac secúndum misericórdiam tuam.


108:27 Et sciant quia manus tua hæc: * et tu, Dómine, fecísti eam.


108:28 Maledícent illi, et tu benedíces: * qui insúrgunt in me, confundántur: servus autem tuus lætábitur.


108:29 Induántur qui détrahunt mihi, pudóre: * et operiántur sicut diplóide confusióne sua.


108:30 Confitébor Dómino nimis in ore meo: * et in médio multórum laudábo eum.


108:31 Quia ástitit a dextris páuperis, * ut salvam fáceret a persequéntibus ánimam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne tacúeris Deus, quia sermónibus ódii circumdedérunt me.






Capitulum Responsorium Versus {ex Proprio de Tempore}



Sir 24:19-20


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.


℟. Deo grátias.


 


℟.br. Elégit eam Deus, * Et præelégit eam.


℟. Elégit eam Deus, * Et præelégit eam.


℣. In tabernáculo suo habitáre facit eam.


℟. Et præelégit eam.


℣. Glória Patri, et Fílio, * et Spirítui Sancto.


℟. Elégit eam Deus, * Et præelégit eam.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.








Dominica XVII Post Pentecosten I. Octobris
II. classis

Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Benedíctus Dóminus * suscéptor meus et liberátor meus.


Psalmus 143(1-8) [1]


143:1 Benedíctus Dóminus, Deus meus, qui docet manus meas ad prǽlium, * et dígitos meos ad bellum.


143:2 Misericórdia mea, et refúgium meum: * suscéptor meus, et liberátor meus:


143:2 Protéctor meus, et in ipso sperávi: * qui subdit pópulum meum sub me.


143:3 Dómine, quid est homo, quia innotuísti ei? * aut fílius hóminis, quia réputas eum?


143:4 Homo vanitáti símilis factus est: * dies eius sicut umbra prætéreunt.


143:5 Dómine, inclína cælos tuos, et descénde: * tange montes, et fumigábunt.


143:6 Fúlgura coruscatiónem, et dissipábis eos: * emítte sagíttas tuas, et conturbábis eos.


143:7 Emítte manum tuam de alto, éripe me, et líbera me de aquis multis: * de manu filiórum alienórum.


143:8 Quorum os locútum est vanitátem: * et déxtera eórum, déxtera iniquitátis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedíctus Dóminus suscéptor meus et liberátor meus.






Ant. Beátus pópulus * cuius Dóminus Deus eius.


Psalmus 143(9-15) [2]


143:9 Deus, cánticum novum cantábo tibi: * in psaltério decachórdo psallam tibi.


143:10 Qui das salútem régibus: * qui redemísti David, servum tuum, de gládio malígno: éripe me.


143:11 Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:


143:12 Quorum fílii, sicut novéllæ plantatiónes * in iuventúte sua.


143:12 Fíliæ eórum compósitæ: * circumornátæ ut similitúdo templi.


143:13 Promptuária eórum plena, * eructántia ex hoc in illud.


143:13 Oves eórum fœtósæ, abundántes in egréssibus suis: * boves eórum crassæ.


143:14 Non est ruína macériæ, neque tránsitus: * neque clamor in platéis eórum.


143:15 Beátum dixérunt pópulum, cui hæc sunt: * beátus pópulus, cuius Dóminus Deus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beátus pópulus cuius Dóminus Deus eius.






Ant. Magnus Dóminus * et laudábilis nimis: et magnitúdinis eius non est finis.


Psalmus 144(1-7) [3]


144:1 Exaltábo te, Deus meus, rex: * et benedícam nómini tuo in sǽculum, et in sǽculum sǽculi.


144:2 Per síngulos dies benedícam tibi: * et laudábo nomen tuum in sǽculum, et in sǽculum sǽculi.


144:3 Magnus Dóminus, et laudábilis nimis: * et magnitúdinis eius non est finis.


144:4 Generátio et generátio laudábit ópera tua: * et poténtiam tuam pronuntiábunt.


144:5 Magnificéntiam glóriæ sanctitátis tuæ loquéntur: * et mirabília tua narrábunt.


144:6 Et virtútem terribílium tuórum dicent: * et magnitúdinem tuam narrábunt.


144:7 Memóriam abundántiæ suavitátis tuæ eructábunt: * et iustítia tua exsultábunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus Dóminus et laudábilis nimis: et magnitúdinis eius non est finis.






Ant. Suávis Dóminus * univérsis: et miseratiónes eius super ómnia ópera eius.


Psalmus 144(8-13a) [4]


144:8 Miserátor, et miséricors Dóminus: * pátiens, et multum miséricors.


144:9 Suávis Dóminus univérsis: * et miseratiónes eius super ómnia ópera eius.


144:10 Confiteántur tibi, Dómine, ómnia ópera tua: * et sancti tui benedícant tibi.


144:11 Glóriam regni tui dicent: * et poténtiam tuam loquéntur:


144:12 Ut notam fáciant fíliis hóminum poténtiam tuam: * et glóriam magnificéntiæ regni tui.


144:13 Regnum tuum regnum ómnium sæculórum: * et dominátio tua in omni generatióne et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suávis Dóminus univérsis: et miseratiónes eius super ómnia ópera eius.






Ant. Fidélis Dóminus * in ómnibus verbis suis: et sanctus in ómnibus opéribus suis. ‡


Psalmus 144(13b-21) [5]


144:13  Fidélis Dóminus in ómnibus verbis suis: et sanctus in ómnibus opéribus suis.


144:14 ‡ Állevat Dóminus omnes qui córruunt: * et érigit omnes elísos.


144:15 Óculi ómnium in te sperant, Dómine: * et tu das escam illórum in témpore opportúno.


144:16 Áperis tu manum tuam: * et imples omne ánimal benedictióne.


144:17 Iustus Dóminus in ómnibus viis suis: * et sanctus in ómnibus opéribus suis.


144:18 Prope est Dóminus ómnibus invocántibus eum: * ómnibus invocántibus eum in veritáte.


144:19 Voluntátem timéntium se fáciet: † et deprecatiónem eórum exáudiet: * et salvos fáciet eos.


144:20 Custódit Dóminus omnes diligéntes se: * et omnes peccatóres dispérdet.


144:21 Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fidélis Dóminus in ómnibus verbis suis: et sanctus in ómnibus opéribus suis.






Capitulum Hymnus Versus {ex Psalterio secundum diem}



Rom 11:33


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!


℟. Deo grátias.


 


Hymnus


Iam sol recédit ígneus:


Tu, lux perénnis, Únitas,


Nostris, beáta Trínitas,


Infúnde lumen córdibus.


 


Te mane laudum cármine,


Te deprecámur véspere;


Dignéris ut te súpplices


Laudémus inter cǽlites.


 


Patri, simúlque Fílio,


Tibíque, Sancte Spíritus,


Sicut fuit, sit iúgiter


Sæclum per omne glória.


Amen.


 


℣. Vespertína orátio ascéndat ad te, Dómine.


℟. Et descéndat super nos misericórdia tua.






Canticum: Magnificat {Antiphona ex Proprio de Tempore}



Ant. Adapériat Dóminus * cor vestrum in lege sua et in præcéptis suis et fáciat pacem Dóminus Deus noster.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adapériat Dóminus cor vestrum in lege sua et in præcéptis suis et fáciat pacem Dóminus Deus noster.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Da, quǽsumus, Dómine, pópulo tuo diabólica vitáre contágia: et te solum Deum pura mente sectári.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Intret orátio mea * in conspéctu tuo, Dómine.


Psalmus 87 [1]


87:2 Dómine, Deus salútis meæ: * in die clamávi, et nocte coram te.


87:3 Intret in conspéctu tuo orátio mea: * inclína aurem tuam ad precem meam:


87:4 Quia repléta est malis ánima mea: * et vita mea inférno appropinquávit.


87:5 Æstimátus sum cum descendéntibus in lacum: * factus sum sicut homo sine adiutório, inter mórtuos liber.


87:6 Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.


87:7 Posuérunt me in lacu inferióri: * in tenebrósis, et in umbra mortis.


87:8 Super me confirmátus est furor tuus: * et omnes fluctus tuos induxísti super me.


87:9 Longe fecísti notos meos a me: * posuérunt me abominatiónem sibi.


87:9 Tráditus sum, et non egrediébar: * óculi mei languérunt præ inópia.


87:10 Clamávi ad te, Dómine, tota die: * expándi ad te manus meas.


87:11 Numquid mórtuis fácies mirabília: * aut médici suscitábunt, et confitebúntur tibi?


87:12 Numquid narrábit áliquis in sepúlcro misericórdiam tuam, * et veritátem tuam in perditióne?


87:13 Numquid cognoscéntur in ténebris mirabília tua, * et iustítia tua in terra obliviónis?


87:14 Et ego ad te, Dómine, clamávi: * et mane orátio mea prævéniet te.


87:15 Ut quid, Dómine, repéllis oratiónem meam: * avértis fáciem tuam a me?


87:16 Pauper sum ego, et in labóribus a iuventúte mea: * exaltátus autem, humiliátus sum et conturbátus.


87:17 In me transiérunt iræ tuæ: * et terróres tui conturbavérunt me.


87:18 Circumdedérunt me sicut aqua tota die: * circumdedérunt me simul.


87:19 Elongásti a me amícum et próximum: * et notos meos a miséria.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 102(1-12) [2]


102:1 Bénedic, ánima mea, Dómino: * et ómnia, quæ intra me sunt, nómini sancto eius.


102:2 Bénedic, ánima mea, Dómino: * et noli oblivísci omnes retributiónes eius.


102:3 Qui propitiátur ómnibus iniquitátibus tuis: * qui sanat omnes infirmitátes tuas.


102:4 Qui rédimit de intéritu vitam tuam: * qui corónat te in misericórdia et miseratiónibus.


102:5 Qui replet in bonis desidérium tuum: * renovábitur ut áquilæ iuvéntus tua:


102:6 Fáciens misericórdias Dóminus: * et iudícium ómnibus iniúriam patiéntibus.


102:7 Notas fecit vias suas Móysi, * fíliis Israël voluntátes suas.


102:8 Miserátor, et miséricors Dóminus: * longánimis, et multum miséricors.


102:9 Non in perpétuum irascétur: * neque in ætérnum comminábitur.


102:10 Non secúndum peccáta nostra fecit nobis: * neque secúndum iniquitátes nostras retríbuit nobis.


102:11 Quóniam secúndum altitúdinem cæli a terra: * corroborávit misericórdiam suam super timéntes se.


102:12 Quantum distat ortus ab occidénte: * longe fecit a nobis iniquitátes nostras.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 102(13-22) [3]


102:13 Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.


102:14 Recordátus est quóniam pulvis sumus: * homo, sicut fænum dies eius, tamquam flos agri sic efflorébit.


102:16 Quóniam spíritus pertransíbit in illo, et non subsístet: * et non cognóscet ámplius locum suum.


102:17 Misericórdia autem Dómini ab ætérno, * et usque in ætérnum super timéntes eum.


102:17 Et iustítia illíus in fílios filiórum, * his qui servant testaméntum eius:


102:18 Et mémores sunt mandatórum ipsíus, * ad faciéndum ea.


102:19 Dóminus in cælo parávit sedem suam: * et regnum ipsíus ómnibus dominábitur.


102:20 Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.


102:21 Benedícite Dómino, omnes virtútes eius: * minístri eius, qui fácitis voluntátem eius.


102:22 Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intret orátio mea in conspéctu tuo, Dómine.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Dominica XVII Post Pentecosten I. Octobris
II. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Psalterio secundum diem}



Ant. Adorémus Dóminum, * Quóniam ipse fecit nos.


Ant. Adorémus Dóminum, * Quóniam ipse fecit nos.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Adorémus Dóminum, * Quóniam ipse fecit nos.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Quóniam ipse fecit nos.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Adorémus Dóminum, * Quóniam ipse fecit nos.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Quóniam ipse fecit nos.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Adorémus Dóminum, * Quóniam ipse fecit nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Quóniam ipse fecit nos.


Ant. Adorémus Dóminum, * Quóniam ipse fecit nos.






Hymnus {ex Psalterio secundum tempora}



Primo die, quo Trínitas


Beáta mundum cóndidit,


Vel quo resúrgens Cónditor


Nos, morte victa, líberat:


 


Pulsis procul torpóribus,


Surgámus omnes ócius,


Et nocte quærámus Deum,


Prophéta sicut prǽcipit:


 


Nostras preces ut áudiat


Suámque dextram pórrigat,


Et expiátos sórdibus


Reddat polórum sédibus:


 


Ut, quique sacratíssimo


Huius diéi témpore


Horis quiétis psállimus,


Donis beátis múneret.


 


Iam nunc, patérna cláritas,


Te postulámus áffatim:


Absint faces libídinis,


Et omnis actus nóxius.


 


Ne fœda sit, vel lúbrica


Compágo nostri córporis,


Ob cuius ignes ígnibus


Avérnus urat ácrius.


 


Mundi Redémptor, quǽsumus,


Tu probra nostra díluas;


Nobísque largus cómmoda


Vitæ perénnis cónferas.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Beátus vir * qui in lege Dómini meditátur.


Psalmus 1 [1]


1:1 Beátus vir, qui non ábiit in consílio impiórum, † et in via peccatórum non stetit, * et in cáthedra pestiléntiæ non sedit:


1:2 Sed in lege Dómini volúntas eius, * et in lege eius meditábitur die ac nocte.


1:3 Et erit tamquam lignum, quod plantátum est secus decúrsus aquárum, * quod fructum suum dabit in témpore suo:


1:3 Et fólium eius non défluet: * et ómnia quæcúmque fáciet, prosperabúntur.


1:4 Non sic ímpii, non sic: * sed tamquam pulvis, quem próicit ventus a fácie terræ.


1:5 Ídeo non resúrgent ímpii in iudício: * neque peccatóres in concílio iustórum.


1:6 Quóniam novit Dóminus viam iustórum: * et iter impiórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beátus vir qui in lege Dómini meditátur.






Ant. Servíte Dómino * in timóre, et exsultáte ei cum tremóre.


Psalmus 2 [2]


2:1 Quare fremuérunt gentes: * et pópuli meditáti sunt inánia?


2:2 Astitérunt reges terræ, et príncipes convenérunt in unum * advérsus Dóminum, et advérsus Christum eius.


2:3 Dirumpámus víncula eórum: * et proiciámus a nobis iugum ipsórum.


2:4 Qui hábitat in cælis, irridébit eos: * et Dóminus subsannábit eos.


2:5 Tunc loquétur ad eos in ira sua, * et in furóre suo conturbábit eos.


2:6 Ego autem constitútus sum Rex ab eo super Sion montem sanctum eius, * prǽdicans præcéptum eius.


2:7 Dóminus dixit ad me: * Fílius meus es tu, ego hódie génui te.


2:8 Póstula a me, et dabo tibi gentes hereditátem tuam, * et possessiónem tuam términos terræ.


2:9 Reges eos in virga férrea, * et tamquam vas fíguli confrínges eos.


2:10 Et nunc, reges, intellégite: * erudímini, qui iudicátis terram.


2:11 Servíte Dómino in timóre: * et exsultáte ei cum tremóre.


2:12 Apprehéndite disciplínam, nequándo irascátur Dóminus, * et pereátis de via iusta.


2:13 Cum exárserit in brevi ira eius: * beáti omnes qui confídunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Servíte Dómino in timóre, et exsultáte ei cum tremóre.






Ant. Exsúrge, * Dómine, salvum me fac, Deus meus.


Psalmus 3 [3]


3:2 Dómine, quid multiplicáti sunt qui tríbulant me? * multi insúrgunt advérsum me.


3:3 Multi dicunt ánimæ meæ: * Non est salus ipsi in Deo eius.


3:4 Tu autem, Dómine, suscéptor meus es, * glória mea, et exáltans caput meum.


3:5 Voce mea ad Dóminum clamávi: * et exaudívit me de monte sancto suo.


3:6 Ego dormívi, et soporátus sum: * et exsurréxi, quia Dóminus suscépit me.


3:7 Non timébo míllia pópuli circumdántis me: * exsúrge, Dómine, salvum me fac, Deus meus.


3:8 Quóniam tu percussísti omnes adversántes mihi sine causa: * dentes peccatórum contrivísti.


3:9 Dómini est salus: * et super pópulum tuum benedíctio tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, salvum me fac, Deus meus.






Ant. Quam admirábile * est nomen tuum, Dómine, in univérsa terra!


Psalmus 8 [4]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es eius? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subiecísti sub pédibus eius, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam admirábile est nomen tuum, Dómine, in univérsa terra!






Ant. Sedísti super thronum * qui iúdicas iustítiam.


Psalmus 9(2-11) [5]


9:2 Confitébor tibi, Dómine, in toto corde meo: * narrábo ómnia mirabília tua.


9:3 Lætábor et exsultábo in te: * psallam nómini tuo, Altíssime.


9:4 In converténdo inimícum meum retrórsum: * infirmabúntur, et períbunt a fácie tua.


9:5 Quóniam fecísti iudícium meum et causam meam: * sedísti super thronum, qui iúdicas iustítiam.


9:6 Increpásti gentes, et périit ímpius: * nomen eórum delésti in ætérnum, et in sǽculum sǽculi.


9:7 Inimíci defecérunt frámeæ in finem: * et civitátes eórum destruxísti.


9:7 Périit memória eórum cum sónitu: *  et Dóminus in ætérnum pérmanet.


9:8 Parávit in iudício thronum suum: *  et ipse iudicábit orbem terræ in æquitáte, iudicábit pópulos in iustítia.


9:10 Et factus est Dóminus refúgium páuperi: * adiútor in opportunitátibus, in tribulatióne.


9:11 Et sperent in te qui novérunt nomen tuum: * quóniam non dereliquísti quæréntes te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sedísti super thronum qui iúdicas iustítiam.






Ant. Exsúrge, Dómine, * non præváleat homo.


Psalmus 9(12-21) [6]


9:12 Psállite Dómino, qui hábitat in Sion: * annuntiáte inter gentes stúdia eius:


9:13 Quóniam requírens sánguinem eórum recordátus est: * non est oblítus clamórem páuperum.


9:14 Miserére mei, Dómine: * vide humilitátem meam de inimícis meis.


9:15 Qui exáltas me de portis mortis, * ut annúntiem omnes laudatiónes tuas in portis fíliæ Sion.


9:16 Exsultábo in salutári tuo: * infíxæ sunt gentes in intéritu, quem fecérunt.


9:16 In láqueo isto, quem abscondérunt, * comprehénsus est pes eórum.


9:17 Cognoscétur Dóminus iudícia fáciens: * in opéribus mánuum suárum comprehénsus est peccátor.


9:18 Convertántur peccatóres in inférnum, * omnes gentes quæ obliviscúntur Deum.


9:19 Quóniam non in finem oblívio erit páuperis: * patiéntia páuperum non períbit in finem.


9:20 Exsúrge, Dómine, non confortétur homo: * iudicéntur gentes in conspéctu tuo.


9:21 Constítue, Dómine, legislatórem super eos: * ut sciant gentes quóniam hómines sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, non præváleat homo.






Ant. Ut quid, Dómine, * recessísti longe? ‡


Psalmus 9(22-32) [7]


9:22  Ut quid, Dómine, recessísti longe, * ‡ déspicis in opportunitátibus, in tribulatióne?


9:23 Dum supérbit ímpius, incénditur pauper: * comprehendúntur in consíliis quibus cógitant.


9:24 Quóniam laudátur peccátor in desidériis ánimæ suæ: * et iníquus benedícitur.


9:25 Exacerbávit Dóminum peccátor, * secúndum multitúdinem iræ suæ non quæret.


9:26 Non est Deus in conspéctu eius: * inquinátæ sunt viæ illíus in omni témpore.


9:26 Auferúntur iudícia tua a fácie eius: * ómnium inimicórum suórum dominábitur.


9:27 Dixit enim in corde suo: * Non movébor a generatióne in generatiónem sine malo.


9:28 Cuius maledictióne os plenum est, et amaritúdine, et dolo: * sub lingua eius labor et dolor.


9:29 Sedet in insídiis cum divítibus in occúltis: * ut interfíciat innocéntem.


9:30 Óculi eius in páuperem respíciunt: * insidiátur in abscóndito, quasi leo in spelúnca sua.


9:30 Insidiátur ut rápiat páuperem: * rápere páuperem, dum áttrahit eum.


9:31 In láqueo suo humiliábit eum: * inclinábit se, et cadet, cum dominátus fúerit páuperum.


9:32 Dixit enim in corde suo: Oblítus est Deus, * avértit fáciem suam ne vídeat in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ut quid, Dómine, recessísti longe?






Ant. Exsúrge, * Dómine Deus, exaltétur manus tua. ‡


Psalmus 9(33-39) [8]


9:33  Exsúrge, Dómine Deus, exaltétur manus tua: * ‡ ne obliviscáris páuperum.


9:34 Propter quid irritávit ímpius Deum? * dixit enim in corde suo: Non requíret.


9:35 Vides quóniam tu labórem et dolórem consíderas: * ut tradas eos in manus tuas.


9:35 Tibi derelíctus est pauper: * órphano tu eris adiútor.


9:36 Cóntere brácchium peccatóris et malígni: * quærétur peccátum illíus, et non inveniétur.


9:37 Dóminus regnábit in ætérnum, et in sǽculum sǽculi: * períbitis, gentes, de terra illíus.


9:38 Desidérium páuperum exaudívit Dóminus: * præparatiónem cordis eórum audívit auris tua.


9:39 Iudicáre pupíllo et húmili, * ut non appónat ultra magnificáre se homo super terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine Deus, exaltétur manus tua.






Ant. Iustus Dóminus * et iustítiam diléxit.


Psalmus 10 [9]


10:2 In Dómino confído: † quómodo dícitis ánimæ meæ: * Tránsmigra in montem sicut passer?


10:3 Quóniam ecce peccatóres intendérunt arcum, † paravérunt sagíttas suas in pháretra, * ut sagíttent in obscúro rectos corde.


10:4 Quóniam quæ perfecísti, destruxérunt: * iustus autem quid fecit?


10:5 Dóminus in templo sancto suo, * Dóminus in cælo sedes eius.


10:5 Óculi eius in páuperem respíciunt: * pálpebræ eius intérrogant fílios hóminum.


10:6 Dóminus intérrogat iustum et ímpium: * qui autem díligit iniquitátem, odit ánimam suam.


10:7 Pluet super peccatóres láqueos: * ignis, et sulphur, et spíritus procellárum pars cálicis eórum.


10:8 Quóniam iustus Dóminus, et iustítias diléxit: * æquitátem vidit vultus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iustus Dóminus et iustítiam diléxit.






℣. Prævenérunt óculi mei ad te dilúculo.


℟. Ut meditárer elóquia tua, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


Incipit liber primus Machabæórum


1 Mac 1:1-7


1 Et factum est, postquam percússit Alexánder Philíppi Mácedo, qui primus regnávit in Grǽcia, egréssus de terra Cethim, Daríum regem Persárum et Medórum,


2 Constítuit prǽlia multa et obtínuit ómnium munitiónes et interfécit reges terræ,


3 Et pertránsiit usque ad fines terræ et accépit spólia multitúdinis géntium, et síluit terra in conspéctu eius.


4 Et congregávit virtútem et exércitum fortem nimis, et exaltátum est et elevátum cor eius,


5 Et obtínuit regiónes géntium et tyránnos, et facti sunt illi in tribútum.


6 Et post hæc décidit in lectum, et cognóvit quia morerétur,


7 Et vocávit púeros suos nóbiles, qui secum erant nutríti a iuventúte, et divísit illis regnum suum, cum adhuc víveret.


℣. Tu autem, Dómine, miserére nobis.


℟. Deo grátias.


 


℟. Adapériat Dóminus cor vestrum in lege sua et in præcéptis suis et fáciat pacem in diébus vestris:


* Concédat vobis salútem, et rédimat vos a malis.


℣. Exáudiat Dóminus oratiónes vestras, et reconciliétur vobis, nec vos déserat in témpore malo.


℟. Concédat vobis salútem, et rédimat vos a malis.






℣. Iube, Dómine, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


1 Mac 1:8-11


8 Et regnávit Alexánder annis duódecim et mórtuus est.


9 Et obtinuérunt púeri eius regnum, unusquísque in loco suo,


10 Et imposuérunt omnes sibi diadémata post mortem eius, et fílii eórum post eos annis multis. Et multiplicáta sunt mala in terra.


11 Et éxiit ex eis radix peccátrix, Antíochus illústris, fílius Antíochi regis qui fúerat Romæ obses, et regnávit in anno centésimo trigésimo séptimo regni Græcórum.


1 Mac 1:12-16


12 In diébus illis exiérunt ex Israël fílii iníqui et suasérunt multis dicéntes: Eámus et disponámus testaméntum cum géntibus, quæ circa nos sunt, quia, ex quo recéssimus ab eis, invenérunt nos multa mala.


13 Et bonus visus est sermo in óculis eórum.


14 Et destinavérunt áliqui de pópulo, et abiérunt ad regem, et dedit illis potestátem ut fácerent iustítiam géntium;


15 Et ædificavérunt gymnásium in Ierosólymis secúndum leges natiónum,


16 Et fecérunt sibi præpútia et recessérunt a testaménto sancto, et iuncti sunt natiónibus, et venúmdati sunt ut fácerent malum.


℣. Tu autem, Dómine, miserére nobis.


℟. Deo grátias.


 


℟. Congregáti sunt inimíci nostri, et gloriántur in virtúte sua: cóntere fortitúdinem illórum, Dómine, et dispérge illos:


* Ut cognóscant quia non est álius qui pugnet pro nobis, nisi tu, Deus noster.


℣. Dispérge illos in virtúte tua, et déstrue eos, protéctor noster, Dómine.


℟. Ut cognóscant quia non est álius qui pugnet pro nobis, nisi tu, Deus noster.


℣. Glória Patri, et Fílio, * et Spirítui Sancto.


℟. Ut cognóscant quia non est álius qui pugnet pro nobis, nisi tu, Deus noster.






℣. Iube, Dómine, benedícere.


Benedictio. Per evangélica dicta, deleántur nostra delícta.


℟. Amen.


 


Lectio 3


Léctio sancti Evangélii secúndum Matthǽum


Matt 22:34-46


In illo témpore: Accessérunt ad Iesum pharisǽi, et interrogávit eum unus ex eis legis doctor tentans eum: Magíster, quod est mandátum magnum in lege? Et réliqua.


 


Homilía sancti Ioánnis Chrysóstomi


Homilia 72 in Matthæum


Sadducǽis confúsis, pharisǽi rursus aggrediúntur; cumque quiéscere oportéret, decertáre voluérunt: et legis perítiam profiténtem præmíttunt, non díscere, sed tentáre cupiéntes; ac ita intérrogant: Quodnam primum mandátum in lege sit. Nam cum primum illud sit, Díliges Dóminum Deum tuum: putántes causas sibi allatúrum ad mandátum hoc corrigéndum, áliquid addéndo, quóniam Deum se faciébat, hoc modo intérrogant. Quid ígitur Christus? Ut osténdat idcírco ad hæc eos devenísse, quia nulla in eis esset cáritas, sed invídiæ livóre tabéscerent: Díliges, inquit, Dóminum Deum tuum: hoc primum et magnum mandátum est. Secúndum autem símile huic: Díliges próximum tuum sicut teípsum.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Da, quǽsumus, Dómine, pópulo tuo diabólica vitáre contágia: et te solum Deum pura mente sectári.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Allelúia, * Dóminus regnávit, decórem índuit, allelúia, allelúia.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, Dóminus regnávit, decórem índuit, allelúia, allelúia.






Ant. Iubiláte * Deo omnis terra, allelúia.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte Deo omnis terra, allelúia.






Ant. Benedícam te * in vita mea, Dómine: et in nómine tuo levábo manus meas, allelúia.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedícam te in vita mea, Dómine: et in nómine tuo levábo manus meas, allelúia.






Ant. Tres púeri * iussu regis in fornácem missi sunt, non timéntes flammam ignis, dicéntes: Benedíctus Deus, allelúia.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Tres púeri iussu regis in fornácem missi sunt, non timéntes flammam ignis, dicéntes: Benedíctus Deus, allelúia.






Ant. Allelúia, * laudáte Dóminum de cælis, allelúia, allelúia.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, laudáte Dóminum de cælis, allelúia, allelúia.






Capitulum Hymnus Versus {ex Psalterio secundum diem}



Apo 7:12


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.


℟. Deo grátias.


 


Hymnus


Ætérne rerum Cónditor,


Noctem diémque qui regis,


Et témporum das témpora,


Ut álleves fastídium.


 


Noctúrna lux viántibus


A nocte noctem ségregans,


Præco diéi iam sonat,


Iubárque solis évocat.


 


Hoc excitátus Lúcifer


Solvit polum calígine:


Hoc omnis errónum cohors


Viam nocéndi déserit.


 


Hoc nauta vires cólligit,


Pontíque mitéscunt freta:


Hoc, ipsa petra Ecclésiæ,


Canénte, culpam díluit.


 


Surgámus ergo strénue:


Gallus iacéntes éxcitat,


Et somnoléntos íncrepat,


Gallus negántes árguit.


 


Gallo canénte, spes redit,


Ægris salus refúnditur,


Mucro latrónis cónditur,


Lapsis fides revértitur.


 


Iesu, labántes réspice,


Et nos vidéndo córrige:


Si réspicis, labes cadunt,


Fletúque culpa sólvitur.


 


Tu, lux, refúlge sénsibus,


Mentísque somnum díscute:


Te nostra vox primum sonet,


Et vota solvámus tibi.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.


 


℣. Dóminus regnávit, decórem índuit.


℟. Índuit Dóminus fortitúdinem, et præcínxit se virtúte.






Canticum: Benedictus {Antiphona ex Proprio de Tempore}



Ant. Magíster, * quod est mandátum magnum in lege? Ait illi Iesus: Díliges Dóminum Deum tuum ex toto corde tuo, allelúia.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magíster, quod est mandátum magnum in lege? Ait illi Iesus: Díliges Dóminum Deum tuum ex toto corde tuo, allelúia.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Da, quǽsumus, Dómine, pópulo tuo diabólica vitáre contágia: et te solum Deum pura mente sectári.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Allelúia, * confitémini Dómino, quóniam in sǽculum misericórdia eius, allelúia, allelúia.


Psalmus 117 [1]


117:1 Confitémini Dómino quóniam bonus: * quóniam in sǽculum misericórdia eius.


117:2 Dicat nunc Israël quóniam bonus: * quóniam in sǽculum misericórdia eius.


117:3 Dicat nunc domus Aaron: * quóniam in sǽculum misericórdia eius.


117:4 Dicant nunc qui timent Dóminum: * quóniam in sǽculum misericórdia eius.


117:5 De tribulatióne invocávi Dóminum: * et exaudívit me in latitúdine Dóminus.


117:6 Dóminus mihi adiútor: * non timébo quid fáciat mihi homo.


117:7 Dóminus mihi adiútor: * et ego despíciam inimícos meos.


117:8 Bonum est confídere in Dómino, * quam confídere in hómine:


117:9 Bonum est speráre in Dómino, * quam speráre in princípibus.


117:10 Omnes gentes circuiérunt me: * et in nómine Dómini quia ultus sum in eos.


117:11 Circumdántes circumdedérunt me: * et in nómine Dómini quia ultus sum in eos.


117:12 Circumdedérunt me sicut apes, † et exarsérunt sicut ignis in spinis: * et in nómine Dómini quia ultus sum in eos.


117:13 Impúlsus evérsus sum ut cáderem: * et Dóminus suscépit me.


117:14 Fortitúdo mea, et laus mea Dóminus: * et factus est mihi in salútem.


117:15 Vox exsultatiónis, et salútis * in tabernáculis iustórum.


117:16 Déxtera Dómini fecit virtútem: † déxtera Dómini exaltávit me, * déxtera Dómini fecit virtútem.


117:17 Non móriar, sed vivam: * et narrábo ópera Dómini.


117:18 Castígans castigávit me Dóminus: * et morti non trádidit me.


117:19 Aperíte mihi portas iustítiæ, † ingréssus in eas confitébor Dómino: *  hæc porta Dómini, iusti intrábunt in eam.


117:21 Confitébor tibi quóniam exaudísti me: * et factus es mihi in salútem.


117:22 Lápidem, quem reprobavérunt ædificántes: * hic factus est in caput ánguli.


117:23 A Dómino factum est istud: * et est mirábile in óculis nostris.


117:24 Hæc est dies, quam fecit Dóminus: * exsultémus, et lætémur in ea.


117:25 O Dómine, salvum me fac, † o Dómine, bene prosperáre: *  benedíctus qui venit in nómine Dómini.


117:26 Benedíximus vobis de domo Dómini: *  Deus Dóminus, et illúxit nobis.


117:27 Constitúite diem solémnem in condénsis, * usque ad cornu altáris.


117:28 Deus meus es tu, et confitébor tibi: * Deus meus es tu, et exaltábo te.


117:28 Confitébor tibi quóniam exaudísti me * et factus es mihi in salútem.


117:29 Confitémini Dómino quóniam bonus: * quóniam in sǽculum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia eius: * in toto corde exquírunt eum.


118:3 Non enim qui operántur iniquitátem, * in viis eius ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas iustificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici iudícia iustítiæ tuæ.


118:8 Iustificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me iustificatiónes tuas.


118:13 In lábiis meis, * pronuntiávi ómnia iudícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In iustificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre iustificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.


118:24 Nam et testimónia tua meditátio mea est: * et consílium meum iustificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me iustificatiónes tuas.


118:27 Viam iustificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * iudícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, confitémini Dómino, quóniam in sǽculum misericórdia eius, allelúia, allelúia.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Nonis Octóbris Luna décima Anno Dómini 2030


 


Festum beátæ Maríæ Vírginis a Rosário; itémque sanctæ Maríæ de Victória commemorátio, quam sanctus Pius Quintus, Póntifex Máximus, ob insígnem victóriam a Christiánis bello naváli, eiúsdem sanctíssimæ Dei Genitrícis auxílio, hac ipsa die de Turcis reportátam, quotánnis fíeri instítuit.


Romæ, via Ardeatína, deposítio sancti Marci, Papæ et Confessóris.


In Província quæ nuncupátur Augústa Euphratésia, sanctórum Mártyrum Sérgii et Bacchi, nobílium Romanórum, sub Maximiáno Imperatóre. Ex his Bacchus támdiu nervis crudis cæsus est, quoadúsque, toto córpore discíssus, in Christi confessióne emítteret spíritum; Sérgius vero clavátis cothúrnis pedes indútus, et, cum in fide fixus manéret, data senténtia, iussus est decollári. Beáti autem Sérgii nómine locus ubi quiéscit, Sergiópolis appellátus est, et, ob præclára mirácula, frequénti Christianórum concúrsu honorátur. Eórum autem memória sequénti die recólitur.


Romæ sanctórum Mártyrum Marcélli et Apuléii, qui prius quidem Simóni mago adhæsérunt; sed, vidéntes mirabília quæ per Apóstolum Petrum Dóminus operabátur, ambo, relícto Simóne, se doctrínæ Apostólicæ tradidérunt, ac, post passiónem Apostolórum, sub Aureliáno Consulári, corónam martýrii reportárunt, sepultíque sunt non longe ab Urbe. Eórum autem memória sequénti die recólitur.


Item apud Augústam Euphratésiam sanctæ Iúliæ Vírginis, quæ, sub Marciáno Prǽside, martýrium consummávit.


Patávii sanctæ Iustínæ, Vírginis et Mártyris; quæ, a beáto Prosdócimo, sancti Petri discípulo, baptizáta, et, cum in fide Christi constánter persísteret, Máximi Prǽsidis iussu, transverberáta gládio, migrávit ad Dóminum.


Apud Bitúricas, in Aquitánia, sancti Augústi Presbýteri et Confessóris.


In pago Rheménsi sancti Heláni Presbýteri.


In Suécia Translátio córporis sanctæ Birgíttæ Víduæ.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * deduc me, Dómine, in sémitam mandatórum tuórum, allelúia, allelúia.


Psalmus 118(33-48) [1]


118:33 (He) Legem pone mihi, Dómine, viam iustificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia iudícia tua iucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in iudíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in iustificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui iudiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant iustificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia iustificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super iudícia iustificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * iustificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me iustificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam iustificatiónes tuas.


118:72 Bonum mihi lex oris tui, * super míllia auri et argénti.


118:73 (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas iudícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia iniúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in iustificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, deduc me, Dómine, in sémitam mandatórum tuórum, allelúia, allelúia.






Capitulum Responsorium Versus {Per Annum}



1 Ioann. 4:16


Deus cáritas est: et qui manet in caritáte, in Deo manet, et Deus in eo.


℟. Deo grátias.


 


℟.br. Inclína cor meum, Deus, * In testimónia tua.


℟. Inclína cor meum, Deus, * In testimónia tua.


℣. Avérte óculos meos, ne vídeant vanitátem: in via tua vivífica me.


℟. In testimónia tua.


℣. Glória Patri, et Fílio, * et Spirítui Sancto.


℟. Inclína cor meum, Deus, * In testimónia tua.


 


℣. Ego dixi: Dómine, miserére mei.


℟. Sana ánimam meam, quia peccávi tibi.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Da, quǽsumus, Dómine, pópulo tuo diabólica vitáre contágia: et te solum Deum pura mente sectári.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * tuus sum ego, salvum me fac, Dómine, allelúia, allelúia.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * iustificatiónes tuas non sum oblítus.


118:84 Quot sunt dies servi tui? * quando fácies de persequéntibus me iudícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádiuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar iustificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam iustificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A iudíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Iurávi, et státui * custodíre iudícia iustítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et iudícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas iustificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adiútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádiuva me, et salvus ero: * et meditábor in iustificatiónibus tuis semper.


118:118 Sprevísti omnes discedéntes a iudíciis tuis: * quia iniústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a iudíciis enim tuis tímui.


118:121 (Ain) Feci iudícium et iustítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium iustítiæ tuæ.


118:124 Fac cum servo tuo secúndum misericórdiam tuam: * et iustificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, tuus sum ego, salvum me fac, Dómine, allelúia, allelúia.






Capitulum Responsorium Versus {Per Annum}



Gal 6:2


Alter altérius ónera portáte, et sic adimplébitis legem Christi.


℟. Deo grátias.


 


℟.br. In ætérnum, Dómine, * Pérmanet verbum tuum.


℟. In ætérnum, Dómine, * Pérmanet verbum tuum.


℣. In sǽculum sǽculi véritas tua.


℟. Pérmanet verbum tuum.


℣. Glória Patri, et Fílio, * et Spirítui Sancto.


℟. In ætérnum, Dómine, * Pérmanet verbum tuum.


 


℣. Dóminus regit me, et nihil mihi déerit.


℟. In loco páscuæ ibi me collocávit.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Da, quǽsumus, Dómine, pópulo tuo diabólica vitáre contágia: et te solum Deum pura mente sectári.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * fáciem tuam, Dómine, illúmina super servum tuum, allelúia, allelúia.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum iudícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis iniustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me iustificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Iustus es, Dómine: * et rectum iudícium tuum.


118:138 Mandásti iustítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * iustificatiónes tuas non sum oblítus.


118:142 Iustítia tua, iustítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * iustificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum iudícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Iúdica iudícium meum, et rédime me: * propter elóquium tuum vivífica me.


118:155 Longe a peccatóribus salus: * quia iustificatiónes tuas non exquisiérunt.


118:156 Misericórdiæ tuæ multæ, Dómine: * secúndum iudícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia iudícia iustítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super iudícia iustítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me iustificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et iudícia tua adiuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, fáciem tuam, Dómine, illúmina super servum tuum, allelúia, allelúia.






Capitulum Responsorium Versus {Per Annum}



1 Cor 6:20


Empti enim estis prétio magno. Glorificáte et portáte Deum in córpore vestro.


℟. Deo grátias.


 


℟.br. Clamávi in toto corde meo: * Exáudi me, Dómine.


℟. Clamávi in toto corde meo: * Exáudi me, Dómine.


℣. Iustificatiónes tuas requíram.


℟. Exáudi me, Dómine.


℣. Glória Patri, et Fílio, * et Spirítui Sancto.


℟. Clamávi in toto corde meo: * Exáudi me, Dómine.


 


℣. Ab occúltis meis munda me, Dómine.


℟. Et ab aliénis parce servo tuo.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Da, quǽsumus, Dómine, pópulo tuo diabólica vitáre contágia: et te solum Deum pura mente sectári.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dixit Dóminus * Dómino meo: Sede a dextris meis. ‡


Psalmus 109 [1]


109:1  Dixit Dóminus Dómino meo: Sede a dextris meis:


109:1 ‡ Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit Dóminus Dómino meo: Sede a dextris meis.






Ant. Magna ópera Dómini: * exquisíta in omnes voluntátes eius.


Psalmus 110 [2]


110:1 Confitébor tibi, Dómine, in toto corde meo: * in consílio iustórum, et congregatióne.


110:2 Magna ópera Dómini: * exquisíta in omnes voluntátes eius.


110:3 Conféssio et magnificéntia opus eius: * et iustítia eius manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum eius véritas, et iudícium.


110:8 Fidélia ómnia mandáta eius: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen eius: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio eius manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magna ópera Dómini: exquisíta in omnes voluntátes eius.






Ant. Qui timet Dóminum, * in mandátis eius cupit nimis.


Psalmus 111 [3]


111:1 Beátus vir, qui timet Dóminum: * in mandátis eius volet nimis.


111:2 Potens in terra erit semen eius: * generátio rectórum benedicétur.


111:3 Glória, et divítiæ in domo eius: * et iustítia eius manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et iustus.


111:5 Iucúndus homo qui miserétur et cómmodat, † dispónet sermónes suos in iudício: *  quia in ætérnum non commovébitur.


111:7 In memória ætérna erit iustus: * ab auditióne mala non timébit.


111:7 Parátum cor eius speráre in Dómino, †  confirmátum est cor eius: * non commovébitur donec despíciat inimícos suos.


111:9 Dispérsit, dedit paupéribus: † iustítia eius manet in sǽculum sǽculi, * cornu eius exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui timet Dóminum, in mandátis eius cupit nimis.






Ant. Sit nomen Dómini * benedíctum in sǽcula.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sit nomen Dómini benedíctum in sǽcula.






Ant. Deus autem noster * in cælo: ómnia quæcúmque vóluit, fecit.


Psalmus 113 [5]


113:1 In éxitu Israël de Ægýpto, * domus Iacob de pópulo bárbaro:


113:2 Facta est Iudǽa sanctificátio eius, * Israël potéstas eius.


113:3 Mare vidit, et fugit: * Iordánis convérsus est retrórsum.


113:4 Montes exsultavérunt ut aríetes, * et colles sicut agni óvium.


113:5 Quid est tibi, mare, quod fugísti: * et tu, Iordánis, quia convérsus es retrórsum?


113:6 Montes, exsultástis sicut aríetes, * et colles, sicut agni óvium.


113:7 A fácie Dómini mota est terra, * a fácie Dei Iacob.


113:8 Qui convértit petram in stagna aquárum, * et rupem in fontes aquárum.


113:9 Non nobis, Dómine, non nobis: * sed nómini tuo da glóriam.


113:10 Super misericórdia tua, et veritáte tua: * nequándo dicant gentes: Ubi est Deus eórum?


113:11 Deus autem noster in cælo: * ómnia quæcúmque vóluit, fecit.


113:12 Simulácra géntium argéntum, et aurum, * ópera mánuum hóminum.


113:13 Os habent, et non loquéntur: * óculos habent, et non vidébunt.


113:14 Aures habent, et non áudient: * nares habent, et non odorábunt.


113:15 Manus habent, et non palpábunt: † pedes habent, et non ambulábunt: * non clamábunt in gútture suo.


113:16 Símiles illis fiant qui fáciunt ea: * et omnes qui confídunt in eis.


113:17 Domus Israël sperávit in Dómino: * adiútor eórum et protéctor eórum est,


113:18 Domus Aaron sperávit in Dómino: * adiútor eórum et protéctor eórum est,


113:19 Qui timent Dóminum, speravérunt in Dómino: * adiútor eórum et protéctor eórum est.


113:20 Dóminus memor fuit nostri: * et benedíxit nobis:


113:20 Benedíxit dómui Israël: * benedíxit dómui Aaron.


113:21 Benedíxit ómnibus, qui timent Dóminum, * pusíllis cum maióribus.


113:22 Adíciat Dóminus super vos: * super vos, et super fílios vestros.


113:23 Benedícti vos a Dómino, * qui fecit cælum, et terram.


113:24 Cælum cæli Dómino: * terram autem dedit fíliis hóminum.


113:25 Non mórtui laudábunt te, Dómine: * neque omnes, qui descéndunt in inférnum.


113:26 Sed nos qui vívimus, benedícimus Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus autem noster in cælo: ómnia quæcúmque vóluit, fecit.






Capitulum Hymnus Versus {ex Psalterio secundum diem}



2 Cor 1:3-4


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.


℟. Deo grátias.


 


Hymnus


Lucis Creátor óptime,


Lucem diérum próferens,


Primórdiis lucis novæ,


Mundi parans oríginem:


 


Qui mane iunctum vésperi


Diem vocári prǽcipis:


Illábitur tetrum chaos,


Audi preces cum flétibus.


 


Ne mens graváta crímine,


Vitæ sit exsul múnere,


Dum nil perénne cógitat,


Seséque culpis ílligat.


 


Cæléste pulset óstium:


Vitále tollat prǽmium:


Vitémus omne nóxium:


Purgémus omne péssimum.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.


 


℣. Dirigátur, Dómine, orátio mea.


℟. Sicut incénsum in conspéctu tuo.






Canticum: Magnificat {Antiphona ex Proprio de Tempore}



Ant. Quid vobis * vidétur de Christo? cuius fílius est? Dicunt ei omnes: David. Dicit eis Iesus: Quómodo David in spíritu vocat eum Dóminum dicens: Dixit Dóminus Dómino meo: Sede a dextris meis?


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quid vobis vidétur de Christo? cuius fílius est? Dicunt ei omnes: David. Dicit eis Iesus: Quómodo David in spíritu vocat eum Dóminum dicens: Dixit Dóminus Dómino meo: Sede a dextris meis?





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Da, quǽsumus, Dómine, pópulo tuo diabólica vitáre contágia: et te solum Deum pura mente sectári.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Beatæ Mariæ Virginis a Rosario
II. classis

Tempora: Feria Secunda infra Hebdomadam XVII post Octavam Pentecostes I. Octobris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Proprio Sanctorum}



Ant. Solemnitátem Rosárii Vírginis Maríæ celebrémus: * Christum eius Fílium adorémus Dóminum.


Ant. Solemnitátem Rosárii Vírginis Maríæ celebrémus: * Christum eius Fílium adorémus Dóminum.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Solemnitátem Rosárii Vírginis Maríæ celebrémus: * Christum eius Fílium adorémus Dóminum.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Christum eius Fílium adorémus Dóminum.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Solemnitátem Rosárii Vírginis Maríæ celebrémus: * Christum eius Fílium adorémus Dóminum.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Christum eius Fílium adorémus Dóminum.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Solemnitátem Rosárii Vírginis Maríæ celebrémus: * Christum eius Fílium adorémus Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Christum eius Fílium adorémus Dóminum.


Ant. Solemnitátem Rosárii Vírginis Maríæ celebrémus: * Christum eius Fílium adorémus Dóminum.






Hymnus {ex Proprio Sanctorum}



Cæléstis aulæ Núntius,


Arcána pandens Núminis,


Plenam salútat grátia


Dei Paréntem Vírginem.


 


Virgo propínquam sánguine


Matrem Ioánnis vísitat,


Qui, clausus alvo, géstiens


Adésse Christum núntiat.


 


Verbum, quod ante sǽcula


E mente Patris pródiit,


E Matris alvo Vírginis,


Mortális Infans, náscitur.


 


Templo puéllus sístitur,


Legíque paret Légifer,


Hic se Redémptor páupere


Prétio redémptus ímmolat.


 


Quem iam dolébat pérditum,


Mox læta Mater ínvenit


Ignóta doctis méntibus


Edisseréntem Fílium.


 


In monte olívis cónsito


Redémptor orans prócidit,


Mæret, pavéscit, déficit,


Sudóre manans sánguinis.


 


A proditóre tráditus


Raptátur in pœnas Deus,


Durísque vinctus néxibus,


Flagris cruéntis cǽditur.


 


Intéxta acútis séntibus,


Coróna contuméliæ,


Squalénti amíctum púrpura,


Regem corónat glóriæ.


 


Molis crucem ter árduæ,


Sudans, anhélans, cóncidens,


Ad montis usque vérticem


Gestáre vi compéllitur.


 


Confíxus atro stípite


Inter sceléstos ínnocens,


Orándo pro tortóribus,


Exsánguis efflat spíritum.


 


Iesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi cum lectionibus {Antiphonæ et Psalmi ex Proprio Sanctorum}



Nocturnus I.


Ant. Angelus Gábriel * nuntiávit Maríæ: et concépit de Spíritu Sancto.


Psalmus 8 [1]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es eius? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subiecísti sub pédibus eius, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelus Gábriel nuntiávit Maríæ: et concépit de Spíritu Sancto.






Ant. Intrávit María * in domum Zacharíæ, et salutávit Elísabeth.


Psalmus 18 [2]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intrávit María in domum Zacharíæ, et salutávit Elísabeth.






Ant. Péperit Fílium suum * primogénitum, et reclinávit eum in præsépio.


Psalmus 23 [3]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Péperit Fílium suum primogénitum, et reclinávit eum in præsépio.






℣. Sancta Dei Génetrix, semper Virgo María.


℟. Intercéde pro nobis ad Dóminum, Deum nostrum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Libro Ecclesiástici


Sir 24:11-16


11 In ómnibus réquiem quæsívi, et in hereditáte Dómini morábor.


12 Tunc præcépit, et dixit mihi Creátor ómnium: et, qui creávit me, requiévit in tabernáculo meo,


13 Et dixit mihi: In Iacob inhábita, et in Israël hereditáre, et in eléctis meis mitte radíces.


14 Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.


15 Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea.


16 Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.


℣. Tu autem, Dómine, miserére nobis.


℟. Deo grátias.


 


℟. Súmite psaltérium iucúndum in insígni die solemnitátis vestræ:


* Et exsultáte Vírgini adiutríci nostræ.


℣. Cantáte ei cánticum novum: annuntiáte inter gentes glóriam eius.


℟. Et exsultáte Vírgini adiutríci nostræ.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


Sir 24:17-22


17 Quasi cedrus exaltáta sum in Líbano, et quasi cypréssus in monte Sion:


18 Quasi palma exaltáta sum in Cades, et quasi plantátio rosæ in Iericho:


19 Quasi olíva speciósa in campis, et quasi plátanus exaltáta sum iuxta aquam in platéis.


20 Sicut cinnamómum et bálsamum aromatízans odórem dedi: quasi myrrha elécta, dedi suavitátem odóris;


21 Et quasi storax, et gálbanus, et úngula, et gutta, et quasi Líbanus non incísus vaporávi habitatiónem meam, et quasi bálsamum non mixtum odor meus.


22 Ego quasi terebínthus exténdi ramos meos, et rami mei honóris et grátiæ.


℣. Tu autem, Dómine, miserére nobis.


℟. Deo grátias.


 


℟. Vidi speciósam ascendéntem désuper rivos aquárum; cuius inæstimábilis odor erat nimis;


* Et sicut dies verni circúmdabant eam flores rosárum et lília convállium.


℣. Astitit Regína a dextris tuis in vestítu deauráto, circúmdata varietáte.


℟. Et sicut dies verni circúmdabant eam flores rosárum et lília convállium.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Sir 24:24-31


24 Ego mater pulchræ dilectiónis, et timóris, et agnitiónis, et sanctæ spei.


25 In me grátia omnis viæ et veritátis, in me omnis spes vitæ et virtútis.


26 Transíte ad me, omnes qui concupíscitis me, et a generatiónibus meis implémini;


27 Spíritus enim meus super mel dulcis, et heréditas mea super mel et favum.


28 Memória mea in generatiónes sæculórum.


29 Qui edunt me, adhuc esúrient, et qui bíbunt me, adhuc sítient.


30 Qui audit me non confundétur, et qui operántur in me non peccábunt.


31 Qui elúcidant me, vitam ætérnam habébunt.


℣. Tu autem, Dómine, miserére nobis.


℟. Deo grátias.


 


℟. Quæ est ista quæ procéssit sicut sol, et formósa tamquam Ierúsalem? Vidérunt eam fíliæ Sion, et beátam dixérunt,


* Et regínæ laudavérunt eam.


℣. Et sicut dies verni circúmdabant eam flores rosárum et lília convállium.


℟. Et regínæ laudavérunt eam.


℣. Glória Patri, et Fílio, * et Spirítui Sancto.


℟. Et regínæ laudavérunt eam.






Nocturnus II.


Ant. Cum indúcerent * Iesum paréntes eius, ut sísterent eum Dómino, Símeon accépit eum in ulnas suas, et benedíxit Deum.


Psalmus 44 [4]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum indúcerent Iesum paréntes eius, ut sísterent eum Dómino, Símeon accépit eum in ulnas suas, et benedíxit Deum.






Ant. Requiréntes Iesum * paréntes eius, invenérunt illum post tríduum in médio doctórum.


Psalmus 45 [5]


45:2 Deus noster refúgium, et virtus: * adiútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine eius.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio eius, non commovébitur: * adiuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Iacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Iacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Requiréntes Iesum paréntes eius, invenérunt illum post tríduum in médio doctórum.






Ant. Cœpit contristári, * et factus est sudor eius in horto sicut guttæ sánguinis.


Psalmus 86 [6]


86:1 Fundaménta eius in móntibus sanctis: * díligit Dóminus portas Sion super ómnia tabernácula Iacob.


86:3 Gloriósa dicta sunt de te, * cívitas Dei.


86:4 Memor ero Rahab, et Babylónis * sciéntium me.


86:4 Ecce, alienígenæ, et Tyrus, et pópulus Æthíopum, * hi fuérunt illic.


86:5 Numquid Sion dicet: Homo, et homo natus est in ea: * et ipse fundávit eam Altíssimus?


86:6 Dóminus narrábit in scriptúris populórum, et príncipum: * horum, qui fuérunt in ea.


86:7 Sicut lætántium ómnium * habitátio est in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cœpit contristári, et factus est sudor eius in horto sicut guttæ sánguinis.






℣. Post partum, Virgo, invioláta permansísti.


℟. Dei Génetrix, intercéde pro nobis.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Cum Albigénsium hǽresis per Tolosátium regiónem ímpie grassarétur, atque áltius in dies radíces ágeret, sanctus Domínicus, qui nuper Prædicatórum órdinis fundaménta iécerat, ad eam convelléndam totus incúbuit. Id ut præstáret valídius, auxílium beátæ Vírginis, cuius dígnitas illis erróribus impudentíssime petebátur, cuíque datum est cunctas hǽreses interímere in univérso mundo, eníxis précibus implorávit. A qua (ut memóriæ próditum est) cum mónitus esset ut Rosárium pópulis prædicáret, velut singuláre advérsus hǽreses ac vítia præsídium; mirum est quanto mentis fervóre et quam felíci succéssu iniúnctum sibi munus sit exsecútus. Est autem Rosárium certa precándi fórmula, qua quíndecim angelicárum salutatiónum décades, oratióne Domínica interiécta, distínguimus, et ad eárum síngulas tótidem nostræ reparatiónis mystéria, pia meditatióne recólimus. Ex eo ergo témpore pius hic orándi modus mirabíliter per sanctum Domínicum promulgári augeríque cœpit. Quem eiúsdem institutórem auctorémque fuísse, summi Pontífices apostólicis lítteris passim affirmárunt.


℣. Tu autem, Dómine, miserére nobis.


℟. Deo grátias.


 


℟. Tu glória Ierúsalem, tu lætítia Israël, tu honorificéntia pópuli nostri, fecísti viríliter:


* Quia cunctas hǽreses sola interemísti.


℣. Pulchra es et decóra, terríbilis ut castrórum ácies ordináta.


℟. Quia cunctas hǽreses sola interemísti.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Innumerábiles porro fructus ex hac tam salutári institutióne in christiánam rempúblicam dimanárunt. Inter quos victória illa mérito numerátur, quam sanctíssimus Póntifex Pius quintus et ab eo inflammáti christiáni príncipes apud Echínadas ínsulas de Turcárum tyránno potentíssimo reportárunt. Nam, cum illa ipsa die ea victória reláta sit, qua die sacratíssimi Rosárii sodalitátes per univérsum orbem consuétas supplicatiónes perágerent statutásque preces de more fúnderent, iis précibus haud immérito refértur accépta. Quod quidem cum étiam Gregórius tértius décimus testátus esset; ut pro tam singulári benefício beátæ Vírgini sub appellatióne Rosárii perénnes grátiæ ubíque terrárum haberéntur, in ecclésiis ómnibus, in quibus altáre Rosárii foret, Offícium, ritu dúplici maióri, perpétuo de eo celebrándum indíxit; aliíque Pontífices Rosárium recitántibus eiusdémque Rosárii sodalitátibus indulgéntias pene innúmeras concessére.


℣. Tu autem, Dómine, miserére nobis.


℟. Deo grátias.


 


℟. Déxtera tua magnificáta est in fortitúdine, déxtera tua confrégit inimícos:


* Submérsi sunt in aquis veheméntibus, et opéruit eos mare.


℣. Benedíxit te Dóminus in virtúte sua, quia per te ad níhilum redégit inimícos nostros.


℟. Submérsi sunt in aquis veheméntibus, et opéruit eos mare.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Clemens vero undécimus, ánimo réputans insígnem páriter victóriam, anno millésimo septingentésimo décimo sexto in Hungáriæ regno a Cárolo sexto in imperatórem Romanórum elécto de innúmeris Turcárum cópiis relátam, eo die contigísse quo festum Dedicatiónis sanctæ Maríæ ad Nives celebrarétur, atque eódem ferme témpore quo sacratíssimi Rosárii confrátres públicam solemnémque supplicatiónem in alma Urbe, ingénti pópuli concúrsu magnáque religióne, peragéntes, férvidas ad Deum preces pro Turcárum depressióne fúnderent ac poténtem opem Deíparæ Vírginis in auxílium Christianórum humíliter implorárent; eam ob rem, victóriam illam, nec non liberátam paulo post eorúndem Turcárum obsidióne Corcyrénsem ínsulam, eiúsdem beátæ Vírginis patrocínio pie cénsuit adscribéndam. Quam ob rem ut huius quoque tam insígnis benefícii perénnis semper et memória exstáret et grátia, sacratíssimi Rosárii festum eódem ritu celebrándum ad Ecclésiam univérsam exténdit. Hæc ómnia Benedíctus décimus tértius in Breviário Románo appóni iussit. Leo autem tértius décimus in turbulentíssimis Ecclésiæ tempóribus, diúque preméntium malórum sæva tempestáte, cunctos in orbe fidéles, iterátis apostólicis lítteris ad Mariális Rosárii, præsértim per octóbrem mensem, frequéntiam veheménter incéndit, aucto quoque ánnui festi solemnitátis ritu, additáque litaníis Lauretánis Regínæ sacratíssimi Rosárii invocatióne, et Offício de eádem solemnitáte próprio Ecclésiæ univérsæ concésso. Sanctíssimam ergo Dei Genetrícem cultu hoc eídem gratíssimo iúgiter venerémur; ut, quæ tóties Christi fidélibus, Rosárii précibus exoráta, terrénos hostes profligáre dedit ac pérdere, inférnos páriter superáre concédat.


℣. Tu autem, Dómine, miserére nobis.


℟. Deo grátias.


 


℟. Signum magnum appáruit in cælo: Múlier amícta sole, et luna sub pédibus eius,


* Et in cápite eius coróna stellárum duódecim.


℣. Dábitur cápiti tuo augméntum gratiárum et coróna ínclita próteget te.


℟. Et in cápite eius coróna stellárum duódecim.


℣. Glória Patri, et Fílio, * et Spirítui Sancto.


℟. Et in cápite eius coróna stellárum duódecim.






Nocturnus III.


Ant. Apprehéndit * Pilátus Iesum, et flagellávit.


Psalmus 95 [7]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Apprehéndit Pilátus Iesum, et flagellávit.






Ant. Mílites plecténtes corónam * de spinis, imposuérunt super caput eius.


Psalmus 96 [8]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Mílites plecténtes corónam de spinis, imposuérunt super caput eius.






Ant. Crucis impérium * super húmerum eius: regnávit a ligno Deus.


Psalmus 97 [9]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera eius: * et brácchium sanctum eius.


97:2 Notum fecit Dóminus salutáre suum: * in conspéctu géntium revelávit iustítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Iubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit iudicáre terram.


97:9 Iudicábit orbem terrárum in iustítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Crucis impérium super húmerum eius: regnávit a ligno Deus.






℣. Speciósa facta es et suávis.


℟. In delíciis tuis, sancta Dei Génetrix.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Lucam


Luc 1:26-38


In illo témpore: Missus est Angelus Gábriel a Deo in civitátem Galilǽæ, cui nomen Názareth, ad Vírginem desponsátam viro, cui nomen erat Ioseph, de domo David, et nomen Vírginis María. Et réliqua.


 


Homilía sancti Bernárdi Abbátis


Sermo de S. Maria


Ad commendatiónem grátiæ suæ et ad destructiónem humánæ sapiéntiæ, Deus de fémina sed vírgine dignátus est carnem assúmere, ut símilem símili rédderet, contrárium contrário curáret, pestíferam spinam evélleret, peccáti chirógraphum potentíssime deléret. Heva spina fuit; María rosa éxstitit. Heva spina, vulnerándo; María rosa, ómnium afféctus mulcéndo. Heva spina, infígens ómnibus mortem; María rosa, reddens salutíferam ómnibus sortem. María rosa fuit cándida per virginitátem, rubicúnda per caritátem; cándida carne, rubicúnda mente; cándida virtútem sectándo, rubicúnda vítia calcándo; cándida afféctum purificándo, rubicúnda carnem mortificándo; cándida Deum diligéndo, rubicúnda próximo compatiéndo.


℣. Tu autem, Dómine, miserére nobis.


℟. Deo grátias.


 


℟. Ego quasi vitis fructificávi suavitátem odóris,


* Et flores mei fructus honóris et honestátis.


℣. Ego mater pulchræ dilectiónis, et timóris, et agnitiónis, et sanctæ spei.


℟. Et flores mei fructus honóris et honestátis.






℣. Iube, Dómine, benedícere.


Benedictio. Cuius festum cólimus, ipsa Virgo vírginum intercédat pro nobis ad Dóminum.


℟. Amen.


 


Lectio 8


Sermo de Aquæductu


Verbum caro factum est, et hábitat iam in nobis. Hábitat in memória nostra, hábitat in cogitatióne, quia usque ad ipsam descéndit imaginatiónem. Quonam modo, inquis? Nimírum iacens in præsépio, in virgináli grémio cubans, in monte prǽdicans, in oratióne pernóctans, in cruce pendens, in morte pallens, liber inter mórtuos et in inférno ímperans, seu étiam tértia die resúrgens, et Apóstolis loca clavórum, victóriæ signa, demónstrans, novíssime coram eis cæli secréta conscéndens. Quid horum non vere, non pie, non sancte cogitátur?


℣. Tu autem, Dómine, miserére nobis.


℟. Deo grátias.


 


℟. Surge, própera, amíca mea; iam enim hiems tránsiit, imber ábiit et recéssit,


* Flores apparuérunt in terra nostra.


℣. Dóminus dabit benignitátem, et terra nostra dabit fructum suum.


℟. Flores apparuérunt in terra nostra.


℣. Glória Patri, et Fílio, * et Spirítui Sancto.


℟. Flores apparuérunt in terra nostra.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Quidquid horum cógito, Deum cógito; et per ómnia est Deus meus. Hæc ego meditári dixi sapiéntiam, et prudéntiam iudicávi eructáre memóriam suavitátis; quóniam in huiuscémodi núcleis virga sacerdotális copiósa prodúxit, quam, in supérnis háuriens, ubérius nobis María refúdit. In supérnis plane et ultra Angelos, quæ Verbum ex ipso Patris corde suscépit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, cuius Unigénitus per vitam, mortem et resurrectiónem suam nobis salútis ætérnæ prǽmia comparávit: concéde, quǽsumus; ut hæc mystéria sacratíssimo beátæ Maríæ Vírginis Rosário recoléntes, et imitémur quod cóntinent, et quod promíttunt, assequámur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. Lætáre, * Virgo Mater; surréxit Christus de sepúlcro.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lætáre, Virgo Mater; surréxit Christus de sepúlcro.






Ant. Ascéndit Deus * in iubilatióne, et Dóminus in voce tubæ.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ascéndit Deus in iubilatióne, et Dóminus in voce tubæ.






Ant. Spíritus Dómini * replévit orbem terrárum.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum.






Ant. Assúmpta est * María in cælum: gaudent Angeli, laudántes benedícunt Dóminum, allelúia.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Assúmpta est María in cælum: gaudent Angeli, laudántes benedícunt Dóminum, allelúia.






Ant. Exaltáta est * Virgo María super choros Angelórum, et in cápite eius coróna stellárum duódecim.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáta est Virgo María super choros Angelórum, et in cápite eius coróna stellárum duódecim.






Capitulum Hymnus Versus {ex Proprio Sanctorum}



Sir 24:25; 39:17


In me grátia omnis viæ et veritátis, in me omnis spes vitæ et virtútis. Ego, quasi rosa plantáta super rivos aquárum, fructificávi.


℟. Deo grátias.


 


Hymnus


Iam morte, victor, óbruta,


Ab ínferis Christus redit,


Fractísque culpæ vínculis,


Cæli reclúdit límina.


 


Visus satis mortálibus


Ascéndit ad cæléstia,


Dextrǽque Patris ássidet


Consors patérnæ glóriæ.


 


Quem iam suis promíserat,


Sanctum datúrus Spíritum,


Linguis amóris ígneis


Mæstis alúmnis ímpluit.


 


Solúta carnis póndere


Ad astra Virgo tóllitur,


Excépta cæli iúbilo


Et Angelórum cánticis.


 


Bis sena cingunt sídera


Almæ paréntis vérticem:


Throno propínqua Fílii


Cunctis creátis ímperat.


 


Iesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.


 


℣. Elégit eam Deus, et præelégit eam.


℟. Et habitáre eam fecit in tabernáculo suo.






Canticum: Benedictus {Antiphona ex Proprio Sanctorum}



Ant. Solemnitátem hodiérnam * sacratíssimi Rosárii Genetrícis Dei Maríæ devóte celebrémus, ut ipsa pro nobis intercédat ad Dóminum Iesum Christum.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Solemnitátem hodiérnam sacratíssimi Rosárii Genetrícis Dei Maríæ devóte celebrémus, ut ipsa pro nobis intercédat ad Dóminum Iesum Christum.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, cuius Unigénitus per vitam, mortem et resurrectiónem suam nobis salútis ætérnæ prǽmia comparávit: concéde, quǽsumus; ut hæc mystéria sacratíssimo beátæ Maríæ Vírginis Rosário recoléntes, et imitémur quod cóntinent, et quod promíttunt, assequámur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Marci Papæ Confessoris


Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.


 


℣. Iustum dedúxit Dóminus per vias rectas.


℟. Et osténdit illi regnum Dei.


 


Orémus.


Gregem tuum, Pastor ætérne, placátus inténde: et, per beátum Marcum Summum Pontíficem, perpétua protectióne custódi; quem totíus Ecclésiæ præstitísti esse pastórem.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ínnocens mánibus * et mundo corde ascéndet in montem Dómini.


Psalmus 23 [1]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(2-7b) [2]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(8-15b) [3]


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ínnocens mánibus et mundo corde ascéndet in montem Dómini.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus es de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Octávo Idus Octóbris Luna undécima Anno Dómini 2030


 


Sanctæ Birgíttæ Víduæ, cuius dies natális décimo Kaléndas Augústi, ac Translátio Nonis Octóbris recensétur.


Sanctórum Mártyrum Sérgii, Bacchi, Marcélli et Apuléii, quorum dies natális precedénti die refértur.


Eódem die natális beáti Simeónis senis, qui in Evangélio Dóminum Iesum, præsentátum in Templo, suis in ulnis accepísse ac de illo prophetásse légitur.


Laodicéæ, in Phrýgia, sancti Artémonis Presbýteri, qui per ignem, sub Diocletiáno, martýrii corónam accépit.


Thessalonícæ sancti Demétrii Procónsulis, qui, cum plúrimos ad Christi fidem perdúceret, ídeo, Maximiáni Imperatóris iussu lánceis confóssus, martýrium consummávit.


Ibídem sancti Néstoris Mártyris.


Híspali, in Hispánia, sancti Petri Mártyris.


Cæsaréæ, in Palæstína, pássio sanctæ Reparátæ, Vírginis et Mártyris; quæ, cum nollet idólis sacrificáre, sub Décio Imperatóre, váriis tormentórum genéribus cruciátur, ac demum gládio percútitur. Ipsíus autem ánima, in colúmbæ spécie, de córpore égredi cælúmque conscéndere visa est.


In território Laudunénsi natális sanctæ Benedíctæ, Vírginis et Mártyris.


Ancónæ sanctárum Palatiátis et Lauréntiæ, quæ, in persecutióne Diocletiáni, sub Dióne Prǽside, in exsílium deportátæ, labóribus et ærúmnis conféctæ sunt.


Rotómagi sancti Evódii, Epíscopi et Confessóris.


Hierosólymis sanctæ Pelágiæ, cognoménto Pæniténtis.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Illuminátio mea * et salus mea Dóminus.


Psalmus 26(1-6) [1]


26:1 Dóminus illuminátio mea, et salus mea, * quem timébo?


26:1 Dóminus protéctor vitæ meæ, * a quo trepidábo?


26:2 Dum apprópiant super me nocéntes, * ut edant carnes meas:


26:2 Qui tríbulant me inimíci mei, * ipsi infirmáti sunt, et cecidérunt.


26:3 Si consístant advérsum me castra, * non timébit cor meum.


26:3 Si exsúrgat advérsum me prǽlium, * in hoc ego sperábo.


26:4 Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:


26:4 Ut vídeam voluptátem Dómini, * et vísitem templum eius.


26:5 Quóniam abscóndit me in tabernáculo suo: * in die malórum protéxit me in abscóndito tabernáculi sui.


26:6 In petra exaltávit me: * et nunc exaltávit caput meum super inimícos meos.


26:6 Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 26(7-14) [2]


26:7 Exáudi, Dómine, vocem meam, qua clamávi ad te: * miserére mei, et exáudi me.


26:8 Tibi dixit cor meum, exquisívit te fácies mea: * fáciem tuam, Dómine, requíram.


26:9 Ne avértas fáciem tuam a me: * ne declínes in ira a servo tuo.


26:9 Adiútor meus esto: * ne derelínquas me, neque despícias me, Deus, salutáris meus.


26:10 Quóniam pater meus, et mater mea dereliquérunt me: * Dóminus autem assúmpsit me.


26:11 Legem pone mihi, Dómine, in via tua: * et dírige me in sémitam rectam propter inimícos meos.


26:12 Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.


26:13 Credo vidére bona Dómini * in terra vivéntium.


26:14 Exspécta Dóminum, viríliter age: * et confortétur cor tuum, et sústine Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 27 [3]


27:1 Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.


27:2 Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.


27:3 Ne simul trahas me cum peccatóribus: * et cum operántibus iniquitátem ne perdas me.


27:3 Qui loquúntur pacem cum próximo suo, * mala autem in córdibus eórum.


27:4 Da illis secúndum ópera eórum, * et secúndum nequítiam adinventiónum ipsórum.


27:4 Secúndum ópera mánuum eórum tríbue illis: * redde retributiónem eórum ipsis.


27:5 Quóniam non intellexérunt ópera Dómini, et in ópera mánuum eius * déstrues illos, et non ædificábis eos.


27:6 Benedíctus Dóminus: * quóniam exaudívit vocem deprecatiónis meæ.


27:7 Dóminus adiútor meus, et protéctor meus: * in ipso sperávit cor meum, et adiútus sum.


27:7 Et reflóruit caro mea: * et ex voluntáte mea confitébor ei.


27:8 Dóminus fortitúdo plebis suæ: * et protéctor salvatiónum Christi sui est.


27:9 Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illuminátio mea et salus mea Dóminus.






Capitulum Responsorium Versus {ex Proprio Sanctorum}



Sir 24:25; 39:17


In me grátia omnis viæ et veritátis, in me omnis spes vitæ et virtútis. Ego, quasi rosa plantáta super rivos aquárum, fructificávi.


℟. Deo grátias.


 


℟.br. Sancta Dei Génetrix, * Semper Virgo María.


℟. Sancta Dei Génetrix, * Semper Virgo María.


℣. Intercéde pro nobis ad Dóminum, Deum nostrum.


℟. Semper Virgo María.


℣. Glória Patri, et Fílio, * et Spirítui Sancto.


℟. Sancta Dei Génetrix, * Semper Virgo María.


 


℣. Post partum, Virgo, invioláta permansísti.


℟. Dei Génetrix, intercéde pro nobis.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, cuius Unigénitus per vitam, mortem et resurrectiónem suam nobis salútis ætérnæ prǽmia comparávit: concéde, quǽsumus; ut hæc mystéria sacratíssimo beátæ Maríæ Vírginis Rosário recoléntes, et imitémur quod cóntinent, et quod promíttunt, assequámur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In tua iustítia * líbera me, Dómine.


Psalmus 30(2-9) [1]


30:2 In te, Dómine, sperávi, non confúndar in ætérnum: * in iustítia tua líbera me.


30:3 Inclína ad me aurem tuam, * accélera ut éruas me.


30:3 Esto mihi in Deum protectórem, et in domum refúgii: * ut salvum me fácias.


30:4 Quóniam fortitúdo mea, et refúgium meum es tu: * et propter nomen tuum dedúces me, et enútries me.


30:5 Edúces me de láqueo hoc, quem abscondérunt mihi: * quóniam tu es protéctor meus.


30:6 In manus tuas comméndo spíritum meum: * redemísti me, Dómine, Deus veritátis.


30:7 Odísti observántes vanitátes, * supervácue.


30:7 Ego autem in Dómino sperávi: * exsultábo, et lætábor in misericórdia tua.


30:8 Quóniam respexísti humilitátem meam, * salvásti de necessitátibus ánimam meam.


30:9 Nec conclusísti me in mánibus inimíci: * statuísti in loco spatióso pedes meos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(10-19) [2]


30:10 Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:


30:11 Quóniam defécit in dolóre vita mea: * et anni mei in gemítibus.


30:11 Infirmáta est in paupertáte virtus mea: * et ossa mea conturbáta sunt.


30:12 Super omnes inimícos meos factus sum oppróbrium et vicínis meis valde: * et timor notis meis.


30:12 Qui vidébant me, foras fugérunt a me: * oblivióni datus sum, tamquam mórtuus a corde.


30:13 Factus sum tamquam vas pérditum: * quóniam audívi vituperatiónem multórum commorántium in circúitu.


30:14 In eo dum convenírent simul advérsum me, * accípere ánimam meam consiliáti sunt.


30:15 Ego autem in te sperávi, Dómine: * dixi: Deus meus es tu: in mánibus tuis sortes meæ.


30:16 Éripe me de manu inimicórum meórum, * et a persequéntibus me.


30:17 Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.


30:18 Erubéscant ímpii, et deducántur in inférnum: * muta fiant lábia dolósa.


30:19 Quæ loquúntur advérsus iustum iniquitátem: * in supérbia, et in abusióne.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(20-25) [3]


30:20 Quam magna multitúdo dulcédinis tuæ, Dómine, * quam abscondísti timéntibus te.


30:20 Perfecísti eis, qui sperant in te, * in conspéctu filiórum hóminum.


30:21 Abscóndes eos in abscóndito faciéi tuæ * a conturbatióne hóminum.


30:21 Próteges eos in tabernáculo tuo * a contradictióne linguárum.


30:22 Benedíctus Dóminus: * quóniam mirificávit misericórdiam suam mihi in civitáte muníta.


30:23 Ego autem dixi in excéssu mentis meæ: * Proiéctus sum a fácie oculórum tuórum.


30:23 Ídeo exaudísti vocem oratiónis meæ, * dum clamárem ad te.


30:24 Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.


30:25 Viríliter ágite, et confortétur cor vestrum, * omnes, qui sperátis in Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In tua iustítia líbera me, Dómine.






Capitulum Responsorium Versus {ex Proprio Sanctorum}



Sir 39:19


Floréte flores quasi lílium et date odórem et frondéte in grátiam; collaudáte cánticum et benedícite Dóminum in opéribus suis.


℟. Deo grátias.


 


℟.br. Post partum, Virgo, * Invioláta permansísti.


℟. Post partum, Virgo, * Invioláta permansísti.


℣. Dei Génetrix, intercéde pro nobis.


℟. Invioláta permansísti.


℣. Glória Patri, et Fílio, * et Spirítui Sancto.


℟. Post partum, Virgo, * Invioláta permansísti.


 


℣. Speciósa facta es et suávis.


℟. In delíciis tuis, sancta Dei Génetrix.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, cuius Unigénitus per vitam, mortem et resurrectiónem suam nobis salútis ætérnæ prǽmia comparávit: concéde, quǽsumus; ut hæc mystéria sacratíssimo beátæ Maríæ Vírginis Rosário recoléntes, et imitémur quod cóntinent, et quod promíttunt, assequámur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Exsultáte, iusti, * et gloriámini, omnes recti corde.


Psalmus 31 [1]


31:1 Beáti quorum remíssæ sunt iniquitátes: * et quorum tecta sunt peccáta.


31:2 Beátus vir, cui non imputávit Dóminus peccátum, * nec est in spíritu eius dolus.


31:3 Quóniam tácui, inveteravérunt ossa mea, * dum clamárem tota die.


31:4 Quóniam die ac nocte graváta est super me manus tua: * convérsus sum in ærúmna mea, dum confígitur spina.


31:5 Delíctum meum cógnitum tibi feci: * et iniustítiam meam non abscóndi.


31:5 Dixi: Confitébor advérsum me iniustítiam meam Dómino: * et tu remisísti impietátem peccáti mei.


31:6 Pro hac orábit ad te omnis sanctus, * in témpore opportúno.


31:6 Verúmtamen in dilúvio aquárum multárum, * ad eum non approximábunt.


31:7 Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.


31:8 Intelléctum tibi dabo, et ínstruam te in via hac, qua gradiéris: * firmábo super te óculos meos.


31:9 Nolíte fíeri sicut equus et mulus, * quibus non est intelléctus.


31:9 In camo et freno maxíllas eórum constrínge, * qui non appróximant ad te.


31:10 Multa flagélla peccatóris, * sperántem autem in Dómino misericórdia circúmdabit.


31:11 Lætámini in Dómino et exsultáte, iusti, * et gloriámini, omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(1-11) [2]


32:1 Exsultáte, iusti, in Dómino: * rectos decet collaudátio.


32:2 Confitémini Dómino in cíthara: * in psaltério decem chordárum psállite illi.


32:3 Cantáte ei cánticum novum: * bene psállite ei in vociferatióne.


32:4 Quia rectum est verbum Dómini, * et ómnia ópera eius in fide.


32:5 Díligit misericórdiam et iudícium: * misericórdia Dómini plena est terra.


32:6 Verbo Dómini cæli firmáti sunt: * et spíritu oris eius omnis virtus eórum.


32:7 Cóngregans sicut in utre aquas maris: * ponens in thesáuris abýssos.


32:8 Tímeat Dóminum omnis terra: * ab eo autem commoveántur omnes inhabitántes orbem.


32:9 Quóniam ipse dixit, et facta sunt: * ipse mandávit, et creáta sunt.


32:10 Dóminus díssipat consília géntium: * réprobat autem cogitatiónes populórum, et réprobat consília príncipum.


32:11 Consílium autem Dómini in ætérnum manet: * cogitatiónes cordis eius in generatióne et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(12-22) [3]


32:12 Beáta gens, cuius est Dóminus, Deus eius: * pópulus, quem elégit in hereditátem sibi.


32:13 De cælo respéxit Dóminus: * vidit omnes fílios hóminum.


32:14 De præparáto habitáculo suo * respéxit super omnes, qui hábitant terram.


32:15 Qui finxit sigillátim corda eórum: * qui intéllegit ómnia ópera eórum.


32:16 Non salvátur rex per multam virtútem: * et gigas non salvábitur in multitúdine virtútis suæ.


32:17 Fallax equus ad salútem: * in abundántia autem virtútis suæ non salvábitur.


32:18 Ecce, óculi Dómini super metuéntes eum: * et in eis, qui sperant super misericórdia eius:


32:19 Ut éruat a morte ánimas eórum: * et alat eos in fame.


32:20 Ánima nostra sústinet Dóminum: * quóniam adiútor et protéctor noster est.


32:21 Quia in eo lætábitur cor nostrum: * et in nómine sancto eius sperávimus.


32:22 Fiat misericórdia tua, Dómine, super nos: * quemádmodum sperávimus in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsultáte, iusti, et gloriámini, omnes recti corde.






Capitulum Responsorium Versus {ex Proprio Sanctorum}



Sir 24:17-18


Quasi cedrus exaltáta sum in Líbano, et quasi cypréssus in monte Sion: quasi palma exaltáta sum in Cades, et quasi plantátio rosæ in Iéricho.


℟. Deo grátias.


 


℟.br. Speciósa facta es * Et suávis.


℟. Speciósa facta es * Et suávis.


℣. In delíciis tuis, sancta Dei Génetrix.


℟. Et suávis.


℣. Glória Patri, et Fílio, * et Spirítui Sancto.


℟. Speciósa facta es * Et suávis.


 


℣. Elégit eam Deus, et præelégit eam.


℟. Et habitáre eam fecit in tabernáculo suo.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, cuius Unigénitus per vitam, mortem et resurrectiónem suam nobis salútis ætérnæ prǽmia comparávit: concéde, quǽsumus; ut hæc mystéria sacratíssimo beátæ Maríæ Vírginis Rosário recoléntes, et imitémur quod cóntinent, et quod promíttunt, assequámur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. Quæ est ista, * speciósa sicut colúmba, quasi rosa plantáta super rivos aquárum?


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quæ est ista, speciósa sicut colúmba, quasi rosa plantáta super rivos aquárum?






Ant. Virgo potens, * sicut turris David: mille clípei pendent ex ea, omnis armatúra fórtium.


Psalmus 112 [2]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Virgo potens, sicut turris David: mille clípei pendent ex ea, omnis armatúra fórtium.






Ant. Ave, María, * grátia plena; Dóminus tecum: benedícta tu in muliéribus.


Psalmus 121 [3]


121:1 Lætátus sum in his, quæ dicta sunt mihi: * In domum Dómini íbimus.


121:2 Stantes erant pedes nostri, * in átriis tuis, Ierúsalem.


121:3 Ierúsalem, quæ ædificátur ut cívitas: * cuius participátio eius in idípsum.


121:4 Illuc enim ascendérunt tribus, tribus Dómini: * testimónium Israël ad confiténdum nómini Dómini.


121:5 Quia illic sedérunt sedes in iudício, * sedes super domum David.


121:6 Rogáte quæ ad pacem sunt Ierúsalem: * et abundántia diligéntibus te:


121:7 Fiat pax in virtúte tua: * et abundántia in túrribus tuis.


121:8 Propter fratres meos, et próximos meos, * loquébar pacem de te:


121:9 Propter domum Dómini, Dei nostri, * quæsívi bona tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ave, María, grátia plena; Dóminus tecum: benedícta tu in muliéribus.






Ant. Benedíxit te Dóminus * in virtúte sua, quia per te ad níhilum redégit inimícos nostros.


Psalmus 126 [4]


126:1 Nisi Dóminus ædificáverit domum, * in vanum laboravérunt qui ædíficant eam.


126:1 Nisi Dóminus custodíerit civitátem, * frustra vígilat qui custódit eam.


126:2 Vanum est vobis ante lucem súrgere: * súrgite postquam sedéritis, qui manducátis panem dolóris.


126:2 Cum déderit diléctis suis somnum: *  ecce heréditas Dómini fílii: merces, fructus ventris.


126:4 Sicut sagíttæ in manu poténtis: * ita fílii excussórum.


126:5 Beátus vir, qui implévit desidérium suum ex ipsis: * non confundétur cum loquétur inimícis suis in porta.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedíxit te Dóminus in virtúte sua, quia per te ad níhilum redégit inimícos nostros.






Ant. Vidérunt eam * fíliæ Sion vernántem in flóribus rosárum, et beatíssimam prædicavérunt.


Psalmus 147 [5]


147:1 Lauda, Ierúsalem, Dóminum: * lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo eius.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris eius quis sustinébit?


147:7 Emíttet verbum suum, et liquefáciet ea: * flabit spíritus eius, et fluent aquæ.


147:8 Qui annúntiat verbum suum Iacob: * iustítias, et iudícia sua Israël.


147:9 Non fecit táliter omni natióni: * et iudícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidérunt eam fíliæ Sion vernántem in flóribus rosárum, et beatíssimam prædicavérunt.






Capitulum Hymnus Versus {ex Proprio Sanctorum}



Sir 24:25; 39:17


In me grátia omnis viæ et veritátis, in me omnis spes vitæ et virtútis. Ego, quasi rosa plantáta super rivos aquárum, fructificávi.


℟. Deo grátias.


 


Hymnus


Te gestiéntem gáudiis,


Te sáuciam dolóribus,


Te iugi amíctam glória,


O Virgo Mater, pángimus.


 


Ave, redúndans gáudio


Dum cóncipis, dum vísitas;


Et edis, offers, ínvenis,


Mater beáta, Fílium.


 


Ave, dolens, et íntimo


In corde agónem, vérbera,


Spinas crucémque Fílii


Perpéssa, princeps mártyrum.


 


Ave, in triúmphis Fílii,


In ígnibus Parácliti,


In regni honóre et lúmine,


Regína fulgens glória.


 


Veníte, gentes, cárpite


Ex his rosas mystériis,


Et pulchri amóris ínclitæ


Matri corónas néctite.


 


Iesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.


 


℣. Regína sacratíssimi Rosárii, ora pro nobis.


℟. Ut digni efficiámur promissiónibus Christi.






Canticum: Magnificat {Antiphona ex Proprio Sanctorum}



Ant. Beáta Mater * et intácta Virgo, gloriósa Regína mundi, séntiant omnes tuum iuvámen, quicúmque célebrant tuam sacratíssimi Rosárii solemnitátem.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáta Mater et intácta Virgo, gloriósa Regína mundi, séntiant omnes tuum iuvámen, quicúmque célebrant tuam sacratíssimi Rosárii solemnitátem.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, cuius Unigénitus per vitam, mortem et resurrectiónem suam nobis salútis ætérnæ prǽmia comparávit: concéde, quǽsumus; ut hæc mystéria sacratíssimo beátæ Maríæ Vírginis Rosário recoléntes, et imitémur quod cóntinent, et quod promíttunt, assequámur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






S. Birgittæ Viduæ
III. classis

Tempora: Feria Tertia infra Hebdomadam XVII post Octavam Pentecostes I. Octobris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Proprio Sanctorum}



Ant. Laudémus Deum nostrum * In confessióne beátæ Birgíttæ.


Ant. Laudémus Deum nostrum * In confessióne beátæ Birgíttæ.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Laudémus Deum nostrum * In confessióne beátæ Birgíttæ.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  In confessióne beátæ Birgíttæ.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Laudémus Deum nostrum * In confessióne beátæ Birgíttæ.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  In confessióne beátæ Birgíttæ.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Laudémus Deum nostrum * In confessióne beátæ Birgíttæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  In confessióne beátæ Birgíttæ.


Ant. Laudémus Deum nostrum * In confessióne beátæ Birgíttæ.






Hymnus {ex Commune aut Festo}



Huius orátu, Deus alme, nobis


Débitas pœnas scélerum remítte;


Ut tibi puro resonémus almum


Péctore carmen.


 


Sit decus Patri, genitǽque Proli,


Et tibi, compar utriúsque virtus,


Spíritus semper, Deus unus, omni


Témporis ævo.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Expúgna, Dómine, * impugnántes me.


Psalmus 34(1-10) [1]


34:1 Iúdica, Dómine, nocéntes me, * expúgna impugnántes me.


34:2 Apprehénde arma et scutum: * et exsúrge in adiutórium mihi.


34:3 Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.


34:4 Confundántur et revereántur, * quæréntes ánimam meam.


34:4 Avertántur retrórsum, et confundántur * cogitántes mihi mala.


34:5 Fiant tamquam pulvis ante fáciem venti: * et Ángelus Dómini coárctans eos.


34:6 Fiat via illórum ténebræ et lúbricum: * et Ángelus Dómini pérsequens eos.


34:7 Quóniam gratis abscondérunt mihi intéritum láquei sui: * supervácue exprobravérunt ánimam meam.


34:8 Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.


34:9 Ánima autem mea exsultábit in Dómino: * et delectábitur super salutári suo.


34:10 Ómnia ossa mea dicent: * Dómine, quis símilis tibi?


34:10 Erípiens ínopem de manu fortiórum eius: * egénum et páuperem a diripiéntibus eum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Expúgna, Dómine, impugnántes me.






Ant. Restítue ánimam meam * a malefáctis eórum, Dómine.


Psalmus 34(11-17) [2]


34:11 Surgéntes testes iníqui, * quæ ignorábam interrogábant me.


34:12 Retribuébant mihi mala pro bonis: * sterilitátem ánimæ meæ.


34:13 Ego autem cum mihi molésti essent, * induébar cilício.


34:13 Humiliábam in ieiúnio ánimam meam: * et orátio mea in sinu meo convertétur.


34:14 Quasi próximum, et quasi fratrem nostrum, sic complacébam: * quasi lugens et contristátus, sic humiliábar.


34:15 Et advérsum me lætáti sunt, et convenérunt: * congregáta sunt super me flagélla, et ignorávi.


34:16 Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.


34:17 Dómine, quando respícies? * restítue ánimam meam a malignitáte eórum, a leónibus únicam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Restítue ánimam meam a malefáctis eórum, Dómine.






Ant. Exsúrge, Dómine, * et inténde iudício meo.


Psalmus 34(18-28) [3]


34:18 Confitébor tibi in ecclésia magna, * in pópulo gravi laudábo te.


34:19 Non supergáudeant mihi qui adversántur mihi iníque: * qui odérunt me gratis et ánnuunt óculis.


34:20 Quóniam mihi quidem pacífice loquebántur: * et in iracúndia terræ loquéntes, dolos cogitábant.


34:21 Et dilatavérunt super me os suum: * dixérunt: Euge, euge, vidérunt óculi nostri.


34:22 Vidísti, Dómine, ne síleas: * Dómine, ne discédas a me.


34:23 Exsúrge et inténde iudício meo: * Deus meus, et Dóminus meus in causam meam.


34:24 Iúdica me secúndum iustítiam tuam, Dómine, Deus meus, * et non supergáudeant mihi.


34:25 Non dicant in córdibus suis: Euge, euge, ánimæ nostræ: * nec dicant: Devorávimus eum.


34:26 Erubéscant et revereántur simul, * qui gratulántur malis meis.


34:26 Induántur confusióne et reveréntia * qui magna loquúntur super me.


34:27 Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.


34:28 Et lingua mea meditábitur iustítiam tuam, * tota die laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, et inténde iudício meo.






Ant. Noli æmulári * in eo qui prosperátur et facit iniquitátem.


Psalmus 36(1-15) [4]


36:1 Noli æmulári in malignántibus: * neque zeláveris faciéntes iniquitátem.


36:2 Quóniam tamquam fænum velóciter aréscent: * et quemádmodum ólera herbárum cito décident.


36:3 Spera in Dómino, et fac bonitátem: * et inhábita terram, et pascéris in divítiis eius.


36:4 Delectáre in Dómino: * et dabit tibi petitiónes cordis tui.


36:5 Revéla Dómino viam tuam, et spera in eo: * et ipse fáciet.


36:6 Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.


36:7 Noli æmulári in eo, qui prosperátur in via sua: * in hómine faciénte iniustítias.


36:8 Désine ab ira, et derelínque furórem: * noli æmulári ut malignéris.


36:9 Quóniam qui malignántur, exterminabúntur: * sustinéntes autem Dóminum, ipsi hereditábunt terram.


36:10 Et adhuc pusíllum, et non erit peccátor: * et quæres locum eius et non invénies.


36:11 Mansuéti autem hereditábunt terram: * et delectabúntur in multitúdine pacis.


36:12 Observábit peccátor iustum: * et stridébit super eum déntibus suis.


36:13 Dóminus autem irridébit eum: * quóniam próspicit quod véniet dies eius.


36:14 Gládium evaginavérunt peccatóres: * intendérunt arcum suum,


36:14 Ut deíciant páuperem et ínopem: * ut trucídent rectos corde.


36:15 Gládius eórum intret in corda ipsórum: * et arcus eórum confringátur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Noli æmulári in eo qui prosperátur et facit iniquitátem.






Ant. Brácchia peccatórum * conteréntur, confírmat autem iustos Dóminus.


Psalmus 36(16-29) [5]


36:16 Mélius est módicum iusto, * super divítias peccatórum multas.


36:17 Quóniam brácchia peccatórum conteréntur: * confírmat autem iustos Dóminus.


36:18 Novit Dóminus dies immaculatórum: * et heréditas eórum in ætérnum erit.


36:19 Non confundéntur in témpore malo, et in diébus famis saturabúntur: * quia peccatóres períbunt.


36:20 Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.


36:21 Mutuábitur peccátor, et non solvet: * iustus autem miserétur et tríbuet.


36:22 Quia benedicéntes ei hereditábunt terram: * maledicéntes autem ei disperíbunt.


36:23 Apud Dóminum gressus hóminis dirigéntur: * et viam eius volet.


36:24 Cum cecíderit non collidétur: * quia Dóminus suppónit manum suam.


36:25 Iúnior fui, étenim sénui: * et non vidi iustum derelíctum, nec semen eius quærens panem.


36:26 Tota die miserétur et cómmodat: * et semen illíus in benedictióne erit.


36:27 Declína a malo, et fac bonum: * et inhábita in sǽculum sǽculi.


36:28 Quia Dóminus amat iudícium, et non derelínquet sanctos suos: * in ætérnum conservabúntur.


36:28 Iniústi puniéntur: * et semen impiórum períbit.


36:29 Iusti autem hereditábunt terram: * et inhabitábunt in sǽculum sǽculi super eam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Brácchia peccatórum conteréntur, confírmat autem iustos Dóminus.






Ant. Custódi innocéntiam * et vide æquitátem.


Psalmus 36(30-40) [6]


36:30 Os iusti meditábitur sapiéntiam, * et lingua eius loquétur iudícium.


36:31 Lex Dei eius in corde ipsíus, * et non supplantabúntur gressus eius.


36:32 Consíderat peccátor iustum: * et quærit mortificáre eum.


36:33 Dóminus autem non derelínquet eum in mánibus eius: * nec damnábit eum, cum iudicábitur illi.


36:34 Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.


36:35 Vidi ímpium superexaltátum, * et elevátum sicut cedros Líbani.


36:36 Et transívi, et ecce non erat: * et quæsívi eum, et non est invéntus locus eius.


36:37 Custódi innocéntiam, et vide æquitátem: * quóniam sunt relíquiæ hómini pacífico.


36:38 Iniústi autem disperíbunt simul: * relíquiæ impiórum interíbunt.


36:39 Salus autem iustórum a Dómino: * et protéctor eórum in témpore tribulatiónis.


36:40 Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Custódi innocéntiam et vide æquitátem.






Ant. Ne in ira tua * corrípias me, Dómine.


Psalmus 37(2-11) [7]


37:2 Dómine, ne in furóre tuo árguas me, * neque in ira tua corrípias me.


37:3 Quóniam sagíttæ tuæ infíxæ sunt mihi: * et confirmásti super me manum tuam.


37:4 Non est sánitas in carne mea a fácie iræ tuæ: * non est pax óssibus meis a fácie peccatórum meórum.


37:5 Quóniam iniquitátes meæ supergréssæ sunt caput meum: * et sicut onus grave gravátæ sunt super me.


37:6 Putruérunt et corrúptæ sunt cicatríces meæ, * a fácie insipiéntiæ meæ.


37:7 Miser factus sum, et curvátus sum usque in finem: * tota die contristátus ingrediébar.


37:8 Quóniam lumbi mei impléti sunt illusiónibus: * et non est sánitas in carne mea.


37:9 Afflíctus sum, et humiliátus sum nimis: * rugiébam a gémitu cordis mei.


37:10 Dómine, ante te omne desidérium meum: * et gémitus meus a te non est abscónditus.


37:11 Cor meum conturbátum est, derelíquit me virtus mea: * et lumen oculórum meórum, et ipsum non est mecum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne in ira tua corrípias me, Dómine.






Ant. Inténde in adiutórium meum, * Dómine, virtus salútis meæ.


Psalmus 37(12-23) [8]


37:12 Amíci mei, et próximi mei * advérsum me appropinquavérunt, et stetérunt.


37:12 Et qui iuxta me erant, de longe stetérunt: * et vim faciébant qui quærébant ánimam meam.


37:13 Et qui inquirébant mala mihi, locúti sunt vanitátes: * et dolos tota die meditabántur.


37:14 Ego autem tamquam surdus non audiébam: * et sicut mutus non apériens os suum.


37:15 Et factus sum sicut homo non áudiens: * et non habens in ore suo redargutiónes.


37:16 Quóniam in te, Dómine, sperávi: * tu exáudies me, Dómine, Deus meus.


37:17 Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.


37:18 Quóniam ego in flagélla parátus sum: * et dolor meus in conspéctu meo semper.


37:19 Quóniam iniquitátem meam annuntiábo: * et cogitábo pro peccáto meo.


37:20 Inimíci autem mei vivunt, et confirmáti sunt super me: * et multiplicáti sunt qui odérunt me iníque.


37:21 Qui retríbuunt mala pro bonis, detrahébant mihi: * quóniam sequébar bonitátem.


37:22 Ne derelínquas me, Dómine, Deus meus: * ne discésseris a me.


37:23 Inténde in adiutórium meum, * Dómine, Deus, salútis meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde in adiutórium meum, Dómine, virtus salútis meæ.






Ant. Ámove, Dómine, * a me plagas tuas.


Psalmus 38 [9]


38:2 Dixi: Custódiam vias meas: * ut non delínquam in lingua mea.


38:2 Pósui ori meo custódiam, * cum consísteret peccátor advérsum me.


38:3 Obmútui, et humiliátus sum, et sílui a bonis: * et dolor meus renovátus est.


38:4 Concáluit cor meum intra me: * et in meditatióne mea exardéscet ignis.


38:5 Locútus sum in lingua mea: * Notum fac mihi, Dómine, finem meum.


38:5 Et númerum diérum meórum quis est: * ut sciam quid desit mihi.


38:6 Ecce mensurábiles posuísti dies meos: * et substántia mea tamquam níhilum ante te.


38:6 Verúmtamen univérsa vánitas, * omnis homo vivens.


38:7 Verúmtamen in imágine pertránsit homo: * sed et frustra conturbátur.


38:7 Thesaurízat: * et ignórat cui congregábit ea.


38:8 Et nunc quæ est exspectátio mea? Nonne Dóminus? * Et substántia mea apud te est.


38:9 Ab ómnibus iniquitátibus meis érue me: * oppróbrium insipiénti dedísti me.


38:10 Obmútui, et non apérui os meum, quóniam tu fecísti: * ámove a me plagas tuas.


38:12 A fortitúdine manus tuæ ego deféci in increpatiónibus: * propter iniquitátem corripuísti hóminem.


38:12 Et tabéscere fecísti sicut aráneam ánimam eius: * verúmtamen vane conturbátur omnis homo.


38:13 Exáudi oratiónem meam, Dómine, et deprecatiónem meam: * áuribus pércipe lácrimas meas.


38:13 Ne síleas: quóniam ádvena ego sum apud te, et peregrínus, * sicut omnes patres mei.


38:14 Remítte mihi, ut refrígerer priúsquam ábeam, * et ámplius non ero.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ámove, Dómine, a me plagas tuas.






℣. Deus, ne síleas a me, remítte mihi.


℟. Quóniam íncola ego sum apud te et peregrínus.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro primo Machabæórum


1 Mac 2:1-6


1 In diébus illis surréxit Mathathías fílius Ioánnis, fílii Simeónis, sacérdos ex fíliis Ióarib, ab Ierúsalem, et consédit in monte Modin.


2 Et habébat fílios quinque, Ioánnem, qui cognominabátur Gaddis,


3 Et Simónem, qui cognominabátur Thasi,


4 Et Iudam, qui vocabátur Machabǽus,


5 Et Eleázarum, qui cognominabátur Abaron, et Iónathan, qui cognominabátur Apphus.


6 Hi vidérunt mala quæ fiébant in pópulo Iuda, et in Ierúsalem.


℣. Tu autem, Dómine, miserére nobis.


℟. Deo grátias.


 


℟. Hic est fratrum amátor et pópuli Israël:


* Hic est, qui multum orat pro pópulo et univérsa sancta civitáte Ierúsalem.


℣. Vir iste in pópulo suo mitíssimus appáruit.


℟. Hic est, qui multum orat pro pópulo et univérsa sancta civitáte Ierúsalem.






℣. Iube, Dómine, benedícere.


Benedictio. Cuius festum cólimus, ipsa intercédat pro nobis ad Dóminum.


℟. Amen.


 


Lectio 2


1 Mac 2:7-10


7 Et dixit Mathathías: Væ mihi! ut quid natus sum vidére contritiónem pópuli mei et contritiónem civitátis sanctæ et sedére illic, cum datur in mánibus inimicórum?


8 Sancta in manu extraneórum facta sunt, templum eius sicut homo ignóbilis,


9 Vasa glóriæ eius captíva abdúcta sunt, trucidáti sunt senes eius in platéis, et iúvenes eius cecidérunt in gládio inimicórum.


10 Quæ gens non hereditávit regnum eius et non obtínuit spólia eius?


1 Mac 2:14-16


14 Et scidit vestiménta sua Mathathías, et fílii eius: et operuérunt se cilíciis, et planxérunt valde.


15 Et venérunt illuc qui missi erant a rege Antíocho, ut cógerent eos, qui confúgerant in civitátem Modin, immoláre, et accéndere thura, et a lege Dei discédere,


16 Et multi de pópulo Israël consentiéntes accessérunt ad eos: sed Mathathías et fílii eius constánter stetérunt.


℣. Tu autem, Dómine, miserére nobis.


℟. Deo grátias.


 


℟. Aperi óculos tuos, Dómine, et vide afflictiónem nostram: circumdedérunt nos gentes ad puniéndum nos:


* Sed tu, Dómine, exténde brácchium tuum, et líbera ánimas nostras.


℣. Afflíge oppriméntes nos et contuméliam faciéntes in supérbiam; et custódi partem tuam.


℟. Sed tu, Dómine, exténde brácchium tuum, et líbera ánimas nostras.


℣. Glória Patri, et Fílio, * et Spirítui Sancto.


℟. Sed tu, Dómine, exténde brácchium tuum, et líbera ánimas nostras.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Birgítta, in Suécia illústribus et piis paréntibus orta, sanctíssime vixit. In passiónis Domínicæ meditatióne ita afficiebátur, ut de ea sine lácrimis cogitáre non posset. Ulfóni, Neríciæ príncipi, in matrimónium trádita, virum ipsum ad pietátis offícia, tum óptimis exémplis, tum efficácibus verbis adhortáta est. In filiórum educatióne piíssima, paupéribus et infírmis inserviébat. Viro Cisterciénsi mónacho facto et paulo post defúncto, Birgítta arctiórem vitæ formam est aggréssa. Cui deínde arcána multa fuérunt divínitus reveláta. Monastérium Vastanénse sub régula sancti Salvatóris instítuit; Ierosólymam, devotiónis causa, pétiit. Tandem Romæ, grávibus per annum íntegrum afflictáta morbis, migrávit in cælum. Ipsam, miráculis illústrem, Bonifátius nonus in Sanctórum númerum rétulit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine, Deus noster, qui beátæ Birgíttæ per Fílium tuum unigénitum secréta cæléstia revelásti: ipsíus pia intercessióne da nobis fámulis tuis; in revelatióne sempitérnæ glóriæ tuæ gaudére lætántes.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Cantáte * Dómino et benedícite nómini eius.


Psalmus 95 [1]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cantáte Dómino et benedícite nómini eius.






Ant. Salutáre vultus mei, * Deus meus.


Psalmus 42 [2]


42:1 Iúdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat iuventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salutáre vultus mei, Deus meus.






Ant. Illúmina, Dómine, * vultum tuum super nos.


Psalmus 66 [3]


66:2 Deus misereátur nostri, et benedícat nobis: * illúminet vultum suum super nos, et misereátur nostri.


66:3 Ut cognoscámus in terra viam tuam, * in ómnibus géntibus salutáre tuum.


66:4 Confiteántur tibi pópuli, Deus: * confiteántur tibi pópuli omnes.


66:5 Læténtur et exsúltent gentes: * quóniam iúdicas pópulos in æquitáte, et gentes in terra dírigis.


66:6 Confiteántur tibi pópuli, Deus, confiteántur tibi pópuli omnes: *  terra dedit fructum suum.


66:7 Benedícat nos Deus, Deus noster,  benedícat nos Deus: * et métuant eum omnes fines terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illúmina, Dómine, vultum tuum super nos.






Ant. Exaltáte * Regem sæculórum in opéribus vestris.


Canticum Tobiæ [4]


Tob. 13:1-11


13:1 Magnus es, Dómine, in ætérnum, * et in ómnia sǽcula regnum tuum:


13:2 Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.


13:3 Confitémini Dómino, fílii Israël, * et in conspéctu géntium laudáte eum:


13:4 Quóniam ídeo dispérsit vos inter gentes, quæ ignórant eum, * ut vos enarrétis mirabília eius,


13:5 Et faciátis scire eos, * quia non est álius Deus omnípotens præter eum.


13:6 Ipse castigávit nos propter iniquitátes nostras: * et ipse salvábit nos propter misericórdiam suam.


13:7 Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.


13:8 Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.


13:9 Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:


13:10 Ego autem, et ánima mea * in eo lætábimur.


13:11 Benedícite Dóminum, omnes elécti eius: * ágite dies lætítiæ, et confitémini illi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Regem sæculórum in opéribus vestris.






Ant. Laudáte * nomen Dómini, qui statis in domo Dómini.


Psalmus 134 [5]


134:1 Laudáte nomen Dómini, * laudáte, servi, Dóminum.


134:2 Qui statis in domo Dómini, * in átriis domus Dei nostri.


134:3 Laudáte Dóminum, quia bonus Dóminus: * psállite nómini eius, quóniam suáve.


134:4 Quóniam Iacob elégit sibi Dóminus, * Israël in possessiónem sibi.


134:5 Quia ego cognóvi quod magnus est Dóminus, * et Deus noster præ ómnibus diis.


134:6 Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.


134:7 Edúcens nubes ab extrémo terræ: * fúlgura in plúviam fecit.


134:8 Qui prodúcit ventos de thesáuris suis: * qui percússit primogénita Ægýpti ab hómine usque ad pecus.


134:9 Et misit signa, et prodígia in médio tui, Ægýpte: * in Pharaónem, et in omnes servos eius.


134:10 Qui percússit gentes multas: * et occídit reges fortes:


134:11 Sehon, regem Amorrhæórum, et Og, regem Basan, * et ómnia regna Chánaan.


134:12 Et dedit terram eórum hereditátem, * hereditátem Israël, pópulo suo.


134:13 Dómine, nomen tuum in ætérnum: * Dómine, memoriále tuum in generatiónem et generatiónem.


134:14 Quia iudicábit Dóminus pópulum suum: * et in servis suis deprecábitur.


134:15 Simulácra géntium argéntum, et aurum, * ópera mánuum hóminum.


134:16 Os habent, et non loquéntur: * óculos habent, et non vidébunt.


134:17 Aures habent, et non áudient: * neque enim est spíritus in ore ipsórum.


134:18 Símiles illis fiant qui fáciunt ea: * et omnes qui confídunt in eis.


134:19 Domus Israël, benedícite Dómino: * domus Aaron, benedícite Dómino.


134:20 Domus Levi, benedícite Dómino: * qui timétis Dóminum, benedícite Dómino.


134:21 Benedíctus Dóminus ex Sion, * qui hábitat in Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte nomen Dómini, qui statis in domo Dómini.






Capitulum Hymnus Versus {ex Commune aut Festo}



Prov. 31:10-11


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.


℟. Deo grátias.


 


Hymnus


Fortem viríli péctore


Laudémus omnes féminam,


Quæ sanctitátis glória


Ubíque fulget ínclita.


 


Hæc sancto amóre sáucia,


Dum mundi amórem nóxium


Horréscit, ad cæléstia


Iter perégit árduum.


 


Carnem domans ieiúniis,


Dulcíque mentem pábulo


Oratiónis nútriens,


Cæli potítur gáudiis.


 


Rex Christe, virtus fórtium,


Qui magna solus éfficis,


Huius precátu, quǽsumus,


Audi benígnus súpplices.


 


Deo Patri sit glória,


Eiúsque soli Fílio,


Cum Spíritu Paráclito,


Nunc, et per omne sǽculum.


Amen.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Canticum: Benedictus {Antiphona ex Proprio Sanctorum}



Ant. Date ei * de fructu mánuum suárum, et laudent eam in portis ópera eius.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Date ei de fructu mánuum suárum, et laudent eam in portis ópera eius.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine, Deus noster, qui beátæ Birgíttæ per Fílium tuum unigénitum secréta cæléstia revelásti: ipsíus pia intercessióne da nobis fámulis tuis; in revelatióne sempitérnæ glóriæ tuæ gaudére lætántes.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Ss. Sergii, Bacchi, Marcelli et Apuleii Martyrum


Ant. Vestri capílli cápitis omnes numeráti sunt: nolíte timére: multis passéribus melióres estis vos.


 


℣. Exsultábunt Sancti in glória.


℟. Lætabúntur in cubílibus suis.


 


Orémus.


Sanctórum Mártyrum tuórum nos, Dómine, Sérgii, Bacchi, Marcélli et Apuléii beáta mérita prosequántur: et tuo semper fáciant amóre fervéntes.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Deus meus * in te confído non erubéscam.


Psalmus 24(1-7) [1]


24:1 Ad te, Dómine, levávi ánimam meam: * Deus meus, in te confído, non erubéscam.


24:3 Neque irrídeant me inimíci mei: * étenim univérsi, qui sústinent te, non confundéntur.


24:4 Confundántur omnes iníqua agéntes * supervácue.


24:4 Vias tuas, Dómine, demónstra mihi: * et sémitas tuas édoce me.


24:5 Dírige me in veritáte tua, et doce me: * quia tu es, Deus, salvátor meus, et te sustínui tota die.


24:6 Reminíscere miseratiónum tuárum, Dómine, * et misericordiárum tuárum, quæ a sǽculo sunt.


24:7 Delícta iuventútis meæ, * et ignorántias meas ne memíneris.


24:7 Secúndum misericórdiam tuam meménto mei tu: * propter bonitátem tuam, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(8-14) [2]


24:8 Dulcis et rectus Dóminus: * propter hoc legem dabit delinquéntibus in via.


24:9 Díriget mansuétos in iudício: * docébit mites vias suas.


24:10 Univérsæ viæ Dómini, misericórdia et véritas, * requiréntibus testaméntum eius et testimónia eius.


24:11 Propter nomen tuum, Dómine, propitiáberis peccáto meo: * multum est enim.


24:12 Quis est homo qui timet Dóminum? * legem státuit ei in via, quam elégit.


24:13 Ánima eius in bonis demorábitur: * et semen eius hereditábit terram.


24:14 Firmaméntum est Dóminus timéntibus eum: * et testaméntum ipsíus ut manifestétur illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(15-22) [3]


24:15 Óculi mei semper ad Dóminum: * quóniam ipse evéllet de láqueo pedes meos.


24:16 Réspice in me, et miserére mei: * quia únicus et pauper sum ego.


24:17 Tribulatiónes cordis mei multiplicátæ sunt: * de necessitátibus meis érue me.


24:18 Vide humilitátem meam, et labórem meum: * et dimítte univérsa delícta mea.


24:19 Réspice inimícos meos quóniam multiplicáti sunt, * et ódio iníquo odérunt me.


24:20 Custódi ánimam meam, et érue me: * non erubéscam quóniam sperávi in te.


24:21 Innocéntes et recti adhæsérunt mihi: * quia sustínui te.


24:22 Líbera, Deus, Israël, * ex ómnibus tribulatiónibus suis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus in te confído non erubéscam.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Séptimo Idus Octóbris Luna duodécima Anno Dómini 2030


 


Romæ sancti Ioánnis Leonárdi Confessóris, Fundatóris Congregatiónis Clericórum Regulárium a Matre Dei, labóribus et miráculis clari, cuius ópera Missiónes a Propagánda Fide institútæ sunt.


Lutétiæ Parisiórum natális sanctórum Mártyrum Dionýsii Areopagítæ Epíscopi, Rústici Presbýteri, et Eleuthérii Diáconi. Ex his Dionýsius, ab Apóstolo Paulo baptizátus, primus Atheniénsium Epíscopus ordinátus est; deínde Romam venit, atque inde a beáto Cleménte, Románo Pontífice, in Gállias prædicándi grátia diréctus est, et ad præfátam urbem devénit; ibíque, cum per áliquot annos commíssum sibi opus fidéliter prosecútus esset, tandem, a Præfécto Fescenníno, post gravíssima tormentórum génera, una cum Sóciis, gládio animadvérsus, martýrium complévit.


Eódem die memória sancti Abrahæ, Patriárchæ et ómnium credéntium Patris.


Apud Cassínum sancti Deúsdedit Abbátis, qui, a Sicárdo tyránno in cárcerem trusus, illic, fame et ærúmnis conféctus, réddidit spíritum.


Apud Iúliam, in território Parménsi, via Cláudia, sancti Domníni Mártyris; qui, sub Maximiáno Imperatóre, cum vellet persecutiónis rábiem declináre, a persequéntibus est comprehénsus, et, gládio transverberátus, glorióse occúbuit.


In Hannónia sancti Gisléni, Epíscopi et Confessóris; qui, relícto Episcopátu, Mónachi vitam in monastério a se constrúcto exércuit, et multis virtútibus cláruit.


Valéntiæ, in Hispánia Tarraconénsi, sancti Ludovíci Bertrandi, ex Ordine Prædicatórum, Confessóris; qui, apostólico spíritu clarus, Evangélium quod Americánis prædicáverat, vitæ innocéntia multísque éditis miráculis confirmávit.


Hierosólymis sanctórum Androníci et Athanásiæ cóniugis.


Antiochíæ sanctæ Públiæ Abbatíssæ, quæ, transeúnte Iuliáno Apóstata, Davídicum illud cum suis Virgínibus canens: «Simulácra Géntium argéntum et aurum», et; «Símiles illis fiant qui fáciunt ea»; Imperatóris iussu, álapis cæsa est, et gráviter obiurgáta.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Respéxit me * et exaudívit deprecatiónem meam Dóminus.


Psalmus 39(2-9) [1]


39:2 Exspéctans exspectávi Dóminum, * et inténdit mihi.


39:3 Et exaudívit preces meas: * et edúxit me de lacu misériæ, et de luto fæcis.


39:3 Et státuit super petram pedes meos: * et diréxit gressus meos.


39:4 Et immísit in os meum cánticum novum, * carmen Deo nostro.


39:4 Vidébunt multi, et timébunt: * et sperábunt in Dómino.


39:5 Beátus vir, cuius est nomen Dómini spes eius: * et non respéxit in vanitátes et insánias falsas.


39:6 Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.


39:6 Annuntiávi et locútus sum: * multiplicáti sunt super númerum.


39:7 Sacrifícium et oblatiónem noluísti: * aures autem perfecísti mihi.


39:7 Holocáustum et pro peccáto non postulásti: * tunc dixi: Ecce, vénio.


39:8 In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(10-14) [2]


39:10 Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.


39:11 Iustítiam tuam non abscóndi in corde meo: * veritátem tuam et salutáre tuum dixi.


39:11 Non abscóndi misericórdiam tuam et veritátem tuam * a concílio multo.


39:12 Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.


39:13 Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.


39:13 Multiplicátæ sunt super capíllos cápitis mei: * et cor meum derelíquit me.


39:14 Compláceat tibi, Dómine, ut éruas me: * Dómine, ad adiuvándum me réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(15-18) [3]


39:15 Confundántur et revereántur simul, qui quærunt ánimam meam, * ut áuferant eam.


39:15 Convertántur retrórsum, et revereántur, * qui volunt mihi mala.


39:16 Ferant conféstim confusiónem suam, * qui dicunt mihi: Euge, euge.


39:17 Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.


39:18 Ego autem mendícus sum, et pauper: * Dóminus sollícitus est mei.


39:18 Adiútor meus, et protéctor meus tu es: * Deus meus, ne tardáveris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Respéxit me et exaudívit deprecatiónem meam Dóminus.






Capitulum Responsorium Versus {ex Commune aut Festo}



Prov. 31:10-11


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.


℟. Deo grátias.


 


℟.br. Spécie tua * Et pulchritúdine tua.


℟. Spécie tua * Et pulchritúdine tua.


℣. Inténde, próspere procéde, et regna.


℟. Et pulchritúdine tua.


℣. Glória Patri, et Fílio, * et Spirítui Sancto.


℟. Spécie tua * Et pulchritúdine tua.


 


℣. Adiuvábit eam Deus vultu suo.


℟. Deus in médio eius, non commovébitur.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine, Deus noster, qui beátæ Birgíttæ per Fílium tuum unigénitum secréta cæléstia revelásti: ipsíus pia intercessióne da nobis fámulis tuis; in revelatióne sempitérnæ glóriæ tuæ gaudére lætántes.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Suscepísti me, Dómine: * et confirmásti me in conspéctu tuo.


Psalmus 40 [1]


40:2 Beátus qui intéllegit super egénum, et páuperem: * in die mala liberábit eum Dóminus.


40:3 Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.


40:4 Dóminus opem ferat illi super lectum dolóris eius: * univérsum stratum eius versásti in infirmitáte eius.


40:5 Ego dixi: Dómine, miserére mei: * sana ánimam meam, quia peccávi tibi.


40:6 Inimíci mei dixérunt mala mihi: * Quando moriétur, et períbit nomen eius?


40:7 Et si ingrediebátur ut vidéret, vana loquebátur: * cor eius congregávit iniquitátem sibi.


40:7 Egrediebátur foras, * et loquebátur in idípsum.


40:8 Advérsum me susurrábant omnes inimíci mei: * advérsum me cogitábant mala mihi.


40:9 Verbum iníquum constituérunt advérsum me: * Numquid qui dormit non adíciet ut resúrgat?


40:10 Étenim homo pacis meæ, in quo sperávi: * qui edébat panes meos, magnificávit super me supplantatiónem.


40:11 Tu autem, Dómine, miserére mei, et resúscita me: * et retríbuam eis.


40:12 In hoc cognóvi quóniam voluísti me: * quóniam non gaudébit inimícus meus super me.


40:13 Me autem propter innocéntiam suscepísti: * et confirmásti me in conspéctu tuo in ætérnum.


40:14 Benedíctus Dóminus, Deus Israël, a sǽculo et usque in sǽculum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(2-6) [2]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(7-12) [3]


41:7 Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum eius.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscepísti me, Dómine: et confirmásti me in conspéctu tuo.






Capitulum Responsorium Versus {ex Commune aut Festo}



Prov 31:20-21


Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis.


℟. Deo grátias.


 


℟.br. Adiuvábit eam * Deus vultu suo.


℟. Adiuvábit eam * Deus vultu suo.


℣. Deus in médio eius, non commovébitur.


℟. Deus vultu suo.


℣. Glória Patri, et Fílio, * et Spirítui Sancto.


℟. Adiuvábit eam * Deus vultu suo.


 


℣. Elégit eam Deus, et præelégit eam.


℟. In tabernáculo suo habitáre facit eam.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine, Deus noster, qui beátæ Birgíttæ per Fílium tuum unigénitum secréta cæléstia revelásti: ipsíus pia intercessióne da nobis fámulis tuis; in revelatióne sempitérnæ glóriæ tuæ gaudére lætántes.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Salvásti nos, * Dómine, et in nómine tuo confitébimur in sǽcula.


Psalmus 43(2-9) [1]


43:2 Deus áuribus nostris audívimus: * patres nostri annuntiavérunt nobis.


43:2 Opus, quod operátus es in diébus eórum, * et in diébus antíquis.


43:3 Manus tua gentes dispérdidit, et plantásti eos: * afflixísti pópulos, et expulísti eos.


43:4 Nec enim in gládio suo possedérunt terram, * et brácchium eórum non salvávit eos:


43:4 Sed déxtera tua, et brácchium tuum, et illuminátio vultus tui: * quóniam complacuísti in eis.


43:5 Tu es ipse Rex meus et Deus meus: * qui mandas salútes Iacob.


43:6 In te inimícos nostros ventilábimus cornu: * et in nómine tuo spernémus insurgéntes in nobis.


43:7 Non enim in arcu meo sperábo: * et gládius meus non salvábit me.


43:8 Salvásti enim nos de affligéntibus nos: * et odiéntes nos confudísti.


43:9 In Deo laudábimur tota die: * et in nómine tuo confitébimur in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(10-20) [2]


43:10 Nunc autem repulísti et confudísti nos: * et non egrediéris, Deus, in virtútibus nostris.


43:11 Avertísti nos retrórsum post inimícos nostros: * et qui odérunt nos, diripiébant sibi.


43:12 Dedísti nos tamquam oves escárum: * et in géntibus dispersísti nos.


43:13 Vendidísti pópulum tuum sine prétio: * et non fuit multitúdo in commutatiónibus eórum.


43:14 Posuísti nos oppróbrium vicínis nostris, * subsannatiónem et derísum his, qui sunt in circúitu nostro.


43:15 Posuísti nos in similitúdinem géntibus: * commotiónem cápitis in pópulis.


43:16 Tota die verecúndia mea contra me est, * et confúsio faciéi meæ coopéruit me.


43:17 A voce exprobrántis, et obloquéntis: * a fácie inimíci, et persequéntis.


43:18 Hæc ómnia venérunt super nos, nec oblíti sumus te: * et iníque non égimus in testaménto tuo.


43:19 Et non recéssit retro cor nostrum: * et declinásti sémitas nostras a via tua:


43:20 Quóniam humiliásti nos in loco afflictiónis, * et coopéruit nos umbra mortis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(21-26) [3]


43:21 Si oblíti sumus nomen Dei nostri, * et si expándimus manus nostras ad deum aliénum:


43:22 Nonne Deus requíret ista? * ipse enim novit abscóndita cordis.


43:22 Quóniam propter te mortificámur tota die: * æstimáti sumus sicut oves occisiónis.


43:23 Exsúrge, quare obdórmis, Dómine? * exsúrge, et ne repéllas in finem.


43:24 Quare fáciem tuam avértis, * oblivísceris inópiæ nostræ, et tribulatiónis nostræ?


43:25 Quóniam humiliáta est in púlvere ánima nostra: * conglutinátus est in terra venter noster.


43:26 Exsúrge, Dómine, ádiuva nos: * et rédime nos propter nomen tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvásti nos, Dómine, et in nómine tuo confitébimur in sǽcula.






Capitulum Responsorium Versus {ex Commune aut Festo}



Prov 31:29-30


Multæ fíliæ congregavérunt divítias: tu supergréssa es univérsas. Fallax grátia, et vana est pulchritúdo: múlier timens Dóminum, ipsa laudábitur.


℟. Deo grátias.


 


℟.br. Elégit eam Deus, * Et præelégit eam.


℟. Elégit eam Deus, * Et præelégit eam.


℣. In tabernáculo suo habitáre facit eam.


℟. Et præelégit eam.


℣. Glória Patri, et Fílio, * et Spirítui Sancto.


℟. Elégit eam Deus, * Et præelégit eam.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine, Deus noster, qui beátæ Birgíttæ per Fílium tuum unigénitum secréta cæléstia revelásti: ipsíus pia intercessióne da nobis fámulis tuis; in revelatióne sempitérnæ glóriæ tuæ gaudére lætántes.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Qui hábitas in cælis, * miserére nobis.


Psalmus 122 [1]


122:1 Ad te levávi óculos meos, * qui hábitas in cælis.


122:2 Ecce, sicut óculi servórum * in mánibus dominórum suórum,


122:2 Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.


122:3 Miserére nostri, Dómine, miserére nostri: * quia multum repléti sumus despectióne:


122:4 Quia multum repléta est ánima nostra: * oppróbrium abundántibus, et despéctio supérbis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui hábitas in cælis, miserére nobis.






Ant. Adiutórium nostrum * in nómine Dómini.


Psalmus 123 [2]


123:1 Nisi quia Dóminus erat in nobis, dicat nunc Israël: *  nisi quia Dóminus erat in nobis,


123:2 Cum exsúrgerent hómines in nos, *  forte vivos deglutíssent nos:


123:3 Cum irascerétur furor eórum in nos, *  fórsitan aqua absorbuísset nos.


123:5 Torréntem pertransívit ánima nostra: * fórsitan pertransísset ánima nostra aquam intolerábilem.


123:6 Benedíctus Dóminus * qui non dedit nos in captiónem déntibus eórum.


123:7 Ánima nostra sicut passer erépta est * de láqueo venántium:


123:7 Láqueus contrítus est, * et nos liberáti sumus.


123:8 Adiutórium nostrum in nómine Dómini, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiutórium nostrum in nómine Dómini.






Ant. In circúitu pópuli sui * Dóminus, ex hoc nunc et usque in sǽculum.


Psalmus 124 [3]


124:1 Qui confídunt in Dómino, sicut mons Sion: * non commovébitur in ætérnum, qui hábitat  in Ierúsalem.


124:2 Montes in circúitu eius: † et Dóminus in circúitu pópuli sui, * ex hoc nunc et usque in sǽculum.


124:3 Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.


124:4 Bénefac, Dómine, bonis, * et rectis corde.


124:5 Declinántes autem in obligatiónes addúcet Dóminus cum operántibus iniquitátem: * pax super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In circúitu pópuli sui Dóminus, ex hoc nunc et usque in sǽculum.






Ant. Magnificávit Dóminus * fácere nobíscum: facti sumus lætántes.


Psalmus 125 [4]


125:1 In converténdo Dóminus captivitátem Sion: * facti sumus sicut consoláti:


125:2 Tunc replétum est gáudio os nostrum: * et lingua nostra exsultatióne.


125:2 Tunc dicent inter gentes: * Magnificávit Dóminus fácere cum eis.


125:3 Magnificávit Dóminus fácere nobíscum: * facti sumus lætántes.


125:4 Convérte, Dómine, captivitátem nostram, * sicut torrens in Austro.


125:5 Qui séminant in lácrimis, * in exsultatióne metent.


125:6 Eúntes ibant et flebant, * mitténtes sémina sua.


125:6 Veniéntes autem vénient cum exsultatióne, * portántes manípulos suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnificávit Dóminus fácere nobíscum: facti sumus lætántes.






Ant. Dóminus ædíficet * nobis domum, et custódiat civitátem.


Psalmus 126 [5]


126:1 Nisi Dóminus ædificáverit domum, * in vanum laboravérunt qui ædíficant eam.


126:1 Nisi Dóminus custodíerit civitátem, * frustra vígilat qui custódit eam.


126:2 Vanum est vobis ante lucem súrgere: * súrgite postquam sedéritis, qui manducátis panem dolóris.


126:2 Cum déderit diléctis suis somnum: *  ecce heréditas Dómini fílii: merces, fructus ventris.


126:4 Sicut sagíttæ in manu poténtis: * ita fílii excussórum.


126:5 Beátus vir, qui implévit desidérium suum ex ipsis: * non confundétur cum loquétur inimícis suis in porta.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus ædíficet nobis domum, et custódiat civitátem.






Capitulum Hymnus Versus {ex Commune aut Festo}



Prov. 31:10-11


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.


℟. Deo grátias.


 


Hymnus


Fortem viríli péctore


Laudémus omnes féminam,


Quæ sanctitátis glória


Ubíque fulget ínclita.


 


Hæc sancto amóre sáucia,


Dum mundi amórem nóxium


Horréscit, ad cæléstia


Iter perégit árduum.


 


Carnem domans ieiúniis,


Dulcíque mentem pábulo


Oratiónis nútriens,


Cæli potítur gáudiis.


 


Rex Christe, virtus fórtium,


Qui magna solus éfficis,


Huius precátu, quǽsumus,


Audi benígnus súpplices.


 


Deo Patri sit glória,


Eiúsque soli Fílio,


Cum Spíritu Paráclito,


Nunc, et per omne sǽculum.


Amen.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Canticum: Magnificat {Antiphona ex Proprio Sanctorum}



Ant. Manum suam * apéruit ínopi, et palmas suas exténdit ad páuperem, et panem otiósa non comédit.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Manum suam apéruit ínopi, et palmas suas exténdit ad páuperem, et panem otiósa non comédit.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine, Deus noster, qui beátæ Birgíttæ per Fílium tuum unigénitum secréta cæléstia revelásti: ipsíus pia intercessióne da nobis fámulis tuis; in revelatióne sempitérnæ glóriæ tuæ gaudére lætántes.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Tu, Dómine, * servábis nos: et custódies nos in ætérnum.


Psalmus 11 [1]


11:2 Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.


11:3 Vana locúti sunt unusquísque ad próximum suum: * lábia dolósa, in corde et corde locúti sunt.


11:4 Dispérdat Dóminus univérsa lábia dolósa, * et linguam magníloquam.


11:5 Qui dixérunt: Linguam nostram magnificábimus, † lábia nostra a nobis sunt, * quis noster Dóminus est?


11:6 Propter misériam ínopum, et gémitum páuperum, * nunc exsúrgam, dicit Dóminus.


11:6 Ponam in salutári: * fiduciáliter agam in eo.


11:7 Elóquia Dómini, elóquia casta: * argéntum igne examinátum, probátum terræ purgátum séptuplum.


11:8 Tu, Dómine, servábis nos: et custódies nos * a generatióne hac in ætérnum.


11:9 In circúitu ímpii ámbulant: * secúndum altitúdinem tuam multiplicásti fílios hóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 12 [2]


12:1 Úsquequo, Dómine, obliviscéris me in finem? * Úsquequo avértis fáciem tuam a me?


12:2 Quámdiu ponam consília in ánima mea, * dolórem in corde meo per diem?


12:3 Úsquequo exaltábitur inimícus meus super me? *  réspice, et exáudi me, Dómine, Deus meus.


12:4 Illúmina óculos meos ne umquam obdórmiam in morte: *  nequándo dicat inimícus meus: Præválui advérsus eum.


12:5 Qui tríbulant me, exsultábunt si motus fúero: *  ego autem in misericórdia tua sperávi.


12:6 Exsultábit cor meum in salutári tuo: † cantábo Dómino qui bona tríbuit mihi: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra eius, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu, Dómine, servábis nos: et custódies nos in ætérnum.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






S. Joannis Leonardi Confessoris
III. classis

Tempora: Feria Quarta infra Hebdomadam XVII post Octavam Pentecostes I. Octobris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Confessórum Dóminum, * Veníte, adorémus.


Ant. Regem Confessórum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Confessórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Confessórum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Confessórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Confessórum Dóminum, * Veníte, adorémus.






Hymnus {ex Commune aut Festo}



Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Speciósus forma * præ fíliis hóminum, diffúsa est grátia in lábiis tuis.


Psalmus 44(2a-10b) [1]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Speciósus forma præ fíliis hóminum, diffúsa est grátia in lábiis tuis.






Ant. Confitebúntur tibi * pópuli Deus in ætérnum.


Psalmus 44(11-18b) [2]


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitebúntur tibi pópuli Deus in ætérnum.






Ant. Adiútor in tribulatiónibus * Deus noster.


Psalmus 45 [3]


45:2 Deus noster refúgium, et virtus: * adiútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine eius.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio eius, non commovébitur: * adiuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Iacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Iacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor in tribulatiónibus Deus noster.






Ant. Magnus Dóminus * et laudábilis nimis in civitáte Dei nostri. ‡


Psalmus 47 [4]


47:2  Magnus Dóminus, et laudábilis nimis in civitáte Dei nostri, ‡ in monte sancto eius.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus eius cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * iustítia plena est déxtera tua.


47:12 Lætétur mons Sion, et exsúltent fíliæ Iudæ: * propter iudícia tua, Dómine.


47:13 Circúmdate Sion, et complectímini eam: * narráte in túrribus eius.


47:14 Pónite corda vestra in virtúte eius: * et distribúite domos eius, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus Dóminus et laudábilis nimis in civitáte Dei nostri.






Ant. Os meum loquétur * sapiéntiam: et meditátio cordis mei prudéntiam.


Psalmus 48(2-13) [5]


48:2 Audíte hæc, omnes gentes: * áuribus percípite omnes, qui habitátis orbem:


48:3 Quique terrígenæ, et fílii hóminum: * simul in unum dives et pauper.


48:4 Os meum loquétur sapiéntiam: * et meditátio cordis mei prudéntiam.


48:5 Inclinábo in parábolam aurem meam: * apériam in psaltério propositiónem meam.


48:6 Cur timébo in die mala? * iníquitas calcánei mei circúmdabit me:


48:7 Qui confídunt in virtúte sua: * et in multitúdine divitiárum suárum gloriántur.


48:8 Frater non rédimit, rédimet homo: * non dabit Deo placatiónem suam.


48:9 Et prétium redemptiónis ánimæ suæ: * et laborábit in ætérnum, et vivet adhuc in finem.


48:11 Non vidébit intéritum, cum víderit sapiéntes moriéntes: * simul insípiens, et stultus períbunt.


48:11 Et relínquent aliénis divítias suas: * et sepúlcra eórum domus illórum in ætérnum.


48:12 Tabernácula eórum in progénie et progénie: * vocavérunt nómina sua in terris suis.


48:13 Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Os meum loquétur sapiéntiam: et meditátio cordis mei prudéntiam.






Ant. Ne timúeris * cum dívite non descéndet in sepúlcrum glória eius.


Psalmus 48(14-21) [6]


48:14 Hæc via illórum scándalum ipsis: * et póstea in ore suo complacébunt.


48:15 Sicut oves in inférno pósiti sunt: * mors depáscet eos.


48:15 Et dominabúntur eórum iusti in matutíno: * et auxílium eórum veteráscet in inférno a glória eórum.


48:16 Verúmtamen Deus rédimet ánimam meam de manu ínferi: * cum accéperit me.


48:17 Ne timúeris, cum dives factus fúerit homo: * et cum multiplicáta fúerit glória domus eius.


48:18 Quóniam cum interíerit, non sumet ómnia: * neque descéndet cum eo glória eius.


48:19 Quia ánima eius in vita ipsíus benedicétur: * confitébitur tibi cum beneféceris ei.


48:20 Introíbit usque in progénies patrum suórum: * et usque in ætérnum non vidébit lumen.


48:21 Homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne timúeris cum dívite non descéndet in sepúlcrum glória eius.






Ant. Deus deórum, * Dóminus locútus est. ‡


Psalmus 49(1-15) [7]


49:1  Deus deórum, Dóminus locútus est: * ‡ et vocávit terram,


49:1 A solis ortu usque ad occásum: * ex Sion spécies decóris eius.


49:3 Deus maniféste véniet: * Deus noster et non silébit.


49:3 Ignis in conspéctu eius exardéscet: * et in circúitu eius tempéstas válida.


49:4 Advocábit cælum desúrsum: * et terram discérnere pópulum suum.


49:5 Congregáte illi sanctos eius: * qui órdinant testaméntum eius super sacrifícia.


49:6 Et annuntiábunt cæli iustítiam eius: * quóniam Deus iudex est.


49:7 Audi, pópulus meus, et loquar: Israël, et testificábor tibi: * Deus, Deus tuus ego sum.


49:8 Non in sacrifíciis tuis árguam te: * holocáusta autem tua in conspéctu meo sunt semper.


49:9 Non accípiam de domo tua vítulos: * neque de grégibus tuis hircos.


49:10 Quóniam meæ sunt omnes feræ silvárum: * iuménta in móntibus et boves.


49:11 Cognóvi ómnia volatília cæli: * et pulchritúdo agri mecum est.


49:12 Si esuríero, non dicam tibi: * meus est enim orbis terræ, et plenitúdo eius.


49:13 Numquid manducábo carnes taurórum? * aut sánguinem hircórum potábo?


49:14 Ímmola Deo sacrifícium laudis: * et redde Altíssimo vota tua.


49:15 Et ínvoca me in die tribulatiónis: * éruam te, et honorificábis me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus deórum, Dóminus locútus est.






Ant. Intellégite, * qui obliviscímini Deum.


Psalmus 49(16-23) [8]


49:16 Peccatóri autem dixit Deus: * Quare tu enárras iustítias meas, et assúmis testaméntum meum per os tuum?


49:17 Tu vero odísti disciplínam: * et proiecísti sermónes meos retrórsum:


49:18 Si vidébas furem, currébas cum eo: * et cum adúlteris portiónem tuam ponébas.


49:19 Os tuum abundávit malítia: * et lingua tua concinnábat dolos.


49:20 Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.


49:21 Existimásti, iníque, quod ero tui símilis: * árguam te, et státuam contra fáciem tuam.


49:22 Intellégite hæc, qui obliviscímini Deum: * nequándo rápiat, et non sit qui erípiat.


49:23 Sacrifícium laudis honorificábit me: * et illic iter, quo osténdam illi salutáre Dei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intellégite, qui obliviscímini Deum.






Ant. Acceptábis sacrifícium * iustítiæ super altáre tuum, Dómine.


Psalmus 50 [9]


50:3 Miserére mei, Deus, * secúndum magnam misericórdiam tuam.


50:3 Et secúndum multitúdinem miseratiónum tuárum, * dele iniquitátem meam.


50:4 Ámplius lava me ab iniquitáte mea: * et a peccáto meo munda me.


50:5 Quóniam iniquitátem meam ego cognósco: * et peccátum meum contra me est semper.


50:6 Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.


50:7 Ecce enim, in iniquitátibus concéptus sum: * et in peccátis concépit me mater mea.


50:8 Ecce enim, veritátem dilexísti: * incérta et occúlta sapiéntiæ tuæ manifestásti mihi.


50:9 Aspérges me hyssópo, et mundábor: * lavábis me, et super nivem dealbábor.


50:10 Audítui meo dabis gáudium et lætítiam: * et exsultábunt ossa humiliáta.


50:11 Avérte fáciem tuam a peccátis meis: * et omnes iniquitátes meas dele.


50:12 Cor mundum crea in me, Deus: * et spíritum rectum ínnova in viscéribus meis.


50:13 Ne proícias me a fácie tua: * et spíritum sanctum tuum ne áuferas a me.


50:14 Redde mihi lætítiam salutáris tui: * et spíritu principáli confírma me.


50:15 Docébo iníquos vias tuas: * et ímpii ad te converténtur.


50:16 Líbera me de sanguínibus, Deus, Deus salútis meæ: * et exsultábit lingua mea iustítiam tuam.


50:17 Dómine, lábia mea apéries: * et os meum annuntiábit laudem tuam.


50:18 Quóniam si voluísses sacrifícium, dedíssem útique: * holocáustis non delectáberis.


50:19 Sacrifícium Deo spíritus contribulátus: * cor contrítum, et humiliátum, Deus, non despícies.


50:20 Benígne fac, Dómine, in bona voluntáte tua Sion: * ut ædificéntur muri Ierúsalem.


50:21 Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Acceptábis sacrifícium iustítiæ super altáre tuum, Dómine.






℣. Audítui meo dabis gáudium et lætítiam.


℟. Et exsultábunt ossa humiliáta.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro primo Machabæórum


1 Mac 2:19-22


19 Et respóndit Mathathías et dixit magna voce: Etsi omnes gentes regi Antíocho obédiunt, ut discédat unusquísque a servitúte legis patrum suórum, et conséntiat mandátis eius:


20 Ego et fílii mei, et fratres mei, obediémus legi patrum nostrórum.


21 Propítius sit nobis Deus, non est nobis útile relínquere legem et iustítias Dei:


22 Non audiémus verba regis Antíochi, nec sacrificábimus transgrediéntes legis nostræ mandáta, ut eámus áltera via.


℣. Tu autem, Dómine, miserére nobis.


℟. Deo grátias.


 


℟. Refúlsit sol in clípeos áureos, et resplenduérunt montes ab eis:


* Et fortitúdo géntium dissipáta est.


℣. Erat enim exércitus magnus valde et fortis: et appropiávit Iudas et exércitus eius in prǽlio.


℟. Et fortitúdo géntium dissipáta est.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


1 Mac 2:23-26


23 Et, ut cessávit loqui verba hæc, accéssit quidam Iudǽus in ómnium óculis sacrificáre idólis super aram in civitáte Modin, secúndum iussum regis.


24 Et vidit Mathathías et dóluit, et contremuérunt renes eius, et accénsus est furor eius secúndum iudícium legis, et insíliens trucidávit eum super aram.


25 Sed et virum, quem rex Antíochus míserat, qui cogébat immoláre, occídit in ipso témpore, et aram destrúxit:


26 Et zelátus est legem, sicut fecit Phínees Zamri fílio Salómi.


1 Mac 2:27-30


27 Et exclamávit Mathathías voce magna in civitáte, dicens: Omnis qui zelum habet legis státuens testaméntum éxeat post me.


28 Et fugit ipse, et fílii eius in montes, et reliquérunt quæcúmque habébant in civitáte.


29 Tunc descendérunt multi quæréntes iudícium et iustítiam in desértum.


30 Et sedérunt ibi ipsi, et fílii eórum, et mulíeres eórum, et pécora eórum, quóniam inundavérunt super eos mala.


℣. Tu autem, Dómine, miserére nobis.


℟. Deo grátias.


 


℟. In hymnis et confessiónibus benedicébant Dóminum,


* Qui magna fecit in Israël, et victóriam dedit illis Dóminus omnípotens.


℣. Ornavérunt fáciem templi corónis áureis, et dedicavérunt altáre Dómino.


℟. Qui magna fecit in Israël, et victóriam dedit illis Dóminus omnípotens.


℣. Glória Patri, et Fílio, * et Spirítui Sancto.


℟. Qui magna fecit in Israël, et victóriam dedit illis Dóminus omnípotens.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Ioánnes Leonárdi non longe a Lucénsi urbe ortus, a prima ætáte grave quiddam ac matúrum præ se tulit. Annos natus vigínti sex a Deo vocátus ad ecclesiásticæ milítiæ nomen dandum, primum inter púeros latínæ linguæ rudiméntis instrúctus, in lítteris et philosóphicis ac theológicis disciplínis ádeo profécit, ut vix acto quadriénnio ad sacerdótium ex obediéntia promótus fúerit. Congregatiónem instítuit clericórum regulárium a Matre Dei, quorum cura et zelo in Lucénsi república magna animórum commutátio perácta est. Hinc in acérrimas hóminum nequam insectatiónes incídit, sed, æquo ánimo ómnia libénter ferens, a Gregório décimo tértio suæ congregatiónis confirmatiónem impetrávit. Gráviter dolens gentes plúrimas remótis in regiónibus luce Evangélica carére consíliis ínitis cum piíssimo prǽsule Vives, cœtum instítuit presbyterórum, quibus propósitum esset idóneos informáre adolescéntes, in díssitas regiónes subínde mitténdos ad fidem propagándam. A sacro ministério nunquam defíciens, in cínere et cilício ad Dóminum migrávit Romæ, die nona octóbris, anno millésimo sexcentésimo nono, et a Pio undécimo Sanctórum fastis adscríptus est.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Ioánnem Confessórem tuum ad fidem in géntibus propagándam mirabíliter excitáre dignátus es, ac per eum in erudiéndis fidélibus novam in Ecclésia tua famíliam congregásti: da nobis fámulis tuis; ita eius institútis profícere, ut prǽmia consequámur ætérna.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dóminus regnávit, * exsúltet terra. ‡


Psalmus 96 [1]


96:1  Dóminus regnávit, exsúltet terra: * ‡ læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus regnávit, exsúltet terra.






Ant. Te decet hymnus, * Deus, in Sion. ‡


Psalmus 64 [2]


64:2  Te decet hymnus, Deus, in Sion: * ‡ et tibi reddétur votum in Ierúsalem.


64:3 Exáudi oratiónem meam: * ad te omnis caro véniet.


64:4 Verba iniquórum prævaluérunt super nos: * et impietátibus nostris tu propitiáberis.


64:5 Beátus, quem elegísti, et assumpsísti: * inhabitábit in átriis tuis.


64:5 Replébimur in bonis domus tuæ: * sanctum est templum tuum, mirábile in æquitáte.


64:6 Exáudi nos, Deus, salutáris noster, * spes ómnium fínium terræ, et in mari longe.


64:7 Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.


64:8 Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.


64:10 Visitásti terram, et inebriásti eam: * multiplicásti locupletáre eam.


64:10 Flumen Dei replétum est aquis, parásti cibum illórum: * quóniam ita est præparátio eius.


64:11 Rivos eius inébria, multíplica genímina eius: * in stillicídiis eius lætábitur gérminans.


64:12 Benedíces corónæ anni benignitátis tuæ: * et campi tui replebúntur ubertáte.


64:13 Pinguéscent speciósa desérti: * et exsultatióne colles accingéntur.


64:14 Indúti sunt aríetes óvium, et valles abundábunt fruménto: * clamábunt, étenim hymnum dicent.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Te decet hymnus, Deus, in Sion.






Ant. Tibi, Dómine, psallam, * et intéllegam in via immaculáta.


Psalmus 100 [3]


100:1 Misericórdiam, et iudícium * cantábo tibi, Dómine:


100:2 Psallam, et intéllegam in via immaculáta, * quando vénies ad me.


100:2 Perambulábam in innocéntia cordis mei, * in médio domus meæ.


100:3 Non proponébam ante óculos meos rem iniústam: * faciéntes prævaricatiónes odívi.


100:4 Non adhǽsit mihi cor pravum: * declinántem a me malígnum non cognoscébam.


100:5 Detrahéntem secréto próximo suo, * hunc persequébar.


100:5 Supérbo óculo, et insatiábili corde, * cum hoc non edébam.


100:6 Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.


100:7 Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.


100:8 In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tibi, Dómine, psallam, et intéllegam in via immaculáta.






Ant. Dómine, magnus es tu, * et præclárus in virtúte tua.


Canticum Iudith [4]


Iudith 16:15-22


16:15 Hymnum cantémus Dómino, * hymnum novum cantémus Deo nostro.


16:16 Adonái, Dómine, magnus es tu, et præclárus in virtúte tua, * et quem superáre nemo potest.


16:17 Tibi sérviat omnis creatúra tua: * quia dixísti, et facta sunt:


16:18 Misísti spíritum tuum, et creáta sunt, * et non est qui resístat voci tuæ.


16:19 Montes a fundaméntis movebúntur cum aquis: * petræ, sicut cera, liquéscent ante fáciem tuam.


16:20 Qui autem timent te, * magni erunt apud te per ómnia.


16:21 Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.


16:22 Dabit enim ignem, et vermes in carnes eórum, * ut urántur, et séntiant usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, magnus es tu, et præclárus in virtúte tua.






Ant. Laudábo Deum meum * in vita mea.


Psalmus 145 [5]


145:2 Lauda, ánima mea, Dóminum, † laudábo Dóminum in vita mea: * psallam Deo meo quámdiu fúero.


145:2 Nolíte confídere in princípibus: *  in fíliis hóminum, in quibus non est salus.


145:4 Exíbit spíritus eius, et revertétur in terram suam: * in illa die períbunt omnes cogitatiónes eórum.


145:5 Beátus, cuius Deus Iacob adiútor eius, † spes eius in Dómino, Deo ipsíus: *  qui fecit cælum et terram, mare, et ómnia, quæ in eis sunt.


145:7 Qui custódit veritátem in sǽculum, † facit iudícium iniúriam patiéntibus: * dat escam esuriéntibus.


145:7 Dóminus solvit compedítos: *  Dóminus illúminat cæcos.


145:8 Dóminus érigit elísos, * Dóminus díligit iustos.


145:9 Dóminus custódit ádvenas, † pupíllum et víduam suscípiet: * et vias peccatórum dispérdet.


145:10 Regnábit Dóminus in sǽcula, Deus tuus, Sion, * in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudábo Deum meum in vita mea.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Iesu, coróna célsior,


Et véritas sublímior,


Qui confiténti sérvulo


Reddis perénne prǽmium:


 


Da supplicánti cœ́tui,


Huius rogátu, nóxii


Remissiónem críminis,


Rumpéndo nexum vínculi.


 


Anni revérso témpore,


Dies refúlsit lúmine,


Quo Sanctus hic de córpore


Migrávit inter sídera.


 


Hic vana terræ gáudia,


Et luculénta prǽdia,


Pollúta sorde députans,


Ovans tenet cæléstia.


 


Te, Christe, Rex piíssime,


Hic confiténdo iúgiter,


Calcávit artes dǽmonum,


Sævúmque avérni príncipem.


 


Virtúte clarus, et fide,


Confessióne sédulus,


Ieiúna membra déferens,


Dapes supérnas óbtinet.


 


Proínde te piíssime


Precámur omnes súpplices:


Nobis ut huius grátia


Pœnas remíttas débitas.


 


Patri perénnis glória,


Natóque Patris único,


Sanctóque sit Paráclito,


Per omne semper sǽculum.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Benedictus {Antiphona ex Proprio Sanctorum}



Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Ioánnem Confessórem tuum ad fidem in géntibus propagándam mirabíliter excitáre dignátus es, ac per eum in erudiéndis fidélibus novam in Ecclésia tua famíliam congregásti: da nobis fámulis tuis; ita eius institútis profícere, ut prǽmia consequámur ætérna.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Dionysii Epíscopi, Rustici et Eleutherii Martyrum


Ant. Vestri capílli cápitis omnes numeráti sunt: nolíte timére: multis passéribus melióres estis vos.


 


℣. Exsultábunt Sancti in glória.


℟. Lætabúntur in cubílibus suis.


 


Orémus.


Deus, qui hodiérna die beátum Dionýsium, Mártyrem tuum atque Pontíficem, virtúte constantiæ in passióne roborásti, quique illi, ad prædicándum géntibus glóriam tuam, Rústicum et Eleuthérium sociáre dignátus es: tríbue nobis, quǽsumus; eórum imitatióne, pro amóre tuo próspera mundi despícere, et nulla eius advérsa formidáre.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Misericórdia tua, * Dómine, ante óculos meos: et complácui in veritáte tua.


Psalmus 25 [1]


25:1 Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.


25:2 Proba me, Dómine, et tenta me: * ure renes meos et cor meum.


25:3 Quóniam misericórdia tua ante óculos meos est: * et complácui in veritáte tua.


25:4 Non sedi cum concílio vanitátis: * et cum iníqua geréntibus non introíbo.


25:5 Odívi ecclésiam malignántium: * et cum ímpiis non sedébo.


25:6 Lavábo inter innocéntes manus meas: * et circúmdabo altáre tuum, Dómine:


25:7 Ut áudiam vocem laudis, * et enárrem univérsa mirabília tua.


25:8 Dómine, diléxi decórem domus tuæ, * et locum habitatiónis glóriæ tuæ.


25:9 Ne perdas cum ímpiis, Deus, ánimam meam, * et cum viris sánguinum vitam meam:


25:10 In quorum mánibus iniquitátes sunt: * déxtera eórum repléta est munéribus.


25:11 Ego autem in innocéntia mea ingréssus sum: * rédime me, et miserére mei.


25:12 Pes meus stetit in dirécto: * in ecclésiis benedícam te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 51 [2]


51:3 Quid gloriáris in malítia, * qui potens es in iniquitáte?


51:4 Tota die iniustítiam cogitávit lingua tua: * sicut novácula acúta fecísti dolum.


51:5 Dilexísti malítiam super benignitátem: * iniquitátem magis quam loqui æquitátem.


51:6 Dilexísti ómnia verba præcipitatiónis, * lingua dolósa.


51:7 Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.


51:8 Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:


51:9 Sed sperávit in multitúdine divitiárum suárum: * et præváluit in vanitáte sua.


51:10 Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.


51:11 Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 52 [3]


52:1 Dixit insípiens in corde suo: * Non est Deus.


52:2 Corrúpti sunt, et abominábiles facti sunt in iniquitátibus: * non est qui fáciat bonum.


52:3 Deus de cælo prospéxit super fílios hóminum: * ut vídeat si est intéllegens, aut requírens Deum.


52:4 Omnes declinavérunt, simul inútiles facti sunt: * non est qui fáciat bonum, non est usque ad unum.


52:5 Nonne scient omnes qui operántur iniquitátem, * qui dévorant plebem meam ut cibum panis?


52:6 Deum non invocavérunt: * illic trepidavérunt timóre, ubi non erat timor.


52:6 Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.


52:7 Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia tua, Dómine, ante óculos meos: et complácui in veritáte tua.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Sexto Idus Octóbris Luna tértia décima Anno Dómini 2030


 


Sancti Francísci Bórgiæ, Sacerdótis e Societáte Iesu et Confessóris, cuius dies natális prídie Kaléndas Octóbris recensétur.


Apud Septam, in Mauritánia Tingitána, pássio sanctórum septem Mártyrum, ex Ordine Minórum, scílicet Daniélis, Samuélis, Angeli, Leónis, Nicolái, Hugolíni et Domni; qui, cum essent omnes præter Domnum Sacerdótes, ibídem, ob Evangélii prædicatiónem et Mahuméticæ confutatiónem sectæ, a Saracénis contumélias, víncula et flagélla perpéssi, demum, capítibus abscíssis, martýrii palmam adépti sunt.


Colóniæ Agrippínæ sancti Gereónis Mártyris, cum áliis trecéntis decem et octo; qui pro vera pietáte, in persecutióne Maximiáni, gládiis patiéntes colla subdidérunt.


In território eiúsdem urbis sanctórum Victóris et Sociórum Mártyrum.


Bonnæ, in Germánia, sanctórum Mártyrum Cássii et Floréntii, cum áliis plúrimis.


Nicomedíæ sanctórum Mártyrum Eulámpii, et soróris Eulámpiæ Vírginis. Hæc porro, cum audísset pro Christo fratrem torquéri, in médiam turbam exsíluit, et, fratrem amplexáta, huic sóciam se adiúnxit; atque ambo, coniécti in ollam fervéntis ólei, sed nulla ex parte læsi, tandem, una cum áliis ducéntis, qui eo miráculo permóti credíderant in Christum, cápitis obtruncatióne martýrium complevérunt.


In Creta ínsula beáti Pinýti, inter Epíscopos nobilíssimi. Hic, Gnósiæ urbis Epíscopus, sub Marco Antoníno Vero et Lúcio Aurélio Cómmodo flóruit, et in scriptis suis, velut in quodam spéculo, vivéntem sui relíquit imáginem.


Eboráci, in Anglia, sancti Paulíni Epíscopi, qui fuit beáti Gregórii Papæ discípulus; et, una cum áliis, ad prædicándum Evangélium illuc ab eo missus, Edwínum Regem eiúsque pópulum ad Christi fidem convértit.


Populónii, in Túscia, sancti Cerbónii, Epíscopi et Confessóris, qui (ut sanctus Gregórius Papa refert) in vita et morte miráculis cláruit.


Verónæ sancti Cerbónii Epíscopi.


Cápuæ sancti Paulíni Epíscopi.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus ádiuvat me: * et Dóminus suscéptor est ánimæ meæ.


Psalmus 53 [1]


53:3 Deus, in nómine tuo salvum me fac: * et in virtúte tua iúdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádiuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(2-16) [2]


54:2 Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.


54:3 Contristátus sum in exercitatióne mea: * et conturbátus sum a voce inimíci, et a tribulatióne peccatóris.


54:4 Quóniam declinavérunt in me iniquitátes: * et in ira molésti erant mihi.


54:5 Cor meum conturbátum est in me: * et formído mortis cécidit super me.


54:6 Timor et tremor venérunt super me: * et contexérunt me ténebræ.


54:7 Et dixi: Quis dabit mihi pennas sicut colúmbæ, * et volábo, et requiéscam?


54:8 Ecce, elongávi fúgiens: * et mansi in solitúdine.


54:9 Exspectábam eum, qui salvum me fecit * a pusillanimitáte spíritus et tempestáte.


54:10 Præcípita, Dómine, dívide linguas eórum: * quóniam vidi iniquitátem, et contradictiónem in civitáte.


54:11 Die ac nocte circúmdabit eam super muros eius iníquitas: * et labor in médio eius, et iniustítia.


54:12 Et non defécit de platéis eius * usúra, et dolus.


54:13 Quóniam si inimícus meus maledixísset mihi, * sustinuíssem útique.


54:13 Et si is, qui óderat me, super me magna locútus fuísset, * abscondíssem me fórsitan ab eo.


54:14 Tu vero, homo unánimis: * dux meus, et notus meus:


54:15 Qui simul mecum dulces capiébas cibos: * in domo Dei ambulávimus cum consénsu.


54:16 Véniat mors super illos: * et descéndant in inférnum vivéntes:


54:16 Quóniam nequítiæ in habitáculis eórum: * in médio eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(17-24) [3]


54:17 Ego autem ad Deum clamávi: * et Dóminus salvábit me.


54:18 Véspere, et mane, et merídie narrábo et annuntiábo: * et exáudiet vocem meam.


54:19 Rédimet in pace ánimam meam ab his, qui appropínquant mihi: * quóniam inter multos erant mecum.


54:20 Exáudiet Deus, et humiliábit illos, * qui est ante sǽcula.


54:20 Non enim est illis commutátio, et non timuérunt Deum: * exténdit manum suam in retribuéndo.


54:21 Contaminavérunt testaméntum eius, divísi sunt ab ira vultus eius: * et appropinquávit cor illíus.


54:22 Mollíti sunt sermónes eius super óleum: * et ipsi sunt iácula.


54:23 Iacta super Dóminum curam tuam, et ipse te enútriet: * non dabit in ætérnum fluctuatiónem iusto.


54:24 Tu vero, Deus, dedúces eos, * in púteum intéritus.


54:24 Viri sánguinum, et dolósi non dimidiábunt dies suos: * ego autem sperábo in te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus ádiuvat me: et Dóminus suscéptor est ánimæ meæ.






Capitulum Responsorium Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


℟.br. Amávit eum Dóminus, * Et ornávit eum.


℟. Amávit eum Dóminus, * Et ornávit eum.


℣. Stolam glóriæ índuit eum.


℟. Et ornávit eum.


℣. Glória Patri, et Fílio, * et Spirítui Sancto.


℟. Amávit eum Dóminus, * Et ornávit eum.


 


℣. Os iusti meditábitur sapiéntiam.


℟. Et lingua eius loquétur iudícium.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Ioánnem Confessórem tuum ad fidem in géntibus propagándam mirabíliter excitáre dignátus es, ac per eum in erudiéndis fidélibus novam in Ecclésia tua famíliam congregásti: da nobis fámulis tuis; ita eius institútis profícere, ut prǽmia consequámur ætérna.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In Deo sperávi * non timébo quid fáciat mihi homo.


Psalmus 55 [1]


55:2 Miserére mei, Deus, quóniam conculcávit me homo: * tota die impúgnans tribulávit me.


55:3 Conculcavérunt me inimíci mei tota die: * quóniam multi bellántes advérsum me.


55:4 Ab altitúdine diéi timébo: * ego vero in te sperábo.


55:5 In Deo laudábo sermónes meos, in Deo sperávi: * non timébo quid fáciat mihi caro.


55:6 Tota die verba mea exsecrabántur: * advérsum me omnes cogitatiónes eórum in malum.


55:7 Inhabitábunt et abscóndent: * ipsi calcáneum meum observábunt.


55:8 Sicut sustinuérunt ánimam meam, pro níhilo salvos fácies illos: * in ira pópulos confrínges.


55:9 Deus, vitam meam annuntiávi tibi: * posuísti lácrimas meas in conspéctu tuo.


55:9 Sicut et in promissióne tua: * tunc converténtur inimíci mei retrórsum:


55:10 In quacúmque die invocávero te: * ecce, cognóvi, quóniam Deus meus es.


55:11 In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.


55:12 In me sunt, Deus, vota tua, * quæ reddam, laudatiónes tibi.


55:13 Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 56 [2]


56:2 Miserére mei, Deus, miserére mei: * quóniam in te confídit ánima mea.


56:2 Et in umbra alárum tuárum sperábo, * donec tránseat iníquitas.


56:3 Clamábo ad Deum altíssimum: * Deum qui benefécit mihi.


56:4 Misit de cælo, et liberávit me: * dedit in oppróbrium conculcántes me.


56:4 Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.


56:5 Fílii hóminum dentes eórum arma et sagíttæ: * et lingua eórum gládius acútus.


56:6 Exaltáre super cælos, Deus, * et in omnem terram glória tua.


56:7 Láqueum paravérunt pédibus meis: * et incurvavérunt ánimam meam.


56:7 Fodérunt ante fáciem meam fóveam: * et incidérunt in eam.


56:8 Parátum cor meum, Deus, parátum cor meum: * cantábo, et psalmum dicam.


56:9 Exsúrge, glória mea, exsúrge, psaltérium et cíthara: * exsúrgam dilúculo.


56:10 Confitébor tibi in pópulis, Dómine: * et psalmum dicam tibi in géntibus:


56:11 Quóniam magnificáta est usque ad cælos misericórdia tua, * et usque ad nubes véritas tua.


56:12 Exaltáre super cælos, Deus: * et super omnem terram glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 57 [3]


57:2 Si vere útique iustítiam loquímini: * recta iudicáte, fílii hóminum.


57:3 Étenim in corde iniquitátes operámini: * in terra iniustítias manus vestræ concínnant.


57:4 Alienáti sunt peccatóres a vulva, erravérunt ab útero: * locúti sunt falsa.


57:5 Furor illis secúndum similitúdinem serpéntis: * sicut áspidis surdæ, et obturántis aures suas,


57:6 Quæ non exáudiet vocem incantántium: * et venéfici incantántis sapiénter.


57:7 Deus cónteret dentes eórum in ore ipsórum: * molas leónum confrínget Dóminus.


57:8 Ad níhilum devénient tamquam aqua decúrrens: * inténdit arcum suum donec infirméntur.


57:9 Sicut cera, quæ fluit, auferéntur: * supercécidit ignis, et non vidérunt solem.


57:10 Priúsquam intellégerent spinæ vestræ rhamnum: * sicut vivéntes, sic in ira absórbet eos.


57:11 Lætábitur iustus cum víderit vindíctam: * manus suas lavábit in sánguine peccatóris.


57:12 Et dicet homo: Si útique est fructus iusto: * útique est Deus iúdicans eos in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo sperávi non timébo quid fáciat mihi homo.






Capitulum Responsorium Versus {ex Commune aut Festo}



Sir 39:6


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.


℟. Deo grátias.


 


℟.br. Os iusti * Meditábitur sapiéntiam.


℟. Os iusti * Meditábitur sapiéntiam.


℣. Et lingua eius loquétur iudícium.


℟. Meditábitur sapiéntiam.


℣. Glória Patri, et Fílio, * et Spirítui Sancto.


℟. Os iusti * Meditábitur sapiéntiam.


 


℣. Lex Dei eius in corde ipsíus.


℟. Et non supplantabúntur gressus eius.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Ioánnem Confessórem tuum ad fidem in géntibus propagándam mirabíliter excitáre dignátus es, ac per eum in erudiéndis fidélibus novam in Ecclésia tua famíliam congregásti: da nobis fámulis tuis; ita eius institútis profícere, ut prǽmia consequámur ætérna.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus meus * misericórdia tua prævéniet me.


Psalmus 58(2-11) [1]


58:2 Éripe me de inimícis meis, Deus meus: * et ab insurgéntibus in me líbera me.


58:3 Éripe me de operántibus iniquitátem: * et de viris sánguinum salva me.


58:4 Quia ecce cepérunt ánimam meam: * irruérunt in me fortes.


58:5 Neque iníquitas mea, neque peccátum meum, Dómine: * sine iniquitáte cucúrri, et diréxi.


58:6 Exsúrge in occúrsum meum, et vide: * et tu, Dómine, Deus virtútum, Deus Israël,


58:6 Inténde ad visitándas omnes gentes: * non misereáris ómnibus, qui operántur iniquitátem.


58:7 Converténtur ad vésperam: et famem patiéntur ut canes, * et circuíbunt civitátem.


58:8 Ecce, loquéntur in ore suo, et gládius in lábiis eórum: * quóniam quis audívit?


58:9 Et tu, Dómine, deridébis eos: * ad níhilum dedúces omnes gentes.


58:10 Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 58(12-18) [2]


58:12 Deus osténdet mihi super inimícos meos, ne occídas eos: * nequándo obliviscántur pópuli mei.


58:12 Dispérge illos in virtúte tua: * et depóne eos, protéctor meus, Dómine:


58:13 Delíctum oris eórum, sermónem labiórum ipsórum: * et comprehendántur in supérbia sua.


58:13 Et de exsecratióne et mendácio annuntiabúntur in consummatióne: * in ira consummatiónis, et non erunt.


58:14 Et scient quia Deus dominábitur Iacob: * et fínium terræ.


58:15 Converténtur ad vésperam: et famem patiéntur ut canes, * et circuíbunt civitátem.


58:16 Ipsi dispergéntur ad manducándum: * si vero non fúerint saturáti, et murmurábunt.


58:17 Ego autem cantábo fortitúdinem tuam: * et exsultábo mane misericórdiam tuam.


58:17 Quia factus es suscéptor meus, * et refúgium meum, in die tribulatiónis meæ.


58:18 Adiútor meus, tibi psallam, quia, Deus, suscéptor meus es: * Deus meus, misericórdia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 59 [3]


59:3 Deus, repulísti nos, et destruxísti nos: * irátus es, et misértus es nobis.


59:4 Commovísti terram, et conturbásti eam: * sana contritiónes eius, quia commóta est.


59:5 Ostendísti pópulo tuo dura: * potásti nos vino compunctiónis.


59:6 Dedísti metuéntibus te significatiónem: * ut fúgiant a fácie arcus:


59:7 Ut liberéntur dilécti tui: * salvum fac déxtera tua, et exáudi me.


59:8 Deus locútus est in sancto suo: * lætábor, et partíbor Síchimam: et convállem tabernaculórum metíbor.


59:9 Meus est Gálaad, et meus est Manásses: * et Éphraim fortitúdo cápitis mei.


59:9 Iuda rex meus: * Moab olla spei meæ.


59:10 In Idumǽam exténdam calceaméntum meum: * mihi alienígenæ súbditi sunt.


59:11 Quis dedúcet me in civitátem munítam? * quis dedúcet me usque in Idumǽam?


59:12 Nonne tu, Deus, qui repulísti nos? * et non egrediéris, Deus, in virtútibus nostris?


59:13 Da nobis auxílium de tribulatióne: * quia vana salus hóminis.


59:14 In Deo faciémus virtútem: * et ipse ad níhilum dedúcet tribulántes nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus misericórdia tua prævéniet me.






Capitulum Responsorium Versus {ex Commune aut Festo}



Sap 10:10


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.


℟. Deo grátias.


 


℟.br. Lex Dei eius * In corde ipsíus.


℟. Lex Dei eius * In corde ipsíus.


℣. Et non supplantabúntur gressus eius.


℟. In corde ipsíus.


℣. Glória Patri, et Fílio, * et Spirítui Sancto.


℟. Lex Dei eius * In corde ipsíus.


 


℣. Iustum dedúxit Dóminus per vias rectas.


℟. Et osténdit illi regnum Dei.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Ioánnem Confessórem tuum ad fidem in géntibus propagándam mirabíliter excitáre dignátus es, ac per eum in erudiéndis fidélibus novam in Ecclésia tua famíliam congregásti: da nobis fámulis tuis; ita eius institútis profícere, ut prǽmia consequámur ætérna.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Beáti omnes * qui timent Dóminum. ‡


Psalmus 127 [1]


127:1  Beáti, omnes, qui timent Dóminum, * ‡ qui ámbulant in viis eius.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti omnes qui timent Dóminum.






Ant. Confundántur omnes * qui odérunt Sion.


Psalmus 128 [2]


128:1 Sæpe expugnavérunt me a iuventúte mea, * dicat nunc Israël.


128:2 Sæpe expugnavérunt me a iuventúte mea: * étenim non potuérunt mihi.


128:3 Supra dorsum meum fabricavérunt peccatóres: * prolongavérunt iniquitátem suam.


128:4 Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.


128:6 Fiant sicut fænum tectórum: * quod priúsquam evellátur, exáruit:


128:7 De quo non implévit manum suam qui metit, * et sinum suum qui manípulos cólligit.


128:8 Et non dixérunt qui præteríbant: Benedíctio Dómini super vos: * benedíximus vobis in nómine Dómini.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confundántur omnes qui odérunt Sion.






Ant. De profúndis * clamávi ad te, Dómine. ‡


Psalmus 129 [3]


129:1  De profúndis clamávi ad te, Dómine: * ‡ Dómine, exáudi vocem meam:


129:2 Fiant aures tuæ intendéntes, * in vocem deprecatiónis meæ.


129:3 Si iniquitátes observáveris, Dómine: * Dómine, quis sustinébit?


129:4 Quia apud te propitiátio est: * et propter legem tuam sustínui te, Dómine.


129:5 Sustínuit ánima mea in verbo eius: * sperávit ánima mea in Dómino.


129:6 A custódia matutína usque ad noctem: * speret Israël in Dómino.


129:7 Quia apud Dóminum misericórdia: * et copiósa apud eum redémptio.


129:8 Et ipse rédimet Israël, * ex ómnibus iniquitátibus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. De profúndis clamávi ad te, Dómine.






Ant. Dómine, * non est exaltátum cor meum. ‡


Psalmus 130 [4]


130:1  Dómine, non est exaltátum cor meum: * ‡ neque eláti sunt óculi mei.


130:1 Neque ambulávi in magnis: * neque in mirabílibus super me.


130:2 Si non humíliter sentiébam: * sed exaltávi ánimam meam:


130:2 Sicut ablactátus est super matre sua, * ita retribútio in ánima mea.


130:3 Speret Israël in Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, non est exaltátum cor meum.






Ant. Elégit Dóminus * Sion in habitatiónem sibi.


Psalmus 131 [5]


131:1 Meménto, Dómine, David, * et omnis mansuetúdinis eius:


131:2 Sicut iurávit Dómino, * votum vovit Deo Iacob:


131:3 Si introíero in tabernáculum domus meæ, * si ascéndero in lectum strati mei:


131:4 Si dédero somnum óculis meis, * et pálpebris meis dormitatiónem:


131:5 Et réquiem tempóribus meis: donec invéniam locum Dómino, * tabernáculum Deo Iacob.


131:6 Ecce, audívimus eam in Éphrata: * invénimus eam in campis silvæ.


131:7 Introíbimus in tabernáculum eius: * adorábimus in loco, ubi stetérunt pedes eius.


131:8 Surge, Dómine, in réquiem tuam, * tu et arca sanctificatiónis tuæ.


131:9 Sacerdótes tui induántur iustítiam: * et sancti tui exsúltent.


131:10 Propter David, servum tuum, * non avértas fáciem Christi tui.


131:11 Iurávit Dóminus David veritátem, et non frustrábitur eam: * De fructu ventris tui ponam super sedem tuam.


131:12 Si custodíerint fílii tui testaméntum meum, * et testimónia mea hæc, quæ docébo eos:


131:12 Et fílii eórum usque in sǽculum, * sedébunt super sedem tuam.


131:13 Quóniam elégit Dóminus Sion: * elégit eam in habitatiónem sibi.


131:14 Hæc réquies mea in sǽculum sǽculi: * hic habitábo quóniam elégi eam.


131:15 Víduam eius benedícens benedícam: * páuperes eius saturábo pánibus.


131:16 Sacerdótes eius índuam salutári: * et sancti eius exsultatióne exsultábunt.


131:17 Illuc prodúcam cornu David, * parávi lucérnam Christo meo.


131:18 Inimícos eius índuam confusióne: * super ipsum autem efflorébit sanctificátio mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elégit Dóminus Sion in habitatiónem sibi.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Magnificat {Antiphona ex Proprio Sanctorum}



Ant. Hic vir despíciens mundum * et terréna, triúmphans, divítias cælo cóndidit ore, manu.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Hic vir despíciens mundum et terréna, triúmphans, divítias cælo cóndidit ore, manu.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Ioánnem Confessórem tuum ad fidem in géntibus propagándam mirabíliter excitáre dignátus es, ac per eum in erudiéndis fidélibus novam in Ecclésia tua famíliam congregásti: da nobis fámulis tuis; ita eius institútis profícere, ut prǽmia consequámur ætérna.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Immíttet Ángelus Dómini * in circúitu timéntium eum: et erípiet eos.


Psalmus 33(2-11) [1]


33:2 Benedícam Dóminum in omni témpore: * semper laus eius in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen eius in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti eius: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 33(12-23) [2]


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super iustos: * et aures eius in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.


33:19 Iuxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes iustórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt iustum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 60 [3]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos eius usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem eius quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Immíttet Ángelus Dómini in circúitu timéntium eum: et erípiet eos.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






S. Francisci Borgiæ Confessoris
III. classis

Tempora: Feria Quinta infra Hebdomadam XVII post Octavam Pentecostes I. Octobris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Confessórum Dóminum, * Veníte, adorémus.


Ant. Regem Confessórum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Confessórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Confessórum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Confessórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Confessórum Dóminum, * Veníte, adorémus.






Hymnus {ex Commune aut Festo}



Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. In Deo salutáre meum * et glória mea: et spes mea in Deo est.


Psalmus 61 [1]


61:2 Nonne Deo subiécta erit ánima mea? * ab ipso enim salutáre meum.


61:3 Nam et ipse Deus meus, et salutáris meus: * suscéptor meus, non movébor ámplius.


61:4 Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?


61:5 Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.


61:6 Verúmtamen Deo subiécta esto, ánima mea: * quóniam ab ipso patiéntia mea.


61:7 Quia ipse Deus meus, et salvátor meus: * adiútor meus, non emigrábo.


61:8 In Deo salutáre meum, et glória mea: * Deus auxílii mei, et spes mea in Deo est.


61:9 Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.


61:10 Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.


61:11 Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.


61:12 Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo salutáre meum et glória mea: et spes mea in Deo est.






Ant. Vidéte ópera Dómini, * et audítam fácite vocem laudis eius.


Psalmus 65(1-12) [2]


65:1 Iubiláte Deo, omnis terra, psalmum dícite nómini eius: * date glóriam laudi eius.


65:3 Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.


65:4 Omnis terra adóret te, et psallat tibi: * psalmum dicat nómini tuo.


65:5 Veníte, et vidéte ópera Dei: * terríbilis in consíliis super fílios hóminum.


65:6 Qui convértit mare in áridam, in flúmine pertransíbunt pede: * ibi lætábimur in ipso.


65:7 Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.


65:8 Benedícite, gentes, Deum nostrum: * et audítam fácite vocem laudis eius,


65:9 Qui pósuit ánimam meam ad vitam: * et non dedit in commotiónem pedes meos.


65:10 Quóniam probásti nos, Deus: * igne nos examinásti, sicut examinátur argéntum.


65:11 Induxísti nos in láqueum, posuísti tribulatiónes in dorso nostro: * imposuísti hómines super cápita nostra.


65:12 Transívimus per ignem et aquam: * et eduxísti nos in refrigérium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéte ópera Dómini, et audítam fácite vocem laudis eius.






Ant. Audíte, omnes * qui timétis Deum, quanta fecit ánimæ meæ.


Psalmus 65(13-20) [3]


65:13 Introíbo in domum tuam in holocáustis: * reddam tibi vota mea, quæ distinxérunt lábia mea.


65:14 Et locútum est os meum, * in tribulatióne mea.


65:15 Holocáusta medulláta ófferam tibi cum incénso aríetum: * ófferam tibi boves cum hircis.


65:16 Veníte, audíte, et narrábo, omnes, qui timétis Deum: * quanta fecit ánimæ meæ.


65:17 Ad ipsum ore meo clamávi, * et exaltávi sub lingua mea.


65:18 Iniquitátem si aspéxi in corde meo, * non exáudiet Dóminus.


65:19 Proptérea exaudívit Deus, * et atténdit voci deprecatiónis meæ.


65:20 Benedíctus Deus, * qui non amóvit oratiónem meam, et misericórdiam suam a me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Audíte, omnes qui timétis Deum, quanta fecit ánimæ meæ.






Ant. Exsúrgat Deus, * et dissipéntur inimíci eius. ‡


Psalmus 67(2-11) [4]


67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.


67:3 Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.


67:4 Et iusti epuléntur, et exsúltent in conspéctu Dei: * et delecténtur in lætítia.


67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.


67:5 Exsultáte in conspéctu eius: * turbabúntur a fácie eius,  patris orphanórum et iúdicis viduárum.


67:6 Deus in loco sancto suo: *  Deus, qui inhabitáre facit uníus moris in domo:


67:7 Qui edúcit vinctos in fortitúdine, * simíliter eos qui exásperant, qui hábitant in sepúlcris.


67:8 Deus, cum egrederéris in conspéctu pópuli tui, * cum pertransíres in desérto:


67:9 Terra mota est, étenim cæli distillavérunt a fácie Dei Sínai, * a fácie Dei Israël.


67:10 Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.


67:11 Animália tua habitábunt in ea: * parásti in dulcédine tua páuperi, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrgat Deus, et dissipéntur inimíci eius.






Ant. Deus noster, * Deus salvos faciéndi: et Dómini sunt éxitus mortis.


Psalmus 67(12-24) [5]


67:12 Dóminus dabit verbum evangelizántibus, * virtúte multa.


67:13 Rex virtútum dilécti, dilécti: * et speciéi domus divídere spólia.


67:14 Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.


67:15 Dum discérnit cæléstis reges super eam, nive dealbabúntur in Selmon: *  mons Dei, mons pinguis.


67:16 Mons coagulátus, mons pinguis: *  ut quid suspicámini montes coagulátos?


67:17 Mons, in quo beneplácitum est Deo habitáre in eo: * étenim Dóminus habitábit in finem.


67:18 Currus Dei decem míllibus múltiplex, míllia lætántium: * Dóminus in eis in Sina in sancto.


67:19 Ascendísti in altum, cepísti captivitátem: * accepísti dona in homínibus.


67:19 Étenim non credéntes, * inhabitáre Dóminum Deum.


67:20 Benedíctus Dóminus die cotídie: * prósperum iter fáciet nobis Deus salutárium nostrórum.


67:21 Deus noster, Deus salvos faciéndi: * et Dómini Dómini éxitus mortis.


67:22 Verúmtamen Deus confrínget cápita inimicórum suórum: * vérticem capílli perambulántium in delíctis suis.


67:23 Dixit Dóminus: Ex Basan convértam, * convértam in profúndum maris:


67:24 Ut intingátur pes tuus in sánguine: * lingua canum tuórum ex inimícis, ab ipso.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus noster, Deus salvos faciéndi: et Dómini sunt éxitus mortis.






Ant. In ecclésiis * benedícite Dómino Deo.


Psalmus 67(25-36) [6]


67:25 Vidérunt ingréssus tuos, Deus: * ingréssus Dei mei: regis mei qui est in sancto.


67:26 Prævenérunt príncipes coniúncti psalléntibus: * in médio iuvenculárum tympanistriárum.


67:27 In ecclésiis benedícite Deo Dómino, * de fóntibus Israël.


67:28 Ibi Béniamin adolescéntulus: * in mentis excéssu.


67:28 Príncipes Iuda, duces eórum: * príncipes Zábulon, príncipes Néphtali.


67:29 Manda, Deus, virtúti tuæ: * confírma hoc, Deus, quod operátus es in nobis.


67:30 A templo tuo in Ierúsalem, * tibi ófferent reges múnera.


67:31 Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.


67:31 Díssipa gentes, quæ bella volunt:  vénient legáti ex Ægýpto: * Æthiópia prævéniet manus eius Deo.


67:33 Regna terræ, cantáte Deo: * psállite Dómino.


67:33 Psállite Deo,  qui ascéndit super cælum cæli, * ad Oriéntem.


67:34 Ecce dabit voci suæ vocem virtútis,  date glóriam Deo super Israël, * magnificéntia eius, et virtus eius in núbibus.


67:36 Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In ecclésiis benedícite Dómino Deo.






Ant. Salvum me fac, * Deus, quóniam intravérunt aquæ usque ad ánimam meam. ‡


Psalmus 68(2-13) [7]


68:2  Salvum me fac, Deus: quóniam intravérunt aquæ usque ad ánimam meam.


68:3 ‡ Infíxus sum in limo profúndi: * et non est substántia.


68:3 Veni in altitúdinem maris: * et tempéstas demérsit me.


68:4 Laborávi clamans, raucæ factæ sunt fauces meæ: * defecérunt óculi mei, dum spero in Deum meum.


68:5 Multiplicáti sunt super capíllos cápitis mei, * qui odérunt me gratis.


68:5 Confortáti sunt qui persecúti sunt me inimíci mei iniúste: * quæ non rápui, tunc exsolvébam.


68:6 Deus, tu scis insipiéntiam meam: * et delícta mea a te non sunt abscóndita.


68:7 Non erubéscant in me qui exspéctant te, Dómine, * Dómine virtútum.


68:7 Non confundántur super me * qui quærunt te, Deus Israël.


68:8 Quóniam propter te sustínui oppróbrium: * opéruit confúsio fáciem meam.


68:9 Extráneus factus sum frátribus meis, * et peregrínus fíliis matris meæ.


68:10 Quóniam zelus domus tuæ comédit me: * et oppróbria exprobrántium tibi cecidérunt super me.


68:11 Et opérui in ieiúnio ánimam meam: * et factum est in oppróbrium mihi.


68:12 Et pósui vestiméntum meum cilícium: * et factus sum illis in parábolam.


68:13 Advérsum me loquebántur, qui sedébant in porta: * et in me psallébant qui bibébant vinum.


68:13 Ego vero oratiónem meam ad te, Dómine: * tempus benepláciti, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvum me fac, Deus, quóniam intravérunt aquæ usque ad ánimam meam.






Ant. Propter inimícos meos * éripe me, Dómine.


Psalmus 68(14-29) [8]


68:14 In multitúdine misericórdiæ tuæ exáudi me, * in veritáte salútis tuæ:


68:15 Éripe me de luto, ut non infígar: * líbera me ab iis, qui odérunt me, et de profúndis aquárum.


68:16 Non me demérgat tempéstas aquæ, neque absórbeat me profúndum: * neque úrgeat super me púteus os suum.


68:17 Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.


68:18 Et ne avértas fáciem tuam a púero tuo: * quóniam tríbulor, velóciter exáudi me.


68:19 Inténde ánimæ meæ, et líbera eam: * propter inimícos meos éripe me.


68:20 Tu scis impropérium meum, et confusiónem meam, * et reveréntiam meam.


68:21 In conspéctu tuo sunt omnes qui tríbulant me: * impropérium exspectávit cor meum, et misériam.


68:21 Et sustínui qui simul contristarétur, et non fuit: * et qui consolarétur, et non invéni.


68:22 Et dedérunt in escam meam fel: * et in siti mea potavérunt me acéto.


68:23 Fiat mensa eórum coram ipsis in láqueum, * et in retributiónes, et in scándalum.


68:24 Obscuréntur óculi eórum ne vídeant: * et dorsum eórum semper incúrva.


68:25 Effúnde super eos iram tuam: * et furor iræ tuæ comprehéndat eos.


68:26 Fiat habitátio eórum desérta: * et in tabernáculis eórum non sit qui inhábitet.


68:27 Quóniam quem tu percussísti, persecúti sunt: * et super dolórem vúlnerum meórum addidérunt.


68:28 Appóne iniquitátem super iniquitátem eórum: * et non intrent in iustítiam tuam.


68:29 Deleántur de libro vivéntium: * et cum iustis non scribántur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Propter inimícos meos éripe me, Dómine.






Ant. Quǽrite Dóminum, * et vivet ánima vestra.


Psalmus 68(30-37) [9]


68:30 Ego sum pauper et dolens: * salus tua, Deus, suscépit me.


68:31 Laudábo nomen Dei cum cántico: * et magnificábo eum in laude:


68:32 Et placébit Deo super vítulum novéllum: * córnua producéntem et úngulas.


68:33 Vídeant páuperes et læténtur: * quǽrite Deum, et vivet ánima vestra.


68:34 Quóniam exaudívit páuperes Dóminus: * et vinctos suos non despéxit.


68:35 Laudent illum cæli et terra, * mare et ómnia reptília in eis.


68:36 Quóniam Deus salvam fáciet Sion: * et ædificabúntur civitátes Iuda.


68:36 Et inhabitábunt ibi, * et hereditáte acquírent eam.


68:37 Et semen servórum eius possidébit eam: * et qui díligunt nomen eius, habitábunt in ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quǽrite Dóminum, et vivet ánima vestra.






℣. Laudábo nomen Dei cum cántico.


℟. Et magnificábo eum in laude.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro primo Machabæórum


1 Mac 2:49-54


49 Et appropinquavérunt dies Mathathíæ moriéndi, et dixit fíliis suis: Nunc confortáta est supérbia, et castigátio, et tempus eversiónis, et ira indignatiónis.


50 Nunc ergo, o fílii, æmulatóres estóte legis, et date ánimas vestras pro testaménto patrum vestrórum,


51 Et mementóte óperum patrum, quæ fecérunt in generatiónibus suis, et accipiétis glóriam magnam, et nomen ætérnum.


52 Abraham, nonne in tentatióne invéntus est fidélis, et reputátum est ei ad iustítiam?


53 Ioseph in témpore angústiæ suæ custodívit mandátum, et factus est dóminus Ægýpti;


54 Phínees pater noster, zelándo zelum Dei, accépit testaméntum sacerdótii ætérni.


℣. Tu autem, Dómine, miserére nobis.


℟. Deo grátias.


 


℟. Adapériat Dóminus cor vestrum in lege sua et in præcéptis suis et fáciat pacem in diébus vestris:


* Concédat vobis salútem, et rédimat vos a malis.


℣. Exáudiat Dóminus oratiónes vestras, et reconciliétur vobis, nec vos déserat in témpore malo.


℟. Concédat vobis salútem, et rédimat vos a malis.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


1 Mac 2:55-63


55 Iesus, dum implévit verbum, factus est dux in Israël;


56 Caleb, dum testificátur in ecclésia, accépit hereditátem;


57 David in sua misericórdia consecútus est sedem regni in sǽcula;


58 Elías, dum zelat zelum legis, recéptus est in cælum;


59 Ananías et Azarías et Misaël credéntes, liberáti sunt de flamma;


60 Dániel in sua simplicitáte liberátus est de ore leónum;


61 Et ita cogitáte per generatiónem et generatiónem, quia omnes qui sperant in eum, non infirmántur.


62 Et a verbis viri peccatóris ne timuéritis, quia glória eius stercus et vermis est:


63 Hódie extóllitur et cras non inveniéntur, quia convérsus est in terram suam, et cogitátio eius périit.


1 Mac 2:64-69


64 Vos ergo, fílii, confortámini et viríliter ágite in lege, quia in ipsa gloriósi éritis.


65 Et ecce Simon frater vester, scio quod vir consílii est: ipsum audíte semper, et ipse erit vobis pater;


66 Et Iudas Maccabǽus fortis víribus a iuventúte sua sit vobis princeps milítiæ, et ipse aget bellum pópuli,


67 Et adducétis ad vos omnes factóres legis: et vindicáte vindíctam pópuli vestri;


68 Retribúite retributiónem géntibus, et inténdite in præcéptum legis.


69 Et benedíxit eos, et appósitus est ad patres suos.


℣. Tu autem, Dómine, miserére nobis.


℟. Deo grátias.


 


℟. Congregáti sunt inimíci nostri, et gloriántur in virtúte sua: cóntere fortitúdinem illórum, Dómine, et dispérge illos:


* Ut cognóscant quia non est álius qui pugnet pro nobis, nisi tu, Deus noster.


℣. Dispérge illos in virtúte tua, et déstrue eos, protéctor noster, Dómine.


℟. Ut cognóscant quia non est álius qui pugnet pro nobis, nisi tu, Deus noster.


℣. Glória Patri, et Fílio, * et Spirítui Sancto.


℟. Ut cognóscant quia non est álius qui pugnet pro nobis, nisi tu, Deus noster.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Francíscus, Gándiæ dux quartus, in aula Cároli quinti Cǽsaris, vitæ integritáte primum cláruit. Ad Granaténse vero sepúlcrum Isabéllam imperatrícem cum detulísset, in eius vultu, fœde commutáto, mortálium ómnium caducitátem rélegens, voto se adstrínxit, rebus ómnibus abiéctis, regum Regi únice inserviéndi. Mórtua ígitur Eleonóra de Castro cóniuge, societáti Iesu nomen dedit. A sancto Ignátio generális commissárius in Hispániis factus, paulo post præpósitus generális tértius a societáte univérsa, licet invítus, elígitur. Cardináli Alexandríno, ad coniungéndos contra Turcas, christiános príncipes, legáto comes a beáto Pio Papa quinto ádditus, cum árduum iter, suscepísset ex obediéntia, vitæ tamen cursum Romæ, ut optárat, felíciter consummávit, anno salútis millésimo quingentésimo septuagésimo secúndo. A Cleménte décimo in Sanctórum númerum est adscríptus.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, veræ humilitátis et exémplar et prǽmium: quǽsumus; ut, sicut beátum Francíscum in terréni honóris contémptu imitatórem tui gloriósum effecísti, ita nos eiúsdem imitatiónis et glóriæ tríbuas esse consórtes:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Iubiláte * in conspéctu regis Dómini.


Psalmus 97 [1]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera eius: * et brácchium sanctum eius.


97:2 Notum fecit Dóminus salutáre suum: * in conspéctu géntium revelávit iustítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Iubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit iudicáre terram.


97:9 Iudicábit orbem terrárum in iustítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte in conspéctu regis Dómini.






Ant. Dómine, * refúgium factus es nobis. ‡


Psalmus 89 [2]


89:1  Dómine, refúgium factus es nobis: * ‡ a generatióne in generatiónem.


89:2 Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.


89:3 Ne avértas hóminem in humilitátem: * et dixísti: Convertímini, fílii hóminum.


89:4 Quóniam mille anni ante óculos tuos, * tamquam dies hestérna, quæ prætériit,


89:5 Et custódia in nocte, * quæ pro níhilo habéntur, eórum anni erunt.


89:6 Mane sicut herba tránseat, mane flóreat, et tránseat: * véspere décidat, indúret et aréscat.


89:7 Quia defécimus in ira tua, * et in furóre tuo turbáti sumus.


89:8 Posuísti iniquitátes nostras in conspéctu tuo: * sǽculum nostrum in illuminatióne vultus tui.


89:9 Quóniam omnes dies nostri defecérunt: * et in ira tua defécimus.


89:9 Anni nostri sicut aránea meditabúntur: * dies annórum nostrórum in ipsis, septuagínta anni.


89:10 Si autem in potentátibus, octogínta anni: * et ámplius eórum, labor et dolor.


89:10 Quóniam supervénit mansuetúdo: * et corripiémur.


89:11 Quis novit potestátem iræ tuæ: * et præ timóre tuo iram tuam dinumeráre?


89:12 Déxteram tuam sic notam fac: * et erudítos corde in sapiéntia.


89:13 Convértere, Dómine, úsquequo? * et deprecábilis esto super servos tuos.


89:14 Repléti sumus mane misericórdia tua: * et exsultávimus, et delectáti sumus ómnibus diébus nostris.


89:15 Lætáti sumus pro diébus, quibus nos humiliásti: * annis, quibus vídimus mala.


89:16 Réspice in servos tuos, et in ópera tua: * et dírige fílios eórum.


89:17 Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, refúgium factus es nobis.






Ant. Dómine, * in cælo misericórdia tua.


Psalmus 35 [3]


35:2 Dixit iniústus ut delínquat in semetípso: * non est timor Dei ante óculos eius.


35:3 Quóniam dolóse egit in conspéctu eius: * ut inveniátur iníquitas eius ad ódium.


35:4 Verba oris eius iníquitas, et dolus: * nóluit intellégere ut bene ágeret.


35:5 Iniquitátem meditátus est in cubíli suo: * ástitit omni viæ non bonæ, malítiam autem non odívit.


35:6 Dómine, in cælo misericórdia tua: * et véritas tua usque ad nubes.


35:7 Iustítia tua sicut montes Dei: * iudícia tua abýssus multa.


35:7 Hómines, et iuménta salvábis, Dómine: * quemádmodum multiplicásti misericórdiam tuam, Deus.


35:8 Fílii autem hóminum, * in tégmine alárum tuárum sperábunt.


35:9 Inebriabúntur ab ubertáte domus tuæ: * et torrénte voluptátis tuæ potábis eos.


35:10 Quóniam apud te est fons vitæ: * et in lúmine tuo vidébimus lumen.


35:11 Præténde misericórdiam tuam sciéntibus te, * et iustítiam tuam his, qui recto sunt corde.


35:12 Non véniat mihi pes supérbiæ: * et manus peccatóris non móveat me.


35:13 Ibi cecidérunt qui operántur iniquitátem: * expúlsi sunt, nec potuérunt stare.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, in cælo misericórdia tua.






Ant. Pópulus meus, * ait Dóminus, bonis meis adimplébitur.


Canticum Ieremiæ [4]


Ier 31:10-18


31:10 Audíte verbum Dómini, gentes, * et annuntiáte in ínsulis, quæ procul sunt,


31:11 Et dícite: Qui dispérsit Israël, congregábit eum: * et custódiet eum sicut pastor gregem suum.


31:12 Redémit enim Dóminus Iacob, * et liberávit eum de manu potentióris.


31:13 Et vénient, et laudábunt in monte Sion: * et cónfluent ad bona Dómini,


31:14 Super fruménto, et vino, et óleo, * et fœtu pécorum et armentórum:


31:15 Erítque ánima eórum quasi hortus irríguus, * et ultra non esúrient.


31:16 Tunc lætábitur virgo in choro, * iúvenes et senes simul:


31:17 Et convértam luctum eórum in gáudium, * et consolábor eos, et lætificábo a dolóre suo.


31:18 Et inebriábo ánimam sacerdótum pinguédine: * et pópulus meus bonis meis adimplébitur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pópulus meus, ait Dóminus, bonis meis adimplébitur.






Ant. Deo nostro * iucúnda sit laudátio.


Psalmus 146 [5]


146:1 Laudáte Dóminum quóniam bonus est psalmus: * Deo nostro sit iucúnda, decóraque laudátio.


146:2 Ædíficans Ierúsalem Dóminus: * dispersiónes Israélis congregábit.


146:3 Qui sanat contrítos corde: * et álligat contritiónes eórum.


146:4 Qui númerat multitúdinem stellárum: * et ómnibus eis nómina vocat.


146:5 Magnus Dóminus noster, et magna virtus eius: * et sapiéntiæ eius non est númerus.


146:6 Suscípiens mansuétos Dóminus: * humílians autem peccatóres usque ad terram.


146:7 Præcínite Dómino in confessióne: * psállite Deo nostro in cíthara.


146:8 Qui óperit cælum núbibus: * et parat terræ plúviam.


146:8 Qui prodúcit in móntibus fænum: * et herbam servitúti hóminum.


146:9 Qui dat iuméntis escam ipsórum: * et pullis corvórum invocántibus eum.


146:10 Non in fortitúdine equi voluntátem habébit: * nec in tíbiis viri beneplácitum erit ei.


146:11 Beneplácitum est Dómino super timéntes eum: * et in eis, qui sperant super misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deo nostro iucúnda sit laudátio.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Iesu, coróna célsior,


Et véritas sublímior,


Qui confiténti sérvulo


Reddis perénne prǽmium:


 


Da supplicánti cœ́tui,


Huius rogátu, nóxii


Remissiónem críminis,


Rumpéndo nexum vínculi.


 


Anni revérso témpore,


Dies refúlsit lúmine,


Quo Sanctus hic de córpore


Migrávit inter sídera.


 


Hic vana terræ gáudia,


Et luculénta prǽdia,


Pollúta sorde députans,


Ovans tenet cæléstia.


 


Te, Christe, Rex piíssime,


Hic confiténdo iúgiter,


Calcávit artes dǽmonum,


Sævúmque avérni príncipem.


 


Virtúte clarus, et fide,


Confessióne sédulus,


Ieiúna membra déferens,


Dapes supérnas óbtinet.


 


Proínde te piíssime


Precámur omnes súpplices:


Nobis ut huius grátia


Pœnas remíttas débitas.


 


Patri perénnis glória,


Natóque Patris único,


Sanctóque sit Paráclito,


Per omne semper sǽculum.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Benedictus {Antiphona ex Proprio Sanctorum}



Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, veræ humilitátis et exémplar et prǽmium: quǽsumus; ut, sicut beátum Francíscum in terréni honóris contémptu imitatórem tui gloriósum effecísti, ita nos eiúsdem imitatiónis et glóriæ tríbuas esse consórtes:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. In loco páscuæ * ibi Dóminus me collocávit.


Psalmus 22 [1]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas iustítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(2-8) [2]


71:2 Deus, iudícium tuum regi da: * et iustítiam tuam fílio regis:


71:2 Iudicáre pópulum tuum in iustítia, * et páuperes tuos in iudício.


71:3 Suscípiant montes pacem pópulo: * et colles iustítiam.


71:4 Iudicábit páuperes pópuli, et salvos fáciet fílios páuperum: * et humiliábit calumniatórem.


71:5 Et permanébit cum sole, et ante lunam, * in generatióne et generatiónem.


71:6 Descéndet sicut plúvia in vellus: * et sicut stillicídia stillántia super terram.


71:7 Oriétur in diébus eius iustítia, et abundántia pacis: * donec auferátur luna.


71:8 Et dominábitur a mari usque ad mare: * et a flúmine usque ad términos orbis terrárum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(9-19) [3]


71:9 Coram illo prócident Æthíopes: * et inimíci eius terram lingent.


71:10 Reges Tharsis, et ínsulæ múnera ófferent: * reges Árabum et Saba dona addúcent.


71:11 Et adorábunt eum omnes reges terræ: * omnes gentes sérvient ei:


71:12 Quia liberábit páuperem a poténte: * et páuperem, cui non erat adiútor.


71:13 Parcet páuperi et ínopi: * et ánimas páuperum salvas fáciet.


71:14 Ex usúris et iniquitáte rédimet ánimas eórum: * et honorábile nomen eórum coram illo.


71:15 Et vivet, et dábitur ei de auro Arábiæ, et adorábunt de ipso semper: * tota die benedícent ei.


71:16 Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.


71:17 Sit nomen eius benedíctum in sǽcula: * ante solem pérmanet nomen eius.


71:17 Et benedicéntur in ipso omnes tribus terræ: * omnes gentes magnificábunt eum.


71:18 Benedíctus Dóminus, Deus Israël, * qui facit mirabília solus:


71:19 Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In loco páscuæ ibi Dóminus me collocávit.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quinto Idus Octóbris Luna quarta décima Anno Dómini 2030


 


Festum Maternitátis beátæ Maríæ Vírginis.


Tarsi, in Cilícia, sanctárum mulíerum Zenáidis et Philoníllæ sorórum, quæ beáti Pauli Apóstoli consanguíneæ et in fide fuérunt discípulæ.


In pago Vilcassíno, in Gállia, pássio sanctórum Mártyrum Nicásii, qui erat Rotomagénsis Epíscopus, Quiríni Presbýteri, Scubículi Diáconi, et Piéntiæ Vírginis, sub Prǽside Fescenníno.


Vesontióne, in Gálliis, sancti Germáni, Epíscopi et Mártyris.


Item pássio sanctórum Anastásii Presbýteri, Plácidi, Genésii et Sociórum.


Tarsi, in Cilícia, natális sanctórum Mártyrum Tháraci, Probi et Androníci; qui, in persecutióne Diocletiáni, longo témpore cárceris squalóre afflícti, et tértio divérsis torméntis et supplíciis examináti, tandem, in confessióne Christi, abscíssis cervícibus, triúmphum glóriæ sunt adépti.


In Thebáide sancti Sármatæ, qui fuit discípulus beáti Antónii Abbátis, et a Saracénis pro Christo necátus est.


Ucétiæ, in Gállia Narbonénsi, sancti Firmíni, Epíscopi et Confessóris.


Calótii, in diœcési Asténsi, olim Papiénsi, sancti Alexándri Sauli, e Clericórum Regulárium sancti Pauli Congregatióne, Epíscopi et Confessóris; quem, génere, virtútibus, doctrína et miráculis clarum, Pius Décimus, Póntifex Máximus, Sanctórum fastis adscrípsit.


In monastério Achadh-boénsi, in Hibérnia, sancti Cánici, Presbýteri et Abbátis.


Lyræ, in Bélgio, deposítio sancti Gummári Confessóris.


Apud Rhédones, in Gállia, sancti Æmiliáni Confessóris.


Verónæ sanctæ Placídiæ Vírginis.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Quam bonus * Israël Deus, his, qui recto sunt corde. ‡


Psalmus 72(1-9) [1]


72:1  Quam bonus Israël Deus, his, qui recto sunt corde!


72:2 ‡ Mei autem pæne moti sunt pedes: * pæne effúsi sunt gressus mei.


72:3 Quia zelávi super iníquos, * pacem peccatórum videns.


72:4 Quia non est respéctus morti eórum: * et firmaméntum in plaga eórum.


72:5 In labóre hóminum non sunt, * et cum homínibus non flagellabúntur:


72:6 Ídeo ténuit eos supérbia, * opérti sunt iniquitáte et impietáte sua.


72:7 Pródiit quasi ex ádipe iníquitas eórum: * transiérunt in afféctum cordis.


72:8 Cogitavérunt, et locúti sunt nequítiam: * iniquitátem in excélso locúti sunt.


72:9 Posuérunt in cælum os suum: * et lingua eórum transívit in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(10-17) [2]


72:10 Ídeo convertétur pópulus meus hic: * et dies pleni inveniéntur in eis.


72:11 Et dixérunt: Quómodo scit Deus, * et si est sciéntia in excélso?


72:12 Ecce, ipsi peccatóres, et abundántes in sǽculo, * obtinuérunt divítias.


72:13 Et dixi: Ergo sine causa iustificávi cor meum, * et lavi inter innocéntes manus meas:


72:14 Et fui flagellátus tota die, * et castigátio mea in matutínis.


72:15 Si dicébam: Narrábo sic: * ecce, natiónem filiórum tuórum reprobávi.


72:16 Existimábam ut cognóscerem hoc, * labor est ante me:


72:17 Donec intrem in Sanctuárium Dei: * et intéllegam in novíssimis eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(18-28) [3]


72:18 Verúmtamen propter dolos posuísti eis: * deiecísti eos dum allevaréntur.


72:19 Quómodo facti sunt in desolatiónem, súbito defecérunt: * periérunt propter iniquitátem suam.


72:20 Velut sómnium surgéntium, Dómine, * in civitáte tua imáginem ipsórum ad níhilum rédiges.


72:21 Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.


72:23 Ut iuméntum factus sum apud te: * et ego semper tecum.


72:24 Tenuísti manum déxteram meam: et in voluntáte tua deduxísti me, * et cum glória suscepísti me.


72:25 Quid enim mihi est in cælo? * et a te quid vólui super terram?


72:26 Defécit caro mea, et cor meum: * Deus cordis mei, et pars mea Deus in ætérnum.


72:27 Quia ecce, qui elóngant se a te, períbunt: * perdidísti omnes, qui fornicántur abs te.


72:28 Mihi autem adhærére Deo bonum est: * pónere in Dómino Deo spem meam:


72:28 Ut annúntiem omnes prædicatiónes tuas, * in portis fíliæ Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam bonus Israël Deus, his, qui recto sunt corde.






Capitulum Responsorium Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


℟.br. Amávit eum Dóminus, * Et ornávit eum.


℟. Amávit eum Dóminus, * Et ornávit eum.


℣. Stolam glóriæ índuit eum.


℟. Et ornávit eum.


℣. Glória Patri, et Fílio, * et Spirítui Sancto.


℟. Amávit eum Dóminus, * Et ornávit eum.


 


℣. Os iusti meditábitur sapiéntiam.


℟. Et lingua eius loquétur iudícium.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, veræ humilitátis et exémplar et prǽmium: quǽsumus; ut, sicut beátum Francíscum in terréni honóris contémptu imitatórem tui gloriósum effecísti, ita nos eiúsdem imitatiónis et glóriæ tríbuas esse consórtes:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Memor esto * congregatiónis tuæ, Dómine, quam possedísti ab inítio.


Psalmus 73(1-9) [1]


73:1 Ut quid, Deus, repulísti in finem: * irátus est furor tuus super oves páscuæ tuæ?


73:2 Memor esto congregatiónis tuæ, * quam possedísti ab inítio.


73:2 Redemísti virgam hereditátis tuæ: * mons Sion, in quo habitásti in eo.


73:3 Leva manus tuas in supérbias eórum in finem: * quanta malignátus est inimícus in sancto!


73:4 Et gloriáti sunt qui odérunt te: * in médio solemnitátis tuæ.


73:5 Posuérunt signa sua, signa: * et non cognovérunt sicut in éxitu super summum.


73:6 Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.


73:7 Incendérunt igni Sanctuárium tuum: * in terra polluérunt tabernáculum nóminis tui.


73:8 Dixérunt in corde suo cognátio eórum simul: * Quiéscere faciámus omnes dies festos Dei a terra.


73:9 Signa nostra non vídimus, iam non est prophéta: * et nos non cognóscet ámplius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(10-17) [2]


73:10 Úsquequo, Deus, improperábit inimícus: * irrítat adversárius nomen tuum in finem?


73:11 Ut quid avértis manum tuam, et déxteram tuam, * de médio sinu tuo in finem?


73:12 Deus autem Rex noster ante sǽcula: * operátus est salútem in médio terræ.


73:13 Tu confirmásti in virtúte tua mare: * contribulásti cápita dracónum in aquis.


73:14 Tu confregísti cápita dracónis: * dedísti eum escam pópulis Æthíopum.


73:15 Tu dirupísti fontes, et torréntes: * tu siccásti flúvios Ethan.


73:16 Tuus est dies, et tua est nox: * tu fabricátus es auróram et solem.


73:17 Tu fecísti omnes términos terræ: * æstátem et ver tu plasmásti ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(18-23) [3]


73:18 Memor esto huius, inimícus improperávit Dómino: * et pópulus insípiens incitávit nomen tuum.


73:19 Ne tradas béstiis ánimas confiténtes tibi, * et ánimas páuperum tuórum ne obliviscáris in finem.


73:20 Réspice in testaméntum tuum: * quia repléti sunt, qui obscuráti sunt terræ dómibus iniquitátum.


73:21 Ne avertátur húmilis factus confúsus: * pauper et inops laudábunt nomen tuum.


73:22 Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.


73:23 Ne obliviscáris voces inimicórum tuórum: * supérbia eórum, qui te odérunt, ascéndit semper.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor esto congregatiónis tuæ, Dómine, quam possedísti ab inítio.






Capitulum Responsorium Versus {ex Commune aut Festo}



Sir 39:6


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.


℟. Deo grátias.


 


℟.br. Os iusti * Meditábitur sapiéntiam.


℟. Os iusti * Meditábitur sapiéntiam.


℣. Et lingua eius loquétur iudícium.


℟. Meditábitur sapiéntiam.


℣. Glória Patri, et Fílio, * et Spirítui Sancto.


℟. Os iusti * Meditábitur sapiéntiam.


 


℣. Lex Dei eius in corde ipsíus.


℟. Et non supplantabúntur gressus eius.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, veræ humilitátis et exémplar et prǽmium: quǽsumus; ut, sicut beátum Francíscum in terréni honóris contémptu imitatórem tui gloriósum effecísti, ita nos eiúsdem imitatiónis et glóriæ tríbuas esse consórtes:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Invocábimus * nomen tuum, Dómine: narrábimus mirabília tua.


Psalmus 74 [1]


74:2 Confitébimur tibi, Deus: * confitébimur, et invocábimus nomen tuum.


74:3 Narrábimus mirabília tua: * cum accépero tempus, ego iustítias iudicábo.


74:4 Liquefácta est terra, et omnes qui hábitant in ea: * ego confirmávi colúmnas eius.


74:5 Dixi iníquis: Nolíte iníque ágere: * et delinquéntibus: Nolíte exaltáre cornu:


74:6 Nolíte extóllere in altum cornu vestrum: * nolíte loqui advérsus Deum iniquitátem.


74:7 Quia neque ab Oriénte, neque ab Occidénte, neque a desértis móntibus: * quóniam Deus iudex est.


74:8 Hunc humíliat, et hunc exáltat: * quia calix in manu Dómini vini meri plenus misto.


74:9 Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.


74:10 Ego autem annuntiábo in sǽculum: * cantábo Deo Iacob.


74:11 Et ómnia córnua peccatórum confríngam: * et exaltabúntur córnua iusti.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(2-7) [2]


75:2 Notus in Iudǽa Deus: * in Israël magnum nomen eius.


75:3 Et factus est in pace locus eius: * et habitátio eius in Sion.


75:4 Ibi confrégit poténtias árcuum, * scutum, gládium, et bellum.


75:5 Illúminans tu mirabíliter a móntibus ætérnis: * turbáti sunt omnes insipiéntes corde.


75:6 Dormiérunt somnum suum: * et nihil invenérunt omnes viri divitiárum in mánibus suis.


75:7 Ab increpatióne tua, Deus Iacob, * dormitavérunt qui ascendérunt equos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(8-13) [3]


75:8 Tu terríbilis es, et quis resístet tibi? * ex tunc ira tua.


75:9 De cælo audítum fecísti iudícium: * terra trémuit et quiévit,


75:10 Cum exsúrgeret in iudícium Deus, * ut salvos fáceret omnes mansuétos terræ.


75:11 Quóniam cogitátio hóminis confitébitur tibi: * et relíquiæ cogitatiónis diem festum agent tibi.


75:12 Vovéte, et réddite Dómino, Deo vestro: * omnes, qui in circúitu eius affértis múnera.


75:13 Terríbili et ei qui aufert spíritum príncipum, * terríbili apud reges terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Invocábimus nomen tuum, Dómine: narrábimus mirabília tua.






Capitulum Responsorium Versus {ex Commune aut Festo}



Sap 10:10


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.


℟. Deo grátias.


 


℟.br. Lex Dei eius * In corde ipsíus.


℟. Lex Dei eius * In corde ipsíus.


℣. Et non supplantabúntur gressus eius.


℟. In corde ipsíus.


℣. Glória Patri, et Fílio, * et Spirítui Sancto.


℟. Lex Dei eius * In corde ipsíus.


 


℣. Iustum dedúxit Dóminus per vias rectas.


℟. Et osténdit illi regnum Dei.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, veræ humilitátis et exémplar et prǽmium: quǽsumus; ut, sicut beátum Francíscum in terréni honóris contémptu imitatórem tui gloriósum effecísti, ita nos eiúsdem imitatiónis et glóriæ tríbuas esse consórtes:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Ecce quam bonum * et quam iucúndum habitáre fratres in unum. ‡


Psalmus 132 [1]


132:1  Ecce quam bonum et quam iucúndum, habitáre fratres in unum:


132:2 ‡ Sicut unguéntum in cápite, * quod descéndit in barbam, barbam Aaron,


132:2 Quod descéndit in oram vestiménti eius: * sicut ros Hermon, qui descéndit in montem Sion.


132:3 Quóniam illic mandávit Dóminus benedictiónem, * et vitam usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ecce quam bonum et quam iucúndum habitáre fratres in unum.






Ant. Confitémini Dómino * quóniam in ætérnum misericórdia eius.


Psalmus 135(1-9) [2]


135:1 Confitémini Dómino quóniam bonus: * quóniam in ætérnum misericórdia eius.


135:2 Confitémini Deo deórum: * quóniam in ætérnum misericórdia eius.


135:3 Confitémini Dómino dominórum: * quóniam in ætérnum misericórdia eius.


135:4 Qui facit mirabília magna solus: * quóniam in ætérnum misericórdia eius.


135:5 Qui fecit cælos in intelléctu: * quóniam in ætérnum misericórdia eius.


135:6 Qui firmávit terram super aquas: * quóniam in ætérnum misericórdia eius.


135:7 Qui fecit luminária magna: * quóniam in ætérnum misericórdia eius.


135:8 Solem in potestátem diéi: * quóniam in ætérnum misericórdia eius.


135:9 Lunam, et stellas in potestátem noctis: * quóniam in ætérnum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitémini Dómino quóniam in ætérnum misericórdia eius.






Ant. Confitémini Dómino * quia in humilitáte nostra memor fuit nostri.


Psalmus 135(10-26) [3]


135:10 Qui percússit Ægýptum cum primogénitis eórum: * quóniam in ætérnum misericórdia eius.


135:11 Qui edúxit Israël de médio eórum: * quóniam in ætérnum misericórdia eius.


135:12 In manu poténti, et brácchio excélso: * quóniam in ætérnum misericórdia eius.


135:13 Qui divísit Mare Rubrum in divisiónes: * quóniam in ætérnum misericórdia eius.


135:14 Et edúxit Israël per médium eius: * quóniam in ætérnum misericórdia eius.


135:15 Et excússit Pharaónem, et virtútem eius in Mari Rubro: * quóniam in ætérnum misericórdia eius.


135:16 Qui tradúxit pópulum suum per desértum: * quóniam in ætérnum misericórdia eius.


135:17 Qui percússit reges magnos: * quóniam in ætérnum misericórdia eius.


135:18 Et occídit reges fortes: * quóniam in ætérnum misericórdia eius.


135:19 Sehon, regem Amorrhæórum: * quóniam in ætérnum misericórdia eius.


135:20 Et Og, regem Basan: * quóniam in ætérnum misericórdia eius.


135:21 Et dedit terram eórum hereditátem: * quóniam in ætérnum misericórdia eius.


135:22 Hereditátem Israël, servo suo: * quóniam in ætérnum misericórdia eius.


135:23 Quia in humilitáte nostra memor fuit nostri: * quóniam in ætérnum misericórdia eius.


135:24 Et redémit nos ab inimícis nostris: * quóniam in ætérnum misericórdia eius.


135:25 Qui dat escam omni carni: * quóniam in ætérnum misericórdia eius.


135:26 Confitémini Deo cæli: * quóniam in ætérnum misericórdia eius.


135:26 Confitémini Dómino dominórum: * quóniam in ætérnum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitémini Dómino quia in humilitáte nostra memor fuit nostri.






Ant. Adhǽreat lingua mea * fáucibus meis, si non memínero tui Ierúsalem.


Psalmus 136 [4]


136:1 Super flúmina Babylónis, illic sédimus et flévimus: * cum recordarémur Sion:


136:2 In salícibus in médio eius, * suspéndimus órgana nostra.


136:3 Quia illic interrogavérunt nos, qui captívos duxérunt nos, * verba cantiónum:


136:3 Et qui abduxérunt nos: * Hymnum cantáte nobis de cánticis Sion.


136:4 Quómodo cantábimus cánticum Dómini * in terra aliéna?


136:5 Si oblítus fúero tui, Ierúsalem, * oblivióni detur déxtera mea.


136:6 Adhǽreat lingua mea fáucibus meis, * si non memínero tui:


136:6 Si non proposúero Ierúsalem, * in princípio lætítiæ meæ.


136:7 Memor esto, Dómine, filiórum Edom, * in die Ierúsalem:


136:7 Qui dicunt: Exinaníte, exinaníte * usque ad fundaméntum in ea.


136:8 Fília Babylónis mísera: * beátus, qui retríbuet tibi retributiónem tuam, quam retribuísti nobis.


136:9 Beátus, qui tenébit, * et allídet párvulos tuos ad petram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adhǽreat lingua mea fáucibus meis, si non memínero tui Ierúsalem.






Ant. Confitébor * nómini tuo, Dómine, super misericórdia et veritáte tua.


Psalmus 137 [5]


137:1 Confitébor tibi, Dómine, in toto corde meo: * quóniam audísti verba oris mei.


137:2 In conspéctu Angelórum psallam tibi: * adorábo ad templum sanctum tuum, et confitébor nómini tuo.


137:3 Super misericórdia tua, et veritáte tua: * quóniam magnificásti super omne, nomen sanctum tuum.


137:4 In quacúmque die invocávero te, exáudi me: * multiplicábis in ánima mea virtútem.


137:5 Confiteántur tibi, Dómine, omnes reges terræ: * quia audiérunt ómnia verba oris tui:


137:6 Et cantent in viis Dómini: * quóniam magna est glória Dómini.


137:7 Quóniam excélsus Dóminus, et humília réspicit: * et alta a longe cognóscit.


137:8 Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.


137:9 Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitébor nómini tuo, Dómine, super misericórdia et veritáte tua.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Magnificat {Antiphona ex Proprio Sanctorum}



Ant. Hic vir despíciens mundum * et terréna, triúmphans, divítias cælo cóndidit ore, manu.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Hic vir despíciens mundum et terréna, triúmphans, divítias cælo cóndidit ore, manu.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, veræ humilitátis et exémplar et prǽmium: quǽsumus; ut, sicut beátum Francíscum in terréni honóris contémptu imitatórem tui gloriósum effecísti, ita nos eiúsdem imitatiónis et glóriæ tríbuas esse consórtes:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Adiútor meus * et liberátor meus esto, Dómine.


Psalmus 69 [1]


69:2 Deus, in adiutórium meum inténde: * Dómine, ad adiuvándum me festína.


69:3 Confundántur et revereántur, * qui quærunt ánimam meam.


69:4 Avertántur retrórsum, et erubéscant, * qui volunt mihi mala.


69:4 Avertántur statim erubescéntes, * qui dicunt mihi: Euge, euge.


69:5 Exsúltent et læténtur in te omnes qui quærunt te, * et dicant semper: Magnificétur Dóminus: qui díligunt salutáre tuum.


69:6 Ego vero egénus, et pauper sum: * Deus, ádiuva me.


69:6 Adiútor meus, et liberátor meus es tu: * Dómine, ne moréris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(1-12) [2]


70:1 In te, Dómine, sperávi, non confúndar in ætérnum: * in iustítia tua líbera me, et éripe me.


70:2 Inclína ad me aurem tuam, * et salva me.


70:3 Esto mihi in Deum protectórem, et in locum munítum: * ut salvum me fácias,


70:3 Quóniam firmaméntum meum, * et refúgium meum es tu.


70:4 Deus meus, éripe me de manu peccatóris, * et de manu contra legem agéntis et iníqui:


70:5 Quóniam tu es patiéntia mea, Dómine: * Dómine, spes mea a iuventúte mea.


70:6 In te confirmátus sum ex útero: * de ventre matris meæ tu es protéctor meus.


70:7 In te cantátio mea semper: * tamquam prodígium factus sum multis: et tu adiútor fortis.


70:8 Repleátur os meum laude, ut cantem glóriam tuam: * tota die magnitúdinem tuam.


70:9 Ne proícias me in témpore senectútis: * cum defécerit virtus mea, ne derelínquas me.


70:10 Quia dixérunt inimíci mei mihi: * et qui custodiébant ánimam meam, consílium fecérunt in unum.


70:11 Dicéntes: Deus derelíquit eum, persequímini, † et comprehéndite eum: * quia non est qui erípiat.


70:12 Deus, ne elongéris a me: * Deus meus, in auxílium meum réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(13-24) [3]


70:13 Confundántur, et defíciant detrahéntes ánimæ meæ: * operiántur confusióne, et pudóre qui quærunt mala mihi.


70:14 Ego autem semper sperábo: * et adíciam super omnem laudem tuam.


70:15 Os meum annuntiábit iustítiam tuam: * tota die salutáre tuum.


70:16 Quóniam non cognóvi litteratúram, † introíbo in poténtias Dómini: * Dómine, memorábor iustítiæ tuæ solíus.


70:17 Deus, docuísti me a iuventúte mea: * et usque nunc pronuntiábo mirabília tua.


70:18 Et usque in senéctam et sénium: * Deus, ne derelínquas me,


70:18 Donec annúntiem brácchium tuum * generatióni omni, quæ ventúra est:


70:19 Poténtiam tuam, et iustítiam tuam, Deus, † usque in altíssima, quæ fecísti magnália: * Deus, quis símilis tibi?


70:20 Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:


70:21 Multiplicásti magnificéntiam tuam: * et convérsus consolátus es me.


70:22 Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.


70:23 Exsultábunt lábia mea cum cantávero tibi: * et ánima mea, quam redemísti.


70:24 Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor meus et liberátor meus esto, Dómine.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Maternitatis Beatæ Mariæ Virginis
II. classis

Tempora: Feria Sexta infra Hebdomadam XVII post Octavam Pentecostes I. Octobris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Proprio Sanctorum}



Ant. Maternitátem beátæ Maríæ Vírginis celebrémus: * Christum eius Fílium adorémus Dóminum.


Ant. Maternitátem beátæ Maríæ Vírginis celebrémus: * Christum eius Fílium adorémus Dóminum.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Maternitátem beátæ Maríæ Vírginis celebrémus: * Christum eius Fílium adorémus Dóminum.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Christum eius Fílium adorémus Dóminum.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Maternitátem beátæ Maríæ Vírginis celebrémus: * Christum eius Fílium adorémus Dóminum.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Christum eius Fílium adorémus Dóminum.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Maternitátem beátæ Maríæ Vírginis celebrémus: * Christum eius Fílium adorémus Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Christum eius Fílium adorémus Dóminum.


Ant. Maternitátem beátæ Maríæ Vírginis celebrémus: * Christum eius Fílium adorémus Dóminum.






Hymnus {ex Proprio Sanctorum}



Cælo Redémptor prǽtulit


Felícis alvum Vírginis,


Ubi futúra víctima


Mortále corpus índuit.


 


Hæc Virgo nobis édidit


Nostræ salútis áuspicem,


Qui nos redémit sánguine,


Pœnas crucémque pértulit.


 


Spes læta nostro e péctore


Pellat timóres ánxios:


Hæc quippe nostras lácrimas


Precésque defert Fílio.


 


Voces Paréntis éxcipit,


Votísque Natus ánnuit:


Hanc quisque semper díligat,


Rebúsque in arctis ínvocet.


 


Sit Trinitáti glória,


Quæ Matris intáctum sinum


Ditávit almo gérmine,


Laus sit per omne sǽculum.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Benedícta tu * in muliéribus, et benedíctus fructus ventris tui.


Psalmus 8 [1]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es eius? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subiecísti sub pédibus eius, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedícta tu in muliéribus, et benedíctus fructus ventris tui.






Ant. Sicut myrrha * elécta, odórem dedísti suavitátis, sancta Dei Génetrix.


Psalmus 18 [2]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sicut myrrha elécta, odórem dedísti suavitátis, sancta Dei Génetrix.






Ant. Ante torum * huius Vírginis frequentáte nobis dúlcia cántica drámatis.


Psalmus 23 [3]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ante torum huius Vírginis frequentáte nobis dúlcia cántica drámatis.






℣. Spécie tua et pulchritúdine tua.


℟. Inténde, próspere procéde, et regna.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De libro Ecclesiástici


Sir 24:5-11


5 Ego ex ore Altíssimi prodívi, primogénita ante omnem creatúram:


6 Ego feci in cælis ut orirétur lumen indefíciens, et sicut nébula texi omnem terram:


7 Ego in altíssimis habitávi et thronus meus in colúmna nubis.


8 Gyrum cæli circuívi sola, et profúndum abýssi penetrávi, in flúctibus maris ambulávi,


9 Et in omni terra steti: et in omni pópulo,


10 Et in omni gente primátum hábui:


11 Et ómnium excelléntium et humílium corda virtúte calcávi: et in his ómnibus réquiem quæsívi, et in hereditáte Dómini morábor.


℣. Tu autem, Dómine, miserére nobis.


℟. Deo grátias.


 


℟. Felix es, sacra Virgo María et omni laude digníssima;


* Ex qua ortus est sol iustítiæ, Christus Deus noster, per quem salváti et redémpti sumus.


℣. Maternitátem beátæ Maríæ Vírginis cum gáudio celebrémus.


℟. Ex qua ortus est sol iustítiæ, Christus Deus noster, per quem salváti et redémpti sumus.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


Sir 24:12-16


12 Tunc præcépit, et dixit mihi Creátor ómnium, et qui creávit me, requiévit in tabernáculo meo,


13 Et dixit mihi: in Iacob inhábita, et in Israël hereditáre, et in eléctis meis mitte radíces.


14 Ab inítio, et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.


15 Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea.


16 Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.


℣. Tu autem, Dómine, miserére nobis.


℟. Deo grátias.


 


℟. Sine tactu pudóris invénta es Mater Salvatóris:


* Qui cælum terrámque regit, in tua se clausit víscera factus homo.


℣. Benedícta tu in muliéribus, et benedíctus fructus ventris tui.


℟. Qui cælum terrámque regit, in tua se clausit víscera factus homo.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Sir 24:17-23


17 Quasi cedrus exaltáta sum in Líbano, et quasi cypréssus in monte Sion:


18 Quasi palma exaltáta sum in Cades, et quasi plantátio rosæ in Iéricho:


19 Quasi olíva speciósa in campis, et quasi plátanus exaltáta sum iuxta aquam in platéis.


20 Sicut cinnamómum et bálsamum aromatízans odórem dedi; quasi myrrha elécta dedi suavitátem odóris,


21 Et quasi storax, et gálbanus, et úngula, et gutta, et quasi Líbanus non incísus vaporávi habitatiónem meam, et quasi bálsamum non mixtum odor meus.


22 Ego quasi terebínthus exténdi ramos meos, et rami mei honóris et grátiæ.


23 Ego quasi vitis fructificávi suavitátem odóris.


℣. Tu autem, Dómine, miserére nobis.


℟. Deo grátias.


 


℟. Multæ fíliæ congregavérunt divítias, tu supergréssa es univérsas:


* Speciósa facta es et suávis in delíciis tuis, sancta Dei Génetrix.


℣. Séntiant omnes tuum iuvámen, quicúmque célebrant tuam sanctam Maternitátem.


℟. Speciósa facta es et suávis in delíciis tuis, sancta Dei Génetrix.


℣. Glória Patri, et Fílio, * et Spirítui Sancto.


℟. Speciósa facta es et suávis in delíciis tuis, sancta Dei Génetrix.






Nocturnus II.


Ant. Spécie tua * et pulchritúdine tua inténde, próspere procéde, et regna.


Psalmus 44 [4]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spécie tua et pulchritúdine tua inténde, próspere procéde, et regna.






Ant. Adiuvábit eam * Deus vultu suo: Deus in médio eius, non commovébitur.


Psalmus 45 [5]


45:2 Deus noster refúgium, et virtus: * adiútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine eius.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio eius, non commovébitur: * adiuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Iacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Iacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiuvábit eam Deus vultu suo: Deus in médio eius, non commovébitur.






Ant. Sicut lætántium * ómnium nostrum habitátio est in te, sancta Dei Génetrix.


Psalmus 86 [6]


86:1 Fundaménta eius in móntibus sanctis: * díligit Dóminus portas Sion super ómnia tabernácula Iacob.


86:3 Gloriósa dicta sunt de te, * cívitas Dei.


86:4 Memor ero Rahab, et Babylónis * sciéntium me.


86:4 Ecce, alienígenæ, et Tyrus, et pópulus Æthíopum, * hi fuérunt illic.


86:5 Numquid Sion dicet: Homo, et homo natus est in ea: * et ipse fundávit eam Altíssimus?


86:6 Dóminus narrábit in scriptúris populórum, et príncipum: * horum, qui fuérunt in ea.


86:7 Sicut lætántium ómnium * habitátio est in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sicut lætántium ómnium nostrum habitátio est in te, sancta Dei Génetrix.






℣. Adiuvábit eam Deus vultu suo.


℟. Deus in médio eius, non commovébitur.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Sermo sancti Leónis Papæ


Sermo 1 de Nativitate Domini


Virgo régia Davídicæ stirpis elígitur, quæ sacro gravidánda fetu, divínam humanámque prolem prius concíperet mente quam córpore: et ne supérni ignára consílii ad inusitátos pavéret affátus, quod in ea operándum erat a Spíritu Sancto, collóquio dídicit angélico, nec damnum crédidit pudóris Dei Génetrix mox futúra. Cur enim de conceptiónis novitáte despéret, cui efficiéntia de Altíssimi virtúte promíttitur? Confirmátur credéntis fides étiam præeúntis attestatióne miráculi. Donátur Elísabeth inopináta fecúnditas, ut qui concéptum déderat stérili, datúrus non dubitarétur et Vírgini. Verbum ígitur Dei Fílius, qui in princípio erat apud Deum, per quem facta sunt ómnia, et sine quo factum est nihil, propter liberándum hóminem ab ætérna morte, factus est homo.


℣. Tu autem, Dómine, miserére nobis.


℟. Deo grátias.


 


℟. Gloriósæ Vírginis Maríæ Maternitátem digníssimam recolámus:


* Cuius Dóminus humilitátem respéxit, quæ Angelo nuntiánte concépit Salvatórem mundi.


℣. Christo canámus glóriam in hac sacra solemnitáte mirábilis Genetrícis Dei.


℟. Cuius Dóminus humilitátem respéxit, quæ Angelo nuntiánte concépit Salvatórem mundi.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Sermo 2 de Nativitate Domini


Ingréditur hæc ínfima Iesus Christus Dóminus noster de cæli sede descéndens, et a patérna glória non recédens, novo órdine, nova nativitáte generátus. Novo órdine, quia invisíbilis in suis, visíbilis factus est in nostris: incomprehensíbilis vóluit comprehéndi: ante témpora manens, esse cœpit in témpore. Nova autem nativitáte génitus est: concéptus a Vírgine, natus ex Vírgine, sine patérnæ carnis concupiscéntia, sine matérnæ integritátis iniúria: quia futúrum hóminum Salvatórem talis ortus decébat, qui et in se habéret humánæ substántiæ natúram, et humánæ carnis inquinaménta nescíret. Orígo dissímilis, sed natúra consímilis; humáno usu et consuetúdine, quod crédimus, caret: sed divína potestáte subníxum est, quod Virgo concéperit, Virgo pepérerit, Virgo permánserit.


℣. Tu autem, Dómine, miserére nobis.


℟. Deo grátias.


 


℟. Benedícta fília tu a Dómino, quia per te fructum vitæ communicávimus:


* Sola sine exémplo placuísti Dómino nostro Iesu Christo.


℣. Nostras deprecatiónes ne despícias in necessitátibus nostris, sed a perículis cunctis líbera nos, sancta Dei Génetrix.


℟. Sola sine exémplo placuísti Dómino nostro Iesu Christo.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Ex Actis Pii Papæ undécimi


 


Cum anno millésimo nongentésimo trigésimo primo, univérso orbe cathólico plaudénte, solémnia celebraréntur expléti sǽculi décimi quinti, postquam in Ephesína sýnodo beáta María Virgo, de qua natus est Iesus, contra Nestórii hǽresim Mater Dei a Pátribus, Cælestíno Papa præeúnte, conclamáta est, Summus Póntifex Pius undécimus faustíssimi evéntus memóriam, perénni suæ pietátis testimónio perpetuándam vóluit. Itaque quod iam in Urbe exstábat nóbile Ephesínæ proclamatiónis monuméntum, triumphálem arcum in Basílica sanctæ Maríæ Maióris in Exquíliis, a decessóre suo Xysto tértio mirábili ópere musívo ornátum, témporis iniúria fatiscéntem felíciter restituéndum una cum ala transvérsa Basílicæ munificéntia sua curávit. Lítteris vero encýclicis, Œcuménici Concílii Ephesíni genuínis lineaméntis descríptis, ineffábile divínæ Maternitátis beátæ Maríæ Vírginis privilégium, pie copioséque illustrávit, ut tam excélsi mystérii doctrína áltius fidélium ánimis insidéret. Insímul autem benedíctam inter omnes mulíeres, Maríam Matrem Dei Nazarenámque Famíliam nobilíssimum præ ómnibus exémplum propósuit imitándum tum dignitátis ac sanctitúdinis casti connúbii tum educatiónis iuventúti sancte tradéndæ. Demum, ut neque litúrgicum deésset monuméntum iussit ut festum divínæ Maternitátis beátæ Maríæ Vírginis cum Missa et Offício própriis die undécima octóbris sub ritu dúplici secúndæ classis quotánnis ab univérsa Ecclésia celebrarétur.


℣. Tu autem, Dómine, miserére nobis.


℟. Deo grátias.


 


℟. Benedícta tu inter mulíeres, et benedíctus fructus ventris tui:


* Unde hoc mihi, ut véniat Mater Dómini mei ad me?


℣. Respéxit humilitátem ancíllæ suæ, et fecit mihi magna, qui potens est.


℟. Unde hoc mihi, ut véniat Mater Dómini mei ad me?


℣. Glória Patri, et Fílio, * et Spirítui Sancto.


℟. Unde hoc mihi, ut véniat Mater Dómini mei ad me?






Nocturnus III.


Ant. Gaude, María Virgo: * cunctas hǽreses sola interemísti in univérso mundo.


Psalmus 95 [7]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Gaude, María Virgo: cunctas hǽreses sola interemísti in univérso mundo.






Ant. Dignáre me * laudáre te, Virgo sacráta: da mihi virtútem contra hostes tuos.


Psalmus 96 [8]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dignáre me laudáre te, Virgo sacráta: da mihi virtútem contra hostes tuos.






Ant. Post partum, * Virgo, invioláta permansísti: Dei Génetrix, intercéde pro nobis.


Psalmus 97 [9]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera eius: * et brácchium sanctum eius.


97:2 Notum fecit Dóminus salutáre suum: * in conspéctu géntium revelávit iustítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Iubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit iudicáre terram.


97:9 Iudicábit orbem terrárum in iustítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Post partum, Virgo, invioláta permansísti: Dei Génetrix, intercéde pro nobis.






℣. Elégit eam Deus, et præelégit eam.


℟. In tabernáculo suo habitáre facit eam.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Lucam


Luc 2:43-51


In illo témpore: Cum redírent, remánsit puer Iesus in Ierúsalem, et non cognovérunt paréntes eius. Et réliqua.


 


Homilía sancti Bernárdi Abbátis


Hom. 1 de Laud. Virg. Matris


Deum et Dóminum Angelórum María suum fílium appéllat, dicens: Fili, quid fecísti nobis sic? Quis hoc áudeat Angelórum? Súfficit eis, et pro magno habent, quod cum sint spíritus ex conditióne, ex grátia facti sint et vocáti Angeli, testánte David: Qui facit Angelos suos spíritus. María vero matrem se agnóscens, maiestátem illam, cui illi cum reveréntia sérviunt, cum fidúcia suum núncupat Fílium: nec dedignátur nuncupári Deus, quod esse dignátus est. Nam paulo post subdit Evangelísta: Et erat súbditus illis. Quis? Quibus? Deus homínibus? Deus, inquam, cui Angeli súbditi sunt, cui Principátus et Potestátes obédiunt, súbditus erat Maríæ.


℣. Tu autem, Dómine, miserére nobis.


℟. Deo grátias.


 


℟. Beáta es Virgo María, Dei Génetrix, quæ credidísti Dómino: perfécta sunt in te, quæ dicta sunt tibi:


* Proptérea benedíxit te Deus in ætérnum.


℣. Diffúsa est grátia in lábiis tuis: intercéde pro nobis ad Dóminum Deum nostrum.


℟. Proptérea benedíxit te Deus in ætérnum.






℣. Iube, Dómine, benedícere.


Benedictio. Cuius festum cólimus, ipsa Virgo vírginum intercédat pro nobis ad Dóminum.


℟. Amen.


 


Lectio 8


Miráre utrúmlibet, et élige quod ámplius miréris, sive Fílii benigníssimam dignatiónem, sive Matris excellentíssimam dignitátem. Utrímque stupor, utrímque miráculum. Et quod Deus féminæ obtémperet, humílitas absque exémplo: et quod Deo fémina principétur, sublímitas sine sócio. In láudibus Vírginum singuláriter cánitur quod sequúntur Agnum quocúmque íerit. Quibus ergo láudibus iúdicas dignam, quæ étiam præit? Disce, homo, obedíre: disce, terra, subdi; disce, pulvis, obtemperáre. De Auctóre tuo loquens Evangelísta: Et erat, inquit, súbditus illis. Erubésce, supérbe cinis! Deus se humíliat, et tu te exáltas? Deus se homínibus subdit, et tu, dominári géstiens homínibus, tuo te præpónis Auctóri?


℣. Tu autem, Dómine, miserére nobis.


℟. Deo grátias.


 


℟. Congratulámini mihi, omnes qui dilígitis Dóminum: quia cum essem párvula, plácui Altíssimo:


* Et de meis viscéribus génui Deum et hóminem.


℣. Beátam me dicent omnes generatiónes, quia ancíllam húmilem respéxit Deus.


℟. Et de meis viscéribus génui Deum et hóminem.


℣. Glória Patri, et Fílio, * et Spirítui Sancto.


℟. Et de meis viscéribus génui Deum et hóminem.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Felix María, cui nec humílitas défuit, nec virgínitas! Et quidem singuláris virgínitas, quam non temerávit, sed honorávit fecúnditas. Et nihilóminus speciális humílitas, quam non ábstulit, sed éxtulit fecúnda virgínitas: et incomparábilis prorsus fecúnditas, quam virgínitas simul comitátur et humílitas. Quid horum non mirábile? quid non incomparábile? quid non singuláre? Mirum vero, si non hǽsitas, in horum ponderatióne, quid tua iúdices dígnius admiratióne, utrum vidélicet pótius stupénda sit fecúnditas in Vírgine, an in Matre intégritas: sublímitas in prole, an cum tanta sublimitáte humílitas: nisi quod indubitánter horum síngulis præferénda sunt simul cuncta, et incomparabíliter excelléntius est atque felícius ómnia percepísse, quam áliqua. Et quid mirum, si Deus, qui mirábilis cérnitur, et légitur in Sanctis suis, mirabiliórem se exhíbuit in Matre sua? Venerámini ergo, cóniuges, in carne corruptíbili carnis integritátem: vos sacræ vírgines in Vírgine fecunditátem. Imitámini, omnes hómines, Dei Matris humilitátem.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis: ut qui vere eam Genetrícem Dei crédimus, eius apud te intercessiónibus adiuvémur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. Beáta es, * Virgo María, quæ ómnium portásti Creatórem.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáta es, Virgo María, quæ ómnium portásti Creatórem.






Ant. Genuísti, * qui te fecit, et in ætérnum pérmanes Virgo.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Genuísti, qui te fecit, et in ætérnum pérmanes Virgo.






Ant. Cum essem párvula, * plácui Altíssimo et de meis viscéribus génui Deum et hóminem.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum essem párvula, plácui Altíssimo et de meis viscéribus génui Deum et hóminem.






Ant. Benedícta fília * tu a Dómino, quia per te fructum vitæ communicávimus.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Benedícta fília tu a Dómino, quia per te fructum vitæ communicávimus.






Ant. Vidérunt eam * fíliæ Sion, et beátam dixérunt, et regínæ laudavérunt eam.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidérunt eam fíliæ Sion, et beátam dixérunt, et regínæ laudavérunt eam.






Capitulum Hymnus Versus {ex Proprio Sanctorum}



Sir 24:12-13


Qui creávit me, requiévit in tabernáculo meo, et dixit mihi: in Iacob inhábita, et in eléctis meis mitte radíces.


℟. Deo grátias.


 


Hymnus


Te, Mater alma Núminis,


Orámus omnes súpplices,


A fraude nos ut dǽmonis


Tua sub umbra prótegas.


 


Ob pérditum nostrum genus


Primi paréntis crimine,


Ad ínclitum Matris decus


Te rex suprémus éxtulit.


 


Cleménter ergo próspice


Lapsis Adámi pósteris:


A te rogátus Fílius


Depónat iram víndicem.


 


Iesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.


 


℣. Germinávit radix Iesse; orta est stella ex Iacob.


℟. Virgo péperit Salvatórem: te laudámus Deus noster.






Canticum: Benedictus {Antiphona ex Proprio Sanctorum}



Ant. Sancta María, * succúrre míseris, iuva pusillánimes, réfove flébiles, ora pro pópulo, intérveni pro clero, intercéde pro devóto femíneo sexu: séntiant omnes tuum iuvámen, quicúmque célebrant tuam admirábilem Maternitátem.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sancta María, succúrre míseris, iuva pusillánimes, réfove flébiles, ora pro pópulo, intérveni pro clero, intercéde pro devóto femíneo sexu: séntiant omnes tuum iuvámen, quicúmque célebrant tuam admirábilem Maternitátem.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis: ut qui vere eam Genetrícem Dei crédimus, eius apud te intercessiónibus adiuvémur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ne discédas a me, * Dómine: quóniam tribulátio próxima est: quóniam non est qui ádiuvet.


Psalmus 21(2-12) [1]


21:2 Deus, Deus meus, réspice in me: quare me dereliquísti? * longe a salúte mea verba delictórum meórum.


21:3 Deus meus, clamábo per diem, et non exáudies: * et nocte, et non ad insipiéntiam mihi.


21:4 Tu autem in sancto hábitas, * laus Israël.


21:5 In te speravérunt patres nostri: * speravérunt, et liberásti eos.


21:6 Ad te clamavérunt, et salvi facti sunt: * in te speravérunt, et non sunt confúsi.


21:7 Ego autem sum vermis, et non homo: * oppróbrium hóminum, et abiéctio plebis.


21:8 Omnes vidéntes me, derisérunt me: * locúti sunt lábiis, et movérunt caput.


21:9 Sperávit in Dómino, erípiat eum: * salvum fáciat eum, quóniam vult eum.


21:10 Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:


21:11 De ventre matris meæ Deus meus es tu, * ne discésseris a me:


21:12 Quóniam tribulátio próxima est: * quóniam non est qui ádiuvet.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(13-23) [2]


21:13 Circumdedérunt me vítuli multi: * tauri pingues obsedérunt me.


21:14 Aperuérunt super me os suum, * sicut leo rápiens et rúgiens.


21:15 Sicut aqua effúsus sum: * et dispérsa sunt ómnia ossa mea.


21:15 Factum est cor meum tamquam cera liquéscens * in médio ventris mei.


21:16 Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.


21:17 Quóniam circumdedérunt me canes multi: * concílium malignántium obsédit me.


21:17 Fodérunt manus meas et pedes meos: * dinumeravérunt ómnia ossa mea.


21:18 Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.


21:20 Tu autem, Dómine, ne elongáveris auxílium tuum a me: * ad defensiónem meam cónspice.


21:21 Érue a frámea, Deus, ánimam meam: * et de manu canis únicam meam:


21:22 Salva me ex ore leónis: * et a córnibus unicórnium humilitátem meam.


21:23 Narrábo nomen tuum frátribus meis: * in médio ecclésiæ laudábo te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(24-32) [3]


21:24 Qui timétis Dóminum, laudáte eum: * univérsum semen Iacob, glorificáte eum.


21:25 Tímeat eum omne semen Israël: * quóniam non sprevit, neque despéxit deprecatiónem páuperis:


21:25 Nec avértit fáciem suam a me: * et cum clamárem ad eum, exaudívit me.


21:26 Apud te laus mea in ecclésia magna: * vota mea reddam in conspéctu timéntium eum.


21:27 Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.


21:28 Reminiscéntur et converténtur ad Dóminum * univérsi fines terræ:


21:28 Et adorábunt in conspéctu eius * univérsæ famíliæ géntium.


21:29 Quóniam Dómini est regnum: * et ipse dominábitur géntium.


21:30 Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.


21:31 Et ánima mea illi vivet: * et semen meum sérviet ipsi.


21:32 Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne discédas a me, Dómine: quóniam tribulátio próxima est: quóniam non est qui ádiuvet.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus es de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quarto Idus Octóbris Luna quinta décima Anno Dómini 2030


 


Romæ sanctórum Mártyrum Evágrii, Prisciáni, et Sociórum.


In Africa sanctórum Confessórum et Mártyrum quátuor míllium nongentórum sexagínta sex, in persecutióne Wandálica, sub Hunneríco, Rege Ariáno. Hi, cum essent partim Epíscopi Ecclesiárum Dei, partim Presbýteri et Diáconi, associátis sibi turbis fidélium populórum, pro defensióne cathólicæ veritátis in horríbilis erémi exsílium trusi sunt; ex quibus plúrimi, dum crudéliter a Mauris duceréntur, hastílium cuspídibus impúlsi ad curréndum et lapídibus tunsi, álii, ligátis pédibus, velut cadávera per dura et áspera loca tracti et síngulis membris discérpti, ad extrémum, várie excruciáti, martýrium celebrárunt. Erant inter eos præcípui Sacerdótes Dómini, Felix et Cypriánus Epíscopi.


Ravénnæ, via Laurentína, natális sancti Edístii Mártyris.


In Lýcia sanctæ Domnínæ Mártyris, sub Diocletiáno Imperatóre.


Celénæ, in Pannónia, sancti Maximiliáni, Epíscopi Laureacénsis.


Eboráci, in Anglia, sancti Walfrídi, Epíscopi et Confessóris.


Medioláni sancti Monæ Epíscopi, qui, cum de Epíscopo eligéndo agerétur, cælésti lúmine circumfúsus, eo signo mirabíliter in Pontíficem illíus Ecclésiæ est assúmptus.


Verónæ sancti Salvíni Epíscopi.


In Sýria sancti Eustáchii, Presbýteri et Confessóris.


Asculi, in Picéno, sancti Seraphíni Confessóris, ex Ordine Minórum Capuccinórum, vitæ sanctimónia et humilitáte conspícui; quem Clemens Décimus tértius, Póntifex Máximus, Sanctórum fastis adscrípsit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Éxcita, Dómine, * poténtiam tuam, ut salvos fácias nos.


Psalmus 79(2-8) [1]


79:2 Qui regis Israël, inténde: * qui dedúcis velut ovem Ioseph.


79:2 Qui sedes super Chérubim, * manifestáre coram Éphraim, Béniamin, et Manásse.


79:3 Éxcita poténtiam tuam, et veni, * ut salvos fácias nos.


79:4 Deus, convérte nos: * et osténde fáciem tuam, et salvi érimus.


79:5 Dómine, Deus virtútum, * quoúsque irascéris super oratiónem servi tui?


79:6 Cibábis nos pane lacrimárum: * et potum dabis nobis in lácrimis in mensúra?


79:7 Posuísti nos in contradictiónem vicínis nostris: * et inimíci nostri subsannavérunt nos.


79:8 Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 79(9-20) [2]


79:9 Víneam de Ægýpto transtulísti: * eiecísti gentes, et plantásti eam.


79:10 Dux itíneris fuísti in conspéctu eius: * plantásti radíces eius, et implévit terram.


79:11 Opéruit montes umbra eius: * et arbústa eius cedros Dei.


79:12 Exténdit pálmites suos usque ad mare: * et usque ad flumen propágines eius.


79:13 Ut quid destruxísti macériam eius: * et vindémiant eam omnes, qui prætergrediúntur viam?


79:14 Exterminávit eam aper de silva: * et singuláris ferus depástus est eam.


79:15 Deus virtútum, convértere: * réspice de cælo, et vide, et vísita víneam istam.


79:16 Et pérfice eam, quam plantávit déxtera tua: * et super fílium hóminis, quem confirmásti tibi.


79:17 Incénsa igni, et suffóssa * ab increpatióne vultus tui períbunt.


79:18 Fiat manus tua super virum déxteræ tuæ: * et super fílium hóminis, quem confirmásti tibi.


79:19 Et non discédimus a te, vivificábis nos: * et nomen tuum invocábimus.


79:20 Dómine, Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 81 [3]


81:1 Deus stetit in synagóga deórum: * in médio autem deos diiúdicat.


81:2 Úsquequo iudicátis iniquitátem: * et fácies peccatórum súmitis?


81:3 Iudicáte egéno, et pupíllo: * húmilem, et páuperem iustificáte.


81:4 Erípite páuperem: * et egénum de manu peccatóris liberáte.


81:5 Nesciérunt, neque intellexérunt, in ténebris ámbulant: * movebúntur ómnia fundaménta terræ.


81:6 Ego dixi: Dii estis, * et fílii Excélsi omnes.


81:7 Vos autem sicut hómines moriémini: * et sicut unus de princípibus cadétis.


81:8 Surge, Deus, iúdica terram: * quóniam tu hereditábis in ómnibus géntibus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Éxcita, Dómine, poténtiam tuam, ut salvos fácias nos.






Capitulum Responsorium Versus {ex Proprio Sanctorum}



Sir 24:12-13


Qui creávit me, requiévit in tabernáculo meo, et dixit mihi: in Iacob inhábita, et in eléctis meis mitte radíces.


℟. Deo grátias.


 


℟.br. Spécie tua * Et pulchritúdine tua.


℟. Spécie tua * Et pulchritúdine tua.


℣. Inténde, próspere procéde, et regna.


℟. Et pulchritúdine tua.


℣. Glória Patri, et Fílio, * et Spirítui Sancto.


℟. Spécie tua * Et pulchritúdine tua.


 


℣. Adiuvábit eam Deus vultu suo.


℟. Deus in médio eius, non commovébitur.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis: ut qui vere eam Genetrícem Dei crédimus, eius apud te intercessiónibus adiuvémur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Beáti, qui hábitant * in domo tua, Dómine.


Psalmus 83(2-8) [1]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 83(9-13) [2]


83:9 Dómine, Deus virtútum, exáudi oratiónem meam: * áuribus pércipe, Deus Iacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abiéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 86 [3]


86:1 Fundaménta eius in móntibus sanctis: * díligit Dóminus portas Sion super ómnia tabernácula Iacob.


86:3 Gloriósa dicta sunt de te, * cívitas Dei.


86:4 Memor ero Rahab, et Babylónis * sciéntium me.


86:4 Ecce, alienígenæ, et Tyrus, et pópulus Æthíopum, * hi fuérunt illic.


86:5 Numquid Sion dicet: Homo, et homo natus est in ea: * et ipse fundávit eam Altíssimus?


86:6 Dóminus narrábit in scriptúris populórum, et príncipum: * horum, qui fuérunt in ea.


86:7 Sicut lætántium ómnium * habitátio est in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti, qui hábitant in domo tua, Dómine.






Capitulum Responsorium Versus {ex Commune aut Festo}



Sir 24:15-16


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.


℟. Deo grátias.


 


℟.br. Adiuvábit eam * Deus vultu suo.


℟. Adiuvábit eam * Deus vultu suo.


℣. Deus in médio eius, non commovébitur.


℟. Deus vultu suo.


℣. Glória Patri, et Fílio, * et Spirítui Sancto.


℟. Adiuvábit eam * Deus vultu suo.


 


℣. Elégit eam Deus, et præelégit eam.


℟. In tabernáculo suo habitáre facit eam.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis: ut qui vere eam Genetrícem Dei crédimus, eius apud te intercessiónibus adiuvémur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Misericórdia et véritas * præcédent fáciem tuam, Dómine.


Psalmus 88(2-19) [1]


88:2 Misericórdias Dómini * in ætérnum cantábo.


88:2 In generatiónem et generatiónem * annuntiábo veritátem tuam in ore meo.


88:3 Quóniam dixísti: In ætérnum misericórdia ædificábitur in cælis: * præparábitur véritas tua in eis.


88:4 Dispósui testaméntum eléctis meis, iurávi David, servo meo: * Usque in ætérnum præparábo semen tuum.


88:5 Et ædificábo in generatiónem et generatiónem * sedem tuam.


88:6 Confitebúntur cæli mirabília tua, Dómine: * étenim veritátem tuam in ecclésia sanctórum.


88:7 Quóniam quis in núbibus æquábitur Dómino: * símilis erit Deo in fíliis Dei?


88:8 Deus, qui glorificátur in consílio sanctórum: * magnus et terríbilis super omnes qui in circúitu eius sunt.


88:9 Dómine, Deus virtútum, quis símilis tibi? * potens es, Dómine, et véritas tua in circúitu tuo.


88:10 Tu domináris potestáti maris: * motum autem flúctuum eius tu mítigas.


88:11 Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.


88:12 Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.


88:13 Thabor et Hermon in nómine tuo exsultábunt: * tuum brácchium cum poténtia.


88:14 Firmétur manus tua, et exaltétur déxtera tua: * iustítia et iudícium præparátio sedis tuæ.


88:15 Misericórdia et véritas præcédent fáciem tuam: * beátus pópulus, qui scit iubilatiónem.


88:16 Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.


88:18 Quóniam glória virtútis eórum tu es: * et in beneplácito tuo exaltábitur cornu nostrum.


88:19 Quia Dómini est assúmptio nostra, * et Sancti Israël, regis nostri.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(20-38) [2]


88:20 Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.


88:21 Invéni David, servum meum: * óleo sancto meo unxi eum.


88:22 Manus enim mea auxiliábitur ei: * et brácchium meum confortábit eum.


88:23 Nihil profíciet inimícus in eo, * et fílius iniquitátis non appónet nocére ei.


88:24 Et concídam a fácie ipsíus inimícos eius: * et odiéntes eum in fugam convértam.


88:25 Et véritas mea, et misericórdia mea cum ipso: * et in nómine meo exaltábitur cornu eius.


88:26 Et ponam in mari manum eius: * et in flumínibus déxteram eius.


88:27 Ipse invocábit me: Pater meus es tu: * Deus meus, et suscéptor salútis meæ.


88:28 Et ego primogénitum ponam illum * excélsum præ régibus terræ.


88:29 In ætérnum servábo illi misericórdiam meam: * et testaméntum meum fidéle ipsi.


88:30 Et ponam in sǽculum sǽculi semen eius: * et thronum eius sicut dies cæli.


88:31 Si autem derelíquerint fílii eius legem meam: * et in iudíciis meis non ambuláverint:


88:32 Si iustítias meas profanáverint: * et mandáta mea non custodíerint:


88:33 Visitábo in virga iniquitátes eórum: * et in verbéribus peccáta eórum.


88:34 Misericórdiam autem meam non dispérgam ab eo: * neque nocébo in veritáte mea:


88:35 Neque profanábo testaméntum meum: * et quæ procédunt de lábiis meis, non fáciam írrita.


88:36 Semel iurávi in sancto meo: Si David méntiar: * semen eius in ætérnum manébit.


88:37 Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(39-53) [3]


88:39 Tu vero repulísti et despexísti: * distulísti Christum tuum.


88:40 Evertísti testaméntum servi tui: * profanásti in terra Sanctuárium eius.


88:41 Destruxísti omnes sepes eius: * posuísti firmaméntum eius formídinem.


88:42 Diripuérunt eum omnes transeúntes viam: * factus est oppróbrium vicínis suis.


88:43 Exaltásti déxteram depriméntium eum: * lætificásti omnes inimícos eius.


88:44 Avertísti adiutórium gládii eius: * et non es auxiliátus ei in bello.


88:45 Destruxísti eum ab emundatióne: * et sedem eius in terram collisísti.


88:46 Minorásti dies témporis eius: * perfudísti eum confusióne.


88:47 Úsquequo, Dómine, avértis in finem: * exardéscet sicut ignis ira tua?


88:48 Memoráre quæ mea substántia: * numquid enim vane constituísti omnes fílios hóminum?


88:49 Quis est homo, qui vivet, et non vidébit mortem: * éruet ánimam suam de manu ínferi?


88:50 Ubi sunt misericórdiæ tuæ antíquæ, Dómine, * sicut iurásti David in veritáte tua?


88:51 Memor esto, Dómine, oppróbrii servórum tuórum * quod contínui in sinu meo multárum géntium.


88:52 Quod exprobravérunt inimíci tui, Dómine, * quod exprobravérunt commutatiónem Christi tui.


88:53 Benedíctus Dóminus in ætérnum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia et véritas præcédent fáciem tuam, Dómine.






Capitulum Responsorium Versus {ex Commune aut Festo}



Sir 24:19-20


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.


℟. Deo grátias.


 


℟.br. Elégit eam Deus, * Et præelégit eam.


℟. Elégit eam Deus, * Et præelégit eam.


℣. In tabernáculo suo habitáre facit eam.


℟. Et præelégit eam.


℣. Glória Patri, et Fílio, * et Spirítui Sancto.


℟. Elégit eam Deus, * Et præelégit eam.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis: ut qui vere eam Genetrícem Dei crédimus, eius apud te intercessiónibus adiuvémur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. Beáta es, * Virgo María, quæ ómnium portásti Creatórem.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáta es, Virgo María, quæ ómnium portásti Creatórem.






Ant. Genuísti, * qui te fecit, et in ætérnum pérmanes Virgo.


Psalmus 112 [2]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Genuísti, qui te fecit, et in ætérnum pérmanes Virgo.






Ant. Cum essem párvula, * plácui Altíssimo et de meis viscéribus génui Deum et hóminem.


Psalmus 121 [3]


121:1 Lætátus sum in his, quæ dicta sunt mihi: * In domum Dómini íbimus.


121:2 Stantes erant pedes nostri, * in átriis tuis, Ierúsalem.


121:3 Ierúsalem, quæ ædificátur ut cívitas: * cuius participátio eius in idípsum.


121:4 Illuc enim ascendérunt tribus, tribus Dómini: * testimónium Israël ad confiténdum nómini Dómini.


121:5 Quia illic sedérunt sedes in iudício, * sedes super domum David.


121:6 Rogáte quæ ad pacem sunt Ierúsalem: * et abundántia diligéntibus te:


121:7 Fiat pax in virtúte tua: * et abundántia in túrribus tuis.


121:8 Propter fratres meos, et próximos meos, * loquébar pacem de te:


121:9 Propter domum Dómini, Dei nostri, * quæsívi bona tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum essem párvula, plácui Altíssimo et de meis viscéribus génui Deum et hóminem.






Ant. Benedícta fília * tu a Dómino, quia per te fructum vitæ communicávimus.


Psalmus 126 [4]


126:1 Nisi Dóminus ædificáverit domum, * in vanum laboravérunt qui ædíficant eam.


126:1 Nisi Dóminus custodíerit civitátem, * frustra vígilat qui custódit eam.


126:2 Vanum est vobis ante lucem súrgere: * súrgite postquam sedéritis, qui manducátis panem dolóris.


126:2 Cum déderit diléctis suis somnum: *  ecce heréditas Dómini fílii: merces, fructus ventris.


126:4 Sicut sagíttæ in manu poténtis: * ita fílii excussórum.


126:5 Beátus vir, qui implévit desidérium suum ex ipsis: * non confundétur cum loquétur inimícis suis in porta.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedícta fília tu a Dómino, quia per te fructum vitæ communicávimus.






Ant. Vidérunt eam * fíliæ Sion, et beátam dixérunt, et regínæ laudavérunt eam.


Psalmus 147 [5]


147:1 Lauda, Ierúsalem, Dóminum: * lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo eius.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris eius quis sustinébit?


147:7 Emíttet verbum suum, et liquefáciet ea: * flabit spíritus eius, et fluent aquæ.


147:8 Qui annúntiat verbum suum Iacob: * iustítias, et iudícia sua Israël.


147:9 Non fecit táliter omni natióni: * et iudícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidérunt eam fíliæ Sion, et beátam dixérunt, et regínæ laudavérunt eam.






Capitulum Hymnus Versus {ex Proprio Sanctorum}



Sir 24:12-13


Qui creávit me, requiévit in tabernáculo meo, et dixit mihi: in Iacob inhábita, et in eléctis meis mitte radíces.


℟. Deo grátias.


 


Hymnus


Prima stropha sequentis hymni dicitur flexis genibus.


Ave maris stella,


Dei Mater alma,


Atque semper Virgo,


Felix cæli porta.


 


Sumens illud Ave


Gabriélis ore,


Funda nos in pace,


Mutans Hevæ nomen.


 


Solve vincla reis,


Profer lumen cæcis,


Mala nostra pelle,


Bona cuncta posce.


 


Monstra te esse matrem,


Sumat per te preces,


Qui pro nobis natus,


Tulit esse tuus.


 


Virgo singuláris,


Inter omnes mitis,


Nos culpis solútos


Mites fac et castos.


 


Vitam præsta puram,


Iter para tutum,


Ut vidéntes Iesum,


Semper collætémur.


 


Sit laus Deo Patri,


Summo Christo decus,


Spirítui Sancto,


Tribus honor unus.


Amen.


 


℣. Benedícta tu in muliéribus.


℟. Et benedíctus fructus ventris tui.






Canticum: Magnificat {Antiphona ex Proprio Sanctorum}



Ant. Matérnitas tua, * Dei Génetrix Virgo, gáudium annuntiávit univérso mundo: ex te enim ortus est sol iustítiæ, Christus Deus noster.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Matérnitas tua, Dei Génetrix Virgo, gáudium annuntiávit univérso mundo: ex te enim ortus est sol iustítiæ, Christus Deus noster.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis: ut qui vere eam Genetrícem Dei crédimus, eius apud te intercessiónibus adiuvémur.


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Sanctæ Mariæ Sabbato
IV. classis

Scriptura: Sabbato infra Hebdomadam XVII post Octavam Pentecostes I. Octobris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Proprio de Tempore}



Ant. Ave María, grátia plena, * Dóminus tecum.


Ant. Ave María, grátia plena, * Dóminus tecum.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Ave María, grátia plena, * Dóminus tecum.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Dóminus tecum.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Ave María, grátia plena, * Dóminus tecum.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Dóminus tecum.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Ave María, grátia plena, * Dóminus tecum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Dóminus tecum.


Ant. Ave María, grátia plena, * Dóminus tecum.






Hymnus {ex Proprio de Tempore}



Quem terra, pontus, sídera


Colunt, adórant, prædicant,


Trinam regéntem máchinam,


Claustrum Maríæ báiulat.


 


Cui luna, sol, et ómnia


Desérviunt per témpora,


Perfúsa cæli grátia,


Gestant puéllæ víscera.


 


Beáta Mater múnere,


Cuius supérnus ártifex


Mundum pugíllo cóntinens,


Ventris sub arca clausus est.


 


Beáta cæli núntio,


Fœcúnda sancto Spíritu,


Desiderátus géntibus,


Cuius per alvum fusus est.


 


Iesu, tibi sit glória,


Qui natus es de Vírgine,


Cum Patre, et almo Spíritu


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Memor fuit in sǽculum * testaménti sui Dóminus Deus noster.


Psalmus 104(1-15) [1]


104:1 Confitémini Dómino, et invocáte nomen eius: * annuntiáte inter gentes ópera eius.


104:2 Cantáte ei, et psállite ei: * narráte ómnia mirabília eius.


104:3 Laudámini in nómine sancto eius: * lætétur cor quæréntium Dóminum.


104:4 Quǽrite Dóminum, et confirmámini: * quǽrite fáciem eius semper.


104:5 Mementóte mirabílium eius, quæ fecit: * prodígia eius, et iudícia oris eius.


104:6 Semen Ábraham, servi eius: * fílii Iacob, elécti eius.


104:7 Ipse Dóminus Deus noster: * in univérsa terra iudícia eius.


104:8 Memor fuit in sǽculum testaménti sui: * verbi, quod mandávit in mille generatiónes:


104:9 Quod dispósuit ad Ábraham: * et iuraménti sui ad Isaac:


104:10 Et státuit illud Iacob in præcéptum: * et Israël in testaméntum ætérnum:


104:11 Dicens: Tibi dabo terram Chánaan, * funículum hereditátis vestræ.


104:12 Cum essent número brevi, * paucíssimi et íncolæ eius:


104:13 Et pertransiérunt de gente in gentem, * et de regno ad pópulum álterum.


104:14 Non relíquit hóminem nocére eis: * et corrípuit pro eis reges.


104:15 Nolíte tángere christos meos: * et in prophétis meis nolíte malignári.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor fuit in sǽculum testaménti sui Dóminus Deus noster.






Ant. Auxit Dóminus * pópulum suum: et firmávit eum super inimícos eius.


Psalmus 104(16-27) [2]


104:16 Et vocávit famem super terram: * et omne firmaméntum panis contrívit.


104:17 Misit ante eos virum: * in servum venúmdatus est Ioseph.


104:18 Humiliavérunt in compédibus pedes eius, ferrum pertránsiit ánimam eius * donec veníret verbum eius.


104:19 Elóquium Dómini inflammávit eum: * misit rex, et solvit eum; princeps populórum, et dimísit eum.


104:21 Constítuit eum dóminum domus suæ: * et príncipem omnis possessiónis suæ:


104:22 Ut erudíret príncipes eius sicut semetípsum: * et senes eius prudéntiam docéret.


104:23 Et intrávit Israël in Ægýptum: * et Iacob áccola fuit in terra Cham.


104:24 Et auxit pópulum suum veheménter: * et firmávit eum super inimícos eius.


104:25 Convértit cor eórum ut odírent pópulum eius: * et dolum fácerent in servos eius.


104:26 Misit Móysen, servum suum: * Aaron, quem elégit ipsum.


104:27 Pósuit in eis verba signórum suórum: * et prodigiórum in terra Cham.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Auxit Dóminus pópulum suum: et firmávit eum super inimícos eius.






Ant. Edúxit Deus * pópulum suum in exsultatióne, et eléctos suos in lætítia.


Psalmus 104(28-45) [3]


104:28 Misit ténebras, et obscurávit: * et non exacerbávit sermónes suos.


104:29 Convértit aquas eórum in sánguinem: * et occídit pisces eórum.


104:30 Édidit terra eórum ranas: * in penetrálibus regum ipsórum.


104:31 Dixit, et venit cœnomyía: * et cínifes in ómnibus fínibus eórum.


104:32 Pósuit plúvias eórum grándinem: * ignem comburéntem in terra ipsórum.


104:33 Et percússit víneas eórum, et ficúlneas eórum: * et contrívit lignum fínium eórum.


104:34 Dixit, et venit locústa, et bruchus, * cuius non erat númerus:


104:35 Et comédit omne fænum in terra eórum: * et comédit omnem fructum terræ eórum.


104:36 Et percússit omne primogénitum in terra eórum: * primítias omnis labóris eórum.


104:37 Et edúxit eos cum argénto et auro: * et non erat in tríbubus eórum infírmus.


104:38 Lætáta est Ægýptus in profectióne eórum: * quia incúbuit timor eórum super eos.


104:39 Expándit nubem in protectiónem eórum: * et ignem ut lucéret eis per noctem.


104:40 Petiérunt, et venit cotúrnix: * et pane cæli saturávit eos.


104:41 Dirúpit petram et fluxérunt aquæ: * abiérunt in sicco flúmina;


104:42 Quóniam memor fuit verbi sancti sui: * quod hábuit ad Ábraham, púerum suum.


104:43 Et edúxit pópulum suum in exsultatióne, * et eléctos suos in lætítia.


104:44 Et dedit illis regiónes géntium: * et labóres populórum possedérunt:


104:45 Ut custódiant iustificatiónes eius, * et legem eius requírant.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Edúxit Deus pópulum suum in exsultatióne, et eléctos suos in lætítia.






Ant. Salvávit eos Dóminus * propter nomen suum.


Psalmus 105(1-15) [4]


105:1 Confitémini Dómino, quóniam bonus: * quóniam in sǽculum misericórdia eius.


105:2 Quis loquétur poténtias Dómini, * audítas fáciet omnes laudes eius?


105:3 Beáti, qui custódiunt iudícium, * et fáciunt iustítiam in omni témpore.


105:4 Meménto nostri, Dómine, in beneplácito pópuli tui: * vísita nos in salutári tuo:


105:5 Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.


105:6 Peccávimus cum pátribus nostris: * iniúste égimus, iniquitátem fécimus.


105:7 Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.


105:7 Et irritavérunt ascendéntes in mare, * Mare Rubrum.


105:8 Et salvávit eos propter nomen suum: * ut notam fáceret poténtiam suam.


105:9 Et incrépuit Mare Rubrum, et exsiccátum est, * et dedúxit eos in abýssis sicut in desérto.


105:10 Et salvávit eos de manu odiéntium: * et redémit eos de manu inimíci.


105:11 Et opéruit aqua tribulántes eos: * unus ex eis non remánsit.


105:12 Et credidérunt verbis eius: * et laudavérunt laudem eius.


105:13 Cito fecérunt, oblíti sunt óperum eius: * et non sustinuérunt consílium eius.


105:14 Et concupiérunt concupiscéntiam in desérto: * et tentavérunt Deum in inaquóso.


105:15 Et dedit eis petitiónem ipsórum: * et misit saturitátem in ánimas eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvávit eos Dóminus propter nomen suum.






Ant. Oblíti sunt Deum * qui salvávit eos.


Psalmus 105(16-31) [5]


105:16 Et irritavérunt Móysen in castris: * Aaron, sanctum Dómini.


105:17 Apérta est terra, et deglutívit Dathan: * et opéruit super congregatiónem Abíron.


105:18 Et exársit ignis in synagóga eórum * flamma combússit peccatóres.


105:19 Et fecérunt vítulum in Horeb * et adoravérunt scúlptile.


105:20 Et mutavérunt glóriam suam * in similitúdinem vítuli comedéntis fænum.


105:21 Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.


105:23 Et dixit ut dispérderet eos: * si non Móyses, eléctus eius, stetísset in confractióne in conspéctu eius:


105:24 Ut avérteret iram eius ne dispérderet eos: * et pro níhilo habuérunt terram desiderábilem:


105:25 Non credidérunt verbo eius, et murmuravérunt in tabernáculis suis: * non exaudiérunt vocem Dómini.


105:26 Et elevávit manum suam super eos: * ut prostérneret eos in desérto:


105:27 Et ut deíceret semen eórum in natiónibus: * et dispérgeret eos in regiónibus.


105:28 Et initiáti sunt Beélphegor: * et comedérunt sacrifícia mortuórum.


105:29 Et irritavérunt eum in adinventiónibus suis: * et multiplicáta est in eis ruína.


105:30 Et stetit Phínees, et placávit: * et cessávit quassátio.


105:31 Et reputátum est ei in iustítiam: * in generatiónem et generatiónem usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Oblíti sunt Deum qui salvávit eos.






Ant. Cum tribularéntur * vidit Dóminus: et audívit oratiónem eórum.


Psalmus 105(32-48) [6]


105:32 Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.


105:33 Et distínxit in lábiis suis: * non disperdidérunt gentes, quas dixit Dóminus illis.


105:35 Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.


105:37 Et immolavérunt fílios suos, * et fílias suas dæmóniis.


105:38 Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.


105:39 Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.


105:40 Et irátus est furóre Dóminus in pópulum suum: * et abominátus est hereditátem suam.


105:41 Et trádidit eos in manus géntium: * et domináti sunt eórum qui odérunt eos.


105:42 Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.


105:43 Ipsi autem exacerbavérunt eum in consílio suo: * et humiliáti sunt in iniquitátibus suis.


105:44 Et vidit, cum tribularéntur: * et audívit oratiónem eórum.


105:45 Et memor fuit testaménti sui: * et pœnítuit eum secúndum multitúdinem misericórdiæ suæ.


105:46 Et dedit eos in misericórdias * in conspéctu ómnium qui céperant eos.


105:47 Salvos nos fac, Dómine, Deus noster: * et cóngrega nos de natiónibus:


105:47 Ut confiteámur nómini sancto tuo: * et gloriémur in laude tua.


105:48 Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum tribularéntur vidit Dóminus: et audívit oratiónem eórum.






Ant. Clamavérunt ad Dóminum * et de necessitátibus eórum liberávit eos.


Psalmus 106(1-14) [7]


106:1 Confitémini Dómino quóniam bonus: * quóniam in sǽculum misericórdia eius.


106:2 Dicant qui redémpti sunt a Dómino, quos redémit de manu inimíci: * et de regiónibus congregávit eos:


106:3 A solis ortu, et occásu: * ab aquilóne, et mari.


106:4 Erravérunt in solitúdine in inaquóso: * viam civitátis habitáculi non invenérunt.


106:5 Esuriéntes, et sitiéntes: * ánima eórum in ipsis defécit.


106:6 Et clamavérunt ad Dóminum cum tribularéntur: * et de necessitátibus eórum erípuit eos.


106:7 Et dedúxit eos in viam rectam: * ut irent in civitátem habitatiónis.


106:8 Confiteántur Dómino misericórdiæ eius: * et mirabília eius fíliis hóminum.


106:9 Quia satiávit ánimam inánem: * et ánimam esuriéntem satiávit bonis.


106:10 Sedéntes in ténebris, et umbra mortis: * vinctos in mendicitáte et ferro.


106:11 Quia exacerbavérunt elóquia Dei: * et consílium Altíssimi irritavérunt.


106:12 Et humiliátum est in labóribus cor eórum: * infirmáti sunt, nec fuit qui adiuváret.


106:13 Et clamavérunt ad Dóminum cum tribularéntur: * et de necessitátibus eórum liberávit eos.


106:14 Et edúxit eos de ténebris, et umbra mortis: * et víncula eórum disrúpit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamavérunt ad Dóminum et de necessitátibus eórum liberávit eos.






Ant. Ipsi vidérunt * ópera Dei et mirabília eius.


Psalmus 106(15-30) [8]


106:15 Confiteántur Dómino misericórdiæ eius: * et mirabília eius fíliis hóminum.


106:16 Quia contrívit portas ǽreas: * et vectes férreos confrégit.


106:17 Suscépit eos de via iniquitátis eórum: * propter iniustítias enim suas humiliáti sunt.


106:18 Omnem escam abomináta est ánima eórum: * et appropinquavérunt usque ad portas mortis.


106:19 Et clamavérunt ad Dóminum cum tribularéntur: * et de necessitátibus eórum liberávit eos.


106:20 Misit verbum suum, et sanávit eos: * et erípuit eos de interitiónibus eórum.


106:21 Confiteántur Dómino misericórdiæ eius: * et mirabília eius fíliis hóminum.


106:22 Et sacríficent sacrifícium laudis: * et annúntient ópera eius in exsultatióne.


106:23 Qui descéndunt mare in návibus, * faciéntes operatiónem in aquis multis.


106:24 Ipsi vidérunt ópera Dómini, * et mirabília eius in profúndo.


106:25 Dixit, et stetit spíritus procéllæ: * et exaltáti sunt fluctus eius.


106:26 Ascéndunt usque ad cælos, et descéndunt usque ad abýssos: * ánima eórum in malis tabescébat.


106:27 Turbáti sunt, et moti sunt sicut ébrius: * et omnis sapiéntia eórum devoráta est.


106:28 Et clamavérunt ad Dóminum cum tribularéntur: * et de necessitátibus eórum edúxit eos.


106:29 Et státuit procéllam eius in auram: * et siluérunt fluctus eius.


106:30 Et lætáti sunt quia siluérunt: * et dedúxit eos in portum voluntátis eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ipsi vidérunt ópera Dei et mirabília eius.






Ant. Vidébunt recti * et lætabúntur, et intéllegent misericórdias Dómini.


Psalmus 106(31-43) [9]


106:31 Confiteántur Dómino misericórdiæ eius: * et mirabília eius fíliis hóminum.


106:32 Et exáltent eum in ecclésia plebis: * et in cáthedra seniórum laudent eum.


106:33 Pósuit flúmina in desértum: * et éxitus aquárum in sitim.


106:34 Terram fructíferam in salsúginem: * a malítia inhabitántium in ea.


106:35 Pósuit desértum in stagna aquárum: * et terram sine aqua in éxitus aquárum.


106:36 Et collocávit illic esuriéntes: * et constituérunt civitátem habitatiónis.


106:37 Et seminavérunt agros, et plantavérunt víneas: * et fecérunt fructum nativitátis.


106:38 Et benedíxit eis, et multiplicáti sunt nimis: * et iuménta eórum non minorávit.


106:39 Et pauci facti sunt: * et vexáti sunt a tribulatióne malórum, et dolóre.


106:40 Effúsa est contémptio super príncipes: * et erráre fecit eos in ínvio, et non in via.


106:41 Et adiúvit páuperem de inópia: * et pósuit sicut oves famílias.


106:42 Vidébunt recti, et lætabúntur: * et omnis iníquitas oppilábit os suum.


106:43 Quis sápiens et custódiet hæc? * et intélleget misericórdias Dómini.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidébunt recti et lætabúntur, et intéllegent misericórdias Dómini.






℣. Exáltent Dóminum in ecclésia plebis.


℟. Et in cáthedra seniórum laudent eum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Précibus et méritis beátæ Maríæ semper Vírginis et ómnium Sanctórum, perdúcat nos Dóminus ad regna cælórum.


℟. Amen.






℣. Iube, Dómine, benedícere.


Benedictio. Nos cum prole pia benedícat Virgo María.


℟. Amen.


 


Lectio 1


De libro primo Machabæórum


1 Mac 3:42-45


42 Et vidit Iudas et fratres eius, quia multiplicáta sunt mala, et exércitus applicábant ad fines eórum: et cognovérunt verba regis, quæ mandávit pópulo fácere in intéritum et consummatiónem;


43 Et dixérunt unusquísque ad próximum suum: Erigámus deiectiónem pópuli nostri, et pugnémus pro pópulo nostro, et sanctis nostris.


44 Et congregátus est convéntus, ut essent paráti in prǽlium, et ut orárent et péterent misericórdiam et miseratiónes.


45 Et Ierúsalem non habitabátur, sed erat sicut desértum: non erat qui ingrederétur et egrederétur de natis eius, et sanctum conculcabátur: et fílii alienigenárum erant in arce: ibi erat habitátio géntium, et abláta est volúptas a Iacob, et defécit ibi tíbia et cíthara.


℣. Tu autem, Dómine, miserére nobis.


℟. Deo grátias.


 


℟. Refúlsit sol in clípeos áureos, et resplenduérunt montes ab eis:


* Et fortitúdo géntium dissipáta est.


℣. Erat enim exércitus magnus valde et fortis: et appropiávit Iudas et exércitus eius in prǽlio.


℟. Et fortitúdo géntium dissipáta est.






℣. Iube, Dómine, benedícere.


Benedictio. Ipsa Virgo Vírginum intercédat pro nobis ad Dóminum.


℟. Amen.


 


Lectio 2


1 Mac 3:46-53


46 Et congregáti sunt, et venérunt in Maspha contra Ierúsalem, quia locus oratiónis erat in Maspha ante in Israël,


47 Et ieiunavérunt illa die, et induérunt se cilíciis, et cínerem imposuérunt cápiti suo, et discidérunt vestiménta sua:


48 Et expandérunt libros legis, de quibus scrutabántur gentes similitúdinem simulacrórum suórum:


49 Et attulérunt ornaménta sacerdotália, et primítias, et décimas: et suscitavérunt Nazarǽos qui impléverant dies,


50 Et clamavérunt voce magna in cælum, dicéntes: Quid faciémus istis et quo eos ducémus?


51 Et sancta tua conculcáta sunt, et contamináta sunt, et sacerdótes tui facti sunt in luctum et in humilitátem:


52 Et ecce natiónes convenérunt advérsum nos, ut nos dispérdant: tu scis quæ cógitant in nos.


53 Quómodo potérimus subsístere ante fáciem eórum, nisi tu, Deus, ádiuves nos?


1 Mac 3:54-60


54 Et tubis exclamavérunt voce magna.


55 Et post hæc constítuit Iudas duces pópuli, tribúnos, et centuriónes et pentacontárchos, et decuriónes,


56 Et dixit his, qui ædificábant domos, et sponsábant uxóres, et plantábant víneas, et formidolósis, ut redírent unusquísque in domum suam secúndum legem.


57 Et movérunt castra et collocavérunt ad Austrum Emmaum.


58 Et ait Iudas: Accingímini, et estóte fílii poténtes, et estóte paráti in mane, ut pugnétis advérsus natiónes has, quæ convenérunt advérsus nos dispérdere nos, et sancta nostra;


59 Quóniam mélius est nos mori in bello, quam vidére mala gentis nostræ, et sanctórum.


60 Sicut autem fúerit volúntas in cælo, sic fiat.


℣. Tu autem, Dómine, miserére nobis.


℟. Deo grátias.


 


℟. In hymnis et confessiónibus benedicébant Dóminum,


* Qui magna fecit in Israël, et victóriam dedit illis Dóminus omnípotens.


℣. Ornavérunt fáciem templi corónis áureis, et dedicavérunt altáre Dómino.


℟. Qui magna fecit in Israël, et victóriam dedit illis Dóminus omnípotens.


℣. Glória Patri, et Fílio, * et Spirítui Sancto.


℟. Qui magna fecit in Israël, et victóriam dedit illis Dóminus omnípotens.






℣. Iube, Dómine, benedícere.


Benedictio. Per Vírginem matrem concédat nobis Dóminus salútem et pacem.


℟. Amen.


 


Lectio 3


Sermo sancti Bernárdi Abbátis


Serm. in cap. 12 Apoc., ante med.


Amplectámur Maríæ vestígia, fratres mei, et devotíssima supplicatióne beátis illíus pédibus provolvámur. Teneámus eam nec dimittámus, donec benedíxerit nobis; potens est enim. Nempe vellus est médium inter rorem et áream: múlier inter solem et lunam: María inter Christum et Ecclésiam constitúta. Sed forte miráris, non tam vellus opértum rore, quam amíctam sole mulíerem. Magna síquidem familiáritas, sed mira omníno vicínitas solis et mulíeris. Quómodo enim in tam veheménti fervóre tam frágilis natúra subsístit? Mérito quidem admiráris, Móyses sancte, et curiósius desíderas intuéri. Verúmtamen solve calceaménta de pédibus tuis, et involúcra pone carnálium cogitatiónum, si accédere concupíscis.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Fílii Sion * exsúltent in Rege suo.


Psalmus 149 [1]


149:1 Cantáte Dómino cánticum novum: * laus eius in ecclésia sanctórum.


149:2 Lætétur Israël in eo, qui fecit eum: * et fílii Sion exsúltent in rege suo.


149:3 Laudent nomen eius in choro: * in týmpano, et psaltério psallant ei:


149:4 Quia beneplácitum est Dómino in pópulo suo: * et exaltábit mansuétos in salútem.


149:5 Exsultábunt sancti in glória: * lætabúntur in cubílibus suis.


149:6 Exaltatiónes Dei in gútture eórum: * et gládii ancípites in mánibus eórum.


149:7 Ad faciéndam vindíctam in natiónibus: * increpatiónes in pópulis.


149:8 Ad alligándos reges eórum in compédibus: * et nóbiles eórum in mánicis férreis.


149:9 Ut fáciant in eis iudícium conscríptum: * glória hæc est ómnibus sanctis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fílii Sion exsúltent in Rege suo.






Ant. Quam magnificáta * sunt ópera tua, Dómine.


Psalmus 91 [2]


91:2 Bonum est confitéri Dómino: * et psállere nómini tuo, Altíssime.


91:3 Ad annuntiándum mane misericórdiam tuam: * et veritátem tuam per noctem.


91:4 In decachórdo, psaltério: * cum cántico, in cíthara.


91:5 Quia delectásti me, Dómine, in factúra tua: * et in opéribus mánuum tuárum exsultábo.


91:6 Quam magnificáta sunt ópera tua, Dómine! * nimis profúndæ factæ sunt cogitatiónes tuæ.


91:7 Vir insípiens non cognóscet: * et stultus non intélleget hæc.


91:8 Cum exórti fúerint peccatóres sicut fænum: * et apparúerint omnes, qui operántur iniquitátem:


91:9 Ut intéreant in sǽculum sǽculi: * tu autem Altíssimus in ætérnum, Dómine.


91:10 Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.


91:11 Et exaltábitur sicut unicórnis cornu meum: * et senéctus mea in misericórdia úberi.


91:12 Et despéxit óculus meus inimícos meos: * et in insurgéntibus in me malignántibus áudiet auris mea.


91:13 Iustus, ut palma florébit: * sicut cedrus Líbani multiplicábitur.


91:14 Plantáti in domo Dómini, * in átriis domus Dei nostri florébunt.


91:15 Adhuc multiplicabúntur in senécta úberi: * et bene patiéntes erunt, ut annúntient:


91:16 Quóniam rectus Dóminus, Deus noster: * et non est iníquitas in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam magnificáta sunt ópera tua, Dómine.






Ant. Lætábitur iustus * in Dómino et sperábit in eo.


Psalmus 63 [3]


63:2 Exáudi, Deus, oratiónem meam cum déprecor: * a timóre inimíci éripe ánimam meam.


63:3 Protexísti me a convéntu malignántium: * a multitúdine operántium iniquitátem.


63:4 Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.


63:6 Súbito sagittábunt eum, et non timébunt: * firmavérunt sibi sermónem nequam.


63:6 Narravérunt ut abscónderent láqueos: * dixérunt: Quis vidébit eos?


63:7 Scrutáti sunt iniquitátes: * defecérunt scrutántes scrutínio.


63:7 Accédet homo ad cor altum: * et exaltábitur Deus.


63:8 Sagíttæ parvulórum factæ sunt plagæ eórum: * et infirmátæ sunt contra eos linguæ eórum.


63:9 Conturbáti sunt omnes qui vidébant eos: * et tímuit omnis homo.


63:10 Et annuntiavérunt ópera Dei, * et facta eius intellexérunt.


63:11 Lætábitur iustus in Dómino, et sperábit in eo, * et laudabúntur omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lætábitur iustus in Dómino et sperábit in eo.






Ant. Osténde nobis, Dómine, * lucem miseratiónum tuárum.


Canticum Ecclesiastici [4]


Sir 36:1-16


36:1 Miserére nostri, Deus ómnium, et réspice nos, * et osténde nobis lucem miseratiónum tuárum:


36:2 Et immítte timórem tuum super gentes, * quæ non exquisiérunt te,


36:3 Ut cognóscant quia non est Deus nisi tu, * et enárrent magnália tua.


36:4 Álleva manum tuam super gentes aliénas, * ut vídeant poténtiam tuam.


36:5 Sicut enim in conspéctu eórum sanctificátus es in nobis, * sic in conspéctu nostro magnificáberis in eis,


36:6 Ut cognóscant te, sicut et nos cognóvimus, * quóniam non est Deus præter te, Dómine.


36:7 Ínnova signa, et immúta mirabília. * Glorífica manum, et brácchium dextrum.


36:8 Éxcita furórem, et effúnde iram. * Tolle adversárium, et afflíge inimícum.


36:9 Festína tempus, et meménto finis, * ut enárrent mirabília tua.


36:10 In ira flammæ devorétur qui salvátur: * et qui péssimant plebem tuam, invéniant perditiónem.


36:11 Cóntere caput príncipum inimicórum, * dicéntium: Non est álius præter nos.


36:12 Cóngrega omnes tribus Iacob: ut cognóscant quia non est Deus nisi tu, * et enárrent magnália tua:


36:13 Et hereditábis eos, * sicut ab inítio.


36:14 Miserére plebi tuæ, super quam invocátum est nomen tuum: * et Israël, quem coæquásti primogénito tuo.


36:15 Miserére civitáti sanctificatiónis tuæ Ierúsalem, * civitáti requiéi tuæ.


36:16 Reple Sion inenarrabílibus verbis tuis, * et glória tua pópulum tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Osténde nobis, Dómine, lucem miseratiónum tuárum.






Ant. Omnis spíritus * laudet Dóminum.


Psalmus 150 [5]


150:1 Laudáte Dóminum in sanctis eius: * laudáte eum in firmaménto virtútis eius.


150:2 Laudáte eum in virtútibus eius: * laudáte eum secúndum multitúdinem magnitúdinis eius.


150:3 Laudáte eum in sono tubæ: * laudáte eum in psaltério, et cíthara.


150:4 Laudáte eum in týmpano, et choro: * laudáte eum in chordis, et órgano.


150:5 Laudáte eum in cýmbalis benesonántibus: † laudáte eum in cýmbalis iubilatiónis: *  omnis spíritus laudet Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Omnis spíritus laudet Dóminum.






Capitulum Hymnus Versus {ex Proprio de Tempore}



Sir 24:14


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.


℟. Deo grátias.


 


Hymnus


O gloriósa vírginum,


Sublímis inter sídera,


Qui te creávit, párvulum


Lacténte nutris úbere.


 


Quod Heva tristis ábstulit,


Tu reddis almo gérmine:


Intrent ut astra flébiles,


Cæli reclúdis cárdines.


 


Tu Regis alti iánua


Et aula lucis fúlgida:


Vitam datam per Vírginem,


Gentes redémptæ, pláudite.


 


Iesu tibi sit glória,


Qui natus es de Vírgine,


Cum Patre, et almo Spíritu,


In sempitérna sǽcula.


Amen.


 


℣. Benedícta tu in muliéribus.


℟. Et benedíctus fructus ventris tui.






Canticum: Benedictus {Antiphona ex Proprio de Tempore}



Ant. Beáta Dei Génetrix, María, * Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáta Dei Génetrix, María, Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Exaltáre, Dómine, * qui iúdicas terram: redde retributiónem supérbis.


Psalmus 93(1-11) [1]


93:1 Deus ultiónum Dóminus: * Deus ultiónum líbere egit.


93:2 Exaltáre, qui iúdicas terram: * redde retributiónem supérbis.


93:3 Úsquequo peccatóres, Dómine, * úsquequo peccatóres gloriabúntur:


93:4 Effabúntur, et loquéntur iniquitátem: * loquéntur omnes, qui operántur iniustítiam?


93:5 Pópulum tuum, Dómine, humiliavérunt: * et hereditátem tuam vexavérunt.


93:6 Víduam, et ádvenam interfecérunt: * et pupíllos occidérunt.


93:7 Et dixérunt: Non vidébit Dóminus, * nec intélleget Deus Iacob.


93:8 Intellégite, insipiéntes in pópulo: * et stulti, aliquándo sápite.


93:9 Qui plantávit aurem, non áudiet? * aut qui finxit óculum, non consíderat?


93:10 Qui córripit gentes, non árguet: * qui docet hóminem sciéntiam?


93:11 Dóminus scit cogitatiónes hóminum, * quóniam vanæ sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 93(12-23) [2]


93:12 Beátus homo, quem tu erudíeris, Dómine: * et de lege tua docúeris eum,


93:13 Ut mítiges ei a diébus malis: * donec fodiátur peccatóri fóvea.


93:14 Quia non repéllet Dóminus plebem suam: * et hereditátem suam non derelínquet.


93:15 Quoadúsque iustítia convertátur in iudícium: * et qui iuxta illam omnes qui recto sunt corde.


93:16 Quis consúrget mihi advérsus malignántes? * aut quis stabit mecum advérsus operántes iniquitátem?


93:17 Nisi quia Dóminus adiúvit me: * paulo minus habitásset in inférno ánima mea.


93:18 Si dicébam: Motus est pes meus: * misericórdia tua, Dómine, adiuvábat me.


93:19 Secúndum multitúdinem dolórum meórum in corde meo: * consolatiónes tuæ lætificavérunt ánimam meam.


93:20 Numquid adhǽret tibi sedes iniquitátis: * qui fingis labórem in præcépto?


93:21 Captábunt in ánimam iusti: * et sánguinem innocéntem condemnábunt.


93:22 Et factus est mihi Dóminus in refúgium: * et Deus meus in adiutórium spei meæ.


93:23 Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 107 [3]


107:2 Parátum cor meum, Deus, parátum cor meum: * cantábo, et psallam in glória mea.


107:3 Exsúrge, glória mea, exsúrge, psaltérium et cíthara: * exsúrgam dilúculo.


107:4 Confitébor tibi in pópulis, Dómine: * et psallam tibi in natiónibus.


107:5 Quia magna est super cælos misericórdia tua: * et usque ad nubes véritas tua:


107:6 Exaltáre super cælos, Deus, et super omnem terram glória tua: * ut liberéntur dilécti tui.


107:7 Salvum fac déxtera tua, et exáudi me: * Deus locútus est in sancto suo:


107:8 Exsultábo, et dívidam Síchimam, * et convállem tabernaculórum dimétiar.


107:9 Meus est Gálaad, et meus est Manásses: * et Éphraim suscéptio cápitis mei.


107:10 Iuda rex meus: * Moab lebes spei meæ.


107:10 In Idumǽam exténdam calceaméntum meum: * mihi alienígenæ amíci facti sunt.


107:11 Quis dedúcet me in civitátem munítam? * quis dedúcet me usque in Idumǽam?


107:12 Nonne tu, Deus, qui repulísti nos, * et non exíbis, Deus, in virtútibus nostris?


107:13 Da nobis auxílium de tribulatióne: * quia vana salus hóminis.


107:14 In Deo faciémus virtútem: * et ipse ad níhilum dedúcet inimícos nostros.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáre, Dómine, qui iúdicas terram: redde retributiónem supérbis.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus es de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Tértio Idus Octóbris Luna sexta décima Anno Dómini 2030


 


Sancti Eduárdi, Regis Anglórum et Confessóris, qui Nonis Ianuárii obdormívit in Dómino, sed hac die, ob Translatiónem córporis eius, potíssimum cólitur.


Apud Tróadem, Asiæ minóris urbem, natális sancti Carpi, qui fuit discípulus beáti Pauli Apóstoli.


Córdubæ, in Hispánia, item natális sanctórum Mártyrum Fausti, Ianuárii et Martiális; qui, primo equúlei pœna cruciáti, deínde, supercíliis rasis, déntibus evúlsis, áuribus quoque et náribus præcísis, ignis passióne martýrium consummárunt.


Thessalonícæ sancti Floréntii Mártyris, qui, post vária torménta, igne combústus est.


Apud Stokeráviam, in Austria, sancti Colmánni Mártyris.


Antiochíæ sancti Theóphili Epíscopi, qui, sextus post beátum Petrum Apóstolum, eiúsdem Ecclésiæ Pontificátum ténuit.


Turónis, in Gállia, sancti Venántii, Abbátis et Confessóris.


Apud Sublácum, in Látio, sanctæ Chelidóniæ Vírginis.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Clamor meus, * Dómine, ad te pervéniat: non avértas fáciem tuam a me.


Psalmus 101(2-13) [1]


101:2 Dómine, exáudi oratiónem meam: * et clamor meus ad te véniat.


101:3 Non avértas fáciem tuam a me: * in quacúmque die tríbulor, inclína ad me aurem tuam.


101:3 In quacúmque die invocávero te, * velóciter exáudi me.


101:4 Quia defecérunt sicut fumus dies mei: * et ossa mea sicut crémium aruérunt.


101:5 Percússus sum ut fænum, et áruit cor meum: * quia oblítus sum comédere panem meum.


101:6 A voce gémitus mei * adhǽsit os meum carni meæ.


101:7 Símilis factus sum pellicáno solitúdinis: * factus sum sicut nyctícorax in domicílio.


101:8 Vigilávi, * et factus sum sicut passer solitárius in tecto.


101:9 Tota die exprobrábant mihi inimíci mei: * et qui laudábant me, advérsum me iurábant.


101:10 Quia cínerem tamquam panem manducábam, * et potum meum cum fletu miscébam.


101:11 A fácie iræ et indignatiónis tuæ: * quia élevans allisísti me.


101:12 Dies mei sicut umbra declinavérunt: * et ego sicut fænum árui.


101:13 Tu autem, Dómine, in ætérnum pérmanes: * et memoriále tuum in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 101(14-23) [2]


101:14 Tu exsúrgens miseréberis Sion: * quia tempus miseréndi eius, quia venit tempus.


101:15 Quóniam placuérunt servis tuis lápides eius: * et terræ eius miserebúntur.


101:16 Et timébunt gentes nomen tuum, Dómine, * et omnes reges terræ glóriam tuam.


101:17 Quia ædificávit Dóminus Sion: * et vidébitur in glória sua.


101:18 Respéxit in oratiónem humílium: * et non sprevit precem eórum.


101:19 Scribántur hæc in generatióne áltera: * et pópulus, qui creábitur, laudábit Dóminum:


101:20 Quia prospéxit de excélso sancto suo: * Dóminus de cælo in terram aspéxit:


101:21 Ut audíret gémitus compeditórum: * ut sólveret fílios interemptórum:


101:22 Ut annúntient in Sion nomen Dómini: * et laudem eius in Ierúsalem.


101:23 In conveniéndo pópulos in unum, * et reges ut sérviant Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 101(24-29) [3]


101:24 Respóndit ei in via virtútis suæ: * Paucitátem diérum meórum núntia mihi.


101:25 Ne révoces me in dimídio diérum meórum: * in generatiónem et generatiónem anni tui.


101:26 Inítio tu, Dómine, terram fundásti: * et ópera mánuum tuárum sunt cæli.


101:27 Ipsi períbunt, tu autem pérmanes: * et omnes sicut vestiméntum veteráscent.


101:28 Et sicut opertórium mutábis eos, et mutabúntur: * tu autem idem ipse es, et anni tui non defícient.


101:29 Fílii servórum tuórum habitábunt: * et semen eórum in sǽculum dirigétur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamor meus, Dómine, ad te pervéniat: non avértas fáciem tuam a me.






Capitulum Responsorium Versus {ex Proprio de Tempore}



Sir 24:14


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.


℟. Deo grátias.


 


℟.br. Spécie tua * Et pulchritúdine tua.


℟. Spécie tua * Et pulchritúdine tua.


℣. Inténde, próspere procéde, et regna.


℟. Et pulchritúdine tua.


℣. Glória Patri, et Fílio, * et Spirítui Sancto.


℟. Spécie tua * Et pulchritúdine tua.


 


℣. Adiuvábit eam Deus vultu suo.


℟. Deus in médio eius, non commovébitur.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Dómine, Deus meus * magnificátus es veheménter.


Psalmus 103(1-12) [1]


103:1 Bénedic, ánima mea, Dómino: * Dómine, Deus meus, magnificátus es veheménter.


103:1 Confessiónem, et decórem induísti: * amíctus lúmine sicut vestiménto:


103:2 Exténdens cælum sicut pellem: * qui tegis aquis superióra eius.


103:3 Qui ponis nubem ascénsum tuum: * qui ámbulas super pennas ventórum.


103:4 Qui facis ángelos tuos, spíritus: * et minístros tuos ignem uréntem.


103:5 Qui fundásti terram super stabilitátem suam: * non inclinábitur in sǽculum sǽculi.


103:6 Abýssus, sicut vestiméntum, amíctus eius: * super montes stabunt aquæ.


103:7 Ab increpatióne tua fúgient: * a voce tonítrui tui formidábunt.


103:8 Ascéndunt montes: et descéndunt campi * in locum, quem fundásti eis.


103:9 Términum posuísti, quem non transgrediéntur: * neque converténtur operíre terram.


103:10 Qui emíttis fontes in convállibus: * inter médium móntium pertransíbunt aquæ.


103:11 Potábunt omnes béstiæ agri: * exspectábunt ónagri in siti sua.


103:12 Super ea vólucres cæli habitábunt: * de médio petrárum dabunt voces.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 103(13-23) [2]


103:13 Rigans montes de superióribus suis: * de fructu óperum tuórum satiábitur terra:


103:14 Prodúcens fænum iuméntis, * et herbam servitúti hóminum:


103:14 Ut edúcas panem de terra: * et vinum lætíficet cor hóminis:


103:15 Ut exhílaret fáciem in óleo: * et panis cor hóminis confírmet.


103:16 Saturabúntur ligna campi, et cedri Líbani, quas plantávit: * illic pásseres nidificábunt.


103:17 Heródii domus dux est eórum: * montes excélsi cervis: petra refúgium herináciis.


103:19 Fecit lunam in témpora: * sol cognóvit occásum suum.


103:20 Posuísti ténebras, et facta est nox: * in ipsa pertransíbunt omnes béstiæ silvæ.


103:21 Cátuli leónum rugiéntes, ut rápiant, * et quærant a Deo escam sibi.


103:22 Ortus est sol, et congregáti sunt: * et in cubílibus suis collocabúntur.


103:23 Exíbit homo ad opus suum: * et ad operatiónem suam usque ad vésperum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 103(24-35) [3]


103:24 Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.


103:25 Hoc mare magnum, et spatiósum mánibus: * illic reptília, quorum non est númerus.


103:26 Animália pusílla cum magnis: * illic naves pertransíbunt.


103:27 Draco iste, quem formásti ad illudéndum ei: * ómnia a te exspéctant ut des illis escam in témpore.


103:28 Dante te illis, cólligent: * aperiénte te manum tuam, ómnia implebúntur bonitáte.


103:29 Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.


103:30 Emíttes spíritum tuum, et creabúntur: * et renovábis fáciem terræ.


103:31 Sit glória Dómini in sǽculum: * lætábitur Dóminus in opéribus suis:


103:32 Qui réspicit terram, et facit eam trémere: * qui tangit montes, et fúmigant.


103:33 Cantábo Dómino in vita mea: * psallam Deo meo, quámdiu sum.


103:34 Iucúndum sit ei elóquium meum: * ego vero delectábor in Dómino.


103:35 Defíciant peccatóres a terra, et iníqui ita ut non sint: * bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, Deus meus magnificátus es veheménter.






Capitulum Responsorium Versus {ex Proprio de Tempore}



Sir 24:15-16


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.


℟. Deo grátias.


 


℟.br. Adiuvábit eam * Deus vultu suo.


℟. Adiuvábit eam * Deus vultu suo.


℣. Deus in médio eius, non commovébitur.


℟. Deus vultu suo.


℣. Glória Patri, et Fílio, * et Spirítui Sancto.


℟. Adiuvábit eam * Deus vultu suo.


 


℣. Elégit eam Deus, et præelégit eam.


℟. In tabernáculo suo habitáre facit eam.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Ne tacúeris Deus, * quia sermónibus ódii circumdedérunt me.


Psalmus 108(2-13) [1]


108:2 Deus, laudem meam ne tacúeris: * quia os peccatóris, et os dolósi super me apértum est.


108:3 Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.


108:4 Pro eo ut me dilígerent, detrahébant mihi: * ego autem orábam.


108:5 Et posuérunt advérsum me mala pro bonis: * et ódium pro dilectióne mea.


108:6 Constítue super eum peccatórem: * et diábolus stet a dextris eius.


108:7 Cum iudicátur, éxeat condemnátus: * et orátio eius fiat in peccátum.


108:8 Fiant dies eius pauci: * et episcopátum eius accípiat alter.


108:9 Fiant fílii eius órphani: * et uxor eius vídua.


108:10 Nutántes transferántur fílii eius, et mendícent: * et eiciántur de habitatiónibus suis.


108:11 Scrutétur fænerátor omnem substántiam eius: * et dirípiant aliéni labóres eius.


108:12 Non sit illi adiútor: * nec sit qui misereátur pupíllis eius.


108:13 Fiant nati eius in intéritum: * in generatióne una deleátur nomen eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 108(14-21) [2]


108:14 In memóriam rédeat iníquitas patrum eius in conspéctu Dómini: * et peccátum matris eius non deleátur.


108:15 Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.


108:17 Et persecútus est hóminem ínopem, et mendícum, * et compúnctum corde mortificáre.


108:18 Et diléxit maledictiónem, et véniet ei: * et nóluit benedictiónem, et elongábitur ab eo.


108:18 Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.


108:19 Fiat ei sicut vestiméntum, quo operítur: * et sicut zona, qua semper præcíngitur.


108:20 Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.


108:21 Et tu, Dómine, Dómine, fac mecum propter nomen tuum: * quia suávis est misericórdia tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 108(22-31) [3]


108:22 Líbera me quia egénus, et pauper ego sum: * et cor meum conturbátum est intra me.


108:23 Sicut umbra cum declínat, ablátus sum: * et excússus sum sicut locústæ.


108:24 Génua mea infirmáta sunt a ieiúnio: * et caro mea immutáta est propter óleum.


108:25 Et ego factus sum oppróbrium illis: * vidérunt me, et movérunt cápita sua.


108:26 Ádiuva me, Dómine, Deus meus: * salvum me fac secúndum misericórdiam tuam.


108:27 Et sciant quia manus tua hæc: * et tu, Dómine, fecísti eam.


108:28 Maledícent illi, et tu benedíces: * qui insúrgunt in me, confundántur: servus autem tuus lætábitur.


108:29 Induántur qui détrahunt mihi, pudóre: * et operiántur sicut diplóide confusióne sua.


108:30 Confitébor Dómino nimis in ore meo: * et in médio multórum laudábo eum.


108:31 Quia ástitit a dextris páuperis, * ut salvam fáceret a persequéntibus ánimam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne tacúeris Deus, quia sermónibus ódii circumdedérunt me.






Capitulum Responsorium Versus {ex Proprio de Tempore}



Sir 24:19-20


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.


℟. Deo grátias.


 


℟.br. Elégit eam Deus, * Et præelégit eam.


℟. Elégit eam Deus, * Et præelégit eam.


℣. In tabernáculo suo habitáre facit eam.


℟. Et præelégit eam.


℣. Glória Patri, et Fílio, * et Spirítui Sancto.


℟. Elégit eam Deus, * Et præelégit eam.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.








Dominica XVIII Post Pentecosten II. Octobris
II. classis

Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Benedíctus Dóminus * suscéptor meus et liberátor meus.


Psalmus 143(1-8) [1]


143:1 Benedíctus Dóminus, Deus meus, qui docet manus meas ad prǽlium, * et dígitos meos ad bellum.


143:2 Misericórdia mea, et refúgium meum: * suscéptor meus, et liberátor meus:


143:2 Protéctor meus, et in ipso sperávi: * qui subdit pópulum meum sub me.


143:3 Dómine, quid est homo, quia innotuísti ei? * aut fílius hóminis, quia réputas eum?


143:4 Homo vanitáti símilis factus est: * dies eius sicut umbra prætéreunt.


143:5 Dómine, inclína cælos tuos, et descénde: * tange montes, et fumigábunt.


143:6 Fúlgura coruscatiónem, et dissipábis eos: * emítte sagíttas tuas, et conturbábis eos.


143:7 Emítte manum tuam de alto, éripe me, et líbera me de aquis multis: * de manu filiórum alienórum.


143:8 Quorum os locútum est vanitátem: * et déxtera eórum, déxtera iniquitátis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedíctus Dóminus suscéptor meus et liberátor meus.






Ant. Beátus pópulus * cuius Dóminus Deus eius.


Psalmus 143(9-15) [2]


143:9 Deus, cánticum novum cantábo tibi: * in psaltério decachórdo psallam tibi.


143:10 Qui das salútem régibus: * qui redemísti David, servum tuum, de gládio malígno: éripe me.


143:11 Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:


143:12 Quorum fílii, sicut novéllæ plantatiónes * in iuventúte sua.


143:12 Fíliæ eórum compósitæ: * circumornátæ ut similitúdo templi.


143:13 Promptuária eórum plena, * eructántia ex hoc in illud.


143:13 Oves eórum fœtósæ, abundántes in egréssibus suis: * boves eórum crassæ.


143:14 Non est ruína macériæ, neque tránsitus: * neque clamor in platéis eórum.


143:15 Beátum dixérunt pópulum, cui hæc sunt: * beátus pópulus, cuius Dóminus Deus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beátus pópulus cuius Dóminus Deus eius.






Ant. Magnus Dóminus * et laudábilis nimis: et magnitúdinis eius non est finis.


Psalmus 144(1-7) [3]


144:1 Exaltábo te, Deus meus, rex: * et benedícam nómini tuo in sǽculum, et in sǽculum sǽculi.


144:2 Per síngulos dies benedícam tibi: * et laudábo nomen tuum in sǽculum, et in sǽculum sǽculi.


144:3 Magnus Dóminus, et laudábilis nimis: * et magnitúdinis eius non est finis.


144:4 Generátio et generátio laudábit ópera tua: * et poténtiam tuam pronuntiábunt.


144:5 Magnificéntiam glóriæ sanctitátis tuæ loquéntur: * et mirabília tua narrábunt.


144:6 Et virtútem terribílium tuórum dicent: * et magnitúdinem tuam narrábunt.


144:7 Memóriam abundántiæ suavitátis tuæ eructábunt: * et iustítia tua exsultábunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus Dóminus et laudábilis nimis: et magnitúdinis eius non est finis.






Ant. Suávis Dóminus * univérsis: et miseratiónes eius super ómnia ópera eius.


Psalmus 144(8-13a) [4]


144:8 Miserátor, et miséricors Dóminus: * pátiens, et multum miséricors.


144:9 Suávis Dóminus univérsis: * et miseratiónes eius super ómnia ópera eius.


144:10 Confiteántur tibi, Dómine, ómnia ópera tua: * et sancti tui benedícant tibi.


144:11 Glóriam regni tui dicent: * et poténtiam tuam loquéntur:


144:12 Ut notam fáciant fíliis hóminum poténtiam tuam: * et glóriam magnificéntiæ regni tui.


144:13 Regnum tuum regnum ómnium sæculórum: * et dominátio tua in omni generatióne et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suávis Dóminus univérsis: et miseratiónes eius super ómnia ópera eius.






Ant. Fidélis Dóminus * in ómnibus verbis suis: et sanctus in ómnibus opéribus suis. ‡


Psalmus 144(13b-21) [5]


144:13  Fidélis Dóminus in ómnibus verbis suis: et sanctus in ómnibus opéribus suis.


144:14 ‡ Állevat Dóminus omnes qui córruunt: * et érigit omnes elísos.


144:15 Óculi ómnium in te sperant, Dómine: * et tu das escam illórum in témpore opportúno.


144:16 Áperis tu manum tuam: * et imples omne ánimal benedictióne.


144:17 Iustus Dóminus in ómnibus viis suis: * et sanctus in ómnibus opéribus suis.


144:18 Prope est Dóminus ómnibus invocántibus eum: * ómnibus invocántibus eum in veritáte.


144:19 Voluntátem timéntium se fáciet: † et deprecatiónem eórum exáudiet: * et salvos fáciet eos.


144:20 Custódit Dóminus omnes diligéntes se: * et omnes peccatóres dispérdet.


144:21 Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fidélis Dóminus in ómnibus verbis suis: et sanctus in ómnibus opéribus suis.






Capitulum Hymnus Versus {ex Psalterio secundum diem}



Rom 11:33


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!


℟. Deo grátias.


 


Hymnus


Iam sol recédit ígneus:


Tu, lux perénnis, Únitas,


Nostris, beáta Trínitas,


Infúnde lumen córdibus.


 


Te mane laudum cármine,


Te deprecámur véspere;


Dignéris ut te súpplices


Laudémus inter cǽlites.


 


Patri, simúlque Fílio,


Tibíque, Sancte Spíritus,


Sicut fuit, sit iúgiter


Sæclum per omne glória.


Amen.


 


℣. Vespertína orátio ascéndat ad te, Dómine.


℟. Et descéndat super nos misericórdia tua.






Canticum: Magnificat {Antiphona ex Proprio de Tempore}



Ant. Refúlsit sol * in clípeos áureos, et resplenduérunt montes ab eis: et fortitúdo géntium dissipáta est.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Refúlsit sol in clípeos áureos, et resplenduérunt montes ab eis: et fortitúdo géntium dissipáta est.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Intret orátio mea * in conspéctu tuo, Dómine.


Psalmus 87 [1]


87:2 Dómine, Deus salútis meæ: * in die clamávi, et nocte coram te.


87:3 Intret in conspéctu tuo orátio mea: * inclína aurem tuam ad precem meam:


87:4 Quia repléta est malis ánima mea: * et vita mea inférno appropinquávit.


87:5 Æstimátus sum cum descendéntibus in lacum: * factus sum sicut homo sine adiutório, inter mórtuos liber.


87:6 Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.


87:7 Posuérunt me in lacu inferióri: * in tenebrósis, et in umbra mortis.


87:8 Super me confirmátus est furor tuus: * et omnes fluctus tuos induxísti super me.


87:9 Longe fecísti notos meos a me: * posuérunt me abominatiónem sibi.


87:9 Tráditus sum, et non egrediébar: * óculi mei languérunt præ inópia.


87:10 Clamávi ad te, Dómine, tota die: * expándi ad te manus meas.


87:11 Numquid mórtuis fácies mirabília: * aut médici suscitábunt, et confitebúntur tibi?


87:12 Numquid narrábit áliquis in sepúlcro misericórdiam tuam, * et veritátem tuam in perditióne?


87:13 Numquid cognoscéntur in ténebris mirabília tua, * et iustítia tua in terra obliviónis?


87:14 Et ego ad te, Dómine, clamávi: * et mane orátio mea prævéniet te.


87:15 Ut quid, Dómine, repéllis oratiónem meam: * avértis fáciem tuam a me?


87:16 Pauper sum ego, et in labóribus a iuventúte mea: * exaltátus autem, humiliátus sum et conturbátus.


87:17 In me transiérunt iræ tuæ: * et terróres tui conturbavérunt me.


87:18 Circumdedérunt me sicut aqua tota die: * circumdedérunt me simul.


87:19 Elongásti a me amícum et próximum: * et notos meos a miséria.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 102(1-12) [2]


102:1 Bénedic, ánima mea, Dómino: * et ómnia, quæ intra me sunt, nómini sancto eius.


102:2 Bénedic, ánima mea, Dómino: * et noli oblivísci omnes retributiónes eius.


102:3 Qui propitiátur ómnibus iniquitátibus tuis: * qui sanat omnes infirmitátes tuas.


102:4 Qui rédimit de intéritu vitam tuam: * qui corónat te in misericórdia et miseratiónibus.


102:5 Qui replet in bonis desidérium tuum: * renovábitur ut áquilæ iuvéntus tua:


102:6 Fáciens misericórdias Dóminus: * et iudícium ómnibus iniúriam patiéntibus.


102:7 Notas fecit vias suas Móysi, * fíliis Israël voluntátes suas.


102:8 Miserátor, et miséricors Dóminus: * longánimis, et multum miséricors.


102:9 Non in perpétuum irascétur: * neque in ætérnum comminábitur.


102:10 Non secúndum peccáta nostra fecit nobis: * neque secúndum iniquitátes nostras retríbuit nobis.


102:11 Quóniam secúndum altitúdinem cæli a terra: * corroborávit misericórdiam suam super timéntes se.


102:12 Quantum distat ortus ab occidénte: * longe fecit a nobis iniquitátes nostras.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 102(13-22) [3]


102:13 Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.


102:14 Recordátus est quóniam pulvis sumus: * homo, sicut fænum dies eius, tamquam flos agri sic efflorébit.


102:16 Quóniam spíritus pertransíbit in illo, et non subsístet: * et non cognóscet ámplius locum suum.


102:17 Misericórdia autem Dómini ab ætérno, * et usque in ætérnum super timéntes eum.


102:17 Et iustítia illíus in fílios filiórum, * his qui servant testaméntum eius:


102:18 Et mémores sunt mandatórum ipsíus, * ad faciéndum ea.


102:19 Dóminus in cælo parávit sedem suam: * et regnum ipsíus ómnibus dominábitur.


102:20 Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.


102:21 Benedícite Dómino, omnes virtútes eius: * minístri eius, qui fácitis voluntátem eius.


102:22 Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intret orátio mea in conspéctu tuo, Dómine.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Dominica XVIII Post Pentecosten II. Octobris
II. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Psalterio secundum diem}



Ant. Adorémus Dóminum, * Quóniam ipse fecit nos.


Ant. Adorémus Dóminum, * Quóniam ipse fecit nos.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Adorémus Dóminum, * Quóniam ipse fecit nos.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Quóniam ipse fecit nos.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Adorémus Dóminum, * Quóniam ipse fecit nos.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Quóniam ipse fecit nos.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Adorémus Dóminum, * Quóniam ipse fecit nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Quóniam ipse fecit nos.


Ant. Adorémus Dóminum, * Quóniam ipse fecit nos.






Hymnus {ex Psalterio secundum tempora}



Primo die, quo Trínitas


Beáta mundum cóndidit,


Vel quo resúrgens Cónditor


Nos, morte victa, líberat:


 


Pulsis procul torpóribus,


Surgámus omnes ócius,


Et nocte quærámus Deum,


Prophéta sicut prǽcipit:


 


Nostras preces ut áudiat


Suámque dextram pórrigat,


Et expiátos sórdibus


Reddat polórum sédibus:


 


Ut, quique sacratíssimo


Huius diéi témpore


Horis quiétis psállimus,


Donis beátis múneret.


 


Iam nunc, patérna cláritas,


Te postulámus áffatim:


Absint faces libídinis,


Et omnis actus nóxius.


 


Ne fœda sit, vel lúbrica


Compágo nostri córporis,


Ob cuius ignes ígnibus


Avérnus urat ácrius.


 


Mundi Redémptor, quǽsumus,


Tu probra nostra díluas;


Nobísque largus cómmoda


Vitæ perénnis cónferas.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Beátus vir * qui in lege Dómini meditátur.


Psalmus 1 [1]


1:1 Beátus vir, qui non ábiit in consílio impiórum, † et in via peccatórum non stetit, * et in cáthedra pestiléntiæ non sedit:


1:2 Sed in lege Dómini volúntas eius, * et in lege eius meditábitur die ac nocte.


1:3 Et erit tamquam lignum, quod plantátum est secus decúrsus aquárum, * quod fructum suum dabit in témpore suo:


1:3 Et fólium eius non défluet: * et ómnia quæcúmque fáciet, prosperabúntur.


1:4 Non sic ímpii, non sic: * sed tamquam pulvis, quem próicit ventus a fácie terræ.


1:5 Ídeo non resúrgent ímpii in iudício: * neque peccatóres in concílio iustórum.


1:6 Quóniam novit Dóminus viam iustórum: * et iter impiórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beátus vir qui in lege Dómini meditátur.






Ant. Servíte Dómino * in timóre, et exsultáte ei cum tremóre.


Psalmus 2 [2]


2:1 Quare fremuérunt gentes: * et pópuli meditáti sunt inánia?


2:2 Astitérunt reges terræ, et príncipes convenérunt in unum * advérsus Dóminum, et advérsus Christum eius.


2:3 Dirumpámus víncula eórum: * et proiciámus a nobis iugum ipsórum.


2:4 Qui hábitat in cælis, irridébit eos: * et Dóminus subsannábit eos.


2:5 Tunc loquétur ad eos in ira sua, * et in furóre suo conturbábit eos.


2:6 Ego autem constitútus sum Rex ab eo super Sion montem sanctum eius, * prǽdicans præcéptum eius.


2:7 Dóminus dixit ad me: * Fílius meus es tu, ego hódie génui te.


2:8 Póstula a me, et dabo tibi gentes hereditátem tuam, * et possessiónem tuam términos terræ.


2:9 Reges eos in virga férrea, * et tamquam vas fíguli confrínges eos.


2:10 Et nunc, reges, intellégite: * erudímini, qui iudicátis terram.


2:11 Servíte Dómino in timóre: * et exsultáte ei cum tremóre.


2:12 Apprehéndite disciplínam, nequándo irascátur Dóminus, * et pereátis de via iusta.


2:13 Cum exárserit in brevi ira eius: * beáti omnes qui confídunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Servíte Dómino in timóre, et exsultáte ei cum tremóre.






Ant. Exsúrge, * Dómine, salvum me fac, Deus meus.


Psalmus 3 [3]


3:2 Dómine, quid multiplicáti sunt qui tríbulant me? * multi insúrgunt advérsum me.


3:3 Multi dicunt ánimæ meæ: * Non est salus ipsi in Deo eius.


3:4 Tu autem, Dómine, suscéptor meus es, * glória mea, et exáltans caput meum.


3:5 Voce mea ad Dóminum clamávi: * et exaudívit me de monte sancto suo.


3:6 Ego dormívi, et soporátus sum: * et exsurréxi, quia Dóminus suscépit me.


3:7 Non timébo míllia pópuli circumdántis me: * exsúrge, Dómine, salvum me fac, Deus meus.


3:8 Quóniam tu percussísti omnes adversántes mihi sine causa: * dentes peccatórum contrivísti.


3:9 Dómini est salus: * et super pópulum tuum benedíctio tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, salvum me fac, Deus meus.






Ant. Quam admirábile * est nomen tuum, Dómine, in univérsa terra!


Psalmus 8 [4]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es eius? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subiecísti sub pédibus eius, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam admirábile est nomen tuum, Dómine, in univérsa terra!






Ant. Sedísti super thronum * qui iúdicas iustítiam.


Psalmus 9(2-11) [5]


9:2 Confitébor tibi, Dómine, in toto corde meo: * narrábo ómnia mirabília tua.


9:3 Lætábor et exsultábo in te: * psallam nómini tuo, Altíssime.


9:4 In converténdo inimícum meum retrórsum: * infirmabúntur, et períbunt a fácie tua.


9:5 Quóniam fecísti iudícium meum et causam meam: * sedísti super thronum, qui iúdicas iustítiam.


9:6 Increpásti gentes, et périit ímpius: * nomen eórum delésti in ætérnum, et in sǽculum sǽculi.


9:7 Inimíci defecérunt frámeæ in finem: * et civitátes eórum destruxísti.


9:7 Périit memória eórum cum sónitu: *  et Dóminus in ætérnum pérmanet.


9:8 Parávit in iudício thronum suum: *  et ipse iudicábit orbem terræ in æquitáte, iudicábit pópulos in iustítia.


9:10 Et factus est Dóminus refúgium páuperi: * adiútor in opportunitátibus, in tribulatióne.


9:11 Et sperent in te qui novérunt nomen tuum: * quóniam non dereliquísti quæréntes te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sedísti super thronum qui iúdicas iustítiam.






Ant. Exsúrge, Dómine, * non præváleat homo.


Psalmus 9(12-21) [6]


9:12 Psállite Dómino, qui hábitat in Sion: * annuntiáte inter gentes stúdia eius:


9:13 Quóniam requírens sánguinem eórum recordátus est: * non est oblítus clamórem páuperum.


9:14 Miserére mei, Dómine: * vide humilitátem meam de inimícis meis.


9:15 Qui exáltas me de portis mortis, * ut annúntiem omnes laudatiónes tuas in portis fíliæ Sion.


9:16 Exsultábo in salutári tuo: * infíxæ sunt gentes in intéritu, quem fecérunt.


9:16 In láqueo isto, quem abscondérunt, * comprehénsus est pes eórum.


9:17 Cognoscétur Dóminus iudícia fáciens: * in opéribus mánuum suárum comprehénsus est peccátor.


9:18 Convertántur peccatóres in inférnum, * omnes gentes quæ obliviscúntur Deum.


9:19 Quóniam non in finem oblívio erit páuperis: * patiéntia páuperum non períbit in finem.


9:20 Exsúrge, Dómine, non confortétur homo: * iudicéntur gentes in conspéctu tuo.


9:21 Constítue, Dómine, legislatórem super eos: * ut sciant gentes quóniam hómines sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, non præváleat homo.






Ant. Ut quid, Dómine, * recessísti longe? ‡


Psalmus 9(22-32) [7]


9:22  Ut quid, Dómine, recessísti longe, * ‡ déspicis in opportunitátibus, in tribulatióne?


9:23 Dum supérbit ímpius, incénditur pauper: * comprehendúntur in consíliis quibus cógitant.


9:24 Quóniam laudátur peccátor in desidériis ánimæ suæ: * et iníquus benedícitur.


9:25 Exacerbávit Dóminum peccátor, * secúndum multitúdinem iræ suæ non quæret.


9:26 Non est Deus in conspéctu eius: * inquinátæ sunt viæ illíus in omni témpore.


9:26 Auferúntur iudícia tua a fácie eius: * ómnium inimicórum suórum dominábitur.


9:27 Dixit enim in corde suo: * Non movébor a generatióne in generatiónem sine malo.


9:28 Cuius maledictióne os plenum est, et amaritúdine, et dolo: * sub lingua eius labor et dolor.


9:29 Sedet in insídiis cum divítibus in occúltis: * ut interfíciat innocéntem.


9:30 Óculi eius in páuperem respíciunt: * insidiátur in abscóndito, quasi leo in spelúnca sua.


9:30 Insidiátur ut rápiat páuperem: * rápere páuperem, dum áttrahit eum.


9:31 In láqueo suo humiliábit eum: * inclinábit se, et cadet, cum dominátus fúerit páuperum.


9:32 Dixit enim in corde suo: Oblítus est Deus, * avértit fáciem suam ne vídeat in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ut quid, Dómine, recessísti longe?






Ant. Exsúrge, * Dómine Deus, exaltétur manus tua. ‡


Psalmus 9(33-39) [8]


9:33  Exsúrge, Dómine Deus, exaltétur manus tua: * ‡ ne obliviscáris páuperum.


9:34 Propter quid irritávit ímpius Deum? * dixit enim in corde suo: Non requíret.


9:35 Vides quóniam tu labórem et dolórem consíderas: * ut tradas eos in manus tuas.


9:35 Tibi derelíctus est pauper: * órphano tu eris adiútor.


9:36 Cóntere brácchium peccatóris et malígni: * quærétur peccátum illíus, et non inveniétur.


9:37 Dóminus regnábit in ætérnum, et in sǽculum sǽculi: * períbitis, gentes, de terra illíus.


9:38 Desidérium páuperum exaudívit Dóminus: * præparatiónem cordis eórum audívit auris tua.


9:39 Iudicáre pupíllo et húmili, * ut non appónat ultra magnificáre se homo super terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine Deus, exaltétur manus tua.






Ant. Iustus Dóminus * et iustítiam diléxit.


Psalmus 10 [9]


10:2 In Dómino confído: † quómodo dícitis ánimæ meæ: * Tránsmigra in montem sicut passer?


10:3 Quóniam ecce peccatóres intendérunt arcum, † paravérunt sagíttas suas in pháretra, * ut sagíttent in obscúro rectos corde.


10:4 Quóniam quæ perfecísti, destruxérunt: * iustus autem quid fecit?


10:5 Dóminus in templo sancto suo, * Dóminus in cælo sedes eius.


10:5 Óculi eius in páuperem respíciunt: * pálpebræ eius intérrogant fílios hóminum.


10:6 Dóminus intérrogat iustum et ímpium: * qui autem díligit iniquitátem, odit ánimam suam.


10:7 Pluet super peccatóres láqueos: * ignis, et sulphur, et spíritus procellárum pars cálicis eórum.


10:8 Quóniam iustus Dóminus, et iustítias diléxit: * æquitátem vidit vultus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iustus Dóminus et iustítiam diléxit.






℣. Prævenérunt óculi mei ad te dilúculo.


℟. Ut meditárer elóquia tua, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro primo Machabæórum


1 Mac 4:36-40


36 Dixit autem Iudas et fratres eius: Ecce contríti sunt inimíci nostri; ascendámus nunc mundáre sancta, et renováre.


37 Et congregátus est omnis exércitus, et ascendérunt in montem Sion,


38 Et vidérunt sanctificatiónem desértam et altáre profanátum et portas exústas et in átriis virgúlta nata, sicut in saltu vel in móntibus, et pastophória díruta.


39 Et scidérunt vestiménta sua et planxérunt planctu magno et imposuérunt cínerem super caput suum,


40 Et cecidérunt in fáciem super terram, et exclamavérunt tubis signórum, et clamavérunt in cælum.


℣. Tu autem, Dómine, miserére nobis.


℟. Deo grátias.


 


℟. Adapériat Dóminus cor vestrum in lege sua et in præcéptis suis et fáciat pacem in diébus vestris:


* Concédat vobis salútem, et rédimat vos a malis.


℣. Exáudiat Dóminus oratiónes vestras, et reconciliétur vobis, nec vos déserat in témpore malo.


℟. Concédat vobis salútem, et rédimat vos a malis.






℣. Iube, Dómine, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


1 Mac 4:41-46


41 Tunc ordinávit Iudas viros ut pugnárent advérsus eos, qui erant in arce, donec emundárent sancta.


42 Et elégit sacerdótes sine mácula voluntátem habéntes in lege Dei,


43 Et mundavérunt sancta et tulérunt lápides contaminatiónis in locum immúndum.


44 Et cogitávit de altári holocaustórum, quod profanátum erat, quid de eo fáceret.


45 Et íncidit illis consílium bonum ut destrúerent illud: ne forte illis esset in oppróbrium, quia contaminavérunt illud gentes, et demolíti sunt illud,


46 Et reposuérunt lápides in monte domus in loco apto, quoadúsque veníret prophéta et respondéret de eis.


1 Mac 4:47-51


47 Et accepérunt lápides íntegros secúndum legem et ædificavérunt altáre novum secúndum illud quod fuit prius:


48 Et ædificavérunt sancta, et quæ intra domum erant intrínsecus: et ædem, et átria sanctificavérunt,


49 Et fecérunt vasa sancta nova, et intulérunt candelábrum, et altáre incensórum, et mensam in templum,


50 Et incénsum posuérunt super altáre, et accendérunt lucérnas, quæ super candelábrum erant, et lucébant in templo.


51 Et posuérunt super mensam panes, et appendérunt vela, et consummavérunt ómnia ópera quæ fécerant.


℣. Tu autem, Dómine, miserére nobis.


℟. Deo grátias.


 


℟. Congregáti sunt inimíci nostri, et gloriántur in virtúte sua: cóntere fortitúdinem illórum, Dómine, et dispérge illos:


* Ut cognóscant quia non est álius qui pugnet pro nobis, nisi tu, Deus noster.


℣. Dispérge illos in virtúte tua, et déstrue eos, protéctor noster, Dómine.


℟. Ut cognóscant quia non est álius qui pugnet pro nobis, nisi tu, Deus noster.


℣. Glória Patri, et Fílio, * et Spirítui Sancto.


℟. Ut cognóscant quia non est álius qui pugnet pro nobis, nisi tu, Deus noster.






℣. Iube, Dómine, benedícere.


Benedictio. Per evangélica dicta, deleántur nostra delícta.


℟. Amen.


 


Lectio 3


Léctio sancti Evangélii secúndum Matthǽum


Matt 9:1-8


In illo témpore: Ascéndens Iesus in navículam transfretávit et venit in civitátem suam. Et réliqua.


 


Homilía sancti Petri Chrysólogi


Sermo 50


Christum in humánis áctibus divína gessísse mystéria, et in rebus visibílibus invisibília exercuísse negótia, léctio hodiérna monstrávit. Ascéndit, inquit, in navículam, et transfretávit, et venit in civitátem suam. Nonne ipse est, qui, fugátis flúctibus, maris profúnda nudávit, ut Israëlíticus pópulus inter stupéntes undas sicco vestígio velut móntium cóncava pertransíret? Nonne hic est, qui Petri pédibus marínos vórtices inclinávit, ut iter líquidum humánis gréssibus sólidum præbéret obséquium.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Allelúia, * Dóminus regnávit, decórem índuit, allelúia, allelúia.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, Dóminus regnávit, decórem índuit, allelúia, allelúia.






Ant. Iubiláte * Deo omnis terra, allelúia.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte Deo omnis terra, allelúia.






Ant. Benedícam te * in vita mea, Dómine: et in nómine tuo levábo manus meas, allelúia.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedícam te in vita mea, Dómine: et in nómine tuo levábo manus meas, allelúia.






Ant. Tres púeri * iussu regis in fornácem missi sunt, non timéntes flammam ignis, dicéntes: Benedíctus Deus, allelúia.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Tres púeri iussu regis in fornácem missi sunt, non timéntes flammam ignis, dicéntes: Benedíctus Deus, allelúia.






Ant. Allelúia, * laudáte Dóminum de cælis, allelúia, allelúia.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, laudáte Dóminum de cælis, allelúia, allelúia.






Capitulum Hymnus Versus {ex Psalterio secundum diem}



Apo 7:12


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.


℟. Deo grátias.


 


Hymnus


Ætérne rerum Cónditor,


Noctem diémque qui regis,


Et témporum das témpora,


Ut álleves fastídium.


 


Noctúrna lux viántibus


A nocte noctem ségregans,


Præco diéi iam sonat,


Iubárque solis évocat.


 


Hoc excitátus Lúcifer


Solvit polum calígine:


Hoc omnis errónum cohors


Viam nocéndi déserit.


 


Hoc nauta vires cólligit,


Pontíque mitéscunt freta:


Hoc, ipsa petra Ecclésiæ,


Canénte, culpam díluit.


 


Surgámus ergo strénue:


Gallus iacéntes éxcitat,


Et somnoléntos íncrepat,


Gallus negántes árguit.


 


Gallo canénte, spes redit,


Ægris salus refúnditur,


Mucro latrónis cónditur,


Lapsis fides revértitur.


 


Iesu, labántes réspice,


Et nos vidéndo córrige:


Si réspicis, labes cadunt,


Fletúque culpa sólvitur.


 


Tu, lux, refúlge sénsibus,


Mentísque somnum díscute:


Te nostra vox primum sonet,


Et vota solvámus tibi.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.


 


℣. Dóminus regnávit, decórem índuit.


℟. Índuit Dóminus fortitúdinem, et præcínxit se virtúte.






Canticum: Benedictus {Antiphona ex Proprio de Tempore}



Ant. Dixit Dóminus * paralýtico: Confíde, fili, remittúntur tibi peccáta tua.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit Dóminus paralýtico: Confíde, fili, remittúntur tibi peccáta tua.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Allelúia, * confitémini Dómino, quóniam in sǽculum misericórdia eius, allelúia, allelúia.


Psalmus 117 [1]


117:1 Confitémini Dómino quóniam bonus: * quóniam in sǽculum misericórdia eius.


117:2 Dicat nunc Israël quóniam bonus: * quóniam in sǽculum misericórdia eius.


117:3 Dicat nunc domus Aaron: * quóniam in sǽculum misericórdia eius.


117:4 Dicant nunc qui timent Dóminum: * quóniam in sǽculum misericórdia eius.


117:5 De tribulatióne invocávi Dóminum: * et exaudívit me in latitúdine Dóminus.


117:6 Dóminus mihi adiútor: * non timébo quid fáciat mihi homo.


117:7 Dóminus mihi adiútor: * et ego despíciam inimícos meos.


117:8 Bonum est confídere in Dómino, * quam confídere in hómine:


117:9 Bonum est speráre in Dómino, * quam speráre in princípibus.


117:10 Omnes gentes circuiérunt me: * et in nómine Dómini quia ultus sum in eos.


117:11 Circumdántes circumdedérunt me: * et in nómine Dómini quia ultus sum in eos.


117:12 Circumdedérunt me sicut apes, † et exarsérunt sicut ignis in spinis: * et in nómine Dómini quia ultus sum in eos.


117:13 Impúlsus evérsus sum ut cáderem: * et Dóminus suscépit me.


117:14 Fortitúdo mea, et laus mea Dóminus: * et factus est mihi in salútem.


117:15 Vox exsultatiónis, et salútis * in tabernáculis iustórum.


117:16 Déxtera Dómini fecit virtútem: † déxtera Dómini exaltávit me, * déxtera Dómini fecit virtútem.


117:17 Non móriar, sed vivam: * et narrábo ópera Dómini.


117:18 Castígans castigávit me Dóminus: * et morti non trádidit me.


117:19 Aperíte mihi portas iustítiæ, † ingréssus in eas confitébor Dómino: *  hæc porta Dómini, iusti intrábunt in eam.


117:21 Confitébor tibi quóniam exaudísti me: * et factus es mihi in salútem.


117:22 Lápidem, quem reprobavérunt ædificántes: * hic factus est in caput ánguli.


117:23 A Dómino factum est istud: * et est mirábile in óculis nostris.


117:24 Hæc est dies, quam fecit Dóminus: * exsultémus, et lætémur in ea.


117:25 O Dómine, salvum me fac, † o Dómine, bene prosperáre: *  benedíctus qui venit in nómine Dómini.


117:26 Benedíximus vobis de domo Dómini: *  Deus Dóminus, et illúxit nobis.


117:27 Constitúite diem solémnem in condénsis, * usque ad cornu altáris.


117:28 Deus meus es tu, et confitébor tibi: * Deus meus es tu, et exaltábo te.


117:28 Confitébor tibi quóniam exaudísti me * et factus es mihi in salútem.


117:29 Confitémini Dómino quóniam bonus: * quóniam in sǽculum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia eius: * in toto corde exquírunt eum.


118:3 Non enim qui operántur iniquitátem, * in viis eius ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas iustificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici iudícia iustítiæ tuæ.


118:8 Iustificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me iustificatiónes tuas.


118:13 In lábiis meis, * pronuntiávi ómnia iudícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In iustificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre iustificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.


118:24 Nam et testimónia tua meditátio mea est: * et consílium meum iustificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me iustificatiónes tuas.


118:27 Viam iustificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * iudícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, confitémini Dómino, quóniam in sǽculum misericórdia eius, allelúia, allelúia.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Prídie Idus Octóbris Luna décima séptima Anno Dómini 2030


 


Romæ, via Aurélia, natális beáti Callísti Primi, Papæ et Mártyris; qui, Alexándri Imperatóris iussu, diútius fame in cárcere cruciátus, et quotídie fústibus cæsus, tandem, præcipitátus e fenéstra domus in qua custodiebátur, atque in púteum demérsus, victóriæ triúmphum proméruit.


Arímini sancti Gaudéntii, Epíscopi et Mártyris.


Cæsaréæ, in Palæstína, sanctórum Carpónii, Evarísti et Prisciáni, fratrum beátæ Fortunátæ, qui, gládio iuguláti, páriter martýrii corónam percepérunt.


Item sanctórum Saturníni et Lupi.


Cæsaréæ, in Palæstína, sanctæ Fortunátæ, Vírginis et Mártyris, ac prædicatórum Mártyrum Carpónii, Evarísti et Prisciáni soróris; quæ, in persecutióne Diocletiáni, post equúleum, ignes, béstias et ália torménta superáta, spíritum Deo réddidit. Ipsíus corpus póstea Neápolim, in Campánia, delátum fuit.


Tudérti, in Umbria, sancti Fortunáti Epíscopi, qui (ut beátus Gregórius Papa refert) in immúndis spirítibus effugándis imménsæ grátia virtútis emícuit.


Herbípoli, in Germánia, sancti Burchárdi, qui fuit primus illíus civitátis Epíscopus.


Brugis Flandrórum sancti Donatiáni, Rheménsis Epíscopi.


Tréviris sancti Rústici Epíscopi.


Lugdúni, in Gállia, sancti Iusti, Epíscopi et Confessóris, miræ sanctitátis et prophétici spíritus viri; qui, Episcopátu demísso, in erémum Ægýpti, una cum Lectóre suo Viatóre, secéssit, ibíque, cum áliquot annos próximam Angelis egísset vitam, et dignus suórum labórum finis advenísset, corónam iustítiæ perceptúrus migrávit ad Dóminum. Ipsíus sanctum corpus, una cum óssibus beáti Viatóris, qui eiúsdem Epíscopi fúerat miníster, Lugdúnum póstea quarto Nonas Septémbris delátum fuit.


Eódem die deposítio beáti Domínici Loricáti.


Arpíni, in Látio, sancti Bernárdi Confessóris.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * deduc me, Dómine, in sémitam mandatórum tuórum, allelúia, allelúia.


Psalmus 118(33-48) [1]


118:33 (He) Legem pone mihi, Dómine, viam iustificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia iudícia tua iucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in iudíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in iustificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui iudiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant iustificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia iustificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super iudícia iustificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * iustificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me iustificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam iustificatiónes tuas.


118:72 Bonum mihi lex oris tui, * super míllia auri et argénti.


118:73 (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas iudícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia iniúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in iustificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, deduc me, Dómine, in sémitam mandatórum tuórum, allelúia, allelúia.






Capitulum Responsorium Versus {Per Annum}



1 Ioann. 4:16


Deus cáritas est: et qui manet in caritáte, in Deo manet, et Deus in eo.


℟. Deo grátias.


 


℟.br. Inclína cor meum, Deus, * In testimónia tua.


℟. Inclína cor meum, Deus, * In testimónia tua.


℣. Avérte óculos meos, ne vídeant vanitátem: in via tua vivífica me.


℟. In testimónia tua.


℣. Glória Patri, et Fílio, * et Spirítui Sancto.


℟. Inclína cor meum, Deus, * In testimónia tua.


 


℣. Ego dixi: Dómine, miserére mei.


℟. Sana ánimam meam, quia peccávi tibi.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * tuus sum ego, salvum me fac, Dómine, allelúia, allelúia.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * iustificatiónes tuas non sum oblítus.


118:84 Quot sunt dies servi tui? * quando fácies de persequéntibus me iudícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádiuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar iustificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam iustificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A iudíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Iurávi, et státui * custodíre iudícia iustítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et iudícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas iustificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adiútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádiuva me, et salvus ero: * et meditábor in iustificatiónibus tuis semper.


118:118 Sprevísti omnes discedéntes a iudíciis tuis: * quia iniústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a iudíciis enim tuis tímui.


118:121 (Ain) Feci iudícium et iustítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium iustítiæ tuæ.


118:124 Fac cum servo tuo secúndum misericórdiam tuam: * et iustificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, tuus sum ego, salvum me fac, Dómine, allelúia, allelúia.






Capitulum Responsorium Versus {Per Annum}



Gal 6:2


Alter altérius ónera portáte, et sic adimplébitis legem Christi.


℟. Deo grátias.


 


℟.br. In ætérnum, Dómine, * Pérmanet verbum tuum.


℟. In ætérnum, Dómine, * Pérmanet verbum tuum.


℣. In sǽculum sǽculi véritas tua.


℟. Pérmanet verbum tuum.


℣. Glória Patri, et Fílio, * et Spirítui Sancto.


℟. In ætérnum, Dómine, * Pérmanet verbum tuum.


 


℣. Dóminus regit me, et nihil mihi déerit.


℟. In loco páscuæ ibi me collocávit.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * fáciem tuam, Dómine, illúmina super servum tuum, allelúia, allelúia.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum iudícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis iniustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me iustificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Iustus es, Dómine: * et rectum iudícium tuum.


118:138 Mandásti iustítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * iustificatiónes tuas non sum oblítus.


118:142 Iustítia tua, iustítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * iustificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum iudícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Iúdica iudícium meum, et rédime me: * propter elóquium tuum vivífica me.


118:155 Longe a peccatóribus salus: * quia iustificatiónes tuas non exquisiérunt.


118:156 Misericórdiæ tuæ multæ, Dómine: * secúndum iudícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia iudícia iustítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super iudícia iustítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me iustificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et iudícia tua adiuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, fáciem tuam, Dómine, illúmina super servum tuum, allelúia, allelúia.






Capitulum Responsorium Versus {Per Annum}



1 Cor 6:20


Empti enim estis prétio magno. Glorificáte et portáte Deum in córpore vestro.


℟. Deo grátias.


 


℟.br. Clamávi in toto corde meo: * Exáudi me, Dómine.


℟. Clamávi in toto corde meo: * Exáudi me, Dómine.


℣. Iustificatiónes tuas requíram.


℟. Exáudi me, Dómine.


℣. Glória Patri, et Fílio, * et Spirítui Sancto.


℟. Clamávi in toto corde meo: * Exáudi me, Dómine.


 


℣. Ab occúltis meis munda me, Dómine.


℟. Et ab aliénis parce servo tuo.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dixit Dóminus * Dómino meo: Sede a dextris meis. ‡


Psalmus 109 [1]


109:1  Dixit Dóminus Dómino meo: Sede a dextris meis:


109:1 ‡ Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit Dóminus Dómino meo: Sede a dextris meis.






Ant. Magna ópera Dómini: * exquisíta in omnes voluntátes eius.


Psalmus 110 [2]


110:1 Confitébor tibi, Dómine, in toto corde meo: * in consílio iustórum, et congregatióne.


110:2 Magna ópera Dómini: * exquisíta in omnes voluntátes eius.


110:3 Conféssio et magnificéntia opus eius: * et iustítia eius manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum eius véritas, et iudícium.


110:8 Fidélia ómnia mandáta eius: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen eius: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio eius manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magna ópera Dómini: exquisíta in omnes voluntátes eius.






Ant. Qui timet Dóminum, * in mandátis eius cupit nimis.


Psalmus 111 [3]


111:1 Beátus vir, qui timet Dóminum: * in mandátis eius volet nimis.


111:2 Potens in terra erit semen eius: * generátio rectórum benedicétur.


111:3 Glória, et divítiæ in domo eius: * et iustítia eius manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et iustus.


111:5 Iucúndus homo qui miserétur et cómmodat, † dispónet sermónes suos in iudício: *  quia in ætérnum non commovébitur.


111:7 In memória ætérna erit iustus: * ab auditióne mala non timébit.


111:7 Parátum cor eius speráre in Dómino, †  confirmátum est cor eius: * non commovébitur donec despíciat inimícos suos.


111:9 Dispérsit, dedit paupéribus: † iustítia eius manet in sǽculum sǽculi, * cornu eius exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui timet Dóminum, in mandátis eius cupit nimis.






Ant. Sit nomen Dómini * benedíctum in sǽcula.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sit nomen Dómini benedíctum in sǽcula.






Ant. Deus autem noster * in cælo: ómnia quæcúmque vóluit, fecit.


Psalmus 113 [5]


113:1 In éxitu Israël de Ægýpto, * domus Iacob de pópulo bárbaro:


113:2 Facta est Iudǽa sanctificátio eius, * Israël potéstas eius.


113:3 Mare vidit, et fugit: * Iordánis convérsus est retrórsum.


113:4 Montes exsultavérunt ut aríetes, * et colles sicut agni óvium.


113:5 Quid est tibi, mare, quod fugísti: * et tu, Iordánis, quia convérsus es retrórsum?


113:6 Montes, exsultástis sicut aríetes, * et colles, sicut agni óvium.


113:7 A fácie Dómini mota est terra, * a fácie Dei Iacob.


113:8 Qui convértit petram in stagna aquárum, * et rupem in fontes aquárum.


113:9 Non nobis, Dómine, non nobis: * sed nómini tuo da glóriam.


113:10 Super misericórdia tua, et veritáte tua: * nequándo dicant gentes: Ubi est Deus eórum?


113:11 Deus autem noster in cælo: * ómnia quæcúmque vóluit, fecit.


113:12 Simulácra géntium argéntum, et aurum, * ópera mánuum hóminum.


113:13 Os habent, et non loquéntur: * óculos habent, et non vidébunt.


113:14 Aures habent, et non áudient: * nares habent, et non odorábunt.


113:15 Manus habent, et non palpábunt: † pedes habent, et non ambulábunt: * non clamábunt in gútture suo.


113:16 Símiles illis fiant qui fáciunt ea: * et omnes qui confídunt in eis.


113:17 Domus Israël sperávit in Dómino: * adiútor eórum et protéctor eórum est,


113:18 Domus Aaron sperávit in Dómino: * adiútor eórum et protéctor eórum est,


113:19 Qui timent Dóminum, speravérunt in Dómino: * adiútor eórum et protéctor eórum est.


113:20 Dóminus memor fuit nostri: * et benedíxit nobis:


113:20 Benedíxit dómui Israël: * benedíxit dómui Aaron.


113:21 Benedíxit ómnibus, qui timent Dóminum, * pusíllis cum maióribus.


113:22 Adíciat Dóminus super vos: * super vos, et super fílios vestros.


113:23 Benedícti vos a Dómino, * qui fecit cælum, et terram.


113:24 Cælum cæli Dómino: * terram autem dedit fíliis hóminum.


113:25 Non mórtui laudábunt te, Dómine: * neque omnes, qui descéndunt in inférnum.


113:26 Sed nos qui vívimus, benedícimus Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus autem noster in cælo: ómnia quæcúmque vóluit, fecit.






Capitulum Hymnus Versus {ex Psalterio secundum diem}



2 Cor 1:3-4


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.


℟. Deo grátias.


 


Hymnus


Lucis Creátor óptime,


Lucem diérum próferens,


Primórdiis lucis novæ,


Mundi parans oríginem:


 


Qui mane iunctum vésperi


Diem vocári prǽcipis:


Illábitur tetrum chaos,


Audi preces cum flétibus.


 


Ne mens graváta crímine,


Vitæ sit exsul múnere,


Dum nil perénne cógitat,


Seséque culpis ílligat.


 


Cæléste pulset óstium:


Vitále tollat prǽmium:


Vitémus omne nóxium:


Purgémus omne péssimum.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.


 


℣. Dirigátur, Dómine, orátio mea.


℟. Sicut incénsum in conspéctu tuo.






Canticum: Magnificat {Antiphona ex Proprio de Tempore}



Ant. Tulit ergo * paralýticus lectum suum, in quo iacébat, magníficans Deum: et omnis plebs, ut vidit, dedit laudem Deo.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tulit ergo paralýticus lectum suum, in quo iacébat, magníficans Deum: et omnis plebs, ut vidit, dedit laudem Deo.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






S. Callisti Papæ et Martyris
III. classis

Tempora: Feria Secunda infra Hebdomadam XVIII post Octavam Pentecostes II. Octobris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Mártyrum Dóminum, * Veníte, adorémus.


Ant. Regem Mártyrum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Mártyrum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Mártyrum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Mártyrum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Mártyrum Dóminum, * Veníte, adorémus.






Hymnus {ex Commune aut Festo}



Deus tuórum mílitum


Sors, et córona, prǽmium,


Laudes canéntes Mártyris


Absólve nexu críminis.


 


Hic nempe mundi gáudia,


Et blanda fraudum pábula


Imbúta felle députans,


Pervénit ad cæléstia.


 


Pœnas cucúrrit fórtiter,


Et sústulit viríliter,


Fundénsque pro te sánguinem,


Ætérna dona póssidet.


 


Ob hoc precátu súpplici


Te póscimus, piíssime;


In hoc triúmpho Mártyris


Dimítte noxam sérvulis.


 


Laus et perénnis glória


Patri sit, atque Fílio,


Sancto simul Paráclito,


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Dóminus de cælo * prospéxit super fílios hóminum.


Psalmus 13 [1]


13:1 Dixit insípiens in corde suo: * non est Deus.


13:1 Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.


13:2 Dóminus de cælo prospéxit super fílios hóminum, * ut vídeat si est intéllegens, aut requírens Deum.


13:3 Omnes declinavérunt, simul inútiles facti sunt: * non est qui fáciat bonum, non est usque ad unum.


13:3 Sepúlcrum patens est guttur eórum: † linguis suis dolóse agébant * venénum áspidum sub lábiis eórum.


13:3 Quorum os maledictióne et amaritúdine plenum est: * velóces pedes eórum ad effundéndum sánguinem.


13:3 Contrítio et infelícitas in viis eórum, † et viam pacis non cognovérunt: * non est timor Dei ante óculos eórum.


13:4 Nonne cognóscent omnes qui operántur iniquitátem, * qui dévorant plebem meam sicut escam panis?


13:5 Dóminum non invocavérunt, * illic trepidavérunt timóre, ubi non erat timor.


13:6 Quóniam Dóminus in generatióne iusta est, † consílium ínopis confudístis: * quóniam Dóminus spes eius est.


13:7 Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus de cælo prospéxit super fílios hóminum.






Ant. Qui operátur iustítiam * requiéscet in monte sancto tuo, Dómine.


Psalmus 14 [2]


14:1 Dómine, quis habitábit in tabernáculo tuo? * aut quis requiéscet in monte sancto tuo?


14:2 Qui ingréditur sine mácula, * et operátur iustítiam:


14:3 Qui lóquitur veritátem in corde suo, * qui non egit dolum in lingua sua:


14:3 Nec fecit próximo suo malum, * et oppróbrium non accépit advérsus próximos suos.


14:4 Ad níhilum dedúctus est in conspéctu eius malígnus: * timéntes autem Dóminum gloríficat:


14:4 Qui iurat próximo suo, et non décipit, *  qui pecúniam suam non dedit ad usúram, et múnera super innocéntem non accépit.


14:5 Qui facit hæc: * non movébitur in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui operátur iustítiam requiéscet in monte sancto tuo, Dómine.






Ant. Inclína, Dómine, * aurem tuam mihi, et exáudi verba mea.


Psalmus 16 [3]


16:1 Exáudi, Dómine, iustítiam meam: * inténde deprecatiónem meam.


16:1 Áuribus pércipe oratiónem meam, * non in lábiis dolósis.


16:2 De vultu tuo iudícium meum pródeat: * óculi tui vídeant æquitátes.


16:3 Probásti cor meum, et visitásti nocte: * igne me examinásti, et non est invénta in me iníquitas.


16:4 Ut non loquátur os meum ópera hóminum: * propter verba labiórum tuórum ego custodívi vias duras.


16:5 Pérfice gressus meos in sémitis tuis: * ut non moveántur vestígia mea.


16:6 Ego clamávi, quóniam exaudísti me, Deus: * inclína aurem tuam mihi, et exáudi verba mea.


16:7 Mirífica misericórdias tuas, * qui salvos facis sperántes in te.


16:8 A resisténtibus déxteræ tuæ custódi me, * ut pupíllam óculi.


16:8 Sub umbra alárum tuárum prótege me: *  a fácie impiórum qui me afflixérunt.


16:9 Inimíci mei ánimam meam circumdedérunt, †  ádipem suum conclusérunt: * os eórum locútum est supérbiam.


16:11 Proiciéntes me nunc circumdedérunt me: * óculos suos statuérunt declináre in terram.


16:12 Suscepérunt me sicut leo parátus ad prædam: * et sicut cátulus leónis hábitans in ábditis.


16:13 Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam  ab inimícis manus tuæ.


16:14 Dómine, a paucis de terra dívide eos in vita eórum: * de abscónditis tuis adimplétus est venter eórum.


16:14 Saturáti sunt fíliis: * et dimisérunt relíquias suas párvulis suis.


16:15 Ego autem in iustítia apparébo conspéctui tuo: * satiábor cum apparúerit glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inclína, Dómine, aurem tuam mihi, et exáudi verba mea.






Ant. Díligam te, * Dómine, virtus mea.


Psalmus 17(2-16b) [4]


17:2 Díligam te, Dómine, fortitúdo mea: *  Dóminus firmaméntum meum, et refúgium meum, et liberátor meus.


17:3 Deus meus adiútor meus, * et sperábo in eum.


17:3 Protéctor meus, et cornu salútis meæ, * et suscéptor meus.


17:4 Laudans invocábo Dóminum: * et ab inimícis meis salvus ero.


17:5 Circumdedérunt me dolóres mortis: * et torréntes iniquitátis conturbavérunt me.


17:6 Dolóres inférni circumdedérunt me: * præoccupavérunt me láquei mortis.


17:7 In tribulatióne mea invocávi Dóminum, * et ad Deum meum clamávi.


17:7 Et exaudívit de templo sancto suo vocem meam: * et clamor meus in conspéctu eius, introívit in aures eius.


17:8 Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.


17:9 Ascéndit fumus in ira eius: † et ignis a fácie eius exársit: * carbónes succénsi sunt ab eo.


17:10 Inclinávit cælos, et descéndit: * et calígo sub pédibus eius.


17:11 Et ascéndit super Chérubim, et volávit: * volávit super pennas ventórum.


17:12 Et pósuit ténebras latíbulum suum, † in circúitu eius tabernáculum eius: * tenebrósa aqua in núbibus áëris.


17:13 Præ fulgóre in conspéctu eius nubes transiérunt, * grando et carbónes ignis.


17:14 Et intónuit de cælo Dóminus, † et Altíssimus dedit vocem suam: * grando et carbónes ignis.


17:15 Et misit sagíttas suas, et dissipávit eos: * fúlgura multiplicávit, et conturbávit eos.


17:16 Et apparuérunt fontes aquárum, * et reveláta sunt fundaménta orbis terrárum:


17:16 Ab increpatióne tua, Dómine, * ab inspiratióne spíritus iræ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Díligam te, Dómine, virtus mea.






Ant. Retríbuet mihi Dóminus * secúndum iustítiam meam.


Psalmus 17(17-35) [5]


17:17 Misit de summo, et accépit me: * et assúmpsit me de aquis multis.


17:18 Erípuit me de inimícis meis fortíssimis, † et ab his qui odérunt me: * quóniam confortáti sunt super me.


17:19 Prævenérunt me in die afflictiónis meæ: * et factus est Dóminus protéctor meus.


17:20 Et edúxit me in latitúdinem: * salvum me fecit, quóniam vóluit me.


17:21 Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:


17:22 Quia custodívi vias Dómini, * nec ímpie gessi a Deo meo.


17:23 Quóniam ómnia iudícia eius in conspéctu meo: * et iustítias eius non répuli a me.


17:24 Et ero immaculátus cum eo: * et observábo me ab iniquitáte mea.


17:25 Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.


17:26 Cum sancto sanctus eris, * et cum viro innocénte ínnocens eris:


17:27 Et cum elécto eléctus eris: * et cum pervérso pervertéris.


17:28 Quóniam tu pópulum húmilem salvum fácies: * et óculos superbórum humiliábis.


17:29 Quóniam tu illúminas lucérnam meam, Dómine: * Deus meus, illúmina ténebras meas.


17:30 Quóniam in te erípiar a tentatióne, * et in Deo meo transgrédiar murum.


17:31 Deus meus, impollúta via eius: † elóquia Dómini igne examináta: * protéctor est ómnium sperántium in se.


17:32 Quóniam quis Deus præter Dóminum? * aut quis Deus præter Deum nostrum?


17:33 Deus, qui præcínxit me virtúte: * et pósuit immaculátam viam meam.


17:34 Qui perfécit pedes meos tamquam cervórum, * et super excélsa státuens me.


17:35 Qui docet manus meas ad prǽlium: * et posuísti, ut arcum ǽreum, brácchia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Retríbuet mihi Dóminus secúndum iustítiam meam.






Ant. Vivit Dóminus * et benedíctus Deus salútis meæ.


Psalmus 17(36a-51) [6]


17:36 Et dedísti mihi protectiónem salútis tuæ: * et déxtera tua suscépit me:


17:36 Et disciplína tua corréxit me in finem: * et disciplína tua ipsa me docébit.


17:37 Dilatásti gressus meos subtus me: * et non sunt infirmáta vestígia mea:


17:38 Pérsequar inimícos meos et comprehéndam illos: * et non convértar, donec defíciant.


17:39 Confríngam illos, nec póterunt stare: * cadent subtus pedes meos.


17:40 Et præcinxísti me virtúte ad bellum: * et supplantásti insurgéntes in me subtus me.


17:41 Et inimícos meos dedísti mihi dorsum, * et odiéntes me disperdidísti.


17:42 Clamavérunt, nec erat qui salvos fáceret ad Dóminum: * nec exaudívit eos.


17:43 Et commínuam eos, ut púlverem ante fáciem venti: * ut lutum plateárum delébo eos.


17:44 Erípies me de contradictiónibus pópuli: * constítues me in caput géntium.


17:45 Pópulus quem non cognóvi servívit mihi: * in audítu auris obedívit mihi.


17:46 Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.


17:47 Vivit Dóminus, et benedíctus Deus meus: * et exaltétur Deus salútis meæ.


17:48 Deus, qui das vindíctas mihi, et subdis pópulos sub me: * liberátor meus de inimícis meis iracúndis.


17:49 Et ab insurgéntibus in me exaltábis me: * a viro iníquo erípies me.


17:50 Proptérea confitébor tibi in natiónibus, Dómine: * et nómini tuo psalmum dicam.


17:51 Magníficans salútes Regis eius, † et fáciens misericórdiam Christo suo David: * et sémini eius usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vivit Dóminus et benedíctus Deus salútis meæ.






Ant. Exáudiat te * Dóminus in die tribulatiónis. ‡


Psalmus 19 [7]


19:2  Exáudiat te Dóminus in die tribulatiónis: * ‡ prótegat te nomen Dei Iacob.


19:3 Mittat tibi auxílium de sancto: * et de Sion tueátur te.


19:4 Memor sit omnis sacrifícii tui: * et holocáustum tuum pingue fiat.


19:5 Tríbuat tibi secúndum cor tuum: * et omne consílium tuum confírmet.


19:6 Lætábimur in salutári tuo: * et in nómine Dei nostri magnificábimur.


19:7 Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.


19:7 Exáudiet illum de cælo sancto suo: * in potentátibus salus déxteræ eius.


19:8 Hi in cúrribus, et hi in equis: * nos autem in nómine Dómini, Dei nostri invocábimus.


19:9 Ipsi obligáti sunt, et cecidérunt: * nos autem surréximus et erécti sumus.


19:10 Dómine, salvum fac regem: * et exáudi nos in die, qua invocavérimus te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exáudiat te Dóminus in die tribulatiónis.






Ant. Dómine, * in virtúte tua lætábitur rex. ‡


Psalmus 20 [8]


20:2  Dómine, in virtúte tua lætábitur rex: * ‡ et super salutáre tuum exsultábit veheménter.


20:3 Desidérium cordis eius tribuísti ei: * et voluntáte labiórum eius non fraudásti eum.


20:4 Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.


20:5 Vitam pétiit a te: * et tribuísti ei longitúdinem diérum in sǽculum, et in sǽculum sǽculi.


20:6 Magna est glória eius in salutári tuo: * glóriam et magnum decórem impónes super eum.


20:7 Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.


20:8 Quóniam rex sperat in Dómino: * et in misericórdia Altíssimi non commovébitur.


20:9 Inveniátur manus tua ómnibus inimícis tuis: * déxtera tua invéniat omnes, qui te odérunt.


20:10 Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.


20:11 Fructum eórum de terra perdes: * et semen eórum a fíliis hóminum.


20:12 Quóniam declinavérunt in te mala: * cogitavérunt consília, quæ non potuérunt stabilíre.


20:13 Quóniam pones eos dorsum: * in relíquiis tuis præparábis vultum eórum.


20:14 Exaltáre, Dómine, in virtúte tua: * cantábimus et psallémus virtútes tuas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, in virtúte tua lætábitur rex.






Ant. Exaltábo te, * Dómine, quóniam suscepísti me. ‡


Psalmus 29 [9]


29:2  Exaltábo te, Dómine, quóniam suscepísti me: * ‡ nec delectásti inimícos meos super me.


29:3 Dómine, Deus meus, clamávi ad te, * et sanásti me.


29:4 Dómine, eduxísti ab inférno ánimam meam: * salvásti me a descendéntibus in lacum.


29:5 Psállite Dómino, sancti eius: * et confitémini memóriæ sanctitátis eius.


29:6 Quóniam ira in indignatióne eius: * et vita in voluntáte eius.


29:6 Ad vésperum demorábitur fletus: * et ad matutínum lætítia.


29:7 Ego autem dixi in abundántia mea: * Non movébor in ætérnum.


29:8 Dómine, in voluntáte tua, * præstitísti decóri meo virtútem.


29:8 Avertísti fáciem tuam a me, * et factus sum conturbátus.


29:9 Ad te, Dómine, clamábo: * et ad Deum meum deprecábor.


29:10 Quæ utílitas in sánguine meo, * dum descéndo in corruptiónem?


29:10 Numquid confitébitur tibi pulvis, * aut annuntiábit veritátem tuam?


29:11 Audívit Dóminus, et misértus est mei: * Dóminus factus est adiútor meus.


29:12 Convertísti planctum meum in gáudium mihi: * conscidísti saccum meum, et circumdedísti me lætítia:


29:13 Ut cantet tibi glória mea, et non compúngar: * Dómine, Deus meus, in ætérnum confitébor tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltábo te, Dómine, quóniam suscepísti me.






℣. Psállite Dómino sancti eius.


℟. Et confitémini memóriæ sanctitátis eius.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro primo Machabæórum


1 Mac 4:52-55


52 Ante matutínum surrexérunt quinta et vigésima die mensis noni (hic est mensis Cásleu) centésimi quadragésimi octávi anni:


53 Et obtulérunt sacrifícium secúndum legem super altáre holocaustórum novum, quod fecérunt.


54 Secúndum tempus et secúndum diem, in qua contaminavérunt illud gentes, in ipsa renovátum est in cánticis, et cítharis, et cínyris, et cýmbalis.


55 Et cécidit omnis pópulus in fáciem, et adoravérunt, et benedixérunt in cælum eum, qui prosperávit eis.


℣. Tu autem, Dómine, miserére nobis.


℟. Deo grátias.


 


℟. Dixit Iudas Simóni fratri suo: Elige tibi viros et vade, líbera fratres tuos in Galilǽam; ego autem et Iónathas frater tuus íbimus in Galaadítim:


* Sicut fúerit volúntas in cælo, sic fiat.


℣. Accingímini, fílii poténtes, et estóte paráti: quóniam mélius est nobis, mori in bello, quam vidére mala gentis nostræ et sanctórum.


℟. Sicut fúerit volúntas in cælo, sic fiat.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


1 Mac 4:56-59


56 Et fecérunt dedicatiónem altáris diébus octo, et obtulérunt holocáusta cum lætítia, et sacrifícium salutáris et laudis,


57 Et ornavérunt fáciem templi corónis áureis et scútulis, et dedicavérunt portas et pastophória, et imposuérunt eis iánuas.


58 Et facta est lætítia in pópulo magna valde, et avérsum est oppróbrium géntium.


59 Et státuit Iudas et fratres eius et univérsa ecclésia Israël, ut agátur dies dedicatiónis altáris in tempóribus suis ab anno in annum per dies octo, a quinta et vigésima die mensis Cásleu, cum lætítia et gáudio.


1 Mac 4:60-61


60 Et ædificavérunt in témpore illo montem Sion, et per circúitum muros altos et turres firmas, nequándo venírent gentes et conculcárent eum, sicut ántea fecérunt.


61 Et collocávit illic exércitum, ut servárent eum, et munívit eum ad custodiéndam Bethsúram, ut habéret pópulus munitiónem contra fáciem Idumǽæ.


℣. Tu autem, Dómine, miserére nobis.


℟. Deo grátias.


 


℟. In hymnis et confessiónibus benedicébant Dóminum,


* Qui magna fecit in Israël, et victóriam dedit illis Dóminus omnípotens.


℣. Ornavérunt fáciem templi corónis áureis, et dedicavérunt altáre Dómino.


℟. Qui magna fecit in Israël, et victóriam dedit illis Dóminus omnípotens.


℣. Glória Patri, et Fílio, * et Spirítui Sancto.


℟. Qui magna fecit in Israël, et victóriam dedit illis Dóminus omnípotens.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Callístus, Románus, prǽfuit Ecclésiæ, Antoníno Heliogábalo imperatóre. Constítuit quátuor anni Témpora, quibus ieiúnium, ex apostólica traditióne accéptum, ab ómnibus servarétur. Ædificávit basílicam sanctæ Maríæ trans Tíberim, et in via Appia vetus cœmetérium ampliávit, in quo multi sancti Sacerdótes et Mártyres sepúlti sunt; unde ab eo Callísti cœmetérium appellátur. Sedit annos quinque, mensem unum, dies duódecim. Post longam famem crebrásque verberatiónes præceps iactus in púteum, martýrio coronátus sub Alexándro imperatóre, et sepúltus est in cœmetério Calepódii, via Aurélia, tértio ab Urbe lápide, prídie idus octóbris. Eius póstmodum corpus in basílicam sanctæ Maríæ trans Tíberim delátum, sub ara maióri, máxima veneratióne cólitur.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos cónspicis ex nostra infirmitáte defícere: ad amórem tuum nos misericórditer per Sanctórum tuórum exémpla restáura.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Iubiláte * Deo in voce exsultatiónis.


Psalmus 46 [1]


46:2 Omnes gentes, pláudite mánibus: * iubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subiécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Iacob, quam diléxit.


46:6 Ascéndit Deus in iúbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte Deo in voce exsultatiónis.






Ant. Inténde * voci oratiónis meæ, Rex meus et Deus meus.


Psalmus 5 [2]


5:2 Verba mea áuribus pércipe, Dómine, * intéllege clamórem meum.


5:3 Inténde voci oratiónis meæ, * Rex meus et Deus meus.


5:4 Quóniam ad te orábo: * Dómine, mane exáudies vocem meam.


5:5 Mane astábo tibi et vidébo: * quóniam non Deus volens iniquitátem tu es.


5:6 Neque habitábit iuxta te malígnus: * neque permanébunt iniústi ante óculos tuos.


5:7 Odísti omnes, qui operántur iniquitátem: * perdes omnes, qui loquúntur mendácium.


5:7 Virum sánguinum et dolósum abominábitur Dóminus: *  ego autem in multitúdine misericórdiæ tuæ.


5:8 Introíbo in domum tuam: * adorábo ad templum sanctum tuum in timóre tuo.


5:9 Dómine, deduc me in iustítia tua: * propter inimícos meos dírige in conspéctu tuo viam meam.


5:10 Quóniam non est in ore eórum véritas: * cor eórum vanum est.


5:11 Sepúlcrum patens est guttur eórum, † linguis suis dolóse agébant, * iúdica illos, Deus.


5:11 Décidant a cogitatiónibus suis, † secúndum multitúdinem impietátum eórum expélle eos, * quóniam irritavérunt te, Dómine.


5:12 Et læténtur omnes, qui sperant in te, * in ætérnum exsultábunt: et habitábis in eis.


5:12 Et gloriabúntur in te omnes, qui díligunt nomen tuum, *  quóniam tu benedíces iusto.


5:13 Dómine, ut scuto bonæ voluntátis tuæ * coronásti nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde voci oratiónis meæ, Rex meus et Deus meus.






Ant. Deus maiestátis * intónuit: afférte glóriam nómini eius.


Psalmus 28 [3]


28:1 Afférte Dómino, fílii Dei: * afférte Dómino fílios aríetum.


28:2 Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.


28:3 Vox Dómini super aquas, Deus maiestátis intónuit: * Dóminus super aquas multas.


28:4 Vox Dómini in virtúte: * vox Dómini in magnificéntia.


28:5 Vox Dómini confringéntis cedros: * et confrínget Dóminus cedros Líbani:


28:6 Et commínuet eas tamquam vítulum Líbani: * et diléctus quemádmodum fílius unicórnium.


28:7 Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.


28:9 Vox Dómini præparántis cervos, et revelábit condénsa: * et in templo eius omnes dicent glóriam.


28:10 Dóminus dilúvium inhabitáre facit: * et sedébit Dóminus Rex in ætérnum.


28:11 Dóminus virtútem pópulo suo dabit: * Dóminus benedícet pópulo suo in pace.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus maiestátis intónuit: afférte glóriam nómini eius.






Ant. Laudámus nomen tuum * ínclitum, Deus noster.


Canticum David [4]


1 Par. 29:10-13


29:10 Benedíctus es, Dómine, Deus Israël patris nostri, * ab ætérno in ætérnum.


29:11 Tua est, Dómine, magnificéntia, et poténtia, * et glória, atque victória:


29:11 Et tibi laus: * cuncta enim quæ in cælo sunt, et in terra, tua sunt:


29:11 Tuum, Dómine, regnum, * et tu es super omnes príncipes.


29:12 Tuæ divítiæ, et tua est glória: * tu domináris ómnium,


29:12 In manu tua virtus et poténtia: * in manu tua magnitúdo, et impérium ómnium.


29:13 Nunc ígitur, Deus noster, confitémur tibi, * et laudámus nomen tuum ínclitum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudámus nomen tuum ínclitum, Deus noster.






Ant. Laudáte * Dóminum omnes gentes. ‡


Psalmus 116 [5]


116:1  Laudáte Dóminum, omnes gentes: * ‡ laudáte eum, omnes pópuli:


116:2 Quóniam confirmáta est super nos misericórdia eius: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte Dóminum omnes gentes.






Capitulum Hymnus Versus {ex Commune aut Festo}



Iac 1:12


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.


℟. Deo grátias.


 


Hymnus


Invícte Martyr, únicum


Patris secútus Fílium,


Victis triúmphas hóstibus,


Victor fruens cæléstibus.


 


Tui precátus múnere


Nostrum reátum dílue,


Arcens mali contágium,


Vitæ repéllens tǽdium.


 


Solúta sunt iam víncula


Tui sacráti córporis:


Nos solve vinclis sǽculi,


Dono supérni Núminis.


 


Deo Patri sit glória,


Eiúsque soli Fílio,


Cum Spíritu Paráclito,


Nunc, et per omne sǽculum.


Amen.


 


℣. Iustus ut palma florébit.


℟. Sicut cedrus Líbani multiplicábitur.






Canticum: Benedictus {Antiphona ex Proprio Sanctorum}



Ant. Qui odit * ánimam suam in hoc mundo, in vitam ætérnam custódit eam.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui odit ánimam suam in hoc mundo, in vitam ætérnam custódit eam.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos cónspicis ex nostra infirmitáte defícere: ad amórem tuum nos misericórditer per Sanctórum tuórum exémpla restáura.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ínnocens mánibus * et mundo corde ascéndet in montem Dómini.


Psalmus 23 [1]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(2-7b) [2]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(8-15b) [3]


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ínnocens mánibus et mundo corde ascéndet in montem Dómini.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Idibus Octóbris Luna duodevicésima Anno Dómini 2030


 


Albæ, in Hispánia, sanctæ Terésiæ Vírginis, quæ Fratrum ac Sorórum Ordinis Carmelitárum arctióris observántiæ mater éxstitit et magístra.


Cracóviæ, in Polónia, natális sanctæ Hedwígis Víduæ, Polonórum Ducíssæ, quæ, páuperum obséquio dédita, étiam miráculis cláruit; et a Cleménte Quarto, Pontífice Máximo, Sanctórum número adscrípta est. Ipsíus autem festívitas sequénti die celebrátur.


Romæ, via Aurélia, sancti Fortunáti Mártyris.


In Borússia sancti Brunónis, Epíscopi Ruthenórum et Mártyris; qui, Evangélium in ea regióne prǽdicans, ab ímpiis tentus est, ac, mánibus pedibúsque præcísis, cápite truncátus.


Apud Colóniam Agrippínam natális sanctórum trecentórum Mártyrum, qui, in Maximiáni persecutióne, cursum sui agónis complevérunt.


Carthágine sancti Agiléi Mártyris, in cuius die natáli sanctus Augustínus tractátum de ipso ad pópulum hábuit.


Lugdúni, in Gállia, sancti Antíochi Epíscopi, qui, strénue administráto Pontificii cúlmine ad quod assúmptus fúerat, regnum cæléste adéptus est.


Tréviris sancti Sevéri, Epíscopi et Confessóris.


Argentoráti sanctæ Auréliæ Vírginis.


In Germánia sanctæ Theclæ, Abbatíssæ et Vírginis, quæ, monastériis Kitzíngæ et Ochsenfúrti præpósita, multis cumuláta méritis in cælum migrávit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Illuminátio mea * et salus mea Dóminus.


Psalmus 26(1-6) [1]


26:1 Dóminus illuminátio mea, et salus mea, * quem timébo?


26:1 Dóminus protéctor vitæ meæ, * a quo trepidábo?


26:2 Dum apprópiant super me nocéntes, * ut edant carnes meas:


26:2 Qui tríbulant me inimíci mei, * ipsi infirmáti sunt, et cecidérunt.


26:3 Si consístant advérsum me castra, * non timébit cor meum.


26:3 Si exsúrgat advérsum me prǽlium, * in hoc ego sperábo.


26:4 Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:


26:4 Ut vídeam voluptátem Dómini, * et vísitem templum eius.


26:5 Quóniam abscóndit me in tabernáculo suo: * in die malórum protéxit me in abscóndito tabernáculi sui.


26:6 In petra exaltávit me: * et nunc exaltávit caput meum super inimícos meos.


26:6 Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 26(7-14) [2]


26:7 Exáudi, Dómine, vocem meam, qua clamávi ad te: * miserére mei, et exáudi me.


26:8 Tibi dixit cor meum, exquisívit te fácies mea: * fáciem tuam, Dómine, requíram.


26:9 Ne avértas fáciem tuam a me: * ne declínes in ira a servo tuo.


26:9 Adiútor meus esto: * ne derelínquas me, neque despícias me, Deus, salutáris meus.


26:10 Quóniam pater meus, et mater mea dereliquérunt me: * Dóminus autem assúmpsit me.


26:11 Legem pone mihi, Dómine, in via tua: * et dírige me in sémitam rectam propter inimícos meos.


26:12 Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.


26:13 Credo vidére bona Dómini * in terra vivéntium.


26:14 Exspécta Dóminum, viríliter age: * et confortétur cor tuum, et sústine Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 27 [3]


27:1 Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.


27:2 Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.


27:3 Ne simul trahas me cum peccatóribus: * et cum operántibus iniquitátem ne perdas me.


27:3 Qui loquúntur pacem cum próximo suo, * mala autem in córdibus eórum.


27:4 Da illis secúndum ópera eórum, * et secúndum nequítiam adinventiónum ipsórum.


27:4 Secúndum ópera mánuum eórum tríbue illis: * redde retributiónem eórum ipsis.


27:5 Quóniam non intellexérunt ópera Dómini, et in ópera mánuum eius * déstrues illos, et non ædificábis eos.


27:6 Benedíctus Dóminus: * quóniam exaudívit vocem deprecatiónis meæ.


27:7 Dóminus adiútor meus, et protéctor meus: * in ipso sperávit cor meum, et adiútus sum.


27:7 Et reflóruit caro mea: * et ex voluntáte mea confitébor ei.


27:8 Dóminus fortitúdo plebis suæ: * et protéctor salvatiónum Christi sui est.


27:9 Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illuminátio mea et salus mea Dóminus.






Capitulum Responsorium Versus {ex Commune aut Festo}



Iac 1:12


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.


℟. Deo grátias.


 


℟.br. Glória et honóre * Coronásti eum, Dómine.


℟. Glória et honóre * Coronásti eum, Dómine.


℣. Et constituísti eum super ópera mánuum tuárum.


℟. Coronásti eum, Dómine.


℣. Glória Patri, et Fílio, * et Spirítui Sancto.


℟. Glória et honóre * Coronásti eum, Dómine.


 


℣. Posuísti, Dómine, super caput eius.


℟. Corónam de lápide pretióso.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos cónspicis ex nostra infirmitáte defícere: ad amórem tuum nos misericórditer per Sanctórum tuórum exémpla restáura.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In tua iustítia * líbera me, Dómine.


Psalmus 30(2-9) [1]


30:2 In te, Dómine, sperávi, non confúndar in ætérnum: * in iustítia tua líbera me.


30:3 Inclína ad me aurem tuam, * accélera ut éruas me.


30:3 Esto mihi in Deum protectórem, et in domum refúgii: * ut salvum me fácias.


30:4 Quóniam fortitúdo mea, et refúgium meum es tu: * et propter nomen tuum dedúces me, et enútries me.


30:5 Edúces me de láqueo hoc, quem abscondérunt mihi: * quóniam tu es protéctor meus.


30:6 In manus tuas comméndo spíritum meum: * redemísti me, Dómine, Deus veritátis.


30:7 Odísti observántes vanitátes, * supervácue.


30:7 Ego autem in Dómino sperávi: * exsultábo, et lætábor in misericórdia tua.


30:8 Quóniam respexísti humilitátem meam, * salvásti de necessitátibus ánimam meam.


30:9 Nec conclusísti me in mánibus inimíci: * statuísti in loco spatióso pedes meos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(10-19) [2]


30:10 Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:


30:11 Quóniam defécit in dolóre vita mea: * et anni mei in gemítibus.


30:11 Infirmáta est in paupertáte virtus mea: * et ossa mea conturbáta sunt.


30:12 Super omnes inimícos meos factus sum oppróbrium et vicínis meis valde: * et timor notis meis.


30:12 Qui vidébant me, foras fugérunt a me: * oblivióni datus sum, tamquam mórtuus a corde.


30:13 Factus sum tamquam vas pérditum: * quóniam audívi vituperatiónem multórum commorántium in circúitu.


30:14 In eo dum convenírent simul advérsum me, * accípere ánimam meam consiliáti sunt.


30:15 Ego autem in te sperávi, Dómine: * dixi: Deus meus es tu: in mánibus tuis sortes meæ.


30:16 Éripe me de manu inimicórum meórum, * et a persequéntibus me.


30:17 Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.


30:18 Erubéscant ímpii, et deducántur in inférnum: * muta fiant lábia dolósa.


30:19 Quæ loquúntur advérsus iustum iniquitátem: * in supérbia, et in abusióne.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(20-25) [3]


30:20 Quam magna multitúdo dulcédinis tuæ, Dómine, * quam abscondísti timéntibus te.


30:20 Perfecísti eis, qui sperant in te, * in conspéctu filiórum hóminum.


30:21 Abscóndes eos in abscóndito faciéi tuæ * a conturbatióne hóminum.


30:21 Próteges eos in tabernáculo tuo * a contradictióne linguárum.


30:22 Benedíctus Dóminus: * quóniam mirificávit misericórdiam suam mihi in civitáte muníta.


30:23 Ego autem dixi in excéssu mentis meæ: * Proiéctus sum a fácie oculórum tuórum.


30:23 Ídeo exaudísti vocem oratiónis meæ, * dum clamárem ad te.


30:24 Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.


30:25 Viríliter ágite, et confortétur cor vestrum, * omnes, qui sperátis in Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In tua iustítia líbera me, Dómine.






Capitulum Responsorium Versus {ex Commune aut Festo}



Sir 15:3


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.


℟. Deo grátias.


 


℟.br. Posuísti, Dómine, * Super caput eius.


℟. Posuísti, Dómine, * Super caput eius.


℣. Corónam de lápide pretióso.


℟. Super caput eius.


℣. Glória Patri, et Fílio, * et Spirítui Sancto.


℟. Posuísti, Dómine, * Super caput eius.


 


℣. Magna est glória eius in salutári tuo.


℟. Glóriam et magnum decórem impónes super eum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos cónspicis ex nostra infirmitáte defícere: ad amórem tuum nos misericórditer per Sanctórum tuórum exémpla restáura.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Exsultáte, iusti, * et gloriámini, omnes recti corde.


Psalmus 31 [1]


31:1 Beáti quorum remíssæ sunt iniquitátes: * et quorum tecta sunt peccáta.


31:2 Beátus vir, cui non imputávit Dóminus peccátum, * nec est in spíritu eius dolus.


31:3 Quóniam tácui, inveteravérunt ossa mea, * dum clamárem tota die.


31:4 Quóniam die ac nocte graváta est super me manus tua: * convérsus sum in ærúmna mea, dum confígitur spina.


31:5 Delíctum meum cógnitum tibi feci: * et iniustítiam meam non abscóndi.


31:5 Dixi: Confitébor advérsum me iniustítiam meam Dómino: * et tu remisísti impietátem peccáti mei.


31:6 Pro hac orábit ad te omnis sanctus, * in témpore opportúno.


31:6 Verúmtamen in dilúvio aquárum multárum, * ad eum non approximábunt.


31:7 Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.


31:8 Intelléctum tibi dabo, et ínstruam te in via hac, qua gradiéris: * firmábo super te óculos meos.


31:9 Nolíte fíeri sicut equus et mulus, * quibus non est intelléctus.


31:9 In camo et freno maxíllas eórum constrínge, * qui non appróximant ad te.


31:10 Multa flagélla peccatóris, * sperántem autem in Dómino misericórdia circúmdabit.


31:11 Lætámini in Dómino et exsultáte, iusti, * et gloriámini, omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(1-11) [2]


32:1 Exsultáte, iusti, in Dómino: * rectos decet collaudátio.


32:2 Confitémini Dómino in cíthara: * in psaltério decem chordárum psállite illi.


32:3 Cantáte ei cánticum novum: * bene psállite ei in vociferatióne.


32:4 Quia rectum est verbum Dómini, * et ómnia ópera eius in fide.


32:5 Díligit misericórdiam et iudícium: * misericórdia Dómini plena est terra.


32:6 Verbo Dómini cæli firmáti sunt: * et spíritu oris eius omnis virtus eórum.


32:7 Cóngregans sicut in utre aquas maris: * ponens in thesáuris abýssos.


32:8 Tímeat Dóminum omnis terra: * ab eo autem commoveántur omnes inhabitántes orbem.


32:9 Quóniam ipse dixit, et facta sunt: * ipse mandávit, et creáta sunt.


32:10 Dóminus díssipat consília géntium: * réprobat autem cogitatiónes populórum, et réprobat consília príncipum.


32:11 Consílium autem Dómini in ætérnum manet: * cogitatiónes cordis eius in generatióne et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(12-22) [3]


32:12 Beáta gens, cuius est Dóminus, Deus eius: * pópulus, quem elégit in hereditátem sibi.


32:13 De cælo respéxit Dóminus: * vidit omnes fílios hóminum.


32:14 De præparáto habitáculo suo * respéxit super omnes, qui hábitant terram.


32:15 Qui finxit sigillátim corda eórum: * qui intéllegit ómnia ópera eórum.


32:16 Non salvátur rex per multam virtútem: * et gigas non salvábitur in multitúdine virtútis suæ.


32:17 Fallax equus ad salútem: * in abundántia autem virtútis suæ non salvábitur.


32:18 Ecce, óculi Dómini super metuéntes eum: * et in eis, qui sperant super misericórdia eius:


32:19 Ut éruat a morte ánimas eórum: * et alat eos in fame.


32:20 Ánima nostra sústinet Dóminum: * quóniam adiútor et protéctor noster est.


32:21 Quia in eo lætábitur cor nostrum: * et in nómine sancto eius sperávimus.


32:22 Fiat misericórdia tua, Dómine, super nos: * quemádmodum sperávimus in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsultáte, iusti, et gloriámini, omnes recti corde.






Capitulum Responsorium Versus {ex Commune aut Festo}



Sir 39:6


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.


℟. Deo grátias.


 


℟.br. Magna est glória eius * In salutári tuo.


℟. Magna est glória eius * In salutári tuo.


℣. Glóriam et magnum decórem impónes super eum.


℟. In salutári tuo.


℣. Glória Patri, et Fílio, * et Spirítui Sancto.


℟. Magna est glória eius * In salutári tuo.


 


℣. Iustus ut palma florébit.


℟. Sicut cedrus Líbani multiplicábitur.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos cónspicis ex nostra infirmitáte defícere: ad amórem tuum nos misericórditer per Sanctórum tuórum exémpla restáura.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Inclinávit Dóminus * aurem suam mihi.


Psalmus 114 [1]


114:1 Diléxi, quóniam exáudiet Dóminus * vocem oratiónis meæ.


114:2 Quia inclinávit aurem suam mihi: * et in diébus meis invocábo.


114:3 Circumdedérunt me dolóres mortis: * et perícula inférni invenérunt me.


114:3 Tribulatiónem et dolórem invéni: *  et nomen Dómini invocávi.


114:4 O Dómine, líbera ánimam meam: †  miséricors Dóminus, et iustus, * et Deus noster miserétur.


114:6 Custódiens párvulos Dóminus: * humiliátus sum, et liberávit me.


114:7 Convértere, ánima mea, in réquiem tuam: * quia Dóminus benefécit tibi.


114:8 Quia erípuit ánimam meam de morte: † óculos meos a lácrimis, * pedes meos a lapsu.


114:9 Placébo Dómino * in regióne vivórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inclinávit Dóminus aurem suam mihi.






Ant. Vota mea * Dómino reddam coram omni pópulo eius.


Psalmus 115 [2]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo eius: *  pretiósa in conspéctu Dómini mors sanctórum eius:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli eius: *  in átriis domus Dómini, in médio tui, Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vota mea Dómino reddam coram omni pópulo eius.






Ant. Clamávi * et Dóminus exaudívit me.


Psalmus 119 [3]


119:1 Ad Dóminum cum tribulárer clamávi: * et exaudívit me.


119:2 Dómine, líbera ánimam meam a lábiis iníquis, * et a lingua dolósa.


119:3 Quid detur tibi, aut quid apponátur tibi * ad linguam dolósam?


119:4 Sagíttæ poténtis acútæ, * cum carbónibus desolatóriis.


119:5 Heu mihi, quia incolátus meus prolongátus est: † habitávi cum habitántibus Cedar: *  multum íncola fuit ánima mea.


119:7 Cum his, qui odérunt pacem, eram pacíficus: * cum loquébar illis, impugnábant me gratis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamávi et Dóminus exaudívit me.






Ant. Auxílium meum * a Dómino, qui fecit cælum et terram.


Psalmus 120 [4]


120:1 Levávi óculos meos in montes, * unde véniet auxílium mihi.


120:2 Auxílium meum a Dómino, * qui fecit cælum et terram.


120:3 Non det in commotiónem pedem tuum: * neque dormítet qui custódit te.


120:4 Ecce, non dormitábit neque dórmiet, * qui custódit Israël.


120:5 Dóminus custódit te, Dóminus protéctio tua, * super manum déxteram tuam.


120:6 Per diem sol non uret te: * neque luna per noctem.


120:7 Dóminus custódit te ab omni malo: * custódiat ánimam tuam Dóminus.


120:8 Dóminus custódiat intróitum tuum, et éxitum tuum: * ex hoc nunc, et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Auxílium meum a Dómino, qui fecit cælum et terram.






Ant. Lætátus sum * in his, quæ dicta sunt mihi. ‡


Psalmus 121 [5]


121:1  Lætátus sum in his, quæ dicta sunt mihi: * ‡ In domum Dómini íbimus.


121:2 Stantes erant pedes nostri, * in átriis tuis, Ierúsalem.


121:3 Ierúsalem, quæ ædificátur ut cívitas: * cuius participátio eius in idípsum.


121:4 Illuc enim ascendérunt tribus, tribus Dómini: * testimónium Israël ad confiténdum nómini Dómini.


121:5 Quia illic sedérunt sedes in iudício, * sedes super domum David.


121:6 Rogáte quæ ad pacem sunt Ierúsalem: * et abundántia diligéntibus te:


121:7 Fiat pax in virtúte tua: * et abundántia in túrribus tuis.


121:8 Propter fratres meos, et próximos meos, * loquébar pacem de te:


121:9 Propter domum Dómini, Dei nostri, * quæsívi bona tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lætátus sum in his, quæ dicta sunt mihi.






Capitulum Hymnus Versus {ex Commune aut Festo}



Iac 1:12


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.


℟. Deo grátias.


 


Hymnus


Deus tuórum mílitum


Sors, et córona, prǽmium,


Laudes canéntes Mártyris


Absólve nexu críminis.


 


Hic nempe mundi gáudia,


Et blanda fraudum pábula


Imbúta felle députans,


Pervénit ad cæléstia.


 


Pœnas cucúrrit fórtiter,


Et sústulit viríliter,


Fundénsque pro te sánguinem,


Ætérna dona póssidet.


 


Ob hoc precátu súpplici


Te póscimus, piíssime;


In hoc triúmpho Mártyris


Dimítte noxam sérvulis.


 


Laus et perénnis glória


Patri sit, atque Fílio,


Sancto simul Paráclito,


In sempitérna sǽcula.


Amen.


 


℣. Iustus ut palma florébit.


℟. Sicut cedrus Líbani multiplicábitur.






Canticum: Magnificat {Antiphona ex Proprio Sanctorum}



Ant. Qui vult veníre post me, * ábneget semetípsum, et tollat crucem suam, et sequátur me.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui vult veníre post me, ábneget semetípsum, et tollat crucem suam, et sequátur me.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos cónspicis ex nostra infirmitáte defícere: ad amórem tuum nos misericórditer per Sanctórum tuórum exémpla restáura.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Salvum me fac, * Dómine, propter misericórdiam tuam.


Psalmus 6 [1]


6:2 Dómine, ne in furóre tuo árguas me, * neque in ira tua corrípias me.


6:3 Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.


6:4 Et ánima mea turbáta est valde: * sed tu, Dómine, úsquequo?


6:5 Convértere, Dómine, et éripe ánimam meam: * salvum me fac propter misericórdiam tuam.


6:6 Quóniam non est in morte qui memor sit tui: * in inférno autem quis confitébitur tibi?


6:7 Laborávi in gémitu meo, † lavábo per síngulas noctes lectum meum: * lácrimis meis stratum meum rigábo.


6:8 Turbátus est a furóre óculus meus: * inveterávi inter omnes inimícos meos.


6:9 Discédite a me, omnes, qui operámini iniquitátem: * quóniam exaudívit Dóminus vocem fletus mei.


6:10 Exaudívit Dóminus deprecatiónem meam, * Dóminus oratiónem meam suscépit.


6:11 Erubéscant, et conturbéntur veheménter omnes inimíci mei: * convertántur et erubéscant valde velóciter.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(2-10) [2]


7:2 Dómine, Deus meus, in te sperávi: * salvum me fac ex ómnibus persequéntibus me, et líbera me.


7:3 Nequándo rápiat ut leo ánimam meam, * dum non est qui rédimat, neque qui salvum fáciat.


7:4 Dómine, Deus meus, si feci istud, * si est iníquitas in mánibus meis:


7:5 Si réddidi retribuéntibus mihi mala, * décidam mérito ab inimícis meis inánis.


7:6 Persequátur inimícus ánimam meam, † et comprehéndat, et concúlcet in terra vitam meam, * et glóriam meam in púlverem dedúcat.


7:7 Exsúrge, Dómine, in ira tua: * et exaltáre in fínibus inimicórum meórum.


7:7 Et exsúrge, Dómine, Deus meus, in præcépto quod mandásti: *  et synagóga populórum circúmdabit te.


7:8 Et propter hanc in altum regrédere: *  Dóminus iúdicat pópulos.


7:9 Iúdica me, Dómine, secúndum iustítiam meam, * et secúndum innocéntiam meam super me.


7:10 Consumétur nequítia peccatórum, et díriges iustum, * scrutans corda et renes, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(11-18) [3]


7:11 Iustum adiutórium meum a Dómino, * qui salvos facit rectos corde.


7:12 Deus iudex iustus, fortis, et pátiens: * numquid iráscitur per síngulos dies?


7:13 Nisi convérsi fuéritis, gládium suum vibrábit: * arcum suum teténdit, et parávit illum.


7:14 Et in eo parávit vasa mortis: * sagíttas suas ardéntibus effécit.


7:15 Ecce, partúriit iniustítiam: * concépit dolórem, et péperit iniquitátem.


7:16 Lacum apéruit, et effódit eum: * et íncidit in fóveam quam fecit.


7:17 Convertétur dolor eius in caput eius: * et in vérticem ipsíus iníquitas eius descéndet.


7:18 Confitébor Dómino secúndum iustítiam eius: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvum me fac, Dómine, propter misericórdiam tuam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






S. Teresiæ Virginis
III. classis

Tempora: Feria Tertia infra Hebdomadam XVIII post Octavam Pentecostes II. Octobris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Vírginum Dóminum, * Veníte, adorémus.


Ant. Regem Vírginum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Vírginum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Vírginum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Vírginum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Vírginum Dóminum, * Veníte, adorémus.






Hymnus {ex Proprio Sanctorum}



Regis supérni núntia,


Domum patérnam déseris,


Terris, Terésa, bárbaris


Christum datúra aut sánguinem.


 


Sed te manet suávior


Mors, pœna poscit dúlcior:


Divíni amóris cúspide


In vulnus icta cóncides.


 


O caritátis víctima!


Tu corda nostra cóncrema,


Tibíque gentes créditas


Avérni ab igne líbera.


 


Sit laus Patri cum Fílio


Et Spíritu Paráclito,


Tibíque, sancta Trínitas,


Nunc et per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Expúgna, Dómine, * impugnántes me.


Psalmus 34(1-10) [1]


34:1 Iúdica, Dómine, nocéntes me, * expúgna impugnántes me.


34:2 Apprehénde arma et scutum: * et exsúrge in adiutórium mihi.


34:3 Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.


34:4 Confundántur et revereántur, * quæréntes ánimam meam.


34:4 Avertántur retrórsum, et confundántur * cogitántes mihi mala.


34:5 Fiant tamquam pulvis ante fáciem venti: * et Ángelus Dómini coárctans eos.


34:6 Fiat via illórum ténebræ et lúbricum: * et Ángelus Dómini pérsequens eos.


34:7 Quóniam gratis abscondérunt mihi intéritum láquei sui: * supervácue exprobravérunt ánimam meam.


34:8 Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.


34:9 Ánima autem mea exsultábit in Dómino: * et delectábitur super salutári suo.


34:10 Ómnia ossa mea dicent: * Dómine, quis símilis tibi?


34:10 Erípiens ínopem de manu fortiórum eius: * egénum et páuperem a diripiéntibus eum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Expúgna, Dómine, impugnántes me.






Ant. Restítue ánimam meam * a malefáctis eórum, Dómine.


Psalmus 34(11-17) [2]


34:11 Surgéntes testes iníqui, * quæ ignorábam interrogábant me.


34:12 Retribuébant mihi mala pro bonis: * sterilitátem ánimæ meæ.


34:13 Ego autem cum mihi molésti essent, * induébar cilício.


34:13 Humiliábam in ieiúnio ánimam meam: * et orátio mea in sinu meo convertétur.


34:14 Quasi próximum, et quasi fratrem nostrum, sic complacébam: * quasi lugens et contristátus, sic humiliábar.


34:15 Et advérsum me lætáti sunt, et convenérunt: * congregáta sunt super me flagélla, et ignorávi.


34:16 Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.


34:17 Dómine, quando respícies? * restítue ánimam meam a malignitáte eórum, a leónibus únicam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Restítue ánimam meam a malefáctis eórum, Dómine.






Ant. Exsúrge, Dómine, * et inténde iudício meo.


Psalmus 34(18-28) [3]


34:18 Confitébor tibi in ecclésia magna, * in pópulo gravi laudábo te.


34:19 Non supergáudeant mihi qui adversántur mihi iníque: * qui odérunt me gratis et ánnuunt óculis.


34:20 Quóniam mihi quidem pacífice loquebántur: * et in iracúndia terræ loquéntes, dolos cogitábant.


34:21 Et dilatavérunt super me os suum: * dixérunt: Euge, euge, vidérunt óculi nostri.


34:22 Vidísti, Dómine, ne síleas: * Dómine, ne discédas a me.


34:23 Exsúrge et inténde iudício meo: * Deus meus, et Dóminus meus in causam meam.


34:24 Iúdica me secúndum iustítiam tuam, Dómine, Deus meus, * et non supergáudeant mihi.


34:25 Non dicant in córdibus suis: Euge, euge, ánimæ nostræ: * nec dicant: Devorávimus eum.


34:26 Erubéscant et revereántur simul, * qui gratulántur malis meis.


34:26 Induántur confusióne et reveréntia * qui magna loquúntur super me.


34:27 Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.


34:28 Et lingua mea meditábitur iustítiam tuam, * tota die laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, et inténde iudício meo.






Ant. Noli æmulári * in eo qui prosperátur et facit iniquitátem.


Psalmus 36(1-15) [4]


36:1 Noli æmulári in malignántibus: * neque zeláveris faciéntes iniquitátem.


36:2 Quóniam tamquam fænum velóciter aréscent: * et quemádmodum ólera herbárum cito décident.


36:3 Spera in Dómino, et fac bonitátem: * et inhábita terram, et pascéris in divítiis eius.


36:4 Delectáre in Dómino: * et dabit tibi petitiónes cordis tui.


36:5 Revéla Dómino viam tuam, et spera in eo: * et ipse fáciet.


36:6 Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.


36:7 Noli æmulári in eo, qui prosperátur in via sua: * in hómine faciénte iniustítias.


36:8 Désine ab ira, et derelínque furórem: * noli æmulári ut malignéris.


36:9 Quóniam qui malignántur, exterminabúntur: * sustinéntes autem Dóminum, ipsi hereditábunt terram.


36:10 Et adhuc pusíllum, et non erit peccátor: * et quæres locum eius et non invénies.


36:11 Mansuéti autem hereditábunt terram: * et delectabúntur in multitúdine pacis.


36:12 Observábit peccátor iustum: * et stridébit super eum déntibus suis.


36:13 Dóminus autem irridébit eum: * quóniam próspicit quod véniet dies eius.


36:14 Gládium evaginavérunt peccatóres: * intendérunt arcum suum,


36:14 Ut deíciant páuperem et ínopem: * ut trucídent rectos corde.


36:15 Gládius eórum intret in corda ipsórum: * et arcus eórum confringátur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Noli æmulári in eo qui prosperátur et facit iniquitátem.






Ant. Brácchia peccatórum * conteréntur, confírmat autem iustos Dóminus.


Psalmus 36(16-29) [5]


36:16 Mélius est módicum iusto, * super divítias peccatórum multas.


36:17 Quóniam brácchia peccatórum conteréntur: * confírmat autem iustos Dóminus.


36:18 Novit Dóminus dies immaculatórum: * et heréditas eórum in ætérnum erit.


36:19 Non confundéntur in témpore malo, et in diébus famis saturabúntur: * quia peccatóres períbunt.


36:20 Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.


36:21 Mutuábitur peccátor, et non solvet: * iustus autem miserétur et tríbuet.


36:22 Quia benedicéntes ei hereditábunt terram: * maledicéntes autem ei disperíbunt.


36:23 Apud Dóminum gressus hóminis dirigéntur: * et viam eius volet.


36:24 Cum cecíderit non collidétur: * quia Dóminus suppónit manum suam.


36:25 Iúnior fui, étenim sénui: * et non vidi iustum derelíctum, nec semen eius quærens panem.


36:26 Tota die miserétur et cómmodat: * et semen illíus in benedictióne erit.


36:27 Declína a malo, et fac bonum: * et inhábita in sǽculum sǽculi.


36:28 Quia Dóminus amat iudícium, et non derelínquet sanctos suos: * in ætérnum conservabúntur.


36:28 Iniústi puniéntur: * et semen impiórum períbit.


36:29 Iusti autem hereditábunt terram: * et inhabitábunt in sǽculum sǽculi super eam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Brácchia peccatórum conteréntur, confírmat autem iustos Dóminus.






Ant. Custódi innocéntiam * et vide æquitátem.


Psalmus 36(30-40) [6]


36:30 Os iusti meditábitur sapiéntiam, * et lingua eius loquétur iudícium.


36:31 Lex Dei eius in corde ipsíus, * et non supplantabúntur gressus eius.


36:32 Consíderat peccátor iustum: * et quærit mortificáre eum.


36:33 Dóminus autem non derelínquet eum in mánibus eius: * nec damnábit eum, cum iudicábitur illi.


36:34 Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.


36:35 Vidi ímpium superexaltátum, * et elevátum sicut cedros Líbani.


36:36 Et transívi, et ecce non erat: * et quæsívi eum, et non est invéntus locus eius.


36:37 Custódi innocéntiam, et vide æquitátem: * quóniam sunt relíquiæ hómini pacífico.


36:38 Iniústi autem disperíbunt simul: * relíquiæ impiórum interíbunt.


36:39 Salus autem iustórum a Dómino: * et protéctor eórum in témpore tribulatiónis.


36:40 Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Custódi innocéntiam et vide æquitátem.






Ant. Ne in ira tua * corrípias me, Dómine.


Psalmus 37(2-11) [7]


37:2 Dómine, ne in furóre tuo árguas me, * neque in ira tua corrípias me.


37:3 Quóniam sagíttæ tuæ infíxæ sunt mihi: * et confirmásti super me manum tuam.


37:4 Non est sánitas in carne mea a fácie iræ tuæ: * non est pax óssibus meis a fácie peccatórum meórum.


37:5 Quóniam iniquitátes meæ supergréssæ sunt caput meum: * et sicut onus grave gravátæ sunt super me.


37:6 Putruérunt et corrúptæ sunt cicatríces meæ, * a fácie insipiéntiæ meæ.


37:7 Miser factus sum, et curvátus sum usque in finem: * tota die contristátus ingrediébar.


37:8 Quóniam lumbi mei impléti sunt illusiónibus: * et non est sánitas in carne mea.


37:9 Afflíctus sum, et humiliátus sum nimis: * rugiébam a gémitu cordis mei.


37:10 Dómine, ante te omne desidérium meum: * et gémitus meus a te non est abscónditus.


37:11 Cor meum conturbátum est, derelíquit me virtus mea: * et lumen oculórum meórum, et ipsum non est mecum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne in ira tua corrípias me, Dómine.






Ant. Inténde in adiutórium meum, * Dómine, virtus salútis meæ.


Psalmus 37(12-23) [8]


37:12 Amíci mei, et próximi mei * advérsum me appropinquavérunt, et stetérunt.


37:12 Et qui iuxta me erant, de longe stetérunt: * et vim faciébant qui quærébant ánimam meam.


37:13 Et qui inquirébant mala mihi, locúti sunt vanitátes: * et dolos tota die meditabántur.


37:14 Ego autem tamquam surdus non audiébam: * et sicut mutus non apériens os suum.


37:15 Et factus sum sicut homo non áudiens: * et non habens in ore suo redargutiónes.


37:16 Quóniam in te, Dómine, sperávi: * tu exáudies me, Dómine, Deus meus.


37:17 Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.


37:18 Quóniam ego in flagélla parátus sum: * et dolor meus in conspéctu meo semper.


37:19 Quóniam iniquitátem meam annuntiábo: * et cogitábo pro peccáto meo.


37:20 Inimíci autem mei vivunt, et confirmáti sunt super me: * et multiplicáti sunt qui odérunt me iníque.


37:21 Qui retríbuunt mala pro bonis, detrahébant mihi: * quóniam sequébar bonitátem.


37:22 Ne derelínquas me, Dómine, Deus meus: * ne discésseris a me.


37:23 Inténde in adiutórium meum, * Dómine, Deus, salútis meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde in adiutórium meum, Dómine, virtus salútis meæ.






Ant. Ámove, Dómine, * a me plagas tuas.


Psalmus 38 [9]


38:2 Dixi: Custódiam vias meas: * ut non delínquam in lingua mea.


38:2 Pósui ori meo custódiam, * cum consísteret peccátor advérsum me.


38:3 Obmútui, et humiliátus sum, et sílui a bonis: * et dolor meus renovátus est.


38:4 Concáluit cor meum intra me: * et in meditatióne mea exardéscet ignis.


38:5 Locútus sum in lingua mea: * Notum fac mihi, Dómine, finem meum.


38:5 Et númerum diérum meórum quis est: * ut sciam quid desit mihi.


38:6 Ecce mensurábiles posuísti dies meos: * et substántia mea tamquam níhilum ante te.


38:6 Verúmtamen univérsa vánitas, * omnis homo vivens.


38:7 Verúmtamen in imágine pertránsit homo: * sed et frustra conturbátur.


38:7 Thesaurízat: * et ignórat cui congregábit ea.


38:8 Et nunc quæ est exspectátio mea? Nonne Dóminus? * Et substántia mea apud te est.


38:9 Ab ómnibus iniquitátibus meis érue me: * oppróbrium insipiénti dedísti me.


38:10 Obmútui, et non apérui os meum, quóniam tu fecísti: * ámove a me plagas tuas.


38:12 A fortitúdine manus tuæ ego deféci in increpatiónibus: * propter iniquitátem corripuísti hóminem.


38:12 Et tabéscere fecísti sicut aráneam ánimam eius: * verúmtamen vane conturbátur omnis homo.


38:13 Exáudi oratiónem meam, Dómine, et deprecatiónem meam: * áuribus pércipe lácrimas meas.


38:13 Ne síleas: quóniam ádvena ego sum apud te, et peregrínus, * sicut omnes patres mei.


38:14 Remítte mihi, ut refrígerer priúsquam ábeam, * et ámplius non ero.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ámove, Dómine, a me plagas tuas.






℣. Deus, ne síleas a me, remítte mihi.


℟. Quóniam íncola ego sum apud te et peregrínus.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro primo Machabæórum


1 Mac 5:1-5


1 Et factum est, ut audiérunt gentes in circúitu quia ædificátum est altáre et sanctuárium sicut prius, irátæ sunt valde:


2 Et cogitábant tóllere genus Iacob, qui erant inter eos, et cœpérunt occídere de pópulo, et pérsequi.


3 Et debellábat Iudas fílios Esau in Idumǽa, et eos qui erant in Acrabatháne, quia circumsedébant Israëlítas, et percússit eos plaga magna,


4 Et recordátus est malítiam filiórum Bean, qui erant pópulo in láqueum et in scándalum, insidiántes ei in via.


5 Et conclúsi sunt ab eo in túrribus, et applícuit ad eos, et anathematizávit eos et incéndit turres eórum igni cum ómnibus qui in eis erant.


℣. Tu autem, Dómine, miserére nobis.


℟. Deo grátias.


 


℟. Hic est fratrum amátor et pópuli Israël:


* Hic est, qui multum orat pro pópulo et univérsa sancta civitáte Ierúsalem.


℣. Vir iste in pópulo suo mitíssimus appáruit.


℟. Hic est, qui multum orat pro pópulo et univérsa sancta civitáte Ierúsalem.






℣. Iube, Dómine, benedícere.


Benedictio. Cuius festum cólimus, ipsa intercédat pro nobis ad Dóminum.


℟. Amen.


 


Lectio 2


1 Mac 5:6-9


6 Et transívit ad fílios Ammon, et invénit manum fortem, et pópulum copiósum, et Timótheum ducem ipsórum:


7 Et commísit cum eis prǽlia multa, et contríti sunt in conspéctu eórum, et percússit eos:


8 Et cepit Gazer civitátem et fílias eius, et revérsus est in Iudǽam.


9 Et congregátæ sunt gentes quæ sunt in Gálaad, advérsus Israëlítas, qui erant in fínibus eórum, ut tóllerent eos. Et fugérunt in Dátheman munitiónem.


1 Mac 5:10-13


10 Et misérunt lítteras ad Iudam et fratres eius, dicéntes: Congregátæ sunt advérsum nos gentes per circúitum, ut nos áuferant,


11 Et parant veníre et occupáre munitiónem, in quam confúgimus: et Timótheus est dux exércitus eórum;


12 Nunc ergo veni, et éripe nos de mánibus eórum, quia cécidit multitúdo de nobis.


13 Et omnes fratres nostri, qui erant in locis Tubin, interfécti sunt, et captívas duxérunt uxóres eórum, et natos, et spólia, et peremérunt illic fere mille viros.


℣. Tu autem, Dómine, miserére nobis.


℟. Deo grátias.


 


℟. Aperi óculos tuos, Dómine, et vide afflictiónem nostram: circumdedérunt nos gentes ad puniéndum nos:


* Sed tu, Dómine, exténde brácchium tuum, et líbera ánimas nostras.


℣. Afflíge oppriméntes nos et contuméliam faciéntes in supérbiam; et custódi partem tuam.


℟. Sed tu, Dómine, exténde brácchium tuum, et líbera ánimas nostras.


℣. Glória Patri, et Fílio, * et Spirítui Sancto.


℟. Sed tu, Dómine, exténde brácchium tuum, et líbera ánimas nostras.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Terésia, piis nobilibúsque paréntibus Abulæ in Hispánia nata, adhuc puéllula, martýrii cupiditáte incénsa, domo aufúgiens, Africam pétere tentávit. Domum redúcta, post matris óbitum, cum patrocínio beátæ Vírginis se totam commisísset, vicénnis moniálium sanctæ Maríæ de Monte Carmélo régulam proféssa est. De animárum salúte sollícita, plúrimis exstrúctis monastériis, véterem Carmelitárum régulam muliéribus et viris observándam propósuit. Pro infidélibus atque hæréticis voluntários próprii córporis cruciátus Deo iúgiter offerébat, et divíno ǽstuans amóre, cum máxime árduum votum emisísset efficiéndi semper id, quod perféctius esse intellégeret, ab Angelo méruit igníto iáculo sibi præcórdia transverberári. Multa cæléstis sapiéntiæ documénta conscrípsit, múltaque verbo et exémplo dócuit, illud in ore sæpe habens: Dómine, aut pati aut mori. Virtútibus, prophetíæ dono aliísque charismátibus clara, Albæ puríssimam ánimam Deo réddidit, anno millésimo quingentésimo octogésimo secúndo, ætátis suæ sexagésimo séptimo, idibus octóbris.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Exáudi nos, Deus, salutáris noster: ut sicut de beátæ Terésiæ Vírginis tuæ festivitáte gaudémus; ita cæléstis eius doctrínæ pábulo nutriámur, et piæ devotiónis erudiámur afféctu.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Cantáte * Dómino et benedícite nómini eius.


Psalmus 95 [1]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cantáte Dómino et benedícite nómini eius.






Ant. Salutáre vultus mei, * Deus meus.


Psalmus 42 [2]


42:1 Iúdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat iuventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salutáre vultus mei, Deus meus.






Ant. Illúmina, Dómine, * vultum tuum super nos.


Psalmus 66 [3]


66:2 Deus misereátur nostri, et benedícat nobis: * illúminet vultum suum super nos, et misereátur nostri.


66:3 Ut cognoscámus in terra viam tuam, * in ómnibus géntibus salutáre tuum.


66:4 Confiteántur tibi pópuli, Deus: * confiteántur tibi pópuli omnes.


66:5 Læténtur et exsúltent gentes: * quóniam iúdicas pópulos in æquitáte, et gentes in terra dírigis.


66:6 Confiteántur tibi pópuli, Deus, confiteántur tibi pópuli omnes: *  terra dedit fructum suum.


66:7 Benedícat nos Deus, Deus noster,  benedícat nos Deus: * et métuant eum omnes fines terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illúmina, Dómine, vultum tuum super nos.






Ant. Exaltáte * Regem sæculórum in opéribus vestris.


Canticum Tobiæ [4]


Tob. 13:1-11


13:1 Magnus es, Dómine, in ætérnum, * et in ómnia sǽcula regnum tuum:


13:2 Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.


13:3 Confitémini Dómino, fílii Israël, * et in conspéctu géntium laudáte eum:


13:4 Quóniam ídeo dispérsit vos inter gentes, quæ ignórant eum, * ut vos enarrétis mirabília eius,


13:5 Et faciátis scire eos, * quia non est álius Deus omnípotens præter eum.


13:6 Ipse castigávit nos propter iniquitátes nostras: * et ipse salvábit nos propter misericórdiam suam.


13:7 Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.


13:8 Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.


13:9 Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:


13:10 Ego autem, et ánima mea * in eo lætábimur.


13:11 Benedícite Dóminum, omnes elécti eius: * ágite dies lætítiæ, et confitémini illi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Regem sæculórum in opéribus vestris.






Ant. Laudáte * nomen Dómini, qui statis in domo Dómini.


Psalmus 134 [5]


134:1 Laudáte nomen Dómini, * laudáte, servi, Dóminum.


134:2 Qui statis in domo Dómini, * in átriis domus Dei nostri.


134:3 Laudáte Dóminum, quia bonus Dóminus: * psállite nómini eius, quóniam suáve.


134:4 Quóniam Iacob elégit sibi Dóminus, * Israël in possessiónem sibi.


134:5 Quia ego cognóvi quod magnus est Dóminus, * et Deus noster præ ómnibus diis.


134:6 Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.


134:7 Edúcens nubes ab extrémo terræ: * fúlgura in plúviam fecit.


134:8 Qui prodúcit ventos de thesáuris suis: * qui percússit primogénita Ægýpti ab hómine usque ad pecus.


134:9 Et misit signa, et prodígia in médio tui, Ægýpte: * in Pharaónem, et in omnes servos eius.


134:10 Qui percússit gentes multas: * et occídit reges fortes:


134:11 Sehon, regem Amorrhæórum, et Og, regem Basan, * et ómnia regna Chánaan.


134:12 Et dedit terram eórum hereditátem, * hereditátem Israël, pópulo suo.


134:13 Dómine, nomen tuum in ætérnum: * Dómine, memoriále tuum in generatiónem et generatiónem.


134:14 Quia iudicábit Dóminus pópulum suum: * et in servis suis deprecábitur.


134:15 Simulácra géntium argéntum, et aurum, * ópera mánuum hóminum.


134:16 Os habent, et non loquéntur: * óculos habent, et non vidébunt.


134:17 Aures habent, et non áudient: * neque enim est spíritus in ore ipsórum.


134:18 Símiles illis fiant qui fáciunt ea: * et omnes qui confídunt in eis.


134:19 Domus Israël, benedícite Dómino: * domus Aaron, benedícite Dómino.


134:20 Domus Levi, benedícite Dómino: * qui timétis Dóminum, benedícite Dómino.


134:21 Benedíctus Dóminus ex Sion, * qui hábitat in Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte nomen Dómini, qui statis in domo Dómini.






Capitulum Hymnus Versus {ex Proprio Sanctorum}



2 Cor 10:17-18


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.


℟. Deo grátias.


 


Hymnus


Hæc est dies, qua cándidæ


Instar colúmbæ, cǽlitum


Ad sacra templa spíritus


Se tránstulit Terésiæ.


 


Sponsíque voces áudiit:


Veni, soror, de vértice


Carméli ad Agni núptias;


Veni ad corónam glóriæ.


 


Te, Sponse Iesu Vírginum,


Beáti adórent órdines,


Et nuptiáli cántico


Laudent per omne sǽculum.


Amen.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Canticum: Benedictus {Antiphona ex Proprio Sanctorum}



Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Exáudi nos, Deus, salutáris noster: ut sicut de beátæ Terésiæ Vírginis tuæ festivitáte gaudémus; ita cæléstis eius doctrínæ pábulo nutriámur, et piæ devotiónis erudiámur afféctu.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Deus meus * in te confído non erubéscam.


Psalmus 24(1-7) [1]


24:1 Ad te, Dómine, levávi ánimam meam: * Deus meus, in te confído, non erubéscam.


24:3 Neque irrídeant me inimíci mei: * étenim univérsi, qui sústinent te, non confundéntur.


24:4 Confundántur omnes iníqua agéntes * supervácue.


24:4 Vias tuas, Dómine, demónstra mihi: * et sémitas tuas édoce me.


24:5 Dírige me in veritáte tua, et doce me: * quia tu es, Deus, salvátor meus, et te sustínui tota die.


24:6 Reminíscere miseratiónum tuárum, Dómine, * et misericordiárum tuárum, quæ a sǽculo sunt.


24:7 Delícta iuventútis meæ, * et ignorántias meas ne memíneris.


24:7 Secúndum misericórdiam tuam meménto mei tu: * propter bonitátem tuam, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(8-14) [2]


24:8 Dulcis et rectus Dóminus: * propter hoc legem dabit delinquéntibus in via.


24:9 Díriget mansuétos in iudício: * docébit mites vias suas.


24:10 Univérsæ viæ Dómini, misericórdia et véritas, * requiréntibus testaméntum eius et testimónia eius.


24:11 Propter nomen tuum, Dómine, propitiáberis peccáto meo: * multum est enim.


24:12 Quis est homo qui timet Dóminum? * legem státuit ei in via, quam elégit.


24:13 Ánima eius in bonis demorábitur: * et semen eius hereditábit terram.


24:14 Firmaméntum est Dóminus timéntibus eum: * et testaméntum ipsíus ut manifestétur illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(15-22) [3]


24:15 Óculi mei semper ad Dóminum: * quóniam ipse evéllet de láqueo pedes meos.


24:16 Réspice in me, et miserére mei: * quia únicus et pauper sum ego.


24:17 Tribulatiónes cordis mei multiplicátæ sunt: * de necessitátibus meis érue me.


24:18 Vide humilitátem meam, et labórem meum: * et dimítte univérsa delícta mea.


24:19 Réspice inimícos meos quóniam multiplicáti sunt, * et ódio iníquo odérunt me.


24:20 Custódi ánimam meam, et érue me: * non erubéscam quóniam sperávi in te.


24:21 Innocéntes et recti adhæsérunt mihi: * quia sustínui te.


24:22 Líbera, Deus, Israël, * ex ómnibus tribulatiónibus suis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus in te confído non erubéscam.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Décimo séptimo Kaléndas Novémbris Luna undevicésima Anno Dómini 2030


 


Sanctæ Hedwígis Víduæ, Polonórum Ducíssæ, quæ prídie huius diéi obdormívit in Dómino.


In monastério Dervénsi, in Gállia, sancti Berchárii, Abbátis et Mártyris.


In Africa sanctórum Mártyrum ducentórum septuagínta, páriter coronatórum.


Ibídem sanctórum Martiniáni et Saturiáni, cum duóbus eórum frátribus; qui, témpore Wandálicæ persecutiónis, sub Rege Ariáno Genseríco, cum servi essent cuiúsdam Wándali, et a sancta Máxima Vírgine, ipsórum consérva, ad Christi fidem convérsi fuíssent, omnes ab hærético illórum dómino, pro constántia fídei cathólicæ, primum nodósis fústibus cæsi sunt et usque ad ossa laniáti. Sed, cum talia multo témpore pateréntur, et sequénti die nihilóminus redderéntur semper incólumes, exsílio tandem relegántur; ubi, cum multos barbarórum ad Christi convertíssent fidem, et a Románo Pontífice Presbýterum aliósque minístros, qui eos baptizárent, obtinuíssent, novíssime, vinctis pédibus post terga curréntium quadrigárum, inter spinósa loca silvárum iussi sunt páriter interíre. Máxima vero, post multos superátos agónes divínitus liberáta, in monastério, multárum Vírginum Mater, sancto fine quiévit.


Item sanctórum Saturníni, Nérei et aliórum trecentórum sexagínta quinque Mártyrum.


Colóniæ Agrippínæ sancti Elíphii Mártyris, sub Iuliáno Apóstata.


In território Bituricénsi sancti Ambrósii, Epíscopi Caturcénsis.


Mogúntiæ sancti Lulli, Epíscopi et Confessóris.


Tréviris sancti Florentíni Epíscopi.


Apud Arbónam, in Germánia, sancti Galli Abbátis, qui fuit discípulus beáti Columbáni.


Muri, in Lucánia, sancti Gerárdi Maiélla Confessóris, Láici proféssi Congregatiónis a sanctíssimo Redemptóre nuncupátæ, quem, miráculis clarum, Pius Décimus, Póntifex Máximus, Sanctórum albo accénsuit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Respéxit me * et exaudívit deprecatiónem meam Dóminus.


Psalmus 39(2-9) [1]


39:2 Exspéctans exspectávi Dóminum, * et inténdit mihi.


39:3 Et exaudívit preces meas: * et edúxit me de lacu misériæ, et de luto fæcis.


39:3 Et státuit super petram pedes meos: * et diréxit gressus meos.


39:4 Et immísit in os meum cánticum novum, * carmen Deo nostro.


39:4 Vidébunt multi, et timébunt: * et sperábunt in Dómino.


39:5 Beátus vir, cuius est nomen Dómini spes eius: * et non respéxit in vanitátes et insánias falsas.


39:6 Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.


39:6 Annuntiávi et locútus sum: * multiplicáti sunt super númerum.


39:7 Sacrifícium et oblatiónem noluísti: * aures autem perfecísti mihi.


39:7 Holocáustum et pro peccáto non postulásti: * tunc dixi: Ecce, vénio.


39:8 In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(10-14) [2]


39:10 Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.


39:11 Iustítiam tuam non abscóndi in corde meo: * veritátem tuam et salutáre tuum dixi.


39:11 Non abscóndi misericórdiam tuam et veritátem tuam * a concílio multo.


39:12 Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.


39:13 Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.


39:13 Multiplicátæ sunt super capíllos cápitis mei: * et cor meum derelíquit me.


39:14 Compláceat tibi, Dómine, ut éruas me: * Dómine, ad adiuvándum me réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(15-18) [3]


39:15 Confundántur et revereántur simul, qui quærunt ánimam meam, * ut áuferant eam.


39:15 Convertántur retrórsum, et revereántur, * qui volunt mihi mala.


39:16 Ferant conféstim confusiónem suam, * qui dicunt mihi: Euge, euge.


39:17 Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.


39:18 Ego autem mendícus sum, et pauper: * Dóminus sollícitus est mei.


39:18 Adiútor meus, et protéctor meus tu es: * Deus meus, ne tardáveris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Respéxit me et exaudívit deprecatiónem meam Dóminus.






Capitulum Responsorium Versus {ex Proprio Sanctorum}



2 Cor 10:17-18


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.


℟. Deo grátias.


 


℟.br. Spécie tua * Et pulchritúdine tua.


℟. Spécie tua * Et pulchritúdine tua.


℣. Inténde, próspere procéde, et regna.


℟. Et pulchritúdine tua.


℣. Glória Patri, et Fílio, * et Spirítui Sancto.


℟. Spécie tua * Et pulchritúdine tua.


 


℣. Adiuvábit eam Deus vultu suo.


℟. Deus in médio eius, non commovébitur.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Exáudi nos, Deus, salutáris noster: ut sicut de beátæ Terésiæ Vírginis tuæ festivitáte gaudémus; ita cæléstis eius doctrínæ pábulo nutriámur, et piæ devotiónis erudiámur afféctu.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Suscepísti me, Dómine: * et confirmásti me in conspéctu tuo.


Psalmus 40 [1]


40:2 Beátus qui intéllegit super egénum, et páuperem: * in die mala liberábit eum Dóminus.


40:3 Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.


40:4 Dóminus opem ferat illi super lectum dolóris eius: * univérsum stratum eius versásti in infirmitáte eius.


40:5 Ego dixi: Dómine, miserére mei: * sana ánimam meam, quia peccávi tibi.


40:6 Inimíci mei dixérunt mala mihi: * Quando moriétur, et períbit nomen eius?


40:7 Et si ingrediebátur ut vidéret, vana loquebátur: * cor eius congregávit iniquitátem sibi.


40:7 Egrediebátur foras, * et loquebátur in idípsum.


40:8 Advérsum me susurrábant omnes inimíci mei: * advérsum me cogitábant mala mihi.


40:9 Verbum iníquum constituérunt advérsum me: * Numquid qui dormit non adíciet ut resúrgat?


40:10 Étenim homo pacis meæ, in quo sperávi: * qui edébat panes meos, magnificávit super me supplantatiónem.


40:11 Tu autem, Dómine, miserére mei, et resúscita me: * et retríbuam eis.


40:12 In hoc cognóvi quóniam voluísti me: * quóniam non gaudébit inimícus meus super me.


40:13 Me autem propter innocéntiam suscepísti: * et confirmásti me in conspéctu tuo in ætérnum.


40:14 Benedíctus Dóminus, Deus Israël, a sǽculo et usque in sǽculum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(2-6) [2]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(7-12) [3]


41:7 Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum eius.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscepísti me, Dómine: et confirmásti me in conspéctu tuo.






Capitulum Responsorium Versus {ex Commune aut Festo}



2 Cor 11:2


Æmulor enim vos Dei æmulatióne. Despóndi enim vos uni viro vírginem castam exhibére Christo.


℟. Deo grátias.


 


℟.br. Adiuvábit eam * Deus vultu suo.


℟. Adiuvábit eam * Deus vultu suo.


℣. Deus in médio eius, non commovébitur.


℟. Deus vultu suo.


℣. Glória Patri, et Fílio, * et Spirítui Sancto.


℟. Adiuvábit eam * Deus vultu suo.


 


℣. Elégit eam Deus, et præelégit eam.


℟. In tabernáculo suo habitáre facit eam.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Exáudi nos, Deus, salutáris noster: ut sicut de beátæ Terésiæ Vírginis tuæ festivitáte gaudémus; ita cæléstis eius doctrínæ pábulo nutriámur, et piæ devotiónis erudiámur afféctu.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Salvásti nos, * Dómine, et in nómine tuo confitébimur in sǽcula.


Psalmus 43(2-9) [1]


43:2 Deus áuribus nostris audívimus: * patres nostri annuntiavérunt nobis.


43:2 Opus, quod operátus es in diébus eórum, * et in diébus antíquis.


43:3 Manus tua gentes dispérdidit, et plantásti eos: * afflixísti pópulos, et expulísti eos.


43:4 Nec enim in gládio suo possedérunt terram, * et brácchium eórum non salvávit eos:


43:4 Sed déxtera tua, et brácchium tuum, et illuminátio vultus tui: * quóniam complacuísti in eis.


43:5 Tu es ipse Rex meus et Deus meus: * qui mandas salútes Iacob.


43:6 In te inimícos nostros ventilábimus cornu: * et in nómine tuo spernémus insurgéntes in nobis.


43:7 Non enim in arcu meo sperábo: * et gládius meus non salvábit me.


43:8 Salvásti enim nos de affligéntibus nos: * et odiéntes nos confudísti.


43:9 In Deo laudábimur tota die: * et in nómine tuo confitébimur in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(10-20) [2]


43:10 Nunc autem repulísti et confudísti nos: * et non egrediéris, Deus, in virtútibus nostris.


43:11 Avertísti nos retrórsum post inimícos nostros: * et qui odérunt nos, diripiébant sibi.


43:12 Dedísti nos tamquam oves escárum: * et in géntibus dispersísti nos.


43:13 Vendidísti pópulum tuum sine prétio: * et non fuit multitúdo in commutatiónibus eórum.


43:14 Posuísti nos oppróbrium vicínis nostris, * subsannatiónem et derísum his, qui sunt in circúitu nostro.


43:15 Posuísti nos in similitúdinem géntibus: * commotiónem cápitis in pópulis.


43:16 Tota die verecúndia mea contra me est, * et confúsio faciéi meæ coopéruit me.


43:17 A voce exprobrántis, et obloquéntis: * a fácie inimíci, et persequéntis.


43:18 Hæc ómnia venérunt super nos, nec oblíti sumus te: * et iníque non égimus in testaménto tuo.


43:19 Et non recéssit retro cor nostrum: * et declinásti sémitas nostras a via tua:


43:20 Quóniam humiliásti nos in loco afflictiónis, * et coopéruit nos umbra mortis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(21-26) [3]


43:21 Si oblíti sumus nomen Dei nostri, * et si expándimus manus nostras ad deum aliénum:


43:22 Nonne Deus requíret ista? * ipse enim novit abscóndita cordis.


43:22 Quóniam propter te mortificámur tota die: * æstimáti sumus sicut oves occisiónis.


43:23 Exsúrge, quare obdórmis, Dómine? * exsúrge, et ne repéllas in finem.


43:24 Quare fáciem tuam avértis, * oblivísceris inópiæ nostræ, et tribulatiónis nostræ?


43:25 Quóniam humiliáta est in púlvere ánima nostra: * conglutinátus est in terra venter noster.


43:26 Exsúrge, Dómine, ádiuva nos: * et rédime nos propter nomen tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvásti nos, Dómine, et in nómine tuo confitébimur in sǽcula.






Capitulum Responsorium Versus {ex Commune aut Festo}



Sap 4:1


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.


℟. Deo grátias.


 


℟.br. Elégit eam Deus, * Et præelégit eam.


℟. Elégit eam Deus, * Et præelégit eam.


℣. In tabernáculo suo habitáre facit eam.


℟. Et præelégit eam.


℣. Glória Patri, et Fílio, * et Spirítui Sancto.


℟. Elégit eam Deus, * Et præelégit eam.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Exáudi nos, Deus, salutáris noster: ut sicut de beátæ Terésiæ Vírginis tuæ festivitáte gaudémus; ita cæléstis eius doctrínæ pábulo nutriámur, et piæ devotiónis erudiámur afféctu.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Qui hábitas in cælis, * miserére nobis.


Psalmus 122 [1]


122:1 Ad te levávi óculos meos, * qui hábitas in cælis.


122:2 Ecce, sicut óculi servórum * in mánibus dominórum suórum,


122:2 Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.


122:3 Miserére nostri, Dómine, miserére nostri: * quia multum repléti sumus despectióne:


122:4 Quia multum repléta est ánima nostra: * oppróbrium abundántibus, et despéctio supérbis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui hábitas in cælis, miserére nobis.






Ant. Adiutórium nostrum * in nómine Dómini.


Psalmus 123 [2]


123:1 Nisi quia Dóminus erat in nobis, dicat nunc Israël: *  nisi quia Dóminus erat in nobis,


123:2 Cum exsúrgerent hómines in nos, *  forte vivos deglutíssent nos:


123:3 Cum irascerétur furor eórum in nos, *  fórsitan aqua absorbuísset nos.


123:5 Torréntem pertransívit ánima nostra: * fórsitan pertransísset ánima nostra aquam intolerábilem.


123:6 Benedíctus Dóminus * qui non dedit nos in captiónem déntibus eórum.


123:7 Ánima nostra sicut passer erépta est * de láqueo venántium:


123:7 Láqueus contrítus est, * et nos liberáti sumus.


123:8 Adiutórium nostrum in nómine Dómini, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiutórium nostrum in nómine Dómini.






Ant. In circúitu pópuli sui * Dóminus, ex hoc nunc et usque in sǽculum.


Psalmus 124 [3]


124:1 Qui confídunt in Dómino, sicut mons Sion: * non commovébitur in ætérnum, qui hábitat  in Ierúsalem.


124:2 Montes in circúitu eius: † et Dóminus in circúitu pópuli sui, * ex hoc nunc et usque in sǽculum.


124:3 Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.


124:4 Bénefac, Dómine, bonis, * et rectis corde.


124:5 Declinántes autem in obligatiónes addúcet Dóminus cum operántibus iniquitátem: * pax super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In circúitu pópuli sui Dóminus, ex hoc nunc et usque in sǽculum.






Ant. Magnificávit Dóminus * fácere nobíscum: facti sumus lætántes.


Psalmus 125 [4]


125:1 In converténdo Dóminus captivitátem Sion: * facti sumus sicut consoláti:


125:2 Tunc replétum est gáudio os nostrum: * et lingua nostra exsultatióne.


125:2 Tunc dicent inter gentes: * Magnificávit Dóminus fácere cum eis.


125:3 Magnificávit Dóminus fácere nobíscum: * facti sumus lætántes.


125:4 Convérte, Dómine, captivitátem nostram, * sicut torrens in Austro.


125:5 Qui séminant in lácrimis, * in exsultatióne metent.


125:6 Eúntes ibant et flebant, * mitténtes sémina sua.


125:6 Veniéntes autem vénient cum exsultatióne, * portántes manípulos suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnificávit Dóminus fácere nobíscum: facti sumus lætántes.






Ant. Dóminus ædíficet * nobis domum, et custódiat civitátem.


Psalmus 126 [5]


126:1 Nisi Dóminus ædificáverit domum, * in vanum laboravérunt qui ædíficant eam.


126:1 Nisi Dóminus custodíerit civitátem, * frustra vígilat qui custódit eam.


126:2 Vanum est vobis ante lucem súrgere: * súrgite postquam sedéritis, qui manducátis panem dolóris.


126:2 Cum déderit diléctis suis somnum: *  ecce heréditas Dómini fílii: merces, fructus ventris.


126:4 Sicut sagíttæ in manu poténtis: * ita fílii excussórum.


126:5 Beátus vir, qui implévit desidérium suum ex ipsis: * non confundétur cum loquétur inimícis suis in porta.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus ædíficet nobis domum, et custódiat civitátem.






Capitulum Hymnus Versus {ex Proprio Sanctorum}



2 Cor 10:17-18


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.


℟. Deo grátias.


 


Hymnus


Regis supérni núntia,


Domum patérnam déseris,


Terris, Terésa, bárbaris


Christum datúra aut sánguinem.


 


Sed te manet suávior


Mors, pœna poscit dúlcior:


Divíni amóris cúspide


In vulnus icta cóncides.


 


O caritátis víctima!


Tu corda nostra cóncrema,


Tibíque gentes créditas


Avérni ab igne líbera.


 


Sit laus Patri cum Fílio


Et Spíritu Paráclito,


Tibíque, sancta Trínitas,


Nunc et per omne sǽculum.


Amen.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Canticum: Magnificat {Antiphona ex Proprio Sanctorum}



Ant. Veni, Sponsa Christi, * áccipe corónam, quam tibi Dóminus præparávit in ætérnum.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Veni, Sponsa Christi, áccipe corónam, quam tibi Dóminus præparávit in ætérnum.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Exáudi nos, Deus, salutáris noster: ut sicut de beátæ Terésiæ Vírginis tuæ festivitáte gaudémus; ita cæléstis eius doctrínæ pábulo nutriámur, et piæ devotiónis erudiámur afféctu.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Tu, Dómine, * servábis nos: et custódies nos in ætérnum.


Psalmus 11 [1]


11:2 Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.


11:3 Vana locúti sunt unusquísque ad próximum suum: * lábia dolósa, in corde et corde locúti sunt.


11:4 Dispérdat Dóminus univérsa lábia dolósa, * et linguam magníloquam.


11:5 Qui dixérunt: Linguam nostram magnificábimus, † lábia nostra a nobis sunt, * quis noster Dóminus est?


11:6 Propter misériam ínopum, et gémitum páuperum, * nunc exsúrgam, dicit Dóminus.


11:6 Ponam in salutári: * fiduciáliter agam in eo.


11:7 Elóquia Dómini, elóquia casta: * argéntum igne examinátum, probátum terræ purgátum séptuplum.


11:8 Tu, Dómine, servábis nos: et custódies nos * a generatióne hac in ætérnum.


11:9 In circúitu ímpii ámbulant: * secúndum altitúdinem tuam multiplicásti fílios hóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 12 [2]


12:1 Úsquequo, Dómine, obliviscéris me in finem? * Úsquequo avértis fáciem tuam a me?


12:2 Quámdiu ponam consília in ánima mea, * dolórem in corde meo per diem?


12:3 Úsquequo exaltábitur inimícus meus super me? *  réspice, et exáudi me, Dómine, Deus meus.


12:4 Illúmina óculos meos ne umquam obdórmiam in morte: *  nequándo dicat inimícus meus: Præválui advérsus eum.


12:5 Qui tríbulant me, exsultábunt si motus fúero: *  ego autem in misericórdia tua sperávi.


12:6 Exsultábit cor meum in salutári tuo: † cantábo Dómino qui bona tríbuit mihi: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra eius, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu, Dómine, servábis nos: et custódies nos in ætérnum.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






S. Hedwigis Viduæ
III. classis

Tempora: Feria Quarta infra Hebdomadam XVIII post Octavam Pentecostes II. Octobris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Proprio Sanctorum}



Ant. Laudémus Deum nostrum * In confessióne beátæ Hedwígis.


Ant. Laudémus Deum nostrum * In confessióne beátæ Hedwígis.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Laudémus Deum nostrum * In confessióne beátæ Hedwígis.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  In confessióne beátæ Hedwígis.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Laudémus Deum nostrum * In confessióne beátæ Hedwígis.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  In confessióne beátæ Hedwígis.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Laudémus Deum nostrum * In confessióne beátæ Hedwígis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  In confessióne beátæ Hedwígis.


Ant. Laudémus Deum nostrum * In confessióne beátæ Hedwígis.






Hymnus {ex Commune aut Festo}



Huius orátu, Deus alme, nobis


Débitas pœnas scélerum remítte;


Ut tibi puro resonémus almum


Péctore carmen.


 


Sit decus Patri, genitǽque Proli,


Et tibi, compar utriúsque virtus,


Spíritus semper, Deus unus, omni


Témporis ævo.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Speciósus forma * præ fíliis hóminum, diffúsa est grátia in lábiis tuis.


Psalmus 44(2a-10b) [1]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Speciósus forma præ fíliis hóminum, diffúsa est grátia in lábiis tuis.






Ant. Confitebúntur tibi * pópuli Deus in ætérnum.


Psalmus 44(11-18b) [2]


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitebúntur tibi pópuli Deus in ætérnum.






Ant. Adiútor in tribulatiónibus * Deus noster.


Psalmus 45 [3]


45:2 Deus noster refúgium, et virtus: * adiútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine eius.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio eius, non commovébitur: * adiuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Iacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Iacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor in tribulatiónibus Deus noster.






Ant. Magnus Dóminus * et laudábilis nimis in civitáte Dei nostri. ‡


Psalmus 47 [4]


47:2  Magnus Dóminus, et laudábilis nimis in civitáte Dei nostri, ‡ in monte sancto eius.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus eius cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * iustítia plena est déxtera tua.


47:12 Lætétur mons Sion, et exsúltent fíliæ Iudæ: * propter iudícia tua, Dómine.


47:13 Circúmdate Sion, et complectímini eam: * narráte in túrribus eius.


47:14 Pónite corda vestra in virtúte eius: * et distribúite domos eius, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus Dóminus et laudábilis nimis in civitáte Dei nostri.






Ant. Os meum loquétur * sapiéntiam: et meditátio cordis mei prudéntiam.


Psalmus 48(2-13) [5]


48:2 Audíte hæc, omnes gentes: * áuribus percípite omnes, qui habitátis orbem:


48:3 Quique terrígenæ, et fílii hóminum: * simul in unum dives et pauper.


48:4 Os meum loquétur sapiéntiam: * et meditátio cordis mei prudéntiam.


48:5 Inclinábo in parábolam aurem meam: * apériam in psaltério propositiónem meam.


48:6 Cur timébo in die mala? * iníquitas calcánei mei circúmdabit me:


48:7 Qui confídunt in virtúte sua: * et in multitúdine divitiárum suárum gloriántur.


48:8 Frater non rédimit, rédimet homo: * non dabit Deo placatiónem suam.


48:9 Et prétium redemptiónis ánimæ suæ: * et laborábit in ætérnum, et vivet adhuc in finem.


48:11 Non vidébit intéritum, cum víderit sapiéntes moriéntes: * simul insípiens, et stultus períbunt.


48:11 Et relínquent aliénis divítias suas: * et sepúlcra eórum domus illórum in ætérnum.


48:12 Tabernácula eórum in progénie et progénie: * vocavérunt nómina sua in terris suis.


48:13 Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Os meum loquétur sapiéntiam: et meditátio cordis mei prudéntiam.






Ant. Ne timúeris * cum dívite non descéndet in sepúlcrum glória eius.


Psalmus 48(14-21) [6]


48:14 Hæc via illórum scándalum ipsis: * et póstea in ore suo complacébunt.


48:15 Sicut oves in inférno pósiti sunt: * mors depáscet eos.


48:15 Et dominabúntur eórum iusti in matutíno: * et auxílium eórum veteráscet in inférno a glória eórum.


48:16 Verúmtamen Deus rédimet ánimam meam de manu ínferi: * cum accéperit me.


48:17 Ne timúeris, cum dives factus fúerit homo: * et cum multiplicáta fúerit glória domus eius.


48:18 Quóniam cum interíerit, non sumet ómnia: * neque descéndet cum eo glória eius.


48:19 Quia ánima eius in vita ipsíus benedicétur: * confitébitur tibi cum beneféceris ei.


48:20 Introíbit usque in progénies patrum suórum: * et usque in ætérnum non vidébit lumen.


48:21 Homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne timúeris cum dívite non descéndet in sepúlcrum glória eius.






Ant. Deus deórum, * Dóminus locútus est. ‡


Psalmus 49(1-15) [7]


49:1  Deus deórum, Dóminus locútus est: * ‡ et vocávit terram,


49:1 A solis ortu usque ad occásum: * ex Sion spécies decóris eius.


49:3 Deus maniféste véniet: * Deus noster et non silébit.


49:3 Ignis in conspéctu eius exardéscet: * et in circúitu eius tempéstas válida.


49:4 Advocábit cælum desúrsum: * et terram discérnere pópulum suum.


49:5 Congregáte illi sanctos eius: * qui órdinant testaméntum eius super sacrifícia.


49:6 Et annuntiábunt cæli iustítiam eius: * quóniam Deus iudex est.


49:7 Audi, pópulus meus, et loquar: Israël, et testificábor tibi: * Deus, Deus tuus ego sum.


49:8 Non in sacrifíciis tuis árguam te: * holocáusta autem tua in conspéctu meo sunt semper.


49:9 Non accípiam de domo tua vítulos: * neque de grégibus tuis hircos.


49:10 Quóniam meæ sunt omnes feræ silvárum: * iuménta in móntibus et boves.


49:11 Cognóvi ómnia volatília cæli: * et pulchritúdo agri mecum est.


49:12 Si esuríero, non dicam tibi: * meus est enim orbis terræ, et plenitúdo eius.


49:13 Numquid manducábo carnes taurórum? * aut sánguinem hircórum potábo?


49:14 Ímmola Deo sacrifícium laudis: * et redde Altíssimo vota tua.


49:15 Et ínvoca me in die tribulatiónis: * éruam te, et honorificábis me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus deórum, Dóminus locútus est.






Ant. Intellégite, * qui obliviscímini Deum.


Psalmus 49(16-23) [8]


49:16 Peccatóri autem dixit Deus: * Quare tu enárras iustítias meas, et assúmis testaméntum meum per os tuum?


49:17 Tu vero odísti disciplínam: * et proiecísti sermónes meos retrórsum:


49:18 Si vidébas furem, currébas cum eo: * et cum adúlteris portiónem tuam ponébas.


49:19 Os tuum abundávit malítia: * et lingua tua concinnábat dolos.


49:20 Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.


49:21 Existimásti, iníque, quod ero tui símilis: * árguam te, et státuam contra fáciem tuam.


49:22 Intellégite hæc, qui obliviscímini Deum: * nequándo rápiat, et non sit qui erípiat.


49:23 Sacrifícium laudis honorificábit me: * et illic iter, quo osténdam illi salutáre Dei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intellégite, qui obliviscímini Deum.






Ant. Acceptábis sacrifícium * iustítiæ super altáre tuum, Dómine.


Psalmus 50 [9]


50:3 Miserére mei, Deus, * secúndum magnam misericórdiam tuam.


50:3 Et secúndum multitúdinem miseratiónum tuárum, * dele iniquitátem meam.


50:4 Ámplius lava me ab iniquitáte mea: * et a peccáto meo munda me.


50:5 Quóniam iniquitátem meam ego cognósco: * et peccátum meum contra me est semper.


50:6 Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.


50:7 Ecce enim, in iniquitátibus concéptus sum: * et in peccátis concépit me mater mea.


50:8 Ecce enim, veritátem dilexísti: * incérta et occúlta sapiéntiæ tuæ manifestásti mihi.


50:9 Aspérges me hyssópo, et mundábor: * lavábis me, et super nivem dealbábor.


50:10 Audítui meo dabis gáudium et lætítiam: * et exsultábunt ossa humiliáta.


50:11 Avérte fáciem tuam a peccátis meis: * et omnes iniquitátes meas dele.


50:12 Cor mundum crea in me, Deus: * et spíritum rectum ínnova in viscéribus meis.


50:13 Ne proícias me a fácie tua: * et spíritum sanctum tuum ne áuferas a me.


50:14 Redde mihi lætítiam salutáris tui: * et spíritu principáli confírma me.


50:15 Docébo iníquos vias tuas: * et ímpii ad te converténtur.


50:16 Líbera me de sanguínibus, Deus, Deus salútis meæ: * et exsultábit lingua mea iustítiam tuam.


50:17 Dómine, lábia mea apéries: * et os meum annuntiábit laudem tuam.


50:18 Quóniam si voluísses sacrifícium, dedíssem útique: * holocáustis non delectáberis.


50:19 Sacrifícium Deo spíritus contribulátus: * cor contrítum, et humiliátum, Deus, non despícies.


50:20 Benígne fac, Dómine, in bona voluntáte tua Sion: * ut ædificéntur muri Ierúsalem.


50:21 Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Acceptábis sacrifícium iustítiæ super altáre tuum, Dómine.






℣. Audítui meo dabis gáudium et lætítiam.


℟. Et exsultábunt ossa humiliáta.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro primo Machabæórum


1 Mac 5:55-58


55 In diébus, quibus erat Iudas et Iónathas in terra Gálaad, et Simon frater eius in Galilǽa contra fáciem Ptolemáidis,


56 Audívit Ioséphus Zacharíæ fílius et Azarías princeps virtútis res bene gestas et prǽlia, quæ facta sunt,


57 Et dixit: Faciámus et ipsi nobis nomen, et eámus pugnáre advérsus gentes, quæ in circúitu nostro sunt.


58 Et præcépit his, qui erant in exércitu suo, et abiérunt Iámniam.


℣. Tu autem, Dómine, miserére nobis.


℟. Deo grátias.


 


℟. Refúlsit sol in clípeos áureos, et resplenduérunt montes ab eis:


* Et fortitúdo géntium dissipáta est.


℣. Erat enim exércitus magnus valde et fortis: et appropiávit Iudas et exércitus eius in prǽlio.


℟. Et fortitúdo géntium dissipáta est.






℣. Iube, Dómine, benedícere.


Benedictio. Cuius festum cólimus, ipsa intercédat pro nobis ad Dóminum.


℟. Amen.


 


Lectio 2


1 Mac 5:59-62


59 Et exívit Górgias de civitáte et viri eius óbviam illis in pugnam,


60 Et fugáti sunt Ioséphus et Azarías usque in fines Iudǽæ, et cecidérunt illo die de pópulo Israël ad duo míllia viri, et facta est fuga magna in pópulo:


61 Quia non audiérunt Iudam et fratres eius existimántes fórtiter se factúros.


62 Ipsi autem non erant de sémine virórum illórum, per quos salus facta est in Israël.


1 Mac 5:63-67


63 Et viri Iuda magnificáti sunt valde in conspéctu omnis Israël, et géntium ómnium, ubi audiebátur nomen eórum.


64 Et convenérunt ad eos fausta acclamántes.


65 Et exívit Iudas et fratres eius, et expugnábant fílios Esau in terra quæ ad Austrum est, et percússit Chebron et fílias eius: et muros eius, et turres succéndit igni in circúitu,


66 Et movit castra, ut iret in terram alienigenárum, et perambulábat Samaríam.


67 In die illa cecidérunt sacerdótes in bello, dum volunt fórtiter fácere, dum sine consílio éxeunt in prǽlium.


℣. Tu autem, Dómine, miserére nobis.


℟. Deo grátias.


 


℟. In hymnis et confessiónibus benedicébant Dóminum,


* Qui magna fecit in Israël, et victóriam dedit illis Dóminus omnípotens.


℣. Ornavérunt fáciem templi corónis áureis, et dedicavérunt altáre Dómino.


℟. Qui magna fecit in Israël, et victóriam dedit illis Dóminus omnípotens.


℣. Glória Patri, et Fílio, * et Spirítui Sancto.


℟. Qui magna fecit in Israël, et victóriam dedit illis Dóminus omnípotens.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Hedwígis, régiis clara natálibus, sanctæ Elísabeth, fíliæ regis Hungáriæ matértera, duodénnis Henríco Polóniæ ducis núptui trádita, prolem inde suscéptam in Dei timóre erudívit. Ut autem commódius Deo vacáret, ex pari voto et consénsu unánimi, ad separatiónem thori virum indúxit. Quo defúncto, ipsa in monastério Trebnicénsi Cisterciénsem sumpsit hábitum; in eóque, contemplatióni inténta, divínis Offíciis et Missárum solémniis assídua assístere in delíciis hábuit. Sublimióribus florens virtútibus, arctíssima pœniténtia, consiliórum gravitáte animíque candóre, in exímium religiósæ pietátis evásit exémplum. Omnibus se ultro subícere atque vilióra múnia subíre, paupéribus étiam flexu genu ministráre, leprosórum pedes ablúere et osculári, ipsi familiáre erat. Mira eius patiéntia animíque constántia, præcípue in morte Henríci, ducis Silésiæ, sui fílii in bello a Tártaris cæsi, enítuit. Miraculórum glória, præcípue post óbitum, claram, Clemens quartus Sanctórum número eam adscrípsit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátam Hedwígem a sǽculi pompa ad húmilem tuæ crucis sequélam toto corde transíre docuísti: concéde; ut eius méritis et exémplo discámus peritúras mundi calcáre delícias, et in ampléxu tuæ crucis ómnia nobis adversántia superáre:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dóminus regnávit, * exsúltet terra. ‡


Psalmus 96 [1]


96:1  Dóminus regnávit, exsúltet terra: * ‡ læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus regnávit, exsúltet terra.






Ant. Te decet hymnus, * Deus, in Sion. ‡


Psalmus 64 [2]


64:2  Te decet hymnus, Deus, in Sion: * ‡ et tibi reddétur votum in Ierúsalem.


64:3 Exáudi oratiónem meam: * ad te omnis caro véniet.


64:4 Verba iniquórum prævaluérunt super nos: * et impietátibus nostris tu propitiáberis.


64:5 Beátus, quem elegísti, et assumpsísti: * inhabitábit in átriis tuis.


64:5 Replébimur in bonis domus tuæ: * sanctum est templum tuum, mirábile in æquitáte.


64:6 Exáudi nos, Deus, salutáris noster, * spes ómnium fínium terræ, et in mari longe.


64:7 Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.


64:8 Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.


64:10 Visitásti terram, et inebriásti eam: * multiplicásti locupletáre eam.


64:10 Flumen Dei replétum est aquis, parásti cibum illórum: * quóniam ita est præparátio eius.


64:11 Rivos eius inébria, multíplica genímina eius: * in stillicídiis eius lætábitur gérminans.


64:12 Benedíces corónæ anni benignitátis tuæ: * et campi tui replebúntur ubertáte.


64:13 Pinguéscent speciósa desérti: * et exsultatióne colles accingéntur.


64:14 Indúti sunt aríetes óvium, et valles abundábunt fruménto: * clamábunt, étenim hymnum dicent.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Te decet hymnus, Deus, in Sion.






Ant. Tibi, Dómine, psallam, * et intéllegam in via immaculáta.


Psalmus 100 [3]


100:1 Misericórdiam, et iudícium * cantábo tibi, Dómine:


100:2 Psallam, et intéllegam in via immaculáta, * quando vénies ad me.


100:2 Perambulábam in innocéntia cordis mei, * in médio domus meæ.


100:3 Non proponébam ante óculos meos rem iniústam: * faciéntes prævaricatiónes odívi.


100:4 Non adhǽsit mihi cor pravum: * declinántem a me malígnum non cognoscébam.


100:5 Detrahéntem secréto próximo suo, * hunc persequébar.


100:5 Supérbo óculo, et insatiábili corde, * cum hoc non edébam.


100:6 Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.


100:7 Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.


100:8 In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tibi, Dómine, psallam, et intéllegam in via immaculáta.






Ant. Dómine, magnus es tu, * et præclárus in virtúte tua.


Canticum Iudith [4]


Iudith 16:15-22


16:15 Hymnum cantémus Dómino, * hymnum novum cantémus Deo nostro.


16:16 Adonái, Dómine, magnus es tu, et præclárus in virtúte tua, * et quem superáre nemo potest.


16:17 Tibi sérviat omnis creatúra tua: * quia dixísti, et facta sunt:


16:18 Misísti spíritum tuum, et creáta sunt, * et non est qui resístat voci tuæ.


16:19 Montes a fundaméntis movebúntur cum aquis: * petræ, sicut cera, liquéscent ante fáciem tuam.


16:20 Qui autem timent te, * magni erunt apud te per ómnia.


16:21 Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.


16:22 Dabit enim ignem, et vermes in carnes eórum, * ut urántur, et séntiant usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, magnus es tu, et præclárus in virtúte tua.






Ant. Laudábo Deum meum * in vita mea.


Psalmus 145 [5]


145:2 Lauda, ánima mea, Dóminum, † laudábo Dóminum in vita mea: * psallam Deo meo quámdiu fúero.


145:2 Nolíte confídere in princípibus: *  in fíliis hóminum, in quibus non est salus.


145:4 Exíbit spíritus eius, et revertétur in terram suam: * in illa die períbunt omnes cogitatiónes eórum.


145:5 Beátus, cuius Deus Iacob adiútor eius, † spes eius in Dómino, Deo ipsíus: *  qui fecit cælum et terram, mare, et ómnia, quæ in eis sunt.


145:7 Qui custódit veritátem in sǽculum, † facit iudícium iniúriam patiéntibus: * dat escam esuriéntibus.


145:7 Dóminus solvit compedítos: *  Dóminus illúminat cæcos.


145:8 Dóminus érigit elísos, * Dóminus díligit iustos.


145:9 Dóminus custódit ádvenas, † pupíllum et víduam suscípiet: * et vias peccatórum dispérdet.


145:10 Regnábit Dóminus in sǽcula, Deus tuus, Sion, * in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudábo Deum meum in vita mea.






Capitulum Hymnus Versus {ex Commune aut Festo}



Prov. 31:10-11


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.


℟. Deo grátias.


 


Hymnus


Fortem viríli péctore


Laudémus omnes féminam,


Quæ sanctitátis glória


Ubíque fulget ínclita.


 


Hæc sancto amóre sáucia,


Dum mundi amórem nóxium


Horréscit, ad cæléstia


Iter perégit árduum.


 


Carnem domans ieiúniis,


Dulcíque mentem pábulo


Oratiónis nútriens,


Cæli potítur gáudiis.


 


Rex Christe, virtus fórtium,


Qui magna solus éfficis,


Huius precátu, quǽsumus,


Audi benígnus súpplices.


 


Deo Patri sit glória,


Eiúsque soli Fílio,


Cum Spíritu Paráclito,


Nunc, et per omne sǽculum.


Amen.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Canticum: Benedictus {Antiphona ex Proprio Sanctorum}



Ant. Date ei * de fructu mánuum suárum, et laudent eam in portis ópera eius.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Date ei de fructu mánuum suárum, et laudent eam in portis ópera eius.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátam Hedwígem a sǽculi pompa ad húmilem tuæ crucis sequélam toto corde transíre docuísti: concéde; ut eius méritis et exémplo discámus peritúras mundi calcáre delícias, et in ampléxu tuæ crucis ómnia nobis adversántia superáre:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Misericórdia tua, * Dómine, ante óculos meos: et complácui in veritáte tua.


Psalmus 25 [1]


25:1 Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.


25:2 Proba me, Dómine, et tenta me: * ure renes meos et cor meum.


25:3 Quóniam misericórdia tua ante óculos meos est: * et complácui in veritáte tua.


25:4 Non sedi cum concílio vanitátis: * et cum iníqua geréntibus non introíbo.


25:5 Odívi ecclésiam malignántium: * et cum ímpiis non sedébo.


25:6 Lavábo inter innocéntes manus meas: * et circúmdabo altáre tuum, Dómine:


25:7 Ut áudiam vocem laudis, * et enárrem univérsa mirabília tua.


25:8 Dómine, diléxi decórem domus tuæ, * et locum habitatiónis glóriæ tuæ.


25:9 Ne perdas cum ímpiis, Deus, ánimam meam, * et cum viris sánguinum vitam meam:


25:10 In quorum mánibus iniquitátes sunt: * déxtera eórum repléta est munéribus.


25:11 Ego autem in innocéntia mea ingréssus sum: * rédime me, et miserére mei.


25:12 Pes meus stetit in dirécto: * in ecclésiis benedícam te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 51 [2]


51:3 Quid gloriáris in malítia, * qui potens es in iniquitáte?


51:4 Tota die iniustítiam cogitávit lingua tua: * sicut novácula acúta fecísti dolum.


51:5 Dilexísti malítiam super benignitátem: * iniquitátem magis quam loqui æquitátem.


51:6 Dilexísti ómnia verba præcipitatiónis, * lingua dolósa.


51:7 Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.


51:8 Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:


51:9 Sed sperávit in multitúdine divitiárum suárum: * et præváluit in vanitáte sua.


51:10 Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.


51:11 Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 52 [3]


52:1 Dixit insípiens in corde suo: * Non est Deus.


52:2 Corrúpti sunt, et abominábiles facti sunt in iniquitátibus: * non est qui fáciat bonum.


52:3 Deus de cælo prospéxit super fílios hóminum: * ut vídeat si est intéllegens, aut requírens Deum.


52:4 Omnes declinavérunt, simul inútiles facti sunt: * non est qui fáciat bonum, non est usque ad unum.


52:5 Nonne scient omnes qui operántur iniquitátem, * qui dévorant plebem meam ut cibum panis?


52:6 Deum non invocavérunt: * illic trepidavérunt timóre, ubi non erat timor.


52:6 Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.


52:7 Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia tua, Dómine, ante óculos meos: et complácui in veritáte tua.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Sextodécimo Kaléndas Novémbris Luna vicésima Anno Dómini 2030


 


Parédii, in diœscési Augustodunénsi, sanctæ Margarítæ Maríæ Alacóque, quæ, Ordinem Visitatiónis beátæ Maríæ Vírginis proféssa, exímiis in devotióne erga sacratíssimum Cor Iesu propagánda et público eiúsdem cultu provehéndo méritis excélluit; atque in sanctárum Vírginum album a Benedícto Papa Décimo quinto reláta fuit.


Antiochíæ natális sancti Herónis, qui fuit discípulus beáti Ignátii; atque, post eum factus Epíscopus, viam magístri pius imitátor est secútus, et pro commendáto sibi grege amátor Christi occúbuit.


Eódem die pássio sanctórum Victóris, Alexándri et Mariáni.


In Pérside sanctæ Maméltæ Mártyris, quæ, a cultu idolórum ad fidem Angélico mónitu convérsa, a Gentílibus lapidáta est et in profúndum lacum demérsa.


Aráusicæ, in Gálliis, sancti Floréntii Epíscopi, qui, multis clarus virtútibus, quiévit in pace.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus ádiuvat me: * et Dóminus suscéptor est ánimæ meæ.


Psalmus 53 [1]


53:3 Deus, in nómine tuo salvum me fac: * et in virtúte tua iúdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádiuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(2-16) [2]


54:2 Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.


54:3 Contristátus sum in exercitatióne mea: * et conturbátus sum a voce inimíci, et a tribulatióne peccatóris.


54:4 Quóniam declinavérunt in me iniquitátes: * et in ira molésti erant mihi.


54:5 Cor meum conturbátum est in me: * et formído mortis cécidit super me.


54:6 Timor et tremor venérunt super me: * et contexérunt me ténebræ.


54:7 Et dixi: Quis dabit mihi pennas sicut colúmbæ, * et volábo, et requiéscam?


54:8 Ecce, elongávi fúgiens: * et mansi in solitúdine.


54:9 Exspectábam eum, qui salvum me fecit * a pusillanimitáte spíritus et tempestáte.


54:10 Præcípita, Dómine, dívide linguas eórum: * quóniam vidi iniquitátem, et contradictiónem in civitáte.


54:11 Die ac nocte circúmdabit eam super muros eius iníquitas: * et labor in médio eius, et iniustítia.


54:12 Et non defécit de platéis eius * usúra, et dolus.


54:13 Quóniam si inimícus meus maledixísset mihi, * sustinuíssem útique.


54:13 Et si is, qui óderat me, super me magna locútus fuísset, * abscondíssem me fórsitan ab eo.


54:14 Tu vero, homo unánimis: * dux meus, et notus meus:


54:15 Qui simul mecum dulces capiébas cibos: * in domo Dei ambulávimus cum consénsu.


54:16 Véniat mors super illos: * et descéndant in inférnum vivéntes:


54:16 Quóniam nequítiæ in habitáculis eórum: * in médio eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(17-24) [3]


54:17 Ego autem ad Deum clamávi: * et Dóminus salvábit me.


54:18 Véspere, et mane, et merídie narrábo et annuntiábo: * et exáudiet vocem meam.


54:19 Rédimet in pace ánimam meam ab his, qui appropínquant mihi: * quóniam inter multos erant mecum.


54:20 Exáudiet Deus, et humiliábit illos, * qui est ante sǽcula.


54:20 Non enim est illis commutátio, et non timuérunt Deum: * exténdit manum suam in retribuéndo.


54:21 Contaminavérunt testaméntum eius, divísi sunt ab ira vultus eius: * et appropinquávit cor illíus.


54:22 Mollíti sunt sermónes eius super óleum: * et ipsi sunt iácula.


54:23 Iacta super Dóminum curam tuam, et ipse te enútriet: * non dabit in ætérnum fluctuatiónem iusto.


54:24 Tu vero, Deus, dedúces eos, * in púteum intéritus.


54:24 Viri sánguinum, et dolósi non dimidiábunt dies suos: * ego autem sperábo in te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus ádiuvat me: et Dóminus suscéptor est ánimæ meæ.






Capitulum Responsorium Versus {ex Commune aut Festo}



Prov. 31:10-11


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.


℟. Deo grátias.


 


℟.br. Spécie tua * Et pulchritúdine tua.


℟. Spécie tua * Et pulchritúdine tua.


℣. Inténde, próspere procéde, et regna.


℟. Et pulchritúdine tua.


℣. Glória Patri, et Fílio, * et Spirítui Sancto.


℟. Spécie tua * Et pulchritúdine tua.


 


℣. Adiuvábit eam Deus vultu suo.


℟. Deus in médio eius, non commovébitur.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátam Hedwígem a sǽculi pompa ad húmilem tuæ crucis sequélam toto corde transíre docuísti: concéde; ut eius méritis et exémplo discámus peritúras mundi calcáre delícias, et in ampléxu tuæ crucis ómnia nobis adversántia superáre:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In Deo sperávi * non timébo quid fáciat mihi homo.


Psalmus 55 [1]


55:2 Miserére mei, Deus, quóniam conculcávit me homo: * tota die impúgnans tribulávit me.


55:3 Conculcavérunt me inimíci mei tota die: * quóniam multi bellántes advérsum me.


55:4 Ab altitúdine diéi timébo: * ego vero in te sperábo.


55:5 In Deo laudábo sermónes meos, in Deo sperávi: * non timébo quid fáciat mihi caro.


55:6 Tota die verba mea exsecrabántur: * advérsum me omnes cogitatiónes eórum in malum.


55:7 Inhabitábunt et abscóndent: * ipsi calcáneum meum observábunt.


55:8 Sicut sustinuérunt ánimam meam, pro níhilo salvos fácies illos: * in ira pópulos confrínges.


55:9 Deus, vitam meam annuntiávi tibi: * posuísti lácrimas meas in conspéctu tuo.


55:9 Sicut et in promissióne tua: * tunc converténtur inimíci mei retrórsum:


55:10 In quacúmque die invocávero te: * ecce, cognóvi, quóniam Deus meus es.


55:11 In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.


55:12 In me sunt, Deus, vota tua, * quæ reddam, laudatiónes tibi.


55:13 Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 56 [2]


56:2 Miserére mei, Deus, miserére mei: * quóniam in te confídit ánima mea.


56:2 Et in umbra alárum tuárum sperábo, * donec tránseat iníquitas.


56:3 Clamábo ad Deum altíssimum: * Deum qui benefécit mihi.


56:4 Misit de cælo, et liberávit me: * dedit in oppróbrium conculcántes me.


56:4 Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.


56:5 Fílii hóminum dentes eórum arma et sagíttæ: * et lingua eórum gládius acútus.


56:6 Exaltáre super cælos, Deus, * et in omnem terram glória tua.


56:7 Láqueum paravérunt pédibus meis: * et incurvavérunt ánimam meam.


56:7 Fodérunt ante fáciem meam fóveam: * et incidérunt in eam.


56:8 Parátum cor meum, Deus, parátum cor meum: * cantábo, et psalmum dicam.


56:9 Exsúrge, glória mea, exsúrge, psaltérium et cíthara: * exsúrgam dilúculo.


56:10 Confitébor tibi in pópulis, Dómine: * et psalmum dicam tibi in géntibus:


56:11 Quóniam magnificáta est usque ad cælos misericórdia tua, * et usque ad nubes véritas tua.


56:12 Exaltáre super cælos, Deus: * et super omnem terram glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 57 [3]


57:2 Si vere útique iustítiam loquímini: * recta iudicáte, fílii hóminum.


57:3 Étenim in corde iniquitátes operámini: * in terra iniustítias manus vestræ concínnant.


57:4 Alienáti sunt peccatóres a vulva, erravérunt ab útero: * locúti sunt falsa.


57:5 Furor illis secúndum similitúdinem serpéntis: * sicut áspidis surdæ, et obturántis aures suas,


57:6 Quæ non exáudiet vocem incantántium: * et venéfici incantántis sapiénter.


57:7 Deus cónteret dentes eórum in ore ipsórum: * molas leónum confrínget Dóminus.


57:8 Ad níhilum devénient tamquam aqua decúrrens: * inténdit arcum suum donec infirméntur.


57:9 Sicut cera, quæ fluit, auferéntur: * supercécidit ignis, et non vidérunt solem.


57:10 Priúsquam intellégerent spinæ vestræ rhamnum: * sicut vivéntes, sic in ira absórbet eos.


57:11 Lætábitur iustus cum víderit vindíctam: * manus suas lavábit in sánguine peccatóris.


57:12 Et dicet homo: Si útique est fructus iusto: * útique est Deus iúdicans eos in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo sperávi non timébo quid fáciat mihi homo.






Capitulum Responsorium Versus {ex Commune aut Festo}



Prov 31:20-21


Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis.


℟. Deo grátias.


 


℟.br. Adiuvábit eam * Deus vultu suo.


℟. Adiuvábit eam * Deus vultu suo.


℣. Deus in médio eius, non commovébitur.


℟. Deus vultu suo.


℣. Glória Patri, et Fílio, * et Spirítui Sancto.


℟. Adiuvábit eam * Deus vultu suo.


 


℣. Elégit eam Deus, et præelégit eam.


℟. In tabernáculo suo habitáre facit eam.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátam Hedwígem a sǽculi pompa ad húmilem tuæ crucis sequélam toto corde transíre docuísti: concéde; ut eius méritis et exémplo discámus peritúras mundi calcáre delícias, et in ampléxu tuæ crucis ómnia nobis adversántia superáre:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus meus * misericórdia tua prævéniet me.


Psalmus 58(2-11) [1]


58:2 Éripe me de inimícis meis, Deus meus: * et ab insurgéntibus in me líbera me.


58:3 Éripe me de operántibus iniquitátem: * et de viris sánguinum salva me.


58:4 Quia ecce cepérunt ánimam meam: * irruérunt in me fortes.


58:5 Neque iníquitas mea, neque peccátum meum, Dómine: * sine iniquitáte cucúrri, et diréxi.


58:6 Exsúrge in occúrsum meum, et vide: * et tu, Dómine, Deus virtútum, Deus Israël,


58:6 Inténde ad visitándas omnes gentes: * non misereáris ómnibus, qui operántur iniquitátem.


58:7 Converténtur ad vésperam: et famem patiéntur ut canes, * et circuíbunt civitátem.


58:8 Ecce, loquéntur in ore suo, et gládius in lábiis eórum: * quóniam quis audívit?


58:9 Et tu, Dómine, deridébis eos: * ad níhilum dedúces omnes gentes.


58:10 Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 58(12-18) [2]


58:12 Deus osténdet mihi super inimícos meos, ne occídas eos: * nequándo obliviscántur pópuli mei.


58:12 Dispérge illos in virtúte tua: * et depóne eos, protéctor meus, Dómine:


58:13 Delíctum oris eórum, sermónem labiórum ipsórum: * et comprehendántur in supérbia sua.


58:13 Et de exsecratióne et mendácio annuntiabúntur in consummatióne: * in ira consummatiónis, et non erunt.


58:14 Et scient quia Deus dominábitur Iacob: * et fínium terræ.


58:15 Converténtur ad vésperam: et famem patiéntur ut canes, * et circuíbunt civitátem.


58:16 Ipsi dispergéntur ad manducándum: * si vero non fúerint saturáti, et murmurábunt.


58:17 Ego autem cantábo fortitúdinem tuam: * et exsultábo mane misericórdiam tuam.


58:17 Quia factus es suscéptor meus, * et refúgium meum, in die tribulatiónis meæ.


58:18 Adiútor meus, tibi psallam, quia, Deus, suscéptor meus es: * Deus meus, misericórdia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 59 [3]


59:3 Deus, repulísti nos, et destruxísti nos: * irátus es, et misértus es nobis.


59:4 Commovísti terram, et conturbásti eam: * sana contritiónes eius, quia commóta est.


59:5 Ostendísti pópulo tuo dura: * potásti nos vino compunctiónis.


59:6 Dedísti metuéntibus te significatiónem: * ut fúgiant a fácie arcus:


59:7 Ut liberéntur dilécti tui: * salvum fac déxtera tua, et exáudi me.


59:8 Deus locútus est in sancto suo: * lætábor, et partíbor Síchimam: et convállem tabernaculórum metíbor.


59:9 Meus est Gálaad, et meus est Manásses: * et Éphraim fortitúdo cápitis mei.


59:9 Iuda rex meus: * Moab olla spei meæ.


59:10 In Idumǽam exténdam calceaméntum meum: * mihi alienígenæ súbditi sunt.


59:11 Quis dedúcet me in civitátem munítam? * quis dedúcet me usque in Idumǽam?


59:12 Nonne tu, Deus, qui repulísti nos? * et non egrediéris, Deus, in virtútibus nostris?


59:13 Da nobis auxílium de tribulatióne: * quia vana salus hóminis.


59:14 In Deo faciémus virtútem: * et ipse ad níhilum dedúcet tribulántes nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus misericórdia tua prævéniet me.






Capitulum Responsorium Versus {ex Commune aut Festo}



Prov 31:29-30


Multæ fíliæ congregavérunt divítias: tu supergréssa es univérsas. Fallax grátia, et vana est pulchritúdo: múlier timens Dóminum, ipsa laudábitur.


℟. Deo grátias.


 


℟.br. Elégit eam Deus, * Et præelégit eam.


℟. Elégit eam Deus, * Et præelégit eam.


℣. In tabernáculo suo habitáre facit eam.


℟. Et præelégit eam.


℣. Glória Patri, et Fílio, * et Spirítui Sancto.


℟. Elégit eam Deus, * Et præelégit eam.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátam Hedwígem a sǽculi pompa ad húmilem tuæ crucis sequélam toto corde transíre docuísti: concéde; ut eius méritis et exémplo discámus peritúras mundi calcáre delícias, et in ampléxu tuæ crucis ómnia nobis adversántia superáre:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Beáti omnes * qui timent Dóminum. ‡


Psalmus 127 [1]


127:1  Beáti, omnes, qui timent Dóminum, * ‡ qui ámbulant in viis eius.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti omnes qui timent Dóminum.






Ant. Confundántur omnes * qui odérunt Sion.


Psalmus 128 [2]


128:1 Sæpe expugnavérunt me a iuventúte mea, * dicat nunc Israël.


128:2 Sæpe expugnavérunt me a iuventúte mea: * étenim non potuérunt mihi.


128:3 Supra dorsum meum fabricavérunt peccatóres: * prolongavérunt iniquitátem suam.


128:4 Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.


128:6 Fiant sicut fænum tectórum: * quod priúsquam evellátur, exáruit:


128:7 De quo non implévit manum suam qui metit, * et sinum suum qui manípulos cólligit.


128:8 Et non dixérunt qui præteríbant: Benedíctio Dómini super vos: * benedíximus vobis in nómine Dómini.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confundántur omnes qui odérunt Sion.






Ant. De profúndis * clamávi ad te, Dómine. ‡


Psalmus 129 [3]


129:1  De profúndis clamávi ad te, Dómine: * ‡ Dómine, exáudi vocem meam:


129:2 Fiant aures tuæ intendéntes, * in vocem deprecatiónis meæ.


129:3 Si iniquitátes observáveris, Dómine: * Dómine, quis sustinébit?


129:4 Quia apud te propitiátio est: * et propter legem tuam sustínui te, Dómine.


129:5 Sustínuit ánima mea in verbo eius: * sperávit ánima mea in Dómino.


129:6 A custódia matutína usque ad noctem: * speret Israël in Dómino.


129:7 Quia apud Dóminum misericórdia: * et copiósa apud eum redémptio.


129:8 Et ipse rédimet Israël, * ex ómnibus iniquitátibus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. De profúndis clamávi ad te, Dómine.






Ant. Dómine, * non est exaltátum cor meum. ‡


Psalmus 130 [4]


130:1  Dómine, non est exaltátum cor meum: * ‡ neque eláti sunt óculi mei.


130:1 Neque ambulávi in magnis: * neque in mirabílibus super me.


130:2 Si non humíliter sentiébam: * sed exaltávi ánimam meam:


130:2 Sicut ablactátus est super matre sua, * ita retribútio in ánima mea.


130:3 Speret Israël in Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, non est exaltátum cor meum.






Ant. Elégit Dóminus * Sion in habitatiónem sibi.


Psalmus 131 [5]


131:1 Meménto, Dómine, David, * et omnis mansuetúdinis eius:


131:2 Sicut iurávit Dómino, * votum vovit Deo Iacob:


131:3 Si introíero in tabernáculum domus meæ, * si ascéndero in lectum strati mei:


131:4 Si dédero somnum óculis meis, * et pálpebris meis dormitatiónem:


131:5 Et réquiem tempóribus meis: donec invéniam locum Dómino, * tabernáculum Deo Iacob.


131:6 Ecce, audívimus eam in Éphrata: * invénimus eam in campis silvæ.


131:7 Introíbimus in tabernáculum eius: * adorábimus in loco, ubi stetérunt pedes eius.


131:8 Surge, Dómine, in réquiem tuam, * tu et arca sanctificatiónis tuæ.


131:9 Sacerdótes tui induántur iustítiam: * et sancti tui exsúltent.


131:10 Propter David, servum tuum, * non avértas fáciem Christi tui.


131:11 Iurávit Dóminus David veritátem, et non frustrábitur eam: * De fructu ventris tui ponam super sedem tuam.


131:12 Si custodíerint fílii tui testaméntum meum, * et testimónia mea hæc, quæ docébo eos:


131:12 Et fílii eórum usque in sǽculum, * sedébunt super sedem tuam.


131:13 Quóniam elégit Dóminus Sion: * elégit eam in habitatiónem sibi.


131:14 Hæc réquies mea in sǽculum sǽculi: * hic habitábo quóniam elégi eam.


131:15 Víduam eius benedícens benedícam: * páuperes eius saturábo pánibus.


131:16 Sacerdótes eius índuam salutári: * et sancti eius exsultatióne exsultábunt.


131:17 Illuc prodúcam cornu David, * parávi lucérnam Christo meo.


131:18 Inimícos eius índuam confusióne: * super ipsum autem efflorébit sanctificátio mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elégit Dóminus Sion in habitatiónem sibi.






Capitulum Hymnus Versus {ex Commune aut Festo}



Prov. 31:10-11


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.


℟. Deo grátias.


 


Hymnus


Fortem viríli péctore


Laudémus omnes féminam,


Quæ sanctitátis glória


Ubíque fulget ínclita.


 


Hæc sancto amóre sáucia,


Dum mundi amórem nóxium


Horréscit, ad cæléstia


Iter perégit árduum.


 


Carnem domans ieiúniis,


Dulcíque mentem pábulo


Oratiónis nútriens,


Cæli potítur gáudiis.


 


Rex Christe, virtus fórtium,


Qui magna solus éfficis,


Huius precátu, quǽsumus,


Audi benígnus súpplices.


 


Deo Patri sit glória,


Eiúsque soli Fílio,


Cum Spíritu Paráclito,


Nunc, et per omne sǽculum.


Amen.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Canticum: Magnificat {Antiphona ex Proprio Sanctorum}



Ant. Manum suam * apéruit ínopi, et palmas suas exténdit ad páuperem, et panem otiósa non comédit.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Manum suam apéruit ínopi, et palmas suas exténdit ad páuperem, et panem otiósa non comédit.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátam Hedwígem a sǽculi pompa ad húmilem tuæ crucis sequélam toto corde transíre docuísti: concéde; ut eius méritis et exémplo discámus peritúras mundi calcáre delícias, et in ampléxu tuæ crucis ómnia nobis adversántia superáre:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Immíttet Ángelus Dómini * in circúitu timéntium eum: et erípiet eos.


Psalmus 33(2-11) [1]


33:2 Benedícam Dóminum in omni témpore: * semper laus eius in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen eius in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti eius: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 33(12-23) [2]


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super iustos: * et aures eius in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.


33:19 Iuxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes iustórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt iustum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 60 [3]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos eius usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem eius quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Immíttet Ángelus Dómini in circúitu timéntium eum: et erípiet eos.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






S. Margaritæ Mariæ Alacoque Virginis
III. classis

Tempora: Feria Quinta infra Hebdomadam XVIII post Octavam Pentecostes II. Octobris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Vírginum Dóminum, * Veníte, adorémus.


Ant. Regem Vírginum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Vírginum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Vírginum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Vírginum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Vírginum Dóminum, * Veníte, adorémus.






Hymnus {ex Commune aut Festo}



Vírginis Proles, Opiféxque Matris,


Virgo quem gessit, peperítque Virgo:


Vírginis festum cánimus beátæ,


Accipe votum.


 


Huius orátu, Deus alme, nobis


Débitas pœnas scélerum remítte;


Ut tibi puro resonémus almum


Péctore carmen.


 


Sit decus Patri, genitǽque Proli,


Et tibi, compar utriúsque virtus,


Spíritus semper, Deus unus, omni


Témporis ævo.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. In Deo salutáre meum * et glória mea: et spes mea in Deo est.


Psalmus 61 [1]


61:2 Nonne Deo subiécta erit ánima mea? * ab ipso enim salutáre meum.


61:3 Nam et ipse Deus meus, et salutáris meus: * suscéptor meus, non movébor ámplius.


61:4 Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?


61:5 Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.


61:6 Verúmtamen Deo subiécta esto, ánima mea: * quóniam ab ipso patiéntia mea.


61:7 Quia ipse Deus meus, et salvátor meus: * adiútor meus, non emigrábo.


61:8 In Deo salutáre meum, et glória mea: * Deus auxílii mei, et spes mea in Deo est.


61:9 Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.


61:10 Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.


61:11 Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.


61:12 Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo salutáre meum et glória mea: et spes mea in Deo est.






Ant. Vidéte ópera Dómini, * et audítam fácite vocem laudis eius.


Psalmus 65(1-12) [2]


65:1 Iubiláte Deo, omnis terra, psalmum dícite nómini eius: * date glóriam laudi eius.


65:3 Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.


65:4 Omnis terra adóret te, et psallat tibi: * psalmum dicat nómini tuo.


65:5 Veníte, et vidéte ópera Dei: * terríbilis in consíliis super fílios hóminum.


65:6 Qui convértit mare in áridam, in flúmine pertransíbunt pede: * ibi lætábimur in ipso.


65:7 Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.


65:8 Benedícite, gentes, Deum nostrum: * et audítam fácite vocem laudis eius,


65:9 Qui pósuit ánimam meam ad vitam: * et non dedit in commotiónem pedes meos.


65:10 Quóniam probásti nos, Deus: * igne nos examinásti, sicut examinátur argéntum.


65:11 Induxísti nos in láqueum, posuísti tribulatiónes in dorso nostro: * imposuísti hómines super cápita nostra.


65:12 Transívimus per ignem et aquam: * et eduxísti nos in refrigérium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéte ópera Dómini, et audítam fácite vocem laudis eius.






Ant. Audíte, omnes * qui timétis Deum, quanta fecit ánimæ meæ.


Psalmus 65(13-20) [3]


65:13 Introíbo in domum tuam in holocáustis: * reddam tibi vota mea, quæ distinxérunt lábia mea.


65:14 Et locútum est os meum, * in tribulatióne mea.


65:15 Holocáusta medulláta ófferam tibi cum incénso aríetum: * ófferam tibi boves cum hircis.


65:16 Veníte, audíte, et narrábo, omnes, qui timétis Deum: * quanta fecit ánimæ meæ.


65:17 Ad ipsum ore meo clamávi, * et exaltávi sub lingua mea.


65:18 Iniquitátem si aspéxi in corde meo, * non exáudiet Dóminus.


65:19 Proptérea exaudívit Deus, * et atténdit voci deprecatiónis meæ.


65:20 Benedíctus Deus, * qui non amóvit oratiónem meam, et misericórdiam suam a me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Audíte, omnes qui timétis Deum, quanta fecit ánimæ meæ.






Ant. Exsúrgat Deus, * et dissipéntur inimíci eius. ‡


Psalmus 67(2-11) [4]


67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.


67:3 Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.


67:4 Et iusti epuléntur, et exsúltent in conspéctu Dei: * et delecténtur in lætítia.


67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.


67:5 Exsultáte in conspéctu eius: * turbabúntur a fácie eius,  patris orphanórum et iúdicis viduárum.


67:6 Deus in loco sancto suo: *  Deus, qui inhabitáre facit uníus moris in domo:


67:7 Qui edúcit vinctos in fortitúdine, * simíliter eos qui exásperant, qui hábitant in sepúlcris.


67:8 Deus, cum egrederéris in conspéctu pópuli tui, * cum pertransíres in desérto:


67:9 Terra mota est, étenim cæli distillavérunt a fácie Dei Sínai, * a fácie Dei Israël.


67:10 Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.


67:11 Animália tua habitábunt in ea: * parásti in dulcédine tua páuperi, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrgat Deus, et dissipéntur inimíci eius.






Ant. Deus noster, * Deus salvos faciéndi: et Dómini sunt éxitus mortis.


Psalmus 67(12-24) [5]


67:12 Dóminus dabit verbum evangelizántibus, * virtúte multa.


67:13 Rex virtútum dilécti, dilécti: * et speciéi domus divídere spólia.


67:14 Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.


67:15 Dum discérnit cæléstis reges super eam, nive dealbabúntur in Selmon: *  mons Dei, mons pinguis.


67:16 Mons coagulátus, mons pinguis: *  ut quid suspicámini montes coagulátos?


67:17 Mons, in quo beneplácitum est Deo habitáre in eo: * étenim Dóminus habitábit in finem.


67:18 Currus Dei decem míllibus múltiplex, míllia lætántium: * Dóminus in eis in Sina in sancto.


67:19 Ascendísti in altum, cepísti captivitátem: * accepísti dona in homínibus.


67:19 Étenim non credéntes, * inhabitáre Dóminum Deum.


67:20 Benedíctus Dóminus die cotídie: * prósperum iter fáciet nobis Deus salutárium nostrórum.


67:21 Deus noster, Deus salvos faciéndi: * et Dómini Dómini éxitus mortis.


67:22 Verúmtamen Deus confrínget cápita inimicórum suórum: * vérticem capílli perambulántium in delíctis suis.


67:23 Dixit Dóminus: Ex Basan convértam, * convértam in profúndum maris:


67:24 Ut intingátur pes tuus in sánguine: * lingua canum tuórum ex inimícis, ab ipso.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus noster, Deus salvos faciéndi: et Dómini sunt éxitus mortis.






Ant. In ecclésiis * benedícite Dómino Deo.


Psalmus 67(25-36) [6]


67:25 Vidérunt ingréssus tuos, Deus: * ingréssus Dei mei: regis mei qui est in sancto.


67:26 Prævenérunt príncipes coniúncti psalléntibus: * in médio iuvenculárum tympanistriárum.


67:27 In ecclésiis benedícite Deo Dómino, * de fóntibus Israël.


67:28 Ibi Béniamin adolescéntulus: * in mentis excéssu.


67:28 Príncipes Iuda, duces eórum: * príncipes Zábulon, príncipes Néphtali.


67:29 Manda, Deus, virtúti tuæ: * confírma hoc, Deus, quod operátus es in nobis.


67:30 A templo tuo in Ierúsalem, * tibi ófferent reges múnera.


67:31 Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.


67:31 Díssipa gentes, quæ bella volunt:  vénient legáti ex Ægýpto: * Æthiópia prævéniet manus eius Deo.


67:33 Regna terræ, cantáte Deo: * psállite Dómino.


67:33 Psállite Deo,  qui ascéndit super cælum cæli, * ad Oriéntem.


67:34 Ecce dabit voci suæ vocem virtútis,  date glóriam Deo super Israël, * magnificéntia eius, et virtus eius in núbibus.


67:36 Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In ecclésiis benedícite Dómino Deo.






Ant. Salvum me fac, * Deus, quóniam intravérunt aquæ usque ad ánimam meam. ‡


Psalmus 68(2-13) [7]


68:2  Salvum me fac, Deus: quóniam intravérunt aquæ usque ad ánimam meam.


68:3 ‡ Infíxus sum in limo profúndi: * et non est substántia.


68:3 Veni in altitúdinem maris: * et tempéstas demérsit me.


68:4 Laborávi clamans, raucæ factæ sunt fauces meæ: * defecérunt óculi mei, dum spero in Deum meum.


68:5 Multiplicáti sunt super capíllos cápitis mei, * qui odérunt me gratis.


68:5 Confortáti sunt qui persecúti sunt me inimíci mei iniúste: * quæ non rápui, tunc exsolvébam.


68:6 Deus, tu scis insipiéntiam meam: * et delícta mea a te non sunt abscóndita.


68:7 Non erubéscant in me qui exspéctant te, Dómine, * Dómine virtútum.


68:7 Non confundántur super me * qui quærunt te, Deus Israël.


68:8 Quóniam propter te sustínui oppróbrium: * opéruit confúsio fáciem meam.


68:9 Extráneus factus sum frátribus meis, * et peregrínus fíliis matris meæ.


68:10 Quóniam zelus domus tuæ comédit me: * et oppróbria exprobrántium tibi cecidérunt super me.


68:11 Et opérui in ieiúnio ánimam meam: * et factum est in oppróbrium mihi.


68:12 Et pósui vestiméntum meum cilícium: * et factus sum illis in parábolam.


68:13 Advérsum me loquebántur, qui sedébant in porta: * et in me psallébant qui bibébant vinum.


68:13 Ego vero oratiónem meam ad te, Dómine: * tempus benepláciti, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvum me fac, Deus, quóniam intravérunt aquæ usque ad ánimam meam.






Ant. Propter inimícos meos * éripe me, Dómine.


Psalmus 68(14-29) [8]


68:14 In multitúdine misericórdiæ tuæ exáudi me, * in veritáte salútis tuæ:


68:15 Éripe me de luto, ut non infígar: * líbera me ab iis, qui odérunt me, et de profúndis aquárum.


68:16 Non me demérgat tempéstas aquæ, neque absórbeat me profúndum: * neque úrgeat super me púteus os suum.


68:17 Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.


68:18 Et ne avértas fáciem tuam a púero tuo: * quóniam tríbulor, velóciter exáudi me.


68:19 Inténde ánimæ meæ, et líbera eam: * propter inimícos meos éripe me.


68:20 Tu scis impropérium meum, et confusiónem meam, * et reveréntiam meam.


68:21 In conspéctu tuo sunt omnes qui tríbulant me: * impropérium exspectávit cor meum, et misériam.


68:21 Et sustínui qui simul contristarétur, et non fuit: * et qui consolarétur, et non invéni.


68:22 Et dedérunt in escam meam fel: * et in siti mea potavérunt me acéto.


68:23 Fiat mensa eórum coram ipsis in láqueum, * et in retributiónes, et in scándalum.


68:24 Obscuréntur óculi eórum ne vídeant: * et dorsum eórum semper incúrva.


68:25 Effúnde super eos iram tuam: * et furor iræ tuæ comprehéndat eos.


68:26 Fiat habitátio eórum desérta: * et in tabernáculis eórum non sit qui inhábitet.


68:27 Quóniam quem tu percussísti, persecúti sunt: * et super dolórem vúlnerum meórum addidérunt.


68:28 Appóne iniquitátem super iniquitátem eórum: * et non intrent in iustítiam tuam.


68:29 Deleántur de libro vivéntium: * et cum iustis non scribántur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Propter inimícos meos éripe me, Dómine.






Ant. Quǽrite Dóminum, * et vivet ánima vestra.


Psalmus 68(30-37) [9]


68:30 Ego sum pauper et dolens: * salus tua, Deus, suscépit me.


68:31 Laudábo nomen Dei cum cántico: * et magnificábo eum in laude:


68:32 Et placébit Deo super vítulum novéllum: * córnua producéntem et úngulas.


68:33 Vídeant páuperes et læténtur: * quǽrite Deum, et vivet ánima vestra.


68:34 Quóniam exaudívit páuperes Dóminus: * et vinctos suos non despéxit.


68:35 Laudent illum cæli et terra, * mare et ómnia reptília in eis.


68:36 Quóniam Deus salvam fáciet Sion: * et ædificabúntur civitátes Iuda.


68:36 Et inhabitábunt ibi, * et hereditáte acquírent eam.


68:37 Et semen servórum eius possidébit eam: * et qui díligunt nomen eius, habitábunt in ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quǽrite Dóminum, et vivet ánima vestra.






℣. Laudábo nomen Dei cum cántico.


℟. Et magnificábo eum in laude.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro primo Machabæórum


1 Mac 6:1-6


1 Et rex Antíochus perambulábat superióres regiónes, et audívit esse civitátem Elymáidem in Pérside nobilíssimam, et copiósam in argénto et auro,


2 Templúmque in ea lócuples valde et illic velámina áurea, et lorícæ, et scuta, quæ relíquit Alexánder Philíppi rex Mácedo, qui regnávit primus in Grǽcia.


3 Et venit, et quærébat cápere civitátem, et deprædári eam: et non pótuit, quóniam innótuit sermo his qui erant in civitáte:


4 Et insurrexérunt in prǽlium, et fugit inde, et ábiit cum tristítia magna, et revérsus est in Babylóniam.


5 Et venit qui nuntiáret ei in Pérside, quia fugáta sunt castra quæ erant in terra Iuda:


6 Et quia ábiit Lýsias cum virtúte forti in primis, et fugátus est a fácie Iudæórum.


℣. Tu autem, Dómine, miserére nobis.


℟. Deo grátias.


 


℟. Adapériat Dóminus cor vestrum in lege sua et in præcéptis suis et fáciat pacem in diébus vestris:


* Concédat vobis salútem, et rédimat vos a malis.


℣. Exáudiat Dóminus oratiónes vestras, et reconciliétur vobis, nec vos déserat in témpore malo.


℟. Concédat vobis salútem, et rédimat vos a malis.






℣. Iube, Dómine, benedícere.


Benedictio. Cuius festum cólimus, ipsa intercédat pro nobis ad Dóminum.


℟. Amen.


 


Lectio 2


1 Mac 6:6-9


6 Et invaluérunt armis, et víribus, et spóliis multis, quæ cepérunt de castris, quæ excidérunt:


7 Et quia diruérunt abominatiónem, quam ædificáverat super altáre, quod erat in Ierúsalem, et sanctificatiónem, sicut prius, circumdedérunt muris excélsis, sed et Bethsúram civitátem suam.


8 Et factum est, ut audívit rex sermónes istos, expávit et commótus est valde: et décidit in lectum, et íncidit in languórem præ tristítia, quia non factum est ei sicut cogitábat.


9 Et erat illic per dies multos, quia renováta est in eo tristítia magna, et arbitrátus est se mori.


1 Mac 6:10-13


10 Et vocávit omnes amícos suos, et dixit illis: Recéssit somnus ab óculis meis, et cóncidi, et córrui corde præ sollicitúdine:


11 Et dixi in corde meo: In quantam tribulatiónem devéni, et in quos fluctus tristítiæ, in qua nunc sum, qui iucúndus eram, et diléctus in potestáte mea!


12 Nunc vero reminíscor malórum, quæ feci in Ierúsalem, unde et ábstuli ómnia spólia áurea et argéntea quæ erant in ea, et misi auférre habitántes Iudǽam sine causa.


13 Cognóvi ergo quia proptérea invenérunt me mala ista: et ecce péreo tristítia magna in terra aliéna.


℣. Tu autem, Dómine, miserére nobis.


℟. Deo grátias.


 


℟. Congregáti sunt inimíci nostri, et gloriántur in virtúte sua: cóntere fortitúdinem illórum, Dómine, et dispérge illos:


* Ut cognóscant quia non est álius qui pugnet pro nobis, nisi tu, Deus noster.


℣. Dispérge illos in virtúte tua, et déstrue eos, protéctor noster, Dómine.


℟. Ut cognóscant quia non est álius qui pugnet pro nobis, nisi tu, Deus noster.


℣. Glória Patri, et Fílio, * et Spirítui Sancto.


℟. Ut cognóscant quia non est álius qui pugnet pro nobis, nisi tu, Deus noster.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Margaríta María Alacóque, in pago diœcésis Augustodunénsis honésto génere nata, iam a téneris annis futúræ sanctitátis indícia prǽbuit. In Deíparam Vírginem et in augústum Eucharístiæ sacraméntum amóre flagrans, adolescéntula Deo virginitátem devóvit; ac órdinem Visitatiónis ingréssa, statim religiósæ vitæ fulgóre nitére cœpit. Altióris dono oratiónis a Deo est decoráta, aliísque grátiæ munéribus et crebris visiónibus. Harum celebérrima fuit cum ante Eucharístiam precánti Iesus semetípsum conspiciéndum óbtulit, et divínum Cor in apérto péctore flammis incénsum ac spinis constríctum osténdit, præcepítque ut, ob talem caritátem et ad ingratórum hóminum iniúrias expiándas, illa públicum Cordi suo cultum, magnis propósitis cæléstis thesáuri prǽmiis, instituéndum curáret. Religiósæ perfectiónis laude florens et per æternárum rerum contemplatiónem in dies síngulos cælésti sponso coniúnctior, ad eum evolávit, anno ætátis suæ quadragésimo tértio, reparátæ salútis millésimo sexcentésimo nonagésimo. Miráculis insígnem Benedíctus décimus quintus Sanctis adscrípsit: eiúsque offícium Pius undécimus ad univérsam Ecclésiam exténdit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, qui investigábiles divítias Cordis tui beátæ Margarítæ Maríæ Vírgini mirabíliter revelásti; da nobis eius méritis et imitatióne; ut te in ómnibus et super ómnia diligéntes, iugem in eódem Corde tuo mansiónem habére mereámur:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Iubiláte * in conspéctu regis Dómini.


Psalmus 97 [1]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera eius: * et brácchium sanctum eius.


97:2 Notum fecit Dóminus salutáre suum: * in conspéctu géntium revelávit iustítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Iubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit iudicáre terram.


97:9 Iudicábit orbem terrárum in iustítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte in conspéctu regis Dómini.






Ant. Dómine, * refúgium factus es nobis. ‡


Psalmus 89 [2]


89:1  Dómine, refúgium factus es nobis: * ‡ a generatióne in generatiónem.


89:2 Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.


89:3 Ne avértas hóminem in humilitátem: * et dixísti: Convertímini, fílii hóminum.


89:4 Quóniam mille anni ante óculos tuos, * tamquam dies hestérna, quæ prætériit,


89:5 Et custódia in nocte, * quæ pro níhilo habéntur, eórum anni erunt.


89:6 Mane sicut herba tránseat, mane flóreat, et tránseat: * véspere décidat, indúret et aréscat.


89:7 Quia defécimus in ira tua, * et in furóre tuo turbáti sumus.


89:8 Posuísti iniquitátes nostras in conspéctu tuo: * sǽculum nostrum in illuminatióne vultus tui.


89:9 Quóniam omnes dies nostri defecérunt: * et in ira tua defécimus.


89:9 Anni nostri sicut aránea meditabúntur: * dies annórum nostrórum in ipsis, septuagínta anni.


89:10 Si autem in potentátibus, octogínta anni: * et ámplius eórum, labor et dolor.


89:10 Quóniam supervénit mansuetúdo: * et corripiémur.


89:11 Quis novit potestátem iræ tuæ: * et præ timóre tuo iram tuam dinumeráre?


89:12 Déxteram tuam sic notam fac: * et erudítos corde in sapiéntia.


89:13 Convértere, Dómine, úsquequo? * et deprecábilis esto super servos tuos.


89:14 Repléti sumus mane misericórdia tua: * et exsultávimus, et delectáti sumus ómnibus diébus nostris.


89:15 Lætáti sumus pro diébus, quibus nos humiliásti: * annis, quibus vídimus mala.


89:16 Réspice in servos tuos, et in ópera tua: * et dírige fílios eórum.


89:17 Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, refúgium factus es nobis.






Ant. Dómine, * in cælo misericórdia tua.


Psalmus 35 [3]


35:2 Dixit iniústus ut delínquat in semetípso: * non est timor Dei ante óculos eius.


35:3 Quóniam dolóse egit in conspéctu eius: * ut inveniátur iníquitas eius ad ódium.


35:4 Verba oris eius iníquitas, et dolus: * nóluit intellégere ut bene ágeret.


35:5 Iniquitátem meditátus est in cubíli suo: * ástitit omni viæ non bonæ, malítiam autem non odívit.


35:6 Dómine, in cælo misericórdia tua: * et véritas tua usque ad nubes.


35:7 Iustítia tua sicut montes Dei: * iudícia tua abýssus multa.


35:7 Hómines, et iuménta salvábis, Dómine: * quemádmodum multiplicásti misericórdiam tuam, Deus.


35:8 Fílii autem hóminum, * in tégmine alárum tuárum sperábunt.


35:9 Inebriabúntur ab ubertáte domus tuæ: * et torrénte voluptátis tuæ potábis eos.


35:10 Quóniam apud te est fons vitæ: * et in lúmine tuo vidébimus lumen.


35:11 Præténde misericórdiam tuam sciéntibus te, * et iustítiam tuam his, qui recto sunt corde.


35:12 Non véniat mihi pes supérbiæ: * et manus peccatóris non móveat me.


35:13 Ibi cecidérunt qui operántur iniquitátem: * expúlsi sunt, nec potuérunt stare.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, in cælo misericórdia tua.






Ant. Pópulus meus, * ait Dóminus, bonis meis adimplébitur.


Canticum Ieremiæ [4]


Ier 31:10-18


31:10 Audíte verbum Dómini, gentes, * et annuntiáte in ínsulis, quæ procul sunt,


31:11 Et dícite: Qui dispérsit Israël, congregábit eum: * et custódiet eum sicut pastor gregem suum.


31:12 Redémit enim Dóminus Iacob, * et liberávit eum de manu potentióris.


31:13 Et vénient, et laudábunt in monte Sion: * et cónfluent ad bona Dómini,


31:14 Super fruménto, et vino, et óleo, * et fœtu pécorum et armentórum:


31:15 Erítque ánima eórum quasi hortus irríguus, * et ultra non esúrient.


31:16 Tunc lætábitur virgo in choro, * iúvenes et senes simul:


31:17 Et convértam luctum eórum in gáudium, * et consolábor eos, et lætificábo a dolóre suo.


31:18 Et inebriábo ánimam sacerdótum pinguédine: * et pópulus meus bonis meis adimplébitur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pópulus meus, ait Dóminus, bonis meis adimplébitur.






Ant. Deo nostro * iucúnda sit laudátio.


Psalmus 146 [5]


146:1 Laudáte Dóminum quóniam bonus est psalmus: * Deo nostro sit iucúnda, decóraque laudátio.


146:2 Ædíficans Ierúsalem Dóminus: * dispersiónes Israélis congregábit.


146:3 Qui sanat contrítos corde: * et álligat contritiónes eórum.


146:4 Qui númerat multitúdinem stellárum: * et ómnibus eis nómina vocat.


146:5 Magnus Dóminus noster, et magna virtus eius: * et sapiéntiæ eius non est númerus.


146:6 Suscípiens mansuétos Dóminus: * humílians autem peccatóres usque ad terram.


146:7 Præcínite Dómino in confessióne: * psállite Deo nostro in cíthara.


146:8 Qui óperit cælum núbibus: * et parat terræ plúviam.


146:8 Qui prodúcit in móntibus fænum: * et herbam servitúti hóminum.


146:9 Qui dat iuméntis escam ipsórum: * et pullis corvórum invocántibus eum.


146:10 Non in fortitúdine equi voluntátem habébit: * nec in tíbiis viri beneplácitum erit ei.


146:11 Beneplácitum est Dómino super timéntes eum: * et in eis, qui sperant super misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deo nostro iucúnda sit laudátio.






Capitulum Hymnus Versus {ex Commune aut Festo}



2 Cor 10:17-18


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.


℟. Deo grátias.


 


Hymnus


Iesu, coróna Vírginum,


Quem Mater illa cóncipit


Quæ sola Virgo párturit,


Hæc vota clemens áccipe:


 


Qui pergis inter lília


Septus choréis Vírginum,


Sponsus decórus glória


Sponsísque reddens prǽmia.


 


Quocúmque tendis, Vírgines


Sequúntur, atque láudibus


Post te canéntes cúrsitant,


Hymnósque dulces pérsonant;


 


Te deprecámur súpplices,


Nostris ut addas sénsibus


Nescíre prorsus ómnia


Corruptiónis vúlnera.


 


Virtus, honor, laus, glória


Deo Patri cum Fílio,


Sancto simul Paráclito,


In sæculórum sǽcula.


Amen.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Canticum: Benedictus {Antiphona ex Proprio Sanctorum}



Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, qui investigábiles divítias Cordis tui beátæ Margarítæ Maríæ Vírgini mirabíliter revelásti; da nobis eius méritis et imitatióne; ut te in ómnibus et super ómnia diligéntes, iugem in eódem Corde tuo mansiónem habére mereámur:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. In loco páscuæ * ibi Dóminus me collocávit.


Psalmus 22 [1]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas iustítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(2-8) [2]


71:2 Deus, iudícium tuum regi da: * et iustítiam tuam fílio regis:


71:2 Iudicáre pópulum tuum in iustítia, * et páuperes tuos in iudício.


71:3 Suscípiant montes pacem pópulo: * et colles iustítiam.


71:4 Iudicábit páuperes pópuli, et salvos fáciet fílios páuperum: * et humiliábit calumniatórem.


71:5 Et permanébit cum sole, et ante lunam, * in generatióne et generatiónem.


71:6 Descéndet sicut plúvia in vellus: * et sicut stillicídia stillántia super terram.


71:7 Oriétur in diébus eius iustítia, et abundántia pacis: * donec auferátur luna.


71:8 Et dominábitur a mari usque ad mare: * et a flúmine usque ad términos orbis terrárum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(9-19) [3]


71:9 Coram illo prócident Æthíopes: * et inimíci eius terram lingent.


71:10 Reges Tharsis, et ínsulæ múnera ófferent: * reges Árabum et Saba dona addúcent.


71:11 Et adorábunt eum omnes reges terræ: * omnes gentes sérvient ei:


71:12 Quia liberábit páuperem a poténte: * et páuperem, cui non erat adiútor.


71:13 Parcet páuperi et ínopi: * et ánimas páuperum salvas fáciet.


71:14 Ex usúris et iniquitáte rédimet ánimas eórum: * et honorábile nomen eórum coram illo.


71:15 Et vivet, et dábitur ei de auro Arábiæ, et adorábunt de ipso semper: * tota die benedícent ei.


71:16 Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.


71:17 Sit nomen eius benedíctum in sǽcula: * ante solem pérmanet nomen eius.


71:17 Et benedicéntur in ipso omnes tribus terræ: * omnes gentes magnificábunt eum.


71:18 Benedíctus Dóminus, Deus Israël, * qui facit mirabília solus:


71:19 Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In loco páscuæ ibi Dóminus me collocávit.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quintodécimo Kaléndas Novémbris Luna vicésima prima Anno Dómini 2030


 


In Bithýnia natális beáti Lucæ Evangelístæ, qui, multa passus pro Christi nómine, óbiit Spíritu Sancto plenus. Ipsíus autem ossa póstea Constantinópolim transláta sunt, et inde Patávium deláta.


Romæ item natális sancti Pauli a Cruce, Presbýteri et Confessóris; qui Congregatiónis a Cruce et Passióne Dómini nostri Iesu Christi nuncupátæ Institútor fuit. Ipsum vero, mira innocéntia ac pæniténtia conspícuum et singulári in Christum crucifíxum caritáte incénsum, Pius Papa Nonus fastis Sanctórum adiúnxit, et eiúsdem festivitátem quarto Kaléndas Maii recoléndam indíxit.


Arénis, in Hispánia, natális páriter sancti Petri de Alcántara, Sacerdótis ex Ordine Minórum et Confessóris; quem, propter admirábilem pæniténtiam múltaque mirácula, Clemens Nonus, Póntifex Máximus, Sanctórum número adscrípsit. Eius autem festum sequénti die celebrátur.


Antiochíæ sancti Asclepíadis Epíscopi, qui fuit unus ex præcláro illórum Mártyrum número, qui glorióse sub Macríno passi sunt.


Neocæsaréæ, in Ponto, sancti Athenodóri Epíscopi, qui fuit frater sancti Gregórii Thaumatúrgi; et, doctrína clarus, in persecutióne Aureliáni, martýrium consummávit.


Sinomovíci, in território Bellovacénsi, sancti Iusti Mártyris, qui adhuc puer, in persecutióne Diocletiáni Imperatóris, sub Rictiováro Prǽside, cápite amputátus est.


Romæ sanctæ Tryphóniæ, quæ Décii Cǽsaris quondam uxor ac sanctæ Vírginis et Mártyris Cyríllæ mater éxstitit; cuius corpus in crypta, iuxta sanctum Hippólytum, sepúltum est.


Apud Auriesville, in statu Neo-Eboracénsi, sanctórum Mártyrum e Societáte Iesu, Isaáci Iogues, Sacerdótis, et Ioánnis de La Lande, Coadiutóris temporális, qui hac et sequénti die ab Iroquénsibus dire necáti sunt, eódem loco ubi, paucis ante annis, Renátus Goupil, et ipse Coadiútor temporális, martýrii palmam consecútus fúerat.


In fínibus Edessénæ regiónis, in Mesopotámia, commemorátio sancti Iuliáni Eremítæ, cognoménto Sabæ, de quo ágitur étiam sextodécimo Kaléndas Februárii.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Quam bonus * Israël Deus, his, qui recto sunt corde. ‡


Psalmus 72(1-9) [1]


72:1  Quam bonus Israël Deus, his, qui recto sunt corde!


72:2 ‡ Mei autem pæne moti sunt pedes: * pæne effúsi sunt gressus mei.


72:3 Quia zelávi super iníquos, * pacem peccatórum videns.


72:4 Quia non est respéctus morti eórum: * et firmaméntum in plaga eórum.


72:5 In labóre hóminum non sunt, * et cum homínibus non flagellabúntur:


72:6 Ídeo ténuit eos supérbia, * opérti sunt iniquitáte et impietáte sua.


72:7 Pródiit quasi ex ádipe iníquitas eórum: * transiérunt in afféctum cordis.


72:8 Cogitavérunt, et locúti sunt nequítiam: * iniquitátem in excélso locúti sunt.


72:9 Posuérunt in cælum os suum: * et lingua eórum transívit in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(10-17) [2]


72:10 Ídeo convertétur pópulus meus hic: * et dies pleni inveniéntur in eis.


72:11 Et dixérunt: Quómodo scit Deus, * et si est sciéntia in excélso?


72:12 Ecce, ipsi peccatóres, et abundántes in sǽculo, * obtinuérunt divítias.


72:13 Et dixi: Ergo sine causa iustificávi cor meum, * et lavi inter innocéntes manus meas:


72:14 Et fui flagellátus tota die, * et castigátio mea in matutínis.


72:15 Si dicébam: Narrábo sic: * ecce, natiónem filiórum tuórum reprobávi.


72:16 Existimábam ut cognóscerem hoc, * labor est ante me:


72:17 Donec intrem in Sanctuárium Dei: * et intéllegam in novíssimis eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(18-28) [3]


72:18 Verúmtamen propter dolos posuísti eis: * deiecísti eos dum allevaréntur.


72:19 Quómodo facti sunt in desolatiónem, súbito defecérunt: * periérunt propter iniquitátem suam.


72:20 Velut sómnium surgéntium, Dómine, * in civitáte tua imáginem ipsórum ad níhilum rédiges.


72:21 Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.


72:23 Ut iuméntum factus sum apud te: * et ego semper tecum.


72:24 Tenuísti manum déxteram meam: et in voluntáte tua deduxísti me, * et cum glória suscepísti me.


72:25 Quid enim mihi est in cælo? * et a te quid vólui super terram?


72:26 Defécit caro mea, et cor meum: * Deus cordis mei, et pars mea Deus in ætérnum.


72:27 Quia ecce, qui elóngant se a te, períbunt: * perdidísti omnes, qui fornicántur abs te.


72:28 Mihi autem adhærére Deo bonum est: * pónere in Dómino Deo spem meam:


72:28 Ut annúntiem omnes prædicatiónes tuas, * in portis fíliæ Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam bonus Israël Deus, his, qui recto sunt corde.






Capitulum Responsorium Versus {ex Commune aut Festo}



2 Cor 10:17-18


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.


℟. Deo grátias.


 


℟.br. Spécie tua * Et pulchritúdine tua.


℟. Spécie tua * Et pulchritúdine tua.


℣. Inténde, próspere procéde, et regna.


℟. Et pulchritúdine tua.


℣. Glória Patri, et Fílio, * et Spirítui Sancto.


℟. Spécie tua * Et pulchritúdine tua.


 


℣. Adiuvábit eam Deus vultu suo.


℟. Deus in médio eius, non commovébitur.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, qui investigábiles divítias Cordis tui beátæ Margarítæ Maríæ Vírgini mirabíliter revelásti; da nobis eius méritis et imitatióne; ut te in ómnibus et super ómnia diligéntes, iugem in eódem Corde tuo mansiónem habére mereámur:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Memor esto * congregatiónis tuæ, Dómine, quam possedísti ab inítio.


Psalmus 73(1-9) [1]


73:1 Ut quid, Deus, repulísti in finem: * irátus est furor tuus super oves páscuæ tuæ?


73:2 Memor esto congregatiónis tuæ, * quam possedísti ab inítio.


73:2 Redemísti virgam hereditátis tuæ: * mons Sion, in quo habitásti in eo.


73:3 Leva manus tuas in supérbias eórum in finem: * quanta malignátus est inimícus in sancto!


73:4 Et gloriáti sunt qui odérunt te: * in médio solemnitátis tuæ.


73:5 Posuérunt signa sua, signa: * et non cognovérunt sicut in éxitu super summum.


73:6 Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.


73:7 Incendérunt igni Sanctuárium tuum: * in terra polluérunt tabernáculum nóminis tui.


73:8 Dixérunt in corde suo cognátio eórum simul: * Quiéscere faciámus omnes dies festos Dei a terra.


73:9 Signa nostra non vídimus, iam non est prophéta: * et nos non cognóscet ámplius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(10-17) [2]


73:10 Úsquequo, Deus, improperábit inimícus: * irrítat adversárius nomen tuum in finem?


73:11 Ut quid avértis manum tuam, et déxteram tuam, * de médio sinu tuo in finem?


73:12 Deus autem Rex noster ante sǽcula: * operátus est salútem in médio terræ.


73:13 Tu confirmásti in virtúte tua mare: * contribulásti cápita dracónum in aquis.


73:14 Tu confregísti cápita dracónis: * dedísti eum escam pópulis Æthíopum.


73:15 Tu dirupísti fontes, et torréntes: * tu siccásti flúvios Ethan.


73:16 Tuus est dies, et tua est nox: * tu fabricátus es auróram et solem.


73:17 Tu fecísti omnes términos terræ: * æstátem et ver tu plasmásti ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(18-23) [3]


73:18 Memor esto huius, inimícus improperávit Dómino: * et pópulus insípiens incitávit nomen tuum.


73:19 Ne tradas béstiis ánimas confiténtes tibi, * et ánimas páuperum tuórum ne obliviscáris in finem.


73:20 Réspice in testaméntum tuum: * quia repléti sunt, qui obscuráti sunt terræ dómibus iniquitátum.


73:21 Ne avertátur húmilis factus confúsus: * pauper et inops laudábunt nomen tuum.


73:22 Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.


73:23 Ne obliviscáris voces inimicórum tuórum: * supérbia eórum, qui te odérunt, ascéndit semper.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor esto congregatiónis tuæ, Dómine, quam possedísti ab inítio.






Capitulum Responsorium Versus {ex Commune aut Festo}



2 Cor 11:2


Æmulor enim vos Dei æmulatióne. Despóndi enim vos uni viro vírginem castam exhibére Christo.


℟. Deo grátias.


 


℟.br. Adiuvábit eam * Deus vultu suo.


℟. Adiuvábit eam * Deus vultu suo.


℣. Deus in médio eius, non commovébitur.


℟. Deus vultu suo.


℣. Glória Patri, et Fílio, * et Spirítui Sancto.


℟. Adiuvábit eam * Deus vultu suo.


 


℣. Elégit eam Deus, et præelégit eam.


℟. In tabernáculo suo habitáre facit eam.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, qui investigábiles divítias Cordis tui beátæ Margarítæ Maríæ Vírgini mirabíliter revelásti; da nobis eius méritis et imitatióne; ut te in ómnibus et super ómnia diligéntes, iugem in eódem Corde tuo mansiónem habére mereámur:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Invocábimus * nomen tuum, Dómine: narrábimus mirabília tua.


Psalmus 74 [1]


74:2 Confitébimur tibi, Deus: * confitébimur, et invocábimus nomen tuum.


74:3 Narrábimus mirabília tua: * cum accépero tempus, ego iustítias iudicábo.


74:4 Liquefácta est terra, et omnes qui hábitant in ea: * ego confirmávi colúmnas eius.


74:5 Dixi iníquis: Nolíte iníque ágere: * et delinquéntibus: Nolíte exaltáre cornu:


74:6 Nolíte extóllere in altum cornu vestrum: * nolíte loqui advérsus Deum iniquitátem.


74:7 Quia neque ab Oriénte, neque ab Occidénte, neque a desértis móntibus: * quóniam Deus iudex est.


74:8 Hunc humíliat, et hunc exáltat: * quia calix in manu Dómini vini meri plenus misto.


74:9 Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.


74:10 Ego autem annuntiábo in sǽculum: * cantábo Deo Iacob.


74:11 Et ómnia córnua peccatórum confríngam: * et exaltabúntur córnua iusti.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(2-7) [2]


75:2 Notus in Iudǽa Deus: * in Israël magnum nomen eius.


75:3 Et factus est in pace locus eius: * et habitátio eius in Sion.


75:4 Ibi confrégit poténtias árcuum, * scutum, gládium, et bellum.


75:5 Illúminans tu mirabíliter a móntibus ætérnis: * turbáti sunt omnes insipiéntes corde.


75:6 Dormiérunt somnum suum: * et nihil invenérunt omnes viri divitiárum in mánibus suis.


75:7 Ab increpatióne tua, Deus Iacob, * dormitavérunt qui ascendérunt equos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(8-13) [3]


75:8 Tu terríbilis es, et quis resístet tibi? * ex tunc ira tua.


75:9 De cælo audítum fecísti iudícium: * terra trémuit et quiévit,


75:10 Cum exsúrgeret in iudícium Deus, * ut salvos fáceret omnes mansuétos terræ.


75:11 Quóniam cogitátio hóminis confitébitur tibi: * et relíquiæ cogitatiónis diem festum agent tibi.


75:12 Vovéte, et réddite Dómino, Deo vestro: * omnes, qui in circúitu eius affértis múnera.


75:13 Terríbili et ei qui aufert spíritum príncipum, * terríbili apud reges terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Invocábimus nomen tuum, Dómine: narrábimus mirabília tua.






Capitulum Responsorium Versus {ex Commune aut Festo}



Sap 4:1


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.


℟. Deo grátias.


 


℟.br. Elégit eam Deus, * Et præelégit eam.


℟. Elégit eam Deus, * Et præelégit eam.


℣. In tabernáculo suo habitáre facit eam.


℟. Et præelégit eam.


℣. Glória Patri, et Fílio, * et Spirítui Sancto.


℟. Elégit eam Deus, * Et præelégit eam.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, qui investigábiles divítias Cordis tui beátæ Margarítæ Maríæ Vírgini mirabíliter revelásti; da nobis eius méritis et imitatióne; ut te in ómnibus et super ómnia diligéntes, iugem in eódem Corde tuo mansiónem habére mereámur:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Ecce quam bonum * et quam iucúndum habitáre fratres in unum. ‡


Psalmus 132 [1]


132:1  Ecce quam bonum et quam iucúndum, habitáre fratres in unum:


132:2 ‡ Sicut unguéntum in cápite, * quod descéndit in barbam, barbam Aaron,


132:2 Quod descéndit in oram vestiménti eius: * sicut ros Hermon, qui descéndit in montem Sion.


132:3 Quóniam illic mandávit Dóminus benedictiónem, * et vitam usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ecce quam bonum et quam iucúndum habitáre fratres in unum.






Ant. Confitémini Dómino * quóniam in ætérnum misericórdia eius.


Psalmus 135(1-9) [2]


135:1 Confitémini Dómino quóniam bonus: * quóniam in ætérnum misericórdia eius.


135:2 Confitémini Deo deórum: * quóniam in ætérnum misericórdia eius.


135:3 Confitémini Dómino dominórum: * quóniam in ætérnum misericórdia eius.


135:4 Qui facit mirabília magna solus: * quóniam in ætérnum misericórdia eius.


135:5 Qui fecit cælos in intelléctu: * quóniam in ætérnum misericórdia eius.


135:6 Qui firmávit terram super aquas: * quóniam in ætérnum misericórdia eius.


135:7 Qui fecit luminária magna: * quóniam in ætérnum misericórdia eius.


135:8 Solem in potestátem diéi: * quóniam in ætérnum misericórdia eius.


135:9 Lunam, et stellas in potestátem noctis: * quóniam in ætérnum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitémini Dómino quóniam in ætérnum misericórdia eius.






Ant. Confitémini Dómino * quia in humilitáte nostra memor fuit nostri.


Psalmus 135(10-26) [3]


135:10 Qui percússit Ægýptum cum primogénitis eórum: * quóniam in ætérnum misericórdia eius.


135:11 Qui edúxit Israël de médio eórum: * quóniam in ætérnum misericórdia eius.


135:12 In manu poténti, et brácchio excélso: * quóniam in ætérnum misericórdia eius.


135:13 Qui divísit Mare Rubrum in divisiónes: * quóniam in ætérnum misericórdia eius.


135:14 Et edúxit Israël per médium eius: * quóniam in ætérnum misericórdia eius.


135:15 Et excússit Pharaónem, et virtútem eius in Mari Rubro: * quóniam in ætérnum misericórdia eius.


135:16 Qui tradúxit pópulum suum per desértum: * quóniam in ætérnum misericórdia eius.


135:17 Qui percússit reges magnos: * quóniam in ætérnum misericórdia eius.


135:18 Et occídit reges fortes: * quóniam in ætérnum misericórdia eius.


135:19 Sehon, regem Amorrhæórum: * quóniam in ætérnum misericórdia eius.


135:20 Et Og, regem Basan: * quóniam in ætérnum misericórdia eius.


135:21 Et dedit terram eórum hereditátem: * quóniam in ætérnum misericórdia eius.


135:22 Hereditátem Israël, servo suo: * quóniam in ætérnum misericórdia eius.


135:23 Quia in humilitáte nostra memor fuit nostri: * quóniam in ætérnum misericórdia eius.


135:24 Et redémit nos ab inimícis nostris: * quóniam in ætérnum misericórdia eius.


135:25 Qui dat escam omni carni: * quóniam in ætérnum misericórdia eius.


135:26 Confitémini Deo cæli: * quóniam in ætérnum misericórdia eius.


135:26 Confitémini Dómino dominórum: * quóniam in ætérnum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitémini Dómino quia in humilitáte nostra memor fuit nostri.






Ant. Adhǽreat lingua mea * fáucibus meis, si non memínero tui Ierúsalem.


Psalmus 136 [4]


136:1 Super flúmina Babylónis, illic sédimus et flévimus: * cum recordarémur Sion:


136:2 In salícibus in médio eius, * suspéndimus órgana nostra.


136:3 Quia illic interrogavérunt nos, qui captívos duxérunt nos, * verba cantiónum:


136:3 Et qui abduxérunt nos: * Hymnum cantáte nobis de cánticis Sion.


136:4 Quómodo cantábimus cánticum Dómini * in terra aliéna?


136:5 Si oblítus fúero tui, Ierúsalem, * oblivióni detur déxtera mea.


136:6 Adhǽreat lingua mea fáucibus meis, * si non memínero tui:


136:6 Si non proposúero Ierúsalem, * in princípio lætítiæ meæ.


136:7 Memor esto, Dómine, filiórum Edom, * in die Ierúsalem:


136:7 Qui dicunt: Exinaníte, exinaníte * usque ad fundaméntum in ea.


136:8 Fília Babylónis mísera: * beátus, qui retríbuet tibi retributiónem tuam, quam retribuísti nobis.


136:9 Beátus, qui tenébit, * et allídet párvulos tuos ad petram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adhǽreat lingua mea fáucibus meis, si non memínero tui Ierúsalem.






Ant. Confitébor * nómini tuo, Dómine, super misericórdia et veritáte tua.


Psalmus 137 [5]


137:1 Confitébor tibi, Dómine, in toto corde meo: * quóniam audísti verba oris mei.


137:2 In conspéctu Angelórum psallam tibi: * adorábo ad templum sanctum tuum, et confitébor nómini tuo.


137:3 Super misericórdia tua, et veritáte tua: * quóniam magnificásti super omne, nomen sanctum tuum.


137:4 In quacúmque die invocávero te, exáudi me: * multiplicábis in ánima mea virtútem.


137:5 Confiteántur tibi, Dómine, omnes reges terræ: * quia audiérunt ómnia verba oris tui:


137:6 Et cantent in viis Dómini: * quóniam magna est glória Dómini.


137:7 Quóniam excélsus Dóminus, et humília réspicit: * et alta a longe cognóscit.


137:8 Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.


137:9 Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitébor nómini tuo, Dómine, super misericórdia et veritáte tua.






Capitulum Hymnus Versus {ex Commune aut Festo}



2 Cor 10:17-18


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.


℟. Deo grátias.


 


Hymnus


Iesu, coróna Vírginum,


Quem Mater illa cóncipit


Quæ sola Virgo párturit,


Hæc vota clemens áccipe:


 


Qui pergis inter lília


Septus choréis Vírginum,


Sponsus decórus glória


Sponsísque reddens prǽmia.


 


Quocúmque tendis, Vírgines


Sequúntur, atque láudibus


Post te canéntes cúrsitant,


Hymnósque dulces pérsonant;


 


Te deprecámur súpplices,


Nostris ut addas sénsibus


Nescíre prorsus ómnia


Corruptiónis vúlnera.


 


Virtus, honor, laus, glória


Deo Patri cum Fílio,


Sancto simul Paráclito,


In sæculórum sǽcula.


Amen.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Canticum: Magnificat {Antiphona ex Proprio Sanctorum}



Ant. Veni, Sponsa Christi, * áccipe corónam, quam tibi Dóminus præparávit in ætérnum.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Veni, Sponsa Christi, áccipe corónam, quam tibi Dóminus præparávit in ætérnum.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Iesu Christe, qui investigábiles divítias Cordis tui beátæ Margarítæ Maríæ Vírgini mirabíliter revelásti; da nobis eius méritis et imitatióne; ut te in ómnibus et super ómnia diligéntes, iugem in eódem Corde tuo mansiónem habére mereámur:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Adiútor meus * et liberátor meus esto, Dómine.


Psalmus 69 [1]


69:2 Deus, in adiutórium meum inténde: * Dómine, ad adiuvándum me festína.


69:3 Confundántur et revereántur, * qui quærunt ánimam meam.


69:4 Avertántur retrórsum, et erubéscant, * qui volunt mihi mala.


69:4 Avertántur statim erubescéntes, * qui dicunt mihi: Euge, euge.


69:5 Exsúltent et læténtur in te omnes qui quærunt te, * et dicant semper: Magnificétur Dóminus: qui díligunt salutáre tuum.


69:6 Ego vero egénus, et pauper sum: * Deus, ádiuva me.


69:6 Adiútor meus, et liberátor meus es tu: * Dómine, ne moréris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(1-12) [2]


70:1 In te, Dómine, sperávi, non confúndar in ætérnum: * in iustítia tua líbera me, et éripe me.


70:2 Inclína ad me aurem tuam, * et salva me.


70:3 Esto mihi in Deum protectórem, et in locum munítum: * ut salvum me fácias,


70:3 Quóniam firmaméntum meum, * et refúgium meum es tu.


70:4 Deus meus, éripe me de manu peccatóris, * et de manu contra legem agéntis et iníqui:


70:5 Quóniam tu es patiéntia mea, Dómine: * Dómine, spes mea a iuventúte mea.


70:6 In te confirmátus sum ex útero: * de ventre matris meæ tu es protéctor meus.


70:7 In te cantátio mea semper: * tamquam prodígium factus sum multis: et tu adiútor fortis.


70:8 Repleátur os meum laude, ut cantem glóriam tuam: * tota die magnitúdinem tuam.


70:9 Ne proícias me in témpore senectútis: * cum defécerit virtus mea, ne derelínquas me.


70:10 Quia dixérunt inimíci mei mihi: * et qui custodiébant ánimam meam, consílium fecérunt in unum.


70:11 Dicéntes: Deus derelíquit eum, persequímini, † et comprehéndite eum: * quia non est qui erípiat.


70:12 Deus, ne elongéris a me: * Deus meus, in auxílium meum réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(13-24) [3]


70:13 Confundántur, et defíciant detrahéntes ánimæ meæ: * operiántur confusióne, et pudóre qui quærunt mala mihi.


70:14 Ego autem semper sperábo: * et adíciam super omnem laudem tuam.


70:15 Os meum annuntiábit iustítiam tuam: * tota die salutáre tuum.


70:16 Quóniam non cognóvi litteratúram, † introíbo in poténtias Dómini: * Dómine, memorábor iustítiæ tuæ solíus.


70:17 Deus, docuísti me a iuventúte mea: * et usque nunc pronuntiábo mirabília tua.


70:18 Et usque in senéctam et sénium: * Deus, ne derelínquas me,


70:18 Donec annúntiem brácchium tuum * generatióni omni, quæ ventúra est:


70:19 Poténtiam tuam, et iustítiam tuam, Deus, † usque in altíssima, quæ fecísti magnália: * Deus, quis símilis tibi?


70:20 Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:


70:21 Multiplicásti magnificéntiam tuam: * et convérsus consolátus es me.


70:22 Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.


70:23 Exsultábunt lábia mea cum cantávero tibi: * et ánima mea, quam redemísti.


70:24 Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor meus et liberátor meus esto, Dómine.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






S. Lucæ Evangelistæ
II. classis

Tempora: Feria Sexta infra Hebdomadam XVIII post Octavam Pentecostes II. Octobris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Apostolórum Dóminum, * Veníte, adorémus.


Ant. Regem Apostolórum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Apostolórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Apostolórum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Apostolórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Apostolórum Dóminum, * Veníte, adorémus.






Hymnus {ex Commune aut Festo}



Ætérna Christi múnera,


Apostolórum glóriam,


Palmas et hymnos débitos


Lætis canámus méntibus.


 


Ecclesiárum Príncipes,


Belli triumpháles duces,


Cæléstis aulæ mílites,


Et vera mundi lúmina.


 


Devóta Sanctórum fides,


Invícta spes credéntium,


Perfécta Christi cáritas


Mundi tyránnum cónterit.


 


In his Patérna glória,


In his triúmphat Fílius,


In his volúntas Spíritus,


Cælum replétur gáudio.


 


Patri, simúlque Fílio,


Tibíque Sancte Spíritus,


Sicut fuit, sit iúgiter


Sæclum per omne glória.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. In omnem terram * exívit sonus eórum, et in fines orbis terræ verba eórum.


Psalmus 18 [1]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In omnem terram exívit sonus eórum, et in fines orbis terræ verba eórum.






Ant. Clamavérunt iusti, * et Dóminus exaudívit eos.


Psalmus 33 [2]


33:2 Benedícam Dóminum in omni témpore: * semper laus eius in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen eius in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti eius: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super iustos: * et aures eius in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.


33:19 Iuxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes iustórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt iustum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamavérunt iusti, et Dóminus exaudívit eos.






Ant. Constítues eos * príncipes super omnem terram: mémores erunt nóminis tui, Dómine.


Psalmus 44 [3]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Constítues eos príncipes super omnem terram: mémores erunt nóminis tui, Dómine.






℣. In omnem terram exívit sonus eórum.


℟. Et in fines orbis terræ verba eórum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


Incipit liber Ezechiélis Prophétæ


Ezech 1:1-4


1 Et factum est in trigésimo anno, in quarto, in quinta mensis, cum essem in médio captivórum iuxta flúvium Chobar, apérti sunt cæli, et vidi visiónes Dei.


2 In quinta mensis, ipse est annus quintus transmigratiónis regis Ióachim,


3 Factum est verbum Dómini ad Ezechiélem fílium Buzi sacerdótem, in terra Chaldæórum, secus flumen Chobar: et facta est super eum ibi manus Dómini.


4 Et vidi, et ecce ventus túrbinis veniébat ab Aquilóne, et nubes magna, et ignis invólvens, et splendor in circúitu eius: et de médio eius, quasi spécies eléctri, id est, de médio ignis:


℣. Tu autem, Dómine, miserére nobis.


℟. Deo grátias.


 


℟. Ecce ego mitto vos sicut oves in médio lupórum, dicit Dóminus:


* Estóte ergo prudéntes sicut serpéntes, et símplices sicut colúmbæ.


℣. Dum lucem habétis, crédite in lucem, ut fílii lucis sitis.


℟. Estóte ergo prudéntes sicut serpéntes, et símplices sicut colúmbæ.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


Ezech 1:5-9


5 Et in médio eius similitúdo quátuor animálium, et hic aspéctus eórum, similitúdo hóminis in eis.


6 Quátuor fácies uni, et quátuor pennæ uni.


7 Pedes eórum, pedes recti, et planta pedis eórum quasi planta pedis vítuli: et scintíllæ quasi aspéctus æris candéntis.


8 Et manus hóminis sub pennis eórum, in quátuor pártibus: et fácies et pennas per quátuor partes habébant,


9 Iunctǽque erant pennæ eórum altérius ad álterum. Non revertebántur cum incéderent, sed unumquódque ante fáciem suam gradiebátur.


℣. Tu autem, Dómine, miserére nobis.


℟. Deo grátias.


 


℟. Tóllite iugum meum super vos, dicit Dóminus, et díscite a me, quia mitis sum et húmilis corde:


* Iugum enim meum suáve est, et onus meum leve.


℣. Et inveniétis réquiem animábus vestris.


℟. Iugum enim meum suáve est, et onus meum leve.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Ezech 1:10-12


10 Similitúdo autem vultus eórum, fácies hóminis et fácies leónis a dextris ipsórum quátuor, fácies autem bovis a sinístris ipsórum quátuor, et fácies áquilæ désuper ipsórum quátuor.


11 Fácies eórum et pennæ eórum exténtæ désuper: duæ pennæ singulórum iungebántur, et duæ tegébant córpora eórum:


12 Et unumquódque eórum coram fácie sua ambulábat: ubi erat ímpetus spíritus, illuc gradiebántur, nec revertebántur cum ambulárent.


℣. Tu autem, Dómine, miserére nobis.


℟. Deo grátias.


 


℟. Dum stetéritis ante reges et prǽsides, nolíte cogitáre quómodo aut quid loquámini:


* Dábitur enim vobis in illa hora, quid loquámini.


℣. Non enim vos estis qui loquímini: sed Spíritus Patris vestri, qui lóquitur in vobis.


℟. Dábitur enim vobis in illa hora, quid loquámini.


℣. Glória Patri, et Fílio, * et Spirítui Sancto.


℟. Dábitur enim vobis in illa hora, quid loquámini.






Nocturnus II.


Ant. Príncipes populórum * congregáti sunt cum Deo Ábraham.


Psalmus 46 [4]


46:2 Omnes gentes, pláudite mánibus: * iubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subiécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Iacob, quam diléxit.


46:6 Ascéndit Deus in iúbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Príncipes populórum congregáti sunt cum Deo Ábraham.






Ant. Dedísti hereditátem * timéntibus nomen tuum, Dómine.


Psalmus 60 [5]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos eius usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem eius quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dedísti hereditátem timéntibus nomen tuum, Dómine.






Ant. Annuntiavérunt * ópera Dei, et facta eius intellexérunt.


Psalmus 63 [6]


63:2 Exáudi, Deus, oratiónem meam cum déprecor: * a timóre inimíci éripe ánimam meam.


63:3 Protexísti me a convéntu malignántium: * a multitúdine operántium iniquitátem.


63:4 Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.


63:6 Súbito sagittábunt eum, et non timébunt: * firmavérunt sibi sermónem nequam.


63:6 Narravérunt ut abscónderent láqueos: * dixérunt: Quis vidébit eos?


63:7 Scrutáti sunt iniquitátes: * defecérunt scrutántes scrutínio.


63:7 Accédet homo ad cor altum: * et exaltábitur Deus.


63:8 Sagíttæ parvulórum factæ sunt plagæ eórum: * et infirmátæ sunt contra eos linguæ eórum.


63:9 Conturbáti sunt omnes qui vidébant eos: * et tímuit omnis homo.


63:10 Et annuntiavérunt ópera Dei, * et facta eius intellexérunt.


63:11 Lætábitur iustus in Dómino, et sperábit in eo, * et laudabúntur omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Annuntiavérunt ópera Dei, et facta eius intellexérunt.






℣. Constítues eos príncipes super omnem terram.


℟. Mémores erunt nóminis tui, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Ex libro sancti Hierónymi Presbýteri de Scriptóribus Ecclesiásticis


Cap. 7


Lucas médicus Antiochénsis ut eius scripta índicant, Græci sermónis non ignárus, fuit sectátor Apóstoli Pauli, et omnis peregrinatiónis eius comes. Scripsit Evangélium, de quo idem Paulus: Mísimus, inquit, cum illo fratrem, cuius laus est in Evangélio per omnes ecclésias. Et ad Colossénses: Salútat vos Lucas, médicus caríssimus. Et ad Timótheum: Lucas est mecum solus. Aliud quoque édidit volúmen egrégium, quod título, Acta Apostolórum, prænotátur: cuius história usque ad biénnium Romæ commorántis Pauli pervénit, id est, usque ad quartum Nerónis annum. Ex quo intellégimus in eádem urbe librum esse compósitum.


℣. Tu autem, Dómine, miserére nobis.


℟. Deo grátias.


 


℟. Vidi coniúnctos viros, habéntes spléndidas vestes, et Ángelus Dómini locútus est ad me, dicens:


* Isti sunt viri sancti facti amíci Dei.


℣. Vidi Ángelum Dei fortem, volántem per médium cælum, voce magna clamántem et dicéntem.


℟. Isti sunt viri sancti facti amíci Dei.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Igitur períodos Pauli et Theclæ, et totam baptizáti Leónis fábulam, inter apócryphas scriptúras computámus. Quale enim est, ut indivíduus comes Apóstoli, inter céteras eius res, hoc solum ignoráverit? Sed et Tertulliánus, vicínus eórum témporum, refert presbýterum quemdam in Asia, amatórem Apóstoli Pauli, convíctum a Ioánne quod auctor esset libri, et conféssum se hoc Pauli amóre fecísse, et ob id loco excidísse. Quidam suspicántur, quotiescúmque in epístolis suis Paulus dicit, Iuxta Evangélium meum, de Lucæ significáre volúmine.


℣. Tu autem, Dómine, miserére nobis.


℟. Deo grátias.


 


℟. Beáti estis, cum maledíxerint vobis hómines, et persecúti vos fúerint, et díxerint omne malum advérsum vos, mentiéntes, propter me:


* Gaudéte et exsultáte, quóniam merces vestra copiósa est in cælis.


℣. Cum vos óderint hómines, et cum separáverint vos, et exprobráverint, et eiécerint nomen vestrum tamquam malum propter Fílium hóminis.


℟. Gaudéte et exsultáte, quóniam merces vestra copiósa est in cælis.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Lucam autem, non solum ab Apóstolo Paulo didicísse Evangélium, qui cum Dómino in carne non fúerat, sed et a céteris Apóstolis; quod ipse quoque in princípio sui volúminis declárat, dicens: Sicut tradidérunt nobis, qui a princípio ipsi vidérunt et minístri fuérunt sermónis. Igitur Evangélium, sicut audíerat, scripsit; Acta vero Apostolórum, sicut víderat ipse, compósuit. Vixit octogínta et quátuor annos, uxórem non habens. Sepultus est Constantinópoli, ad quam urbem, vigésimo Constantíni anno, ossa eius cum relíquiis Andréæ Apóstoli transláta sunt de Acháia.


℣. Tu autem, Dómine, miserére nobis.


℟. Deo grátias.


 


℟. Isti sunt triumphatóres et amíci Dei, qui contemnéntes iussa príncipum, meruérunt prǽmia ætérna:


* Modo coronántur, et accípiunt palmam.


℣. Isti sunt qui venérunt ex magna tribulatióne, et lavérunt stolas suas in sánguine Agni.


℟. Modo coronántur, et accípiunt palmam.


℣. Glória Patri, et Fílio, * et Spirítui Sancto.


℟. Modo coronántur, et accípiunt palmam.






Nocturnus III.


Ant. Exaltabúntur * córnua iusti, allelúia.


Psalmus 74 [7]


74:2 Confitébimur tibi, Deus: * confitébimur, et invocábimus nomen tuum.


74:3 Narrábimus mirabília tua: * cum accépero tempus, ego iustítias iudicábo.


74:4 Liquefácta est terra, et omnes qui hábitant in ea: * ego confirmávi colúmnas eius.


74:5 Dixi iníquis: Nolíte iníque ágere: * et delinquéntibus: Nolíte exaltáre cornu:


74:6 Nolíte extóllere in altum cornu vestrum: * nolíte loqui advérsus Deum iniquitátem.


74:7 Quia neque ab Oriénte, neque ab Occidénte, neque a desértis móntibus: * quóniam Deus iudex est.


74:8 Hunc humíliat, et hunc exáltat: * quia calix in manu Dómini vini meri plenus misto.


74:9 Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.


74:10 Ego autem annuntiábo in sǽculum: * cantábo Deo Iacob.


74:11 Et ómnia córnua peccatórum confríngam: * et exaltabúntur córnua iusti.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltabúntur córnua iusti, allelúia.






Ant. Lux orta est * iusto, allelúia, rectis corde lætítia, allelúia.


Psalmus 96 [8]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lux orta est iusto, allelúia, rectis corde lætítia, allelúia.






Ant. Custodiébant * testimónia eius, et præcépta eius, allelúia.


Psalmus 98 [9]


98:1 Dóminus regnávit, irascántur pópuli: * qui sedet super Chérubim, moveátur terra.


98:2 Dóminus in Sion magnus: * et excélsus super omnes pópulos.


98:3 Confiteántur nómini tuo magno: quóniam terríbile, et sanctum est: * et honor regis iudícium díligit.


98:4 Tu parásti directiónes: * iudícium et iustítiam in Iacob tu fecísti.


98:5 Exaltáte Dóminum, Deum nostrum, et adoráte scabéllum pedum eius: * quóniam sanctum est.


98:6 Móyses et Aaron in sacerdótibus eius: * et Sámuel inter eos, qui ínvocant nomen eius:


98:6 Invocábant Dóminum, et ipse exaudiébat eos: * in colúmna nubis loquebátur ad eos.


98:7 Custodiébant testimónia eius, * et præcéptum quod dedit illis.


98:8 Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.


98:9 Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Custodiébant testimónia eius, et præcépta eius, allelúia.






℣. Nimis honoráti sunt amíci tui, Deus.


℟. Nimis confortátus est principátus eórum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Lucam


Luc 10:1-9


In illo témpore: Designávit Dóminus et álios septuagínta duos: et misit illos binos ante fáciem suam, in omnem civitátem et locum, quo erat ipse ventúrus. Et réliqua.


 


Homilía sancti Gregórii Papæ


Homilia 17 in Evangelia


Dóminus et Salvátor noster, fratres caríssimi, aliquándo nos sermónibus, aliquándo vero opéribus ádmonet. Ipsa étenim facta eius præcépta sunt: quia dum áliquid tácitus facit, quid ágere debeámus innotéscit. Ecce enim binos in prædicatiónem discípulos mittit: quia duo sunt præcépta caritátis, Dei vidélicet amor, et próximi: et minus quam inter duos cáritas habéri non potest. Nemo enim próprie ad semetípsum habére caritátem dícitur: sed diléctio in álterum tendit, ut cáritas esse possit.


℣. Tu autem, Dómine, miserére nobis.


℟. Deo grátias.


 


℟. Isti sunt qui vivéntes in carne, plantavérunt Ecclésiam sánguine suo:


* Cálicem Dómini bibérunt, et amíci Dei facti sunt.


℣. In omnem terram exívit sonus eórum, et in fines orbis terræ verba eórum.


℟. Cálicem Dómini bibérunt, et amíci Dei facti sunt.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 8


Ecce enim binos ad prædicándum discípulos Dóminus mittit: quátenus hoc nobis tácitus ínnuat, quia qui caritátem erga álterum non habet, prædicatiónis offícium suscípere nullátenus debet. Bene autem dícitur, quia misit eos ante fáciem suam in omnem civitátem et locum, quo erat ipse ventúrus. Prædicatóres enim suos Dóminus séquitur: quia prædicátio prǽvenit, et tunc ad mentis nostræ habitáculum Dóminus venit, quando verba exhortatiónis præcúrrunt: atque per hoc véritas in mente suscípitur.


℣. Tu autem, Dómine, miserére nobis.


℟. Deo grátias.


 


℟. Isti sunt viri sancti, quos elégit Dóminus in caritáte non ficta, et dedit illis glóriam sempitérnam:


* Quorum doctrína fulget Ecclésia, ut sole luna.


℣. Sancti per fidem vicérunt regna: operáti sunt iustítiam.


℟. Quorum doctrína fulget Ecclésia, ut sole luna.


℣. Glória Patri, et Fílio, * et Spirítui Sancto.


℟. Quorum doctrína fulget Ecclésia, ut sole luna.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Hinc namque eísdem prædicatóribus Isaías dicit: Paráte viam Dómini, rectas fácite sémitas Dei nostri. Hinc fíliis Psalmísta ait: Iter fácite ei, qui ascéndit super occásum. Super occásum namque Dóminus ascéndit: quia unde in passióne occúbuit, inde maiórem suam glóriam resurgéndo manifestávit. Super occásum vidélicet ascéndit; quia mortem quam pértulit, resurgéndo calcávit. Ei ergo qui ascéndit super occásum, iter fácimus, cum nos eius glóriam vestris méntibus prædicámus, ut eas et ipse post véniens, per amóris sui præséntiam illústret.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Intervéniat pro nobis, quǽsumus, Dómine, sanctus tuus Lucas Evangelísta: qui crucis mortificatiónem iúgiter in suo córpore, pro tui nóminis honóre, portávit.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Commune aut Festo}



Ant. Hoc est præcéptum meum, * ut diligátis ínvicem, sicut diléxi vos.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Hoc est præcéptum meum, ut diligátis ínvicem, sicut diléxi vos.






Ant. Maiórem caritátem * nemo habet, ut ánimam suam ponat quis pro amícis suis.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Maiórem caritátem nemo habet, ut ánimam suam ponat quis pro amícis suis.






Ant. Vos amíci mei estis, * si fecéritis quæ præcípio vobis, dicit Dóminus.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vos amíci mei estis, si fecéritis quæ præcípio vobis, dicit Dóminus.






Ant. Beáti pacífici, * beáti mundo corde: quóniam ipsi Deum vidébunt.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Beáti pacífici, beáti mundo corde: quóniam ipsi Deum vidébunt.






Ant. In patiéntia vestra * possidébitis ánimas vestras.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In patiéntia vestra possidébitis ánimas vestras.






Capitulum Hymnus Versus {ex Commune aut Festo}



Eph 2:19-20


Fratres: Iam non estis hóspites et ádvenæ: sed estis cives Sanctórum et doméstici Dei: superædificáti super fundaméntum Apostolórum, et Prophetárum, ipso summo angulári lápide Christo Iesu.


℟. Deo grátias.


 


Hymnus


Exsúltet orbis gáudiis:


Cælum resúltet láudibus:


Apostolórum glóriam


Tellus et astra cóncinunt.


 


Vos sæculórum iúdices,


Et vera mundi lúmina:


Votis precámur córdium,


Audíte voces súpplicum.


 


Qui templa cæli cláuditis,


Serásque verbo sólvitis,


Nos a reátu nóxios


Solvi iubéte, quǽsumus.


 


Præcépta quorum prótinus


Languor salúsque séntiunt:


Sanáte mentes lánguidas:


Augéte nos virtútibus.


 


Ut, cum redíbit árbiter


In fine Christus sǽculi,


Nos sempitérni gáudii


Concédat esse cómpotes.


 


Patri, simúlque Fílio,


Tibíque Sancte Spíritus,


Sicut fuit, sit iúgiter


Sæclum per omne glória.


Amen.


 


℣. Annuntiavérunt ópera Dei.


℟. Et facta eius intellexérunt.






Canticum: Benedictus {Antiphona ex Proprio Sanctorum}



Ant. Vos qui reliquístis * ómnia, et secúti estis me, céntuplum accipiétis, et vitam ætérnam possidébitis.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vos qui reliquístis ómnia, et secúti estis me, céntuplum accipiétis, et vitam ætérnam possidébitis.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Intervéniat pro nobis, quǽsumus, Dómine, sanctus tuus Lucas Evangelísta: qui crucis mortificatiónem iúgiter in suo córpore, pro tui nóminis honóre, portávit.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ne discédas a me, * Dómine: quóniam tribulátio próxima est: quóniam non est qui ádiuvet.


Psalmus 21(2-12) [1]


21:2 Deus, Deus meus, réspice in me: quare me dereliquísti? * longe a salúte mea verba delictórum meórum.


21:3 Deus meus, clamábo per diem, et non exáudies: * et nocte, et non ad insipiéntiam mihi.


21:4 Tu autem in sancto hábitas, * laus Israël.


21:5 In te speravérunt patres nostri: * speravérunt, et liberásti eos.


21:6 Ad te clamavérunt, et salvi facti sunt: * in te speravérunt, et non sunt confúsi.


21:7 Ego autem sum vermis, et non homo: * oppróbrium hóminum, et abiéctio plebis.


21:8 Omnes vidéntes me, derisérunt me: * locúti sunt lábiis, et movérunt caput.


21:9 Sperávit in Dómino, erípiat eum: * salvum fáciat eum, quóniam vult eum.


21:10 Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:


21:11 De ventre matris meæ Deus meus es tu, * ne discésseris a me:


21:12 Quóniam tribulátio próxima est: * quóniam non est qui ádiuvet.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(13-23) [2]


21:13 Circumdedérunt me vítuli multi: * tauri pingues obsedérunt me.


21:14 Aperuérunt super me os suum, * sicut leo rápiens et rúgiens.


21:15 Sicut aqua effúsus sum: * et dispérsa sunt ómnia ossa mea.


21:15 Factum est cor meum tamquam cera liquéscens * in médio ventris mei.


21:16 Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.


21:17 Quóniam circumdedérunt me canes multi: * concílium malignántium obsédit me.


21:17 Fodérunt manus meas et pedes meos: * dinumeravérunt ómnia ossa mea.


21:18 Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.


21:20 Tu autem, Dómine, ne elongáveris auxílium tuum a me: * ad defensiónem meam cónspice.


21:21 Érue a frámea, Deus, ánimam meam: * et de manu canis únicam meam:


21:22 Salva me ex ore leónis: * et a córnibus unicórnium humilitátem meam.


21:23 Narrábo nomen tuum frátribus meis: * in médio ecclésiæ laudábo te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(24-32) [3]


21:24 Qui timétis Dóminum, laudáte eum: * univérsum semen Iacob, glorificáte eum.


21:25 Tímeat eum omne semen Israël: * quóniam non sprevit, neque despéxit deprecatiónem páuperis:


21:25 Nec avértit fáciem suam a me: * et cum clamárem ad eum, exaudívit me.


21:26 Apud te laus mea in ecclésia magna: * vota mea reddam in conspéctu timéntium eum.


21:27 Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.


21:28 Reminiscéntur et converténtur ad Dóminum * univérsi fines terræ:


21:28 Et adorábunt in conspéctu eius * univérsæ famíliæ géntium.


21:29 Quóniam Dómini est regnum: * et ipse dominábitur géntium.


21:30 Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.


21:31 Et ánima mea illi vivet: * et semen meum sérviet ipsi.


21:32 Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne discédas a me, Dómine: quóniam tribulátio próxima est: quóniam non est qui ádiuvet.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quartodécimo Kaléndas Novémbris Luna vicésima secúnda Anno Dómini 2030


 


Sancti Petri de Alcántara, Sacerdótis ex Ordine Minórum et Confessóris, qui migrávit in cælum prídie huius diéi.


Romæ natális sanctórum Mártyrum Ptolomǽi et Lúcii, sub Marco Antoníno. Horum prior (ut scribit Iustínus Martyr), cum impudícam mulíerem ad Christi convertísset fidem, et castitátem cólere docuísset, ídeo, ab impúro viro apud Præféctum Urbícium accusátus, multo témpore squalóre cárceris macerátus est, et ad últimum, cum de Christi magistério pública confessióne testarétur, iussus est duci ad mortem; Lúcius quoque, cum Urbícii senténtiam improbáret et se Christiánum líbere faterétur, símilem senténtiam excépit; quibus et álius tértius adiúnctus est, qui étiam eódem supplício damnátus fuit.


Antiochíæ sanctórum Mártyrum Beroníci, Pelágiæ Vírginis, et aliórum quadragínta novem.


In Ægýpto sancti Vari mílitis, qui, sub Maximíno Imperatóre, dum sanctos septem Mónachos in cárcere deténtos visitáret atque refíceret, vóluit, uno ex ipsis defúncto, in eius locum subrogári; atque ita cum illis, sævíssima passus, martýrii palmam adéptus est.


Ebróicis, in Gállia, sancti Aquilíni, Epíscopi et Confessóris.


In território Aurelianénsi deposítio sancti Veráni Epíscopi.


Apud Salérnum sancti Eustérii Epíscopi.


In monastério Silvæ Necténsis, in Hibérnia, sancti Ethbíni Abbátis.


Oxónii, in Anglia, sanctæ Fredeswíndæ Vírginis.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Éxcita, Dómine, * poténtiam tuam, ut salvos fácias nos.


Psalmus 79(2-8) [1]


79:2 Qui regis Israël, inténde: * qui dedúcis velut ovem Ioseph.


79:2 Qui sedes super Chérubim, * manifestáre coram Éphraim, Béniamin, et Manásse.


79:3 Éxcita poténtiam tuam, et veni, * ut salvos fácias nos.


79:4 Deus, convérte nos: * et osténde fáciem tuam, et salvi érimus.


79:5 Dómine, Deus virtútum, * quoúsque irascéris super oratiónem servi tui?


79:6 Cibábis nos pane lacrimárum: * et potum dabis nobis in lácrimis in mensúra?


79:7 Posuísti nos in contradictiónem vicínis nostris: * et inimíci nostri subsannavérunt nos.


79:8 Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 79(9-20) [2]


79:9 Víneam de Ægýpto transtulísti: * eiecísti gentes, et plantásti eam.


79:10 Dux itíneris fuísti in conspéctu eius: * plantásti radíces eius, et implévit terram.


79:11 Opéruit montes umbra eius: * et arbústa eius cedros Dei.


79:12 Exténdit pálmites suos usque ad mare: * et usque ad flumen propágines eius.


79:13 Ut quid destruxísti macériam eius: * et vindémiant eam omnes, qui prætergrediúntur viam?


79:14 Exterminávit eam aper de silva: * et singuláris ferus depástus est eam.


79:15 Deus virtútum, convértere: * réspice de cælo, et vide, et vísita víneam istam.


79:16 Et pérfice eam, quam plantávit déxtera tua: * et super fílium hóminis, quem confirmásti tibi.


79:17 Incénsa igni, et suffóssa * ab increpatióne vultus tui períbunt.


79:18 Fiat manus tua super virum déxteræ tuæ: * et super fílium hóminis, quem confirmásti tibi.


79:19 Et non discédimus a te, vivificábis nos: * et nomen tuum invocábimus.


79:20 Dómine, Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 81 [3]


81:1 Deus stetit in synagóga deórum: * in médio autem deos diiúdicat.


81:2 Úsquequo iudicátis iniquitátem: * et fácies peccatórum súmitis?


81:3 Iudicáte egéno, et pupíllo: * húmilem, et páuperem iustificáte.


81:4 Erípite páuperem: * et egénum de manu peccatóris liberáte.


81:5 Nesciérunt, neque intellexérunt, in ténebris ámbulant: * movebúntur ómnia fundaménta terræ.


81:6 Ego dixi: Dii estis, * et fílii Excélsi omnes.


81:7 Vos autem sicut hómines moriémini: * et sicut unus de princípibus cadétis.


81:8 Surge, Deus, iúdica terram: * quóniam tu hereditábis in ómnibus géntibus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Éxcita, Dómine, poténtiam tuam, ut salvos fácias nos.






Capitulum Responsorium Versus {ex Commune aut Festo}



Eph 2:19-20


Fratres: Iam non estis hóspites et ádvenæ: sed estis cives Sanctórum et doméstici Dei: superædificáti super fundaméntum Apostolórum, et Prophetárum, ipso summo angulári lápide Christo Iesu.


℟. Deo grátias.


 


℟.br. In omnem terram * Exívit sonus eórum.


℟. In omnem terram * Exívit sonus eórum.


℣. Et in fines orbis terræ verba eórum.


℟. Exívit sonus eórum.


℣. Glória Patri, et Fílio, * et Spirítui Sancto.


℟. In omnem terram * Exívit sonus eórum.


 


℣. Constítues eos príncipes super omnem terram.


℟. Mémores erunt nóminis tui, Dómine.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Intervéniat pro nobis, quǽsumus, Dómine, sanctus tuus Lucas Evangelísta: qui crucis mortificatiónem iúgiter in suo córpore, pro tui nóminis honóre, portávit.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Beáti, qui hábitant * in domo tua, Dómine.


Psalmus 83(2-8) [1]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 83(9-13) [2]


83:9 Dómine, Deus virtútum, exáudi oratiónem meam: * áuribus pércipe, Deus Iacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abiéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 86 [3]


86:1 Fundaménta eius in móntibus sanctis: * díligit Dóminus portas Sion super ómnia tabernácula Iacob.


86:3 Gloriósa dicta sunt de te, * cívitas Dei.


86:4 Memor ero Rahab, et Babylónis * sciéntium me.


86:4 Ecce, alienígenæ, et Tyrus, et pópulus Æthíopum, * hi fuérunt illic.


86:5 Numquid Sion dicet: Homo, et homo natus est in ea: * et ipse fundávit eam Altíssimus?


86:6 Dóminus narrábit in scriptúris populórum, et príncipum: * horum, qui fuérunt in ea.


86:7 Sicut lætántium ómnium * habitátio est in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti, qui hábitant in domo tua, Dómine.






Capitulum Responsorium Versus {ex Commune aut Festo}



Act 5:12


Per manus autem Apostolórum fiébant signa et prodígia multa in plebe.


℟. Deo grátias.


 


℟.br. Constítues eos príncipes * Super omnem terram.


℟. Constítues eos príncipes * Super omnem terram.


℣. Mémores erunt nóminis tui, Dómine.


℟. Super omnem terram.


℣. Glória Patri, et Fílio, * et Spirítui Sancto.


℟. Constítues eos príncipes * Super omnem terram.


 


℣. Nimis honoráti sunt amíci tui, Deus.


℟. Nimis confortátus est principátus eórum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Intervéniat pro nobis, quǽsumus, Dómine, sanctus tuus Lucas Evangelísta: qui crucis mortificatiónem iúgiter in suo córpore, pro tui nóminis honóre, portávit.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Misericórdia et véritas * præcédent fáciem tuam, Dómine.


Psalmus 88(2-19) [1]


88:2 Misericórdias Dómini * in ætérnum cantábo.


88:2 In generatiónem et generatiónem * annuntiábo veritátem tuam in ore meo.


88:3 Quóniam dixísti: In ætérnum misericórdia ædificábitur in cælis: * præparábitur véritas tua in eis.


88:4 Dispósui testaméntum eléctis meis, iurávi David, servo meo: * Usque in ætérnum præparábo semen tuum.


88:5 Et ædificábo in generatiónem et generatiónem * sedem tuam.


88:6 Confitebúntur cæli mirabília tua, Dómine: * étenim veritátem tuam in ecclésia sanctórum.


88:7 Quóniam quis in núbibus æquábitur Dómino: * símilis erit Deo in fíliis Dei?


88:8 Deus, qui glorificátur in consílio sanctórum: * magnus et terríbilis super omnes qui in circúitu eius sunt.


88:9 Dómine, Deus virtútum, quis símilis tibi? * potens es, Dómine, et véritas tua in circúitu tuo.


88:10 Tu domináris potestáti maris: * motum autem flúctuum eius tu mítigas.


88:11 Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.


88:12 Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.


88:13 Thabor et Hermon in nómine tuo exsultábunt: * tuum brácchium cum poténtia.


88:14 Firmétur manus tua, et exaltétur déxtera tua: * iustítia et iudícium præparátio sedis tuæ.


88:15 Misericórdia et véritas præcédent fáciem tuam: * beátus pópulus, qui scit iubilatiónem.


88:16 Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.


88:18 Quóniam glória virtútis eórum tu es: * et in beneplácito tuo exaltábitur cornu nostrum.


88:19 Quia Dómini est assúmptio nostra, * et Sancti Israël, regis nostri.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(20-38) [2]


88:20 Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.


88:21 Invéni David, servum meum: * óleo sancto meo unxi eum.


88:22 Manus enim mea auxiliábitur ei: * et brácchium meum confortábit eum.


88:23 Nihil profíciet inimícus in eo, * et fílius iniquitátis non appónet nocére ei.


88:24 Et concídam a fácie ipsíus inimícos eius: * et odiéntes eum in fugam convértam.


88:25 Et véritas mea, et misericórdia mea cum ipso: * et in nómine meo exaltábitur cornu eius.


88:26 Et ponam in mari manum eius: * et in flumínibus déxteram eius.


88:27 Ipse invocábit me: Pater meus es tu: * Deus meus, et suscéptor salútis meæ.


88:28 Et ego primogénitum ponam illum * excélsum præ régibus terræ.


88:29 In ætérnum servábo illi misericórdiam meam: * et testaméntum meum fidéle ipsi.


88:30 Et ponam in sǽculum sǽculi semen eius: * et thronum eius sicut dies cæli.


88:31 Si autem derelíquerint fílii eius legem meam: * et in iudíciis meis non ambuláverint:


88:32 Si iustítias meas profanáverint: * et mandáta mea non custodíerint:


88:33 Visitábo in virga iniquitátes eórum: * et in verbéribus peccáta eórum.


88:34 Misericórdiam autem meam non dispérgam ab eo: * neque nocébo in veritáte mea:


88:35 Neque profanábo testaméntum meum: * et quæ procédunt de lábiis meis, non fáciam írrita.


88:36 Semel iurávi in sancto meo: Si David méntiar: * semen eius in ætérnum manébit.


88:37 Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(39-53) [3]


88:39 Tu vero repulísti et despexísti: * distulísti Christum tuum.


88:40 Evertísti testaméntum servi tui: * profanásti in terra Sanctuárium eius.


88:41 Destruxísti omnes sepes eius: * posuísti firmaméntum eius formídinem.


88:42 Diripuérunt eum omnes transeúntes viam: * factus est oppróbrium vicínis suis.


88:43 Exaltásti déxteram depriméntium eum: * lætificásti omnes inimícos eius.


88:44 Avertísti adiutórium gládii eius: * et non es auxiliátus ei in bello.


88:45 Destruxísti eum ab emundatióne: * et sedem eius in terram collisísti.


88:46 Minorásti dies témporis eius: * perfudísti eum confusióne.


88:47 Úsquequo, Dómine, avértis in finem: * exardéscet sicut ignis ira tua?


88:48 Memoráre quæ mea substántia: * numquid enim vane constituísti omnes fílios hóminum?


88:49 Quis est homo, qui vivet, et non vidébit mortem: * éruet ánimam suam de manu ínferi?


88:50 Ubi sunt misericórdiæ tuæ antíquæ, Dómine, * sicut iurásti David in veritáte tua?


88:51 Memor esto, Dómine, oppróbrii servórum tuórum * quod contínui in sinu meo multárum géntium.


88:52 Quod exprobravérunt inimíci tui, Dómine, * quod exprobravérunt commutatiónem Christi tui.


88:53 Benedíctus Dóminus in ætérnum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia et véritas præcédent fáciem tuam, Dómine.






Capitulum Responsorium Versus {ex Commune aut Festo}



Act 5:41


Ibant Apóstoli gaudéntes a conspéctu concílii, quóniam digni hábiti sunt pro nómine Iesu contuméliam pati.


℟. Deo grátias.


 


℟.br. Nimis honoráti sunt * Amíci tui, Deus.


℟. Nimis honoráti sunt * Amíci tui, Deus.


℣. Nimis confortátus est principátus eórum.


℟. Amíci tui, Deus.


℣. Glória Patri, et Fílio, * et Spirítui Sancto.


℟. Nimis honoráti sunt * Amíci tui, Deus.


 


℣. Annuntiavérunt ópera Dei.


℟. Et facta eius intellexérunt.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Intervéniat pro nobis, quǽsumus, Dómine, sanctus tuus Lucas Evangelísta: qui crucis mortificatiónem iúgiter in suo córpore, pro tui nóminis honóre, portávit.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Commune aut Festo}



Ant. Iurávit Dóminus, * et non pœnitébit eum: Tu es sacérdos in ætérnum.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iurávit Dóminus, et non pœnitébit eum: Tu es sacérdos in ætérnum.






Ant. Cóllocet eum * Dóminus cum princípibus pópuli sui.


Psalmus 112 [2]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cóllocet eum Dóminus cum princípibus pópuli sui.






Ant. Dirupísti, Dómine, * víncula mea: tibi sacrificábo hóstiam laudis.


Psalmus 115 [3]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo eius: *  pretiósa in conspéctu Dómini mors sanctórum eius:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli eius: *  in átriis domus Dómini, in médio tui, Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dirupísti, Dómine, víncula mea: tibi sacrificábo hóstiam laudis.






Ant. Eúntes ibant * et flebant, mitténtes sémina sua.


Psalmus 125 [4]


125:1 In converténdo Dóminus captivitátem Sion: * facti sumus sicut consoláti:


125:2 Tunc replétum est gáudio os nostrum: * et lingua nostra exsultatióne.


125:2 Tunc dicent inter gentes: * Magnificávit Dóminus fácere cum eis.


125:3 Magnificávit Dóminus fácere nobíscum: * facti sumus lætántes.


125:4 Convérte, Dómine, captivitátem nostram, * sicut torrens in Austro.


125:5 Qui séminant in lácrimis, * in exsultatióne metent.


125:6 Eúntes ibant et flebant, * mitténtes sémina sua.


125:6 Veniéntes autem vénient cum exsultatióne, * portántes manípulos suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Eúntes ibant et flebant, mitténtes sémina sua.






Ant. Confortátus est * principátus eórum, et honoráti sunt amíci tui, Deus.


Psalmus 138 [5]


138:1 Dómine, probásti me, et cognovísti me: *  tu cognovísti sessiónem meam, et resurrectiónem meam.


138:3 Intellexísti cogitatiónes meas de longe: * sémitam meam, et funículum meum investigásti.


138:4 Et omnes vias meas prævidísti: * quia non est sermo in lingua mea.


138:5 Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.


138:6 Mirábilis facta est sciéntia tua ex me: * confortáta est, et non pótero ad eam.


138:7 Quo ibo a spíritu tuo? * et quo a fácie tua fúgiam?


138:8 Si ascéndero in cælum, tu illic es: * si descéndero in inférnum, ades.


138:9 Si súmpsero pennas meas dilúculo, * et habitávero in extrémis maris:


138:10 Étenim illuc manus tua dedúcet me: * et tenébit me déxtera tua.


138:11 Et dixi: Fórsitan ténebræ conculcábunt me: * et nox illuminátio mea in delíciis meis.


138:12 Quia ténebræ non obscurabúntur a te, † et nox sicut dies illuminábitur: * sicut ténebræ eius, ita et lumen eius.


138:13 Quia tu possedísti renes meos: * suscepísti me de útero matris meæ.


138:14 Confitébor tibi quia terribíliter magnificátus es: † mirabília ópera tua, * et ánima mea cognóscit nimis.


138:15 Non est occultátum os meum a te, quod fecísti in occúlto: * et substántia mea in inferióribus terræ.


138:16 Imperféctum meum vidérunt óculi tui, † et in libro tuo omnes scribéntur: * dies formabúntur, et nemo in eis.


138:17 Mihi autem nimis honorificáti sunt amíci tui, Deus: * nimis confortátus est principátus eórum.


138:18 Dinumerábo eos, et super arénam multiplicabúntur: * exsurréxi, et adhuc sum tecum.


138:19 Si occíderis, Deus, peccatóres: * viri sánguinum, declináte a me:


138:20 Quia dícitis in cogitatióne: * Accípient in vanitáte civitátes tuas.


138:21 Nonne qui odérunt te, Dómine, óderam? * et super inimícos tuos tabescébam?


138:22 Perfécto ódio óderam illos: * et inimíci facti sunt mihi.


138:23 Proba me, Deus, et scito cor meum: * intérroga me, et cognósce sémitas meas.


138:24 Et vide, si via iniquitátis in me est: * et deduc me in via ætérna.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confortátus est principátus eórum, et honoráti sunt amíci tui, Deus.






Capitulum Hymnus Versus {ex Commune aut Festo}



Eph 2:19-20


Fratres: Iam non estis hóspites et ádvenæ: sed estis cives Sanctórum et doméstici Dei: superædificáti super fundaméntum Apostolórum, et Prophetárum, ipso summo angulári lápide Christo Iesu.


℟. Deo grátias.


 


Hymnus


Exsúltet orbis gáudiis:


Cælum resúltet láudibus:


Apostolórum glóriam


Tellus et astra cóncinunt.


 


Vos sæculórum iúdices,


Et vera mundi lúmina:


Votis precámur córdium,


Audíte voces súpplicum.


 


Qui templa cæli cláuditis,


Serásque verbo sólvitis,


Nos a reátu nóxios


Solvi iubéte, quǽsumus.


 


Præcépta quorum prótinus


Languor salúsque séntiunt:


Sanáte mentes lánguidas:


Augéte nos virtútibus.


 


Ut, cum redíbit árbiter


In fine Christus sǽculi,


Nos sempitérni gáudii


Concédat esse cómpotes.


 


Patri, simúlque Fílio,


Tibíque Sancte Spíritus,


Sicut fuit, sit iúgiter


Sæclum per omne glória.


Amen.


 


℣. Annuntiavérunt ópera Dei.


℟. Et facta eius intellexérunt.






Canticum: Magnificat {Antiphona ex Proprio Sanctorum}



Ant. Estóte fortes * in bello, et pugnáte cum antíquo serpénte: et accipiétis regnum ætérnum, allelúia.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Estóte fortes in bello, et pugnáte cum antíquo serpénte: et accipiétis regnum ætérnum, allelúia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Intervéniat pro nobis, quǽsumus, Dómine, sanctus tuus Lucas Evangelísta: qui crucis mortificatiónem iúgiter in suo córpore, pro tui nóminis honóre, portávit.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






S. Petri de Alcantara Confessoris
III. classis

Tempora: Sabbato infra Hebdomadam XVIII post Octavam Pentecostes II. Octobris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Confessórum Dóminum, * Veníte, adorémus.


Ant. Regem Confessórum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Confessórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Confessórum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Confessórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Confessórum Dóminum, * Veníte, adorémus.






Hymnus {ex Commune aut Festo}



Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Memor fuit in sǽculum * testaménti sui Dóminus Deus noster.


Psalmus 104(1-15) [1]


104:1 Confitémini Dómino, et invocáte nomen eius: * annuntiáte inter gentes ópera eius.


104:2 Cantáte ei, et psállite ei: * narráte ómnia mirabília eius.


104:3 Laudámini in nómine sancto eius: * lætétur cor quæréntium Dóminum.


104:4 Quǽrite Dóminum, et confirmámini: * quǽrite fáciem eius semper.


104:5 Mementóte mirabílium eius, quæ fecit: * prodígia eius, et iudícia oris eius.


104:6 Semen Ábraham, servi eius: * fílii Iacob, elécti eius.


104:7 Ipse Dóminus Deus noster: * in univérsa terra iudícia eius.


104:8 Memor fuit in sǽculum testaménti sui: * verbi, quod mandávit in mille generatiónes:


104:9 Quod dispósuit ad Ábraham: * et iuraménti sui ad Isaac:


104:10 Et státuit illud Iacob in præcéptum: * et Israël in testaméntum ætérnum:


104:11 Dicens: Tibi dabo terram Chánaan, * funículum hereditátis vestræ.


104:12 Cum essent número brevi, * paucíssimi et íncolæ eius:


104:13 Et pertransiérunt de gente in gentem, * et de regno ad pópulum álterum.


104:14 Non relíquit hóminem nocére eis: * et corrípuit pro eis reges.


104:15 Nolíte tángere christos meos: * et in prophétis meis nolíte malignári.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor fuit in sǽculum testaménti sui Dóminus Deus noster.






Ant. Auxit Dóminus * pópulum suum: et firmávit eum super inimícos eius.


Psalmus 104(16-27) [2]


104:16 Et vocávit famem super terram: * et omne firmaméntum panis contrívit.


104:17 Misit ante eos virum: * in servum venúmdatus est Ioseph.


104:18 Humiliavérunt in compédibus pedes eius, ferrum pertránsiit ánimam eius * donec veníret verbum eius.


104:19 Elóquium Dómini inflammávit eum: * misit rex, et solvit eum; princeps populórum, et dimísit eum.


104:21 Constítuit eum dóminum domus suæ: * et príncipem omnis possessiónis suæ:


104:22 Ut erudíret príncipes eius sicut semetípsum: * et senes eius prudéntiam docéret.


104:23 Et intrávit Israël in Ægýptum: * et Iacob áccola fuit in terra Cham.


104:24 Et auxit pópulum suum veheménter: * et firmávit eum super inimícos eius.


104:25 Convértit cor eórum ut odírent pópulum eius: * et dolum fácerent in servos eius.


104:26 Misit Móysen, servum suum: * Aaron, quem elégit ipsum.


104:27 Pósuit in eis verba signórum suórum: * et prodigiórum in terra Cham.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Auxit Dóminus pópulum suum: et firmávit eum super inimícos eius.






Ant. Edúxit Deus * pópulum suum in exsultatióne, et eléctos suos in lætítia.


Psalmus 104(28-45) [3]


104:28 Misit ténebras, et obscurávit: * et non exacerbávit sermónes suos.


104:29 Convértit aquas eórum in sánguinem: * et occídit pisces eórum.


104:30 Édidit terra eórum ranas: * in penetrálibus regum ipsórum.


104:31 Dixit, et venit cœnomyía: * et cínifes in ómnibus fínibus eórum.


104:32 Pósuit plúvias eórum grándinem: * ignem comburéntem in terra ipsórum.


104:33 Et percússit víneas eórum, et ficúlneas eórum: * et contrívit lignum fínium eórum.


104:34 Dixit, et venit locústa, et bruchus, * cuius non erat númerus:


104:35 Et comédit omne fænum in terra eórum: * et comédit omnem fructum terræ eórum.


104:36 Et percússit omne primogénitum in terra eórum: * primítias omnis labóris eórum.


104:37 Et edúxit eos cum argénto et auro: * et non erat in tríbubus eórum infírmus.


104:38 Lætáta est Ægýptus in profectióne eórum: * quia incúbuit timor eórum super eos.


104:39 Expándit nubem in protectiónem eórum: * et ignem ut lucéret eis per noctem.


104:40 Petiérunt, et venit cotúrnix: * et pane cæli saturávit eos.


104:41 Dirúpit petram et fluxérunt aquæ: * abiérunt in sicco flúmina;


104:42 Quóniam memor fuit verbi sancti sui: * quod hábuit ad Ábraham, púerum suum.


104:43 Et edúxit pópulum suum in exsultatióne, * et eléctos suos in lætítia.


104:44 Et dedit illis regiónes géntium: * et labóres populórum possedérunt:


104:45 Ut custódiant iustificatiónes eius, * et legem eius requírant.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Edúxit Deus pópulum suum in exsultatióne, et eléctos suos in lætítia.






Ant. Salvávit eos Dóminus * propter nomen suum.


Psalmus 105(1-15) [4]


105:1 Confitémini Dómino, quóniam bonus: * quóniam in sǽculum misericórdia eius.


105:2 Quis loquétur poténtias Dómini, * audítas fáciet omnes laudes eius?


105:3 Beáti, qui custódiunt iudícium, * et fáciunt iustítiam in omni témpore.


105:4 Meménto nostri, Dómine, in beneplácito pópuli tui: * vísita nos in salutári tuo:


105:5 Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.


105:6 Peccávimus cum pátribus nostris: * iniúste égimus, iniquitátem fécimus.


105:7 Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.


105:7 Et irritavérunt ascendéntes in mare, * Mare Rubrum.


105:8 Et salvávit eos propter nomen suum: * ut notam fáceret poténtiam suam.


105:9 Et incrépuit Mare Rubrum, et exsiccátum est, * et dedúxit eos in abýssis sicut in desérto.


105:10 Et salvávit eos de manu odiéntium: * et redémit eos de manu inimíci.


105:11 Et opéruit aqua tribulántes eos: * unus ex eis non remánsit.


105:12 Et credidérunt verbis eius: * et laudavérunt laudem eius.


105:13 Cito fecérunt, oblíti sunt óperum eius: * et non sustinuérunt consílium eius.


105:14 Et concupiérunt concupiscéntiam in desérto: * et tentavérunt Deum in inaquóso.


105:15 Et dedit eis petitiónem ipsórum: * et misit saturitátem in ánimas eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvávit eos Dóminus propter nomen suum.






Ant. Oblíti sunt Deum * qui salvávit eos.


Psalmus 105(16-31) [5]


105:16 Et irritavérunt Móysen in castris: * Aaron, sanctum Dómini.


105:17 Apérta est terra, et deglutívit Dathan: * et opéruit super congregatiónem Abíron.


105:18 Et exársit ignis in synagóga eórum * flamma combússit peccatóres.


105:19 Et fecérunt vítulum in Horeb * et adoravérunt scúlptile.


105:20 Et mutavérunt glóriam suam * in similitúdinem vítuli comedéntis fænum.


105:21 Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.


105:23 Et dixit ut dispérderet eos: * si non Móyses, eléctus eius, stetísset in confractióne in conspéctu eius:


105:24 Ut avérteret iram eius ne dispérderet eos: * et pro níhilo habuérunt terram desiderábilem:


105:25 Non credidérunt verbo eius, et murmuravérunt in tabernáculis suis: * non exaudiérunt vocem Dómini.


105:26 Et elevávit manum suam super eos: * ut prostérneret eos in desérto:


105:27 Et ut deíceret semen eórum in natiónibus: * et dispérgeret eos in regiónibus.


105:28 Et initiáti sunt Beélphegor: * et comedérunt sacrifícia mortuórum.


105:29 Et irritavérunt eum in adinventiónibus suis: * et multiplicáta est in eis ruína.


105:30 Et stetit Phínees, et placávit: * et cessávit quassátio.


105:31 Et reputátum est ei in iustítiam: * in generatiónem et generatiónem usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Oblíti sunt Deum qui salvávit eos.






Ant. Cum tribularéntur * vidit Dóminus: et audívit oratiónem eórum.


Psalmus 105(32-48) [6]


105:32 Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.


105:33 Et distínxit in lábiis suis: * non disperdidérunt gentes, quas dixit Dóminus illis.


105:35 Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.


105:37 Et immolavérunt fílios suos, * et fílias suas dæmóniis.


105:38 Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.


105:39 Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.


105:40 Et irátus est furóre Dóminus in pópulum suum: * et abominátus est hereditátem suam.


105:41 Et trádidit eos in manus géntium: * et domináti sunt eórum qui odérunt eos.


105:42 Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.


105:43 Ipsi autem exacerbavérunt eum in consílio suo: * et humiliáti sunt in iniquitátibus suis.


105:44 Et vidit, cum tribularéntur: * et audívit oratiónem eórum.


105:45 Et memor fuit testaménti sui: * et pœnítuit eum secúndum multitúdinem misericórdiæ suæ.


105:46 Et dedit eos in misericórdias * in conspéctu ómnium qui céperant eos.


105:47 Salvos nos fac, Dómine, Deus noster: * et cóngrega nos de natiónibus:


105:47 Ut confiteámur nómini sancto tuo: * et gloriémur in laude tua.


105:48 Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum tribularéntur vidit Dóminus: et audívit oratiónem eórum.






Ant. Clamavérunt ad Dóminum * et de necessitátibus eórum liberávit eos.


Psalmus 106(1-14) [7]


106:1 Confitémini Dómino quóniam bonus: * quóniam in sǽculum misericórdia eius.


106:2 Dicant qui redémpti sunt a Dómino, quos redémit de manu inimíci: * et de regiónibus congregávit eos:


106:3 A solis ortu, et occásu: * ab aquilóne, et mari.


106:4 Erravérunt in solitúdine in inaquóso: * viam civitátis habitáculi non invenérunt.


106:5 Esuriéntes, et sitiéntes: * ánima eórum in ipsis defécit.


106:6 Et clamavérunt ad Dóminum cum tribularéntur: * et de necessitátibus eórum erípuit eos.


106:7 Et dedúxit eos in viam rectam: * ut irent in civitátem habitatiónis.


106:8 Confiteántur Dómino misericórdiæ eius: * et mirabília eius fíliis hóminum.


106:9 Quia satiávit ánimam inánem: * et ánimam esuriéntem satiávit bonis.


106:10 Sedéntes in ténebris, et umbra mortis: * vinctos in mendicitáte et ferro.


106:11 Quia exacerbavérunt elóquia Dei: * et consílium Altíssimi irritavérunt.


106:12 Et humiliátum est in labóribus cor eórum: * infirmáti sunt, nec fuit qui adiuváret.


106:13 Et clamavérunt ad Dóminum cum tribularéntur: * et de necessitátibus eórum liberávit eos.


106:14 Et edúxit eos de ténebris, et umbra mortis: * et víncula eórum disrúpit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamavérunt ad Dóminum et de necessitátibus eórum liberávit eos.






Ant. Ipsi vidérunt * ópera Dei et mirabília eius.


Psalmus 106(15-30) [8]


106:15 Confiteántur Dómino misericórdiæ eius: * et mirabília eius fíliis hóminum.


106:16 Quia contrívit portas ǽreas: * et vectes férreos confrégit.


106:17 Suscépit eos de via iniquitátis eórum: * propter iniustítias enim suas humiliáti sunt.


106:18 Omnem escam abomináta est ánima eórum: * et appropinquavérunt usque ad portas mortis.


106:19 Et clamavérunt ad Dóminum cum tribularéntur: * et de necessitátibus eórum liberávit eos.


106:20 Misit verbum suum, et sanávit eos: * et erípuit eos de interitiónibus eórum.


106:21 Confiteántur Dómino misericórdiæ eius: * et mirabília eius fíliis hóminum.


106:22 Et sacríficent sacrifícium laudis: * et annúntient ópera eius in exsultatióne.


106:23 Qui descéndunt mare in návibus, * faciéntes operatiónem in aquis multis.


106:24 Ipsi vidérunt ópera Dómini, * et mirabília eius in profúndo.


106:25 Dixit, et stetit spíritus procéllæ: * et exaltáti sunt fluctus eius.


106:26 Ascéndunt usque ad cælos, et descéndunt usque ad abýssos: * ánima eórum in malis tabescébat.


106:27 Turbáti sunt, et moti sunt sicut ébrius: * et omnis sapiéntia eórum devoráta est.


106:28 Et clamavérunt ad Dóminum cum tribularéntur: * et de necessitátibus eórum edúxit eos.


106:29 Et státuit procéllam eius in auram: * et siluérunt fluctus eius.


106:30 Et lætáti sunt quia siluérunt: * et dedúxit eos in portum voluntátis eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ipsi vidérunt ópera Dei et mirabília eius.






Ant. Vidébunt recti * et lætabúntur, et intéllegent misericórdias Dómini.


Psalmus 106(31-43) [9]


106:31 Confiteántur Dómino misericórdiæ eius: * et mirabília eius fíliis hóminum.


106:32 Et exáltent eum in ecclésia plebis: * et in cáthedra seniórum laudent eum.


106:33 Pósuit flúmina in desértum: * et éxitus aquárum in sitim.


106:34 Terram fructíferam in salsúginem: * a malítia inhabitántium in ea.


106:35 Pósuit desértum in stagna aquárum: * et terram sine aqua in éxitus aquárum.


106:36 Et collocávit illic esuriéntes: * et constituérunt civitátem habitatiónis.


106:37 Et seminavérunt agros, et plantavérunt víneas: * et fecérunt fructum nativitátis.


106:38 Et benedíxit eis, et multiplicáti sunt nimis: * et iuménta eórum non minorávit.


106:39 Et pauci facti sunt: * et vexáti sunt a tribulatióne malórum, et dolóre.


106:40 Effúsa est contémptio super príncipes: * et erráre fecit eos in ínvio, et non in via.


106:41 Et adiúvit páuperem de inópia: * et pósuit sicut oves famílias.


106:42 Vidébunt recti, et lætabúntur: * et omnis iníquitas oppilábit os suum.


106:43 Quis sápiens et custódiet hæc? * et intélleget misericórdias Dómini.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidébunt recti et lætabúntur, et intéllegent misericórdias Dómini.






℣. Exáltent Dóminum in ecclésia plebis.


℟. Et in cáthedra seniórum laudent eum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro primo Machabæórum


1 Mac 8:1-4


1 Et audívit Iudas nomen Romanórum, quia sunt poténtes víribus, et acquiéscunt ad ómnia quæ postulántur ab eis, et quicúmque accessérunt ad eos, statuérunt cum eis amicítias, et quia sunt poténtes víribus.


2 Et audiérunt prǽlia eórum, et virtútes bonas, quas fecérunt in Galátia, quia obtinuérunt eos, et duxérunt sub tribútum:


3 Et quanta fecérunt in regióne Hispániæ, et quod in potestátem redegérunt metálla argénti et auri, quæ illic sunt, et possedérunt omnem locum consílio suo, et patiéntia:


4 Lócaque quæ longe erant valde ab eis, et reges, qui supervenérunt eis ab extrémis terræ, contrivérunt, et percussérunt eos plaga magna; céteri autem dant eis tribútum ómnibus annis.


℣. Tu autem, Dómine, miserére nobis.


℟. Deo grátias.


 


℟. Refúlsit sol in clípeos áureos, et resplenduérunt montes ab eis:


* Et fortitúdo géntium dissipáta est.


℣. Erat enim exércitus magnus valde et fortis: et appropiávit Iudas et exércitus eius in prǽlio.


℟. Et fortitúdo géntium dissipáta est.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


1 Mac 8:17-22


17 Et elégit Iudas Eupólemum fílium Ioánnis, fílii Iacob, et Iásonem fílium Eleázari, et misit eos Romam constitúere cum illis amicítiam et societátem:


18 Et, ut auférrent ab eis iugum Græcórum, quia vidérunt quod in servitútem prémerent regnum Israël.


19 Et abiérunt Romam viam multam valde, et introiérunt cúriam, et dixérunt:


20 Iudas Machabǽus, et fratres eius, et pópulus Iudæórum misérunt nos ad vos statúere vobíscum societátem et pacem, et conscríbere nos sócios et amícos vestros.


21 Et plácuit sermo in conspéctu eórum.


22 Et hoc rescríptum est, quod rescripsérunt in tábulis ǽreis, et misérunt in Ierúsalem, ut esset apud eos ibi memoriále pacis et societátis:


1 Mac 8:23-27


23 Bene sit Románis, et genti Iudæórum, in mari et in terra in ætérnum, gladiúsque et hostis procul sit ab eis.


24 Quod si instíterit bellum Románis prius, aut ómnibus sóciis eórum in omni dominatióne eórum,


25 Auxílium feret gens Iudæórum, prout tempus dictáverit, corde pleno;


26 Et præliántibus non dabunt, neque subministrábunt tríticum, arma, pecúniam, naves, sicut plácuit Románis; et custódient mandáta eórum, nihil ab eis accipiéntes.


27 Simíliter autem et, si genti Iudæórum prius accíderit bellum, adiuvábunt Románi ex ánimo, prout eis tempus permíserit.


℣. Tu autem, Dómine, miserére nobis.


℟. Deo grátias.


 


℟. In hymnis et confessiónibus benedicébant Dóminum,


* Qui magna fecit in Israël, et victóriam dedit illis Dóminus omnípotens.


℣. Ornavérunt fáciem templi corónis áureis, et dedicavérunt altáre Dómino.


℟. Qui magna fecit in Israël, et victóriam dedit illis Dóminus omnípotens.


℣. Glória Patri, et Fílio, * et Spirítui Sancto.


℟. Qui magna fecit in Israël, et victóriam dedit illis Dóminus omnípotens.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Petrus Alcántaræ in Hispánia nobílibus paréntibus natus, décimo sexto ætátis anno órdinem Minórum ingréssus, se ómnium virtútum, præcípue paupertátis et castitátis, exémplar exhíbuit et innúmeros, verbi Dei prædicatióne, a vítiis ad pœniténtiam tradúxit. Primǽvum sancti Francísci institútum reparáre studens, in angustíssimo et paupérrimo cœnóbio, iuxta Pedrósum exstrúcto, aspérrimum vitæ genus felíciter incépit, quod deínde mirífice propagátum est. Sanctæ Terésiæ, cuius probáverat spíritum et a qua sanctus vivens passim vocabátur, in promovénda Carmelitárum reformatióne adiútor fuit. Contemplatiónis et miraculórum grátia insígnem, dono prophetíæ ac discretiónis spirítuum imbútum fuísse éadem sancta Terésia testátur. Dénique, annum agens sexagésimum tértium, migrávit in cælum. Quem beáta Terésia mirábili glória renidéntem per visum conspéxit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Petrum Confessórem tuum admirábilis pœniténtiæ et altíssimæ contemplatiónis múnere illustráre dignátus es: da nobis, quǽsumus; ut, eius suffragántibus méritis, carne mortificáti, facílius cæléstia capiámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Fílii Sion * exsúltent in Rege suo.


Psalmus 149 [1]


149:1 Cantáte Dómino cánticum novum: * laus eius in ecclésia sanctórum.


149:2 Lætétur Israël in eo, qui fecit eum: * et fílii Sion exsúltent in rege suo.


149:3 Laudent nomen eius in choro: * in týmpano, et psaltério psallant ei:


149:4 Quia beneplácitum est Dómino in pópulo suo: * et exaltábit mansuétos in salútem.


149:5 Exsultábunt sancti in glória: * lætabúntur in cubílibus suis.


149:6 Exaltatiónes Dei in gútture eórum: * et gládii ancípites in mánibus eórum.


149:7 Ad faciéndam vindíctam in natiónibus: * increpatiónes in pópulis.


149:8 Ad alligándos reges eórum in compédibus: * et nóbiles eórum in mánicis férreis.


149:9 Ut fáciant in eis iudícium conscríptum: * glória hæc est ómnibus sanctis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fílii Sion exsúltent in Rege suo.






Ant. Quam magnificáta * sunt ópera tua, Dómine.


Psalmus 91 [2]


91:2 Bonum est confitéri Dómino: * et psállere nómini tuo, Altíssime.


91:3 Ad annuntiándum mane misericórdiam tuam: * et veritátem tuam per noctem.


91:4 In decachórdo, psaltério: * cum cántico, in cíthara.


91:5 Quia delectásti me, Dómine, in factúra tua: * et in opéribus mánuum tuárum exsultábo.


91:6 Quam magnificáta sunt ópera tua, Dómine! * nimis profúndæ factæ sunt cogitatiónes tuæ.


91:7 Vir insípiens non cognóscet: * et stultus non intélleget hæc.


91:8 Cum exórti fúerint peccatóres sicut fænum: * et apparúerint omnes, qui operántur iniquitátem:


91:9 Ut intéreant in sǽculum sǽculi: * tu autem Altíssimus in ætérnum, Dómine.


91:10 Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.


91:11 Et exaltábitur sicut unicórnis cornu meum: * et senéctus mea in misericórdia úberi.


91:12 Et despéxit óculus meus inimícos meos: * et in insurgéntibus in me malignántibus áudiet auris mea.


91:13 Iustus, ut palma florébit: * sicut cedrus Líbani multiplicábitur.


91:14 Plantáti in domo Dómini, * in átriis domus Dei nostri florébunt.


91:15 Adhuc multiplicabúntur in senécta úberi: * et bene patiéntes erunt, ut annúntient:


91:16 Quóniam rectus Dóminus, Deus noster: * et non est iníquitas in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam magnificáta sunt ópera tua, Dómine.






Ant. Lætábitur iustus * in Dómino et sperábit in eo.


Psalmus 63 [3]


63:2 Exáudi, Deus, oratiónem meam cum déprecor: * a timóre inimíci éripe ánimam meam.


63:3 Protexísti me a convéntu malignántium: * a multitúdine operántium iniquitátem.


63:4 Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.


63:6 Súbito sagittábunt eum, et non timébunt: * firmavérunt sibi sermónem nequam.


63:6 Narravérunt ut abscónderent láqueos: * dixérunt: Quis vidébit eos?


63:7 Scrutáti sunt iniquitátes: * defecérunt scrutántes scrutínio.


63:7 Accédet homo ad cor altum: * et exaltábitur Deus.


63:8 Sagíttæ parvulórum factæ sunt plagæ eórum: * et infirmátæ sunt contra eos linguæ eórum.


63:9 Conturbáti sunt omnes qui vidébant eos: * et tímuit omnis homo.


63:10 Et annuntiavérunt ópera Dei, * et facta eius intellexérunt.


63:11 Lætábitur iustus in Dómino, et sperábit in eo, * et laudabúntur omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lætábitur iustus in Dómino et sperábit in eo.






Ant. Osténde nobis, Dómine, * lucem miseratiónum tuárum.


Canticum Ecclesiastici [4]


Sir 36:1-16


36:1 Miserére nostri, Deus ómnium, et réspice nos, * et osténde nobis lucem miseratiónum tuárum:


36:2 Et immítte timórem tuum super gentes, * quæ non exquisiérunt te,


36:3 Ut cognóscant quia non est Deus nisi tu, * et enárrent magnália tua.


36:4 Álleva manum tuam super gentes aliénas, * ut vídeant poténtiam tuam.


36:5 Sicut enim in conspéctu eórum sanctificátus es in nobis, * sic in conspéctu nostro magnificáberis in eis,


36:6 Ut cognóscant te, sicut et nos cognóvimus, * quóniam non est Deus præter te, Dómine.


36:7 Ínnova signa, et immúta mirabília. * Glorífica manum, et brácchium dextrum.


36:8 Éxcita furórem, et effúnde iram. * Tolle adversárium, et afflíge inimícum.


36:9 Festína tempus, et meménto finis, * ut enárrent mirabília tua.


36:10 In ira flammæ devorétur qui salvátur: * et qui péssimant plebem tuam, invéniant perditiónem.


36:11 Cóntere caput príncipum inimicórum, * dicéntium: Non est álius præter nos.


36:12 Cóngrega omnes tribus Iacob: ut cognóscant quia non est Deus nisi tu, * et enárrent magnália tua:


36:13 Et hereditábis eos, * sicut ab inítio.


36:14 Miserére plebi tuæ, super quam invocátum est nomen tuum: * et Israël, quem coæquásti primogénito tuo.


36:15 Miserére civitáti sanctificatiónis tuæ Ierúsalem, * civitáti requiéi tuæ.


36:16 Reple Sion inenarrabílibus verbis tuis, * et glória tua pópulum tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Osténde nobis, Dómine, lucem miseratiónum tuárum.






Ant. Omnis spíritus * laudet Dóminum.


Psalmus 150 [5]


150:1 Laudáte Dóminum in sanctis eius: * laudáte eum in firmaménto virtútis eius.


150:2 Laudáte eum in virtútibus eius: * laudáte eum secúndum multitúdinem magnitúdinis eius.


150:3 Laudáte eum in sono tubæ: * laudáte eum in psaltério, et cíthara.


150:4 Laudáte eum in týmpano, et choro: * laudáte eum in chordis, et órgano.


150:5 Laudáte eum in cýmbalis benesonántibus: † laudáte eum in cýmbalis iubilatiónis: *  omnis spíritus laudet Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Omnis spíritus laudet Dóminum.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Iesu, coróna célsior,


Et véritas sublímior,


Qui confiténti sérvulo


Reddis perénne prǽmium:


 


Da supplicánti cœ́tui,


Huius rogátu, nóxii


Remissiónem críminis,


Rumpéndo nexum vínculi.


 


Anni revérso témpore,


Dies refúlsit lúmine,


Quo Sanctus hic de córpore


Migrávit inter sídera.


 


Hic vana terræ gáudia,


Et luculénta prǽdia,


Pollúta sorde députans,


Ovans tenet cæléstia.


 


Te, Christe, Rex piíssime,


Hic confiténdo iúgiter,


Calcávit artes dǽmonum,


Sævúmque avérni príncipem.


 


Virtúte clarus, et fide,


Confessióne sédulus,


Ieiúna membra déferens,


Dapes supérnas óbtinet.


 


Proínde te piíssime


Precámur omnes súpplices:


Nobis ut huius grátia


Pœnas remíttas débitas.


 


Patri perénnis glória,


Natóque Patris único,


Sanctóque sit Paráclito,


Per omne semper sǽculum.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Benedictus {Antiphona ex Proprio Sanctorum}



Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Petrum Confessórem tuum admirábilis pœniténtiæ et altíssimæ contemplatiónis múnere illustráre dignátus es: da nobis, quǽsumus; ut, eius suffragántibus méritis, carne mortificáti, facílius cæléstia capiámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Exaltáre, Dómine, * qui iúdicas terram: redde retributiónem supérbis.


Psalmus 93(1-11) [1]


93:1 Deus ultiónum Dóminus: * Deus ultiónum líbere egit.


93:2 Exaltáre, qui iúdicas terram: * redde retributiónem supérbis.


93:3 Úsquequo peccatóres, Dómine, * úsquequo peccatóres gloriabúntur:


93:4 Effabúntur, et loquéntur iniquitátem: * loquéntur omnes, qui operántur iniustítiam?


93:5 Pópulum tuum, Dómine, humiliavérunt: * et hereditátem tuam vexavérunt.


93:6 Víduam, et ádvenam interfecérunt: * et pupíllos occidérunt.


93:7 Et dixérunt: Non vidébit Dóminus, * nec intélleget Deus Iacob.


93:8 Intellégite, insipiéntes in pópulo: * et stulti, aliquándo sápite.


93:9 Qui plantávit aurem, non áudiet? * aut qui finxit óculum, non consíderat?


93:10 Qui córripit gentes, non árguet: * qui docet hóminem sciéntiam?


93:11 Dóminus scit cogitatiónes hóminum, * quóniam vanæ sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 93(12-23) [2]


93:12 Beátus homo, quem tu erudíeris, Dómine: * et de lege tua docúeris eum,


93:13 Ut mítiges ei a diébus malis: * donec fodiátur peccatóri fóvea.


93:14 Quia non repéllet Dóminus plebem suam: * et hereditátem suam non derelínquet.


93:15 Quoadúsque iustítia convertátur in iudícium: * et qui iuxta illam omnes qui recto sunt corde.


93:16 Quis consúrget mihi advérsus malignántes? * aut quis stabit mecum advérsus operántes iniquitátem?


93:17 Nisi quia Dóminus adiúvit me: * paulo minus habitásset in inférno ánima mea.


93:18 Si dicébam: Motus est pes meus: * misericórdia tua, Dómine, adiuvábat me.


93:19 Secúndum multitúdinem dolórum meórum in corde meo: * consolatiónes tuæ lætificavérunt ánimam meam.


93:20 Numquid adhǽret tibi sedes iniquitátis: * qui fingis labórem in præcépto?


93:21 Captábunt in ánimam iusti: * et sánguinem innocéntem condemnábunt.


93:22 Et factus est mihi Dóminus in refúgium: * et Deus meus in adiutórium spei meæ.


93:23 Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 107 [3]


107:2 Parátum cor meum, Deus, parátum cor meum: * cantábo, et psallam in glória mea.


107:3 Exsúrge, glória mea, exsúrge, psaltérium et cíthara: * exsúrgam dilúculo.


107:4 Confitébor tibi in pópulis, Dómine: * et psallam tibi in natiónibus.


107:5 Quia magna est super cælos misericórdia tua: * et usque ad nubes véritas tua:


107:6 Exaltáre super cælos, Deus, et super omnem terram glória tua: * ut liberéntur dilécti tui.


107:7 Salvum fac déxtera tua, et exáudi me: * Deus locútus est in sancto suo:


107:8 Exsultábo, et dívidam Síchimam, * et convállem tabernaculórum dimétiar.


107:9 Meus est Gálaad, et meus est Manásses: * et Éphraim suscéptio cápitis mei.


107:10 Iuda rex meus: * Moab lebes spei meæ.


107:10 In Idumǽam exténdam calceaméntum meum: * mihi alienígenæ amíci facti sunt.


107:11 Quis dedúcet me in civitátem munítam? * quis dedúcet me usque in Idumǽam?


107:12 Nonne tu, Deus, qui repulísti nos, * et non exíbis, Deus, in virtútibus nostris?


107:13 Da nobis auxílium de tribulatióne: * quia vana salus hóminis.


107:14 In Deo faciémus virtútem: * et ipse ad níhilum dedúcet inimícos nostros.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáre, Dómine, qui iúdicas terram: redde retributiónem supérbis.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Tertiodécimo Kaléndas Novémbris Luna vicésima tértia Anno Dómini 2030


 


Sancti Ioánnis Cántii, Presbýteri et Confessóris, qui nono Kaléndas Ianuárii obdormívit in Dómino.


In Aviénsi civitáte, prope Aquilam, in Vestínis, natális beáti Máximi, Levítæ et Mártyris; qui, patiéndi desidério, inquiréntibus se persecutóribus palam osténdit, et, post responsiónis constántiam, equúleo suspénsus ac tortus, deínde fústibus cæsus, ad últimum, e sublími loco præcipitátus, occúbuit.


Agénni, in Gállia, sancti Caprásii Mártyris, qui, cum rábiem persecutiónis declínans latéret in spelúnca, tandem, áudiens quáliter beáta Fides Virgo pro Christo agonizáret, índeque animátus ad tolerántiam passiónum, orávit ad Dóminum, ut, si eum glória martýrii dignum iudicáret, ex lápide spelúncæ limpidíssima aqua manáret; quod cum Dóminum præstitísset, secúrus ad áream certáminis properávit, et palmam martýrii, sub Maximiáno Imperatóre, fórtiter dimicándo proméruit.


Antiochíæ sancti Artémii, Ducis Augustális, qui, sub Constantíno Magno præcláris milítiæ honóribus functus, a Iuliáno Apóstata, quem sævítiæ in Christiános argúerat, fústibus cædi, aliísque torméntis afflígi, ac demum cápite truncári iubétur.


Constantinópoli sancti Andréæ Creténsis Mónachi, qui ob cultum sacrárum Imáginum, sub Constantíno Coprónymo, sǽpius verberátus, tandem, amputáto áltero pede, réddidit spíritum.


Colóniæ Agrippínæ pássio sanctárum Vírginum Marthæ et Saulæ, cum áliis plúribus.


Apud Nabántiam, in Lusitánia, sanctæ Irénes, Vírginis et Mártyris; cuius corpus honorífice sepúltum fuit in óppido Scálabi, quod ipsíus Sanctæ nómine insignítum inde permánsit.


Alsóntiæ, in território Rheménsi, sancti Sindúlphi, Presbýteri et Confessóris.


Apud Mindam, in Germánia, Translátio sancti Feliciáni, Epíscopi Fulginátis et Mártyris; cuius ibi depósita fuit sacrárum pars reliquiárum, quæ in Germániam advéctæ sunt ex Umbriæ civitáte Fulgíneo, ubi ipse nono Kaléndas Februárii passus quondam fúerat.


Lutétiæ Parisiórum item Translátio sanctórum Mártyrum Geórgii Diáconi, et Aurélii, ex urbe Hispániæ Córduba, in qua olim, una cum áliis tribus Sóciis, ambo martýrium compléverant sexto Kaléndas Augústi.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Clamor meus, * Dómine, ad te pervéniat: non avértas fáciem tuam a me.


Psalmus 101(2-13) [1]


101:2 Dómine, exáudi oratiónem meam: * et clamor meus ad te véniat.


101:3 Non avértas fáciem tuam a me: * in quacúmque die tríbulor, inclína ad me aurem tuam.


101:3 In quacúmque die invocávero te, * velóciter exáudi me.


101:4 Quia defecérunt sicut fumus dies mei: * et ossa mea sicut crémium aruérunt.


101:5 Percússus sum ut fænum, et áruit cor meum: * quia oblítus sum comédere panem meum.


101:6 A voce gémitus mei * adhǽsit os meum carni meæ.


101:7 Símilis factus sum pellicáno solitúdinis: * factus sum sicut nyctícorax in domicílio.


101:8 Vigilávi, * et factus sum sicut passer solitárius in tecto.


101:9 Tota die exprobrábant mihi inimíci mei: * et qui laudábant me, advérsum me iurábant.


101:10 Quia cínerem tamquam panem manducábam, * et potum meum cum fletu miscébam.


101:11 A fácie iræ et indignatiónis tuæ: * quia élevans allisísti me.


101:12 Dies mei sicut umbra declinavérunt: * et ego sicut fænum árui.


101:13 Tu autem, Dómine, in ætérnum pérmanes: * et memoriále tuum in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 101(14-23) [2]


101:14 Tu exsúrgens miseréberis Sion: * quia tempus miseréndi eius, quia venit tempus.


101:15 Quóniam placuérunt servis tuis lápides eius: * et terræ eius miserebúntur.


101:16 Et timébunt gentes nomen tuum, Dómine, * et omnes reges terræ glóriam tuam.


101:17 Quia ædificávit Dóminus Sion: * et vidébitur in glória sua.


101:18 Respéxit in oratiónem humílium: * et non sprevit precem eórum.


101:19 Scribántur hæc in generatióne áltera: * et pópulus, qui creábitur, laudábit Dóminum:


101:20 Quia prospéxit de excélso sancto suo: * Dóminus de cælo in terram aspéxit:


101:21 Ut audíret gémitus compeditórum: * ut sólveret fílios interemptórum:


101:22 Ut annúntient in Sion nomen Dómini: * et laudem eius in Ierúsalem.


101:23 In conveniéndo pópulos in unum, * et reges ut sérviant Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 101(24-29) [3]


101:24 Respóndit ei in via virtútis suæ: * Paucitátem diérum meórum núntia mihi.


101:25 Ne révoces me in dimídio diérum meórum: * in generatiónem et generatiónem anni tui.


101:26 Inítio tu, Dómine, terram fundásti: * et ópera mánuum tuárum sunt cæli.


101:27 Ipsi períbunt, tu autem pérmanes: * et omnes sicut vestiméntum veteráscent.


101:28 Et sicut opertórium mutábis eos, et mutabúntur: * tu autem idem ipse es, et anni tui non defícient.


101:29 Fílii servórum tuórum habitábunt: * et semen eórum in sǽculum dirigétur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamor meus, Dómine, ad te pervéniat: non avértas fáciem tuam a me.






Capitulum Responsorium Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


℟.br. Amávit eum Dóminus, * Et ornávit eum.


℟. Amávit eum Dóminus, * Et ornávit eum.


℣. Stolam glóriæ índuit eum.


℟. Et ornávit eum.


℣. Glória Patri, et Fílio, * et Spirítui Sancto.


℟. Amávit eum Dóminus, * Et ornávit eum.


 


℣. Os iusti meditábitur sapiéntiam.


℟. Et lingua eius loquétur iudícium.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Petrum Confessórem tuum admirábilis pœniténtiæ et altíssimæ contemplatiónis múnere illustráre dignátus es: da nobis, quǽsumus; ut, eius suffragántibus méritis, carne mortificáti, facílius cæléstia capiámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Dómine, Deus meus * magnificátus es veheménter.


Psalmus 103(1-12) [1]


103:1 Bénedic, ánima mea, Dómino: * Dómine, Deus meus, magnificátus es veheménter.


103:1 Confessiónem, et decórem induísti: * amíctus lúmine sicut vestiménto:


103:2 Exténdens cælum sicut pellem: * qui tegis aquis superióra eius.


103:3 Qui ponis nubem ascénsum tuum: * qui ámbulas super pennas ventórum.


103:4 Qui facis ángelos tuos, spíritus: * et minístros tuos ignem uréntem.


103:5 Qui fundásti terram super stabilitátem suam: * non inclinábitur in sǽculum sǽculi.


103:6 Abýssus, sicut vestiméntum, amíctus eius: * super montes stabunt aquæ.


103:7 Ab increpatióne tua fúgient: * a voce tonítrui tui formidábunt.


103:8 Ascéndunt montes: et descéndunt campi * in locum, quem fundásti eis.


103:9 Términum posuísti, quem non transgrediéntur: * neque converténtur operíre terram.


103:10 Qui emíttis fontes in convállibus: * inter médium móntium pertransíbunt aquæ.


103:11 Potábunt omnes béstiæ agri: * exspectábunt ónagri in siti sua.


103:12 Super ea vólucres cæli habitábunt: * de médio petrárum dabunt voces.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 103(13-23) [2]


103:13 Rigans montes de superióribus suis: * de fructu óperum tuórum satiábitur terra:


103:14 Prodúcens fænum iuméntis, * et herbam servitúti hóminum:


103:14 Ut edúcas panem de terra: * et vinum lætíficet cor hóminis:


103:15 Ut exhílaret fáciem in óleo: * et panis cor hóminis confírmet.


103:16 Saturabúntur ligna campi, et cedri Líbani, quas plantávit: * illic pásseres nidificábunt.


103:17 Heródii domus dux est eórum: * montes excélsi cervis: petra refúgium herináciis.


103:19 Fecit lunam in témpora: * sol cognóvit occásum suum.


103:20 Posuísti ténebras, et facta est nox: * in ipsa pertransíbunt omnes béstiæ silvæ.


103:21 Cátuli leónum rugiéntes, ut rápiant, * et quærant a Deo escam sibi.


103:22 Ortus est sol, et congregáti sunt: * et in cubílibus suis collocabúntur.


103:23 Exíbit homo ad opus suum: * et ad operatiónem suam usque ad vésperum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 103(24-35) [3]


103:24 Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.


103:25 Hoc mare magnum, et spatiósum mánibus: * illic reptília, quorum non est númerus.


103:26 Animália pusílla cum magnis: * illic naves pertransíbunt.


103:27 Draco iste, quem formásti ad illudéndum ei: * ómnia a te exspéctant ut des illis escam in témpore.


103:28 Dante te illis, cólligent: * aperiénte te manum tuam, ómnia implebúntur bonitáte.


103:29 Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.


103:30 Emíttes spíritum tuum, et creabúntur: * et renovábis fáciem terræ.


103:31 Sit glória Dómini in sǽculum: * lætábitur Dóminus in opéribus suis:


103:32 Qui réspicit terram, et facit eam trémere: * qui tangit montes, et fúmigant.


103:33 Cantábo Dómino in vita mea: * psallam Deo meo, quámdiu sum.


103:34 Iucúndum sit ei elóquium meum: * ego vero delectábor in Dómino.


103:35 Defíciant peccatóres a terra, et iníqui ita ut non sint: * bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, Deus meus magnificátus es veheménter.






Capitulum Responsorium Versus {ex Commune aut Festo}



Sir 39:6


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.


℟. Deo grátias.


 


℟.br. Os iusti * Meditábitur sapiéntiam.


℟. Os iusti * Meditábitur sapiéntiam.


℣. Et lingua eius loquétur iudícium.


℟. Meditábitur sapiéntiam.


℣. Glória Patri, et Fílio, * et Spirítui Sancto.


℟. Os iusti * Meditábitur sapiéntiam.


 


℣. Lex Dei eius in corde ipsíus.


℟. Et non supplantabúntur gressus eius.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Petrum Confessórem tuum admirábilis pœniténtiæ et altíssimæ contemplatiónis múnere illustráre dignátus es: da nobis, quǽsumus; ut, eius suffragántibus méritis, carne mortificáti, facílius cæléstia capiámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Ne tacúeris Deus, * quia sermónibus ódii circumdedérunt me.


Psalmus 108(2-13) [1]


108:2 Deus, laudem meam ne tacúeris: * quia os peccatóris, et os dolósi super me apértum est.


108:3 Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.


108:4 Pro eo ut me dilígerent, detrahébant mihi: * ego autem orábam.


108:5 Et posuérunt advérsum me mala pro bonis: * et ódium pro dilectióne mea.


108:6 Constítue super eum peccatórem: * et diábolus stet a dextris eius.


108:7 Cum iudicátur, éxeat condemnátus: * et orátio eius fiat in peccátum.


108:8 Fiant dies eius pauci: * et episcopátum eius accípiat alter.


108:9 Fiant fílii eius órphani: * et uxor eius vídua.


108:10 Nutántes transferántur fílii eius, et mendícent: * et eiciántur de habitatiónibus suis.


108:11 Scrutétur fænerátor omnem substántiam eius: * et dirípiant aliéni labóres eius.


108:12 Non sit illi adiútor: * nec sit qui misereátur pupíllis eius.


108:13 Fiant nati eius in intéritum: * in generatióne una deleátur nomen eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 108(14-21) [2]


108:14 In memóriam rédeat iníquitas patrum eius in conspéctu Dómini: * et peccátum matris eius non deleátur.


108:15 Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.


108:17 Et persecútus est hóminem ínopem, et mendícum, * et compúnctum corde mortificáre.


108:18 Et diléxit maledictiónem, et véniet ei: * et nóluit benedictiónem, et elongábitur ab eo.


108:18 Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.


108:19 Fiat ei sicut vestiméntum, quo operítur: * et sicut zona, qua semper præcíngitur.


108:20 Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.


108:21 Et tu, Dómine, Dómine, fac mecum propter nomen tuum: * quia suávis est misericórdia tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 108(22-31) [3]


108:22 Líbera me quia egénus, et pauper ego sum: * et cor meum conturbátum est intra me.


108:23 Sicut umbra cum declínat, ablátus sum: * et excússus sum sicut locústæ.


108:24 Génua mea infirmáta sunt a ieiúnio: * et caro mea immutáta est propter óleum.


108:25 Et ego factus sum oppróbrium illis: * vidérunt me, et movérunt cápita sua.


108:26 Ádiuva me, Dómine, Deus meus: * salvum me fac secúndum misericórdiam tuam.


108:27 Et sciant quia manus tua hæc: * et tu, Dómine, fecísti eam.


108:28 Maledícent illi, et tu benedíces: * qui insúrgunt in me, confundántur: servus autem tuus lætábitur.


108:29 Induántur qui détrahunt mihi, pudóre: * et operiántur sicut diplóide confusióne sua.


108:30 Confitébor Dómino nimis in ore meo: * et in médio multórum laudábo eum.


108:31 Quia ástitit a dextris páuperis, * ut salvam fáceret a persequéntibus ánimam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne tacúeris Deus, quia sermónibus ódii circumdedérunt me.






Capitulum Responsorium Versus {ex Commune aut Festo}



Sap 10:10


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.


℟. Deo grátias.


 


℟.br. Lex Dei eius * In corde ipsíus.


℟. Lex Dei eius * In corde ipsíus.


℣. Et non supplantabúntur gressus eius.


℟. In corde ipsíus.


℣. Glória Patri, et Fílio, * et Spirítui Sancto.


℟. Lex Dei eius * In corde ipsíus.


 


℣. Iustum dedúxit Dóminus per vias rectas.


℟. Et osténdit illi regnum Dei.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Petrum Confessórem tuum admirábilis pœniténtiæ et altíssimæ contemplatiónis múnere illustráre dignátus es: da nobis, quǽsumus; ut, eius suffragántibus méritis, carne mortificáti, facílius cæléstia capiámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.








Dominica XIX Post Pentecosten IV. Octobris
II. classis

Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Benedíctus Dóminus * suscéptor meus et liberátor meus.


Psalmus 143(1-8) [1]


143:1 Benedíctus Dóminus, Deus meus, qui docet manus meas ad prǽlium, * et dígitos meos ad bellum.


143:2 Misericórdia mea, et refúgium meum: * suscéptor meus, et liberátor meus:


143:2 Protéctor meus, et in ipso sperávi: * qui subdit pópulum meum sub me.


143:3 Dómine, quid est homo, quia innotuísti ei? * aut fílius hóminis, quia réputas eum?


143:4 Homo vanitáti símilis factus est: * dies eius sicut umbra prætéreunt.


143:5 Dómine, inclína cælos tuos, et descénde: * tange montes, et fumigábunt.


143:6 Fúlgura coruscatiónem, et dissipábis eos: * emítte sagíttas tuas, et conturbábis eos.


143:7 Emítte manum tuam de alto, éripe me, et líbera me de aquis multis: * de manu filiórum alienórum.


143:8 Quorum os locútum est vanitátem: * et déxtera eórum, déxtera iniquitátis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedíctus Dóminus suscéptor meus et liberátor meus.






Ant. Beátus pópulus * cuius Dóminus Deus eius.


Psalmus 143(9-15) [2]


143:9 Deus, cánticum novum cantábo tibi: * in psaltério decachórdo psallam tibi.


143:10 Qui das salútem régibus: * qui redemísti David, servum tuum, de gládio malígno: éripe me.


143:11 Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:


143:12 Quorum fílii, sicut novéllæ plantatiónes * in iuventúte sua.


143:12 Fíliæ eórum compósitæ: * circumornátæ ut similitúdo templi.


143:13 Promptuária eórum plena, * eructántia ex hoc in illud.


143:13 Oves eórum fœtósæ, abundántes in egréssibus suis: * boves eórum crassæ.


143:14 Non est ruína macériæ, neque tránsitus: * neque clamor in platéis eórum.


143:15 Beátum dixérunt pópulum, cui hæc sunt: * beátus pópulus, cuius Dóminus Deus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beátus pópulus cuius Dóminus Deus eius.






Ant. Magnus Dóminus * et laudábilis nimis: et magnitúdinis eius non est finis.


Psalmus 144(1-7) [3]


144:1 Exaltábo te, Deus meus, rex: * et benedícam nómini tuo in sǽculum, et in sǽculum sǽculi.


144:2 Per síngulos dies benedícam tibi: * et laudábo nomen tuum in sǽculum, et in sǽculum sǽculi.


144:3 Magnus Dóminus, et laudábilis nimis: * et magnitúdinis eius non est finis.


144:4 Generátio et generátio laudábit ópera tua: * et poténtiam tuam pronuntiábunt.


144:5 Magnificéntiam glóriæ sanctitátis tuæ loquéntur: * et mirabília tua narrábunt.


144:6 Et virtútem terribílium tuórum dicent: * et magnitúdinem tuam narrábunt.


144:7 Memóriam abundántiæ suavitátis tuæ eructábunt: * et iustítia tua exsultábunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus Dóminus et laudábilis nimis: et magnitúdinis eius non est finis.






Ant. Suávis Dóminus * univérsis: et miseratiónes eius super ómnia ópera eius.


Psalmus 144(8-13a) [4]


144:8 Miserátor, et miséricors Dóminus: * pátiens, et multum miséricors.


144:9 Suávis Dóminus univérsis: * et miseratiónes eius super ómnia ópera eius.


144:10 Confiteántur tibi, Dómine, ómnia ópera tua: * et sancti tui benedícant tibi.


144:11 Glóriam regni tui dicent: * et poténtiam tuam loquéntur:


144:12 Ut notam fáciant fíliis hóminum poténtiam tuam: * et glóriam magnificéntiæ regni tui.


144:13 Regnum tuum regnum ómnium sæculórum: * et dominátio tua in omni generatióne et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suávis Dóminus univérsis: et miseratiónes eius super ómnia ópera eius.






Ant. Fidélis Dóminus * in ómnibus verbis suis: et sanctus in ómnibus opéribus suis. ‡


Psalmus 144(13b-21) [5]


144:13  Fidélis Dóminus in ómnibus verbis suis: et sanctus in ómnibus opéribus suis.


144:14 ‡ Állevat Dóminus omnes qui córruunt: * et érigit omnes elísos.


144:15 Óculi ómnium in te sperant, Dómine: * et tu das escam illórum in témpore opportúno.


144:16 Áperis tu manum tuam: * et imples omne ánimal benedictióne.


144:17 Iustus Dóminus in ómnibus viis suis: * et sanctus in ómnibus opéribus suis.


144:18 Prope est Dóminus ómnibus invocántibus eum: * ómnibus invocántibus eum in veritáte.


144:19 Voluntátem timéntium se fáciet: † et deprecatiónem eórum exáudiet: * et salvos fáciet eos.


144:20 Custódit Dóminus omnes diligéntes se: * et omnes peccatóres dispérdet.


144:21 Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fidélis Dóminus in ómnibus verbis suis: et sanctus in ómnibus opéribus suis.






Capitulum Hymnus Versus {ex Psalterio secundum diem}



Rom 11:33


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!


℟. Deo grátias.


 


Hymnus


Iam sol recédit ígneus:


Tu, lux perénnis, Únitas,


Nostris, beáta Trínitas,


Infúnde lumen córdibus.


 


Te mane laudum cármine,


Te deprecámur véspere;


Dignéris ut te súpplices


Laudémus inter cǽlites.


 


Patri, simúlque Fílio,


Tibíque, Sancte Spíritus,


Sicut fuit, sit iúgiter


Sæclum per omne glória.


Amen.


 


℣. Vespertína orátio ascéndat ad te, Dómine.


℟. Et descéndat super nos misericórdia tua.






Canticum: Magnificat {Antiphona ex Proprio de Tempore}



Ant. Exáudiat Dóminus * oratiónes vestras et reconciliétur vobis: nec vos déserat in témpore malo Dóminus, Deus noster.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exáudiat Dóminus oratiónes vestras et reconciliétur vobis: nec vos déserat in témpore malo Dóminus, Deus noster.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Intret orátio mea * in conspéctu tuo, Dómine.


Psalmus 87 [1]


87:2 Dómine, Deus salútis meæ: * in die clamávi, et nocte coram te.


87:3 Intret in conspéctu tuo orátio mea: * inclína aurem tuam ad precem meam:


87:4 Quia repléta est malis ánima mea: * et vita mea inférno appropinquávit.


87:5 Æstimátus sum cum descendéntibus in lacum: * factus sum sicut homo sine adiutório, inter mórtuos liber.


87:6 Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.


87:7 Posuérunt me in lacu inferióri: * in tenebrósis, et in umbra mortis.


87:8 Super me confirmátus est furor tuus: * et omnes fluctus tuos induxísti super me.


87:9 Longe fecísti notos meos a me: * posuérunt me abominatiónem sibi.


87:9 Tráditus sum, et non egrediébar: * óculi mei languérunt præ inópia.


87:10 Clamávi ad te, Dómine, tota die: * expándi ad te manus meas.


87:11 Numquid mórtuis fácies mirabília: * aut médici suscitábunt, et confitebúntur tibi?


87:12 Numquid narrábit áliquis in sepúlcro misericórdiam tuam, * et veritátem tuam in perditióne?


87:13 Numquid cognoscéntur in ténebris mirabília tua, * et iustítia tua in terra obliviónis?


87:14 Et ego ad te, Dómine, clamávi: * et mane orátio mea prævéniet te.


87:15 Ut quid, Dómine, repéllis oratiónem meam: * avértis fáciem tuam a me?


87:16 Pauper sum ego, et in labóribus a iuventúte mea: * exaltátus autem, humiliátus sum et conturbátus.


87:17 In me transiérunt iræ tuæ: * et terróres tui conturbavérunt me.


87:18 Circumdedérunt me sicut aqua tota die: * circumdedérunt me simul.


87:19 Elongásti a me amícum et próximum: * et notos meos a miséria.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 102(1-12) [2]


102:1 Bénedic, ánima mea, Dómino: * et ómnia, quæ intra me sunt, nómini sancto eius.


102:2 Bénedic, ánima mea, Dómino: * et noli oblivísci omnes retributiónes eius.


102:3 Qui propitiátur ómnibus iniquitátibus tuis: * qui sanat omnes infirmitátes tuas.


102:4 Qui rédimit de intéritu vitam tuam: * qui corónat te in misericórdia et miseratiónibus.


102:5 Qui replet in bonis desidérium tuum: * renovábitur ut áquilæ iuvéntus tua:


102:6 Fáciens misericórdias Dóminus: * et iudícium ómnibus iniúriam patiéntibus.


102:7 Notas fecit vias suas Móysi, * fíliis Israël voluntátes suas.


102:8 Miserátor, et miséricors Dóminus: * longánimis, et multum miséricors.


102:9 Non in perpétuum irascétur: * neque in ætérnum comminábitur.


102:10 Non secúndum peccáta nostra fecit nobis: * neque secúndum iniquitátes nostras retríbuit nobis.


102:11 Quóniam secúndum altitúdinem cæli a terra: * corroborávit misericórdiam suam super timéntes se.


102:12 Quantum distat ortus ab occidénte: * longe fecit a nobis iniquitátes nostras.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 102(13-22) [3]


102:13 Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.


102:14 Recordátus est quóniam pulvis sumus: * homo, sicut fænum dies eius, tamquam flos agri sic efflorébit.


102:16 Quóniam spíritus pertransíbit in illo, et non subsístet: * et non cognóscet ámplius locum suum.


102:17 Misericórdia autem Dómini ab ætérno, * et usque in ætérnum super timéntes eum.


102:17 Et iustítia illíus in fílios filiórum, * his qui servant testaméntum eius:


102:18 Et mémores sunt mandatórum ipsíus, * ad faciéndum ea.


102:19 Dóminus in cælo parávit sedem suam: * et regnum ipsíus ómnibus dominábitur.


102:20 Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.


102:21 Benedícite Dómino, omnes virtútes eius: * minístri eius, qui fácitis voluntátem eius.


102:22 Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intret orátio mea in conspéctu tuo, Dómine.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Dominica XIX Post Pentecosten IV. Octobris
II. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Psalterio secundum diem}



Ant. Adorémus Dóminum, * Quóniam ipse fecit nos.


Ant. Adorémus Dóminum, * Quóniam ipse fecit nos.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Adorémus Dóminum, * Quóniam ipse fecit nos.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Quóniam ipse fecit nos.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Adorémus Dóminum, * Quóniam ipse fecit nos.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Quóniam ipse fecit nos.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Adorémus Dóminum, * Quóniam ipse fecit nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Quóniam ipse fecit nos.


Ant. Adorémus Dóminum, * Quóniam ipse fecit nos.






Hymnus {ex Psalterio secundum tempora}



Primo die, quo Trínitas


Beáta mundum cóndidit,


Vel quo resúrgens Cónditor


Nos, morte victa, líberat:


 


Pulsis procul torpóribus,


Surgámus omnes ócius,


Et nocte quærámus Deum,


Prophéta sicut prǽcipit:


 


Nostras preces ut áudiat


Suámque dextram pórrigat,


Et expiátos sórdibus


Reddat polórum sédibus:


 


Ut, quique sacratíssimo


Huius diéi témpore


Horis quiétis psállimus,


Donis beátis múneret.


 


Iam nunc, patérna cláritas,


Te postulámus áffatim:


Absint faces libídinis,


Et omnis actus nóxius.


 


Ne fœda sit, vel lúbrica


Compágo nostri córporis,


Ob cuius ignes ígnibus


Avérnus urat ácrius.


 


Mundi Redémptor, quǽsumus,


Tu probra nostra díluas;


Nobísque largus cómmoda


Vitæ perénnis cónferas.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Beátus vir * qui in lege Dómini meditátur.


Psalmus 1 [1]


1:1 Beátus vir, qui non ábiit in consílio impiórum, † et in via peccatórum non stetit, * et in cáthedra pestiléntiæ non sedit:


1:2 Sed in lege Dómini volúntas eius, * et in lege eius meditábitur die ac nocte.


1:3 Et erit tamquam lignum, quod plantátum est secus decúrsus aquárum, * quod fructum suum dabit in témpore suo:


1:3 Et fólium eius non défluet: * et ómnia quæcúmque fáciet, prosperabúntur.


1:4 Non sic ímpii, non sic: * sed tamquam pulvis, quem próicit ventus a fácie terræ.


1:5 Ídeo non resúrgent ímpii in iudício: * neque peccatóres in concílio iustórum.


1:6 Quóniam novit Dóminus viam iustórum: * et iter impiórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beátus vir qui in lege Dómini meditátur.






Ant. Servíte Dómino * in timóre, et exsultáte ei cum tremóre.


Psalmus 2 [2]


2:1 Quare fremuérunt gentes: * et pópuli meditáti sunt inánia?


2:2 Astitérunt reges terræ, et príncipes convenérunt in unum * advérsus Dóminum, et advérsus Christum eius.


2:3 Dirumpámus víncula eórum: * et proiciámus a nobis iugum ipsórum.


2:4 Qui hábitat in cælis, irridébit eos: * et Dóminus subsannábit eos.


2:5 Tunc loquétur ad eos in ira sua, * et in furóre suo conturbábit eos.


2:6 Ego autem constitútus sum Rex ab eo super Sion montem sanctum eius, * prǽdicans præcéptum eius.


2:7 Dóminus dixit ad me: * Fílius meus es tu, ego hódie génui te.


2:8 Póstula a me, et dabo tibi gentes hereditátem tuam, * et possessiónem tuam términos terræ.


2:9 Reges eos in virga férrea, * et tamquam vas fíguli confrínges eos.


2:10 Et nunc, reges, intellégite: * erudímini, qui iudicátis terram.


2:11 Servíte Dómino in timóre: * et exsultáte ei cum tremóre.


2:12 Apprehéndite disciplínam, nequándo irascátur Dóminus, * et pereátis de via iusta.


2:13 Cum exárserit in brevi ira eius: * beáti omnes qui confídunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Servíte Dómino in timóre, et exsultáte ei cum tremóre.






Ant. Exsúrge, * Dómine, salvum me fac, Deus meus.


Psalmus 3 [3]


3:2 Dómine, quid multiplicáti sunt qui tríbulant me? * multi insúrgunt advérsum me.


3:3 Multi dicunt ánimæ meæ: * Non est salus ipsi in Deo eius.


3:4 Tu autem, Dómine, suscéptor meus es, * glória mea, et exáltans caput meum.


3:5 Voce mea ad Dóminum clamávi: * et exaudívit me de monte sancto suo.


3:6 Ego dormívi, et soporátus sum: * et exsurréxi, quia Dóminus suscépit me.


3:7 Non timébo míllia pópuli circumdántis me: * exsúrge, Dómine, salvum me fac, Deus meus.


3:8 Quóniam tu percussísti omnes adversántes mihi sine causa: * dentes peccatórum contrivísti.


3:9 Dómini est salus: * et super pópulum tuum benedíctio tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, salvum me fac, Deus meus.






Ant. Quam admirábile * est nomen tuum, Dómine, in univérsa terra!


Psalmus 8 [4]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es eius? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subiecísti sub pédibus eius, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam admirábile est nomen tuum, Dómine, in univérsa terra!






Ant. Sedísti super thronum * qui iúdicas iustítiam.


Psalmus 9(2-11) [5]


9:2 Confitébor tibi, Dómine, in toto corde meo: * narrábo ómnia mirabília tua.


9:3 Lætábor et exsultábo in te: * psallam nómini tuo, Altíssime.


9:4 In converténdo inimícum meum retrórsum: * infirmabúntur, et períbunt a fácie tua.


9:5 Quóniam fecísti iudícium meum et causam meam: * sedísti super thronum, qui iúdicas iustítiam.


9:6 Increpásti gentes, et périit ímpius: * nomen eórum delésti in ætérnum, et in sǽculum sǽculi.


9:7 Inimíci defecérunt frámeæ in finem: * et civitátes eórum destruxísti.


9:7 Périit memória eórum cum sónitu: *  et Dóminus in ætérnum pérmanet.


9:8 Parávit in iudício thronum suum: *  et ipse iudicábit orbem terræ in æquitáte, iudicábit pópulos in iustítia.


9:10 Et factus est Dóminus refúgium páuperi: * adiútor in opportunitátibus, in tribulatióne.


9:11 Et sperent in te qui novérunt nomen tuum: * quóniam non dereliquísti quæréntes te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sedísti super thronum qui iúdicas iustítiam.






Ant. Exsúrge, Dómine, * non præváleat homo.


Psalmus 9(12-21) [6]


9:12 Psállite Dómino, qui hábitat in Sion: * annuntiáte inter gentes stúdia eius:


9:13 Quóniam requírens sánguinem eórum recordátus est: * non est oblítus clamórem páuperum.


9:14 Miserére mei, Dómine: * vide humilitátem meam de inimícis meis.


9:15 Qui exáltas me de portis mortis, * ut annúntiem omnes laudatiónes tuas in portis fíliæ Sion.


9:16 Exsultábo in salutári tuo: * infíxæ sunt gentes in intéritu, quem fecérunt.


9:16 In láqueo isto, quem abscondérunt, * comprehénsus est pes eórum.


9:17 Cognoscétur Dóminus iudícia fáciens: * in opéribus mánuum suárum comprehénsus est peccátor.


9:18 Convertántur peccatóres in inférnum, * omnes gentes quæ obliviscúntur Deum.


9:19 Quóniam non in finem oblívio erit páuperis: * patiéntia páuperum non períbit in finem.


9:20 Exsúrge, Dómine, non confortétur homo: * iudicéntur gentes in conspéctu tuo.


9:21 Constítue, Dómine, legislatórem super eos: * ut sciant gentes quóniam hómines sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, non præváleat homo.






Ant. Ut quid, Dómine, * recessísti longe? ‡


Psalmus 9(22-32) [7]


9:22  Ut quid, Dómine, recessísti longe, * ‡ déspicis in opportunitátibus, in tribulatióne?


9:23 Dum supérbit ímpius, incénditur pauper: * comprehendúntur in consíliis quibus cógitant.


9:24 Quóniam laudátur peccátor in desidériis ánimæ suæ: * et iníquus benedícitur.


9:25 Exacerbávit Dóminum peccátor, * secúndum multitúdinem iræ suæ non quæret.


9:26 Non est Deus in conspéctu eius: * inquinátæ sunt viæ illíus in omni témpore.


9:26 Auferúntur iudícia tua a fácie eius: * ómnium inimicórum suórum dominábitur.


9:27 Dixit enim in corde suo: * Non movébor a generatióne in generatiónem sine malo.


9:28 Cuius maledictióne os plenum est, et amaritúdine, et dolo: * sub lingua eius labor et dolor.


9:29 Sedet in insídiis cum divítibus in occúltis: * ut interfíciat innocéntem.


9:30 Óculi eius in páuperem respíciunt: * insidiátur in abscóndito, quasi leo in spelúnca sua.


9:30 Insidiátur ut rápiat páuperem: * rápere páuperem, dum áttrahit eum.


9:31 In láqueo suo humiliábit eum: * inclinábit se, et cadet, cum dominátus fúerit páuperum.


9:32 Dixit enim in corde suo: Oblítus est Deus, * avértit fáciem suam ne vídeat in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ut quid, Dómine, recessísti longe?






Ant. Exsúrge, * Dómine Deus, exaltétur manus tua. ‡


Psalmus 9(33-39) [8]


9:33  Exsúrge, Dómine Deus, exaltétur manus tua: * ‡ ne obliviscáris páuperum.


9:34 Propter quid irritávit ímpius Deum? * dixit enim in corde suo: Non requíret.


9:35 Vides quóniam tu labórem et dolórem consíderas: * ut tradas eos in manus tuas.


9:35 Tibi derelíctus est pauper: * órphano tu eris adiútor.


9:36 Cóntere brácchium peccatóris et malígni: * quærétur peccátum illíus, et non inveniétur.


9:37 Dóminus regnábit in ætérnum, et in sǽculum sǽculi: * períbitis, gentes, de terra illíus.


9:38 Desidérium páuperum exaudívit Dóminus: * præparatiónem cordis eórum audívit auris tua.


9:39 Iudicáre pupíllo et húmili, * ut non appónat ultra magnificáre se homo super terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine Deus, exaltétur manus tua.






Ant. Iustus Dóminus * et iustítiam diléxit.


Psalmus 10 [9]


10:2 In Dómino confído: † quómodo dícitis ánimæ meæ: * Tránsmigra in montem sicut passer?


10:3 Quóniam ecce peccatóres intendérunt arcum, † paravérunt sagíttas suas in pháretra, * ut sagíttent in obscúro rectos corde.


10:4 Quóniam quæ perfecísti, destruxérunt: * iustus autem quid fecit?


10:5 Dóminus in templo sancto suo, * Dóminus in cælo sedes eius.


10:5 Óculi eius in páuperem respíciunt: * pálpebræ eius intérrogant fílios hóminum.


10:6 Dóminus intérrogat iustum et ímpium: * qui autem díligit iniquitátem, odit ánimam suam.


10:7 Pluet super peccatóres láqueos: * ignis, et sulphur, et spíritus procellárum pars cálicis eórum.


10:8 Quóniam iustus Dóminus, et iustítias diléxit: * æquitátem vidit vultus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iustus Dóminus et iustítiam diléxit.






℣. Prævenérunt óculi mei ad te dilúculo.


℟. Ut meditárer elóquia tua, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


Incipit liber secúndus Machabæórum


2 Mac 1:1-6


1 Frátribus qui sunt per Ægýptum Iudǽis, salútem dicunt fratres qui sunt in Ierosólymis Iudǽi, et qui in regióne Iudǽæ, et pacem bonam.


2 Benefáciat vobis Deus, et memínerit testaménti sui, quod locútus est ad Abraham, et Isaac, et Iacob servórum suórum fidélium:


3 Et det vobis cor ómnibus ut colátis eum, et faciátis eius voluntátem, corde magno et ánimo volénti.


4 Adapériat cor vestrum in lege sua, et in præcéptis suis, et fáciat pacem;


5 Exáudiat oratiónes vestras, et reconciliétur vobis, nec vos déserat in témpore malo.


6 Et nunc hic sumus orántes pro vobis.


℣. Tu autem, Dómine, miserére nobis.


℟. Deo grátias.


 


℟. Adapériat Dóminus cor vestrum in lege sua et in præcéptis suis et fáciat pacem in diébus vestris:


* Concédat vobis salútem, et rédimat vos a malis.


℣. Exáudiat Dóminus oratiónes vestras, et reconciliétur vobis, nec vos déserat in témpore malo.


℟. Concédat vobis salútem, et rédimat vos a malis.






℣. Iube, Dómine, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


2 Mac 1:18-19


18 Factúri ígitur quinta et vigésima die mensis Cásleu, purificatiónem templi, necessárium dúximus significáre vobis: ut et vos quoque agátis diem scenopégiæ, et diem ignis, qui datus est quando Nehemías, ædificáto templo et altári, óbtulit sacrifícia.


19 Nam, cum in Pérsidem duceréntur patres nostri, sacerdótes qui tunc cultóres Dei erant, accéptum ignem de altári occúlte abscondérunt in valle, ubi erat púteus altus et siccus, et in eo contutáti sunt eum, ita ut ómnibus ignótus esset locus.


2 Mac 1:20-22


20 Cum autem præteríssent anni multi, et plácuit Deo ut mitterétur Nehemías a rege Pérsidis, nepótes sacerdótum illórum, qui abscónderant, misit ad requiréndum ignem: et, sicut narravérunt nobis, non invenérunt ignem, sed aquam crassam.


21 Et iussit eos hauríre, et afférre sibi: et sacrifícia, quæ impósita erant, iussit sacérdos Nehemías aspérgi ipsa aqua: et ligna et quæ erant superpósita.


22 Utque hoc factum est, et tempus áffuit quo sol refúlsit, quo prius erat in núbilo, accénsus est ignis magnus, ita ut omnes miraréntur.


℣. Tu autem, Dómine, miserére nobis.


℟. Deo grátias.


 


℟. Congregáti sunt inimíci nostri, et gloriántur in virtúte sua: cóntere fortitúdinem illórum, Dómine, et dispérge illos:


* Ut cognóscant quia non est álius qui pugnet pro nobis, nisi tu, Deus noster.


℣. Dispérge illos in virtúte tua, et déstrue eos, protéctor noster, Dómine.


℟. Ut cognóscant quia non est álius qui pugnet pro nobis, nisi tu, Deus noster.


℣. Glória Patri, et Fílio, * et Spirítui Sancto.


℟. Ut cognóscant quia non est álius qui pugnet pro nobis, nisi tu, Deus noster.






℣. Iube, Dómine, benedícere.


Benedictio. Per evangélica dicta, deleántur nostra delícta.


℟. Amen.


 


Lectio 3


Léctio sancti Evangélii secúndum Matthǽum


Matt 22:1-14


In illo témpore: Loquebátur Iesus princípibus sacerdótum et pharisǽis in parábolis, dicens: Símile factum est regnum cælórum hómini regi, qui fecit núptias fílio suo. Et réliqua.


 


Homilía sancti Gregórii Papæ


Homilia 38 in Evangelia, post initium


Sæpe iam me dixísse mémini, quod plerúmque in sancto Evangélio regnum cælórum præsens Ecclésia nominátur: congregátio quippe iustórum, regnum cælórum dícitur. Quia enim per prophétam Dóminus dicit: Cælum mihi sedes est; et Sálomon ait: Anima iusti sedes sapiéntiæ; Paulus étiam dicit Christum Dei virtútem, et Dei sapiéntiam: líquido collígere debémus, quia si Deus sapiéntia, ánima autem iusti, sedes sapiéntiæ, dum cælum dícitur sedes Dei, cælum ergo est ánima iusti. Hinc per Psalmístam de sanctis prædicatóribus dícitur: Cæli enárrant glóriam Dei.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Allelúia, * Dóminus regnávit, decórem índuit, allelúia, allelúia.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, Dóminus regnávit, decórem índuit, allelúia, allelúia.






Ant. Iubiláte * Deo omnis terra, allelúia.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte Deo omnis terra, allelúia.






Ant. Benedícam te * in vita mea, Dómine: et in nómine tuo levábo manus meas, allelúia.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedícam te in vita mea, Dómine: et in nómine tuo levábo manus meas, allelúia.






Ant. Tres púeri * iussu regis in fornácem missi sunt, non timéntes flammam ignis, dicéntes: Benedíctus Deus, allelúia.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Tres púeri iussu regis in fornácem missi sunt, non timéntes flammam ignis, dicéntes: Benedíctus Deus, allelúia.






Ant. Allelúia, * laudáte Dóminum de cælis, allelúia, allelúia.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, laudáte Dóminum de cælis, allelúia, allelúia.






Capitulum Hymnus Versus {ex Psalterio secundum diem}



Apo 7:12


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.


℟. Deo grátias.


 


Hymnus


Ætérne rerum Cónditor,


Noctem diémque qui regis,


Et témporum das témpora,


Ut álleves fastídium.


 


Noctúrna lux viántibus


A nocte noctem ségregans,


Præco diéi iam sonat,


Iubárque solis évocat.


 


Hoc excitátus Lúcifer


Solvit polum calígine:


Hoc omnis errónum cohors


Viam nocéndi déserit.


 


Hoc nauta vires cólligit,


Pontíque mitéscunt freta:


Hoc, ipsa petra Ecclésiæ,


Canénte, culpam díluit.


 


Surgámus ergo strénue:


Gallus iacéntes éxcitat,


Et somnoléntos íncrepat,


Gallus negántes árguit.


 


Gallo canénte, spes redit,


Ægris salus refúnditur,


Mucro latrónis cónditur,


Lapsis fides revértitur.


 


Iesu, labántes réspice,


Et nos vidéndo córrige:


Si réspicis, labes cadunt,


Fletúque culpa sólvitur.


 


Tu, lux, refúlge sénsibus,


Mentísque somnum díscute:


Te nostra vox primum sonet,


Et vota solvámus tibi.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.


 


℣. Dóminus regnávit, decórem índuit.


℟. Índuit Dóminus fortitúdinem, et præcínxit se virtúte.






Canticum: Benedictus {Antiphona ex Proprio de Tempore}



Ant. Dícite invitátis: * Ecce prándium meum parávi, veníte ad núptias, allelúia.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dícite invitátis: Ecce prándium meum parávi, veníte ad núptias, allelúia.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Allelúia, * confitémini Dómino, quóniam in sǽculum misericórdia eius, allelúia, allelúia.


Psalmus 117 [1]


117:1 Confitémini Dómino quóniam bonus: * quóniam in sǽculum misericórdia eius.


117:2 Dicat nunc Israël quóniam bonus: * quóniam in sǽculum misericórdia eius.


117:3 Dicat nunc domus Aaron: * quóniam in sǽculum misericórdia eius.


117:4 Dicant nunc qui timent Dóminum: * quóniam in sǽculum misericórdia eius.


117:5 De tribulatióne invocávi Dóminum: * et exaudívit me in latitúdine Dóminus.


117:6 Dóminus mihi adiútor: * non timébo quid fáciat mihi homo.


117:7 Dóminus mihi adiútor: * et ego despíciam inimícos meos.


117:8 Bonum est confídere in Dómino, * quam confídere in hómine:


117:9 Bonum est speráre in Dómino, * quam speráre in princípibus.


117:10 Omnes gentes circuiérunt me: * et in nómine Dómini quia ultus sum in eos.


117:11 Circumdántes circumdedérunt me: * et in nómine Dómini quia ultus sum in eos.


117:12 Circumdedérunt me sicut apes, † et exarsérunt sicut ignis in spinis: * et in nómine Dómini quia ultus sum in eos.


117:13 Impúlsus evérsus sum ut cáderem: * et Dóminus suscépit me.


117:14 Fortitúdo mea, et laus mea Dóminus: * et factus est mihi in salútem.


117:15 Vox exsultatiónis, et salútis * in tabernáculis iustórum.


117:16 Déxtera Dómini fecit virtútem: † déxtera Dómini exaltávit me, * déxtera Dómini fecit virtútem.


117:17 Non móriar, sed vivam: * et narrábo ópera Dómini.


117:18 Castígans castigávit me Dóminus: * et morti non trádidit me.


117:19 Aperíte mihi portas iustítiæ, † ingréssus in eas confitébor Dómino: *  hæc porta Dómini, iusti intrábunt in eam.


117:21 Confitébor tibi quóniam exaudísti me: * et factus es mihi in salútem.


117:22 Lápidem, quem reprobavérunt ædificántes: * hic factus est in caput ánguli.


117:23 A Dómino factum est istud: * et est mirábile in óculis nostris.


117:24 Hæc est dies, quam fecit Dóminus: * exsultémus, et lætémur in ea.


117:25 O Dómine, salvum me fac, † o Dómine, bene prosperáre: *  benedíctus qui venit in nómine Dómini.


117:26 Benedíximus vobis de domo Dómini: *  Deus Dóminus, et illúxit nobis.


117:27 Constitúite diem solémnem in condénsis, * usque ad cornu altáris.


117:28 Deus meus es tu, et confitébor tibi: * Deus meus es tu, et exaltábo te.


117:28 Confitébor tibi quóniam exaudísti me * et factus es mihi in salútem.


117:29 Confitémini Dómino quóniam bonus: * quóniam in sǽculum misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia eius: * in toto corde exquírunt eum.


118:3 Non enim qui operántur iniquitátem, * in viis eius ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas iustificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici iudícia iustítiæ tuæ.


118:8 Iustificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me iustificatiónes tuas.


118:13 In lábiis meis, * pronuntiávi ómnia iudícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In iustificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre iustificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.


118:24 Nam et testimónia tua meditátio mea est: * et consílium meum iustificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me iustificatiónes tuas.


118:27 Viam iustificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * iudícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, confitémini Dómino, quóniam in sǽculum misericórdia eius, allelúia, allelúia.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Duodécimo Kaléndas Novémbris Luna vicésima quarta Anno Dómini 2030


 


In Cypro natális sancti Hilariónis Abbátis, cuius vitam, virtútibus atque miráculis plenam, sanctus Hierónymus scripsit.


Apud Colóniam Agrippínam item natális sanctárum Ursulæ et Sociárum eius; quæ, pro Christiána religióne et virginitátis constántia ab Hunnis interféctæ, martýrio vitam consummárunt, earúmque plúrima córpora fuérunt Colóniæ cóndita.


Apud Ostia Tiberína sancti Astérii, Presbýteri et Mártyris; qui (ut in passióne beáti Callísti Papæ légitur) sub Alexándro Imperatóre passus est.


Nicomedíæ natális sanctórum Dásii, Zótici, Caii et aliórum duódecim mílitum; qui, post divérsa torménta, in mare demérsi sunt.


Lugdúni, in Gállia, sancti Viatóris, qui éxstitit miníster beáti Iusti, Lugdunénsis Epíscopi.


Maróniæ, prope Antiochíam, in Sýria, sancti Malchi Mónachi.


In castro Laudunénsi sanctæ Cilíniæ, matris beáti Remígii, Epíscopi Rheménsis.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * deduc me, Dómine, in sémitam mandatórum tuórum, allelúia, allelúia.


Psalmus 118(33-48) [1]


118:33 (He) Legem pone mihi, Dómine, viam iustificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia iudícia tua iucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in iudíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in iustificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui iudiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant iustificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia iustificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super iudícia iustificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * iustificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me iustificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam iustificatiónes tuas.


118:72 Bonum mihi lex oris tui, * super míllia auri et argénti.


118:73 (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas iudícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia iniúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in iustificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, deduc me, Dómine, in sémitam mandatórum tuórum, allelúia, allelúia.






Capitulum Responsorium Versus {Per Annum}



1 Ioann. 4:16


Deus cáritas est: et qui manet in caritáte, in Deo manet, et Deus in eo.


℟. Deo grátias.


 


℟.br. Inclína cor meum, Deus, * In testimónia tua.


℟. Inclína cor meum, Deus, * In testimónia tua.


℣. Avérte óculos meos, ne vídeant vanitátem: in via tua vivífica me.


℟. In testimónia tua.


℣. Glória Patri, et Fílio, * et Spirítui Sancto.


℟. Inclína cor meum, Deus, * In testimónia tua.


 


℣. Ego dixi: Dómine, miserére mei.


℟. Sana ánimam meam, quia peccávi tibi.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * tuus sum ego, salvum me fac, Dómine, allelúia, allelúia.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * iustificatiónes tuas non sum oblítus.


118:84 Quot sunt dies servi tui? * quando fácies de persequéntibus me iudícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádiuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar iustificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam iustificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A iudíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Iurávi, et státui * custodíre iudícia iustítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et iudícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas iustificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adiútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádiuva me, et salvus ero: * et meditábor in iustificatiónibus tuis semper.


118:118 Sprevísti omnes discedéntes a iudíciis tuis: * quia iniústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a iudíciis enim tuis tímui.


118:121 (Ain) Feci iudícium et iustítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium iustítiæ tuæ.


118:124 Fac cum servo tuo secúndum misericórdiam tuam: * et iustificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, tuus sum ego, salvum me fac, Dómine, allelúia, allelúia.






Capitulum Responsorium Versus {Per Annum}



Gal 6:2


Alter altérius ónera portáte, et sic adimplébitis legem Christi.


℟. Deo grátias.


 


℟.br. In ætérnum, Dómine, * Pérmanet verbum tuum.


℟. In ætérnum, Dómine, * Pérmanet verbum tuum.


℣. In sǽculum sǽculi véritas tua.


℟. Pérmanet verbum tuum.


℣. Glória Patri, et Fílio, * et Spirítui Sancto.


℟. In ætérnum, Dómine, * Pérmanet verbum tuum.


 


℣. Dóminus regit me, et nihil mihi déerit.


℟. In loco páscuæ ibi me collocávit.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Allelúia, * fáciem tuam, Dómine, illúmina super servum tuum, allelúia, allelúia.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum iudícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis iniustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me iustificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Iustus es, Dómine: * et rectum iudícium tuum.


118:138 Mandásti iustítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * iustificatiónes tuas non sum oblítus.


118:142 Iustítia tua, iustítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * iustificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum iudícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Iúdica iudícium meum, et rédime me: * propter elóquium tuum vivífica me.


118:155 Longe a peccatóribus salus: * quia iustificatiónes tuas non exquisiérunt.


118:156 Misericórdiæ tuæ multæ, Dómine: * secúndum iudícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia iudícia iustítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super iudícia iustítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me iustificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et iudícia tua adiuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúia, fáciem tuam, Dómine, illúmina super servum tuum, allelúia, allelúia.






Capitulum Responsorium Versus {Per Annum}



1 Cor 6:20


Empti enim estis prétio magno. Glorificáte et portáte Deum in córpore vestro.


℟. Deo grátias.


 


℟.br. Clamávi in toto corde meo: * Exáudi me, Dómine.


℟. Clamávi in toto corde meo: * Exáudi me, Dómine.


℣. Iustificatiónes tuas requíram.


℟. Exáudi me, Dómine.


℣. Glória Patri, et Fílio, * et Spirítui Sancto.


℟. Clamávi in toto corde meo: * Exáudi me, Dómine.


 


℣. Ab occúltis meis munda me, Dómine.


℟. Et ab aliénis parce servo tuo.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dixit Dóminus * Dómino meo: Sede a dextris meis. ‡


Psalmus 109 [1]


109:1  Dixit Dóminus Dómino meo: Sede a dextris meis:


109:1 ‡ Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit Dóminus Dómino meo: Sede a dextris meis.






Ant. Magna ópera Dómini: * exquisíta in omnes voluntátes eius.


Psalmus 110 [2]


110:1 Confitébor tibi, Dómine, in toto corde meo: * in consílio iustórum, et congregatióne.


110:2 Magna ópera Dómini: * exquisíta in omnes voluntátes eius.


110:3 Conféssio et magnificéntia opus eius: * et iustítia eius manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum eius véritas, et iudícium.


110:8 Fidélia ómnia mandáta eius: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen eius: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio eius manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magna ópera Dómini: exquisíta in omnes voluntátes eius.






Ant. Qui timet Dóminum, * in mandátis eius cupit nimis.


Psalmus 111 [3]


111:1 Beátus vir, qui timet Dóminum: * in mandátis eius volet nimis.


111:2 Potens in terra erit semen eius: * generátio rectórum benedicétur.


111:3 Glória, et divítiæ in domo eius: * et iustítia eius manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et iustus.


111:5 Iucúndus homo qui miserétur et cómmodat, † dispónet sermónes suos in iudício: *  quia in ætérnum non commovébitur.


111:7 In memória ætérna erit iustus: * ab auditióne mala non timébit.


111:7 Parátum cor eius speráre in Dómino, †  confirmátum est cor eius: * non commovébitur donec despíciat inimícos suos.


111:9 Dispérsit, dedit paupéribus: † iustítia eius manet in sǽculum sǽculi, * cornu eius exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui timet Dóminum, in mandátis eius cupit nimis.






Ant. Sit nomen Dómini * benedíctum in sǽcula.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sit nomen Dómini benedíctum in sǽcula.






Ant. Deus autem noster * in cælo: ómnia quæcúmque vóluit, fecit.


Psalmus 113 [5]


113:1 In éxitu Israël de Ægýpto, * domus Iacob de pópulo bárbaro:


113:2 Facta est Iudǽa sanctificátio eius, * Israël potéstas eius.


113:3 Mare vidit, et fugit: * Iordánis convérsus est retrórsum.


113:4 Montes exsultavérunt ut aríetes, * et colles sicut agni óvium.


113:5 Quid est tibi, mare, quod fugísti: * et tu, Iordánis, quia convérsus es retrórsum?


113:6 Montes, exsultástis sicut aríetes, * et colles, sicut agni óvium.


113:7 A fácie Dómini mota est terra, * a fácie Dei Iacob.


113:8 Qui convértit petram in stagna aquárum, * et rupem in fontes aquárum.


113:9 Non nobis, Dómine, non nobis: * sed nómini tuo da glóriam.


113:10 Super misericórdia tua, et veritáte tua: * nequándo dicant gentes: Ubi est Deus eórum?


113:11 Deus autem noster in cælo: * ómnia quæcúmque vóluit, fecit.


113:12 Simulácra géntium argéntum, et aurum, * ópera mánuum hóminum.


113:13 Os habent, et non loquéntur: * óculos habent, et non vidébunt.


113:14 Aures habent, et non áudient: * nares habent, et non odorábunt.


113:15 Manus habent, et non palpábunt: † pedes habent, et non ambulábunt: * non clamábunt in gútture suo.


113:16 Símiles illis fiant qui fáciunt ea: * et omnes qui confídunt in eis.


113:17 Domus Israël sperávit in Dómino: * adiútor eórum et protéctor eórum est,


113:18 Domus Aaron sperávit in Dómino: * adiútor eórum et protéctor eórum est,


113:19 Qui timent Dóminum, speravérunt in Dómino: * adiútor eórum et protéctor eórum est.


113:20 Dóminus memor fuit nostri: * et benedíxit nobis:


113:20 Benedíxit dómui Israël: * benedíxit dómui Aaron.


113:21 Benedíxit ómnibus, qui timent Dóminum, * pusíllis cum maióribus.


113:22 Adíciat Dóminus super vos: * super vos, et super fílios vestros.


113:23 Benedícti vos a Dómino, * qui fecit cælum, et terram.


113:24 Cælum cæli Dómino: * terram autem dedit fíliis hóminum.


113:25 Non mórtui laudábunt te, Dómine: * neque omnes, qui descéndunt in inférnum.


113:26 Sed nos qui vívimus, benedícimus Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus autem noster in cælo: ómnia quæcúmque vóluit, fecit.






Capitulum Hymnus Versus {ex Psalterio secundum diem}



2 Cor 1:3-4


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.


℟. Deo grátias.


 


Hymnus


Lucis Creátor óptime,


Lucem diérum próferens,


Primórdiis lucis novæ,


Mundi parans oríginem:


 


Qui mane iunctum vésperi


Diem vocári prǽcipis:


Illábitur tetrum chaos,


Audi preces cum flétibus.


 


Ne mens graváta crímine,


Vitæ sit exsul múnere,


Dum nil perénne cógitat,


Seséque culpis ílligat.


 


Cæléste pulset óstium:


Vitále tollat prǽmium:


Vitémus omne nóxium:


Purgémus omne péssimum.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.


 


℣. Dirigátur, Dómine, orátio mea.


℟. Sicut incénsum in conspéctu tuo.






Canticum: Magnificat {Antiphona ex Proprio de Tempore}



Ant. Intrávit autem rex * ut vidéret discumbéntes, et vidit ibi hóminem non vestítum veste nuptiáli et ait illi: Amíce, quómodo huc intrásti non habens vestem nuptiálem?


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intrávit autem rex ut vidéret discumbéntes, et vidit ibi hóminem non vestítum veste nuptiáli et ait illi: Amíce, quómodo huc intrásti non habens vestem nuptiálem?





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Feria Secunda infra Hebdomadam XIX post Octavam Pentecostes IV. Octobris
IV. classis

Commemoratio  ad Laudes tantum: S. Hilarionis Abbatis


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Psalterio secundum diem}



Ant. Veníte, * Exsultémus Dómino.


Ant. Veníte, * Exsultémus Dómino.


Iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Veníte, * Exsultémus Dómino.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Exsultémus Dómino.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Veníte, * Exsultémus Dómino.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Exsultémus Dómino.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Veníte, * Exsultémus Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Exsultémus Dómino.


Ant. Veníte, * Exsultémus Dómino.






Hymnus {ex Psalterio secundum tempora}



Somno reféctis ártubus,


Spreto cubíli, súrgimus:


Nobis, Pater, canéntibus


Adésse te depóscimus.


 


Te lingua primum cóncinat,


Te mentis ardor ámbiat:


Ut áctuum sequéntium


Tu, Sancte, sis exórdium.


 


Cedant tenébræ lúmini,


Et nox diúrno síderi,


Ut culpa, quam nox íntulit,


Lucis labáscat múnere.


 


Precámur iídem súpplices,


Noxas ut omnes ámputes,


Et ore te canéntium


Laudéris omni témpore.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Dóminus de cælo * prospéxit super fílios hóminum.


Psalmus 13 [1]


13:1 Dixit insípiens in corde suo: * non est Deus.


13:1 Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.


13:2 Dóminus de cælo prospéxit super fílios hóminum, * ut vídeat si est intéllegens, aut requírens Deum.


13:3 Omnes declinavérunt, simul inútiles facti sunt: * non est qui fáciat bonum, non est usque ad unum.


13:3 Sepúlcrum patens est guttur eórum: † linguis suis dolóse agébant * venénum áspidum sub lábiis eórum.


13:3 Quorum os maledictióne et amaritúdine plenum est: * velóces pedes eórum ad effundéndum sánguinem.


13:3 Contrítio et infelícitas in viis eórum, † et viam pacis non cognovérunt: * non est timor Dei ante óculos eórum.


13:4 Nonne cognóscent omnes qui operántur iniquitátem, * qui dévorant plebem meam sicut escam panis?


13:5 Dóminum non invocavérunt, * illic trepidavérunt timóre, ubi non erat timor.


13:6 Quóniam Dóminus in generatióne iusta est, † consílium ínopis confudístis: * quóniam Dóminus spes eius est.


13:7 Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus de cælo prospéxit super fílios hóminum.






Ant. Qui operátur iustítiam * requiéscet in monte sancto tuo, Dómine.


Psalmus 14 [2]


14:1 Dómine, quis habitábit in tabernáculo tuo? * aut quis requiéscet in monte sancto tuo?


14:2 Qui ingréditur sine mácula, * et operátur iustítiam:


14:3 Qui lóquitur veritátem in corde suo, * qui non egit dolum in lingua sua:


14:3 Nec fecit próximo suo malum, * et oppróbrium non accépit advérsus próximos suos.


14:4 Ad níhilum dedúctus est in conspéctu eius malígnus: * timéntes autem Dóminum gloríficat:


14:4 Qui iurat próximo suo, et non décipit, *  qui pecúniam suam non dedit ad usúram, et múnera super innocéntem non accépit.


14:5 Qui facit hæc: * non movébitur in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui operátur iustítiam requiéscet in monte sancto tuo, Dómine.






Ant. Inclína, Dómine, * aurem tuam mihi, et exáudi verba mea.


Psalmus 16 [3]


16:1 Exáudi, Dómine, iustítiam meam: * inténde deprecatiónem meam.


16:1 Áuribus pércipe oratiónem meam, * non in lábiis dolósis.


16:2 De vultu tuo iudícium meum pródeat: * óculi tui vídeant æquitátes.


16:3 Probásti cor meum, et visitásti nocte: * igne me examinásti, et non est invénta in me iníquitas.


16:4 Ut non loquátur os meum ópera hóminum: * propter verba labiórum tuórum ego custodívi vias duras.


16:5 Pérfice gressus meos in sémitis tuis: * ut non moveántur vestígia mea.


16:6 Ego clamávi, quóniam exaudísti me, Deus: * inclína aurem tuam mihi, et exáudi verba mea.


16:7 Mirífica misericórdias tuas, * qui salvos facis sperántes in te.


16:8 A resisténtibus déxteræ tuæ custódi me, * ut pupíllam óculi.


16:8 Sub umbra alárum tuárum prótege me: *  a fácie impiórum qui me afflixérunt.


16:9 Inimíci mei ánimam meam circumdedérunt, †  ádipem suum conclusérunt: * os eórum locútum est supérbiam.


16:11 Proiciéntes me nunc circumdedérunt me: * óculos suos statuérunt declináre in terram.


16:12 Suscepérunt me sicut leo parátus ad prædam: * et sicut cátulus leónis hábitans in ábditis.


16:13 Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam  ab inimícis manus tuæ.


16:14 Dómine, a paucis de terra dívide eos in vita eórum: * de abscónditis tuis adimplétus est venter eórum.


16:14 Saturáti sunt fíliis: * et dimisérunt relíquias suas párvulis suis.


16:15 Ego autem in iustítia apparébo conspéctui tuo: * satiábor cum apparúerit glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inclína, Dómine, aurem tuam mihi, et exáudi verba mea.






Ant. Díligam te, * Dómine, virtus mea.


Psalmus 17(2-16b) [4]


17:2 Díligam te, Dómine, fortitúdo mea: *  Dóminus firmaméntum meum, et refúgium meum, et liberátor meus.


17:3 Deus meus adiútor meus, * et sperábo in eum.


17:3 Protéctor meus, et cornu salútis meæ, * et suscéptor meus.


17:4 Laudans invocábo Dóminum: * et ab inimícis meis salvus ero.


17:5 Circumdedérunt me dolóres mortis: * et torréntes iniquitátis conturbavérunt me.


17:6 Dolóres inférni circumdedérunt me: * præoccupavérunt me láquei mortis.


17:7 In tribulatióne mea invocávi Dóminum, * et ad Deum meum clamávi.


17:7 Et exaudívit de templo sancto suo vocem meam: * et clamor meus in conspéctu eius, introívit in aures eius.


17:8 Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.


17:9 Ascéndit fumus in ira eius: † et ignis a fácie eius exársit: * carbónes succénsi sunt ab eo.


17:10 Inclinávit cælos, et descéndit: * et calígo sub pédibus eius.


17:11 Et ascéndit super Chérubim, et volávit: * volávit super pennas ventórum.


17:12 Et pósuit ténebras latíbulum suum, † in circúitu eius tabernáculum eius: * tenebrósa aqua in núbibus áëris.


17:13 Præ fulgóre in conspéctu eius nubes transiérunt, * grando et carbónes ignis.


17:14 Et intónuit de cælo Dóminus, † et Altíssimus dedit vocem suam: * grando et carbónes ignis.


17:15 Et misit sagíttas suas, et dissipávit eos: * fúlgura multiplicávit, et conturbávit eos.


17:16 Et apparuérunt fontes aquárum, * et reveláta sunt fundaménta orbis terrárum:


17:16 Ab increpatióne tua, Dómine, * ab inspiratióne spíritus iræ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Díligam te, Dómine, virtus mea.






Ant. Retríbuet mihi Dóminus * secúndum iustítiam meam.


Psalmus 17(17-35) [5]


17:17 Misit de summo, et accépit me: * et assúmpsit me de aquis multis.


17:18 Erípuit me de inimícis meis fortíssimis, † et ab his qui odérunt me: * quóniam confortáti sunt super me.


17:19 Prævenérunt me in die afflictiónis meæ: * et factus est Dóminus protéctor meus.


17:20 Et edúxit me in latitúdinem: * salvum me fecit, quóniam vóluit me.


17:21 Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:


17:22 Quia custodívi vias Dómini, * nec ímpie gessi a Deo meo.


17:23 Quóniam ómnia iudícia eius in conspéctu meo: * et iustítias eius non répuli a me.


17:24 Et ero immaculátus cum eo: * et observábo me ab iniquitáte mea.


17:25 Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.


17:26 Cum sancto sanctus eris, * et cum viro innocénte ínnocens eris:


17:27 Et cum elécto eléctus eris: * et cum pervérso pervertéris.


17:28 Quóniam tu pópulum húmilem salvum fácies: * et óculos superbórum humiliábis.


17:29 Quóniam tu illúminas lucérnam meam, Dómine: * Deus meus, illúmina ténebras meas.


17:30 Quóniam in te erípiar a tentatióne, * et in Deo meo transgrédiar murum.


17:31 Deus meus, impollúta via eius: † elóquia Dómini igne examináta: * protéctor est ómnium sperántium in se.


17:32 Quóniam quis Deus præter Dóminum? * aut quis Deus præter Deum nostrum?


17:33 Deus, qui præcínxit me virtúte: * et pósuit immaculátam viam meam.


17:34 Qui perfécit pedes meos tamquam cervórum, * et super excélsa státuens me.


17:35 Qui docet manus meas ad prǽlium: * et posuísti, ut arcum ǽreum, brácchia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Retríbuet mihi Dóminus secúndum iustítiam meam.






Ant. Vivit Dóminus * et benedíctus Deus salútis meæ.


Psalmus 17(36a-51) [6]


17:36 Et dedísti mihi protectiónem salútis tuæ: * et déxtera tua suscépit me:


17:36 Et disciplína tua corréxit me in finem: * et disciplína tua ipsa me docébit.


17:37 Dilatásti gressus meos subtus me: * et non sunt infirmáta vestígia mea:


17:38 Pérsequar inimícos meos et comprehéndam illos: * et non convértar, donec defíciant.


17:39 Confríngam illos, nec póterunt stare: * cadent subtus pedes meos.


17:40 Et præcinxísti me virtúte ad bellum: * et supplantásti insurgéntes in me subtus me.


17:41 Et inimícos meos dedísti mihi dorsum, * et odiéntes me disperdidísti.


17:42 Clamavérunt, nec erat qui salvos fáceret ad Dóminum: * nec exaudívit eos.


17:43 Et commínuam eos, ut púlverem ante fáciem venti: * ut lutum plateárum delébo eos.


17:44 Erípies me de contradictiónibus pópuli: * constítues me in caput géntium.


17:45 Pópulus quem non cognóvi servívit mihi: * in audítu auris obedívit mihi.


17:46 Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.


17:47 Vivit Dóminus, et benedíctus Deus meus: * et exaltétur Deus salútis meæ.


17:48 Deus, qui das vindíctas mihi, et subdis pópulos sub me: * liberátor meus de inimícis meis iracúndis.


17:49 Et ab insurgéntibus in me exaltábis me: * a viro iníquo erípies me.


17:50 Proptérea confitébor tibi in natiónibus, Dómine: * et nómini tuo psalmum dicam.


17:51 Magníficans salútes Regis eius, † et fáciens misericórdiam Christo suo David: * et sémini eius usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vivit Dóminus et benedíctus Deus salútis meæ.






Ant. Exáudiat te * Dóminus in die tribulatiónis. ‡


Psalmus 19 [7]


19:2  Exáudiat te Dóminus in die tribulatiónis: * ‡ prótegat te nomen Dei Iacob.


19:3 Mittat tibi auxílium de sancto: * et de Sion tueátur te.


19:4 Memor sit omnis sacrifícii tui: * et holocáustum tuum pingue fiat.


19:5 Tríbuat tibi secúndum cor tuum: * et omne consílium tuum confírmet.


19:6 Lætábimur in salutári tuo: * et in nómine Dei nostri magnificábimur.


19:7 Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.


19:7 Exáudiet illum de cælo sancto suo: * in potentátibus salus déxteræ eius.


19:8 Hi in cúrribus, et hi in equis: * nos autem in nómine Dómini, Dei nostri invocábimus.


19:9 Ipsi obligáti sunt, et cecidérunt: * nos autem surréximus et erécti sumus.


19:10 Dómine, salvum fac regem: * et exáudi nos in die, qua invocavérimus te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exáudiat te Dóminus in die tribulatiónis.






Ant. Dómine, * in virtúte tua lætábitur rex. ‡


Psalmus 20 [8]


20:2  Dómine, in virtúte tua lætábitur rex: * ‡ et super salutáre tuum exsultábit veheménter.


20:3 Desidérium cordis eius tribuísti ei: * et voluntáte labiórum eius non fraudásti eum.


20:4 Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.


20:5 Vitam pétiit a te: * et tribuísti ei longitúdinem diérum in sǽculum, et in sǽculum sǽculi.


20:6 Magna est glória eius in salutári tuo: * glóriam et magnum decórem impónes super eum.


20:7 Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.


20:8 Quóniam rex sperat in Dómino: * et in misericórdia Altíssimi non commovébitur.


20:9 Inveniátur manus tua ómnibus inimícis tuis: * déxtera tua invéniat omnes, qui te odérunt.


20:10 Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.


20:11 Fructum eórum de terra perdes: * et semen eórum a fíliis hóminum.


20:12 Quóniam declinavérunt in te mala: * cogitavérunt consília, quæ non potuérunt stabilíre.


20:13 Quóniam pones eos dorsum: * in relíquiis tuis præparábis vultum eórum.


20:14 Exaltáre, Dómine, in virtúte tua: * cantábimus et psallémus virtútes tuas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, in virtúte tua lætábitur rex.






Ant. Exaltábo te, * Dómine, quóniam suscepísti me. ‡


Psalmus 29 [9]


29:2  Exaltábo te, Dómine, quóniam suscepísti me: * ‡ nec delectásti inimícos meos super me.


29:3 Dómine, Deus meus, clamávi ad te, * et sanásti me.


29:4 Dómine, eduxísti ab inférno ánimam meam: * salvásti me a descendéntibus in lacum.


29:5 Psállite Dómino, sancti eius: * et confitémini memóriæ sanctitátis eius.


29:6 Quóniam ira in indignatióne eius: * et vita in voluntáte eius.


29:6 Ad vésperum demorábitur fletus: * et ad matutínum lætítia.


29:7 Ego autem dixi in abundántia mea: * Non movébor in ætérnum.


29:8 Dómine, in voluntáte tua, * præstitísti decóri meo virtútem.


29:8 Avertísti fáciem tuam a me, * et factus sum conturbátus.


29:9 Ad te, Dómine, clamábo: * et ad Deum meum deprecábor.


29:10 Quæ utílitas in sánguine meo, * dum descéndo in corruptiónem?


29:10 Numquid confitébitur tibi pulvis, * aut annuntiábit veritátem tuam?


29:11 Audívit Dóminus, et misértus est mei: * Dóminus factus est adiútor meus.


29:12 Convertísti planctum meum in gáudium mihi: * conscidísti saccum meum, et circumdedísti me lætítia:


29:13 Ut cantet tibi glória mea, et non compúngar: * Dómine, Deus meus, in ætérnum confitébor tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltábo te, Dómine, quóniam suscepísti me.






℣. Psállite Dómino sancti eius.


℟. Et confitémini memóriæ sanctitátis eius.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De libro secúndo Machabæórum


2 Mac 2:1-3


1 Invenítur autem in descriptiónibus Ieremíæ prophétæ, quod iussit eos ignem accípere qui transmigrábant, ut significátum est, et ut mandávit transmigrátis,


2 Et dedit illis legem, ne oblivisceréntur præcépta Dómini, et ut non exerrárent méntibus, vidéntes simulácra áurea et argéntea, et ornaménta eórum;


3 Et ália huiúsmodi dicens, hortabátur ne legem amovérent a corde suo.


℣. Tu autem, Dómine, miserére nobis.


℟. Deo grátias.


 


℟. Dixit Iudas Simóni fratri suo: Elige tibi viros et vade, líbera fratres tuos in Galilǽam; ego autem et Iónathas frater tuus íbimus in Galaadítim:


* Sicut fúerit volúntas in cælo, sic fiat.


℣. Accingímini, fílii poténtes, et estóte paráti: quóniam mélius est nobis, mori in bello, quam vidére mala gentis nostræ et sanctórum.


℟. Sicut fúerit volúntas in cælo, sic fiat.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


2 Mac 2:4-6


4 Erat autem in ipsa scriptúra, quómodo tabernáculum et arcam iussit prophéta, divíno respónso ad se facto, comitári secum, úsquequo éxiit in montem, in quo Móyses ascéndit, et vidit Dei hereditátem.


5 Et véniens ibi Ieremías, invénit locum spelúncæ: et tabernáculum, et arcam, et altáre incénsi íntulit illuc, et óstium obstrúxit.


6 Et accessérunt quidam simul, qui sequebántur, ut notárent sibi locum: et non potuérunt inveníre.


℣. Tu autem, Dómine, miserére nobis.


℟. Deo grátias.


 


℟. Ornavérunt fáciem templi corónis áureis, et dedicavérunt altáre Dómino:


* Et facta est lætítia magna in pópulo.


℣. In hymnis et confessiónibus benedicébant Dóminum.


℟. Et facta est lætítia magna in pópulo.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


2 Mac 2:7-9


7 Ut autem cognóvit Ieremías, culpans illos dixit: quod ignótus erit locus, donec cóngreget Deus congregatiónem pópuli, et propítius fiat;


8 Et tunc Dóminus osténdet hæc, et apparébit maiéstas Dómini, et nubes erit, sicut et Móysi manifestabátur, et sicut, cum Sálomon pétiit ut locus sanctificarétur magno Deo, manifestábat hæc;


9 Magnífice étenim sapiéntiam tractábat: et ut sapiéntiam habens, óbtulit sacrifícium dedicatiónis et consummatiónis templi.


℣. Tu autem, Dómine, miserére nobis.


℟. Deo grátias.


 


℟. In hymnis et confessiónibus benedicébant Dóminum,


* Qui magna fecit in Israël, et victóriam dedit illis Dóminus omnípotens.


℣. Ornavérunt fáciem templi corónis áureis, et dedicavérunt altáre Dómino.


℟. Qui magna fecit in Israël, et victóriam dedit illis Dóminus omnípotens.


℣. Glória Patri, et Fílio, * et Spirítui Sancto.


℟. Qui magna fecit in Israël, et victóriam dedit illis Dóminus omnípotens.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Iubiláte * Deo in voce exsultatiónis.


Psalmus 46 [1]


46:2 Omnes gentes, pláudite mánibus: * iubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subiécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Iacob, quam diléxit.


46:6 Ascéndit Deus in iúbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte Deo in voce exsultatiónis.






Ant. Inténde * voci oratiónis meæ, Rex meus et Deus meus.


Psalmus 5 [2]


5:2 Verba mea áuribus pércipe, Dómine, * intéllege clamórem meum.


5:3 Inténde voci oratiónis meæ, * Rex meus et Deus meus.


5:4 Quóniam ad te orábo: * Dómine, mane exáudies vocem meam.


5:5 Mane astábo tibi et vidébo: * quóniam non Deus volens iniquitátem tu es.


5:6 Neque habitábit iuxta te malígnus: * neque permanébunt iniústi ante óculos tuos.


5:7 Odísti omnes, qui operántur iniquitátem: * perdes omnes, qui loquúntur mendácium.


5:7 Virum sánguinum et dolósum abominábitur Dóminus: *  ego autem in multitúdine misericórdiæ tuæ.


5:8 Introíbo in domum tuam: * adorábo ad templum sanctum tuum in timóre tuo.


5:9 Dómine, deduc me in iustítia tua: * propter inimícos meos dírige in conspéctu tuo viam meam.


5:10 Quóniam non est in ore eórum véritas: * cor eórum vanum est.


5:11 Sepúlcrum patens est guttur eórum, † linguis suis dolóse agébant, * iúdica illos, Deus.


5:11 Décidant a cogitatiónibus suis, † secúndum multitúdinem impietátum eórum expélle eos, * quóniam irritavérunt te, Dómine.


5:12 Et læténtur omnes, qui sperant in te, * in ætérnum exsultábunt: et habitábis in eis.


5:12 Et gloriabúntur in te omnes, qui díligunt nomen tuum, *  quóniam tu benedíces iusto.


5:13 Dómine, ut scuto bonæ voluntátis tuæ * coronásti nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde voci oratiónis meæ, Rex meus et Deus meus.






Ant. Deus maiestátis * intónuit: afférte glóriam nómini eius.


Psalmus 28 [3]


28:1 Afférte Dómino, fílii Dei: * afférte Dómino fílios aríetum.


28:2 Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.


28:3 Vox Dómini super aquas, Deus maiestátis intónuit: * Dóminus super aquas multas.


28:4 Vox Dómini in virtúte: * vox Dómini in magnificéntia.


28:5 Vox Dómini confringéntis cedros: * et confrínget Dóminus cedros Líbani:


28:6 Et commínuet eas tamquam vítulum Líbani: * et diléctus quemádmodum fílius unicórnium.


28:7 Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.


28:9 Vox Dómini præparántis cervos, et revelábit condénsa: * et in templo eius omnes dicent glóriam.


28:10 Dóminus dilúvium inhabitáre facit: * et sedébit Dóminus Rex in ætérnum.


28:11 Dóminus virtútem pópulo suo dabit: * Dóminus benedícet pópulo suo in pace.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus maiestátis intónuit: afférte glóriam nómini eius.






Ant. Laudámus nomen tuum * ínclitum, Deus noster.


Canticum David [4]


1 Par. 29:10-13


29:10 Benedíctus es, Dómine, Deus Israël patris nostri, * ab ætérno in ætérnum.


29:11 Tua est, Dómine, magnificéntia, et poténtia, * et glória, atque victória:


29:11 Et tibi laus: * cuncta enim quæ in cælo sunt, et in terra, tua sunt:


29:11 Tuum, Dómine, regnum, * et tu es super omnes príncipes.


29:12 Tuæ divítiæ, et tua est glória: * tu domináris ómnium,


29:12 In manu tua virtus et poténtia: * in manu tua magnitúdo, et impérium ómnium.


29:13 Nunc ígitur, Deus noster, confitémur tibi, * et laudámus nomen tuum ínclitum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudámus nomen tuum ínclitum, Deus noster.






Ant. Laudáte * Dóminum omnes gentes. ‡


Psalmus 116 [5]


116:1  Laudáte Dóminum, omnes gentes: * ‡ laudáte eum, omnes pópuli:


116:2 Quóniam confirmáta est super nos misericórdia eius: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte Dóminum omnes gentes.






Capitulum Hymnus Versus {ex Psalterio secundum diem}



Rom 13:12-13


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.


℟. Deo grátias.


 


Hymnus


Splendor Patérnæ glóriæ,


De luce lucem próferens,


Lux lucis, et fons lúminis,


Diem dies illúminans:


 


Verúsque sol illábere,


Micans nitóre pérpeti:


Iubárque Sancti Spíritus


Infúnde nostris sénsibus.


 


Votis vocémus et Patrem,


Patrem poténtis grátiæ,


Patrem perénnis glóriæ:


Culpam reléget lúbricam.


 


Confírmet actus strénuos:


Dentes retúndat ínvidi:


Casus secúndet ásperos:


Agénda recte dírigat.


 


Mentem gubérnet et regat:


Sit pura nobis cástitas:


Fides calóre férveat,


Fraudis venéna nésciat.


 


Christúsque nobis sit cibus,


Potúsque noster sit fides:


Læti bibámus sóbriam


Profusiónem Spíritus.


 


Lætus dies hic tránseat:


Pudor sit ut dilúculum:


Fides velut merídies:


Crepúsculum mens nésciat.


 


Auróra lucem próvehit,


Cum luce nobis pródeat


In Patre totus Fílius,


Et totus in Verbo Pater.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.


 


℣. Repléti sumus mane misericórdia tua.


℟. Exsultávimus, et delectáti sumus.






Canticum: Benedictus {Antiphona ex Proprio de Tempore}



Ant. Benedíctus * Dóminus Deus Israël, quia visitávit et liberávit nos.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedíctus Dóminus Deus Israël, quia visitávit et liberávit nos.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Hilarionis Abbatis


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.


 


℣. Iustum dedúxit Dóminus per vias rectas.


℟. Et osténdit illi regnum Dei.


 


Orémus.


Intercéssio nos, quǽsumus, Dómine, beáti Hilariónis Abbátis comméndet: ut, quod nostris méritis non valémus, eius patrocínio assequámur.


 


Commemoratio Ss. Ursulæ et Sociarum Virg. et Mart.


Ant. Prudéntes vírgines, aptáte vestras lámpades: ecce sponsus venit, exíte óbviam ei.


 


℣. Adducéntur Regi Vírgines post eam.


℟. Próximæ eius afferéntur tibi.


 


Orémus.


Da nobis, quǽsumus, Dómine Deus noster, sanctárum Vírginum et Mártyrum tuárum Ursulæ et Sociárum palmas incessábili devotióne venerári: ut quas digna mente non póssumus celebráre, humílibus saltem frequentémus obséquiis.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ínnocens mánibus * et mundo corde ascéndet in montem Dómini.


Psalmus 23 [1]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(2-7b) [2]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(8-15b) [3]


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ínnocens mánibus et mundo corde ascéndet in montem Dómini.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Undécimo Kaléndas Novémbris Luna vicésima quinta Anno Dómini 2030


 


Hierosólymis sanctæ Maríæ Salóme, matris sanctórum Iacóbi et Ioánnis Apostolórum, quæ in Evangélio légitur circa Dómini sepultúram sollícita.


Item Hierosólymis beáti Marci Epíscopi, claríssimi et doctíssimi viri, qui primus ex Géntibus Ecclésiam Hierosolymórum suscépit regéndam, ac, non multo post, sub Antoníno Imperatóre, martýrii méruit palmam.


Hadrianópoli, in Thrácia, natális sanctórum Mártyrum Philíppi Epíscopi, Sevéri Presbýteri, Eusébii et Hermétis; qui, sub Iuliáno Apóstata, post cárceres et flagélla, incéndio cremáti sunt.


Item sanctórum Mártyrum Alexándri Epíscopi, Heráclii mílitis, et Sociórum.


Apud Firmum, in Picéno, natális sancti Philíppi, Epíscopi et Mártyris.


Apud Colóniam Agrippínam sanctæ Córdulæ, quæ, cum esset una ex sodálibus sanctæ Ursulæ, atque aliárum supplíciis et cǽdibus pertérrita se occultásset, postrídie, eius rei pǽnitens, se ultro patefécit Hunnis, et, novíssima ómnium, martýrii corónam accépit.


Oscæ, in Hispánia, sanctárum Vírginum Nunilónis et Alódiæ sorórum, quæ, a Saracénis ob fídei confessiónem capitáli senténtia punítæ, martýrium consummárunt.


Hierápoli, in Phrýgia, sancti Abércii Epíscopi, qui sub Marco Antoníno Imperatóre cláruit.


Rotómagi sancti Melánii Epíscopi, qui, a sancto Stéphano Papa ordinátus, illuc ad prædicándum Evangélium missus est.


In Túscia sancti Donáti Scoti, Epíscopi Fæsuláni.


Verónæ sancti Verecúndi, Epíscopi et Confessóris.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Illuminátio mea * et salus mea Dóminus.


Psalmus 26(1-6) [1]


26:1 Dóminus illuminátio mea, et salus mea, * quem timébo?


26:1 Dóminus protéctor vitæ meæ, * a quo trepidábo?


26:2 Dum apprópiant super me nocéntes, * ut edant carnes meas:


26:2 Qui tríbulant me inimíci mei, * ipsi infirmáti sunt, et cecidérunt.


26:3 Si consístant advérsum me castra, * non timébit cor meum.


26:3 Si exsúrgat advérsum me prǽlium, * in hoc ego sperábo.


26:4 Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:


26:4 Ut vídeam voluptátem Dómini, * et vísitem templum eius.


26:5 Quóniam abscóndit me in tabernáculo suo: * in die malórum protéxit me in abscóndito tabernáculi sui.


26:6 In petra exaltávit me: * et nunc exaltávit caput meum super inimícos meos.


26:6 Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 26(7-14) [2]


26:7 Exáudi, Dómine, vocem meam, qua clamávi ad te: * miserére mei, et exáudi me.


26:8 Tibi dixit cor meum, exquisívit te fácies mea: * fáciem tuam, Dómine, requíram.


26:9 Ne avértas fáciem tuam a me: * ne declínes in ira a servo tuo.


26:9 Adiútor meus esto: * ne derelínquas me, neque despícias me, Deus, salutáris meus.


26:10 Quóniam pater meus, et mater mea dereliquérunt me: * Dóminus autem assúmpsit me.


26:11 Legem pone mihi, Dómine, in via tua: * et dírige me in sémitam rectam propter inimícos meos.


26:12 Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.


26:13 Credo vidére bona Dómini * in terra vivéntium.


26:14 Exspécta Dóminum, viríliter age: * et confortétur cor tuum, et sústine Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 27 [3]


27:1 Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.


27:2 Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.


27:3 Ne simul trahas me cum peccatóribus: * et cum operántibus iniquitátem ne perdas me.


27:3 Qui loquúntur pacem cum próximo suo, * mala autem in córdibus eórum.


27:4 Da illis secúndum ópera eórum, * et secúndum nequítiam adinventiónum ipsórum.


27:4 Secúndum ópera mánuum eórum tríbue illis: * redde retributiónem eórum ipsis.


27:5 Quóniam non intellexérunt ópera Dómini, et in ópera mánuum eius * déstrues illos, et non ædificábis eos.


27:6 Benedíctus Dóminus: * quóniam exaudívit vocem deprecatiónis meæ.


27:7 Dóminus adiútor meus, et protéctor meus: * in ipso sperávit cor meum, et adiútus sum.


27:7 Et reflóruit caro mea: * et ex voluntáte mea confitébor ei.


27:8 Dóminus fortitúdo plebis suæ: * et protéctor salvatiónum Christi sui est.


27:9 Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illuminátio mea et salus mea Dóminus.






Capitulum Responsorium Versus {Per Annum}



Ier 17:14


Sana me, Dómine, et sanábor: salvum me fac, et salvus ero: quóniam laus mea tu es.


℟. Deo grátias.


 


℟.br. Sana ánimam meam, * Quia peccávi tibi.


℟. Sana ánimam meam, * Quia peccávi tibi.


℣. Ego dixi: Dómine, miserére mei.


℟. Quia peccávi tibi.


℣. Glória Patri, et Fílio, * et Spirítui Sancto.


℟. Sana ánimam meam, * Quia peccávi tibi.


 


℣. Adiútor meus, esto, ne derelínquas me.


℟. Neque despícias me, Deus, salutáris meus.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In tua iustítia * líbera me, Dómine.


Psalmus 30(2-9) [1]


30:2 In te, Dómine, sperávi, non confúndar in ætérnum: * in iustítia tua líbera me.


30:3 Inclína ad me aurem tuam, * accélera ut éruas me.


30:3 Esto mihi in Deum protectórem, et in domum refúgii: * ut salvum me fácias.


30:4 Quóniam fortitúdo mea, et refúgium meum es tu: * et propter nomen tuum dedúces me, et enútries me.


30:5 Edúces me de láqueo hoc, quem abscondérunt mihi: * quóniam tu es protéctor meus.


30:6 In manus tuas comméndo spíritum meum: * redemísti me, Dómine, Deus veritátis.


30:7 Odísti observántes vanitátes, * supervácue.


30:7 Ego autem in Dómino sperávi: * exsultábo, et lætábor in misericórdia tua.


30:8 Quóniam respexísti humilitátem meam, * salvásti de necessitátibus ánimam meam.


30:9 Nec conclusísti me in mánibus inimíci: * statuísti in loco spatióso pedes meos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(10-19) [2]


30:10 Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:


30:11 Quóniam defécit in dolóre vita mea: * et anni mei in gemítibus.


30:11 Infirmáta est in paupertáte virtus mea: * et ossa mea conturbáta sunt.


30:12 Super omnes inimícos meos factus sum oppróbrium et vicínis meis valde: * et timor notis meis.


30:12 Qui vidébant me, foras fugérunt a me: * oblivióni datus sum, tamquam mórtuus a corde.


30:13 Factus sum tamquam vas pérditum: * quóniam audívi vituperatiónem multórum commorántium in circúitu.


30:14 In eo dum convenírent simul advérsum me, * accípere ánimam meam consiliáti sunt.


30:15 Ego autem in te sperávi, Dómine: * dixi: Deus meus es tu: in mánibus tuis sortes meæ.


30:16 Éripe me de manu inimicórum meórum, * et a persequéntibus me.


30:17 Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.


30:18 Erubéscant ímpii, et deducántur in inférnum: * muta fiant lábia dolósa.


30:19 Quæ loquúntur advérsus iustum iniquitátem: * in supérbia, et in abusióne.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(20-25) [3]


30:20 Quam magna multitúdo dulcédinis tuæ, Dómine, * quam abscondísti timéntibus te.


30:20 Perfecísti eis, qui sperant in te, * in conspéctu filiórum hóminum.


30:21 Abscóndes eos in abscóndito faciéi tuæ * a conturbatióne hóminum.


30:21 Próteges eos in tabernáculo tuo * a contradictióne linguárum.


30:22 Benedíctus Dóminus: * quóniam mirificávit misericórdiam suam mihi in civitáte muníta.


30:23 Ego autem dixi in excéssu mentis meæ: * Proiéctus sum a fácie oculórum tuórum.


30:23 Ídeo exaudísti vocem oratiónis meæ, * dum clamárem ad te.


30:24 Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.


30:25 Viríliter ágite, et confortétur cor vestrum, * omnes, qui sperátis in Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In tua iustítia líbera me, Dómine.






Capitulum Responsorium Versus {Per Annum}



Rom 13:8


Némini quidquam debeátis, nisi ut ínvicem diligátis: qui enim díligit próximum, legem implévit.


℟. Deo grátias.


 


℟.br. Benedícam Dóminum * In omni témpore.


℟. Benedícam Dóminum * In omni témpore.


℣. Semper laus eius in ore meo.


℟. In omni témpore.


℣. Glória Patri, et Fílio, * et Spirítui Sancto.


℟. Benedícam Dóminum * In omni témpore.


 


℣. Dóminus regit me, et nihil mihi déerit.


℟. In loco páscuæ ibi me collocávit.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Exsultáte, iusti, * et gloriámini, omnes recti corde.


Psalmus 31 [1]


31:1 Beáti quorum remíssæ sunt iniquitátes: * et quorum tecta sunt peccáta.


31:2 Beátus vir, cui non imputávit Dóminus peccátum, * nec est in spíritu eius dolus.


31:3 Quóniam tácui, inveteravérunt ossa mea, * dum clamárem tota die.


31:4 Quóniam die ac nocte graváta est super me manus tua: * convérsus sum in ærúmna mea, dum confígitur spina.


31:5 Delíctum meum cógnitum tibi feci: * et iniustítiam meam non abscóndi.


31:5 Dixi: Confitébor advérsum me iniustítiam meam Dómino: * et tu remisísti impietátem peccáti mei.


31:6 Pro hac orábit ad te omnis sanctus, * in témpore opportúno.


31:6 Verúmtamen in dilúvio aquárum multárum, * ad eum non approximábunt.


31:7 Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.


31:8 Intelléctum tibi dabo, et ínstruam te in via hac, qua gradiéris: * firmábo super te óculos meos.


31:9 Nolíte fíeri sicut equus et mulus, * quibus non est intelléctus.


31:9 In camo et freno maxíllas eórum constrínge, * qui non appróximant ad te.


31:10 Multa flagélla peccatóris, * sperántem autem in Dómino misericórdia circúmdabit.


31:11 Lætámini in Dómino et exsultáte, iusti, * et gloriámini, omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(1-11) [2]


32:1 Exsultáte, iusti, in Dómino: * rectos decet collaudátio.


32:2 Confitémini Dómino in cíthara: * in psaltério decem chordárum psállite illi.


32:3 Cantáte ei cánticum novum: * bene psállite ei in vociferatióne.


32:4 Quia rectum est verbum Dómini, * et ómnia ópera eius in fide.


32:5 Díligit misericórdiam et iudícium: * misericórdia Dómini plena est terra.


32:6 Verbo Dómini cæli firmáti sunt: * et spíritu oris eius omnis virtus eórum.


32:7 Cóngregans sicut in utre aquas maris: * ponens in thesáuris abýssos.


32:8 Tímeat Dóminum omnis terra: * ab eo autem commoveántur omnes inhabitántes orbem.


32:9 Quóniam ipse dixit, et facta sunt: * ipse mandávit, et creáta sunt.


32:10 Dóminus díssipat consília géntium: * réprobat autem cogitatiónes populórum, et réprobat consília príncipum.


32:11 Consílium autem Dómini in ætérnum manet: * cogitatiónes cordis eius in generatióne et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(12-22) [3]


32:12 Beáta gens, cuius est Dóminus, Deus eius: * pópulus, quem elégit in hereditátem sibi.


32:13 De cælo respéxit Dóminus: * vidit omnes fílios hóminum.


32:14 De præparáto habitáculo suo * respéxit super omnes, qui hábitant terram.


32:15 Qui finxit sigillátim corda eórum: * qui intéllegit ómnia ópera eórum.


32:16 Non salvátur rex per multam virtútem: * et gigas non salvábitur in multitúdine virtútis suæ.


32:17 Fallax equus ad salútem: * in abundántia autem virtútis suæ non salvábitur.


32:18 Ecce, óculi Dómini super metuéntes eum: * et in eis, qui sperant super misericórdia eius:


32:19 Ut éruat a morte ánimas eórum: * et alat eos in fame.


32:20 Ánima nostra sústinet Dóminum: * quóniam adiútor et protéctor noster est.


32:21 Quia in eo lætábitur cor nostrum: * et in nómine sancto eius sperávimus.


32:22 Fiat misericórdia tua, Dómine, super nos: * quemádmodum sperávimus in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsultáte, iusti, et gloriámini, omnes recti corde.






Capitulum Responsorium Versus {Per Annum}



1 Pet 1:17-19


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.


℟. Deo grátias.


 


℟.br. Rédime me, Dómine, * Et miserére mei.


℟. Rédime me, Dómine, * Et miserére mei.


℣. Pes enim meus stetit in via recta.


℟. Et miserére mei.


℣. Glória Patri, et Fílio, * et Spirítui Sancto.


℟. Rédime me, Dómine, * Et miserére mei.


 


℣. Ab occúltis meis munda me, Dómine.


℟. Et ab aliénis parce servo tuo.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Inclinávit Dóminus * aurem suam mihi.


Psalmus 114 [1]


114:1 Diléxi, quóniam exáudiet Dóminus * vocem oratiónis meæ.


114:2 Quia inclinávit aurem suam mihi: * et in diébus meis invocábo.


114:3 Circumdedérunt me dolóres mortis: * et perícula inférni invenérunt me.


114:3 Tribulatiónem et dolórem invéni: *  et nomen Dómini invocávi.


114:4 O Dómine, líbera ánimam meam: †  miséricors Dóminus, et iustus, * et Deus noster miserétur.


114:6 Custódiens párvulos Dóminus: * humiliátus sum, et liberávit me.


114:7 Convértere, ánima mea, in réquiem tuam: * quia Dóminus benefécit tibi.


114:8 Quia erípuit ánimam meam de morte: † óculos meos a lácrimis, * pedes meos a lapsu.


114:9 Placébo Dómino * in regióne vivórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inclinávit Dóminus aurem suam mihi.






Ant. Vota mea * Dómino reddam coram omni pópulo eius.


Psalmus 115 [2]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo eius: *  pretiósa in conspéctu Dómini mors sanctórum eius:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli eius: *  in átriis domus Dómini, in médio tui, Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vota mea Dómino reddam coram omni pópulo eius.






Ant. Clamávi * et Dóminus exaudívit me.


Psalmus 119 [3]


119:1 Ad Dóminum cum tribulárer clamávi: * et exaudívit me.


119:2 Dómine, líbera ánimam meam a lábiis iníquis, * et a lingua dolósa.


119:3 Quid detur tibi, aut quid apponátur tibi * ad linguam dolósam?


119:4 Sagíttæ poténtis acútæ, * cum carbónibus desolatóriis.


119:5 Heu mihi, quia incolátus meus prolongátus est: † habitávi cum habitántibus Cedar: *  multum íncola fuit ánima mea.


119:7 Cum his, qui odérunt pacem, eram pacíficus: * cum loquébar illis, impugnábant me gratis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamávi et Dóminus exaudívit me.






Ant. Auxílium meum * a Dómino, qui fecit cælum et terram.


Psalmus 120 [4]


120:1 Levávi óculos meos in montes, * unde véniet auxílium mihi.


120:2 Auxílium meum a Dómino, * qui fecit cælum et terram.


120:3 Non det in commotiónem pedem tuum: * neque dormítet qui custódit te.


120:4 Ecce, non dormitábit neque dórmiet, * qui custódit Israël.


120:5 Dóminus custódit te, Dóminus protéctio tua, * super manum déxteram tuam.


120:6 Per diem sol non uret te: * neque luna per noctem.


120:7 Dóminus custódit te ab omni malo: * custódiat ánimam tuam Dóminus.


120:8 Dóminus custódiat intróitum tuum, et éxitum tuum: * ex hoc nunc, et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Auxílium meum a Dómino, qui fecit cælum et terram.






Ant. Lætátus sum * in his, quæ dicta sunt mihi. ‡


Psalmus 121 [5]


121:1  Lætátus sum in his, quæ dicta sunt mihi: * ‡ In domum Dómini íbimus.


121:2 Stantes erant pedes nostri, * in átriis tuis, Ierúsalem.


121:3 Ierúsalem, quæ ædificátur ut cívitas: * cuius participátio eius in idípsum.


121:4 Illuc enim ascendérunt tribus, tribus Dómini: * testimónium Israël ad confiténdum nómini Dómini.


121:5 Quia illic sedérunt sedes in iudício, * sedes super domum David.


121:6 Rogáte quæ ad pacem sunt Ierúsalem: * et abundántia diligéntibus te:


121:7 Fiat pax in virtúte tua: * et abundántia in túrribus tuis.


121:8 Propter fratres meos, et próximos meos, * loquébar pacem de te:


121:9 Propter domum Dómini, Dei nostri, * quæsívi bona tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lætátus sum in his, quæ dicta sunt mihi.






Capitulum Hymnus Versus {ex Psalterio secundum diem}



2 Cor 1:3-4


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.


℟. Deo grátias.


 


Hymnus


Imménse cæli Cónditor,


Qui mixta ne confúnderent,


Aquæ fluénta dívidens,


Cælum dedísti límitem.


 


Firmans locum cæléstibus,


Simúlque terræ rívulis;


Ut unda flammas témperet,


Terræ solum ne díssipent.


 


Infúnde nunc, piíssime,


Donum perénnis grátiæ:


Fraudis novæ ne cásibus


Nos error átterat vetus.


 


Lucem fides adáugeat:


Sic lúminis iubar ferat:


Hæc vana cuncta próterat:


Hanc falsa nulla cómprimant.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.


 


℣. Dirigátur, Dómine, orátio mea.


℟. Sicut incénsum in conspéctu tuo.






Canticum: Magnificat {Antiphona ex Proprio de Tempore}



Ant. Magníficat * ánima mea Dóminum, quia respéxit Deus humilitátem meam.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magníficat ánima mea Dóminum, quia respéxit Deus humilitátem meam.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Salvum me fac, * Dómine, propter misericórdiam tuam.


Psalmus 6 [1]


6:2 Dómine, ne in furóre tuo árguas me, * neque in ira tua corrípias me.


6:3 Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.


6:4 Et ánima mea turbáta est valde: * sed tu, Dómine, úsquequo?


6:5 Convértere, Dómine, et éripe ánimam meam: * salvum me fac propter misericórdiam tuam.


6:6 Quóniam non est in morte qui memor sit tui: * in inférno autem quis confitébitur tibi?


6:7 Laborávi in gémitu meo, † lavábo per síngulas noctes lectum meum: * lácrimis meis stratum meum rigábo.


6:8 Turbátus est a furóre óculus meus: * inveterávi inter omnes inimícos meos.


6:9 Discédite a me, omnes, qui operámini iniquitátem: * quóniam exaudívit Dóminus vocem fletus mei.


6:10 Exaudívit Dóminus deprecatiónem meam, * Dóminus oratiónem meam suscépit.


6:11 Erubéscant, et conturbéntur veheménter omnes inimíci mei: * convertántur et erubéscant valde velóciter.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(2-10) [2]


7:2 Dómine, Deus meus, in te sperávi: * salvum me fac ex ómnibus persequéntibus me, et líbera me.


7:3 Nequándo rápiat ut leo ánimam meam, * dum non est qui rédimat, neque qui salvum fáciat.


7:4 Dómine, Deus meus, si feci istud, * si est iníquitas in mánibus meis:


7:5 Si réddidi retribuéntibus mihi mala, * décidam mérito ab inimícis meis inánis.


7:6 Persequátur inimícus ánimam meam, † et comprehéndat, et concúlcet in terra vitam meam, * et glóriam meam in púlverem dedúcat.


7:7 Exsúrge, Dómine, in ira tua: * et exaltáre in fínibus inimicórum meórum.


7:7 Et exsúrge, Dómine, Deus meus, in præcépto quod mandásti: *  et synagóga populórum circúmdabit te.


7:8 Et propter hanc in altum regrédere: *  Dóminus iúdicat pópulos.


7:9 Iúdica me, Dómine, secúndum iustítiam meam, * et secúndum innocéntiam meam super me.


7:10 Consumétur nequítia peccatórum, et díriges iustum, * scrutans corda et renes, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(11-18) [3]


7:11 Iustum adiutórium meum a Dómino, * qui salvos facit rectos corde.


7:12 Deus iudex iustus, fortis, et pátiens: * numquid iráscitur per síngulos dies?


7:13 Nisi convérsi fuéritis, gládium suum vibrábit: * arcum suum teténdit, et parávit illum.


7:14 Et in eo parávit vasa mortis: * sagíttas suas ardéntibus effécit.


7:15 Ecce, partúriit iniustítiam: * concépit dolórem, et péperit iniquitátem.


7:16 Lacum apéruit, et effódit eum: * et íncidit in fóveam quam fecit.


7:17 Convertétur dolor eius in caput eius: * et in vérticem ipsíus iníquitas eius descéndet.


7:18 Confitébor Dómino secúndum iustítiam eius: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvum me fac, Dómine, propter misericórdiam tuam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Feria Tertia infra Hebdomadam XIX post Octavam Pentecostes IV. Octobris
IV. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Psalterio secundum diem}



Ant. Iubilémus Deo, * Salutári nostro.


Ant. Iubilémus Deo, * Salutári nostro.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Iubilémus Deo, * Salutári nostro.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Salutári nostro.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Iubilémus Deo, * Salutári nostro.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Salutári nostro.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Iubilémus Deo, * Salutári nostro.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Salutári nostro.


Ant. Iubilémus Deo, * Salutári nostro.






Hymnus {ex Psalterio secundum tempora}



Consors patérni lúminis,


Lux ipse lucis, et dies,


Noctem canéndo rúmpimus:


Assíste postulántibus.


 


Aufer ténebras méntium,


Fuga catérvas dǽmonum,


Expélle somnoléntiam,


Ne pigritántes óbruat.


 


Sic, Christe, nobis ómnibus


Indúlgeas credéntibus,


Ut prosit exorántibus,


Quod præcinéntes psállimus.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Expúgna, Dómine, * impugnántes me.


Psalmus 34(1-10) [1]


34:1 Iúdica, Dómine, nocéntes me, * expúgna impugnántes me.


34:2 Apprehénde arma et scutum: * et exsúrge in adiutórium mihi.


34:3 Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.


34:4 Confundántur et revereántur, * quæréntes ánimam meam.


34:4 Avertántur retrórsum, et confundántur * cogitántes mihi mala.


34:5 Fiant tamquam pulvis ante fáciem venti: * et Ángelus Dómini coárctans eos.


34:6 Fiat via illórum ténebræ et lúbricum: * et Ángelus Dómini pérsequens eos.


34:7 Quóniam gratis abscondérunt mihi intéritum láquei sui: * supervácue exprobravérunt ánimam meam.


34:8 Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.


34:9 Ánima autem mea exsultábit in Dómino: * et delectábitur super salutári suo.


34:10 Ómnia ossa mea dicent: * Dómine, quis símilis tibi?


34:10 Erípiens ínopem de manu fortiórum eius: * egénum et páuperem a diripiéntibus eum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Expúgna, Dómine, impugnántes me.






Ant. Restítue ánimam meam * a malefáctis eórum, Dómine.


Psalmus 34(11-17) [2]


34:11 Surgéntes testes iníqui, * quæ ignorábam interrogábant me.


34:12 Retribuébant mihi mala pro bonis: * sterilitátem ánimæ meæ.


34:13 Ego autem cum mihi molésti essent, * induébar cilício.


34:13 Humiliábam in ieiúnio ánimam meam: * et orátio mea in sinu meo convertétur.


34:14 Quasi próximum, et quasi fratrem nostrum, sic complacébam: * quasi lugens et contristátus, sic humiliábar.


34:15 Et advérsum me lætáti sunt, et convenérunt: * congregáta sunt super me flagélla, et ignorávi.


34:16 Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.


34:17 Dómine, quando respícies? * restítue ánimam meam a malignitáte eórum, a leónibus únicam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Restítue ánimam meam a malefáctis eórum, Dómine.






Ant. Exsúrge, Dómine, * et inténde iudício meo.


Psalmus 34(18-28) [3]


34:18 Confitébor tibi in ecclésia magna, * in pópulo gravi laudábo te.


34:19 Non supergáudeant mihi qui adversántur mihi iníque: * qui odérunt me gratis et ánnuunt óculis.


34:20 Quóniam mihi quidem pacífice loquebántur: * et in iracúndia terræ loquéntes, dolos cogitábant.


34:21 Et dilatavérunt super me os suum: * dixérunt: Euge, euge, vidérunt óculi nostri.


34:22 Vidísti, Dómine, ne síleas: * Dómine, ne discédas a me.


34:23 Exsúrge et inténde iudício meo: * Deus meus, et Dóminus meus in causam meam.


34:24 Iúdica me secúndum iustítiam tuam, Dómine, Deus meus, * et non supergáudeant mihi.


34:25 Non dicant in córdibus suis: Euge, euge, ánimæ nostræ: * nec dicant: Devorávimus eum.


34:26 Erubéscant et revereántur simul, * qui gratulántur malis meis.


34:26 Induántur confusióne et reveréntia * qui magna loquúntur super me.


34:27 Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.


34:28 Et lingua mea meditábitur iustítiam tuam, * tota die laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, et inténde iudício meo.






Ant. Noli æmulári * in eo qui prosperátur et facit iniquitátem.


Psalmus 36(1-15) [4]


36:1 Noli æmulári in malignántibus: * neque zeláveris faciéntes iniquitátem.


36:2 Quóniam tamquam fænum velóciter aréscent: * et quemádmodum ólera herbárum cito décident.


36:3 Spera in Dómino, et fac bonitátem: * et inhábita terram, et pascéris in divítiis eius.


36:4 Delectáre in Dómino: * et dabit tibi petitiónes cordis tui.


36:5 Revéla Dómino viam tuam, et spera in eo: * et ipse fáciet.


36:6 Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.


36:7 Noli æmulári in eo, qui prosperátur in via sua: * in hómine faciénte iniustítias.


36:8 Désine ab ira, et derelínque furórem: * noli æmulári ut malignéris.


36:9 Quóniam qui malignántur, exterminabúntur: * sustinéntes autem Dóminum, ipsi hereditábunt terram.


36:10 Et adhuc pusíllum, et non erit peccátor: * et quæres locum eius et non invénies.


36:11 Mansuéti autem hereditábunt terram: * et delectabúntur in multitúdine pacis.


36:12 Observábit peccátor iustum: * et stridébit super eum déntibus suis.


36:13 Dóminus autem irridébit eum: * quóniam próspicit quod véniet dies eius.


36:14 Gládium evaginavérunt peccatóres: * intendérunt arcum suum,


36:14 Ut deíciant páuperem et ínopem: * ut trucídent rectos corde.


36:15 Gládius eórum intret in corda ipsórum: * et arcus eórum confringátur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Noli æmulári in eo qui prosperátur et facit iniquitátem.






Ant. Brácchia peccatórum * conteréntur, confírmat autem iustos Dóminus.


Psalmus 36(16-29) [5]


36:16 Mélius est módicum iusto, * super divítias peccatórum multas.


36:17 Quóniam brácchia peccatórum conteréntur: * confírmat autem iustos Dóminus.


36:18 Novit Dóminus dies immaculatórum: * et heréditas eórum in ætérnum erit.


36:19 Non confundéntur in témpore malo, et in diébus famis saturabúntur: * quia peccatóres períbunt.


36:20 Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.


36:21 Mutuábitur peccátor, et non solvet: * iustus autem miserétur et tríbuet.


36:22 Quia benedicéntes ei hereditábunt terram: * maledicéntes autem ei disperíbunt.


36:23 Apud Dóminum gressus hóminis dirigéntur: * et viam eius volet.


36:24 Cum cecíderit non collidétur: * quia Dóminus suppónit manum suam.


36:25 Iúnior fui, étenim sénui: * et non vidi iustum derelíctum, nec semen eius quærens panem.


36:26 Tota die miserétur et cómmodat: * et semen illíus in benedictióne erit.


36:27 Declína a malo, et fac bonum: * et inhábita in sǽculum sǽculi.


36:28 Quia Dóminus amat iudícium, et non derelínquet sanctos suos: * in ætérnum conservabúntur.


36:28 Iniústi puniéntur: * et semen impiórum períbit.


36:29 Iusti autem hereditábunt terram: * et inhabitábunt in sǽculum sǽculi super eam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Brácchia peccatórum conteréntur, confírmat autem iustos Dóminus.






Ant. Custódi innocéntiam * et vide æquitátem.


Psalmus 36(30-40) [6]


36:30 Os iusti meditábitur sapiéntiam, * et lingua eius loquétur iudícium.


36:31 Lex Dei eius in corde ipsíus, * et non supplantabúntur gressus eius.


36:32 Consíderat peccátor iustum: * et quærit mortificáre eum.


36:33 Dóminus autem non derelínquet eum in mánibus eius: * nec damnábit eum, cum iudicábitur illi.


36:34 Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.


36:35 Vidi ímpium superexaltátum, * et elevátum sicut cedros Líbani.


36:36 Et transívi, et ecce non erat: * et quæsívi eum, et non est invéntus locus eius.


36:37 Custódi innocéntiam, et vide æquitátem: * quóniam sunt relíquiæ hómini pacífico.


36:38 Iniústi autem disperíbunt simul: * relíquiæ impiórum interíbunt.


36:39 Salus autem iustórum a Dómino: * et protéctor eórum in témpore tribulatiónis.


36:40 Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Custódi innocéntiam et vide æquitátem.






Ant. Ne in ira tua * corrípias me, Dómine.


Psalmus 37(2-11) [7]


37:2 Dómine, ne in furóre tuo árguas me, * neque in ira tua corrípias me.


37:3 Quóniam sagíttæ tuæ infíxæ sunt mihi: * et confirmásti super me manum tuam.


37:4 Non est sánitas in carne mea a fácie iræ tuæ: * non est pax óssibus meis a fácie peccatórum meórum.


37:5 Quóniam iniquitátes meæ supergréssæ sunt caput meum: * et sicut onus grave gravátæ sunt super me.


37:6 Putruérunt et corrúptæ sunt cicatríces meæ, * a fácie insipiéntiæ meæ.


37:7 Miser factus sum, et curvátus sum usque in finem: * tota die contristátus ingrediébar.


37:8 Quóniam lumbi mei impléti sunt illusiónibus: * et non est sánitas in carne mea.


37:9 Afflíctus sum, et humiliátus sum nimis: * rugiébam a gémitu cordis mei.


37:10 Dómine, ante te omne desidérium meum: * et gémitus meus a te non est abscónditus.


37:11 Cor meum conturbátum est, derelíquit me virtus mea: * et lumen oculórum meórum, et ipsum non est mecum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne in ira tua corrípias me, Dómine.






Ant. Inténde in adiutórium meum, * Dómine, virtus salútis meæ.


Psalmus 37(12-23) [8]


37:12 Amíci mei, et próximi mei * advérsum me appropinquavérunt, et stetérunt.


37:12 Et qui iuxta me erant, de longe stetérunt: * et vim faciébant qui quærébant ánimam meam.


37:13 Et qui inquirébant mala mihi, locúti sunt vanitátes: * et dolos tota die meditabántur.


37:14 Ego autem tamquam surdus non audiébam: * et sicut mutus non apériens os suum.


37:15 Et factus sum sicut homo non áudiens: * et non habens in ore suo redargutiónes.


37:16 Quóniam in te, Dómine, sperávi: * tu exáudies me, Dómine, Deus meus.


37:17 Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.


37:18 Quóniam ego in flagélla parátus sum: * et dolor meus in conspéctu meo semper.


37:19 Quóniam iniquitátem meam annuntiábo: * et cogitábo pro peccáto meo.


37:20 Inimíci autem mei vivunt, et confirmáti sunt super me: * et multiplicáti sunt qui odérunt me iníque.


37:21 Qui retríbuunt mala pro bonis, detrahébant mihi: * quóniam sequébar bonitátem.


37:22 Ne derelínquas me, Dómine, Deus meus: * ne discésseris a me.


37:23 Inténde in adiutórium meum, * Dómine, Deus, salútis meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde in adiutórium meum, Dómine, virtus salútis meæ.






Ant. Ámove, Dómine, * a me plagas tuas.


Psalmus 38 [9]


38:2 Dixi: Custódiam vias meas: * ut non delínquam in lingua mea.


38:2 Pósui ori meo custódiam, * cum consísteret peccátor advérsum me.


38:3 Obmútui, et humiliátus sum, et sílui a bonis: * et dolor meus renovátus est.


38:4 Concáluit cor meum intra me: * et in meditatióne mea exardéscet ignis.


38:5 Locútus sum in lingua mea: * Notum fac mihi, Dómine, finem meum.


38:5 Et númerum diérum meórum quis est: * ut sciam quid desit mihi.


38:6 Ecce mensurábiles posuísti dies meos: * et substántia mea tamquam níhilum ante te.


38:6 Verúmtamen univérsa vánitas, * omnis homo vivens.


38:7 Verúmtamen in imágine pertránsit homo: * sed et frustra conturbátur.


38:7 Thesaurízat: * et ignórat cui congregábit ea.


38:8 Et nunc quæ est exspectátio mea? Nonne Dóminus? * Et substántia mea apud te est.


38:9 Ab ómnibus iniquitátibus meis érue me: * oppróbrium insipiénti dedísti me.


38:10 Obmútui, et non apérui os meum, quóniam tu fecísti: * ámove a me plagas tuas.


38:12 A fortitúdine manus tuæ ego deféci in increpatiónibus: * propter iniquitátem corripuísti hóminem.


38:12 Et tabéscere fecísti sicut aráneam ánimam eius: * verúmtamen vane conturbátur omnis homo.


38:13 Exáudi oratiónem meam, Dómine, et deprecatiónem meam: * áuribus pércipe lácrimas meas.


38:13 Ne síleas: quóniam ádvena ego sum apud te, et peregrínus, * sicut omnes patres mei.


38:14 Remítte mihi, ut refrígerer priúsquam ábeam, * et ámplius non ero.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ámove, Dómine, a me plagas tuas.






℣. Deus, ne síleas a me, remítte mihi.


℟. Quóniam íncola ego sum apud te et peregrínus.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 1


De libro secúndo Machabæórum


2 Mac 3:1-4


1 Igitur, cum sancta cívitas habitarétur in omni pace, leges étiam adhuc óptime custodiréntur, propter Oníæ pontíficis pietátem, et ánimos ódio habéntes mala,


2 Fiébat ut et ipsi reges et príncipes locum summo honóre dignum dúcerent, et templum máximis munéribus illustrárent:


3 Ita ut Seléucus Asiæ rex de reddítibus suis præstáret omnes sumptus ad ministérium sacrificiórum pertinéntes.


4 Simon autem de tribu Béniamin, præpósitus templi constitútus, contendébat, obsisténte sibi príncipe sacerdótum, iníquum áliquid in civitáte molíri.


℣. Tu autem, Dómine, miserére nobis.


℟. Deo grátias.


 


℟. Hic est fratrum amátor et pópuli Israël:


* Hic est, qui multum orat pro pópulo et univérsa sancta civitáte Ierúsalem.


℣. Vir iste in pópulo suo mitíssimus appáruit.


℟. Hic est, qui multum orat pro pópulo et univérsa sancta civitáte Ierúsalem.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 2


2 Mac 3:5-8


5 Sed, cum víncere Oníam non posset, venit ad Apollónium Tharsǽæ fílium, qui eo témpore erat dux Cælesýriæ et Phœnícis:


6 Et nuntiávit ei pecúniis innumerabílibus plenum esse ærárium Ierosólymis, et commúnes cópias imménsas esse, quæ non pértinent ad ratiónem sacrificiórum; esse autem possíbile sub potestáte regis cádere univérsa.


7 Cumque retulísset ad regem Apollónius de pecúniis quæ delátæ erant, ille accítum Heliodórum, qui erat super negótia eius, misit cum mandátis, ut prædíctam pecúniam transportáret.


8 Statímque Heliodórus iter est aggréssus, spécie quidem quasi per Cœlesýriam et Phœnícen civitátes esset peragratúrus, re vera autem regis propósitum perfectúrus.


℣. Tu autem, Dómine, miserére nobis.


℟. Deo grátias.


 


℟. Tu, Dómine universórum, qui nullam habes indigéntiam, voluísti templum tuum fíeri in nobis;


* Consérva domum istam immaculátam in ætérnum, Dómine.


℣. Tu elegísti, Dómine, domum istam ad invocándum nomen tuum in ea, ut esset domus oratiónis et obsecratiónis pópulo tuo.


℟. Consérva domum istam immaculátam in ætérnum, Dómine.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 3


2 Mac 3:9-12


9 Sed, cum venísset Ierosólymam, et benígne a summo sacerdóte in civitáte esset excéptus, narrávit de dato indício pecuniárum, et cuius rei grátia adésset, apéruit; interrogábat autem si vere hæc ita essent.


10 Tunc summus sacérdos osténdit depósita esse hæc, et victuália viduárum et pupillórum;


11 Quædam vero esse Hircáni Tobíæ viri valde eminéntis, in his quæ detúlerat ímpius Simon: univérsa autem argénti talénta esse quadragínta, et auri ducénta:


12 Décipi vero eos qui credidíssent loco et templo, quod per univérsum mundum honorátur, pro sui veneratióne et sanctitáte, omníno impossíbile esse.


℣. Tu autem, Dómine, miserére nobis.


℟. Deo grátias.


 


℟. Aperi óculos tuos, Dómine, et vide afflictiónem nostram: circumdedérunt nos gentes ad puniéndum nos:


* Sed tu, Dómine, exténde brácchium tuum, et líbera ánimas nostras.


℣. Afflíge oppriméntes nos et contuméliam faciéntes in supérbiam; et custódi partem tuam.


℟. Sed tu, Dómine, exténde brácchium tuum, et líbera ánimas nostras.


℣. Glória Patri, et Fílio, * et Spirítui Sancto.


℟. Sed tu, Dómine, exténde brácchium tuum, et líbera ánimas nostras.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Cantáte * Dómino et benedícite nómini eius.


Psalmus 95 [1]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cantáte Dómino et benedícite nómini eius.






Ant. Salutáre vultus mei, * Deus meus.


Psalmus 42 [2]


42:1 Iúdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat iuventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salutáre vultus mei, Deus meus.






Ant. Illúmina, Dómine, * vultum tuum super nos.


Psalmus 66 [3]


66:2 Deus misereátur nostri, et benedícat nobis: * illúminet vultum suum super nos, et misereátur nostri.


66:3 Ut cognoscámus in terra viam tuam, * in ómnibus géntibus salutáre tuum.


66:4 Confiteántur tibi pópuli, Deus: * confiteántur tibi pópuli omnes.


66:5 Læténtur et exsúltent gentes: * quóniam iúdicas pópulos in æquitáte, et gentes in terra dírigis.


66:6 Confiteántur tibi pópuli, Deus, confiteántur tibi pópuli omnes: *  terra dedit fructum suum.


66:7 Benedícat nos Deus, Deus noster,  benedícat nos Deus: * et métuant eum omnes fines terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illúmina, Dómine, vultum tuum super nos.






Ant. Exaltáte * Regem sæculórum in opéribus vestris.


Canticum Tobiæ [4]


Tob. 13:1-11


13:1 Magnus es, Dómine, in ætérnum, * et in ómnia sǽcula regnum tuum:


13:2 Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.


13:3 Confitémini Dómino, fílii Israël, * et in conspéctu géntium laudáte eum:


13:4 Quóniam ídeo dispérsit vos inter gentes, quæ ignórant eum, * ut vos enarrétis mirabília eius,


13:5 Et faciátis scire eos, * quia non est álius Deus omnípotens præter eum.


13:6 Ipse castigávit nos propter iniquitátes nostras: * et ipse salvábit nos propter misericórdiam suam.


13:7 Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.


13:8 Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.


13:9 Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:


13:10 Ego autem, et ánima mea * in eo lætábimur.


13:11 Benedícite Dóminum, omnes elécti eius: * ágite dies lætítiæ, et confitémini illi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Regem sæculórum in opéribus vestris.






Ant. Laudáte * nomen Dómini, qui statis in domo Dómini.


Psalmus 134 [5]


134:1 Laudáte nomen Dómini, * laudáte, servi, Dóminum.


134:2 Qui statis in domo Dómini, * in átriis domus Dei nostri.


134:3 Laudáte Dóminum, quia bonus Dóminus: * psállite nómini eius, quóniam suáve.


134:4 Quóniam Iacob elégit sibi Dóminus, * Israël in possessiónem sibi.


134:5 Quia ego cognóvi quod magnus est Dóminus, * et Deus noster præ ómnibus diis.


134:6 Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.


134:7 Edúcens nubes ab extrémo terræ: * fúlgura in plúviam fecit.


134:8 Qui prodúcit ventos de thesáuris suis: * qui percússit primogénita Ægýpti ab hómine usque ad pecus.


134:9 Et misit signa, et prodígia in médio tui, Ægýpte: * in Pharaónem, et in omnes servos eius.


134:10 Qui percússit gentes multas: * et occídit reges fortes:


134:11 Sehon, regem Amorrhæórum, et Og, regem Basan, * et ómnia regna Chánaan.


134:12 Et dedit terram eórum hereditátem, * hereditátem Israël, pópulo suo.


134:13 Dómine, nomen tuum in ætérnum: * Dómine, memoriále tuum in generatiónem et generatiónem.


134:14 Quia iudicábit Dóminus pópulum suum: * et in servis suis deprecábitur.


134:15 Simulácra géntium argéntum, et aurum, * ópera mánuum hóminum.


134:16 Os habent, et non loquéntur: * óculos habent, et non vidébunt.


134:17 Aures habent, et non áudient: * neque enim est spíritus in ore ipsórum.


134:18 Símiles illis fiant qui fáciunt ea: * et omnes qui confídunt in eis.


134:19 Domus Israël, benedícite Dómino: * domus Aaron, benedícite Dómino.


134:20 Domus Levi, benedícite Dómino: * qui timétis Dóminum, benedícite Dómino.


134:21 Benedíctus Dóminus ex Sion, * qui hábitat in Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte nomen Dómini, qui statis in domo Dómini.






Capitulum Hymnus Versus {ex Psalterio secundum diem}



Rom 13:12-13


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.


℟. Deo grátias.


 


Hymnus


Ales diéi núntius


Lucem propínquam prǽcinit:


Nos excitátor méntium


Iam Christus ad vitam vocat.


 


Auférte, clamat, léctulos,


Ægro sopóre désides:


Castíque, recti, ac sóbrii


Vigiláte, iam sum próximus.


 


Iesum ciámus vócibus,


Flentes, precántes, sóbrii:


Inténta supplicátio


Dormíre cor mundum vetat.


 


Tu, Christe, somnum díscute:


Tu rumpe noctis víncula:


Tu solve peccátum vetus,


Novúmque lumen íngere.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.


 


℣. Repléti sumus mane misericórdia tua.


℟. Exsultávimus, et delectáti sumus.






Canticum: Benedictus {Antiphona ex Proprio de Tempore}



Ant. Eréxit nobis * Dóminus cornu salútis in domo David púeri sui.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Eréxit nobis Dóminus cornu salútis in domo David púeri sui.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Deus meus * in te confído non erubéscam.


Psalmus 24(1-7) [1]


24:1 Ad te, Dómine, levávi ánimam meam: * Deus meus, in te confído, non erubéscam.


24:3 Neque irrídeant me inimíci mei: * étenim univérsi, qui sústinent te, non confundéntur.


24:4 Confundántur omnes iníqua agéntes * supervácue.


24:4 Vias tuas, Dómine, demónstra mihi: * et sémitas tuas édoce me.


24:5 Dírige me in veritáte tua, et doce me: * quia tu es, Deus, salvátor meus, et te sustínui tota die.


24:6 Reminíscere miseratiónum tuárum, Dómine, * et misericordiárum tuárum, quæ a sǽculo sunt.


24:7 Delícta iuventútis meæ, * et ignorántias meas ne memíneris.


24:7 Secúndum misericórdiam tuam meménto mei tu: * propter bonitátem tuam, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(8-14) [2]


24:8 Dulcis et rectus Dóminus: * propter hoc legem dabit delinquéntibus in via.


24:9 Díriget mansuétos in iudício: * docébit mites vias suas.


24:10 Univérsæ viæ Dómini, misericórdia et véritas, * requiréntibus testaméntum eius et testimónia eius.


24:11 Propter nomen tuum, Dómine, propitiáberis peccáto meo: * multum est enim.


24:12 Quis est homo qui timet Dóminum? * legem státuit ei in via, quam elégit.


24:13 Ánima eius in bonis demorábitur: * et semen eius hereditábit terram.


24:14 Firmaméntum est Dóminus timéntibus eum: * et testaméntum ipsíus ut manifestétur illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(15-22) [3]


24:15 Óculi mei semper ad Dóminum: * quóniam ipse evéllet de láqueo pedes meos.


24:16 Réspice in me, et miserére mei: * quia únicus et pauper sum ego.


24:17 Tribulatiónes cordis mei multiplicátæ sunt: * de necessitátibus meis érue me.


24:18 Vide humilitátem meam, et labórem meum: * et dimítte univérsa delícta mea.


24:19 Réspice inimícos meos quóniam multiplicáti sunt, * et ódio iníquo odérunt me.


24:20 Custódi ánimam meam, et érue me: * non erubéscam quóniam sperávi in te.


24:21 Innocéntes et recti adhæsérunt mihi: * quia sustínui te.


24:22 Líbera, Deus, Israël, * ex ómnibus tribulatiónibus suis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus in te confído non erubéscam.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Décimo Kaléndas Novémbris Luna vicésima sexta Anno Dómini 2030


 


Sancti Antónii Maríæ Claret, Epíscopi et Confessóris, cuius dies natális sequénti die recensétur.


Apud Villáckum, in Pannónia, natális sancti Ioánnis de Capistráno, Sacerdótis ex Ordine Minórum et Confessóris, vitæ sanctitáte ac fídei cathólicæ propagándæ zelo illústris; qui Taurunénsem arcem, validíssimo Turcárum exércitu profligáto, suis précibus et miráculis ab obsidióne liberávit. Eius tamen festívitas quinto Kaléndas Aprílis recólitur.


Antiochíæ item natális sancti Theodóri Presbýteri, qui, in persecutióne ímpii Iuliáni comprehénsus, et, post equúlei pœnam et multos ac duríssimos cruciátus, lampádibus étiam circa látera appósitis adústus, tandem, cum in confessióne Christi persísteret, gládii occisióne martýrium consummávit.


Ad fundum Ursoniánum, prope Gades, in Hispánia, sanctórum Mártyrum Servándi et Germáni, qui, in persecutióne Diocletiáni, sub Viatóre Vicário, post vérbera, squalórum cárceris, famis ac sitis iniúriam, et longíssimi itíneris labórem, quem pertulérunt ferro onústi, novíssime martýrii sui cursum, cæsis cervícibus, implevérunt; ex quibus Germánus Eméritæ, Servándus autem Híspali cónditus est.


Constantinópoli sancti Ignátii Epíscopi, qui, cum Bardam Cǽsarem ob repudiátam uxórem arguísset, ab eo multis iniúriis afféctus est, et in exsílium pulsus; sed, a sancto Nicoláo, Románo Pontífice, restitútus, tandem in pace quiévit.


Burdígalæ sancti Severíni, Epíscopi Coloniénsis et Confessóris.


Rotómagi sancti Románi Epíscopi.


Apud Salérnum sancti Veri Epíscopi.


In território Ambianénsi sancti Domítii Presbýteri.


In pago Pictaviénsi sancti Benedícti Confessóris.


Mántuæ Beáti Ioánnis Boni, ex Eremitárum sancti Augustíni Ordine, Confessóris; cuius præcláram vitam sanctus Antonínus conscrípsit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Respéxit me * et exaudívit deprecatiónem meam Dóminus.


Psalmus 39(2-9) [1]


39:2 Exspéctans exspectávi Dóminum, * et inténdit mihi.


39:3 Et exaudívit preces meas: * et edúxit me de lacu misériæ, et de luto fæcis.


39:3 Et státuit super petram pedes meos: * et diréxit gressus meos.


39:4 Et immísit in os meum cánticum novum, * carmen Deo nostro.


39:4 Vidébunt multi, et timébunt: * et sperábunt in Dómino.


39:5 Beátus vir, cuius est nomen Dómini spes eius: * et non respéxit in vanitátes et insánias falsas.


39:6 Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.


39:6 Annuntiávi et locútus sum: * multiplicáti sunt super númerum.


39:7 Sacrifícium et oblatiónem noluísti: * aures autem perfecísti mihi.


39:7 Holocáustum et pro peccáto non postulásti: * tunc dixi: Ecce, vénio.


39:8 In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(10-14) [2]


39:10 Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.


39:11 Iustítiam tuam non abscóndi in corde meo: * veritátem tuam et salutáre tuum dixi.


39:11 Non abscóndi misericórdiam tuam et veritátem tuam * a concílio multo.


39:12 Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.


39:13 Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.


39:13 Multiplicátæ sunt super capíllos cápitis mei: * et cor meum derelíquit me.


39:14 Compláceat tibi, Dómine, ut éruas me: * Dómine, ad adiuvándum me réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(15-18) [3]


39:15 Confundántur et revereántur simul, qui quærunt ánimam meam, * ut áuferant eam.


39:15 Convertántur retrórsum, et revereántur, * qui volunt mihi mala.


39:16 Ferant conféstim confusiónem suam, * qui dicunt mihi: Euge, euge.


39:17 Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.


39:18 Ego autem mendícus sum, et pauper: * Dóminus sollícitus est mei.


39:18 Adiútor meus, et protéctor meus tu es: * Deus meus, ne tardáveris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Respéxit me et exaudívit deprecatiónem meam Dóminus.






Capitulum Responsorium Versus {Per Annum}



Ier 17:14


Sana me, Dómine, et sanábor: salvum me fac, et salvus ero: quóniam laus mea tu es.


℟. Deo grátias.


 


℟.br. Sana ánimam meam, * Quia peccávi tibi.


℟. Sana ánimam meam, * Quia peccávi tibi.


℣. Ego dixi: Dómine, miserére mei.


℟. Quia peccávi tibi.


℣. Glória Patri, et Fílio, * et Spirítui Sancto.


℟. Sana ánimam meam, * Quia peccávi tibi.


 


℣. Adiútor meus, esto, ne derelínquas me.


℟. Neque despícias me, Deus, salutáris meus.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Suscepísti me, Dómine: * et confirmásti me in conspéctu tuo.


Psalmus 40 [1]


40:2 Beátus qui intéllegit super egénum, et páuperem: * in die mala liberábit eum Dóminus.


40:3 Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.


40:4 Dóminus opem ferat illi super lectum dolóris eius: * univérsum stratum eius versásti in infirmitáte eius.


40:5 Ego dixi: Dómine, miserére mei: * sana ánimam meam, quia peccávi tibi.


40:6 Inimíci mei dixérunt mala mihi: * Quando moriétur, et períbit nomen eius?


40:7 Et si ingrediebátur ut vidéret, vana loquebátur: * cor eius congregávit iniquitátem sibi.


40:7 Egrediebátur foras, * et loquebátur in idípsum.


40:8 Advérsum me susurrábant omnes inimíci mei: * advérsum me cogitábant mala mihi.


40:9 Verbum iníquum constituérunt advérsum me: * Numquid qui dormit non adíciet ut resúrgat?


40:10 Étenim homo pacis meæ, in quo sperávi: * qui edébat panes meos, magnificávit super me supplantatiónem.


40:11 Tu autem, Dómine, miserére mei, et resúscita me: * et retríbuam eis.


40:12 In hoc cognóvi quóniam voluísti me: * quóniam non gaudébit inimícus meus super me.


40:13 Me autem propter innocéntiam suscepísti: * et confirmásti me in conspéctu tuo in ætérnum.


40:14 Benedíctus Dóminus, Deus Israël, a sǽculo et usque in sǽculum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(2-6) [2]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(7-12) [3]


41:7 Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum eius.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscepísti me, Dómine: et confirmásti me in conspéctu tuo.






Capitulum Responsorium Versus {Per Annum}



Rom 13:8


Némini quidquam debeátis, nisi ut ínvicem diligátis: qui enim díligit próximum, legem implévit.


℟. Deo grátias.


 


℟.br. Benedícam Dóminum * In omni témpore.


℟. Benedícam Dóminum * In omni témpore.


℣. Semper laus eius in ore meo.


℟. In omni témpore.


℣. Glória Patri, et Fílio, * et Spirítui Sancto.


℟. Benedícam Dóminum * In omni témpore.


 


℣. Dóminus regit me, et nihil mihi déerit.


℟. In loco páscuæ ibi me collocávit.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Salvásti nos, * Dómine, et in nómine tuo confitébimur in sǽcula.


Psalmus 43(2-9) [1]


43:2 Deus áuribus nostris audívimus: * patres nostri annuntiavérunt nobis.


43:2 Opus, quod operátus es in diébus eórum, * et in diébus antíquis.


43:3 Manus tua gentes dispérdidit, et plantásti eos: * afflixísti pópulos, et expulísti eos.


43:4 Nec enim in gládio suo possedérunt terram, * et brácchium eórum non salvávit eos:


43:4 Sed déxtera tua, et brácchium tuum, et illuminátio vultus tui: * quóniam complacuísti in eis.


43:5 Tu es ipse Rex meus et Deus meus: * qui mandas salútes Iacob.


43:6 In te inimícos nostros ventilábimus cornu: * et in nómine tuo spernémus insurgéntes in nobis.


43:7 Non enim in arcu meo sperábo: * et gládius meus non salvábit me.


43:8 Salvásti enim nos de affligéntibus nos: * et odiéntes nos confudísti.


43:9 In Deo laudábimur tota die: * et in nómine tuo confitébimur in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(10-20) [2]


43:10 Nunc autem repulísti et confudísti nos: * et non egrediéris, Deus, in virtútibus nostris.


43:11 Avertísti nos retrórsum post inimícos nostros: * et qui odérunt nos, diripiébant sibi.


43:12 Dedísti nos tamquam oves escárum: * et in géntibus dispersísti nos.


43:13 Vendidísti pópulum tuum sine prétio: * et non fuit multitúdo in commutatiónibus eórum.


43:14 Posuísti nos oppróbrium vicínis nostris, * subsannatiónem et derísum his, qui sunt in circúitu nostro.


43:15 Posuísti nos in similitúdinem géntibus: * commotiónem cápitis in pópulis.


43:16 Tota die verecúndia mea contra me est, * et confúsio faciéi meæ coopéruit me.


43:17 A voce exprobrántis, et obloquéntis: * a fácie inimíci, et persequéntis.


43:18 Hæc ómnia venérunt super nos, nec oblíti sumus te: * et iníque non égimus in testaménto tuo.


43:19 Et non recéssit retro cor nostrum: * et declinásti sémitas nostras a via tua:


43:20 Quóniam humiliásti nos in loco afflictiónis, * et coopéruit nos umbra mortis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(21-26) [3]


43:21 Si oblíti sumus nomen Dei nostri, * et si expándimus manus nostras ad deum aliénum:


43:22 Nonne Deus requíret ista? * ipse enim novit abscóndita cordis.


43:22 Quóniam propter te mortificámur tota die: * æstimáti sumus sicut oves occisiónis.


43:23 Exsúrge, quare obdórmis, Dómine? * exsúrge, et ne repéllas in finem.


43:24 Quare fáciem tuam avértis, * oblivísceris inópiæ nostræ, et tribulatiónis nostræ?


43:25 Quóniam humiliáta est in púlvere ánima nostra: * conglutinátus est in terra venter noster.


43:26 Exsúrge, Dómine, ádiuva nos: * et rédime nos propter nomen tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvásti nos, Dómine, et in nómine tuo confitébimur in sǽcula.






Capitulum Responsorium Versus {Per Annum}



1 Pet 1:17-19


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.


℟. Deo grátias.


 


℟.br. Rédime me, Dómine, * Et miserére mei.


℟. Rédime me, Dómine, * Et miserére mei.


℣. Pes enim meus stetit in via recta.


℟. Et miserére mei.


℣. Glória Patri, et Fílio, * et Spirítui Sancto.


℟. Rédime me, Dómine, * Et miserére mei.


 


℣. Ab occúltis meis munda me, Dómine.


℟. Et ab aliénis parce servo tuo.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Qui hábitas in cælis, * miserére nobis.


Psalmus 122 [1]


122:1 Ad te levávi óculos meos, * qui hábitas in cælis.


122:2 Ecce, sicut óculi servórum * in mánibus dominórum suórum,


122:2 Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.


122:3 Miserére nostri, Dómine, miserére nostri: * quia multum repléti sumus despectióne:


122:4 Quia multum repléta est ánima nostra: * oppróbrium abundántibus, et despéctio supérbis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui hábitas in cælis, miserére nobis.






Ant. Adiutórium nostrum * in nómine Dómini.


Psalmus 123 [2]


123:1 Nisi quia Dóminus erat in nobis, dicat nunc Israël: *  nisi quia Dóminus erat in nobis,


123:2 Cum exsúrgerent hómines in nos, *  forte vivos deglutíssent nos:


123:3 Cum irascerétur furor eórum in nos, *  fórsitan aqua absorbuísset nos.


123:5 Torréntem pertransívit ánima nostra: * fórsitan pertransísset ánima nostra aquam intolerábilem.


123:6 Benedíctus Dóminus * qui non dedit nos in captiónem déntibus eórum.


123:7 Ánima nostra sicut passer erépta est * de láqueo venántium:


123:7 Láqueus contrítus est, * et nos liberáti sumus.


123:8 Adiutórium nostrum in nómine Dómini, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiutórium nostrum in nómine Dómini.






Ant. In circúitu pópuli sui * Dóminus, ex hoc nunc et usque in sǽculum.


Psalmus 124 [3]


124:1 Qui confídunt in Dómino, sicut mons Sion: * non commovébitur in ætérnum, qui hábitat  in Ierúsalem.


124:2 Montes in circúitu eius: † et Dóminus in circúitu pópuli sui, * ex hoc nunc et usque in sǽculum.


124:3 Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.


124:4 Bénefac, Dómine, bonis, * et rectis corde.


124:5 Declinántes autem in obligatiónes addúcet Dóminus cum operántibus iniquitátem: * pax super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In circúitu pópuli sui Dóminus, ex hoc nunc et usque in sǽculum.






Ant. Magnificávit Dóminus * fácere nobíscum: facti sumus lætántes.


Psalmus 125 [4]


125:1 In converténdo Dóminus captivitátem Sion: * facti sumus sicut consoláti:


125:2 Tunc replétum est gáudio os nostrum: * et lingua nostra exsultatióne.


125:2 Tunc dicent inter gentes: * Magnificávit Dóminus fácere cum eis.


125:3 Magnificávit Dóminus fácere nobíscum: * facti sumus lætántes.


125:4 Convérte, Dómine, captivitátem nostram, * sicut torrens in Austro.


125:5 Qui séminant in lácrimis, * in exsultatióne metent.


125:6 Eúntes ibant et flebant, * mitténtes sémina sua.


125:6 Veniéntes autem vénient cum exsultatióne, * portántes manípulos suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnificávit Dóminus fácere nobíscum: facti sumus lætántes.






Ant. Dóminus ædíficet * nobis domum, et custódiat civitátem.


Psalmus 126 [5]


126:1 Nisi Dóminus ædificáverit domum, * in vanum laboravérunt qui ædíficant eam.


126:1 Nisi Dóminus custodíerit civitátem, * frustra vígilat qui custódit eam.


126:2 Vanum est vobis ante lucem súrgere: * súrgite postquam sedéritis, qui manducátis panem dolóris.


126:2 Cum déderit diléctis suis somnum: *  ecce heréditas Dómini fílii: merces, fructus ventris.


126:4 Sicut sagíttæ in manu poténtis: * ita fílii excussórum.


126:5 Beátus vir, qui implévit desidérium suum ex ipsis: * non confundétur cum loquétur inimícis suis in porta.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus ædíficet nobis domum, et custódiat civitátem.






Capitulum Hymnus Versus {ex Psalterio secundum diem}



2 Cor 1:3-4


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.


℟. Deo grátias.


 


Hymnus


Tellúris alme Cónditor,


Mundi solum qui séparans,


Pulsis aquæ moléstiis,


Terram dedísti immóbilem:


 


Ut germen aptum próferens,


Fulvis decóra flóribus,


Fecúnda fructu sísteret,


Pastúmque gratum rédderet.


 


Mentis perústæ vúlnera


Munda viróre grátiæ:


Ut facta fletu díluat,


Motúsque pravos átterat.


 


Iussis tuis obtémperet:


Nullis malis appróximet:


Bonis repléri gáudeat,


Et mortis ictum nésciat.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.


 


℣. Dirigátur, Dómine, orátio mea.


℟. Sicut incénsum in conspéctu tuo.






Canticum: Magnificat {Antiphona ex Proprio de Tempore}



Ant. Exsultávit * spíritus meus in Deo salutári meo.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsultávit spíritus meus in Deo salutári meo.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Tu, Dómine, * servábis nos: et custódies nos in ætérnum.


Psalmus 11 [1]


11:2 Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.


11:3 Vana locúti sunt unusquísque ad próximum suum: * lábia dolósa, in corde et corde locúti sunt.


11:4 Dispérdat Dóminus univérsa lábia dolósa, * et linguam magníloquam.


11:5 Qui dixérunt: Linguam nostram magnificábimus, † lábia nostra a nobis sunt, * quis noster Dóminus est?


11:6 Propter misériam ínopum, et gémitum páuperum, * nunc exsúrgam, dicit Dóminus.


11:6 Ponam in salutári: * fiduciáliter agam in eo.


11:7 Elóquia Dómini, elóquia casta: * argéntum igne examinátum, probátum terræ purgátum séptuplum.


11:8 Tu, Dómine, servábis nos: et custódies nos * a generatióne hac in ætérnum.


11:9 In circúitu ímpii ámbulant: * secúndum altitúdinem tuam multiplicásti fílios hóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 12 [2]


12:1 Úsquequo, Dómine, obliviscéris me in finem? * Úsquequo avértis fáciem tuam a me?


12:2 Quámdiu ponam consília in ánima mea, * dolórem in corde meo per diem?


12:3 Úsquequo exaltábitur inimícus meus super me? *  réspice, et exáudi me, Dómine, Deus meus.


12:4 Illúmina óculos meos ne umquam obdórmiam in morte: *  nequándo dicat inimícus meus: Præválui advérsus eum.


12:5 Qui tríbulant me, exsultábunt si motus fúero: *  ego autem in misericórdia tua sperávi.


12:6 Exsultábit cor meum in salutári tuo: † cantábo Dómino qui bona tríbuit mihi: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra eius, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu, Dómine, servábis nos: et custódies nos in ætérnum.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






S. Antonii Mariæ Claret Episcopi et Confessoris
III. classis

Tempora: Feria Quarta infra Hebdomadam XIX post Octavam Pentecostes IV. Octobris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Confessórum Dóminum, * Veníte, adorémus.


Ant. Regem Confessórum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Confessórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Confessórum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Confessórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Confessórum Dóminum, * Veníte, adorémus.






Hymnus {ex Commune aut Festo}



Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Speciósus forma * præ fíliis hóminum, diffúsa est grátia in lábiis tuis.


Psalmus 44(2a-10b) [1]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Speciósus forma præ fíliis hóminum, diffúsa est grátia in lábiis tuis.






Ant. Confitebúntur tibi * pópuli Deus in ætérnum.


Psalmus 44(11-18b) [2]


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitebúntur tibi pópuli Deus in ætérnum.






Ant. Adiútor in tribulatiónibus * Deus noster.


Psalmus 45 [3]


45:2 Deus noster refúgium, et virtus: * adiútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine eius.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio eius, non commovébitur: * adiuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Iacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Iacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor in tribulatiónibus Deus noster.






Ant. Magnus Dóminus * et laudábilis nimis in civitáte Dei nostri. ‡


Psalmus 47 [4]


47:2  Magnus Dóminus, et laudábilis nimis in civitáte Dei nostri, ‡ in monte sancto eius.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus eius cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * iustítia plena est déxtera tua.


47:12 Lætétur mons Sion, et exsúltent fíliæ Iudæ: * propter iudícia tua, Dómine.


47:13 Circúmdate Sion, et complectímini eam: * narráte in túrribus eius.


47:14 Pónite corda vestra in virtúte eius: * et distribúite domos eius, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus Dóminus et laudábilis nimis in civitáte Dei nostri.






Ant. Os meum loquétur * sapiéntiam: et meditátio cordis mei prudéntiam.


Psalmus 48(2-13) [5]


48:2 Audíte hæc, omnes gentes: * áuribus percípite omnes, qui habitátis orbem:


48:3 Quique terrígenæ, et fílii hóminum: * simul in unum dives et pauper.


48:4 Os meum loquétur sapiéntiam: * et meditátio cordis mei prudéntiam.


48:5 Inclinábo in parábolam aurem meam: * apériam in psaltério propositiónem meam.


48:6 Cur timébo in die mala? * iníquitas calcánei mei circúmdabit me:


48:7 Qui confídunt in virtúte sua: * et in multitúdine divitiárum suárum gloriántur.


48:8 Frater non rédimit, rédimet homo: * non dabit Deo placatiónem suam.


48:9 Et prétium redemptiónis ánimæ suæ: * et laborábit in ætérnum, et vivet adhuc in finem.


48:11 Non vidébit intéritum, cum víderit sapiéntes moriéntes: * simul insípiens, et stultus períbunt.


48:11 Et relínquent aliénis divítias suas: * et sepúlcra eórum domus illórum in ætérnum.


48:12 Tabernácula eórum in progénie et progénie: * vocavérunt nómina sua in terris suis.


48:13 Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Os meum loquétur sapiéntiam: et meditátio cordis mei prudéntiam.






Ant. Ne timúeris * cum dívite non descéndet in sepúlcrum glória eius.


Psalmus 48(14-21) [6]


48:14 Hæc via illórum scándalum ipsis: * et póstea in ore suo complacébunt.


48:15 Sicut oves in inférno pósiti sunt: * mors depáscet eos.


48:15 Et dominabúntur eórum iusti in matutíno: * et auxílium eórum veteráscet in inférno a glória eórum.


48:16 Verúmtamen Deus rédimet ánimam meam de manu ínferi: * cum accéperit me.


48:17 Ne timúeris, cum dives factus fúerit homo: * et cum multiplicáta fúerit glória domus eius.


48:18 Quóniam cum interíerit, non sumet ómnia: * neque descéndet cum eo glória eius.


48:19 Quia ánima eius in vita ipsíus benedicétur: * confitébitur tibi cum beneféceris ei.


48:20 Introíbit usque in progénies patrum suórum: * et usque in ætérnum non vidébit lumen.


48:21 Homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne timúeris cum dívite non descéndet in sepúlcrum glória eius.






Ant. Deus deórum, * Dóminus locútus est. ‡


Psalmus 49(1-15) [7]


49:1  Deus deórum, Dóminus locútus est: * ‡ et vocávit terram,


49:1 A solis ortu usque ad occásum: * ex Sion spécies decóris eius.


49:3 Deus maniféste véniet: * Deus noster et non silébit.


49:3 Ignis in conspéctu eius exardéscet: * et in circúitu eius tempéstas válida.


49:4 Advocábit cælum desúrsum: * et terram discérnere pópulum suum.


49:5 Congregáte illi sanctos eius: * qui órdinant testaméntum eius super sacrifícia.


49:6 Et annuntiábunt cæli iustítiam eius: * quóniam Deus iudex est.


49:7 Audi, pópulus meus, et loquar: Israël, et testificábor tibi: * Deus, Deus tuus ego sum.


49:8 Non in sacrifíciis tuis árguam te: * holocáusta autem tua in conspéctu meo sunt semper.


49:9 Non accípiam de domo tua vítulos: * neque de grégibus tuis hircos.


49:10 Quóniam meæ sunt omnes feræ silvárum: * iuménta in móntibus et boves.


49:11 Cognóvi ómnia volatília cæli: * et pulchritúdo agri mecum est.


49:12 Si esuríero, non dicam tibi: * meus est enim orbis terræ, et plenitúdo eius.


49:13 Numquid manducábo carnes taurórum? * aut sánguinem hircórum potábo?


49:14 Ímmola Deo sacrifícium laudis: * et redde Altíssimo vota tua.


49:15 Et ínvoca me in die tribulatiónis: * éruam te, et honorificábis me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus deórum, Dóminus locútus est.






Ant. Intellégite, * qui obliviscímini Deum.


Psalmus 49(16-23) [8]


49:16 Peccatóri autem dixit Deus: * Quare tu enárras iustítias meas, et assúmis testaméntum meum per os tuum?


49:17 Tu vero odísti disciplínam: * et proiecísti sermónes meos retrórsum:


49:18 Si vidébas furem, currébas cum eo: * et cum adúlteris portiónem tuam ponébas.


49:19 Os tuum abundávit malítia: * et lingua tua concinnábat dolos.


49:20 Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.


49:21 Existimásti, iníque, quod ero tui símilis: * árguam te, et státuam contra fáciem tuam.


49:22 Intellégite hæc, qui obliviscímini Deum: * nequándo rápiat, et non sit qui erípiat.


49:23 Sacrifícium laudis honorificábit me: * et illic iter, quo osténdam illi salutáre Dei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intellégite, qui obliviscímini Deum.






Ant. Acceptábis sacrifícium * iustítiæ super altáre tuum, Dómine.


Psalmus 50 [9]


50:3 Miserére mei, Deus, * secúndum magnam misericórdiam tuam.


50:3 Et secúndum multitúdinem miseratiónum tuárum, * dele iniquitátem meam.


50:4 Ámplius lava me ab iniquitáte mea: * et a peccáto meo munda me.


50:5 Quóniam iniquitátem meam ego cognósco: * et peccátum meum contra me est semper.


50:6 Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.


50:7 Ecce enim, in iniquitátibus concéptus sum: * et in peccátis concépit me mater mea.


50:8 Ecce enim, veritátem dilexísti: * incérta et occúlta sapiéntiæ tuæ manifestásti mihi.


50:9 Aspérges me hyssópo, et mundábor: * lavábis me, et super nivem dealbábor.


50:10 Audítui meo dabis gáudium et lætítiam: * et exsultábunt ossa humiliáta.


50:11 Avérte fáciem tuam a peccátis meis: * et omnes iniquitátes meas dele.


50:12 Cor mundum crea in me, Deus: * et spíritum rectum ínnova in viscéribus meis.


50:13 Ne proícias me a fácie tua: * et spíritum sanctum tuum ne áuferas a me.


50:14 Redde mihi lætítiam salutáris tui: * et spíritu principáli confírma me.


50:15 Docébo iníquos vias tuas: * et ímpii ad te converténtur.


50:16 Líbera me de sanguínibus, Deus, Deus salútis meæ: * et exsultábit lingua mea iustítiam tuam.


50:17 Dómine, lábia mea apéries: * et os meum annuntiábit laudem tuam.


50:18 Quóniam si voluísses sacrifícium, dedíssem útique: * holocáustis non delectáberis.


50:19 Sacrifícium Deo spíritus contribulátus: * cor contrítum, et humiliátum, Deus, non despícies.


50:20 Benígne fac, Dómine, in bona voluntáte tua Sion: * ut ædificéntur muri Ierúsalem.


50:21 Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Acceptábis sacrifícium iustítiæ super altáre tuum, Dómine.






℣. Audítui meo dabis gáudium et lætítiam.


℟. Et exsultábunt ossa humiliáta.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro secúndo Machabæórum


2 Mac 3:23-25


23 Heliodórus autem, quod decréverat, perficiébat eódem loco ipse cum satellítibus circa ærárium præsens.


24 Sed spíritus omnipoténtis Dei magnam fecit suæ ostensiónis evidéntiam, ita ut omnes qui ausi fúerant parére ei, ruéntes Dei virtúte, in dissolutiónem et formídinem converteréntur.


25 Appáruit enim illis quidam equus terríbilem habens sessórem, óptimis operiméntis adornátus. Isque cum ímpetu Heliodóro prióres calces elísit; qui autem ei sedébat videbátur arma habére áurea.


℣. Tu autem, Dómine, miserére nobis.


℟. Deo grátias.


 


℟. Refúlsit sol in clípeos áureos, et resplenduérunt montes ab eis:


* Et fortitúdo géntium dissipáta est.


℣. Erat enim exércitus magnus valde et fortis: et appropiávit Iudas et exércitus eius in prǽlio.


℟. Et fortitúdo géntium dissipáta est.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


2 Mac 3:26-29


26 Alii étiam apparuérunt duo iúvenes virtúte decóri, óptimi glória, speciosíque amíctu: qui circumstetérunt eum, et ex utráque parte flagellábant, sine intermissióne multis plagis verberántes.


27 Súbito autem Heliodórus cóncidit in terram, eúmque multa calígine circumfúsum rapuérunt, atque in sella gestatória pósitum eiecérunt.


28 Et is, qui cum multis cursóribus et satellítibus prædíctum ingréssus est ærárium, portabátur nullo sibi auxílium ferénte, manifésta Dei cógnita virtúte.


29 Et ille quidem per divínam virtútem iacébat mutus, atque omni spe et salúte privátus.


2 Mac 3:32-34


32 Consíderans autem summus sacérdos ne forte rex suspicarétur malítiam áliquam ex Iudǽis circa Heliodórum consummátam, óbtulit pro salúte viri hóstiam salutárem.


33 Cumque summus sacérdos exoráret, iídem iúvenes eísdem véstibus amícti astántes Heliodóro, dixérunt: Oníæ sacerdóti grátias age; nam propter eum Dóminus tibi vitam donávit.


34 Tu autem a Deo flagellátus, núntia ómnibus magnália Dei, et potestátem. Et, his dictis, non comparuérunt.


℣. Tu autem, Dómine, miserére nobis.


℟. Deo grátias.


 


℟. In hymnis et confessiónibus benedicébant Dóminum,


* Qui magna fecit in Israël, et victóriam dedit illis Dóminus omnípotens.


℣. Ornavérunt fáciem templi corónis áureis, et dedicavérunt altáre Dómino.


℟. Qui magna fecit in Israël, et victóriam dedit illis Dóminus omnípotens.


℣. Glória Patri, et Fílio, * et Spirítui Sancto.


℟. Qui magna fecit in Israël, et victóriam dedit illis Dóminus omnípotens.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Antónius María Claret, Salléntii in Hispánia, piis honestísque paréntibus natus, adoléscens textóriam artem exércuit, sed dein, sacerdótio auctus, primum parœciále ministérium excóluit, póstea vero Romam venit ut a Propagándæ Fídei Congregatióne ad éxteras missiónes mitterétur. Sed, Deo disponénte, Hispániam revérsus, missionárius apostólicus Cataláuniam, et Fortunátas Insulas peragrávit. Bonórum librórum scriptor fecúndus, Congregatiónem quoque Filiórum Immaculáti Cordis Maríæ fundávit. Archiepiscopáli sedi Sancti Iacóbi in Cuba præféctus, zelántis Pastóris virtútibus mire effúlsit; seminárium restítuit, doctrínam et disciplínam clericórum promóvit, ópera sociália cóndidit, pro christiána filiárum institutióne Soróres Docéntes a María Immaculáta instítuit. Matríti demum accersítus, ut Hispaniárum Regínæ a confessiónibus et in gravíssimis ecclesiásticis negótiis a consíliis esset, austeritátis omniúmque virtútum exímium prǽbuit exémplar. In Vaticáno Concílio Románi Pontíficis infallibilitátem strénue deféndit. Devotiónem erga Sanctíssimum Sacraméntum et Cor Maríæ Immaculátum eiúsque Rosárium mirífice propagávit. Tandem, apud Fontem Frígidum, in Gállia, exsul móritur, anno millésimo octingentésimo septuagésimo. Quem, miráculis clarum, Pius Papa undécimus Beatórum, Pius vero duodécimus Sanctórum fastis adscrípsit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Antónium Maríam Confessórem tuum atque Pontíficem, apostólicis virtútibus sublimásti, et per eum novas in Ecclésia clericórum ac vírginum famílias collegísti: concéde, quǽsumus; ut, eius dirigéntibus mónitis ac suffragántibus méritis, animárum salútem quǽrere iúgiter studeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dóminus regnávit, * exsúltet terra. ‡


Psalmus 96 [1]


96:1  Dóminus regnávit, exsúltet terra: * ‡ læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus regnávit, exsúltet terra.






Ant. Te decet hymnus, * Deus, in Sion. ‡


Psalmus 64 [2]


64:2  Te decet hymnus, Deus, in Sion: * ‡ et tibi reddétur votum in Ierúsalem.


64:3 Exáudi oratiónem meam: * ad te omnis caro véniet.


64:4 Verba iniquórum prævaluérunt super nos: * et impietátibus nostris tu propitiáberis.


64:5 Beátus, quem elegísti, et assumpsísti: * inhabitábit in átriis tuis.


64:5 Replébimur in bonis domus tuæ: * sanctum est templum tuum, mirábile in æquitáte.


64:6 Exáudi nos, Deus, salutáris noster, * spes ómnium fínium terræ, et in mari longe.


64:7 Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.


64:8 Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.


64:10 Visitásti terram, et inebriásti eam: * multiplicásti locupletáre eam.


64:10 Flumen Dei replétum est aquis, parásti cibum illórum: * quóniam ita est præparátio eius.


64:11 Rivos eius inébria, multíplica genímina eius: * in stillicídiis eius lætábitur gérminans.


64:12 Benedíces corónæ anni benignitátis tuæ: * et campi tui replebúntur ubertáte.


64:13 Pinguéscent speciósa desérti: * et exsultatióne colles accingéntur.


64:14 Indúti sunt aríetes óvium, et valles abundábunt fruménto: * clamábunt, étenim hymnum dicent.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Te decet hymnus, Deus, in Sion.






Ant. Tibi, Dómine, psallam, * et intéllegam in via immaculáta.


Psalmus 100 [3]


100:1 Misericórdiam, et iudícium * cantábo tibi, Dómine:


100:2 Psallam, et intéllegam in via immaculáta, * quando vénies ad me.


100:2 Perambulábam in innocéntia cordis mei, * in médio domus meæ.


100:3 Non proponébam ante óculos meos rem iniústam: * faciéntes prævaricatiónes odívi.


100:4 Non adhǽsit mihi cor pravum: * declinántem a me malígnum non cognoscébam.


100:5 Detrahéntem secréto próximo suo, * hunc persequébar.


100:5 Supérbo óculo, et insatiábili corde, * cum hoc non edébam.


100:6 Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.


100:7 Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.


100:8 In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tibi, Dómine, psallam, et intéllegam in via immaculáta.






Ant. Dómine, magnus es tu, * et præclárus in virtúte tua.


Canticum Iudith [4]


Iudith 16:15-22


16:15 Hymnum cantémus Dómino, * hymnum novum cantémus Deo nostro.


16:16 Adonái, Dómine, magnus es tu, et præclárus in virtúte tua, * et quem superáre nemo potest.


16:17 Tibi sérviat omnis creatúra tua: * quia dixísti, et facta sunt:


16:18 Misísti spíritum tuum, et creáta sunt, * et non est qui resístat voci tuæ.


16:19 Montes a fundaméntis movebúntur cum aquis: * petræ, sicut cera, liquéscent ante fáciem tuam.


16:20 Qui autem timent te, * magni erunt apud te per ómnia.


16:21 Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.


16:22 Dabit enim ignem, et vermes in carnes eórum, * ut urántur, et séntiant usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, magnus es tu, et præclárus in virtúte tua.






Ant. Laudábo Deum meum * in vita mea.


Psalmus 145 [5]


145:2 Lauda, ánima mea, Dóminum, † laudábo Dóminum in vita mea: * psallam Deo meo quámdiu fúero.


145:2 Nolíte confídere in princípibus: *  in fíliis hóminum, in quibus non est salus.


145:4 Exíbit spíritus eius, et revertétur in terram suam: * in illa die períbunt omnes cogitatiónes eórum.


145:5 Beátus, cuius Deus Iacob adiútor eius, † spes eius in Dómino, Deo ipsíus: *  qui fecit cælum et terram, mare, et ómnia, quæ in eis sunt.


145:7 Qui custódit veritátem in sǽculum, † facit iudícium iniúriam patiéntibus: * dat escam esuriéntibus.


145:7 Dóminus solvit compedítos: *  Dóminus illúminat cæcos.


145:8 Dóminus érigit elísos, * Dóminus díligit iustos.


145:9 Dóminus custódit ádvenas, † pupíllum et víduam suscípiet: * et vias peccatórum dispérdet.


145:10 Regnábit Dóminus in sǽcula, Deus tuus, Sion, * in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudábo Deum meum in vita mea.






Capitulum Hymnus Versus {ex Commune aut Festo}



Sir 44:16-17


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.


℟. Deo grátias.


 


Hymnus


Iesu Redémptor ómnium,


Perpes coróna Prǽsulum,


In hac die cleméntius


Indúlgeas precántibus.


 


Tui sacri qua nóminis


Conféssor almus cláruit:


Huius celébrat ánnua


Devóta plebs solémnia.


 


Qui rite mundi gáudia


Huius cadúca réspuens,


Æternitátis prǽmio


Potítur inter Ángelos.


 


Huius benígnus ánnue


Nobis sequi vestígia:


Huius precátu, sérvulis


Dimítte noxam críminis.


 


Sit Christe, Rex piíssime,


Tibi, Patríque glória,


Cum Spíritu Paráclito,


Nunc, et per omne sǽculum.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Benedictus {Antiphona ex Proprio Sanctorum}



Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Antónium Maríam Confessórem tuum atque Pontíficem, apostólicis virtútibus sublimásti, et per eum novas in Ecclésia clericórum ac vírginum famílias collegísti: concéde, quǽsumus; ut, eius dirigéntibus mónitis ac suffragántibus méritis, animárum salútem quǽrere iúgiter studeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Misericórdia tua, * Dómine, ante óculos meos: et complácui in veritáte tua.


Psalmus 25 [1]


25:1 Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.


25:2 Proba me, Dómine, et tenta me: * ure renes meos et cor meum.


25:3 Quóniam misericórdia tua ante óculos meos est: * et complácui in veritáte tua.


25:4 Non sedi cum concílio vanitátis: * et cum iníqua geréntibus non introíbo.


25:5 Odívi ecclésiam malignántium: * et cum ímpiis non sedébo.


25:6 Lavábo inter innocéntes manus meas: * et circúmdabo altáre tuum, Dómine:


25:7 Ut áudiam vocem laudis, * et enárrem univérsa mirabília tua.


25:8 Dómine, diléxi decórem domus tuæ, * et locum habitatiónis glóriæ tuæ.


25:9 Ne perdas cum ímpiis, Deus, ánimam meam, * et cum viris sánguinum vitam meam:


25:10 In quorum mánibus iniquitátes sunt: * déxtera eórum repléta est munéribus.


25:11 Ego autem in innocéntia mea ingréssus sum: * rédime me, et miserére mei.


25:12 Pes meus stetit in dirécto: * in ecclésiis benedícam te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 51 [2]


51:3 Quid gloriáris in malítia, * qui potens es in iniquitáte?


51:4 Tota die iniustítiam cogitávit lingua tua: * sicut novácula acúta fecísti dolum.


51:5 Dilexísti malítiam super benignitátem: * iniquitátem magis quam loqui æquitátem.


51:6 Dilexísti ómnia verba præcipitatiónis, * lingua dolósa.


51:7 Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.


51:8 Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:


51:9 Sed sperávit in multitúdine divitiárum suárum: * et præváluit in vanitáte sua.


51:10 Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.


51:11 Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 52 [3]


52:1 Dixit insípiens in corde suo: * Non est Deus.


52:2 Corrúpti sunt, et abominábiles facti sunt in iniquitátibus: * non est qui fáciat bonum.


52:3 Deus de cælo prospéxit super fílios hóminum: * ut vídeat si est intéllegens, aut requírens Deum.


52:4 Omnes declinavérunt, simul inútiles facti sunt: * non est qui fáciat bonum, non est usque ad unum.


52:5 Nonne scient omnes qui operántur iniquitátem, * qui dévorant plebem meam ut cibum panis?


52:6 Deum non invocavérunt: * illic trepidavérunt timóre, ubi non erat timor.


52:6 Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.


52:7 Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia tua, Dómine, ante óculos meos: et complácui in veritáte tua.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Nono Kaléndas Novémbris Luna vicésima séptima Anno Dómini 2030


 


Festum sancti Raphaélis Archángeli, cuius dígnitas ac benefícia in sacro Tobíæ libro celebrántur.


In Monastério Fontis Frígidi, diœcésis Carcassonénsis, in Gállia, sancti Antónii Maríæ Claret, olim Archiepíscopi Cubáni, Fundatóris Missionariórum Filiórum Immaculáti Cordis beátæ Maríæ Vírginis, animárum zelo et mansuetúdine præclári, quem Pius Duodécimus, Póntifex Máximus, Sanctórum fastis adscrípsit. Ipsíus autem festum prídie huius diéi celebrátur.


Venúsiæ, in Apúlia, natális sanctórum Mártyrum Felícis, Epíscopi Africáni; Audácti et Ianuárii, Presbyterórum; Fortunáti et Séptimi, Lectórum. Hi omnes, témpore Diocletiáni, a Magdelliáno Procuratóre multis diu vínculis et carcéribus in Africa et Sicília maceráti sunt, et, cum Felix sacros Libros iuxta ipsíus Imperatóris edíctum trádere nullátenus voluísset, gládii tandem occisióne consummáti sunt.


Tungris, in Bélgio, sancti Evergísli, Epíscopi Coloniénsis et Mártyris; qui, ob pastorális offícii curam illuc proféctus, ibídem, dum nocte solus ad monastérium sanctíssimæ Genitrícis Dei Maríæ oratúrus pérgeret, a latrónibus sagítta percússus occúbuit.


In civitáte Nagran, apud Homerítas, in Arábia, pássio sanctórum Arétæ, et Sociórum eius trecentórum et quadragínta, témpore Iustíni Imperatóris, sub Dúnaan, Iudǽo tyránno. Post eos Christiána múlier incéndio trádita est; cuius fílius annórum quinque, cum Christum balbutiéndo confiterétur, nec blandítiis nec minis retinéri posset, in ignem ubi mater ardébat, se præcípitem dedit.


Constantinópoli sancti Procli Epíscopi.


In ínsula Sargiénsi sancti Maglórii Epíscopi, qui ibídem, dimísso Episcopáli offício, quod erga sparsos in Armórica Británnos per triénnium exercúerat, monastérium constrúxit, in quo sancte réliquum vitæ tempus exégit; cuius corpus Lutétiam Parisiórum póstea translátum fuit.


In monastério Duríni, in Gállia, sancti Martíni, Diáconi et Abbátis, cuius corpus inde ad Vertávum monastérium delátum est.


In Campánia sancti Marci Solitárii, cuius præclára ópera sanctus Gregórius Papa descrípsit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus ádiuvat me: * et Dóminus suscéptor est ánimæ meæ.


Psalmus 53 [1]


53:3 Deus, in nómine tuo salvum me fac: * et in virtúte tua iúdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádiuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(2-16) [2]


54:2 Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.


54:3 Contristátus sum in exercitatióne mea: * et conturbátus sum a voce inimíci, et a tribulatióne peccatóris.


54:4 Quóniam declinavérunt in me iniquitátes: * et in ira molésti erant mihi.


54:5 Cor meum conturbátum est in me: * et formído mortis cécidit super me.


54:6 Timor et tremor venérunt super me: * et contexérunt me ténebræ.


54:7 Et dixi: Quis dabit mihi pennas sicut colúmbæ, * et volábo, et requiéscam?


54:8 Ecce, elongávi fúgiens: * et mansi in solitúdine.


54:9 Exspectábam eum, qui salvum me fecit * a pusillanimitáte spíritus et tempestáte.


54:10 Præcípita, Dómine, dívide linguas eórum: * quóniam vidi iniquitátem, et contradictiónem in civitáte.


54:11 Die ac nocte circúmdabit eam super muros eius iníquitas: * et labor in médio eius, et iniustítia.


54:12 Et non defécit de platéis eius * usúra, et dolus.


54:13 Quóniam si inimícus meus maledixísset mihi, * sustinuíssem útique.


54:13 Et si is, qui óderat me, super me magna locútus fuísset, * abscondíssem me fórsitan ab eo.


54:14 Tu vero, homo unánimis: * dux meus, et notus meus:


54:15 Qui simul mecum dulces capiébas cibos: * in domo Dei ambulávimus cum consénsu.


54:16 Véniat mors super illos: * et descéndant in inférnum vivéntes:


54:16 Quóniam nequítiæ in habitáculis eórum: * in médio eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(17-24) [3]


54:17 Ego autem ad Deum clamávi: * et Dóminus salvábit me.


54:18 Véspere, et mane, et merídie narrábo et annuntiábo: * et exáudiet vocem meam.


54:19 Rédimet in pace ánimam meam ab his, qui appropínquant mihi: * quóniam inter multos erant mecum.


54:20 Exáudiet Deus, et humiliábit illos, * qui est ante sǽcula.


54:20 Non enim est illis commutátio, et non timuérunt Deum: * exténdit manum suam in retribuéndo.


54:21 Contaminavérunt testaméntum eius, divísi sunt ab ira vultus eius: * et appropinquávit cor illíus.


54:22 Mollíti sunt sermónes eius super óleum: * et ipsi sunt iácula.


54:23 Iacta super Dóminum curam tuam, et ipse te enútriet: * non dabit in ætérnum fluctuatiónem iusto.


54:24 Tu vero, Deus, dedúces eos, * in púteum intéritus.


54:24 Viri sánguinum, et dolósi non dimidiábunt dies suos: * ego autem sperábo in te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus ádiuvat me: et Dóminus suscéptor est ánimæ meæ.






Capitulum Responsorium Versus {ex Commune aut Festo}



Sir 44:16-17


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.


℟. Deo grátias.


 


℟.br. Amávit eum Dóminus, * Et ornávit eum.


℟. Amávit eum Dóminus, * Et ornávit eum.


℣. Stolam glóriæ índuit eum.


℟. Et ornávit eum.


℣. Glória Patri, et Fílio, * et Spirítui Sancto.


℟. Amávit eum Dóminus, * Et ornávit eum.


 


℣. Elégit eum Dóminus sacerdótem sibi.


℟. Ad sacrificándum ei hóstiam laudis.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Antónium Maríam Confessórem tuum atque Pontíficem, apostólicis virtútibus sublimásti, et per eum novas in Ecclésia clericórum ac vírginum famílias collegísti: concéde, quǽsumus; ut, eius dirigéntibus mónitis ac suffragántibus méritis, animárum salútem quǽrere iúgiter studeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In Deo sperávi * non timébo quid fáciat mihi homo.


Psalmus 55 [1]


55:2 Miserére mei, Deus, quóniam conculcávit me homo: * tota die impúgnans tribulávit me.


55:3 Conculcavérunt me inimíci mei tota die: * quóniam multi bellántes advérsum me.


55:4 Ab altitúdine diéi timébo: * ego vero in te sperábo.


55:5 In Deo laudábo sermónes meos, in Deo sperávi: * non timébo quid fáciat mihi caro.


55:6 Tota die verba mea exsecrabántur: * advérsum me omnes cogitatiónes eórum in malum.


55:7 Inhabitábunt et abscóndent: * ipsi calcáneum meum observábunt.


55:8 Sicut sustinuérunt ánimam meam, pro níhilo salvos fácies illos: * in ira pópulos confrínges.


55:9 Deus, vitam meam annuntiávi tibi: * posuísti lácrimas meas in conspéctu tuo.


55:9 Sicut et in promissióne tua: * tunc converténtur inimíci mei retrórsum:


55:10 In quacúmque die invocávero te: * ecce, cognóvi, quóniam Deus meus es.


55:11 In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.


55:12 In me sunt, Deus, vota tua, * quæ reddam, laudatiónes tibi.


55:13 Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 56 [2]


56:2 Miserére mei, Deus, miserére mei: * quóniam in te confídit ánima mea.


56:2 Et in umbra alárum tuárum sperábo, * donec tránseat iníquitas.


56:3 Clamábo ad Deum altíssimum: * Deum qui benefécit mihi.


56:4 Misit de cælo, et liberávit me: * dedit in oppróbrium conculcántes me.


56:4 Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.


56:5 Fílii hóminum dentes eórum arma et sagíttæ: * et lingua eórum gládius acútus.


56:6 Exaltáre super cælos, Deus, * et in omnem terram glória tua.


56:7 Láqueum paravérunt pédibus meis: * et incurvavérunt ánimam meam.


56:7 Fodérunt ante fáciem meam fóveam: * et incidérunt in eam.


56:8 Parátum cor meum, Deus, parátum cor meum: * cantábo, et psalmum dicam.


56:9 Exsúrge, glória mea, exsúrge, psaltérium et cíthara: * exsúrgam dilúculo.


56:10 Confitébor tibi in pópulis, Dómine: * et psalmum dicam tibi in géntibus:


56:11 Quóniam magnificáta est usque ad cælos misericórdia tua, * et usque ad nubes véritas tua.


56:12 Exaltáre super cælos, Deus: * et super omnem terram glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 57 [3]


57:2 Si vere útique iustítiam loquímini: * recta iudicáte, fílii hóminum.


57:3 Étenim in corde iniquitátes operámini: * in terra iniustítias manus vestræ concínnant.


57:4 Alienáti sunt peccatóres a vulva, erravérunt ab útero: * locúti sunt falsa.


57:5 Furor illis secúndum similitúdinem serpéntis: * sicut áspidis surdæ, et obturántis aures suas,


57:6 Quæ non exáudiet vocem incantántium: * et venéfici incantántis sapiénter.


57:7 Deus cónteret dentes eórum in ore ipsórum: * molas leónum confrínget Dóminus.


57:8 Ad níhilum devénient tamquam aqua decúrrens: * inténdit arcum suum donec infirméntur.


57:9 Sicut cera, quæ fluit, auferéntur: * supercécidit ignis, et non vidérunt solem.


57:10 Priúsquam intellégerent spinæ vestræ rhamnum: * sicut vivéntes, sic in ira absórbet eos.


57:11 Lætábitur iustus cum víderit vindíctam: * manus suas lavábit in sánguine peccatóris.


57:12 Et dicet homo: Si útique est fructus iusto: * útique est Deus iúdicans eos in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo sperávi non timébo quid fáciat mihi homo.






Capitulum Responsorium Versus {ex Commune aut Festo}



Sir 44:20; 44:22


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.


℟. Deo grátias.


 


℟.br. Elégit eum Dóminus * Sacerdótem sibi.


℟. Elégit eum Dóminus * Sacerdótem sibi.


℣. Ad sacrificándum ei hóstiam laudis.


℟. Sacerdótem sibi.


℣. Glória Patri, et Fílio, * et Spirítui Sancto.


℟. Elégit eum Dóminus * Sacerdótem sibi.


 


℣. Tu es sacérdos in ætérnum.


℟. Secúndum órdinem Melchísedech.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Antónium Maríam Confessórem tuum atque Pontíficem, apostólicis virtútibus sublimásti, et per eum novas in Ecclésia clericórum ac vírginum famílias collegísti: concéde, quǽsumus; ut, eius dirigéntibus mónitis ac suffragántibus méritis, animárum salútem quǽrere iúgiter studeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus meus * misericórdia tua prævéniet me.


Psalmus 58(2-11) [1]


58:2 Éripe me de inimícis meis, Deus meus: * et ab insurgéntibus in me líbera me.


58:3 Éripe me de operántibus iniquitátem: * et de viris sánguinum salva me.


58:4 Quia ecce cepérunt ánimam meam: * irruérunt in me fortes.


58:5 Neque iníquitas mea, neque peccátum meum, Dómine: * sine iniquitáte cucúrri, et diréxi.


58:6 Exsúrge in occúrsum meum, et vide: * et tu, Dómine, Deus virtútum, Deus Israël,


58:6 Inténde ad visitándas omnes gentes: * non misereáris ómnibus, qui operántur iniquitátem.


58:7 Converténtur ad vésperam: et famem patiéntur ut canes, * et circuíbunt civitátem.


58:8 Ecce, loquéntur in ore suo, et gládius in lábiis eórum: * quóniam quis audívit?


58:9 Et tu, Dómine, deridébis eos: * ad níhilum dedúces omnes gentes.


58:10 Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 58(12-18) [2]


58:12 Deus osténdet mihi super inimícos meos, ne occídas eos: * nequándo obliviscántur pópuli mei.


58:12 Dispérge illos in virtúte tua: * et depóne eos, protéctor meus, Dómine:


58:13 Delíctum oris eórum, sermónem labiórum ipsórum: * et comprehendántur in supérbia sua.


58:13 Et de exsecratióne et mendácio annuntiabúntur in consummatióne: * in ira consummatiónis, et non erunt.


58:14 Et scient quia Deus dominábitur Iacob: * et fínium terræ.


58:15 Converténtur ad vésperam: et famem patiéntur ut canes, * et circuíbunt civitátem.


58:16 Ipsi dispergéntur ad manducándum: * si vero non fúerint saturáti, et murmurábunt.


58:17 Ego autem cantábo fortitúdinem tuam: * et exsultábo mane misericórdiam tuam.


58:17 Quia factus es suscéptor meus, * et refúgium meum, in die tribulatiónis meæ.


58:18 Adiútor meus, tibi psallam, quia, Deus, suscéptor meus es: * Deus meus, misericórdia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 59 [3]


59:3 Deus, repulísti nos, et destruxísti nos: * irátus es, et misértus es nobis.


59:4 Commovísti terram, et conturbásti eam: * sana contritiónes eius, quia commóta est.


59:5 Ostendísti pópulo tuo dura: * potásti nos vino compunctiónis.


59:6 Dedísti metuéntibus te significatiónem: * ut fúgiant a fácie arcus:


59:7 Ut liberéntur dilécti tui: * salvum fac déxtera tua, et exáudi me.


59:8 Deus locútus est in sancto suo: * lætábor, et partíbor Síchimam: et convállem tabernaculórum metíbor.


59:9 Meus est Gálaad, et meus est Manásses: * et Éphraim fortitúdo cápitis mei.


59:9 Iuda rex meus: * Moab olla spei meæ.


59:10 In Idumǽam exténdam calceaméntum meum: * mihi alienígenæ súbditi sunt.


59:11 Quis dedúcet me in civitátem munítam? * quis dedúcet me usque in Idumǽam?


59:12 Nonne tu, Deus, qui repulísti nos? * et non egrediéris, Deus, in virtútibus nostris?


59:13 Da nobis auxílium de tribulatióne: * quia vana salus hóminis.


59:14 In Deo faciémus virtútem: * et ipse ad níhilum dedúcet tribulántes nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus misericórdia tua prævéniet me.






Capitulum Responsorium Versus {ex Commune aut Festo}



Sir 45:19-20


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.


℟. Deo grátias.


 


℟.br. Tu es sacérdos * In ætérnum.


℟. Tu es sacérdos * In ætérnum.


℣. Secúndum órdinem Melchísedech.


℟. In ætérnum.


℣. Glória Patri, et Fílio, * et Spirítui Sancto.


℟. Tu es sacérdos * In ætérnum.


 


℣. Iustum dedúxit Dóminus per vias rectas.


℟. Et osténdit illi regnum Dei.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Antónium Maríam Confessórem tuum atque Pontíficem, apostólicis virtútibus sublimásti, et per eum novas in Ecclésia clericórum ac vírginum famílias collegísti: concéde, quǽsumus; ut, eius dirigéntibus mónitis ac suffragántibus méritis, animárum salútem quǽrere iúgiter studeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Beáti omnes * qui timent Dóminum. ‡


Psalmus 127 [1]


127:1  Beáti, omnes, qui timent Dóminum, * ‡ qui ámbulant in viis eius.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti omnes qui timent Dóminum.






Ant. Confundántur omnes * qui odérunt Sion.


Psalmus 128 [2]


128:1 Sæpe expugnavérunt me a iuventúte mea, * dicat nunc Israël.


128:2 Sæpe expugnavérunt me a iuventúte mea: * étenim non potuérunt mihi.


128:3 Supra dorsum meum fabricavérunt peccatóres: * prolongavérunt iniquitátem suam.


128:4 Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.


128:6 Fiant sicut fænum tectórum: * quod priúsquam evellátur, exáruit:


128:7 De quo non implévit manum suam qui metit, * et sinum suum qui manípulos cólligit.


128:8 Et non dixérunt qui præteríbant: Benedíctio Dómini super vos: * benedíximus vobis in nómine Dómini.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confundántur omnes qui odérunt Sion.






Ant. De profúndis * clamávi ad te, Dómine. ‡


Psalmus 129 [3]


129:1  De profúndis clamávi ad te, Dómine: * ‡ Dómine, exáudi vocem meam:


129:2 Fiant aures tuæ intendéntes, * in vocem deprecatiónis meæ.


129:3 Si iniquitátes observáveris, Dómine: * Dómine, quis sustinébit?


129:4 Quia apud te propitiátio est: * et propter legem tuam sustínui te, Dómine.


129:5 Sustínuit ánima mea in verbo eius: * sperávit ánima mea in Dómino.


129:6 A custódia matutína usque ad noctem: * speret Israël in Dómino.


129:7 Quia apud Dóminum misericórdia: * et copiósa apud eum redémptio.


129:8 Et ipse rédimet Israël, * ex ómnibus iniquitátibus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. De profúndis clamávi ad te, Dómine.






Ant. Dómine, * non est exaltátum cor meum. ‡


Psalmus 130 [4]


130:1  Dómine, non est exaltátum cor meum: * ‡ neque eláti sunt óculi mei.


130:1 Neque ambulávi in magnis: * neque in mirabílibus super me.


130:2 Si non humíliter sentiébam: * sed exaltávi ánimam meam:


130:2 Sicut ablactátus est super matre sua, * ita retribútio in ánima mea.


130:3 Speret Israël in Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, non est exaltátum cor meum.






Ant. Elégit Dóminus * Sion in habitatiónem sibi.


Psalmus 131 [5]


131:1 Meménto, Dómine, David, * et omnis mansuetúdinis eius:


131:2 Sicut iurávit Dómino, * votum vovit Deo Iacob:


131:3 Si introíero in tabernáculum domus meæ, * si ascéndero in lectum strati mei:


131:4 Si dédero somnum óculis meis, * et pálpebris meis dormitatiónem:


131:5 Et réquiem tempóribus meis: donec invéniam locum Dómino, * tabernáculum Deo Iacob.


131:6 Ecce, audívimus eam in Éphrata: * invénimus eam in campis silvæ.


131:7 Introíbimus in tabernáculum eius: * adorábimus in loco, ubi stetérunt pedes eius.


131:8 Surge, Dómine, in réquiem tuam, * tu et arca sanctificatiónis tuæ.


131:9 Sacerdótes tui induántur iustítiam: * et sancti tui exsúltent.


131:10 Propter David, servum tuum, * non avértas fáciem Christi tui.


131:11 Iurávit Dóminus David veritátem, et non frustrábitur eam: * De fructu ventris tui ponam super sedem tuam.


131:12 Si custodíerint fílii tui testaméntum meum, * et testimónia mea hæc, quæ docébo eos:


131:12 Et fílii eórum usque in sǽculum, * sedébunt super sedem tuam.


131:13 Quóniam elégit Dóminus Sion: * elégit eam in habitatiónem sibi.


131:14 Hæc réquies mea in sǽculum sǽculi: * hic habitábo quóniam elégi eam.


131:15 Víduam eius benedícens benedícam: * páuperes eius saturábo pánibus.


131:16 Sacerdótes eius índuam salutári: * et sancti eius exsultatióne exsultábunt.


131:17 Illuc prodúcam cornu David, * parávi lucérnam Christo meo.


131:18 Inimícos eius índuam confusióne: * super ipsum autem efflorébit sanctificátio mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elégit Dóminus Sion in habitatiónem sibi.






Capitulum Hymnus Versus {ex Commune aut Festo}



Sir 44:16-17


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.


℟. Deo grátias.


 


Hymnus


Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cuius ob præstans méritum, frequénter,


Ægra quæ passim iacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis eius précibus iuvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.


 


℣. Iustum dedúxit Dóminus per vias rectas.


℟. Et osténdit illi regnum Dei.






Canticum: Magnificat {Antiphona ex Proprio Sanctorum}



Ant. Amávit eum Dóminus, * et ornávit eum: stolam glóriæ índuit eum, et ad portas paradísi coronávit eum.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Amávit eum Dóminus, et ornávit eum: stolam glóriæ índuit eum, et ad portas paradísi coronávit eum.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Antónium Maríam Confessórem tuum atque Pontíficem, apostólicis virtútibus sublimásti, et per eum novas in Ecclésia clericórum ac vírginum famílias collegísti: concéde, quǽsumus; ut, eius dirigéntibus mónitis ac suffragántibus méritis, animárum salútem quǽrere iúgiter studeámus.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Immíttet Ángelus Dómini * in circúitu timéntium eum: et erípiet eos.


Psalmus 33(2-11) [1]


33:2 Benedícam Dóminum in omni témpore: * semper laus eius in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen eius in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti eius: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 33(12-23) [2]


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super iustos: * et aures eius in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.


33:19 Iuxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes iustórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt iustum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 60 [3]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos eius usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem eius quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Immíttet Ángelus Dómini in circúitu timéntium eum: et erípiet eos.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






S. Raphaëlis Archangeli
III. classis

Tempora: Feria Quinta infra Hebdomadam XIX post Octavam Pentecostes IV. Octobris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Archangelórum Dóminum, * Veníte, adorémus. 


Ant. Regem Archangelórum Dóminum, * Veníte, adorémus. 


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Archangelórum Dóminum, * Veníte, adorémus. 


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus. 


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Archangelórum Dóminum, * Veníte, adorémus. 


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus. 


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Archangelórum Dóminum, * Veníte, adorémus. 


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus. 


Ant. Regem Archangelórum Dóminum, * Veníte, adorémus. 






Hymnus {ex Proprio Sanctorum}



Christe, sanctórum decus Angelórum,


Gentis humánæ Sator et Redémptor,


Cǽlitum nobis tríbuas beátas


Scándere sedes.


 


Angelus nostræ médicus salútis,


Adsit e cælo Ráphaël, ut omnes


Sanet ægrótos, dubiósque vitæ


Dírigat actus.


 


Virgo dux pacis Genetríxque lucis,


Et sacer nobis chorus Angelórum


Semper assístat, simul et micántis


Régia cæli.


 


Præstet hoc nobis Déitas beáta


Patris, ac Nati, paritérque Sancti


Spíritus, cuius résonat per omnem


Glória mundum.


Amen.






Psalmi cum lectionibus {Antiphonæ et Psalmi ex Proprio Sanctorum}



Nocturnus I.


Ant. Egréssus Tobías * invénit iúvenem præcínctum, et quasi parátum ad ambulándum, et, ignórans quod Angelus esset, salutávit eum.


Psalmus 8 [1]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es eius? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subiecísti sub pédibus eius, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Egréssus Tobías invénit iúvenem præcínctum, et quasi parátum ad ambulándum, et, ignórans quod Angelus esset, salutávit eum.






Ant. Angelus Ráphaël * seípsum occúltans, ait: Ego sum Azarías, magni Ananíæ fílius.


Psalmus 10 [2]


10:2 In Dómino confído: † quómodo dícitis ánimæ meæ: * Tránsmigra in montem sicut passer?


10:3 Quóniam ecce peccatóres intendérunt arcum, † paravérunt sagíttas suas in pháretra, * ut sagíttent in obscúro rectos corde.


10:4 Quóniam quæ perfecísti, destruxérunt: * iustus autem quid fecit?


10:5 Dóminus in templo sancto suo, * Dóminus in cælo sedes eius.


10:5 Óculi eius in páuperem respíciunt: * pálpebræ eius intérrogant fílios hóminum.


10:6 Dóminus intérrogat iustum et ímpium: * qui autem díligit iniquitátem, odit ánimam suam.


10:7 Pluet super peccatóres láqueos: * ignis, et sulphur, et spíritus procellárum pars cálicis eórum.


10:8 Quóniam iustus Dóminus, et iustítias diléxit: * æquitátem vidit vultus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelus Ráphaël seípsum occúltans, ait: Ego sum Azarías, magni Ananíæ fílius.






Ant. Sanum ducam * fílium tuum in regiónem Medórum, et sanum tibi redúcam, allelúia.


Psalmus 14 [3]


14:1 Dómine, quis habitábit in tabernáculo tuo? * aut quis requiéscet in monte sancto tuo?


14:2 Qui ingréditur sine mácula, * et operátur iustítiam:


14:3 Qui lóquitur veritátem in corde suo, * qui non egit dolum in lingua sua:


14:3 Nec fecit próximo suo malum, * et oppróbrium non accépit advérsus próximos suos.


14:4 Ad níhilum dedúctus est in conspéctu eius malígnus: * timéntes autem Dóminum gloríficat:


14:4 Qui iurat próximo suo, et non décipit, *  qui pecúniam suam non dedit ad usúram, et múnera super innocéntem non accépit.


14:5 Qui facit hæc: * non movébitur in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sanum ducam fílium tuum in regiónem Medórum, et sanum tibi redúcam, allelúia.






Ant. Dixit autem Angelus: * Apprehénde bránchiam piscis, et trahe eum extra aquas.


Psalmus 18 [4]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit autem Angelus: Apprehénde bránchiam piscis, et trahe eum extra aquas.






Ant. Obsecro te, * Azaría frater, ut dicas mihi, quod remédium habébunt ista, quæ de pisce serváre iussísti.


Psalmus 23 [5]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Obsecro te, Azaría frater, ut dicas mihi, quod remédium habébunt ista, quæ de pisce serváre iussísti.






Ant. Lúmina fel sanat, * sed virtus cordis et iécoris diáboli expéllit potestátem.


Psalmus 33 [6]


33:2 Benedícam Dóminum in omni témpore: * semper laus eius in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen eius in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti eius: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super iustos: * et aures eius in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.


33:19 Iuxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes iustórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt iustum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lúmina fel sanat, sed virtus cordis et iécoris diáboli expéllit potestátem.






Ant. Est hic Sara * Raguélis fília; quæ tibi coniúgio dábitur, et omnis substántia eius.


Psalmus 95 [7]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Est hic Sara Raguélis fília; quæ tibi coniúgio dábitur, et omnis substántia eius.






Ant. Septem viros hábuit, * quos dæmónium oppréssit; tímeo ne mihi símile contíngat.


Psalmus 96 [8]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Septem viros hábuit, quos dæmónium oppréssit; tímeo ne mihi símile contíngat.






Ant. Per tres dies * oratióni cum uxóre tua vacábis, ut in sémine Abrahæ benedictiónem in fíliis consequáris.


Psalmus 102 [9]


102:1 Bénedic, ánima mea, Dómino: * et ómnia, quæ intra me sunt, nómini sancto eius.


102:2 Bénedic, ánima mea, Dómino: * et noli oblivísci omnes retributiónes eius.


102:3 Qui propitiátur ómnibus iniquitátibus tuis: * qui sanat omnes infirmitátes tuas.


102:4 Qui rédimit de intéritu vitam tuam: * qui corónat te in misericórdia et miseratiónibus.


102:5 Qui replet in bonis desidérium tuum: * renovábitur ut áquilæ iuvéntus tua:


102:6 Fáciens misericórdias Dóminus: * et iudícium ómnibus iniúriam patiéntibus.


102:7 Notas fecit vias suas Móysi, * fíliis Israël voluntátes suas.


102:8 Miserátor, et miséricors Dóminus: * longánimis, et multum miséricors.


102:9 Non in perpétuum irascétur: * neque in ætérnum comminábitur.


102:10 Non secúndum peccáta nostra fecit nobis: * neque secúndum iniquitátes nostras retríbuit nobis.


102:11 Quóniam secúndum altitúdinem cæli a terra: * corroborávit misericórdiam suam super timéntes se.


102:12 Quantum distat ortus ab occidénte: * longe fecit a nobis iniquitátes nostras.


102:13 Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.


102:14 Recordátus est quóniam pulvis sumus: * homo, sicut fænum dies eius, tamquam flos agri sic efflorébit.


102:16 Quóniam spíritus pertransíbit in illo, et non subsístet: * et non cognóscet ámplius locum suum.


102:17 Misericórdia autem Dómini ab ætérno, * et usque in ætérnum super timéntes eum.


102:17 Et iustítia illíus in fílios filiórum, * his qui servant testaméntum eius:


102:18 Et mémores sunt mandatórum ipsíus, * ad faciéndum ea.


102:19 Dóminus in cælo parávit sedem suam: * et regnum ipsíus ómnibus dominábitur.


102:20 Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.


102:21 Benedícite Dómino, omnes virtútes eius: * minístri eius, qui fácitis voluntátem eius.


102:22 Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Per tres dies oratióni cum uxóre tua vacábis, ut in sémine Abrahæ benedictiónem in fíliis consequáris.






℣. Apprehéndit Angelus Ráphaël dæmónium.


℟. Et religávit illud in desérto superióris Ægýpti.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro Tobíæ


Tob 12:1-4


1 Vocávit ad se Tobías fílium suum, dixítque ei: Quid póssumus dare viro isti sancto, qui venit tecum?


2 Respóndens Tobías, dixit patri suo: Pater, quam mercédem dábimus ei? aut quid dignum póterit esse benefíciis eius?


3 Me duxit et redúxit sanum, pecúniam a Gabélo ipse recépit, uxórem ipse me habére fecit, et dæmónium ab ea ipse compéscuit: gáudium paréntibus eius fecit, meípsum a devoratióne piscis erípuit, te quoque vidére fecit lumen cæli, et bonis ómnibus per eum repléti sumus. Quid illi ad hæc potérimus dignum dare?


4 Sed peto te, pater mi, ut roges eum, si forte dignábitur medietátem de ómnibus quæ alláta sunt, sibi assúmere.


℣. Tu autem, Dómine, miserére nobis.


℟. Deo grátias.


 


℟. In illo témpore exaudítæ sunt preces ambórum in conspéctu glóriæ summi Dei:


* Et missus est Angelus Dómini sanctus Ráphaël, ut curáret eos ambos, quorum uno témpore sunt oratiónes in conspéctu Dómini recitátæ.


℣. Tobías et Sara in tribulatióne pósiti cum lácrimis oráre cœpérunt.


℟. Et missus est Angelus Dómini sanctus Ráphaël, ut curáret eos ambos, quorum uno témpore sunt oratiónes in conspéctu Dómini recitátæ.






℣. Iube, Dómine, benedícere.


Benedictio. Cuius festum cólimus, ipse intercédat pro nobis ad Dóminum.


℟. Amen.


 


Lectio 2


Tob 12:5-13


5 Et vocántes eum, pater scílicet et fílius, tulérunt eum in partem; et rogáre cœpérunt ut dignarétur dimídiam partem ómnium quæ attúlerant, accéptam habére.


6 Tunc dixit eis occúlte: Benedícite Deum cæli, et coram ómnibus vivéntibus confitémini ei, quia fecit vobíscum misericórdiam suam.


7 Etenim sacraméntum regis abscóndere bonum est, ópera autem Dei reveláre et confitéri honoríficum est.


8 Bona est orátio cum ieiúnio, et eleemósyna magis quam thesáuros auri recóndere;


9 Quóniam eleemósyna a morte líberat, et ipsa est quæ purgat peccáta, et facit inveníre misericórdiam et vitam ætérnam.


10 Qui autem fáciunt peccátum et iniquitátem, hostes sunt ánimæ suæ.


11 Manifésto ergo vobis veritátem et non abscóndam a vobis occúltum sermónem.


12 Quando orábas cum lácrimis, et sepeliébas mórtuos, et derelinquébas prándium tuum, et mórtuos abscondébas per diem in domo tua, et nocte sepeliébas eos, ego óbtuli oratiónem tuam Dómino.


13 Et quia accéptus eras Deo, necésse fuit ut tentátio probáret te.


℣. Tu autem, Dómine, miserére nobis.


℟. Deo grátias.


 


℟. Egréssus Tobías invénit iúvenem spléndidum stantem præcínctum, et quasi parátum ad ambulándum, et salutávit eum, et dixit:


* Unde te habémus, bone iúvenis?


℣. Et, ignórans quod Dómini Angelus esset, salutávit eum, et dixit.


℟. Unde te habémus, bone iúvenis?


℣. Glória Patri, et Fílio, * et Spirítui Sancto.


℟. Unde te habémus, bone iúvenis?






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Tob 12:14-22


14 Et nunc misit me Dóminus ut curárem te, et Saram uxórem fílii tui a dæmónio liberárem;


15 Ego enim sum Ráphaël Angelus, unus ex septem qui astámus ante Dóminum.


16 Cumque hæc audíssent, turbáti sunt, et treméntes cecidérunt super terram in fáciem suam.


17 Dixítque eis Angelus: Pax vobis, nolíte timére.


18 Etenim cum essem vobíscum, per voluntátem Dei eram: ipsum benedícite, et cantáte illi.


19 Vidébar quidem vobíscum manducáre, et bíbere: sed ego cibo invisíbili, et potu, qui ab homínibus vidéri non potest, utor.


20 Tempus est ergo ut revértar ad eum, qui me misit: vos autem benedícite Deum, et narráte ómnia mirabília eius.


21 Et cum hæc dixísset, ab aspéctu eórum ablátus est, et ultra eum vidére non potuérunt.


22 Tunc prostráti per horas tres in fáciem, benedixérunt Deum: et exsurgéntes narravérunt ómnia mirabília eius.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Raphaélem Archángelum Tobíæ fámulo tuo cómitem dedísti in via: concéde nobis fámulis tuis; ut eiúsdem semper protegámur custódia et muniámur auxílio.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. Missus est * Angelus Ráphaël ad Tobíam et Saram, ut curáret eos.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Missus est Angelus Ráphaël ad Tobíam et Saram, ut curáret eos.






Ant. Ingréssus Angelus * ad Tobíam, salutávit eum, et dixit: Gáudium sit tibi semper.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ingréssus Angelus ad Tobíam, salutávit eum, et dixit: Gáudium sit tibi semper.






Ant. Forti ánimo * esto, Tobía: in próximo enim est ut a Deo curéris.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Forti ánimo esto, Tobía: in próximo enim est ut a Deo curéris.






Ant. Benedícite Deum cæli, * et coram ómnibus vivéntibus confitémini illi, quia fecit vobíscum misericórdiam suam.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Benedícite Deum cæli, et coram ómnibus vivéntibus confitémini illi, quia fecit vobíscum misericórdiam suam.






Ant. Pax vobis, * nolíte timére: Deum benedícite, et cantáte illi.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pax vobis, nolíte timére: Deum benedícite, et cantáte illi.






Capitulum Hymnus Versus {ex Proprio Sanctorum}



Tob 12:12


Quando orábas cum lácrimis, et sepeliébas mórtuos, et derelinquébas prándium tuum, et mórtuos abscondébas per diem in domo tua, et nocte sepeliébas eos, ego óbtuli oratiónem tuam Dómino.


℟. Deo grátias.


 


Hymnus


Placáre, Christe, sérvulis,


Quibus Patris cleméntiam


Tuæ ad tribúnal grátiæ


Patróna Virgo póstulat.


 


Nobis adésto, Archángele,


Dei medélam dénotans:


Morbos repélle córporum,


Affer salútem méntibus.


 


Et vos, beáta per novem


Distíncta gyros ágmina,


Antíqua cum præséntibus,


Futúra damna péllite.


 


Auférte gentem pérfidam


Credéntium de fínibus,


Ut unus omnes únicum


Ovíle nos pastor regat.


 


Deo Patri sit glória,


Qui, quos redémit Fílius,


Et Sanctus unxit Spíritus,


Per Angelos custódiat.


Amen.


 


℣. In conspéctu Angelórum psallam tibi, Deus meus.


℟. Adorábo ad templum sanctum tuum, et confitébor nómini tuo.






Canticum: Benedictus {Antiphona ex Proprio Sanctorum}



Ant. Ego sum Ráphaël Angelus, * qui asto ante Dóminum: vos autem benedícite Deum, et narráte ómnia mirabília eius, allelúia.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum Ráphaël Angelus, qui asto ante Dóminum: vos autem benedícite Deum, et narráte ómnia mirabília eius, allelúia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Raphaélem Archángelum Tobíæ fámulo tuo cómitem dedísti in via: concéde nobis fámulis tuis; ut eiúsdem semper protegámur custódia et muniámur auxílio.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. In loco páscuæ * ibi Dóminus me collocávit.


Psalmus 22 [1]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas iustítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(2-8) [2]


71:2 Deus, iudícium tuum regi da: * et iustítiam tuam fílio regis:


71:2 Iudicáre pópulum tuum in iustítia, * et páuperes tuos in iudício.


71:3 Suscípiant montes pacem pópulo: * et colles iustítiam.


71:4 Iudicábit páuperes pópuli, et salvos fáciet fílios páuperum: * et humiliábit calumniatórem.


71:5 Et permanébit cum sole, et ante lunam, * in generatióne et generatiónem.


71:6 Descéndet sicut plúvia in vellus: * et sicut stillicídia stillántia super terram.


71:7 Oriétur in diébus eius iustítia, et abundántia pacis: * donec auferátur luna.


71:8 Et dominábitur a mari usque ad mare: * et a flúmine usque ad términos orbis terrárum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(9-19) [3]


71:9 Coram illo prócident Æthíopes: * et inimíci eius terram lingent.


71:10 Reges Tharsis, et ínsulæ múnera ófferent: * reges Árabum et Saba dona addúcent.


71:11 Et adorábunt eum omnes reges terræ: * omnes gentes sérvient ei:


71:12 Quia liberábit páuperem a poténte: * et páuperem, cui non erat adiútor.


71:13 Parcet páuperi et ínopi: * et ánimas páuperum salvas fáciet.


71:14 Ex usúris et iniquitáte rédimet ánimas eórum: * et honorábile nomen eórum coram illo.


71:15 Et vivet, et dábitur ei de auro Arábiæ, et adorábunt de ipso semper: * tota die benedícent ei.


71:16 Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.


71:17 Sit nomen eius benedíctum in sǽcula: * ante solem pérmanet nomen eius.


71:17 Et benedicéntur in ipso omnes tribus terræ: * omnes gentes magnificábunt eum.


71:18 Benedíctus Dóminus, Deus Israël, * qui facit mirabília solus:


71:19 Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In loco páscuæ ibi Dóminus me collocávit.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Octávo Kaléndas Novémbris Luna vicésima octáva Anno Dómini 2030


 


Romæ sanctórum Mártyrum Chrysánthi et Daríæ uxóris, qui, post multas, quas sub Celeríno Præfécto pro Christo sustinuérunt, passiónes, a Numeriáno Imperatóre iussi sunt via Salária in Arenário depóni, atque vivéntes illic terra et lapídibus óbrui.


Ibídem natális sancti Marcellíni, Papæ et Mártyris; qui, sub Maximiáno, pro fide Christi, una cum Cláudio, Cyríno et Antoníno, cápite truncátus est. Quo témpore ita magna fuit persecútio, ut decem et septem míllia Christianórum, intra unum mensem, martýrio coronaréntur. Ipsíus tamen sancti Marcellíni festum, una cum festo sancti Cleti, Papæ et Mártyris, sexto Kaléndas Maii celebrátur.


Petragóricis, in Gállia, sancti Frontónis, qui, a beáto Petro Apóstolo Epíscopus ordinátus, cum Geórgio Presbýtero magnam illíus gentis multitúdinem convértit ad Christum, et, miráculis clarus, in pace quiévit.


Romæ natális sanctórum quadragínta sex mílitum, qui, simul baptizáti a sancto Dionýsio Papa, mox Cláudii Imperatóris iussu decolláti sunt, ac via Salária sepúlti; ubi et álii Mártyres centum vigínti et unus pósiti sunt, inter quos fuérunt quátuor mílites Christi, scílicet Theodósius, Lúcius, Marcus et Petrus.


Túrribus, in Sardínia, sanctórum Mártyrum Proti Presbýteri, et Ianuárii Diáconi, qui, a sancto Caio Papa ad eam ínsulam missi, ibídem, témpore Diocletiáni, sub Bárbaro Prǽside, consummáti sunt.


Constantinópoli pássio sanctórum Martýrii Subdiáconi, et Marciáni Cantóris, qui ab hæréticis, sub Constántio Imperatóre, necáti sunt.


Suessíone, in Gálliis, sanctórum Mártyrum Crispíni et Crispiniáni, nobílium Romanórum, qui, in persecutióne Diocletiáni, sub Rictiováro Prǽside, post immánia torménta gládio trucidáti, corónam martýrii sunt consecúti; quorum córpora póstea Romam deláta fuérunt, atque in Ecclésia sancti Lauréntii in Pane et Perna honorífice tumuláta.


Floréntiæ pássio beáti Miniátis mílitis, qui, sub Décio Príncipe, pro fide Christi egrégie certans, nóbili martýrio coronátur.


Bríxiæ natális sancti Gaudéntii Epíscopi, eruditióne et sanctitáte conspícui.


Gavális, in Gállia, sancti Hilárii Epíscopi.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Quam bonus * Israël Deus, his, qui recto sunt corde. ‡


Psalmus 72(1-9) [1]


72:1  Quam bonus Israël Deus, his, qui recto sunt corde!


72:2 ‡ Mei autem pæne moti sunt pedes: * pæne effúsi sunt gressus mei.


72:3 Quia zelávi super iníquos, * pacem peccatórum videns.


72:4 Quia non est respéctus morti eórum: * et firmaméntum in plaga eórum.


72:5 In labóre hóminum non sunt, * et cum homínibus non flagellabúntur:


72:6 Ídeo ténuit eos supérbia, * opérti sunt iniquitáte et impietáte sua.


72:7 Pródiit quasi ex ádipe iníquitas eórum: * transiérunt in afféctum cordis.


72:8 Cogitavérunt, et locúti sunt nequítiam: * iniquitátem in excélso locúti sunt.


72:9 Posuérunt in cælum os suum: * et lingua eórum transívit in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(10-17) [2]


72:10 Ídeo convertétur pópulus meus hic: * et dies pleni inveniéntur in eis.


72:11 Et dixérunt: Quómodo scit Deus, * et si est sciéntia in excélso?


72:12 Ecce, ipsi peccatóres, et abundántes in sǽculo, * obtinuérunt divítias.


72:13 Et dixi: Ergo sine causa iustificávi cor meum, * et lavi inter innocéntes manus meas:


72:14 Et fui flagellátus tota die, * et castigátio mea in matutínis.


72:15 Si dicébam: Narrábo sic: * ecce, natiónem filiórum tuórum reprobávi.


72:16 Existimábam ut cognóscerem hoc, * labor est ante me:


72:17 Donec intrem in Sanctuárium Dei: * et intéllegam in novíssimis eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(18-28) [3]


72:18 Verúmtamen propter dolos posuísti eis: * deiecísti eos dum allevaréntur.


72:19 Quómodo facti sunt in desolatiónem, súbito defecérunt: * periérunt propter iniquitátem suam.


72:20 Velut sómnium surgéntium, Dómine, * in civitáte tua imáginem ipsórum ad níhilum rédiges.


72:21 Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.


72:23 Ut iuméntum factus sum apud te: * et ego semper tecum.


72:24 Tenuísti manum déxteram meam: et in voluntáte tua deduxísti me, * et cum glória suscepísti me.


72:25 Quid enim mihi est in cælo? * et a te quid vólui super terram?


72:26 Defécit caro mea, et cor meum: * Deus cordis mei, et pars mea Deus in ætérnum.


72:27 Quia ecce, qui elóngant se a te, períbunt: * perdidísti omnes, qui fornicántur abs te.


72:28 Mihi autem adhærére Deo bonum est: * pónere in Dómino Deo spem meam:


72:28 Ut annúntiem omnes prædicatiónes tuas, * in portis fíliæ Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam bonus Israël Deus, his, qui recto sunt corde.






Capitulum Responsorium Versus {ex Proprio Sanctorum}



Tob 12:12


Quando orábas cum lácrimis, et sepeliébas mórtuos, et derelinquébas prándium tuum, et mórtuos abscondébas per diem in domo tua, et nocte sepeliébas eos, ego óbtuli oratiónem tuam Dómino.


℟. Deo grátias.


 


℟.br. Stetit Angelus * Iuxta aram templi.


℟. Stetit Angelus * Iuxta aram templi.


℣. Habens thuríbulum áureum in manu sua.


℟. Iuxta aram templi.


℣. Glória Patri, et Fílio, * et Spirítui Sancto.


℟. Stetit Angelus * Iuxta aram templi.


 


℣. Ascéndit fumus arómatum in conspéctu Dómini.


℟. De manu Angeli.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Raphaélem Archángelum Tobíæ fámulo tuo cómitem dedísti in via: concéde nobis fámulis tuis; ut eiúsdem semper protegámur custódia et muniámur auxílio.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Memor esto * congregatiónis tuæ, Dómine, quam possedísti ab inítio.


Psalmus 73(1-9) [1]


73:1 Ut quid, Deus, repulísti in finem: * irátus est furor tuus super oves páscuæ tuæ?


73:2 Memor esto congregatiónis tuæ, * quam possedísti ab inítio.


73:2 Redemísti virgam hereditátis tuæ: * mons Sion, in quo habitásti in eo.


73:3 Leva manus tuas in supérbias eórum in finem: * quanta malignátus est inimícus in sancto!


73:4 Et gloriáti sunt qui odérunt te: * in médio solemnitátis tuæ.


73:5 Posuérunt signa sua, signa: * et non cognovérunt sicut in éxitu super summum.


73:6 Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.


73:7 Incendérunt igni Sanctuárium tuum: * in terra polluérunt tabernáculum nóminis tui.


73:8 Dixérunt in corde suo cognátio eórum simul: * Quiéscere faciámus omnes dies festos Dei a terra.


73:9 Signa nostra non vídimus, iam non est prophéta: * et nos non cognóscet ámplius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(10-17) [2]


73:10 Úsquequo, Deus, improperábit inimícus: * irrítat adversárius nomen tuum in finem?


73:11 Ut quid avértis manum tuam, et déxteram tuam, * de médio sinu tuo in finem?


73:12 Deus autem Rex noster ante sǽcula: * operátus est salútem in médio terræ.


73:13 Tu confirmásti in virtúte tua mare: * contribulásti cápita dracónum in aquis.


73:14 Tu confregísti cápita dracónis: * dedísti eum escam pópulis Æthíopum.


73:15 Tu dirupísti fontes, et torréntes: * tu siccásti flúvios Ethan.


73:16 Tuus est dies, et tua est nox: * tu fabricátus es auróram et solem.


73:17 Tu fecísti omnes términos terræ: * æstátem et ver tu plasmásti ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(18-23) [3]


73:18 Memor esto huius, inimícus improperávit Dómino: * et pópulus insípiens incitávit nomen tuum.


73:19 Ne tradas béstiis ánimas confiténtes tibi, * et ánimas páuperum tuórum ne obliviscáris in finem.


73:20 Réspice in testaméntum tuum: * quia repléti sunt, qui obscuráti sunt terræ dómibus iniquitátum.


73:21 Ne avertátur húmilis factus confúsus: * pauper et inops laudábunt nomen tuum.


73:22 Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.


73:23 Ne obliviscáris voces inimicórum tuórum: * supérbia eórum, qui te odérunt, ascéndit semper.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor esto congregatiónis tuæ, Dómine, quam possedísti ab inítio.






Capitulum Responsorium Versus {ex Proprio Sanctorum}



Tob 12:14-15


Et nunc misit me Dóminus, ut curárem te, et Saram, uxórem fílii tui, a dæmónio liberárem. Ego enim sum Ráphaël Angelus: unus ex septem, qui astámus ante Dóminum.


℟. Deo grátias.


 


℟.br. Ascéndit fumus arómatum * In conspéctu Dómini.


℟. Ascéndit fumus arómatum * In conspéctu Dómini.


℣. De manu Angeli.


℟. In conspéctu Dómini.


℣. Glória Patri, et Fílio, * et Spirítui Sancto.


℟. Ascéndit fumus arómatum * In conspéctu Dómini.


 


℣. In conspéctu Angelórum psallam tibi, Deus meus.


℟. Adorábo ad templum sanctum tuum, et confitébor nómini tuo.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Raphaélem Archángelum Tobíæ fámulo tuo cómitem dedísti in via: concéde nobis fámulis tuis; ut eiúsdem semper protegámur custódia et muniámur auxílio.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Invocábimus * nomen tuum, Dómine: narrábimus mirabília tua.


Psalmus 74 [1]


74:2 Confitébimur tibi, Deus: * confitébimur, et invocábimus nomen tuum.


74:3 Narrábimus mirabília tua: * cum accépero tempus, ego iustítias iudicábo.


74:4 Liquefácta est terra, et omnes qui hábitant in ea: * ego confirmávi colúmnas eius.


74:5 Dixi iníquis: Nolíte iníque ágere: * et delinquéntibus: Nolíte exaltáre cornu:


74:6 Nolíte extóllere in altum cornu vestrum: * nolíte loqui advérsus Deum iniquitátem.


74:7 Quia neque ab Oriénte, neque ab Occidénte, neque a desértis móntibus: * quóniam Deus iudex est.


74:8 Hunc humíliat, et hunc exáltat: * quia calix in manu Dómini vini meri plenus misto.


74:9 Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.


74:10 Ego autem annuntiábo in sǽculum: * cantábo Deo Iacob.


74:11 Et ómnia córnua peccatórum confríngam: * et exaltabúntur córnua iusti.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(2-7) [2]


75:2 Notus in Iudǽa Deus: * in Israël magnum nomen eius.


75:3 Et factus est in pace locus eius: * et habitátio eius in Sion.


75:4 Ibi confrégit poténtias árcuum, * scutum, gládium, et bellum.


75:5 Illúminans tu mirabíliter a móntibus ætérnis: * turbáti sunt omnes insipiéntes corde.


75:6 Dormiérunt somnum suum: * et nihil invenérunt omnes viri divitiárum in mánibus suis.


75:7 Ab increpatióne tua, Deus Iacob, * dormitavérunt qui ascendérunt equos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(8-13) [3]


75:8 Tu terríbilis es, et quis resístet tibi? * ex tunc ira tua.


75:9 De cælo audítum fecísti iudícium: * terra trémuit et quiévit,


75:10 Cum exsúrgeret in iudícium Deus, * ut salvos fáceret omnes mansuétos terræ.


75:11 Quóniam cogitátio hóminis confitébitur tibi: * et relíquiæ cogitatiónis diem festum agent tibi.


75:12 Vovéte, et réddite Dómino, Deo vestro: * omnes, qui in circúitu eius affértis múnera.


75:13 Terríbili et ei qui aufert spíritum príncipum, * terríbili apud reges terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Invocábimus nomen tuum, Dómine: narrábimus mirabília tua.






Capitulum Responsorium Versus {ex Proprio Sanctorum}



Tob 12:20


Tempus est ut revértar ad eum qui me misit: vos autem benedícite Deum, et narráte ómnia mirabília eius.


℟. Deo grátias.


 


℟.br. In conspéctu Angelórum * Psallam tibi, Deus meus.


℟. In conspéctu Angelórum * Psallam tibi, Deus meus.


℣. Adorábo ad templum sanctum tuum, et confitébor nómini tuo.


℟. Psallam tibi, Deus meus.


℣. Glória Patri, et Fílio, * et Spirítui Sancto.


℟. In conspéctu Angelórum * Psallam tibi, Deus meus.


 


℣. Adoráte Deum.


℟. Omnes Angeli eius.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Raphaélem Archángelum Tobíæ fámulo tuo cómitem dedísti in via: concéde nobis fámulis tuis; ut eiúsdem semper protegámur custódia et muniámur auxílio.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. Missus est * Angelus Ráphaël ad Tobíam et Saram, ut curáret eos.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Missus est Angelus Ráphaël ad Tobíam et Saram, ut curáret eos.






Ant. Ingréssus Angelus * ad Tobíam, salutávit eum, et dixit: Gáudium sit tibi semper.


Psalmus 110 [2]


110:1 Confitébor tibi, Dómine, in toto corde meo: * in consílio iustórum, et congregatióne.


110:2 Magna ópera Dómini: * exquisíta in omnes voluntátes eius.


110:3 Conféssio et magnificéntia opus eius: * et iustítia eius manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum eius véritas, et iudícium.


110:8 Fidélia ómnia mandáta eius: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen eius: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio eius manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ingréssus Angelus ad Tobíam, salutávit eum, et dixit: Gáudium sit tibi semper.






Ant. Forti ánimo * esto, Tobía: in próximo enim est ut a Deo curéris.


Psalmus 111 [3]


111:1 Beátus vir, qui timet Dóminum: * in mandátis eius volet nimis.


111:2 Potens in terra erit semen eius: * generátio rectórum benedicétur.


111:3 Glória, et divítiæ in domo eius: * et iustítia eius manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et iustus.


111:5 Iucúndus homo qui miserétur et cómmodat, † dispónet sermónes suos in iudício: *  quia in ætérnum non commovébitur.


111:7 In memória ætérna erit iustus: * ab auditióne mala non timébit.


111:7 Parátum cor eius speráre in Dómino, †  confirmátum est cor eius: * non commovébitur donec despíciat inimícos suos.


111:9 Dispérsit, dedit paupéribus: † iustítia eius manet in sǽculum sǽculi, * cornu eius exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Forti ánimo esto, Tobía: in próximo enim est ut a Deo curéris.






Ant. Benedícite Deum cæli, * et coram ómnibus vivéntibus confitémini illi, quia fecit vobíscum misericórdiam suam.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedícite Deum cæli, et coram ómnibus vivéntibus confitémini illi, quia fecit vobíscum misericórdiam suam.






Ant. Pax vobis, * nolíte timére: Deum benedícite, et cantáte illi.


Psalmus 137 [5]


137:1 Confitébor tibi, Dómine, in toto corde meo: * quóniam audísti verba oris mei.


137:2 In conspéctu Angelórum psallam tibi: * adorábo ad templum sanctum tuum, et confitébor nómini tuo.


137:3 Super misericórdia tua, et veritáte tua: * quóniam magnificásti super omne, nomen sanctum tuum.


137:4 In quacúmque die invocávero te, exáudi me: * multiplicábis in ánima mea virtútem.


137:5 Confiteántur tibi, Dómine, omnes reges terræ: * quia audiérunt ómnia verba oris tui:


137:6 Et cantent in viis Dómini: * quóniam magna est glória Dómini.


137:7 Quóniam excélsus Dóminus, et humília réspicit: * et alta a longe cognóscit.


137:8 Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.


137:9 Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pax vobis, nolíte timére: Deum benedícite, et cantáte illi.






Capitulum Hymnus Versus {ex Proprio Sanctorum}



Tob 12:12


Quando orábas cum lácrimis, et sepeliébas mórtuos, et derelinquébas prándium tuum, et mórtuos abscondébas per diem in domo tua, et nocte sepeliébas eos, ego óbtuli oratiónem tuam Dómino.


℟. Deo grátias.


 


Hymnus


Christe, sanctórum decus Angelórum,


Gentis humánæ Sator et Redémptor,


Cǽlitum nobis tríbuas beátas


Scándere sedes.


 


Angelus nostræ médicus salútis,


Adsit e cælo Ráphaël, ut omnes


Sanet ægrótos, dubiósque vitæ


Dírigat actus.


 


Virgo dux pacis Genetríxque lucis,


Et sacer nobis chorus Angelórum


Semper assístat, simul et micántis


Régia cæli.


 


Præstet hoc nobis Déitas beáta


Patris, ac Nati, paritérque Sancti


Spíritus, cuius résonat per omnem


Glória mundum.


Amen.


 


℣. Stetit Angelus iuxta aram templi.


℟. Habens thuríbulum áureum in manu sua.






Canticum: Magnificat {Antiphona ex Proprio Sanctorum}



Ant. Princeps gloriosíssime, * Ráphaël Archángele, esto memor nostri; hic et ubíque semper precáre pro nobis Fílium Dei.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Princeps gloriosíssime, Ráphaël Archángele, esto memor nostri; hic et ubíque semper precáre pro nobis Fílium Dei.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beátum Raphaélem Archángelum Tobíæ fámulo tuo cómitem dedísti in via: concéde nobis fámulis tuis; ut eiúsdem semper protegámur custódia et muniámur auxílio.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Adiútor meus * et liberátor meus esto, Dómine.


Psalmus 69 [1]


69:2 Deus, in adiutórium meum inténde: * Dómine, ad adiuvándum me festína.


69:3 Confundántur et revereántur, * qui quærunt ánimam meam.


69:4 Avertántur retrórsum, et erubéscant, * qui volunt mihi mala.


69:4 Avertántur statim erubescéntes, * qui dicunt mihi: Euge, euge.


69:5 Exsúltent et læténtur in te omnes qui quærunt te, * et dicant semper: Magnificétur Dóminus: qui díligunt salutáre tuum.


69:6 Ego vero egénus, et pauper sum: * Deus, ádiuva me.


69:6 Adiútor meus, et liberátor meus es tu: * Dómine, ne moréris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(1-12) [2]


70:1 In te, Dómine, sperávi, non confúndar in ætérnum: * in iustítia tua líbera me, et éripe me.


70:2 Inclína ad me aurem tuam, * et salva me.


70:3 Esto mihi in Deum protectórem, et in locum munítum: * ut salvum me fácias,


70:3 Quóniam firmaméntum meum, * et refúgium meum es tu.


70:4 Deus meus, éripe me de manu peccatóris, * et de manu contra legem agéntis et iníqui:


70:5 Quóniam tu es patiéntia mea, Dómine: * Dómine, spes mea a iuventúte mea.


70:6 In te confirmátus sum ex útero: * de ventre matris meæ tu es protéctor meus.


70:7 In te cantátio mea semper: * tamquam prodígium factus sum multis: et tu adiútor fortis.


70:8 Repleátur os meum laude, ut cantem glóriam tuam: * tota die magnitúdinem tuam.


70:9 Ne proícias me in témpore senectútis: * cum defécerit virtus mea, ne derelínquas me.


70:10 Quia dixérunt inimíci mei mihi: * et qui custodiébant ánimam meam, consílium fecérunt in unum.


70:11 Dicéntes: Deus derelíquit eum, persequímini, † et comprehéndite eum: * quia non est qui erípiat.


70:12 Deus, ne elongéris a me: * Deus meus, in auxílium meum réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 70(13-24) [3]


70:13 Confundántur, et defíciant detrahéntes ánimæ meæ: * operiántur confusióne, et pudóre qui quærunt mala mihi.


70:14 Ego autem semper sperábo: * et adíciam super omnem laudem tuam.


70:15 Os meum annuntiábit iustítiam tuam: * tota die salutáre tuum.


70:16 Quóniam non cognóvi litteratúram, † introíbo in poténtias Dómini: * Dómine, memorábor iustítiæ tuæ solíus.


70:17 Deus, docuísti me a iuventúte mea: * et usque nunc pronuntiábo mirabília tua.


70:18 Et usque in senéctam et sénium: * Deus, ne derelínquas me,


70:18 Donec annúntiem brácchium tuum * generatióni omni, quæ ventúra est:


70:19 Poténtiam tuam, et iustítiam tuam, Deus, † usque in altíssima, quæ fecísti magnália: * Deus, quis símilis tibi?


70:20 Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:


70:21 Multiplicásti magnificéntiam tuam: * et convérsus consolátus es me.


70:22 Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.


70:23 Exsultábunt lábia mea cum cantávero tibi: * et ánima mea, quam redemísti.


70:24 Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor meus et liberátor meus esto, Dómine.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Feria Sexta infra Hebdomadam XIX post Octavam Pentecostes IV. Octobris
IV. classis

Commemoratio  ad Laudes tantum: Ss. Chrysanthi et Dariæ Martyrum


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Psalterio secundum diem}



Ant. Dóminum, Deum nostrum, * Veníte, adorémus.


Ant. Dóminum, Deum nostrum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Dóminum, Deum nostrum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Dóminum, Deum nostrum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Dóminum, Deum nostrum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Dóminum, Deum nostrum, * Veníte, adorémus.






Hymnus {ex Psalterio secundum tempora}



Tu, Trinitátis Unitas,


Orbem poténter quæ regis,


Atténde laudis cánticum,


Quod excubántes psállimus.


 


Nam léctulo consúrgimus


Noctis quiéto témpore,


Ut flagitémus ómnium


A te medélam vúlnerum.


 


Quo fraude quidquid dǽmonum


In nóctibus delíquimus,


Abstérgat illud cǽlitus


Tuæ potéstas glóriæ.


 


Ne corpus astet sórdidum,


Nec torpor instet córdium,


Ne críminis contágio


Tepéscat ardor spíritus.


 


Ob hoc, Redémptor, quǽsumus,


Reple tuo nos lúmine,


Per quod diérum círculis


Nullis ruámus áctibus.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Suscitávit Dóminus * testimónium in Iacob: et legem pósuit in Israël.


Psalmus 77(1-8) [1]


77:1 Atténdite, pópule meus, legem meam: * inclináte aurem vestram in verba oris mei.


77:2 Apériam in parábolis os meum: * loquar propositiónes ab inítio.


77:3 Quanta audívimus et cognóvimus ea: * et patres nostri narravérunt nobis.


77:4 Non sunt occultáta a fíliis eórum: * in generatióne áltera.


77:4 Narrántes laudes Dómini, et virtútes eius: * et mirabília eius, quæ fecit.


77:5 Et suscitávit testimónium in Iacob: * et legem pósuit in Israël.


77:5 Quanta mandávit pátribus nostris nota fácere ea fíliis suis: * ut cognóscat generátio áltera.


77:6 Fílii qui nascéntur, et exsúrgent, * et narrábunt fíliis suis.


77:7 Ut ponant in Deo spem suam, et non obliviscántur óperum Dei: * et mandáta eius exquírant.


77:8 Ne fiant sicut patres eórum: * generátio prava et exásperans.


77:8 Generátio, quæ non diréxit cor suum: * et non est créditus cum Deo spíritus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscitávit Dóminus testimónium in Iacob: et legem pósuit in Israël.






Ant. Coram pátribus eórum * fecit Deus mirabília.


Psalmus 77(9-16) [2]


77:9 Fílii Ephrem intendéntes et mitténtes arcum: * convérsi sunt in die belli.


77:10 Non custodiérunt testaméntum Dei: * et in lege eius noluérunt ambuláre.


77:11 Et oblíti sunt benefactórum eius: * et mirabílium eius quæ osténdit eis.


77:12 Coram pátribus eórum fecit mirabília in terra Ægýpti: * in campo Táneos.


77:13 Interrúpit mare, et perdúxit eos: * et státuit aquas quasi in utre.


77:14 Et dedúxit eos in nube diéi: * et tota nocte in illuminatióne ignis.


77:15 Interrúpit petram in erémo: * et adaquávit eos velut in abýsso multa.


77:16 Et edúxit aquam de petra: * et dedúxit tamquam flúmina aquas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Coram pátribus eórum fecit Deus mirabília.






Ant. Iánuas cæli apéruit * Dóminus, et pluit illis manna ad manducándum.


Psalmus 77(17-31) [3]


77:17 Et apposuérunt adhuc peccáre ei: * in iram excitavérunt Excélsum in inaquóso.


77:18 Et tentavérunt Deum in córdibus suis, * ut péterent escas animábus suis.


77:19 Et male locúti sunt de Deo: * dixérunt: Numquid póterit Deus paráre mensam in desérto?


77:20 Quóniam percússit petram, et fluxérunt aquæ: * et torréntes inundavérunt.


77:20 Numquid et panem póterit dare, * aut paráre mensam pópulo suo?


77:21 Ídeo audívit Dóminus, et dístulit: * et ignis accénsus est in Iacob, et ira ascéndit in Israël.


77:22 Quia non credidérunt in Deo: * nec speravérunt in salutári eius:


77:23 Et mandávit núbibus désuper: * et iánuas cæli apéruit.


77:24 Et pluit illis manna ad manducándum: * et panem cæli dedit eis.


77:25 Panem Angelórum manducávit homo, * cibária misit eis in abundántia.


77:26 Tránstulit Austrum de cælo: * et indúxit in virtúte sua Áfricum.


77:27 Et pluit super eos sicut púlverem carnes: * et sicut arénam maris volatília pennáta.


77:28 Et cecidérunt in médio castrórum eórum: * circa tabernácula eórum.


77:29 Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.


77:30 Adhuc escæ eórum erant in ore ipsórum: * et ira Dei ascéndit super eos.


77:31 Et occídit pingues eórum, * et eléctos Israël impedívit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iánuas cæli apéruit Dóminus, et pluit illis manna ad manducándum.






Ant. Deus adiútor * est eórum: et Excélsus redémptor eórum est.


Psalmus 77(32-41) [4]


77:32 In ómnibus his peccavérunt adhuc: * et non credidérunt in mirabílibus eius.


77:33 Et defecérunt in vanitáte dies eórum: * et anni eórum cum festinatióne.


77:34 Cum occíderet eos, quærébant eum: * et revertebántur, et dilúculo veniébant ad eum.


77:35 Et rememoráti sunt quia Deus adiútor est eórum: * et Deus excélsus redémptor eórum est.


77:36 Et dilexérunt eum in ore suo, * et lingua sua mentíti sunt ei.


77:37 Cor autem eórum non erat rectum cum eo: * nec fidéles hábiti sunt in testaménto eius.


77:38 Ipse autem est miséricors, et propítius fiet peccátis eórum: * et non dispérdet eos.


77:38 Et abundávit ut avérteret iram suam: * et non accéndit omnem iram suam:


77:39 Et recordátus est quia caro sunt: * spíritus vadens et non rédiens.


77:40 Quóties exacerbavérunt eum in desérto, * in iram concitavérunt eum in inaquóso?


77:41 Et convérsi sunt, et tentavérunt Deum: * et Sanctum Israël exacerbavérunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus adiútor est eórum: et Excélsus redémptor eórum est.






Ant. Redémit eos * Dóminus de manu tribulántis.


Psalmus 77(42-58) [5]


77:42 Non sunt recordáti manus eius, * die qua redémit eos de manu tribulántis.


77:43 Sicut pósuit in Ægýpto signa sua, * et prodígia sua in campo Táneos.


77:44 Et convértit in sánguinem flúmina eórum: * et imbres eórum, ne bíberent.


77:45 Misit in eos cœnomyíam, et comédit eos: * et ranam, et dispérdidit eos.


77:46 Et dedit ærúgini fructus eórum: * et labóres eórum locústæ.


77:47 Et occídit in grándine víneas eórum: * et moros eórum in pruína.


77:48 Et trádidit grándini iuménta eórum: * et possessiónem eórum igni.


77:49 Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.


77:50 Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.


77:51 Et percússit omne primogénitum in terra Ægýpti: * primítias omnis labóris eórum in tabernáculis Cham.


77:52 Et ábstulit sicut oves pópulum suum: * et perdúxit eos tamquam gregem in desérto.


77:53 Et dedúxit eos in spe, et non timuérunt: * et inimícos eórum opéruit mare.


77:54 Et indúxit eos in montem sanctificatiónis suæ: * montem, quem acquisívit déxtera eius.


77:54 Et eiécit a fácie eórum gentes: * et sorte divísit eis terram in funículo distributiónis.


77:55 Et habitáre fecit in tabernáculis eórum: * tribus Israël.


77:56 Et tentavérunt, et exacerbavérunt Deum excélsum: * et testimónia eius non custodiérunt.


77:57 Et avertérunt se, et non servavérunt pactum: * quemádmodum patres eórum convérsi sunt in arcum pravum.


77:58 In iram concitavérunt eum in cóllibus suis: * et in sculptílibus suis ad æmulatiónem eum provocavérunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Redémit eos Dóminus de manu tribulántis.






Ant. Ædificávit * Deus sanctifícium suum in terra.


Psalmus 77(59-72) [6]


77:59 Audívit Deus, et sprevit: * et ad níhilum redégit valde Israël.


77:60 Et répulit tabernáculum Silo: * tabernáculum suum, ubi habitávit in homínibus.


77:61 Et trádidit in captivitátem virtútem eórum: * et pulchritúdinem eórum in manus inimíci.


77:62 Et conclúsit in gládio pópulum suum: * et hereditátem suam sprevit.


77:63 Iúvenes eórum comédit ignis: * et vírgines eórum non sunt lamentátæ.


77:64 Sacerdótes eórum in gládio cecidérunt: * et víduæ eórum non plorabántur.


77:65 Et excitátus est tamquam dórmiens Dóminus: * tamquam potens crapulátus a vino.


77:66 Et percússit inimícos suos in posterióra: * oppróbrium sempitérnum dedit illis.


77:67 Et répulit tabernáculum Ioseph: * et tribum Éphraim non elégit.


77:68 Sed elégit tribum Iuda, * montem Sion quem diléxit.


77:69 Et ædificávit sicut unicórnium sanctifícium suum in terra, * quam fundávit in sǽcula.


77:70 Et elégit David, servum suum, et sústulit eum de grégibus óvium: * de post fœtántes accépit eum,


77:71 Páscere Iacob, servum suum, * et Israël, hereditátem suam:


77:72 Et pavit eos in innocéntia cordis sui: * et in intelléctibus mánuum suárum dedúxit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ædificávit Deus sanctifícium suum in terra.






Ant. Ádiuva nos, * Deus, salutáris noster: et propítius esto peccátis nostris.


Psalmus 78 [7]


78:1 Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.


78:2 Posuérunt morticína servórum tuórum, escas volatílibus cæli: * carnes sanctórum tuórum béstiis terræ.


78:3 Effudérunt sánguinem eórum tamquam aquam in circúitu Ierúsalem: * et non erat qui sepelíret.


78:4 Facti sumus oppróbrium vicínis nostris: * subsannátio et illúsio his, qui in circúitu nostro sunt.


78:5 Úsquequo, Dómine, irascéris in finem: * accendétur velut ignis zelus tuus?


78:6 Effúnde iram tuam in gentes, quæ te non novérunt: * et in regna quæ nomen tuum non invocavérunt:


78:7 Quia comedérunt Iacob: * et locum eius desolavérunt.


78:8 Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.


78:9 Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:


78:10 Ne forte dicant in géntibus: Ubi est Deus eórum? * et innotéscat in natiónibus coram óculis nostris.


78:10 Últio sánguinis servórum tuórum, qui effúsus est: * intróeat in conspéctu tuo gémitus compeditórum.


78:11 Secúndum magnitúdinem brácchii tui, * pósside fílios mortificatórum.


78:12 Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.


78:13 Nos autem pópulus tuus, et oves páscuæ tuæ, * confitébimur tibi in sǽculum.


78:13 In generatiónem et generatiónem * annuntiábimus laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ádiuva nos, Deus, salutáris noster: et propítius esto peccátis nostris.






Ant. Ego sum Dóminus * Deus tuus Israël, qui edúxi te de terra Ægýpti.


Psalmus 80 [8]


80:2 Exsultáte Deo, adiutóri nostro: * iubiláte Deo Iacob.


80:3 Súmite psalmum, et date týmpanum: * psaltérium iucúndum cum cíthara.


80:4 Buccináte in Neoménia tuba, * in insígni die solemnitátis vestræ.


80:5 Quia præcéptum in Israël est: * et iudícium Deo Iacob.


80:6 Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.


80:7 Divértit ab onéribus dorsum eius: * manus eius in cóphino serviérunt.


80:8 In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.


80:9 Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.


80:11 Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.


80:12 Et non audívit pópulus meus vocem meam: * et Israël non inténdit mihi.


80:13 Et dimísi eos secúndum desidéria cordis eórum: * ibunt in adinventiónibus suis.


80:14 Si pópulus meus audísset me: * Israël si in viis meis ambulásset:


80:15 Pro níhilo fórsitan inimícos eórum humiliássem: * et super tribulántes eos misíssem manum meam.


80:16 Inimíci Dómini mentíti sunt ei: * et erit tempus eórum in sǽcula.


80:17 Et cibávit eos ex ádipe fruménti: * et de petra, melle saturávit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum Dóminus Deus tuus Israël, qui edúxi te de terra Ægýpti.






Ant. Ne táceas Deus * quóniam inimíci tui extulérunt caput.


Psalmus 82 [9]


82:2 Deus, quis símilis erit tibi? * Ne táceas, neque compescáris, Deus.


82:3 Quóniam ecce inimíci tui sonuérunt: * et qui odérunt te extulérunt caput.


82:4 Super pópulum tuum malignavérunt consílium: * et cogitavérunt advérsus sanctos tuos.


82:5 Dixérunt: Veníte, et disperdámus eos de gente: * et non memorétur nomen Israël ultra.


82:6 Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:


82:8 Moab, et Agaréni, Gebal, et Ammon, et Ámalec: * alienígenæ cum habitántibus Tyrum.


82:9 Étenim Assur venit cum illis: * facti sunt in adiutórium fíliis Lot.


82:10 Fac illis sicut Mádian, et Sísaræ: * sicut Iabin in torrénte Cisson.


82:11 Disperiérunt in Endor: * facti sunt ut stercus terræ.


82:12 Pone príncipes eórum sicut Oreb, et Zeb, * et Zébee, et Sálmana:


82:13 Omnes príncipes eórum: * qui dixérunt: Hereditáte possideámus Sanctuárium Dei.


82:14 Deus meus, pone illos ut rotam: * et sicut stípulam ante fáciem venti.


82:15 Sicut ignis, qui combúrit silvam: * et sicut flamma combúrens montes:


82:16 Ita persequéris illos in tempestáte tua: * et in ira tua turbábis eos.


82:17 Imple fácies eórum ignomínia: * et quærent nomen tuum, Dómine.


82:18 Erubéscant, et conturbéntur in sǽculum sǽculi: * et confundántur, et péreant.


82:19 Et cognóscant quia nomen tibi Dóminus: * tu solus Altíssimus in omni terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne táceas Deus quóniam inimíci tui extulérunt caput.






℣. Cognóscant quia nomen tibi Dóminus.


℟. Tu solus Altíssimus super omnem terram.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 1


De libro secúndo Machabæórum


2 Mac 5:1-4


1 Eódem témpore Antíochus secúndam profectiónem parávit in Ægýptum.


2 Cóntigit autem per univérsam Ierosolymórum civitátem vidéri diébus quadragínta per áëra équites discurréntes, aurátas stolas habéntes et hastis, quasi cohórtes, armátos:


3 Et cursus equórum per órdines digéstos, et congressiónes fíeri cóminus, et scutórum motus, et galeatórum multitúdinem gládiis distríctis, et telórum iactus, et aureórum armórum splendórem, omnísque géneris loricárum.


4 Quaprópter omnes rogábant in bonum monstra convérti.


℣. Tu autem, Dómine, miserére nobis.


℟. Deo grátias.


 


℟. Impetum inimicórum ne timuéritis: mémores estóte, quómodo salvi facti sunt patres nostri:


* Et nunc clamémus in cælum et miserébitur nostri Deus noster.


℣. Mementóte mirabílium eius, quæ fecit pharaóni et exercítui eius in Mari Rubro.


℟. Et nunc clamémus in cælum et miserébitur nostri Deus noster.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 2


2 Mac 5:5-7


5 Sed, cum falsus rumor exísset, tamquam vita excessísset Antíochus, assúmptis Iason non minus mille viris, repénte aggréssus est civitátem: et, cívibus ad murum convolántibus, ad últimum apprehénsa civitáte, Meneláus fugit in arcem.


6 Iason vero non parcébat in cæde cívibus suis, nec cogitábat prosperitátem advérsum cognátos malum esse máximum, árbitrans hóstium et non cívium se trophǽa captúrum.


7 Et principátum quidem non obtínuit, finem vero insidiárum suárum confusiónem accépit, et prófugus íterum ábiit in Ammaníten.


℣. Tu autem, Dómine, miserére nobis.


℟. Deo grátias.


 


℟. Congregátæ sunt gentes in multitúdine, ut dímicent contra nos, et ignorámus quid ágere debeámus:


* Dómine Deus, ad te sunt óculi nostri, ne pereámus.


℣. Tu scis quæ cógitant in nos: quómodo potérimus subsístere ante fáciem illórum, nisi tu ádiuves nos?


℟. Dómine Deus, ad te sunt óculi nostri, ne pereámus.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 3


2 Mac 5:8-10


8 Ad últimum, in exítium sui conclúsus ab Aréta Arabum tyránno, fúgiens de civitáte in civitátem, ómnibus odiósus, ut réfuga legum et exsecrábilis, ut pátriæ et cívium hostis, in Ægýptum extrúsus est:


9 Et qui multos de pátria sua expúlerat, péregre périit, Lacedǽmonas proféctus, quasi pro cognatióne ibi refúgium habitúrus;


10 Et qui insepúltos multos abiécerat, ipse et illamentátus et insepúltus abícitur, sepultúra neque peregrína usus, neque pátrio sepúlcro partícipans.


℣. Tu autem, Dómine, miserére nobis.


℟. Deo grátias.


 


℟. Tua est poténtia, tuum regnum, Dómine: tu es super omnes gentes:


* Da pacem, Dómine, in diébus nostris.


℣. Creátor ómnium, Deus, terríbilis et fortis, iustus et miséricors.


℟. Da pacem, Dómine, in diébus nostris.


℣. Glória Patri, et Fílio, * et Spirítui Sancto.


℟. Da pacem, Dómine, in diébus nostris.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Exaltáte * Dóminum Deum nostrum, et adoráte in monte sancto eius.


Psalmus 98 [1]


98:1 Dóminus regnávit, irascántur pópuli: * qui sedet super Chérubim, moveátur terra.


98:2 Dóminus in Sion magnus: * et excélsus super omnes pópulos.


98:3 Confiteántur nómini tuo magno: quóniam terríbile, et sanctum est: * et honor regis iudícium díligit.


98:4 Tu parásti directiónes: * iudícium et iustítiam in Iacob tu fecísti.


98:5 Exaltáte Dóminum, Deum nostrum, et adoráte scabéllum pedum eius: * quóniam sanctum est.


98:6 Móyses et Aaron in sacerdótibus eius: * et Sámuel inter eos, qui ínvocant nomen eius:


98:6 Invocábant Dóminum, et ipse exaudiébat eos: * in colúmna nubis loquebátur ad eos.


98:7 Custodiébant testimónia eius, * et præcéptum quod dedit illis.


98:8 Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.


98:9 Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Dóminum Deum nostrum, et adoráte in monte sancto eius.






Ant. Éripe me * de inimícis meis, Dómine, ad te confúgi.


Psalmus 142 [2]


142:1 Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.


142:2 Et non intres in iudícium cum servo tuo: * quia non iustificábitur in conspéctu tuo omnis vivens.


142:3 Quia persecútus est inimícus ánimam meam: * humiliávit in terra vitam meam.


142:3 Collocávit me in obscúris sicut mórtuos sǽculi: *  et anxiátus est super me spíritus meus, in me turbátum est cor meum.


142:5 Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.


142:6 Expándi manus meas ad te: * ánima mea sicut terra sine aqua tibi.


142:7 Velóciter exáudi me, Dómine: * defécit spíritus meus.


142:7 Non avértas fáciem tuam a me: * et símilis ero descendéntibus in lacum.


142:8 Audítam fac mihi mane misericórdiam tuam: * quia in te sperávi.


142:8 Notam fac mihi viam, in qua ámbulem: * quia ad te levávi ánimam meam.


142:9 Éripe me de inimícis meis, Dómine, ad te confúgi: *  doce me fácere voluntátem tuam, quia Deus meus es tu.


142:10 Spíritus tuus bonus dedúcet me in terram rectam: *  propter nomen tuum, Dómine, vivificábis me, in æquitáte tua.


142:11 Edúces de tribulatióne ánimam meam: *  et in misericórdia tua dispérdes inimícos meos.


142:12 Et perdes omnes, qui tríbulant ánimam meam: * quóniam ego servus tuus sum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Éripe me de inimícis meis, Dómine, ad te confúgi.






Ant. Benedixísti, * Dómine, terram tuam: remisísti iniquitátem plebis tuæ.


Psalmus 84 [3]


84:2 Benedixísti, Dómine, terram tuam: * avertísti captivitátem Iacob.


84:3 Remisísti iniquitátem plebis tuæ: * operuísti ómnia peccáta eórum.


84:4 Mitigásti omnem iram tuam: * avertísti ab ira indignatiónis tuæ.


84:5 Convérte nos, Deus, salutáris noster: * et avérte iram tuam a nobis.


84:6 Numquid in ætérnum irascéris nobis? * aut exténdes iram tuam a generatióne in generatiónem?


84:7 Deus, tu convérsus vivificábis nos: * et plebs tua lætábitur in te.


84:8 Osténde nobis, Dómine, misericórdiam tuam: * et salutáre tuum da nobis.


84:9 Áudiam quid loquátur in me Dóminus Deus: * quóniam loquétur pacem in plebem suam.


84:9 Et super sanctos suos: * et in eos, qui convertúntur ad cor.


84:10 Verúmtamen prope timéntes eum salutáre ipsíus: * ut inhábitet glória in terra nostra.


84:11 Misericórdia, et véritas obviavérunt sibi: * iustítia, et pax osculátæ sunt.


84:12 Véritas de terra orta est: * et iustítia de cælo prospéxit.


84:13 Étenim Dóminus dabit benignitátem: * et terra nostra dabit fructum suum.


84:14 Iustítia ante eum ambulábit: * et ponet in via gressus suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedixísti, Dómine, terram tuam: remisísti iniquitátem plebis tuæ.






Ant. In Dómino iustificábitur * et laudábitur omne semen Israël.


Canticum Isaiæ [4]


Isa 45:15-30


45:15 Vere tu es Deus abscónditus, * Deus Israël, Salvátor.


45:16 Confúsi sunt, et erubuérunt omnes: * simul abiérunt in confusiónem fabricatóres errórum.


45:17 Israël salvátus est in Dómino salúte ætérna: * non confundémini, et non erubescétis usque in sǽculum sǽculi.


45:18 Quia hæc dicit Dóminus creans cælos, * ipse Deus formans terram, et fáciens eam, ipse plastes eius:


45:19 Non in vanum creávit eam, ut habitarétur, formávit eam: * Ego Dóminus, et non est álius.


45:20 Non in abscóndito locútus sum, * in loco terræ tenebróso:


45:21 Non dixi sémini Iacob frustra: Quǽrite me: * ego Dóminus loquens iustítiam, annúntians recta.


45:22 Congregámini, et veníte, et accédite simul * qui salváti estis ex géntibus:


45:23 Nesciérunt qui levant lignum sculptúræ suæ, * et rogant deum non salvántem.


45:24 Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?


45:25 Numquid non ego Dóminus, et non est ultra Deus absque me? * Deus iustus, et salvans non est præter me.


45:26 Convertímini ad me, et salvi éritis, omnes fines terræ: * quia ego Deus, et non est álius.


45:27 In memetípso iurávi, egrediétur de ore meo iustítiæ verbum, * et non revertétur:


45:28 Quia mihi curvábitur omne genu, * et iurábit omnis lingua.


45:29 Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.


45:30 In Dómino iustificábitur, et laudábitur * omne semen Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Dómino iustificábitur et laudábitur omne semen Israël.






Ant. Lauda, * Ierúsalem, Dóminum. ‡


Psalmus 147 [5]


147:1  Lauda, Ierúsalem, Dóminum: * ‡ lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo eius.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris eius quis sustinébit?


147:7 Emíttet verbum suum, et liquefáciet ea: * flabit spíritus eius, et fluent aquæ.


147:8 Qui annúntiat verbum suum Iacob: * iustítias, et iudícia sua Israël.


147:9 Non fecit táliter omni natióni: * et iudícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lauda, Ierúsalem, Dóminum.






Capitulum Hymnus Versus {ex Psalterio secundum diem}



Rom 13:12-13


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.


℟. Deo grátias.


 


Hymnus


Ætérna cæli glória,


Beáta spes mortálium,


Summi Tonántis Únice,


Castǽque proles Vírginis:


 


Da déxteram surgéntibus,


Exsúrgat et mens sóbria,


Flagrans et in laudem Dei


Grates repéndat débitas.


 


Ortus refúlget Lúcifer,


Præítque solem núntius:


Cadunt tenébræ nóctium:


Lux sancta nos illúminet.


 


Manénsque nostris sénsibus,


Noctem repéllat sǽculi,


Omníque fine témporis


Purgáta servet péctora.


 


Quæsíta iam primum fides


In corde radíces agat:


Secúnda spes congáudeat,


Qua maior exstat cáritas.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.


 


℣. Repléti sumus mane misericórdia tua.


℟. Exsultávimus, et delectáti sumus.






Canticum: Benedictus {Antiphona ex Proprio de Tempore}



Ant. Per víscera misericórdiæ * Dei nostri visitávit nos Óriens ex alto.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Per víscera misericórdiæ Dei nostri visitávit nos Óriens ex alto.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Ss. Chrysanthi et Dariæ Martyrum


Ant. Vestri capílli cápitis omnes numeráti sunt: nolíte timére: multis passéribus melióres estis vos.


 


℣. Exsultábunt Sancti in glória.


℟. Lætabúntur in cubílibus suis.


 


Orémus.


Beatórum Mártyrum tuórum, Dómine, Chrysánthi et Daríæ, quǽsumus, adsit nobis orátio: ut, quos venerámur obséquio, eórum pium iúgiter experiámur auxílium.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ne discédas a me, * Dómine: quóniam tribulátio próxima est: quóniam non est qui ádiuvet.


Psalmus 21(2-12) [1]


21:2 Deus, Deus meus, réspice in me: quare me dereliquísti? * longe a salúte mea verba delictórum meórum.


21:3 Deus meus, clamábo per diem, et non exáudies: * et nocte, et non ad insipiéntiam mihi.


21:4 Tu autem in sancto hábitas, * laus Israël.


21:5 In te speravérunt patres nostri: * speravérunt, et liberásti eos.


21:6 Ad te clamavérunt, et salvi facti sunt: * in te speravérunt, et non sunt confúsi.


21:7 Ego autem sum vermis, et non homo: * oppróbrium hóminum, et abiéctio plebis.


21:8 Omnes vidéntes me, derisérunt me: * locúti sunt lábiis, et movérunt caput.


21:9 Sperávit in Dómino, erípiat eum: * salvum fáciat eum, quóniam vult eum.


21:10 Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:


21:11 De ventre matris meæ Deus meus es tu, * ne discésseris a me:


21:12 Quóniam tribulátio próxima est: * quóniam non est qui ádiuvet.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(13-23) [2]


21:13 Circumdedérunt me vítuli multi: * tauri pingues obsedérunt me.


21:14 Aperuérunt super me os suum, * sicut leo rápiens et rúgiens.


21:15 Sicut aqua effúsus sum: * et dispérsa sunt ómnia ossa mea.


21:15 Factum est cor meum tamquam cera liquéscens * in médio ventris mei.


21:16 Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.


21:17 Quóniam circumdedérunt me canes multi: * concílium malignántium obsédit me.


21:17 Fodérunt manus meas et pedes meos: * dinumeravérunt ómnia ossa mea.


21:18 Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.


21:20 Tu autem, Dómine, ne elongáveris auxílium tuum a me: * ad defensiónem meam cónspice.


21:21 Érue a frámea, Deus, ánimam meam: * et de manu canis únicam meam:


21:22 Salva me ex ore leónis: * et a córnibus unicórnium humilitátem meam.


21:23 Narrábo nomen tuum frátribus meis: * in médio ecclésiæ laudábo te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 21(24-32) [3]


21:24 Qui timétis Dóminum, laudáte eum: * univérsum semen Iacob, glorificáte eum.


21:25 Tímeat eum omne semen Israël: * quóniam non sprevit, neque despéxit deprecatiónem páuperis:


21:25 Nec avértit fáciem suam a me: * et cum clamárem ad eum, exaudívit me.


21:26 Apud te laus mea in ecclésia magna: * vota mea reddam in conspéctu timéntium eum.


21:27 Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.


21:28 Reminiscéntur et converténtur ad Dóminum * univérsi fines terræ:


21:28 Et adorábunt in conspéctu eius * univérsæ famíliæ géntium.


21:29 Quóniam Dómini est regnum: * et ipse dominábitur géntium.


21:30 Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.


21:31 Et ánima mea illi vivet: * et semen meum sérviet ipsi.


21:32 Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne discédas a me, Dómine: quóniam tribulátio próxima est: quóniam non est qui ádiuvet.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Séptimo Kaléndas Novémbris Luna vicésima nona Anno Dómini 2030


 


Romæ sancti Evarísti, Papæ et Mártyris, qui Dei Ecclésiam, sub Hadriáno Imperatóre, suo sánguine purpurávit.


In Africa sanctórum Mártyrum Rogatiáni Presbýteri, et Felicíssimi, qui, in persecutióne Valeriáni et Galliéni, illústri martýrio coronáti sunt; de quibus étiam scribit sanctus Cypriánus in epístola ad Confessóres.


Nicomedíæ sanctórum Mártyrum Luciáni, Flórii et Sociórum.


Narbóne, in Gállia, sancti Rústici, Epíscopi et Confessóris; qui cláruit tempóribus Valentiniáni et Leónis Imperatórum.


Apud Salérnum sancti Gaudiósi Epíscopi.


Pápiæ sancti Fulci Epíscopi.


Item sancti Quadragésimi Subdiáconi, qui et mortuum resuscitávit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Éxcita, Dómine, * poténtiam tuam, ut salvos fácias nos.


Psalmus 79(2-8) [1]


79:2 Qui regis Israël, inténde: * qui dedúcis velut ovem Ioseph.


79:2 Qui sedes super Chérubim, * manifestáre coram Éphraim, Béniamin, et Manásse.


79:3 Éxcita poténtiam tuam, et veni, * ut salvos fácias nos.


79:4 Deus, convérte nos: * et osténde fáciem tuam, et salvi érimus.


79:5 Dómine, Deus virtútum, * quoúsque irascéris super oratiónem servi tui?


79:6 Cibábis nos pane lacrimárum: * et potum dabis nobis in lácrimis in mensúra?


79:7 Posuísti nos in contradictiónem vicínis nostris: * et inimíci nostri subsannavérunt nos.


79:8 Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 79(9-20) [2]


79:9 Víneam de Ægýpto transtulísti: * eiecísti gentes, et plantásti eam.


79:10 Dux itíneris fuísti in conspéctu eius: * plantásti radíces eius, et implévit terram.


79:11 Opéruit montes umbra eius: * et arbústa eius cedros Dei.


79:12 Exténdit pálmites suos usque ad mare: * et usque ad flumen propágines eius.


79:13 Ut quid destruxísti macériam eius: * et vindémiant eam omnes, qui prætergrediúntur viam?


79:14 Exterminávit eam aper de silva: * et singuláris ferus depástus est eam.


79:15 Deus virtútum, convértere: * réspice de cælo, et vide, et vísita víneam istam.


79:16 Et pérfice eam, quam plantávit déxtera tua: * et super fílium hóminis, quem confirmásti tibi.


79:17 Incénsa igni, et suffóssa * ab increpatióne vultus tui períbunt.


79:18 Fiat manus tua super virum déxteræ tuæ: * et super fílium hóminis, quem confirmásti tibi.


79:19 Et non discédimus a te, vivificábis nos: * et nomen tuum invocábimus.


79:20 Dómine, Deus virtútum, convérte nos: * et osténde fáciem tuam, et salvi érimus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 81 [3]


81:1 Deus stetit in synagóga deórum: * in médio autem deos diiúdicat.


81:2 Úsquequo iudicátis iniquitátem: * et fácies peccatórum súmitis?


81:3 Iudicáte egéno, et pupíllo: * húmilem, et páuperem iustificáte.


81:4 Erípite páuperem: * et egénum de manu peccatóris liberáte.


81:5 Nesciérunt, neque intellexérunt, in ténebris ámbulant: * movebúntur ómnia fundaménta terræ.


81:6 Ego dixi: Dii estis, * et fílii Excélsi omnes.


81:7 Vos autem sicut hómines moriémini: * et sicut unus de princípibus cadétis.


81:8 Surge, Deus, iúdica terram: * quóniam tu hereditábis in ómnibus géntibus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Éxcita, Dómine, poténtiam tuam, ut salvos fácias nos.






Capitulum Responsorium Versus {Per Annum}



Ier 17:14


Sana me, Dómine, et sanábor: salvum me fac, et salvus ero: quóniam laus mea tu es.


℟. Deo grátias.


 


℟.br. Sana ánimam meam, * Quia peccávi tibi.


℟. Sana ánimam meam, * Quia peccávi tibi.


℣. Ego dixi: Dómine, miserére mei.


℟. Quia peccávi tibi.


℣. Glória Patri, et Fílio, * et Spirítui Sancto.


℟. Sana ánimam meam, * Quia peccávi tibi.


 


℣. Adiútor meus, esto, ne derelínquas me.


℟. Neque despícias me, Deus, salutáris meus.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Beáti, qui hábitant * in domo tua, Dómine.


Psalmus 83(2-8) [1]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 83(9-13) [2]


83:9 Dómine, Deus virtútum, exáudi oratiónem meam: * áuribus pércipe, Deus Iacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abiéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 86 [3]


86:1 Fundaménta eius in móntibus sanctis: * díligit Dóminus portas Sion super ómnia tabernácula Iacob.


86:3 Gloriósa dicta sunt de te, * cívitas Dei.


86:4 Memor ero Rahab, et Babylónis * sciéntium me.


86:4 Ecce, alienígenæ, et Tyrus, et pópulus Æthíopum, * hi fuérunt illic.


86:5 Numquid Sion dicet: Homo, et homo natus est in ea: * et ipse fundávit eam Altíssimus?


86:6 Dóminus narrábit in scriptúris populórum, et príncipum: * horum, qui fuérunt in ea.


86:7 Sicut lætántium ómnium * habitátio est in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti, qui hábitant in domo tua, Dómine.






Capitulum Responsorium Versus {Per Annum}



Rom 13:8


Némini quidquam debeátis, nisi ut ínvicem diligátis: qui enim díligit próximum, legem implévit.


℟. Deo grátias.


 


℟.br. Benedícam Dóminum * In omni témpore.


℟. Benedícam Dóminum * In omni témpore.


℣. Semper laus eius in ore meo.


℟. In omni témpore.


℣. Glória Patri, et Fílio, * et Spirítui Sancto.


℟. Benedícam Dóminum * In omni témpore.


 


℣. Dóminus regit me, et nihil mihi déerit.


℟. In loco páscuæ ibi me collocávit.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Misericórdia et véritas * præcédent fáciem tuam, Dómine.


Psalmus 88(2-19) [1]


88:2 Misericórdias Dómini * in ætérnum cantábo.


88:2 In generatiónem et generatiónem * annuntiábo veritátem tuam in ore meo.


88:3 Quóniam dixísti: In ætérnum misericórdia ædificábitur in cælis: * præparábitur véritas tua in eis.


88:4 Dispósui testaméntum eléctis meis, iurávi David, servo meo: * Usque in ætérnum præparábo semen tuum.


88:5 Et ædificábo in generatiónem et generatiónem * sedem tuam.


88:6 Confitebúntur cæli mirabília tua, Dómine: * étenim veritátem tuam in ecclésia sanctórum.


88:7 Quóniam quis in núbibus æquábitur Dómino: * símilis erit Deo in fíliis Dei?


88:8 Deus, qui glorificátur in consílio sanctórum: * magnus et terríbilis super omnes qui in circúitu eius sunt.


88:9 Dómine, Deus virtútum, quis símilis tibi? * potens es, Dómine, et véritas tua in circúitu tuo.


88:10 Tu domináris potestáti maris: * motum autem flúctuum eius tu mítigas.


88:11 Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.


88:12 Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.


88:13 Thabor et Hermon in nómine tuo exsultábunt: * tuum brácchium cum poténtia.


88:14 Firmétur manus tua, et exaltétur déxtera tua: * iustítia et iudícium præparátio sedis tuæ.


88:15 Misericórdia et véritas præcédent fáciem tuam: * beátus pópulus, qui scit iubilatiónem.


88:16 Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.


88:18 Quóniam glória virtútis eórum tu es: * et in beneplácito tuo exaltábitur cornu nostrum.


88:19 Quia Dómini est assúmptio nostra, * et Sancti Israël, regis nostri.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(20-38) [2]


88:20 Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.


88:21 Invéni David, servum meum: * óleo sancto meo unxi eum.


88:22 Manus enim mea auxiliábitur ei: * et brácchium meum confortábit eum.


88:23 Nihil profíciet inimícus in eo, * et fílius iniquitátis non appónet nocére ei.


88:24 Et concídam a fácie ipsíus inimícos eius: * et odiéntes eum in fugam convértam.


88:25 Et véritas mea, et misericórdia mea cum ipso: * et in nómine meo exaltábitur cornu eius.


88:26 Et ponam in mari manum eius: * et in flumínibus déxteram eius.


88:27 Ipse invocábit me: Pater meus es tu: * Deus meus, et suscéptor salútis meæ.


88:28 Et ego primogénitum ponam illum * excélsum præ régibus terræ.


88:29 In ætérnum servábo illi misericórdiam meam: * et testaméntum meum fidéle ipsi.


88:30 Et ponam in sǽculum sǽculi semen eius: * et thronum eius sicut dies cæli.


88:31 Si autem derelíquerint fílii eius legem meam: * et in iudíciis meis non ambuláverint:


88:32 Si iustítias meas profanáverint: * et mandáta mea non custodíerint:


88:33 Visitábo in virga iniquitátes eórum: * et in verbéribus peccáta eórum.


88:34 Misericórdiam autem meam non dispérgam ab eo: * neque nocébo in veritáte mea:


88:35 Neque profanábo testaméntum meum: * et quæ procédunt de lábiis meis, non fáciam írrita.


88:36 Semel iurávi in sancto meo: Si David méntiar: * semen eius in ætérnum manébit.


88:37 Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 88(39-53) [3]


88:39 Tu vero repulísti et despexísti: * distulísti Christum tuum.


88:40 Evertísti testaméntum servi tui: * profanásti in terra Sanctuárium eius.


88:41 Destruxísti omnes sepes eius: * posuísti firmaméntum eius formídinem.


88:42 Diripuérunt eum omnes transeúntes viam: * factus est oppróbrium vicínis suis.


88:43 Exaltásti déxteram depriméntium eum: * lætificásti omnes inimícos eius.


88:44 Avertísti adiutórium gládii eius: * et non es auxiliátus ei in bello.


88:45 Destruxísti eum ab emundatióne: * et sedem eius in terram collisísti.


88:46 Minorásti dies témporis eius: * perfudísti eum confusióne.


88:47 Úsquequo, Dómine, avértis in finem: * exardéscet sicut ignis ira tua?


88:48 Memoráre quæ mea substántia: * numquid enim vane constituísti omnes fílios hóminum?


88:49 Quis est homo, qui vivet, et non vidébit mortem: * éruet ánimam suam de manu ínferi?


88:50 Ubi sunt misericórdiæ tuæ antíquæ, Dómine, * sicut iurásti David in veritáte tua?


88:51 Memor esto, Dómine, oppróbrii servórum tuórum * quod contínui in sinu meo multárum géntium.


88:52 Quod exprobravérunt inimíci tui, Dómine, * quod exprobravérunt commutatiónem Christi tui.


88:53 Benedíctus Dóminus in ætérnum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia et véritas præcédent fáciem tuam, Dómine.






Capitulum Responsorium Versus {Per Annum}



1 Pet 1:17-19


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.


℟. Deo grátias.


 


℟.br. Rédime me, Dómine, * Et miserére mei.


℟. Rédime me, Dómine, * Et miserére mei.


℣. Pes enim meus stetit in via recta.


℟. Et miserére mei.


℣. Glória Patri, et Fílio, * et Spirítui Sancto.


℟. Rédime me, Dómine, * Et miserére mei.


 


℣. Ab occúltis meis munda me, Dómine.


℟. Et ab aliénis parce servo tuo.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dómine, * probásti me et cognovísti me. ‡


Psalmus 138(1-13) [1]


138:1  Dómine, probásti me, et cognovísti me: * ‡  tu cognovísti sessiónem meam, et resurrectiónem meam.


138:3 Intellexísti cogitatiónes meas de longe: * sémitam meam, et funículum meum investigásti.


138:4 Et omnes vias meas prævidísti: * quia non est sermo in lingua mea.


138:5 Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.


138:6 Mirábilis facta est sciéntia tua ex me: * confortáta est, et non pótero ad eam.


138:7 Quo ibo a spíritu tuo? * et quo a fácie tua fúgiam?


138:8 Si ascéndero in cælum, tu illic es: * si descéndero in inférnum, ades.


138:9 Si súmpsero pennas meas dilúculo, * et habitávero in extrémis maris:


138:10 Étenim illuc manus tua dedúcet me: * et tenébit me déxtera tua.


138:11 Et dixi: Fórsitan ténebræ conculcábunt me: * et nox illuminátio mea in delíciis meis.


138:12 Quia ténebræ non obscurabúntur a te, † et nox sicut dies illuminábitur: * sicut ténebræ eius, ita et lumen eius.


138:13 Quia tu possedísti renes meos: * suscepísti me de útero matris meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, probásti me et cognovísti me.






Ant. Mirabília ópera tua, * Dómine, et ánima mea cognóscit nimis.


Psalmus 138(14-24) [2]


138:14 Confitébor tibi quia terribíliter magnificátus es: † mirabília ópera tua, * et ánima mea cognóscit nimis.


138:15 Non est occultátum os meum a te, quod fecísti in occúlto: * et substántia mea in inferióribus terræ.


138:16 Imperféctum meum vidérunt óculi tui, † et in libro tuo omnes scribéntur: * dies formabúntur, et nemo in eis.


138:17 Mihi autem nimis honorificáti sunt amíci tui, Deus: * nimis confortátus est principátus eórum.


138:18 Dinumerábo eos, et super arénam multiplicabúntur: * exsurréxi, et adhuc sum tecum.


138:19 Si occíderis, Deus, peccatóres: * viri sánguinum, declináte a me:


138:20 Quia dícitis in cogitatióne: * Accípient in vanitáte civitátes tuas.


138:21 Nonne qui odérunt te, Dómine, óderam? * et super inimícos tuos tabescébam?


138:22 Perfécto ódio óderam illos: * et inimíci facti sunt mihi.


138:23 Proba me, Deus, et scito cor meum: * intérroga me, et cognósce sémitas meas.


138:24 Et vide, si via iniquitátis in me est: * et deduc me in via ætérna.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Mirabília ópera tua, Dómine, et ánima mea cognóscit nimis.






Ant. Ne derelínquas me, * Dómine, virtus salútis meæ.


Psalmus 139 [3]


139:2 Éripe me, Dómine, ab hómine malo: * a viro iníquo éripe me.


139:3 Qui cogitavérunt iniquitátes in corde: * tota die constituébant prǽlia.


139:4 Acuérunt linguas suas sicut serpéntis: * venénum áspidum sub lábiis eórum.


139:5 Custódi me, Dómine, de manu peccatóris: * et ab homínibus iníquis éripe me.


139:5 Qui cogitavérunt supplantáre gressus meos: * abscondérunt supérbi láqueum mihi:


139:6 Et funes extendérunt in láqueum: * iuxta iter scándalum posuérunt mihi.


139:7 Dixi Dómino: Deus meus es tu: * exáudi, Dómine, vocem deprecatiónis meæ.


139:8 Dómine, Dómine, virtus salútis meæ: * obumbrásti super caput meum in die belli.


139:9 Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.


139:10 Caput circúitus eórum: * labor labiórum ipsórum opériet eos.


139:11 Cadent super eos carbónes, in ignem deícies eos: * in misériis non subsístent.


139:12 Vir linguósus non dirigétur in terra: * virum iniústum mala cápient in intéritu.


139:13 Cognóvi quia fáciet Dóminus iudícium ínopis: * et vindíctam páuperum.


139:14 Verúmtamen iusti confitebúntur nómini tuo: * et habitábunt recti cum vultu tuo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne derelínquas me, Dómine, virtus salútis meæ.






Ant. Dómine, * clamávi ad te, exáudi me. ‡


Psalmus 140 [4]


140:1  Dómine, clamávi ad te, exáudi me: * ‡ inténde voci meæ, cum clamávero ad te.


140:2 Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.


140:3 Pone, Dómine, custódiam ori meo: * et óstium circumstántiæ lábiis meis.


140:4 Non declínes cor meum in verba malítiæ, * ad excusándas excusatiónes in peccátis.


140:4 Cum homínibus operántibus iniquitátem: * et non communicábo cum eléctis eórum.


140:5 Corrípiet me iustus in misericórdia, et increpábit me: * óleum autem peccatóris non impínguet caput meum.


140:6 Quóniam adhuc et orátio mea in beneplácitis eórum: * absórpti sunt iuncti petræ iúdices eórum.


140:7 Áudient verba mea quóniam potuérunt: * sicut crassitúdo terræ erúpta est super terram.


140:8 Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.


140:9 Custódi me a láqueo, quem statuérunt mihi: * et a scándalis operántium iniquitátem.


140:10 Cadent in retiáculo eius peccatóres: * singuláriter sum ego donec tránseam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, clamávi ad te, exáudi me.






Ant. Educ de custódia * ánimam meam, Dómine, ad confiténdum nómini tuo.


Psalmus 141 [5]


141:2 Voce mea ad Dóminum clamávi: * voce mea ad Dóminum deprecátus sum:


141:3 Effúndo in conspéctu eius oratiónem meam, * et tribulatiónem meam ante ipsum pronúntio.


141:4 In deficiéndo ex me spíritum meum, * et tu cognovísti sémitas meas.


141:4 In via hac, qua ambulábam, * abscondérunt láqueum mihi.


141:5 Considerábam ad déxteram, et vidébam: * et non erat qui cognósceret me.


141:5 Périit fuga a me, * et non est qui requírat ánimam meam.


141:6 Clamávi ad te, Dómine, * dixi: Tu es spes mea, pórtio mea in terra vivéntium.


141:7 Inténde ad deprecatiónem meam: * quia humiliátus sum nimis.


141:7 Líbera me a persequéntibus me: * quia confortáti sunt super me.


141:8 Educ de custódia ánimam meam ad confiténdum nómini tuo: * me exspéctant iusti, donec retríbuas mihi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Educ de custódia ánimam meam, Dómine, ad confiténdum nómini tuo.






Capitulum Hymnus Versus {ex Psalterio secundum diem}



2 Cor 1:3-4


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.


℟. Deo grátias.


 


Hymnus


Hóminis superne Cónditor,


Qui cuncta solus órdinans,


Humum iubes prodúcere


Reptántis et feræ genus:


 


Et magna rerum córpora,


Dictu iubéntis vívida,


Per témporum certas vices


Obtemperáre sérvulis:


 


Repélle, quod cupídinis


Ciénte vi nos ímpetit,


Aut móribus se súggerit,


Aut áctibus se intérserit.


 


Da gaudiórum prǽmia,


Da gratiárum múnera:


Dissólve litis víncula:


Astrínge pacis fœ́dera.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.


 


℣. Dirigátur, Dómine, orátio mea.


℟. Sicut incénsum in conspéctu tuo.






Canticum: Magnificat {Antiphona ex Proprio de Tempore}



Ant. Depósuit Dóminus * poténtes de sede, et exaltávit húmiles.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Depósuit Dóminus poténtes de sede, et exaltávit húmiles.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Voce mea * ad Dóminum clamávi: neque obliviscétur miseréri Deus.


Psalmus 76(2-13) [1]


76:2 Voce mea ad Dóminum clamávi: * voce mea ad Deum, et inténdit mihi.


76:3 In die tribulatiónis meæ Deum exquisívi, mánibus meis nocte contra eum: * et non sum decéptus.


76:4 Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.


76:5 Anticipavérunt vigílias óculi mei: * turbátus sum, et non sum locútus.


76:6 Cogitávi dies antíquos: * et annos ætérnos in mente hábui.


76:7 Et meditátus sum nocte cum corde meo, * et exercitábar, et scopébam spíritum meum.


76:8 Numquid in ætérnum proíciet Deus: * aut non appónet ut complacítior sit adhuc?


76:9 Aut in finem misericórdiam suam abscíndet, * a generatióne in generatiónem?


76:10 Aut obliviscétur miseréri Deus? * aut continébit in ira sua misericórdias suas?


76:11 Et dixi: Nunc cœpi: * hæc mutátio déxteræ Excélsi.


76:12 Memor fui óperum Dómini: * quia memor ero ab inítio mirabílium tuórum.


76:13 Et meditábor in ómnibus opéribus tuis: * et in adinventiónibus tuis exercébor.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 76(14-21) [2]


76:14 Deus, in sancto via tua: quis Deus magnus sicut Deus noster? * tu es Deus qui facis mirabília.


76:15 Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.


76:17 Vidérunt te aquæ, Deus, vidérunt te aquæ: * et timuérunt, et turbátæ sunt abýssi.


76:18 Multitúdo sónitus aquárum: * vocem dedérunt nubes.


76:18 Étenim sagíttæ tuæ tránseunt: * vox tonítrui tui in rota.


76:19 Illuxérunt coruscatiónes tuæ orbi terræ: * commóta est, et contrémuit terra.


76:20 In mari via tua, et sémitæ tuæ in aquis multis: * et vestígia tua non cognoscéntur.


76:21 Deduxísti sicut oves pópulum tuum, * in manu Móysi et Aaron.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 85 [3]


85:1 Inclína, Dómine, aurem tuam, et exáudi me: * quóniam inops, et pauper sum ego.


85:2 Custódi ánimam meam, quóniam sanctus sum: * salvum fac servum tuum, Deus meus, sperántem in te.


85:3 Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.


85:5 Quóniam tu, Dómine, suávis, et mitis: * et multæ misericórdiæ ómnibus invocántibus te.


85:6 Áuribus pércipe, Dómine, oratiónem meam: * et inténde voci deprecatiónis meæ.


85:7 In die tribulatiónis meæ clamávi ad te: * quia exaudísti me.


85:8 Non est símilis tui in diis, Dómine: * et non est secúndum ópera tua.


85:9 Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.


85:10 Quóniam magnus es tu, et fáciens mirabília: * tu es Deus solus.


85:11 Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.


85:12 Confitébor tibi, Dómine, Deus meus, in toto corde meo, * et glorificábo nomen tuum in ætérnum:


85:13 Quia misericórdia tua magna est super me: * et eruísti ánimam meam ex inférno inferióri.


85:14 Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.


85:15 Et tu, Dómine, Deus miserátor et miséricors, * pátiens, et multæ misericórdiæ, et verax,


85:16 Réspice in me, et miserére mei, * da impérium tuum púero tuo: et salvum fac fílium ancíllæ tuæ.


85:17 Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Voce mea ad Dóminum clamávi: neque obliviscétur miseréri Deus.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Sanctæ Mariæ Sabbato
IV. classis

Commemoratio  ad Laudes tantum: S. Evaristi Papæ et Martyris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Proprio de Tempore}



Ant. Ave María, grátia plena, * Dóminus tecum.


Ant. Ave María, grátia plena, * Dóminus tecum.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Ave María, grátia plena, * Dóminus tecum.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Dóminus tecum.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Ave María, grátia plena, * Dóminus tecum.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Dóminus tecum.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Ave María, grátia plena, * Dóminus tecum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Dóminus tecum.


Ant. Ave María, grátia plena, * Dóminus tecum.






Hymnus {ex Proprio de Tempore}



Quem terra, pontus, sídera


Colunt, adórant, prædicant,


Trinam regéntem máchinam,


Claustrum Maríæ báiulat.


 


Cui luna, sol, et ómnia


Desérviunt per témpora,


Perfúsa cæli grátia,


Gestant puéllæ víscera.


 


Beáta Mater múnere,


Cuius supérnus ártifex


Mundum pugíllo cóntinens,


Ventris sub arca clausus est.


 


Beáta cæli núntio,


Fœcúnda sancto Spíritu,


Desiderátus géntibus,


Cuius per alvum fusus est.


 


Iesu, tibi sit glória,


Qui natus es de Vírgine,


Cum Patre, et almo Spíritu


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Memor fuit in sǽculum * testaménti sui Dóminus Deus noster.


Psalmus 104(1-15) [1]


104:1 Confitémini Dómino, et invocáte nomen eius: * annuntiáte inter gentes ópera eius.


104:2 Cantáte ei, et psállite ei: * narráte ómnia mirabília eius.


104:3 Laudámini in nómine sancto eius: * lætétur cor quæréntium Dóminum.


104:4 Quǽrite Dóminum, et confirmámini: * quǽrite fáciem eius semper.


104:5 Mementóte mirabílium eius, quæ fecit: * prodígia eius, et iudícia oris eius.


104:6 Semen Ábraham, servi eius: * fílii Iacob, elécti eius.


104:7 Ipse Dóminus Deus noster: * in univérsa terra iudícia eius.


104:8 Memor fuit in sǽculum testaménti sui: * verbi, quod mandávit in mille generatiónes:


104:9 Quod dispósuit ad Ábraham: * et iuraménti sui ad Isaac:


104:10 Et státuit illud Iacob in præcéptum: * et Israël in testaméntum ætérnum:


104:11 Dicens: Tibi dabo terram Chánaan, * funículum hereditátis vestræ.


104:12 Cum essent número brevi, * paucíssimi et íncolæ eius:


104:13 Et pertransiérunt de gente in gentem, * et de regno ad pópulum álterum.


104:14 Non relíquit hóminem nocére eis: * et corrípuit pro eis reges.


104:15 Nolíte tángere christos meos: * et in prophétis meis nolíte malignári.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor fuit in sǽculum testaménti sui Dóminus Deus noster.






Ant. Auxit Dóminus * pópulum suum: et firmávit eum super inimícos eius.


Psalmus 104(16-27) [2]


104:16 Et vocávit famem super terram: * et omne firmaméntum panis contrívit.


104:17 Misit ante eos virum: * in servum venúmdatus est Ioseph.


104:18 Humiliavérunt in compédibus pedes eius, ferrum pertránsiit ánimam eius * donec veníret verbum eius.


104:19 Elóquium Dómini inflammávit eum: * misit rex, et solvit eum; princeps populórum, et dimísit eum.


104:21 Constítuit eum dóminum domus suæ: * et príncipem omnis possessiónis suæ:


104:22 Ut erudíret príncipes eius sicut semetípsum: * et senes eius prudéntiam docéret.


104:23 Et intrávit Israël in Ægýptum: * et Iacob áccola fuit in terra Cham.


104:24 Et auxit pópulum suum veheménter: * et firmávit eum super inimícos eius.


104:25 Convértit cor eórum ut odírent pópulum eius: * et dolum fácerent in servos eius.


104:26 Misit Móysen, servum suum: * Aaron, quem elégit ipsum.


104:27 Pósuit in eis verba signórum suórum: * et prodigiórum in terra Cham.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Auxit Dóminus pópulum suum: et firmávit eum super inimícos eius.






Ant. Edúxit Deus * pópulum suum in exsultatióne, et eléctos suos in lætítia.


Psalmus 104(28-45) [3]


104:28 Misit ténebras, et obscurávit: * et non exacerbávit sermónes suos.


104:29 Convértit aquas eórum in sánguinem: * et occídit pisces eórum.


104:30 Édidit terra eórum ranas: * in penetrálibus regum ipsórum.


104:31 Dixit, et venit cœnomyía: * et cínifes in ómnibus fínibus eórum.


104:32 Pósuit plúvias eórum grándinem: * ignem comburéntem in terra ipsórum.


104:33 Et percússit víneas eórum, et ficúlneas eórum: * et contrívit lignum fínium eórum.


104:34 Dixit, et venit locústa, et bruchus, * cuius non erat númerus:


104:35 Et comédit omne fænum in terra eórum: * et comédit omnem fructum terræ eórum.


104:36 Et percússit omne primogénitum in terra eórum: * primítias omnis labóris eórum.


104:37 Et edúxit eos cum argénto et auro: * et non erat in tríbubus eórum infírmus.


104:38 Lætáta est Ægýptus in profectióne eórum: * quia incúbuit timor eórum super eos.


104:39 Expándit nubem in protectiónem eórum: * et ignem ut lucéret eis per noctem.


104:40 Petiérunt, et venit cotúrnix: * et pane cæli saturávit eos.


104:41 Dirúpit petram et fluxérunt aquæ: * abiérunt in sicco flúmina;


104:42 Quóniam memor fuit verbi sancti sui: * quod hábuit ad Ábraham, púerum suum.


104:43 Et edúxit pópulum suum in exsultatióne, * et eléctos suos in lætítia.


104:44 Et dedit illis regiónes géntium: * et labóres populórum possedérunt:


104:45 Ut custódiant iustificatiónes eius, * et legem eius requírant.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Edúxit Deus pópulum suum in exsultatióne, et eléctos suos in lætítia.






Ant. Salvávit eos Dóminus * propter nomen suum.


Psalmus 105(1-15) [4]


105:1 Confitémini Dómino, quóniam bonus: * quóniam in sǽculum misericórdia eius.


105:2 Quis loquétur poténtias Dómini, * audítas fáciet omnes laudes eius?


105:3 Beáti, qui custódiunt iudícium, * et fáciunt iustítiam in omni témpore.


105:4 Meménto nostri, Dómine, in beneplácito pópuli tui: * vísita nos in salutári tuo:


105:5 Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.


105:6 Peccávimus cum pátribus nostris: * iniúste égimus, iniquitátem fécimus.


105:7 Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.


105:7 Et irritavérunt ascendéntes in mare, * Mare Rubrum.


105:8 Et salvávit eos propter nomen suum: * ut notam fáceret poténtiam suam.


105:9 Et incrépuit Mare Rubrum, et exsiccátum est, * et dedúxit eos in abýssis sicut in desérto.


105:10 Et salvávit eos de manu odiéntium: * et redémit eos de manu inimíci.


105:11 Et opéruit aqua tribulántes eos: * unus ex eis non remánsit.


105:12 Et credidérunt verbis eius: * et laudavérunt laudem eius.


105:13 Cito fecérunt, oblíti sunt óperum eius: * et non sustinuérunt consílium eius.


105:14 Et concupiérunt concupiscéntiam in desérto: * et tentavérunt Deum in inaquóso.


105:15 Et dedit eis petitiónem ipsórum: * et misit saturitátem in ánimas eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvávit eos Dóminus propter nomen suum.






Ant. Oblíti sunt Deum * qui salvávit eos.


Psalmus 105(16-31) [5]


105:16 Et irritavérunt Móysen in castris: * Aaron, sanctum Dómini.


105:17 Apérta est terra, et deglutívit Dathan: * et opéruit super congregatiónem Abíron.


105:18 Et exársit ignis in synagóga eórum * flamma combússit peccatóres.


105:19 Et fecérunt vítulum in Horeb * et adoravérunt scúlptile.


105:20 Et mutavérunt glóriam suam * in similitúdinem vítuli comedéntis fænum.


105:21 Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.


105:23 Et dixit ut dispérderet eos: * si non Móyses, eléctus eius, stetísset in confractióne in conspéctu eius:


105:24 Ut avérteret iram eius ne dispérderet eos: * et pro níhilo habuérunt terram desiderábilem:


105:25 Non credidérunt verbo eius, et murmuravérunt in tabernáculis suis: * non exaudiérunt vocem Dómini.


105:26 Et elevávit manum suam super eos: * ut prostérneret eos in desérto:


105:27 Et ut deíceret semen eórum in natiónibus: * et dispérgeret eos in regiónibus.


105:28 Et initiáti sunt Beélphegor: * et comedérunt sacrifícia mortuórum.


105:29 Et irritavérunt eum in adinventiónibus suis: * et multiplicáta est in eis ruína.


105:30 Et stetit Phínees, et placávit: * et cessávit quassátio.


105:31 Et reputátum est ei in iustítiam: * in generatiónem et generatiónem usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Oblíti sunt Deum qui salvávit eos.






Ant. Cum tribularéntur * vidit Dóminus: et audívit oratiónem eórum.


Psalmus 105(32-48) [6]


105:32 Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.


105:33 Et distínxit in lábiis suis: * non disperdidérunt gentes, quas dixit Dóminus illis.


105:35 Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.


105:37 Et immolavérunt fílios suos, * et fílias suas dæmóniis.


105:38 Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.


105:39 Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.


105:40 Et irátus est furóre Dóminus in pópulum suum: * et abominátus est hereditátem suam.


105:41 Et trádidit eos in manus géntium: * et domináti sunt eórum qui odérunt eos.


105:42 Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.


105:43 Ipsi autem exacerbavérunt eum in consílio suo: * et humiliáti sunt in iniquitátibus suis.


105:44 Et vidit, cum tribularéntur: * et audívit oratiónem eórum.


105:45 Et memor fuit testaménti sui: * et pœnítuit eum secúndum multitúdinem misericórdiæ suæ.


105:46 Et dedit eos in misericórdias * in conspéctu ómnium qui céperant eos.


105:47 Salvos nos fac, Dómine, Deus noster: * et cóngrega nos de natiónibus:


105:47 Ut confiteámur nómini sancto tuo: * et gloriémur in laude tua.


105:48 Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum tribularéntur vidit Dóminus: et audívit oratiónem eórum.






Ant. Clamavérunt ad Dóminum * et de necessitátibus eórum liberávit eos.


Psalmus 106(1-14) [7]


106:1 Confitémini Dómino quóniam bonus: * quóniam in sǽculum misericórdia eius.


106:2 Dicant qui redémpti sunt a Dómino, quos redémit de manu inimíci: * et de regiónibus congregávit eos:


106:3 A solis ortu, et occásu: * ab aquilóne, et mari.


106:4 Erravérunt in solitúdine in inaquóso: * viam civitátis habitáculi non invenérunt.


106:5 Esuriéntes, et sitiéntes: * ánima eórum in ipsis defécit.


106:6 Et clamavérunt ad Dóminum cum tribularéntur: * et de necessitátibus eórum erípuit eos.


106:7 Et dedúxit eos in viam rectam: * ut irent in civitátem habitatiónis.


106:8 Confiteántur Dómino misericórdiæ eius: * et mirabília eius fíliis hóminum.


106:9 Quia satiávit ánimam inánem: * et ánimam esuriéntem satiávit bonis.


106:10 Sedéntes in ténebris, et umbra mortis: * vinctos in mendicitáte et ferro.


106:11 Quia exacerbavérunt elóquia Dei: * et consílium Altíssimi irritavérunt.


106:12 Et humiliátum est in labóribus cor eórum: * infirmáti sunt, nec fuit qui adiuváret.


106:13 Et clamavérunt ad Dóminum cum tribularéntur: * et de necessitátibus eórum liberávit eos.


106:14 Et edúxit eos de ténebris, et umbra mortis: * et víncula eórum disrúpit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamavérunt ad Dóminum et de necessitátibus eórum liberávit eos.






Ant. Ipsi vidérunt * ópera Dei et mirabília eius.


Psalmus 106(15-30) [8]


106:15 Confiteántur Dómino misericórdiæ eius: * et mirabília eius fíliis hóminum.


106:16 Quia contrívit portas ǽreas: * et vectes férreos confrégit.


106:17 Suscépit eos de via iniquitátis eórum: * propter iniustítias enim suas humiliáti sunt.


106:18 Omnem escam abomináta est ánima eórum: * et appropinquavérunt usque ad portas mortis.


106:19 Et clamavérunt ad Dóminum cum tribularéntur: * et de necessitátibus eórum liberávit eos.


106:20 Misit verbum suum, et sanávit eos: * et erípuit eos de interitiónibus eórum.


106:21 Confiteántur Dómino misericórdiæ eius: * et mirabília eius fíliis hóminum.


106:22 Et sacríficent sacrifícium laudis: * et annúntient ópera eius in exsultatióne.


106:23 Qui descéndunt mare in návibus, * faciéntes operatiónem in aquis multis.


106:24 Ipsi vidérunt ópera Dómini, * et mirabília eius in profúndo.


106:25 Dixit, et stetit spíritus procéllæ: * et exaltáti sunt fluctus eius.


106:26 Ascéndunt usque ad cælos, et descéndunt usque ad abýssos: * ánima eórum in malis tabescébat.


106:27 Turbáti sunt, et moti sunt sicut ébrius: * et omnis sapiéntia eórum devoráta est.


106:28 Et clamavérunt ad Dóminum cum tribularéntur: * et de necessitátibus eórum edúxit eos.


106:29 Et státuit procéllam eius in auram: * et siluérunt fluctus eius.


106:30 Et lætáti sunt quia siluérunt: * et dedúxit eos in portum voluntátis eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ipsi vidérunt ópera Dei et mirabília eius.






Ant. Vidébunt recti * et lætabúntur, et intéllegent misericórdias Dómini.


Psalmus 106(31-43) [9]


106:31 Confiteántur Dómino misericórdiæ eius: * et mirabília eius fíliis hóminum.


106:32 Et exáltent eum in ecclésia plebis: * et in cáthedra seniórum laudent eum.


106:33 Pósuit flúmina in desértum: * et éxitus aquárum in sitim.


106:34 Terram fructíferam in salsúginem: * a malítia inhabitántium in ea.


106:35 Pósuit desértum in stagna aquárum: * et terram sine aqua in éxitus aquárum.


106:36 Et collocávit illic esuriéntes: * et constituérunt civitátem habitatiónis.


106:37 Et seminavérunt agros, et plantavérunt víneas: * et fecérunt fructum nativitátis.


106:38 Et benedíxit eis, et multiplicáti sunt nimis: * et iuménta eórum non minorávit.


106:39 Et pauci facti sunt: * et vexáti sunt a tribulatióne malórum, et dolóre.


106:40 Effúsa est contémptio super príncipes: * et erráre fecit eos in ínvio, et non in via.


106:41 Et adiúvit páuperem de inópia: * et pósuit sicut oves famílias.


106:42 Vidébunt recti, et lætabúntur: * et omnis iníquitas oppilábit os suum.


106:43 Quis sápiens et custódiet hæc? * et intélleget misericórdias Dómini.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidébunt recti et lætabúntur, et intéllegent misericórdias Dómini.






℣. Exáltent Dóminum in ecclésia plebis.


℟. Et in cáthedra seniórum laudent eum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Précibus et méritis beátæ Maríæ semper Vírginis et ómnium Sanctórum, perdúcat nos Dóminus ad regna cælórum.


℟. Amen.






℣. Iube, Dómine, benedícere.


Benedictio. Nos cum prole pia benedícat Virgo María.


℟. Amen.


 


Lectio 1


De libro secúndo Machabæórum


2 Mac 6:1-4


1 Sed non post multum témporis, misit rex Antíochus senem quemdam Antiochénum, qui compélleret Iudǽos, ut se transférrent a pátriis et Dei légibus:


2 Contamináre étiam, quod in Ierosólymis erat, templum; et cognomináre Iovis Olýmpii: et in Garízim, prout erant hi qui locum inhabitábant, Iovis hospitális.


3 Péssima autem et univérsis gravis erat malórum incúrsio;


4 Nam templum luxúria et comessatiónibus géntium erat plenum, et scortántium cum meretrícibus: sacratísque ǽdibus mulíeres se ultro ingerébant, intro feréntes ea quæ non licébat.


℣. Tu autem, Dómine, miserére nobis.


℟. Deo grátias.


 


℟. Refúlsit sol in clípeos áureos, et resplenduérunt montes ab eis:


* Et fortitúdo géntium dissipáta est.


℣. Erat enim exércitus magnus valde et fortis: et appropiávit Iudas et exércitus eius in prǽlio.


℟. Et fortitúdo géntium dissipáta est.






℣. Iube, Dómine, benedícere.


Benedictio. Ipsa Virgo Vírginum intercédat pro nobis ad Dóminum.


℟. Amen.


 


Lectio 2


2 Mac 6:5-9


5 Altáre étiam plenum erat illícitis, quæ légibus prohibebántur;


6 Neque autem sábbata custodiebántur, neque dies solémnes pátrii servabántur, nec simplíciter Iudǽum se esse quisquam confitebátur.


7 Ducebántur autem cum amára necessitáte in die natális regis ad sacrifícia: et, cum Líberi sacra celebraréntur, cogebántur hédera coronáti Líbero circuíre.


8 Decrétum autem éxiit in próximas gentílium civitátes, suggeréntibus Ptolemǽis, ut pari modo et ipsi advérsus Iudǽos ágerent, ut sacrificárent;


9 Eos autem, qui nollent transíre ad institúta géntium, interfícerent: erat ergo vidére misériam.


2 Mac 6:10-12


10 Duæ enim mulíeres delátæ sunt natos suos circumcidísse: quas, infántibus ad úbera suspénsis, cum públice per civitátem circumduxíssent, per muros præcipitavérunt.


11 Alii vero, ad próximas coëúntes spelúncas, et laténter sábbati diem celebrántes, cum indicáti essent Philíppo, flammis succénsi sunt, eo quod verebántur propter religiónem et observántiam manu síbimet auxílium ferre.


12 Obsecro autem eos qui hunc librum lectúri sunt, ne abhorréscant propter advérsos casus: sed réputent ea quæ accidérunt, non ad intéritum, sed ad correptiónem esse géneris nostri.


℣. Tu autem, Dómine, miserére nobis.


℟. Deo grátias.


 


℟. In hymnis et confessiónibus benedicébant Dóminum,


* Qui magna fecit in Israël, et victóriam dedit illis Dóminus omnípotens.


℣. Ornavérunt fáciem templi corónis áureis, et dedicavérunt altáre Dómino.


℟. Qui magna fecit in Israël, et victóriam dedit illis Dóminus omnípotens.


℣. Glória Patri, et Fílio, * et Spirítui Sancto.


℟. Qui magna fecit in Israël, et victóriam dedit illis Dóminus omnípotens.






℣. Iube, Dómine, benedícere.


Benedictio. Per Vírginem matrem concédat nobis Dóminus salútem et pacem.


℟. Amen.


 


Lectio 3


Sermo sancti Bernárdi Abbátis


Serm. in cap. 12 Apoc., ante med.


Amplectámur Maríæ vestígia, fratres mei, et devotíssima supplicatióne beátis illíus pédibus provolvámur. Teneámus eam nec dimittámus, donec benedíxerit nobis; potens est enim. Nempe vellus est médium inter rorem et áream: múlier inter solem et lunam: María inter Christum et Ecclésiam constitúta. Sed forte miráris, non tam vellus opértum rore, quam amíctam sole mulíerem. Magna síquidem familiáritas, sed mira omníno vicínitas solis et mulíeris. Quómodo enim in tam veheménti fervóre tam frágilis natúra subsístit? Mérito quidem admiráris, Móyses sancte, et curiósius desíderas intuéri. Verúmtamen solve calceaménta de pédibus tuis, et involúcra pone carnálium cogitatiónum, si accédere concupíscis.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Fílii Sion * exsúltent in Rege suo.


Psalmus 149 [1]


149:1 Cantáte Dómino cánticum novum: * laus eius in ecclésia sanctórum.


149:2 Lætétur Israël in eo, qui fecit eum: * et fílii Sion exsúltent in rege suo.


149:3 Laudent nomen eius in choro: * in týmpano, et psaltério psallant ei:


149:4 Quia beneplácitum est Dómino in pópulo suo: * et exaltábit mansuétos in salútem.


149:5 Exsultábunt sancti in glória: * lætabúntur in cubílibus suis.


149:6 Exaltatiónes Dei in gútture eórum: * et gládii ancípites in mánibus eórum.


149:7 Ad faciéndam vindíctam in natiónibus: * increpatiónes in pópulis.


149:8 Ad alligándos reges eórum in compédibus: * et nóbiles eórum in mánicis férreis.


149:9 Ut fáciant in eis iudícium conscríptum: * glória hæc est ómnibus sanctis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fílii Sion exsúltent in Rege suo.






Ant. Quam magnificáta * sunt ópera tua, Dómine.


Psalmus 91 [2]


91:2 Bonum est confitéri Dómino: * et psállere nómini tuo, Altíssime.


91:3 Ad annuntiándum mane misericórdiam tuam: * et veritátem tuam per noctem.


91:4 In decachórdo, psaltério: * cum cántico, in cíthara.


91:5 Quia delectásti me, Dómine, in factúra tua: * et in opéribus mánuum tuárum exsultábo.


91:6 Quam magnificáta sunt ópera tua, Dómine! * nimis profúndæ factæ sunt cogitatiónes tuæ.


91:7 Vir insípiens non cognóscet: * et stultus non intélleget hæc.


91:8 Cum exórti fúerint peccatóres sicut fænum: * et apparúerint omnes, qui operántur iniquitátem:


91:9 Ut intéreant in sǽculum sǽculi: * tu autem Altíssimus in ætérnum, Dómine.


91:10 Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.


91:11 Et exaltábitur sicut unicórnis cornu meum: * et senéctus mea in misericórdia úberi.


91:12 Et despéxit óculus meus inimícos meos: * et in insurgéntibus in me malignántibus áudiet auris mea.


91:13 Iustus, ut palma florébit: * sicut cedrus Líbani multiplicábitur.


91:14 Plantáti in domo Dómini, * in átriis domus Dei nostri florébunt.


91:15 Adhuc multiplicabúntur in senécta úberi: * et bene patiéntes erunt, ut annúntient:


91:16 Quóniam rectus Dóminus, Deus noster: * et non est iníquitas in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam magnificáta sunt ópera tua, Dómine.






Ant. Lætábitur iustus * in Dómino et sperábit in eo.


Psalmus 63 [3]


63:2 Exáudi, Deus, oratiónem meam cum déprecor: * a timóre inimíci éripe ánimam meam.


63:3 Protexísti me a convéntu malignántium: * a multitúdine operántium iniquitátem.


63:4 Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.


63:6 Súbito sagittábunt eum, et non timébunt: * firmavérunt sibi sermónem nequam.


63:6 Narravérunt ut abscónderent láqueos: * dixérunt: Quis vidébit eos?


63:7 Scrutáti sunt iniquitátes: * defecérunt scrutántes scrutínio.


63:7 Accédet homo ad cor altum: * et exaltábitur Deus.


63:8 Sagíttæ parvulórum factæ sunt plagæ eórum: * et infirmátæ sunt contra eos linguæ eórum.


63:9 Conturbáti sunt omnes qui vidébant eos: * et tímuit omnis homo.


63:10 Et annuntiavérunt ópera Dei, * et facta eius intellexérunt.


63:11 Lætábitur iustus in Dómino, et sperábit in eo, * et laudabúntur omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lætábitur iustus in Dómino et sperábit in eo.






Ant. Osténde nobis, Dómine, * lucem miseratiónum tuárum.


Canticum Ecclesiastici [4]


Sir 36:1-16


36:1 Miserére nostri, Deus ómnium, et réspice nos, * et osténde nobis lucem miseratiónum tuárum:


36:2 Et immítte timórem tuum super gentes, * quæ non exquisiérunt te,


36:3 Ut cognóscant quia non est Deus nisi tu, * et enárrent magnália tua.


36:4 Álleva manum tuam super gentes aliénas, * ut vídeant poténtiam tuam.


36:5 Sicut enim in conspéctu eórum sanctificátus es in nobis, * sic in conspéctu nostro magnificáberis in eis,


36:6 Ut cognóscant te, sicut et nos cognóvimus, * quóniam non est Deus præter te, Dómine.


36:7 Ínnova signa, et immúta mirabília. * Glorífica manum, et brácchium dextrum.


36:8 Éxcita furórem, et effúnde iram. * Tolle adversárium, et afflíge inimícum.


36:9 Festína tempus, et meménto finis, * ut enárrent mirabília tua.


36:10 In ira flammæ devorétur qui salvátur: * et qui péssimant plebem tuam, invéniant perditiónem.


36:11 Cóntere caput príncipum inimicórum, * dicéntium: Non est álius præter nos.


36:12 Cóngrega omnes tribus Iacob: ut cognóscant quia non est Deus nisi tu, * et enárrent magnália tua:


36:13 Et hereditábis eos, * sicut ab inítio.


36:14 Miserére plebi tuæ, super quam invocátum est nomen tuum: * et Israël, quem coæquásti primogénito tuo.


36:15 Miserére civitáti sanctificatiónis tuæ Ierúsalem, * civitáti requiéi tuæ.


36:16 Reple Sion inenarrabílibus verbis tuis, * et glória tua pópulum tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Osténde nobis, Dómine, lucem miseratiónum tuárum.






Ant. Omnis spíritus * laudet Dóminum.


Psalmus 150 [5]


150:1 Laudáte Dóminum in sanctis eius: * laudáte eum in firmaménto virtútis eius.


150:2 Laudáte eum in virtútibus eius: * laudáte eum secúndum multitúdinem magnitúdinis eius.


150:3 Laudáte eum in sono tubæ: * laudáte eum in psaltério, et cíthara.


150:4 Laudáte eum in týmpano, et choro: * laudáte eum in chordis, et órgano.


150:5 Laudáte eum in cýmbalis benesonántibus: † laudáte eum in cýmbalis iubilatiónis: *  omnis spíritus laudet Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Omnis spíritus laudet Dóminum.






Capitulum Hymnus Versus {ex Proprio de Tempore}



Sir 24:14


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.


℟. Deo grátias.


 


Hymnus


O gloriósa vírginum,


Sublímis inter sídera,


Qui te creávit, párvulum


Lacténte nutris úbere.


 


Quod Heva tristis ábstulit,


Tu reddis almo gérmine:


Intrent ut astra flébiles,


Cæli reclúdis cárdines.


 


Tu Regis alti iánua


Et aula lucis fúlgida:


Vitam datam per Vírginem,


Gentes redémptæ, pláudite.


 


Iesu tibi sit glória,


Qui natus es de Vírgine,


Cum Patre, et almo Spíritu,


In sempitérna sǽcula.


Amen.


 


℣. Benedícta tu in muliéribus.


℟. Et benedíctus fructus ventris tui.






Canticum: Benedictus {Antiphona ex Proprio de Tempore}



Ant. Beáta Dei Génetrix, María, * Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáta Dei Génetrix, María, Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Evaristi Papæ et Martyris


Ant. Qui odit ánimam suam in hoc mundo, in vitam ætérnam custódit eam.


 


℣. Iustus ut palma florébit.


℟. Sicut cedrus Líbani multiplicábitur.


 


Orémus.


Gregem tuum, Pastor ætérne, placátus inténde: et, per beátum Evarístum Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Exaltáre, Dómine, * qui iúdicas terram: redde retributiónem supérbis.


Psalmus 93(1-11) [1]


93:1 Deus ultiónum Dóminus: * Deus ultiónum líbere egit.


93:2 Exaltáre, qui iúdicas terram: * redde retributiónem supérbis.


93:3 Úsquequo peccatóres, Dómine, * úsquequo peccatóres gloriabúntur:


93:4 Effabúntur, et loquéntur iniquitátem: * loquéntur omnes, qui operántur iniustítiam?


93:5 Pópulum tuum, Dómine, humiliavérunt: * et hereditátem tuam vexavérunt.


93:6 Víduam, et ádvenam interfecérunt: * et pupíllos occidérunt.


93:7 Et dixérunt: Non vidébit Dóminus, * nec intélleget Deus Iacob.


93:8 Intellégite, insipiéntes in pópulo: * et stulti, aliquándo sápite.


93:9 Qui plantávit aurem, non áudiet? * aut qui finxit óculum, non consíderat?


93:10 Qui córripit gentes, non árguet: * qui docet hóminem sciéntiam?


93:11 Dóminus scit cogitatiónes hóminum, * quóniam vanæ sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 93(12-23) [2]


93:12 Beátus homo, quem tu erudíeris, Dómine: * et de lege tua docúeris eum,


93:13 Ut mítiges ei a diébus malis: * donec fodiátur peccatóri fóvea.


93:14 Quia non repéllet Dóminus plebem suam: * et hereditátem suam non derelínquet.


93:15 Quoadúsque iustítia convertátur in iudícium: * et qui iuxta illam omnes qui recto sunt corde.


93:16 Quis consúrget mihi advérsus malignántes? * aut quis stabit mecum advérsus operántes iniquitátem?


93:17 Nisi quia Dóminus adiúvit me: * paulo minus habitásset in inférno ánima mea.


93:18 Si dicébam: Motus est pes meus: * misericórdia tua, Dómine, adiuvábat me.


93:19 Secúndum multitúdinem dolórum meórum in corde meo: * consolatiónes tuæ lætificavérunt ánimam meam.


93:20 Numquid adhǽret tibi sedes iniquitátis: * qui fingis labórem in præcépto?


93:21 Captábunt in ánimam iusti: * et sánguinem innocéntem condemnábunt.


93:22 Et factus est mihi Dóminus in refúgium: * et Deus meus in adiutórium spei meæ.


93:23 Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 107 [3]


107:2 Parátum cor meum, Deus, parátum cor meum: * cantábo, et psallam in glória mea.


107:3 Exsúrge, glória mea, exsúrge, psaltérium et cíthara: * exsúrgam dilúculo.


107:4 Confitébor tibi in pópulis, Dómine: * et psallam tibi in natiónibus.


107:5 Quia magna est super cælos misericórdia tua: * et usque ad nubes véritas tua:


107:6 Exaltáre super cælos, Deus, et super omnem terram glória tua: * ut liberéntur dilécti tui.


107:7 Salvum fac déxtera tua, et exáudi me: * Deus locútus est in sancto suo:


107:8 Exsultábo, et dívidam Síchimam, * et convállem tabernaculórum dimétiar.


107:9 Meus est Gálaad, et meus est Manásses: * et Éphraim suscéptio cápitis mei.


107:10 Iuda rex meus: * Moab lebes spei meæ.


107:10 In Idumǽam exténdam calceaméntum meum: * mihi alienígenæ amíci facti sunt.


107:11 Quis dedúcet me in civitátem munítam? * quis dedúcet me usque in Idumǽam?


107:12 Nonne tu, Deus, qui repulísti nos, * et non exíbis, Deus, in virtútibus nostris?


107:13 Da nobis auxílium de tribulatióne: * quia vana salus hóminis.


107:14 In Deo faciémus virtútem: * et ipse ad níhilum dedúcet inimícos nostros.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáre, Dómine, qui iúdicas terram: redde retributiónem supérbis.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus es de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Sexto Kaléndas Novémbris Luna tricésima Anno Dómini 2030


 


Abulæ, in Hispánia, pássio sanctórum Vincéntii, Sabínæ et Christétæ. Hi primum in equúleo ádeo sunt exténti, ut omnes membrórum compáges laxaréntur; deínde cápita eórum, lapídibus superpósita, usque ad cérebri excussiónem válidis véctibus sunt contúsa, atque ita ipsi martýrium complevérunt, sub Prǽside Daciáno.


Apud castrum Tyle, in Gállia, sancti Floréntii Mártyris.


In Cappadócia sanctárum Mártyrum Capitolínæ, eiúsque ancíllæ Erothéidis, quæ sub Diocletiáno sunt passæ.


Apud Indos sancti Fruméntii Epíscopi, qui, primum ibi captívus, deínde, Epíscopus a sancto Athanásio ordinátus, Evangélium in ea província propagávit.


Neápoli, in Campánia, sancti Gaudiósi, Epíscopi Africáni, qui ob Wandalórum persecutiónem venit in Campániam, et, in monastério apud eam urbem, sancto fine quiévit.


In Æthiópia sancti Elésbaan Regis, qui, Christi hóstibus expugnátis, ac, témpore Iustíni Imperatóris, misso regio diadémate Hierosólymam, monásticam vitam, ut vóverat, agens, migrávit ad Dóminum.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Clamor meus, * Dómine, ad te pervéniat: non avértas fáciem tuam a me.


Psalmus 101(2-13) [1]


101:2 Dómine, exáudi oratiónem meam: * et clamor meus ad te véniat.


101:3 Non avértas fáciem tuam a me: * in quacúmque die tríbulor, inclína ad me aurem tuam.


101:3 In quacúmque die invocávero te, * velóciter exáudi me.


101:4 Quia defecérunt sicut fumus dies mei: * et ossa mea sicut crémium aruérunt.


101:5 Percússus sum ut fænum, et áruit cor meum: * quia oblítus sum comédere panem meum.


101:6 A voce gémitus mei * adhǽsit os meum carni meæ.


101:7 Símilis factus sum pellicáno solitúdinis: * factus sum sicut nyctícorax in domicílio.


101:8 Vigilávi, * et factus sum sicut passer solitárius in tecto.


101:9 Tota die exprobrábant mihi inimíci mei: * et qui laudábant me, advérsum me iurábant.


101:10 Quia cínerem tamquam panem manducábam, * et potum meum cum fletu miscébam.


101:11 A fácie iræ et indignatiónis tuæ: * quia élevans allisísti me.


101:12 Dies mei sicut umbra declinavérunt: * et ego sicut fænum árui.


101:13 Tu autem, Dómine, in ætérnum pérmanes: * et memoriále tuum in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 101(14-23) [2]


101:14 Tu exsúrgens miseréberis Sion: * quia tempus miseréndi eius, quia venit tempus.


101:15 Quóniam placuérunt servis tuis lápides eius: * et terræ eius miserebúntur.


101:16 Et timébunt gentes nomen tuum, Dómine, * et omnes reges terræ glóriam tuam.


101:17 Quia ædificávit Dóminus Sion: * et vidébitur in glória sua.


101:18 Respéxit in oratiónem humílium: * et non sprevit precem eórum.


101:19 Scribántur hæc in generatióne áltera: * et pópulus, qui creábitur, laudábit Dóminum:


101:20 Quia prospéxit de excélso sancto suo: * Dóminus de cælo in terram aspéxit:


101:21 Ut audíret gémitus compeditórum: * ut sólveret fílios interemptórum:


101:22 Ut annúntient in Sion nomen Dómini: * et laudem eius in Ierúsalem.


101:23 In conveniéndo pópulos in unum, * et reges ut sérviant Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 101(24-29) [3]


101:24 Respóndit ei in via virtútis suæ: * Paucitátem diérum meórum núntia mihi.


101:25 Ne révoces me in dimídio diérum meórum: * in generatiónem et generatiónem anni tui.


101:26 Inítio tu, Dómine, terram fundásti: * et ópera mánuum tuárum sunt cæli.


101:27 Ipsi períbunt, tu autem pérmanes: * et omnes sicut vestiméntum veteráscent.


101:28 Et sicut opertórium mutábis eos, et mutabúntur: * tu autem idem ipse es, et anni tui non defícient.


101:29 Fílii servórum tuórum habitábunt: * et semen eórum in sǽculum dirigétur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamor meus, Dómine, ad te pervéniat: non avértas fáciem tuam a me.






Capitulum Responsorium Versus {ex Proprio de Tempore}



Sir 24:14


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.


℟. Deo grátias.


 


℟.br. Spécie tua * Et pulchritúdine tua.


℟. Spécie tua * Et pulchritúdine tua.


℣. Inténde, próspere procéde, et regna.


℟. Et pulchritúdine tua.


℣. Glória Patri, et Fílio, * et Spirítui Sancto.


℟. Spécie tua * Et pulchritúdine tua.


 


℣. Adiuvábit eam Deus vultu suo.


℟. Deus in médio eius, non commovébitur.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Dómine, Deus meus * magnificátus es veheménter.


Psalmus 103(1-12) [1]


103:1 Bénedic, ánima mea, Dómino: * Dómine, Deus meus, magnificátus es veheménter.


103:1 Confessiónem, et decórem induísti: * amíctus lúmine sicut vestiménto:


103:2 Exténdens cælum sicut pellem: * qui tegis aquis superióra eius.


103:3 Qui ponis nubem ascénsum tuum: * qui ámbulas super pennas ventórum.


103:4 Qui facis ángelos tuos, spíritus: * et minístros tuos ignem uréntem.


103:5 Qui fundásti terram super stabilitátem suam: * non inclinábitur in sǽculum sǽculi.


103:6 Abýssus, sicut vestiméntum, amíctus eius: * super montes stabunt aquæ.


103:7 Ab increpatióne tua fúgient: * a voce tonítrui tui formidábunt.


103:8 Ascéndunt montes: et descéndunt campi * in locum, quem fundásti eis.


103:9 Términum posuísti, quem non transgrediéntur: * neque converténtur operíre terram.


103:10 Qui emíttis fontes in convállibus: * inter médium móntium pertransíbunt aquæ.


103:11 Potábunt omnes béstiæ agri: * exspectábunt ónagri in siti sua.


103:12 Super ea vólucres cæli habitábunt: * de médio petrárum dabunt voces.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 103(13-23) [2]


103:13 Rigans montes de superióribus suis: * de fructu óperum tuórum satiábitur terra:


103:14 Prodúcens fænum iuméntis, * et herbam servitúti hóminum:


103:14 Ut edúcas panem de terra: * et vinum lætíficet cor hóminis:


103:15 Ut exhílaret fáciem in óleo: * et panis cor hóminis confírmet.


103:16 Saturabúntur ligna campi, et cedri Líbani, quas plantávit: * illic pásseres nidificábunt.


103:17 Heródii domus dux est eórum: * montes excélsi cervis: petra refúgium herináciis.


103:19 Fecit lunam in témpora: * sol cognóvit occásum suum.


103:20 Posuísti ténebras, et facta est nox: * in ipsa pertransíbunt omnes béstiæ silvæ.


103:21 Cátuli leónum rugiéntes, ut rápiant, * et quærant a Deo escam sibi.


103:22 Ortus est sol, et congregáti sunt: * et in cubílibus suis collocabúntur.


103:23 Exíbit homo ad opus suum: * et ad operatiónem suam usque ad vésperum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 103(24-35) [3]


103:24 Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.


103:25 Hoc mare magnum, et spatiósum mánibus: * illic reptília, quorum non est númerus.


103:26 Animália pusílla cum magnis: * illic naves pertransíbunt.


103:27 Draco iste, quem formásti ad illudéndum ei: * ómnia a te exspéctant ut des illis escam in témpore.


103:28 Dante te illis, cólligent: * aperiénte te manum tuam, ómnia implebúntur bonitáte.


103:29 Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.


103:30 Emíttes spíritum tuum, et creabúntur: * et renovábis fáciem terræ.


103:31 Sit glória Dómini in sǽculum: * lætábitur Dóminus in opéribus suis:


103:32 Qui réspicit terram, et facit eam trémere: * qui tangit montes, et fúmigant.


103:33 Cantábo Dómino in vita mea: * psallam Deo meo, quámdiu sum.


103:34 Iucúndum sit ei elóquium meum: * ego vero delectábor in Dómino.


103:35 Defíciant peccatóres a terra, et iníqui ita ut non sint: * bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, Deus meus magnificátus es veheménter.






Capitulum Responsorium Versus {ex Proprio de Tempore}



Sir 24:15-16


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.


℟. Deo grátias.


 


℟.br. Adiuvábit eam * Deus vultu suo.


℟. Adiuvábit eam * Deus vultu suo.


℣. Deus in médio eius, non commovébitur.


℟. Deus vultu suo.


℣. Glória Patri, et Fílio, * et Spirítui Sancto.


℟. Adiuvábit eam * Deus vultu suo.


 


℣. Elégit eam Deus, et præelégit eam.


℟. In tabernáculo suo habitáre facit eam.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Ne tacúeris Deus, * quia sermónibus ódii circumdedérunt me.


Psalmus 108(2-13) [1]


108:2 Deus, laudem meam ne tacúeris: * quia os peccatóris, et os dolósi super me apértum est.


108:3 Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.


108:4 Pro eo ut me dilígerent, detrahébant mihi: * ego autem orábam.


108:5 Et posuérunt advérsum me mala pro bonis: * et ódium pro dilectióne mea.


108:6 Constítue super eum peccatórem: * et diábolus stet a dextris eius.


108:7 Cum iudicátur, éxeat condemnátus: * et orátio eius fiat in peccátum.


108:8 Fiant dies eius pauci: * et episcopátum eius accípiat alter.


108:9 Fiant fílii eius órphani: * et uxor eius vídua.


108:10 Nutántes transferántur fílii eius, et mendícent: * et eiciántur de habitatiónibus suis.


108:11 Scrutétur fænerátor omnem substántiam eius: * et dirípiant aliéni labóres eius.


108:12 Non sit illi adiútor: * nec sit qui misereátur pupíllis eius.


108:13 Fiant nati eius in intéritum: * in generatióne una deleátur nomen eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 108(14-21) [2]


108:14 In memóriam rédeat iníquitas patrum eius in conspéctu Dómini: * et peccátum matris eius non deleátur.


108:15 Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.


108:17 Et persecútus est hóminem ínopem, et mendícum, * et compúnctum corde mortificáre.


108:18 Et diléxit maledictiónem, et véniet ei: * et nóluit benedictiónem, et elongábitur ab eo.


108:18 Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.


108:19 Fiat ei sicut vestiméntum, quo operítur: * et sicut zona, qua semper præcíngitur.


108:20 Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.


108:21 Et tu, Dómine, Dómine, fac mecum propter nomen tuum: * quia suávis est misericórdia tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 108(22-31) [3]


108:22 Líbera me quia egénus, et pauper ego sum: * et cor meum conturbátum est intra me.


108:23 Sicut umbra cum declínat, ablátus sum: * et excússus sum sicut locústæ.


108:24 Génua mea infirmáta sunt a ieiúnio: * et caro mea immutáta est propter óleum.


108:25 Et ego factus sum oppróbrium illis: * vidérunt me, et movérunt cápita sua.


108:26 Ádiuva me, Dómine, Deus meus: * salvum me fac secúndum misericórdiam tuam.


108:27 Et sciant quia manus tua hæc: * et tu, Dómine, fecísti eam.


108:28 Maledícent illi, et tu benedíces: * qui insúrgunt in me, confundántur: servus autem tuus lætábitur.


108:29 Induántur qui détrahunt mihi, pudóre: * et operiántur sicut diplóide confusióne sua.


108:30 Confitébor Dómino nimis in ore meo: * et in médio multórum laudábo eum.


108:31 Quia ástitit a dextris páuperis, * ut salvam fáceret a persequéntibus ánimam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne tacúeris Deus, quia sermónibus ódii circumdedérunt me.






Capitulum Responsorium Versus {ex Proprio de Tempore}



Sir 24:19-20


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.


℟. Deo grátias.


 


℟.br. Elégit eam Deus, * Et præelégit eam.


℟. Elégit eam Deus, * Et præelégit eam.


℣. In tabernáculo suo habitáre facit eam.


℟. Et præelégit eam.


℣. Glória Patri, et Fílio, * et Spirítui Sancto.


℟. Elégit eam Deus, * Et præelégit eam.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.








Domini Nostri Jesu Christi Regis
I. classis

Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. Pacíficus * vocábitur, et thronus eius erit firmíssimus in perpétuum.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pacíficus vocábitur, et thronus eius erit firmíssimus in perpétuum.






Ant. Regnum eius * regnum sempitérnum est, et omnes reges sérvient ei et obédient.


Psalmus 110 [2]


110:1 Confitébor tibi, Dómine, in toto corde meo: * in consílio iustórum, et congregatióne.


110:2 Magna ópera Dómini: * exquisíta in omnes voluntátes eius.


110:3 Conféssio et magnificéntia opus eius: * et iustítia eius manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum eius véritas, et iudícium.


110:8 Fidélia ómnia mandáta eius: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen eius: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio eius manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Regnum eius regnum sempitérnum est, et omnes reges sérvient ei et obédient.






Ant. Ecce Vir Oriens * nomen eius: sedébit et dominábitur, et loquétur pacem géntibus.


Psalmus 111 [3]


111:1 Beátus vir, qui timet Dóminum: * in mandátis eius volet nimis.


111:2 Potens in terra erit semen eius: * generátio rectórum benedicétur.


111:3 Glória, et divítiæ in domo eius: * et iustítia eius manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et iustus.


111:5 Iucúndus homo qui miserétur et cómmodat, † dispónet sermónes suos in iudício: *  quia in ætérnum non commovébitur.


111:7 In memória ætérna erit iustus: * ab auditióne mala non timébit.


111:7 Parátum cor eius speráre in Dómino, †  confirmátum est cor eius: * non commovébitur donec despíciat inimícos suos.


111:9 Dispérsit, dedit paupéribus: † iustítia eius manet in sǽculum sǽculi, * cornu eius exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ecce Vir Oriens nomen eius: sedébit et dominábitur, et loquétur pacem géntibus.






Ant. Dóminus * iudex noster, Dóminus légifer noster: Dóminus Rex noster, ipse salvábit nos.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus iudex noster, Dóminus légifer noster: Dóminus Rex noster, ipse salvábit nos.






Ant. Ecce dedi te * in lucem géntium, ut sis salus mea usque ad extrémum terræ.


Psalmus 116 [5]


116:1 Laudáte Dóminum, omnes gentes: * laudáte eum, omnes pópuli:


116:2 Quóniam confirmáta est super nos misericórdia eius: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ecce dedi te in lucem géntium, ut sis salus mea usque ad extrémum terræ.






Capitulum Hymnus Versus {ex Proprio Sanctorum}



Col 1:12-13


Fratres: Grátias ágimus Deo Patri, qui dignos nos fecit in partem sortis sanctórum in lúmine, qui erípuit nos de potestáte tenebrárum, et tránstulit in regnum Fílii dilectiónis suæ.


℟. Deo grátias.


 


Hymnus


Te sæculórum Príncipem,


Te, Christe, Regem géntium,


Te méntium, te córdium


Unum fatémur árbitrum.


 


Scelésta turba clámitat:


Regnáre Christum nólumus:


Te nos ovántes ómnium


Regem suprémum dícimus.


 


O Christe, Princeps Pácifer,


Mentes rebélles súbice:


Tuóque amóre dévios,


Ovíle in unum cóngrega.


 


Ad hoc cruénta ab árbore


Pendes apértis brácchiis,


Diráque fossum cúspide


Cor igne flagrans éxhibes.


 


Ad hoc in aris ábderis


Vini dapísque imágine,


Fundens salútem fíliis


Transverberáto péctore.


 


Te natiónum Prǽsides


Honóre tollant público,


Colant magístri, iúdices,


Leges et artes éxprimant.


 


Submíssa regum fúlgeant


Tibi dicáta insígnia:


Mitíque sceptro pátriam


Domósque subde cívium.


 


Iesu, tibi sit glória,


Qui sceptra mundi témperas,


Cum Patre, et almo Spíritu,


In sempitérna sǽcula.


Amen.


 


℣. Data est mihi omnis potéstas.


℟. In cælo et in terra.






Canticum: Magnificat {Antiphona ex Proprio Sanctorum}



Ant. Dabit illi * Dóminus Deus sedem David, patris eius: et regnábit in domo Iacob in ætérnum, et regni eius non erit finis, allelúia.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dabit illi Dóminus Deus sedem David, patris eius: et regnábit in domo Iacob in ætérnum, et regni eius non erit finis, allelúia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui in dilécto Fílio tuo, universórum Rege, ómnia instauráre voluísti: concéde propítius; ut cunctæ famíliæ géntium, peccáti vúlnere disgregátæ, eius suavíssimo subdántur império:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi et Antiphona de Dominica}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Domini Nostri Jesu Christi Regis
I. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Proprio Sanctorum}



Ant. Iesum Christum, Regem regum: * Veníte adorémus.


Ant. Iesum Christum, Regem regum: * Veníte adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Iesum Christum, Regem regum: * Veníte adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Iesum Christum, Regem regum: * Veníte adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Iesum Christum, Regem regum: * Veníte adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte adorémus.


Ant. Iesum Christum, Regem regum: * Veníte adorémus.






Hymnus {ex Proprio Sanctorum}



Ætérna Imago Altíssimi,


Lumen, Deus, de Lúmine,


Tibi, Redémptor glória,


Honor, potéstas régia.


 


Tu solus ante sǽcula


Spes atque centrum témporum,


Cui iure sceptrum géntium


Pater suprémum crédidit.


 


Tu flos pudícæ Vírginis,


Nostræ caput propáginis,


Lapis cadúcus vértice


Ac mole terras óccupans.


 


Diro tyránno súbdita,


Damnáta stirps mortálium,


Per te refrégit víncula


Sibíque cælum víndicat.


 


Doctor, Sacérdos, Légifer


Præfers notátum sánguine


In veste «Princeps príncipum


Regúmque Rex Altíssimus».


 


Tibi voléntes súbdimur,


Qui iure cunctis ímperas:


Hæc cívium beátitas


Tuis subésse légibus.


 


Iesu, tibi sit glória,


Qui sceptra mundi témperas,


Cum Patre, et almo Spíritu,


In sempitérna sǽcula.


Amen.






Psalmi cum lectionibus {Antiphonæ et Psalmi ex Proprio Sanctorum}



Nocturnus I.


Ant. Ego autem * constitútus sum Rex ab eo super Sion montem sanctum eius, prǽdicans præcéptum eius.


Psalmus 2 [1]


2:1 Quare fremuérunt gentes: * et pópuli meditáti sunt inánia?


2:2 Astitérunt reges terræ, et príncipes convenérunt in unum * advérsus Dóminum, et advérsus Christum eius.


2:3 Dirumpámus víncula eórum: * et proiciámus a nobis iugum ipsórum.


2:4 Qui hábitat in cælis, irridébit eos: * et Dóminus subsannábit eos.


2:5 Tunc loquétur ad eos in ira sua, * et in furóre suo conturbábit eos.


2:6 Ego autem constitútus sum Rex ab eo super Sion montem sanctum eius, * prǽdicans præcéptum eius.


2:7 Dóminus dixit ad me: * Fílius meus es tu, ego hódie génui te.


2:8 Póstula a me, et dabo tibi gentes hereditátem tuam, * et possessiónem tuam términos terræ.


2:9 Reges eos in virga férrea, * et tamquam vas fíguli confrínges eos.


2:10 Et nunc, reges, intellégite: * erudímini, qui iudicátis terram.


2:11 Servíte Dómino in timóre: * et exsultáte ei cum tremóre.


2:12 Apprehéndite disciplínam, nequándo irascátur Dóminus, * et pereátis de via iusta.


2:13 Cum exárserit in brevi ira eius: * beáti omnes qui confídunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego autem constitútus sum Rex ab eo super Sion montem sanctum eius, prǽdicans præcéptum eius.






Ant. Glória * et honóre coronásti eum, Dómine: ómnia subiecísti sub pédibus eius.


Psalmus 8 [2]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es eius? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subiecísti sub pédibus eius, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Glória et honóre coronásti eum, Dómine: ómnia subiecísti sub pédibus eius.






Ant. Elevámini, * portæ æternáles, et introíbit Rex glóriæ.


Psalmus 23 [3]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elevámini, portæ æternáles, et introíbit Rex glóriæ.






℣. Data est mihi omnis potéstas.


℟. In cælo et in terra.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Epistola beáti Pauli Apóstoli ad Colossénses


Col 1:3-8


3 Grátias agimus Deo, et Patri Dómini nostri Iesu Christi, semper pro vobis orántes,


4 Audiéntes fidem vestram in Christo Iesu, et dilectiónem quam habétis in sanctos omnes,


5 Propter spem, quæ repósita est vobis in cælis, quam audístis in verbo veritátis Evangélii,


6 Quod pervénit ad vos, sicut et in univérso mundo est, et fructíficat, et crescit, sicut in vobis, ex ea die, qua audístis, et cognovístis grátiam Dei in veritáte,


7 Sicut didicístis ab Epáphra, caríssimo consérvo nostro, qui est fidélis pro vobis miníster Christi Iesu,


8 Qui étiam manifestávit nobis dilectiónem vestram in spíritu.


℣. Tu autem, Dómine, miserére nobis.


℟. Deo grátias.


 


℟. Super sólium David et super regnum eius sedébit in ætérnum:


* Et vocábitur nomen eius Deus, Fortis, Princeps pacis.


℣. Multiplicábitur eius impérium, et pacis non erit finis.


℟. Et vocábitur nomen eius Deus, Fortis, Princeps pacis.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


Col 1:9-17


9 Ideo et nos ex qua die audívimus, non cessámus pro vobis orántes, et postulántes ut impleámini agnitióne voluntátis eius, in omni sapiéntia et intelléctu spiritáli;


10 Ut ambulétis digne Deo per ómnia placéntes; in omni ópere bono fructificántes, et crescéntes in sciéntia Dei:


11 In omni virtúte confortáti secúndum poténtiam claritátis eius, in omni patiéntia et longanimitáte cum gáudio;


12 Grátias agéntes Deo Patri, qui dignos nos fecit in partem sortis sanctórum in lúmine,


13 Qui erípuit nos de potestáte tenebrárum, et tránstulit in regnum Fílii dilectiónis suæ,


14 In quo habémus redemptiónem per sánguinem eius, remissiónem peccatórum.


15 Qui est imágo Dei invisíbilis, primogénitus omnis creatúræ;


16 Quóniam in ipso cóndita sunt univérsa in cælis et in terra, visibília, et invisibília, sive Throni, sive Dominatiónes, sive Principátus, sive Potestátes: ómnia per ipsum et in ipso creáta sunt:


17 Et ipse est ante omnes, et ómnia in ipso constant.


℣. Tu autem, Dómine, miserére nobis.


℟. Deo grátias.


 


℟. Aspiciébam in visu noctis, et ecce in núbibus cæli Fílius hóminis veniébat: et datum est ei regnum et honor:


* Et omnis pópulus, tribus et linguæ sérvient ei.


℣. Potéstas eius, potéstas ætérna, quæ non auferétur: et regnum eius, quod non corrumpétur.


℟. Et omnis pópulus, tribus et linguæ sérvient ei.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Col 1:18-23


18 Et ipse est caput córporis Ecclésiæ, qui est princípium, primogénitus ex mórtuis, ut sit in ómnibus ipse primátum tenens;


19 Quia in ipso complácuit omnem plenitúdinem inhabitáre,


20 Et per eum reconciliáre ómnia in ipsum, pacíficans per sánguinem crucis eius, sive quæ in terris, sive quæ in cælis sunt.


21 Et vos, cum essétis aliquándo alienáti, et inimíci sensu in opéribus malis;


22 Nunc autem reconciliávit in córpore carnis eius per mortem, exhibére vos sanctos, et immaculátos, et irreprehensíbiles coram ipso;


23 Si tamen permanétis in fide fundáti, et stábiles, et immóbiles a spe evangélii, quod audístis, quod prædicátum est in univérsa creatúra quæ sub cælo est, cuius factus sum ego Paulus miníster.


℣. Tu autem, Dómine, miserére nobis.


℟. Deo grátias.


 


℟. Tu Béthlehem Ephrata, párvulus in míllibus Iuda: ex te mihi egrediétur qui sit dominátor in Israël:


* Et erit iste Pax.


℣. Egréssus eius ab inítio, a diébus æternitátis: stabit, et pascet in fortitúdine Dómini.


℟. Et erit iste Pax.


℣. Glória Patri, et Fílio, * et Spirítui Sancto.


℟. Et erit iste Pax.






Nocturnus II.


Ant. Sedébit * Dóminus Rex in ætérnum: Dóminus benedícet pópulo suo in pace.


Psalmus 28 [4]


28:1 Afférte Dómino, fílii Dei: * afférte Dómino fílios aríetum.


28:2 Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.


28:3 Vox Dómini super aquas, Deus maiestátis intónuit: * Dóminus super aquas multas.


28:4 Vox Dómini in virtúte: * vox Dómini in magnificéntia.


28:5 Vox Dómini confringéntis cedros: * et confrínget Dóminus cedros Líbani:


28:6 Et commínuet eas tamquam vítulum Líbani: * et diléctus quemádmodum fílius unicórnium.


28:7 Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.


28:9 Vox Dómini præparántis cervos, et revelábit condénsa: * et in templo eius omnes dicent glóriam.


28:10 Dóminus dilúvium inhabitáre facit: * et sedébit Dóminus Rex in ætérnum.


28:11 Dóminus virtútem pópulo suo dabit: * Dóminus benedícet pópulo suo in pace.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sedébit Dóminus Rex in ætérnum: Dóminus benedícet pópulo suo in pace.






Ant. Virga directiónis, * virga regni tui: proptérea pópuli confitebúntur tibi in ætérnum, et in sǽculum sǽculi.


Psalmus 44 [5]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Virga directiónis, virga regni tui: proptérea pópuli confitebúntur tibi in ætérnum, et in sǽculum sǽculi.






Ant. Psállite * Regi nostro, psállite: quóniam Rex magnus super omnem terram.


Psalmus 46 [6]


46:2 Omnes gentes, pláudite mánibus: * iubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subiécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Iacob, quam diléxit.


46:6 Ascéndit Deus in iúbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Psállite Regi nostro, psállite: quóniam Rex magnus super omnem terram.






℣. Afférte Dómino, famíliæ populórum.


℟. Afférte Dómino glóriam et impérium.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Ex Lítteris Encýclicis Pii Papæ undécimi


Litt. Encycl. «Quas primas» diei 11 Decembris 1925


Cum Annus sacer non unam ad illustrándum Christi regnum habúerit opportunitátem, vidémur rem factúri Apostólico múneri in primis consentáneam, si, plurimórum Patrum Cardinálium, Episcopórum fideliúmque précibus, ad Nos aut singillátim aut commúniter delátis, concedéntes, hunc ipsum Annum peculiári festo Dómini Nostri Iesu Christi Regis in ecclesiásticam liturgíam inducéndo clausérimus. Ut transláta verbi significatióne Rex appellarétur Christus ob summum excelléntiæ gradum, quo inter omnes res creátas præstat atque éminet, iam diu communitérque usu venit. Ita enim fit, ut regnare is «in méntibus hóminum» dicátur non tam ob mentis áciem scientiǽque suæ amplitúdinem, quam quod ipse est Véritas, et veritátem ab eo mortáles hauríre atque obediénter accípere necésse est; «in voluntátibus» item «hóminum», quia non modo sanctitáti in eo voluntátis divínæ perfécta prorsus respóndet humánæ intégritas atque obtemperátio, sed étiam líberæ voluntáti nostræ id permotióne instinctúque suo súbicit, unde ad nobilíssima quæque exardescámus. «Córdium» dénique «Rex» Christus agnóscitur ob eius «supereminéntem sciéntiæ caritátem» et mansuetúdinem benignitatémque ánimos alliciéntem: nec enim quemquam usque ádeo ab universitáte géntium, ut Christum Iesum, aut amári aliquándo cóntigit aut amátum iri in pósterum contínget. Verum, ut rem préssius ingrediámur, nemo non videt, nomen potestatémque regis, própria quidem verbi significatióne, Christo hómini vindicári oportére; nam, nisi quátenus homo est, a Patre «potestátem et honórem et regnum» accepísse dici nequit, quandóquidem Dei Verbum, cui éadem est cum Patre substántia, non potest ómnia cum Patre non habére commúnia, proptereáque ipsum in res creátas univérsas summum atque absolutíssimum impérium.


℣. Tu autem, Dómine, miserére nobis.


℟. Deo grátias.


 


℟. Exsúlta satis, fília Sion; iúbila, fília Ierúsalem: ecce Rex tuus véniet tibi iustus et Salvátor:


* Et loquétur pacem géntibus.


℣. Potéstas eius a mari usque ad mare: et a flumínibus usque ad fines terræ.


℟. Et loquétur pacem géntibus.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Quo autem hæc Dómini nostri dígnitas et potéstas fundaménto consístat, apte Cyríllus Alexandrínus animadvértit: «Omnium, ut verbo dicam, creaturárum dominátum óbtinet, non per vim extórtum, nec aliúnde invéctum, sed esséntia sua et natúra»; scílicet eius principátus illa nítitur unióne mirábili, quam hypostáticam appéllant. Unde conséquitur, non modo ut Christus ab Angelis et homínibus Deus sit adorándus, sed étiam ut eius império Hóminis, Angeli et hómines páreant et subiécti sint: nempe ut vel solo hypostáticæ uniónis nómine Christus potestátem in univérsas creatúras obtíneat. Iamvéro, ut huius vim et natúram principátus paucis declarémus, dícere vix áttinet tríplici eum potestáte continéri, qua si carúerit, principátus vix intellégitur. Id ipsum deprómpta atque alláta ex sacris Lítteris de universáli Redemptóris nostri império testimónia plus quam satis signíficant, atque est cathólica fide credéndum, Christum Iesum homínibus datum esse útique Redemptórem cui fidant, at una simul legislatórem cui obédiant. Ipsum autem evangélia non tam leges condidísse narrant, quam leges condéntem indúcunt: quæ quidem præcépta quicúmque servárint, iídem a divíno Magístro, álias áliis verbis, et suam in eum caritátem probatúri et in dilectióne eius mansúri dicúntur. Iudiciáriam vero potestátem sibi a Patre attribútam ipse Iesus Iudǽis, de Sábbati requiéte per mirábilem débilis hóminis sanatiónem violáta criminántibus, denúntiat: «Neque enim Pater iúdicat quemquam, sed omne iudícium dedit Fílio». In quo id étiam comprehénditur (quóniam res a iudício disiúngi nequit) ut prǽmia et pœnas homínibus adhuc vivéntibus iure suo déferat. At prætérea potéstas illa, quam exsecutiónis vocant, Christo adiudicánda est, útpote cuius império parére omnes necésse sit, et ea quidem denuntiáta contumácibus irrogatióne suppliciórum, quæ nemo possit effúgere.


℣. Tu autem, Dómine, miserére nobis.


℟. Deo grátias.


 


℟. Opórtet illum regnáre, quóniam ómnia subiécit Deus sub pédibus eius:


* Ut sit Deus ómnia in ómnibus.


℣. Cum subiécta fúerint illi ómnia, tunc et ipse Fílius subiéctus erit Patri.


℟. Ut sit Deus ómnia in ómnibus.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Verúmtamen eiúsmodi regnum præcípuo quodam modo et spirituále esse et ad spirituália pertinére, cum ea, quæ ex Bíbliis supra protúlimus, verba planíssime osténdunt, tum Christus Dóminus sua agéndi ratióne confírmat. Síquidem, non una data occasióne, cum Iudǽi, immo vel ipsi Apóstoli, per errórem censérent, fore ut Messías pópulum in libertátem vindicáret regnúmque Israël restitúeret, vanam ipse opiniónem ac spem adímere et convéllere; rex a circumfúsa admirántium multitúdine renuntiándus, et nomen et honórem fugiéndo latendóque detrectáre; coram prǽside Románo edícere, regnum suum «de hoc mundo» non esse. Quod quidem regnum tale in evangéliis propónitur, in quod hómines pœniténtiam agéndo íngredi parent, íngredi vero néqueant nisi per fidem et baptísmum, qui etsi est ritus extérnus, interiórem tamen regeneratiónem signíficat atque éfficit; oppónitur únice regno Sátanæ et potestáti tenebrárum, et ab ásseclis póstulat, non solum ut, abalienáto a divítiis rebúsque terrénis ánimo, morum prǽferant lenitátem et esúriant sitiántque iustítiam, sed étiam ut semetípsos ábnegent et crucem suam tollant. Cum autem Christus et Ecclésiam Redémptor sánguine suo acquisíverit et Sacérdos se ipse pro peccátis hóstiam obtúlerit perpetuóque ófferat, cui non videátur régium ipsum munus utriúsque illíus natúram múneris indúere ac participáre? Túrpiter, ceteróquin, erret, qui a Christo hómine rerum civílium quarúmlibet impérium abiúdicet, cum is a Patre ius in res creátas absolutíssimum sic obtíneat, ut ómnia in suo arbítrio sint pósita. Itaque, auctoritáte Nostra apostólica, festum Dómini Nostri Iesu Christi Regis institúimus, quotánnis, postrémo mensis octóbris domínico die, qui scílicet Omnium Sanctórum celebritátem próxime antecédit, ubíque terrárum agéndum. Item præcípimus, ut eo ipso die géneris humáni Sacratíssimo Cordi Iesu dedicátio quotánnis renovétur.


℣. Tu autem, Dómine, miserére nobis.


℟. Deo grátias.


 


℟. Fecit nos regnum et sacerdótes Deo et Patri suo:


* Ipsi glória et impérium, in sǽcula sæculórum.


℣. Ipse est primogénitus mortuórum, et princeps regum terræ.


℟. Ipsi glória et impérium, in sǽcula sæculórum.


℣. Glória Patri, et Fílio, * et Spirítui Sancto.


℟. Ipsi glória et impérium, in sǽcula sæculórum.






Nocturnus III.


Ant. Benedicéntur in ipso * omnes tribus terræ; omnes gentes magnificábunt eum.


Psalmus 71 [7]


71:2 Deus, iudícium tuum regi da: * et iustítiam tuam fílio regis:


71:2 Iudicáre pópulum tuum in iustítia, * et páuperes tuos in iudício.


71:3 Suscípiant montes pacem pópulo: * et colles iustítiam.


71:4 Iudicábit páuperes pópuli, et salvos fáciet fílios páuperum: * et humiliábit calumniatórem.


71:5 Et permanébit cum sole, et ante lunam, * in generatióne et generatiónem.


71:6 Descéndet sicut plúvia in vellus: * et sicut stillicídia stillántia super terram.


71:7 Oriétur in diébus eius iustítia, et abundántia pacis: * donec auferátur luna.


71:8 Et dominábitur a mari usque ad mare: * et a flúmine usque ad términos orbis terrárum.


71:9 Coram illo prócident Æthíopes: * et inimíci eius terram lingent.


71:10 Reges Tharsis, et ínsulæ múnera ófferent: * reges Árabum et Saba dona addúcent.


71:11 Et adorábunt eum omnes reges terræ: * omnes gentes sérvient ei:


71:12 Quia liberábit páuperem a poténte: * et páuperem, cui non erat adiútor.


71:13 Parcet páuperi et ínopi: * et ánimas páuperum salvas fáciet.


71:14 Ex usúris et iniquitáte rédimet ánimas eórum: * et honorábile nomen eórum coram illo.


71:15 Et vivet, et dábitur ei de auro Arábiæ, et adorábunt de ipso semper: * tota die benedícent ei.


71:16 Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.


71:17 Sit nomen eius benedíctum in sǽcula: * ante solem pérmanet nomen eius.


71:17 Et benedicéntur in ipso omnes tribus terræ: * omnes gentes magnificábunt eum.


71:18 Benedíctus Dóminus, Deus Israël, * qui facit mirabília solus:


71:19 Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedicéntur in ipso omnes tribus terræ; omnes gentes magnificábunt eum.






Ant. Et ego primogénitum * ponam illum: excélsum præ régibus terræ.


Psalmus 88(2-30) [8]


88:2 Misericórdias Dómini * in ætérnum cantábo.


88:2 In generatiónem et generatiónem * annuntiábo veritátem tuam in ore meo.


88:3 Quóniam dixísti: In ætérnum misericórdia ædificábitur in cælis: * præparábitur véritas tua in eis.


88:4 Dispósui testaméntum eléctis meis, iurávi David, servo meo: * Usque in ætérnum præparábo semen tuum.


88:5 Et ædificábo in generatiónem et generatiónem * sedem tuam.


88:6 Confitebúntur cæli mirabília tua, Dómine: * étenim veritátem tuam in ecclésia sanctórum.


88:7 Quóniam quis in núbibus æquábitur Dómino: * símilis erit Deo in fíliis Dei?


88:8 Deus, qui glorificátur in consílio sanctórum: * magnus et terríbilis super omnes qui in circúitu eius sunt.


88:9 Dómine, Deus virtútum, quis símilis tibi? * potens es, Dómine, et véritas tua in circúitu tuo.


88:10 Tu domináris potestáti maris: * motum autem flúctuum eius tu mítigas.


88:11 Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.


88:12 Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.


88:13 Thabor et Hermon in nómine tuo exsultábunt: * tuum brácchium cum poténtia.


88:14 Firmétur manus tua, et exaltétur déxtera tua: * iustítia et iudícium præparátio sedis tuæ.


88:15 Misericórdia et véritas præcédent fáciem tuam: * beátus pópulus, qui scit iubilatiónem.


88:16 Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.


88:18 Quóniam glória virtútis eórum tu es: * et in beneplácito tuo exaltábitur cornu nostrum.


88:19 Quia Dómini est assúmptio nostra, * et Sancti Israël, regis nostri.


88:20 Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.


88:21 Invéni David, servum meum: * óleo sancto meo unxi eum.


88:22 Manus enim mea auxiliábitur ei: * et brácchium meum confortábit eum.


88:23 Nihil profíciet inimícus in eo, * et fílius iniquitátis non appónet nocére ei.


88:24 Et concídam a fácie ipsíus inimícos eius: * et odiéntes eum in fugam convértam.


88:25 Et véritas mea, et misericórdia mea cum ipso: * et in nómine meo exaltábitur cornu eius.


88:26 Et ponam in mari manum eius: * et in flumínibus déxteram eius.


88:27 Ipse invocábit me: Pater meus es tu: * Deus meus, et suscéptor salútis meæ.


88:28 Et ego primogénitum ponam illum * excélsum præ régibus terræ.


88:29 In ætérnum servábo illi misericórdiam meam: * et testaméntum meum fidéle ipsi.


88:30 Et ponam in sǽculum sǽculi semen eius: * et thronum eius sicut dies cæli.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Et ego primogénitum ponam illum: excélsum præ régibus terræ.






Ant. Thronus eius * sicut sol in conspéctu meo: et sicut luna perfécta in ætérnum.


Psalmus 88(31-38) [9]


88:31 Si autem derelíquerint fílii eius legem meam: * et in iudíciis meis non ambuláverint:


88:32 Si iustítias meas profanáverint: * et mandáta mea non custodíerint:


88:33 Visitábo in virga iniquitátes eórum: * et in verbéribus peccáta eórum.


88:34 Misericórdiam autem meam non dispérgam ab eo: * neque nocébo in veritáte mea:


88:35 Neque profanábo testaméntum meum: * et quæ procédunt de lábiis meis, non fáciam írrita.


88:36 Semel iurávi in sancto meo: Si David méntiar: * semen eius in ætérnum manébit.


88:37 Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Thronus eius sicut sol in conspéctu meo: et sicut luna perfécta in ætérnum.






℣. Adorábunt eum omnes reges terræ.


℟. Omnes gentes sérvient ei.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Ioánnem


Ioannes 18:33-37


In illo témpore: Dixit Pilátus ad Iesum: Tu es Rex Iudæórum? Respóndit Iesus: A temetípso hoc dicis, an álii dixérunt tibi de me? Et réliqua.


 


Homilía sancti Augustíni Epíscopi


Tract. 51 in Ioann. 12-13; Tract 117 in Ioann. 19-21


Quid magnum fuit Regi sæculórum Regem fíeri hóminum? Non enim Rex Israël Christus ad exigéndum tribútum vel exércitum ferro armándum hostésque visibíliter debellándos; sed Rex Israël, quod mentes regat, quod in ætérnum cónsulat, quod in regnum cælórum credéntes, sperántes amantésque perdúcat. Dei ergo Fílius æquális Patri, Verbum per quod facta sunt ómnia, quod Rex esse vóluit Israël, dignátio est, non promótio; miseratiónis indícium est, non potestátis augméntum. Qui enim appellátus est in terra Rex Iudæórum, in cælis est Dóminus Angelórum. Sed Iudæórum tantum Rex est Christus, an et géntium? Immo et géntium. Cum enim dixísset in prophetía: Ego autem sum constitútus Rex ab eo super Sion montem sanctum eius, prǽdicans præcéptum Dómini: ne propter montem Sion solis Iudǽis eum regem quisquam díceret constitútum, contínuo subiécit: Dóminus dixit ad me: Fílius meus es tu, ego hódie génui te; póstula a me et dabo tibi gentes hereditátem tuam et possessiónem tuam términos terræ.


℣. Tu autem, Dómine, miserére nobis.


℟. Deo grátias.


 


℟. Factum est regnum huius mundi Dómini nostri et Christi eius:


* Et regnábit in sǽcula sæculórum.


℣. Adorábunt in conspéctu eius univérsæ famíliæ géntium; quóniam Dómini est regnum.


℟. Et regnábit in sǽcula sæculórum.






℣. Iube, Dómine, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Tract. 115 in Ioannem 18-36


Respóndit Iesus: Regnum meum non est de hoc mundo. Si ex hoc mundo esset regnum meum, minístri mei útique decertárent, ut non tráderer Iudǽis; nunc autem regnum meum non est hinc. Hoc est quod bonus Magíster scire nos vóluit; sed prius nobis demonstránda fúerat vana hóminum de regno eius opínio, sive géntium, sive Iudæórum a quibus id Pilátus audíerat: quasi proptérea morte fuísset plecténdus, quod illícitum affectáverit regnum, vel quóniam solent regnatúris invidére regnántes, et vidélicet cavéndum erat ne eius regnum sive Románis, sive Iudǽis esset advérsum.


℣. Tu autem, Dómine, miserére nobis.


℟. Deo grátias.


 


℟. Decem córnua quæ vidísti, decem reges sunt. Hi cum Agno pugnábunt, et Agnus vincet illos:


* Quóniam Dóminus dominórum est, et Rex regum.


℣. Regnávit Dóminus Deus noster omnípotens: gaudeámus et exsultémus, et demus glóriam ei.


℟. Quóniam Dóminus dominórum est, et Rex regum.


℣. Glória Patri, et Fílio, * et Spirítui Sancto.


℟. Quóniam Dominus dominórum est, et Rex regum.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Póterat autem Dóminus quod ait, Regnum meum non est de hoc mundo, ad primam interrogatiónem prǽsidis respondére, ubi ei dixit, Tu es rex Iudæórum? sed eum vicíssim intérrogans, utrum hoc a semetípso díceret, an audísset ab áliis, illo respondénte osténdere vóluit hoc sibi apud illum fuísse a Iudǽis velut crimen obiéctum: patefáciens nobis cogitatiónes hóminum, quas ipse nóverat, quóniam vanæ sunt; eísque post responsiónem Piláti, iam Iudǽis et géntibus opportúnius aptiúsque respóndens, Regnum meum non est de hoc mundo.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui in dilécto Fílio tuo, universórum Rege, ómnia instauráre voluísti: concéde propítius; ut cunctæ famíliæ géntium, peccáti vúlnere disgregátæ, eius suavíssimo subdántur império:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. Suscitábit * Deus cæli regnum quod commínuet et consúmet univérsa regna, et ipsum stabit in ætérnum.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscitábit Deus cæli regnum quod commínuet et consúmet univérsa regna, et ipsum stabit in ætérnum.






Ant. Dedit ei Dóminus * potestátem et honórem et regnum; et omnes pópuli, tribus et linguæ ipsi sérvient.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dedit ei Dóminus potestátem et honórem et regnum; et omnes pópuli, tribus et linguæ ipsi sérvient.






Ant. Exíbunt aquæ vivæ * de Ierúsalem; et erit Dóminus Rex super omnem terram.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exíbunt aquæ vivæ de Ierúsalem; et erit Dóminus Rex super omnem terram.






Ant. Magnificábitur * usque ad términos terræ, et erit iste pax.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Magnificábitur usque ad términos terræ, et erit iste pax.






Ant. Gens et regnum * quod non servíerit tibi, períbit: et gentes solitúdine vastabúntur.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Gens et regnum quod non servíerit tibi, períbit: et gentes solitúdine vastabúntur.






Capitulum Hymnus Versus {ex Proprio Sanctorum}



Col 1:12-13


Fratres: Grátias ágimus Deo Patri, qui dignos nos fecit in partem sortis sanctórum in lúmine, qui erípuit nos de potestáte tenebrárum, et tránstulit in regnum Fílii dilectiónis suæ.


℟. Deo grátias.


 


Hymnus


Vexílla Christus ínclita


Late triúmphans éxplicat:


Gentes adéste súpplices,


Regíque regum pláudite.


 


Non Ille regna cládibus:


Non vi metúque súbdidit


Alto levátus stípite,


Amóre traxit ómnia.


 


O ter beáta cívitas


Cui rite Christus ímperat,


Quæ iussa pergit éxsequi


Edícta mundo cǽlitus!


 


Non arma flagrant ímpia,


Pax usque firmat fœ́dera,


Arrídet et concórdia,


Tutus stat ordo cívicus.


 


Servat fides connúbia,


Iuvénta pubet íntegra,


Pudíca florent límina


Domésticis virtútibus.


 


Optáta nobis spléndeat


Lux ista, Rex dulcíssime:


Te, pace adépta cándida,


Adóret orbis súbditus.


 


Iesu, tibi sit glória,


Qui sceptra mundi témperas,


Cum Patre, et almo Spíritu,


In sempitérna sǽcula.


Amen.


 


℣. Multiplicábitur eius impérium.


℟. Et pacis non erit finis.






Canticum: Benedictus {Antiphona ex Proprio Sanctorum}



Ant. Fecit nos Deo * et Patri suo regnum, primogénitus mortuórum, et Princeps regum terræ, allelúia.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fecit nos Deo et Patri suo regnum, primogénitus mortuórum, et Princeps regum terræ, allelúia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui in dilécto Fílio tuo, universórum Rege, ómnia instauráre voluísti: concéde propítius; ut cunctæ famíliæ géntium, peccáti vúlnere disgregátæ, eius suavíssimo subdántur império:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {Psalmi Dominica & antiphonæ  ex Proprio Sanctorum}



Ant. Suscitábit * Deus cæli regnum quod commínuet et consúmet univérsa regna, et ipsum stabit in ætérnum.


Psalmus 53 [1]


53:3 Deus, in nómine tuo salvum me fac: * et in virtúte tua iúdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádiuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia eius: * in toto corde exquírunt eum.


118:3 Non enim qui operántur iniquitátem, * in viis eius ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas iustificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici iudícia iustítiæ tuæ.


118:8 Iustificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me iustificatiónes tuas.


118:13 In lábiis meis, * pronuntiávi ómnia iudícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In iustificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre iustificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.


118:24 Nam et testimónia tua meditátio mea est: * et consílium meum iustificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me iustificatiónes tuas.


118:27 Viam iustificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * iudícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscitábit Deus cæli regnum quod commínuet et consúmet univérsa regna, et ipsum stabit in ætérnum.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui primátum in ómnibus tenes.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quinto Kaléndas Novémbris Luna prima Anno Dómini 2030


 


In Pérside natális beatórum Apostolórum Simónis Chananǽi, et Thaddǽi, qui et Iudas dícitur. Ex ipsis autem Simon in Ægýpto, Thaddǽus in Mesopotámia Evangélium prædicávit; deínde, in Pérsidem simul ingréssi, ibi, cum innúmeram gentis illíus multitúdinem Christo subdidíssent, martýrium consummárunt.


Romæ sanctórum Mártyrum Anastásiæ senióris Vírginis, et Cyrílli. Ipsa Virgo, in persecutióne Valeriáni, sub Probo Præfécto, vínculis constrícta, cólaphis cæsa, igne et verbéribus est cruciáta, et, cum in confessióne Christi permanéret immóbilis, tandem, abscíssis mamíllis, evúlsis únguibus, déntibus comminútis, mánibus pedibúsque præcísis, truncáta cápite, tot passiónum ornáta monílibus migrávit ad Sponsum; Cyríllus autem, ei peténti aquam propínans, martýrium pro mercéde accépit.


Item Romæ sanctæ Cyríllæ Vírginis, quæ fília éxstitit sanctæ Tryphóniæ, et, sub Cláudio Príncipe, pro Christo iuguláta est.


Apud Comum sancti Fidélis Mártyris, sub Maximiáno Imperatóre.


Mogúntiæ sancti Ferrútii Mártyris.


Meldis, in Gállia, sancti Farónis, Epíscopi et Confessóris.


Vercéllis sancti Honoráti Epíscopi.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {Psalmi Dominica & antiphonæ  ex Proprio Sanctorum}



Ant. Dedit ei Dóminus * potestátem et honórem et regnum; et omnes pópuli, tribus et linguæ ipsi sérvient.


Psalmus 118(33-48) [1]


118:33 (He) Legem pone mihi, Dómine, viam iustificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia iudícia tua iucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in iudíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in iustificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui iudiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant iustificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia iustificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super iudícia iustificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * iustificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me iustificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam iustificatiónes tuas.


118:72 Bonum mihi lex oris tui, * super míllia auri et argénti.


118:73 (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas iudícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia iniúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in iustificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dedit ei Dóminus potestátem et honórem et regnum; et omnes pópuli, tribus et linguæ ipsi sérvient.






Capitulum Responsorium Versus {ex Proprio Sanctorum}



Col 1:12-13


Fratres: Grátias ágimus Deo Patri, qui dignos nos fecit in partem sortis sanctórum in lúmine, qui erípuit nos de potestáte tenebrárum, et tránstulit in regnum Fílii dilectiónis suæ.


℟. Deo grátias.


 


℟.br. Data est mihi * Omnis potéstas.


℟. Data est mihi * Omnis potéstas.


℣. In cælo et in terra.


℟. Omnis potéstas.


℣. Glória Patri, et Fílio, * et Spirítui Sancto.


℟. Data est mihi * Omnis potéstas.


 


℣. Afférte Dómino, famíliæ populórum.


℟. Afférte Dómino glóriam et impérium.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui in dilécto Fílio tuo, universórum Rege, ómnia instauráre voluísti: concéde propítius; ut cunctæ famíliæ géntium, peccáti vúlnere disgregátæ, eius suavíssimo subdántur império:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {Psalmi Dominica & antiphonæ  ex Proprio Sanctorum}



Ant. Exíbunt aquæ vivæ * de Ierúsalem; et erit Dóminus Rex super omnem terram.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * iustificatiónes tuas non sum oblítus.


118:84 Quot sunt dies servi tui? * quando fácies de persequéntibus me iudícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádiuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar iustificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam iustificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A iudíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Iurávi, et státui * custodíre iudícia iustítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et iudícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas iustificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adiútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádiuva me, et salvus ero: * et meditábor in iustificatiónibus tuis semper.


118:118 Sprevísti omnes discedéntes a iudíciis tuis: * quia iniústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a iudíciis enim tuis tímui.


118:121 (Ain) Feci iudícium et iustítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium iustítiæ tuæ.


118:124 Fac cum servo tuo secúndum misericórdiam tuam: * et iustificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exíbunt aquæ vivæ de Ierúsalem; et erit Dóminus Rex super omnem terram.






Capitulum Responsorium Versus {ex Proprio Sanctorum}



Col 1;16-18


Omnia per ipsum et in ipso creáta sunt, et ipse est ante omnes, et ómnia in ipso constant. Et ipse est caput córporis Ecclésiæ, qui est princípium, primogénitus ex mórtuis, ut sit in ómnibus ipse primátum tenens.


℟. Deo grátias.


 


℟.br. Afférte Dómino, * Famíliæ populórum.


℟. Afférte Dómino, * Famíliæ populórum.


℣. Afférte Dómino glóriam et impérium.


℟. Famíliæ populórum.


℣. Glória Patri, et Fílio, * et Spirítui Sancto.


℟. Afférte Dómino, * Famíliæ populórum.


 


℣. Adorábunt eum omnes reges terræ.


℟. Omnes gentes sérvient ei.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui in dilécto Fílio tuo, universórum Rege, ómnia instauráre voluísti: concéde propítius; ut cunctæ famíliæ géntium, peccáti vúlnere disgregátæ, eius suavíssimo subdántur império:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {Psalmi Dominica & antiphonæ  ex Proprio Sanctorum}



Ant. Gens et regnum * quod non servíerit tibi, períbit: et gentes solitúdine vastabúntur.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum iudícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis iniustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me iustificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Iustus es, Dómine: * et rectum iudícium tuum.


118:138 Mandásti iustítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * iustificatiónes tuas non sum oblítus.


118:142 Iustítia tua, iustítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * iustificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum iudícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Iúdica iudícium meum, et rédime me: * propter elóquium tuum vivífica me.


118:155 Longe a peccatóribus salus: * quia iustificatiónes tuas non exquisiérunt.


118:156 Misericórdiæ tuæ multæ, Dómine: * secúndum iudícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia iudícia iustítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super iudícia iustítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me iustificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et iudícia tua adiuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Gens et regnum quod non servíerit tibi, períbit: et gentes solitúdine vastabúntur.






Capitulum Responsorium Versus {ex Proprio Sanctorum}



Col 1:19-20


In ipso complácuit omnem plenitúdinem inhabitáre, et per eum reconciliáre ómnia in ipsum, pacíficans per sánguinem crucis eius sive quæ in terris, sive quæ in cælis sunt, in Christo Iesu Dómino nostro.


℟. Deo grátias.


 


℟.br. Adorábunt eum * Omnes reges terræ.


℟. Adorábunt eum * Omnes reges terræ.


℣. Omnes gentes sérvient ei.


℟. Omnes reges terræ.


℣. Glória Patri, et Fílio, * et Spirítui Sancto.


℟. Adorábunt eum * Omnes reges terræ.


 


℣. Multiplicábitur eius impérium.


℟. Et pacis non erit finis.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui in dilécto Fílio tuo, universórum Rege, ómnia instauráre voluísti: concéde propítius; ut cunctæ famíliæ géntium, peccáti vúlnere disgregátæ, eius suavíssimo subdántur império:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. Pacíficus * vocábitur, et thronus eius erit firmíssimus in perpétuum.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pacíficus vocábitur, et thronus eius erit firmíssimus in perpétuum.






Ant. Regnum eius * regnum sempitérnum est, et omnes reges sérvient ei et obédient.


Psalmus 110 [2]


110:1 Confitébor tibi, Dómine, in toto corde meo: * in consílio iustórum, et congregatióne.


110:2 Magna ópera Dómini: * exquisíta in omnes voluntátes eius.


110:3 Conféssio et magnificéntia opus eius: * et iustítia eius manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum eius véritas, et iudícium.


110:8 Fidélia ómnia mandáta eius: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen eius: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio eius manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Regnum eius regnum sempitérnum est, et omnes reges sérvient ei et obédient.






Ant. Ecce Vir Oriens * nomen eius: sedébit et dominábitur, et loquétur pacem géntibus.


Psalmus 111 [3]


111:1 Beátus vir, qui timet Dóminum: * in mandátis eius volet nimis.


111:2 Potens in terra erit semen eius: * generátio rectórum benedicétur.


111:3 Glória, et divítiæ in domo eius: * et iustítia eius manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et iustus.


111:5 Iucúndus homo qui miserétur et cómmodat, † dispónet sermónes suos in iudício: *  quia in ætérnum non commovébitur.


111:7 In memória ætérna erit iustus: * ab auditióne mala non timébit.


111:7 Parátum cor eius speráre in Dómino, †  confirmátum est cor eius: * non commovébitur donec despíciat inimícos suos.


111:9 Dispérsit, dedit paupéribus: † iustítia eius manet in sǽculum sǽculi, * cornu eius exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ecce Vir Oriens nomen eius: sedébit et dominábitur, et loquétur pacem géntibus.






Ant. Dóminus * iudex noster, Dóminus légifer noster: Dóminus Rex noster, ipse salvábit nos.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus iudex noster, Dóminus légifer noster: Dóminus Rex noster, ipse salvábit nos.






Ant. Ecce dedi te * in lucem géntium, ut sis salus mea usque ad extrémum terræ.


Psalmus 116 [5]


116:1 Laudáte Dóminum, omnes gentes: * laudáte eum, omnes pópuli:


116:2 Quóniam confirmáta est super nos misericórdia eius: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ecce dedi te in lucem géntium, ut sis salus mea usque ad extrémum terræ.






Capitulum Hymnus Versus {ex Proprio Sanctorum}



Col 1:12-13


Fratres: Grátias ágimus Deo Patri, qui dignos nos fecit in partem sortis sanctórum in lúmine, qui erípuit nos de potestáte tenebrárum, et tránstulit in regnum Fílii dilectiónis suæ.


℟. Deo grátias.


 


Hymnus


Te sæculórum Príncipem,


Te, Christe, Regem géntium,


Te méntium, te córdium


Unum fatémur árbitrum.


 


Scelésta turba clámitat:


Regnáre Christum nólumus:


Te nos ovántes ómnium


Regem suprémum dícimus.


 


O Christe, Princeps Pácifer,


Mentes rebélles súbice:


Tuóque amóre dévios,


Ovíle in unum cóngrega.


 


Ad hoc cruénta ab árbore


Pendes apértis brácchiis,


Diráque fossum cúspide


Cor igne flagrans éxhibes.


 


Ad hoc in aris ábderis


Vini dapísque imágine,


Fundens salútem fíliis


Transverberáto péctore.


 


Te natiónum Prǽsides


Honóre tollant público,


Colant magístri, iúdices,


Leges et artes éxprimant.


 


Submíssa regum fúlgeant


Tibi dicáta insígnia:


Mitíque sceptro pátriam


Domósque subde cívium.


 


Iesu, tibi sit glória,


Qui sceptra mundi témperas,


Cum Patre, et almo Spíritu,


In sempitérna sǽcula.


Amen.


 


℣. Multiplicábitur eius impérium.


℟. Et pacis non erit finis.






Canticum: Magnificat {Antiphona ex Proprio Sanctorum}



Ant. Habet in vestiménto * et in fémore suo scriptum: Rex regum, et Dóminus dominántium. Ipsi glória et impérium, in sǽcula sæculórum.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Habet in vestiménto et in fémore suo scriptum: Rex regum, et Dóminus dominántium. Ipsi glória et impérium, in sǽcula sæculórum.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui in dilécto Fílio tuo, universórum Rege, ómnia instauráre voluísti: concéde propítius; ut cunctæ famíliæ géntium, peccáti vúlnere disgregátæ, eius suavíssimo subdántur império:


Qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi et Antiphona de Dominica}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ss. Simonis et Judæ Apostolorum
II. classis

Tempora: Feria Secunda infra Hebdomadam XX post Octavam Pentecostes V. Octobris


Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Commune aut Festo}



Ant. Regem Apostolórum Dóminum, * Veníte, adorémus.


Ant. Regem Apostolórum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem Apostolórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem Apostolórum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem Apostolórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Apostolórum Dóminum, * Veníte, adorémus.






Hymnus {ex Commune aut Festo}



Ætérna Christi múnera,


Apostolórum glóriam,


Palmas et hymnos débitos


Lætis canámus méntibus.


 


Ecclesiárum Príncipes,


Belli triumpháles duces,


Cæléstis aulæ mílites,


Et vera mundi lúmina.


 


Devóta Sanctórum fides,


Invícta spes credéntium,


Perfécta Christi cáritas


Mundi tyránnum cónterit.


 


In his Patérna glória,


In his triúmphat Fílius,


In his volúntas Spíritus,


Cælum replétur gáudio.


 


Patri, simúlque Fílio,


Tibíque Sancte Spíritus,


Sicut fuit, sit iúgiter


Sæclum per omne glória.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. In omnem terram * exívit sonus eórum, et in fines orbis terræ verba eórum.


Psalmus 18 [1]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In omnem terram exívit sonus eórum, et in fines orbis terræ verba eórum.






Ant. Clamavérunt iusti, * et Dóminus exaudívit eos.


Psalmus 33 [2]


33:2 Benedícam Dóminum in omni témpore: * semper laus eius in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen eius in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti eius: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super iustos: * et aures eius in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.


33:19 Iuxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes iustórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt iustum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamavérunt iusti, et Dóminus exaudívit eos.






Ant. Constítues eos * príncipes super omnem terram: mémores erunt nóminis tui, Dómine.


Psalmus 44 [3]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Constítues eos príncipes super omnem terram: mémores erunt nóminis tui, Dómine.






℣. In omnem terram exívit sonus eórum.


℟. Et in fines orbis terræ verba eórum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


Incipit Epístola cathólica beáti Iudæ Apóstoli


Iudas 1:1-4


1 Iudas, Iesu Christi servus, frater autem Iacóbi, his qui sunt in Deo Patre diléctis, et Christo Iesu conservátis, et vocátis.


2 Misericórdia vobis, et pax, et cáritas adimpleátur.


3 Caríssimi, omnem sollicitúdinem fáciens scribéndi vobis de commúni vestra salúte, necésse hábui scríbere vobis: déprecans supercertári semel tráditæ sanctis fídei.


4 Subintroiérunt enim quidam hómines (qui olim præscrípti sunt in hoc iudícium) ímpii, Dei nostri grátiam transferéntes in luxúriam, et solum Dominatórem, et Dóminum nostrum Iesum Christum negántes.


℣. Tu autem, Dómine, miserére nobis.


℟. Deo grátias.


 


℟. Ecce ego mitto vos sicut oves in médio lupórum, dicit Dóminus:


* Estóte ergo prudéntes sicut serpéntes, et símplices sicut colúmbæ.


℣. Dum lucem habétis, crédite in lucem, ut fílii lucis sitis.


℟. Estóte ergo prudéntes sicut serpéntes, et símplices sicut colúmbæ.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


Iudas 1:5-8


5 Commonére autem vos volo, sciéntes semel ómnia, quóniam Iesus pópulum de terra Ægýpti salvans, secúndo eos, qui non credidérunt, pérdidit:


6 Ángelos vero, qui non servavérunt suum principátum, sed dereliquérunt suum domicílium, in iudícium magni diéi, vínculis ætérnis sub calígine reservávit.


7 Sicut Sódoma, et Gomórrha, et finítimæ civitátes símili modo exfornicátæ, et abeúntes post carnem álteram, factæ sunt exémplum, ignis ætérni pœnam sustinéntes.


8 Simíliter et hi carnem quidem máculant, dominatiónem autem spernunt, maiestátem autem blasphémant.


℣. Tu autem, Dómine, miserére nobis.


℟. Deo grátias.


 


℟. Tóllite iugum meum super vos, dicit Dóminus, et díscite a me, quia mitis sum et húmilis corde:


* Iugum enim meum suáve est, et onus meum leve.


℣. Et inveniétis réquiem animábus vestris.


℟. Iugum enim meum suáve est, et onus meum leve.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Iudas 1:9-13


9 Cum Míchael Archángelus cum diábolo dísputans altercarétur de Móysi córpore, non est ausus iudícium inférre blasphémiæ: sed dixit: Imperet tibi Dóminus.


10 Hi autem quæcúmque quidem ignórant, blasphémant: quæcúmque autem naturáliter, tamquam muta animália, norunt, in his corrumpúntur.


11 Væ illis, quia in via Cain abiérunt, et erróre Bálaam mercéde effúsi sunt, et in contradictióne Core periérunt!


12 Hi sunt in épulis suis máculæ, convivántes sine timóre, semetípsos pascéntes, nubes sine aqua, quæ a ventis circumferéntur, árbores autumnáles, infructuósæ, bis mórtuæ, eradicátæ,


13 Fluctus feri maris, despumántes suas confusiónes, sídera errántia: quibus procélla tenebrárum serváta est in ætérnum.


℣. Tu autem, Dómine, miserére nobis.


℟. Deo grátias.


 


℟. Dum stetéritis ante reges et prǽsides, nolíte cogitáre quómodo aut quid loquámini:


* Dábitur enim vobis in illa hora, quid loquámini.


℣. Non enim vos estis qui loquímini: sed Spíritus Patris vestri, qui lóquitur in vobis.


℟. Dábitur enim vobis in illa hora, quid loquámini.


℣. Glória Patri, et Fílio, * et Spirítui Sancto.


℟. Dábitur enim vobis in illa hora, quid loquámini.






Nocturnus II.


Ant. Príncipes populórum * congregáti sunt cum Deo Ábraham.


Psalmus 46 [4]


46:2 Omnes gentes, pláudite mánibus: * iubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subiécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Iacob, quam diléxit.


46:6 Ascéndit Deus in iúbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Príncipes populórum congregáti sunt cum Deo Ábraham.






Ant. Dedísti hereditátem * timéntibus nomen tuum, Dómine.


Psalmus 60 [5]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos eius usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem eius quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dedísti hereditátem timéntibus nomen tuum, Dómine.






Ant. Annuntiavérunt * ópera Dei, et facta eius intellexérunt.


Psalmus 63 [6]


63:2 Exáudi, Deus, oratiónem meam cum déprecor: * a timóre inimíci éripe ánimam meam.


63:3 Protexísti me a convéntu malignántium: * a multitúdine operántium iniquitátem.


63:4 Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.


63:6 Súbito sagittábunt eum, et non timébunt: * firmavérunt sibi sermónem nequam.


63:6 Narravérunt ut abscónderent láqueos: * dixérunt: Quis vidébit eos?


63:7 Scrutáti sunt iniquitátes: * defecérunt scrutántes scrutínio.


63:7 Accédet homo ad cor altum: * et exaltábitur Deus.


63:8 Sagíttæ parvulórum factæ sunt plagæ eórum: * et infirmátæ sunt contra eos linguæ eórum.


63:9 Conturbáti sunt omnes qui vidébant eos: * et tímuit omnis homo.


63:10 Et annuntiavérunt ópera Dei, * et facta eius intellexérunt.


63:11 Lætábitur iustus in Dómino, et sperábit in eo, * et laudabúntur omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Annuntiavérunt ópera Dei, et facta eius intellexérunt.






℣. Constítues eos príncipes super omnem terram.


℟. Mémores erunt nóminis tui, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Simon Chananǽus, qui et Zelótes, et Thaddǽus, qui et Iudas Iacóbi appellátur in Evangélio, uníus ex cathólicis Epístolis scriptor; hic Mesopotámiam, ille Ægýptum evangélica prædicatióne peragrávit. Póstea in Pérsidem conveniéntes, cum innumerábiles fílios Iesu Christo peperíssent fidémque in vastíssimis illis regiónibus et efferátis géntibus disseminássent, doctrína et miráculis, ac dénique glorióso martýrio, simul sanctíssimum Iesu Christi nomen illustrárunt.


℣. Tu autem, Dómine, miserére nobis.


℟. Deo grátias.


 


℟. Vidi coniúnctos viros, habéntes spléndidas vestes, et Ángelus Dómini locútus est ad me, dicens:


* Isti sunt viri sancti facti amíci Dei.


℣. Vidi Ángelum Dei fortem, volántem per médium cælum, voce magna clamántem et dicéntem.


℟. Isti sunt viri sancti facti amíci Dei.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Sermo sancti Gregórii Papæ


Homilia 30 in Evangelia, post medium


Scriptum est: Spíritus Dómini ornávit cælos. Ornaménta enim cælórum sunt virtútes prædicántium. Quæ vidélicet ornaménta Paulus enúmerat, dicens: Álii datur per Spíritum sermo sapiéntiæ, álii sermo sciéntiæ secúndum eúndem Spíritum, álteri fides in eódem Spíritu, álii grátia sanitátum in uno Spíritu, álii operátio virtútum, álii prophetía, álii discrétio spirítuum, álii génera linguárum, álii interpretátio sermónum. Hæc autem ómnia operátur unus atque idem Spíritus, dívidens síngulis prout vult.


℣. Tu autem, Dómine, miserére nobis.


℟. Deo grátias.


 


℟. Beáti estis, cum maledíxerint vobis hómines, et persecúti vos fúerint, et díxerint omne malum advérsum vos, mentiéntes, propter me:


* Gaudéte et exsultáte, quóniam merces vestra copiósa est in cælis.


℣. Cum vos óderint hómines, et cum separáverint vos, et exprobráverint, et eiécerint nomen vestrum tamquam malum propter Fílium hóminis.


℟. Gaudéte et exsultáte, quóniam merces vestra copiósa est in cælis.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Quot ergo sunt bona prædicántium, tot sunt ornaménta cælórum. Hinc rursus scriptum est: Verbo Dómini cæli firmáti sunt. Verbum enim Dómini Fílius est Patris. Sed eósdem cælos, vidélicet sanctos Apóstolos, ut tota simul sancta Trínitas ostendátur operáta, repénte de Sancti Spíritus divinitáte adiúngitur: Et Spíritu oris eius omnis virtus eórum. Cælórum ergo virtus de Spíritu sumpta est: quia mundi huius potestátibus contraíre non præsúmerent, nisi eos Sancti Spíritus fortitúdo solidásset. Quales namque doctóres sanctæ Ecclésiæ ante advéntum huius Spíritus fúerint, scimus: et post advéntum illíus, cuius fortitúdinis facti sint, conspícimus.


℣. Tu autem, Dómine, miserére nobis.


℟. Deo grátias.


 


℟. Isti sunt triumphatóres et amíci Dei, qui contemnéntes iussa príncipum, meruérunt prǽmia ætérna:


* Modo coronántur, et accípiunt palmam.


℣. Isti sunt qui venérunt ex magna tribulatióne, et lavérunt stolas suas in sánguine Agni.


℟. Modo coronántur, et accípiunt palmam.


℣. Glória Patri, et Fílio, * et Spirítui Sancto.


℟. Modo coronántur, et accípiunt palmam.






Nocturnus III.


Ant. Exaltabúntur * córnua iusti, allelúia.


Psalmus 74 [7]


74:2 Confitébimur tibi, Deus: * confitébimur, et invocábimus nomen tuum.


74:3 Narrábimus mirabília tua: * cum accépero tempus, ego iustítias iudicábo.


74:4 Liquefácta est terra, et omnes qui hábitant in ea: * ego confirmávi colúmnas eius.


74:5 Dixi iníquis: Nolíte iníque ágere: * et delinquéntibus: Nolíte exaltáre cornu:


74:6 Nolíte extóllere in altum cornu vestrum: * nolíte loqui advérsus Deum iniquitátem.


74:7 Quia neque ab Oriénte, neque ab Occidénte, neque a desértis móntibus: * quóniam Deus iudex est.


74:8 Hunc humíliat, et hunc exáltat: * quia calix in manu Dómini vini meri plenus misto.


74:9 Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.


74:10 Ego autem annuntiábo in sǽculum: * cantábo Deo Iacob.


74:11 Et ómnia córnua peccatórum confríngam: * et exaltabúntur córnua iusti.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltabúntur córnua iusti, allelúia.






Ant. Lux orta est * iusto, allelúia, rectis corde lætítia, allelúia.


Psalmus 96 [8]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lux orta est iusto, allelúia, rectis corde lætítia, allelúia.






Ant. Custodiébant * testimónia eius, et præcépta eius, allelúia.


Psalmus 98 [9]


98:1 Dóminus regnávit, irascántur pópuli: * qui sedet super Chérubim, moveátur terra.


98:2 Dóminus in Sion magnus: * et excélsus super omnes pópulos.


98:3 Confiteántur nómini tuo magno: quóniam terríbile, et sanctum est: * et honor regis iudícium díligit.


98:4 Tu parásti directiónes: * iudícium et iustítiam in Iacob tu fecísti.


98:5 Exaltáte Dóminum, Deum nostrum, et adoráte scabéllum pedum eius: * quóniam sanctum est.


98:6 Móyses et Aaron in sacerdótibus eius: * et Sámuel inter eos, qui ínvocant nomen eius:


98:6 Invocábant Dóminum, et ipse exaudiébat eos: * in colúmna nubis loquebátur ad eos.


98:7 Custodiébant testimónia eius, * et præcéptum quod dedit illis.


98:8 Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.


98:9 Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Custodiébant testimónia eius, et præcépta eius, allelúia.






℣. Nimis honoráti sunt amíci tui, Deus.


℟. Nimis confortátus est principátus eórum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Ioánnem


Ioannes 15:17-25


In illo témpore: Dixit Iesus discípulis suis: Hæc mando vobis, ut diligátis ínvicem. Si mundus vos odit, scitóte quia me priórem vobis ódio hábuit. Et réliqua.


 


Homilía sancti Augustíni Epíscopi


Tractatus 87 in Ioannem


In lectióne evangélica quæ hanc antecédit, díxerat Dóminus: Non vos me elegístis; sed ego elégi vos et pósui vos, ut eátis, et fructum afferátis, et fructus vester máneat: ut quodcúmque petiéritis Patrem in nómine meo, det vobis. Hic autem dicit: Hæc mando vobis, ut diligátis ínvicem. Ac per hoc intellégere debémus hunc esse fructum nostrum, de quo ait: Ego vos elégi, ut eátis, et fructum afferátis, et fructus vester máneat. Et quod adiúnxit, Ut quodcúmque petiéritis Patrem in nómine meo, det vobis, tunc útique dabit nobis, si diligámus ínvicem; cum et hoc ipsum ipse déderit nobis, qui nos elégit non habéntes fructum, quia non eum nos elegerámus, et pósuit nos ut fructum afferámus, hoc est, ínvicem diligámus.


℣. Tu autem, Dómine, miserére nobis.


℟. Deo grátias.


 


℟. Isti sunt qui vivéntes in carne, plantavérunt Ecclésiam sánguine suo:


* Cálicem Dómini bibérunt, et amíci Dei facti sunt.


℣. In omnem terram exívit sonus eórum, et in fines orbis terræ verba eórum.


℟. Cálicem Dómini bibérunt, et amíci Dei facti sunt.






℣. Iube, Dómine, benedícere.


Benedictio. Quorum festum cólimus, ipsi intercédant pro nobis ad Dóminum.


℟. Amen.


 


Lectio 8


Cáritas ergo est fructus noster, quam defínit Apóstolus, De corde puro, et consciéntia bona, et fide non ficta. Hac dilígimus ínvicem, hac dilígimus Deum; neque enim vera dilectióne diligerémus ínvicem, nisi diligéntes Deum. Díligit enim unusquísque próximum suum tamquam seípsum, si díligit Deum. Nam, si non díligit Deum, non díligit seípsum; in his enim duóbus præcéptis caritátis tota lex pendet et prophétæ. Hic est fructus noster. De fructu ítaque nobis mandans, Hæc mando, inquit, vobis, ut diligátis ínvicem. Unde et Apóstolus Paulus, cum contra ópera carnis commendáre fructum spíritus vellet, a cápite hoc pósuit: Fructus, inquit, spíritus, cáritas est; ac deínde cétera, tamquam ex isto cápite exórta et religáta contéxuit, quæ sunt, gáudium, pax, longanímitas, benígnitas, bónitas, fides, mansuetúdo, continéntia, cástitas.


℣. Tu autem, Dómine, miserére nobis.


℟. Deo grátias.


 


℟. Isti sunt viri sancti, quos elégit Dóminus in caritáte non ficta, et dedit illis glóriam sempitérnam:


* Quorum doctrína fulget Ecclésia, ut sole luna.


℣. Sancti per fidem vicérunt regna: operáti sunt iustítiam.


℟. Quorum doctrína fulget Ecclésia, ut sole luna.


℣. Glória Patri, et Fílio, * et Spirítui Sancto.


℟. Quorum doctrína fulget Ecclésia, ut sole luna.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Quis autem bene gaudet, qui bonum non díligit unde gaudet? Quis pacem veram, nisi cum illo potest habére, quem veráciter díligit? Quis est longánimis in bono ópere perseveránter manéndo, nisi férveat diligéndo? Quis est benígnus, nisi díligat cui opitulátur? Quis bonus, nisi diligéndo efficiátur? Quis salúbriter fidélis, nisi ea fide quæ per dilectiónem operátur? Quis utíliter mansuétus, cui non diléctio moderétur? Quis ab eo cóntinet unde turpátur, nisi díligat unde honestátur? Mérito ítaque Magíster bonus dilectiónem sic sæpe comméndat, tamquam sola præcipiénda sit, sine qua non possunt prodésse cétera bona, et quæ non potest habéri sine céteris bonis, quibus homo effícitur bonus.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * maiestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ maiestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Iudex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos per beátos Apóstolos tuos Simónem et Iudam ad agnitiónem tui nóminis veníre tribuísti: da nobis eórum glóriam sempitérnam et proficiéndo celebráre, et celebrándo profícere.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Commune aut Festo}



Ant. Hoc est præcéptum meum, * ut diligátis ínvicem, sicut diléxi vos.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Hoc est præcéptum meum, ut diligátis ínvicem, sicut diléxi vos.






Ant. Maiórem caritátem * nemo habet, ut ánimam suam ponat quis pro amícis suis.


Psalmus 99 [2]


99:2 Iubiláte Deo, omnis terra: * servíte Dómino in lætítia.


99:2 Introíte in conspéctu eius, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus eius, et oves páscuæ eius: †  introíte portas eius in confessióne, * átria eius in hymnis: confitémini illi.


99:4 Laudáte nomen eius:  quóniam suávis est Dóminus, † in ætérnum misericórdia eius, * et usque in generatiónem et generatiónem véritas eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Maiórem caritátem nemo habet, ut ánimam suam ponat quis pro amícis suis.






Ant. Vos amíci mei estis, * si fecéritis quæ præcípio vobis, dicit Dóminus.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adiútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui iurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vos amíci mei estis, si fecéritis quæ præcípio vobis, dicit Dóminus.






Ant. Beáti pacífici, * beáti mundo corde: quóniam ipsi Deum vidébunt.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Beáti pacífici, beáti mundo corde: quóniam ipsi Deum vidébunt.






Ant. In patiéntia vestra * possidébitis ánimas vestras.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli eius: * laudáte eum, omnes virtútes eius.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum eius:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes iúdices terræ.


148:12 Iúvenes, et vírgines: † senes cum iunióribus laudent nomen Dómini: *  quia exaltátum est nomen eius solíus.


148:14 Conféssio eius super cælum et terram: * et exaltávit cornu pópuli sui.


148:14 Hymnus ómnibus sanctis eius: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In patiéntia vestra possidébitis ánimas vestras.






Capitulum Hymnus Versus {ex Commune aut Festo}



Eph 2:19-20


Fratres: Iam non estis hóspites et ádvenæ: sed estis cives Sanctórum et doméstici Dei: superædificáti super fundaméntum Apostolórum, et Prophetárum, ipso summo angulári lápide Christo Iesu.


℟. Deo grátias.


 


Hymnus


Exsúltet orbis gáudiis:


Cælum resúltet láudibus:


Apostolórum glóriam


Tellus et astra cóncinunt.


 


Vos sæculórum iúdices,


Et vera mundi lúmina:


Votis precámur córdium,


Audíte voces súpplicum.


 


Qui templa cæli cláuditis,


Serásque verbo sólvitis,


Nos a reátu nóxios


Solvi iubéte, quǽsumus.


 


Præcépta quorum prótinus


Languor salúsque séntiunt:


Sanáte mentes lánguidas:


Augéte nos virtútibus.


 


Ut, cum redíbit árbiter


In fine Christus sǽculi,


Nos sempitérni gáudii


Concédat esse cómpotes.


 


Patri, simúlque Fílio,


Tibíque Sancte Spíritus,


Sicut fuit, sit iúgiter


Sæclum per omne glória.


Amen.


 


℣. Annuntiavérunt ópera Dei.


℟. Et facta eius intellexérunt.






Canticum: Benedictus {Antiphona ex Proprio Sanctorum}



Ant. Vos qui reliquístis * ómnia, et secúti estis me, céntuplum accipiétis, et vitam ætérnam possidébitis.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vos qui reliquístis ómnia, et secúti estis me, céntuplum accipiétis, et vitam ætérnam possidébitis.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos per beátos Apóstolos tuos Simónem et Iudam ad agnitiónem tui nóminis veníre tribuísti: da nobis eórum glóriam sempitérnam et proficiéndo celebráre, et celebrándo profícere.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ínnocens mánibus * et mundo corde ascéndet in montem Dómini.


Psalmus 23 [1]


23:1 Dómini est terra, et plenitúdo eius: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto eius?


23:4 Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Iacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(2-7b) [2]


18:2 Cæli enárrant glóriam Dei: * et ópera mánuum eius annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio eius:


18:7 Et occúrsus eius usque ad summum eius: * nec est qui se abscóndat a calóre eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(8-15b) [3]


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Iustítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adiútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ínnocens mánibus et mundo corde ascéndet in montem Dómini.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quarto Kaléndas Novémbris Luna secúnda Anno Dómini 2030


 


Sanctórum Episcopórum Maximiliáni Mártyris, et Valentíni Confessóris.


Sidóne, in Phœnícia, sancti Zenóbii Presbýteri, qui, sub novíssimæ persecutiónis acerbitáte, ad martýrium álios exhórtans, martýrio et ipse dignátus est.


In Lucánia sanctórum Mártyrum Hyacínthi, Quincti, Feliciáni et Lúcii.


Bérgomi sanctæ Eusébiæ, Vírginis et Mártyris.


Hierosólymis natális beáti Narcíssi Epíscopi, sanctitáte, patiéntia ac fide laudábilis, qui, centum et séxdecim annórum senex, felíciter migrávit ad Dóminum.


Augustodúni sancti Ioánnis, Epíscopi et Confessóris.


Cassíope, in ínsula Corcýra, sancti Donáti Epíscopi, de quo scribit beátus Gregórius Papa.


Viénnæ, in Gállia, deposítio beáti Theodóri Abbátis.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Illuminátio mea * et salus mea Dóminus.


Psalmus 26(1-6) [1]


26:1 Dóminus illuminátio mea, et salus mea, * quem timébo?


26:1 Dóminus protéctor vitæ meæ, * a quo trepidábo?


26:2 Dum apprópiant super me nocéntes, * ut edant carnes meas:


26:2 Qui tríbulant me inimíci mei, * ipsi infirmáti sunt, et cecidérunt.


26:3 Si consístant advérsum me castra, * non timébit cor meum.


26:3 Si exsúrgat advérsum me prǽlium, * in hoc ego sperábo.


26:4 Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:


26:4 Ut vídeam voluptátem Dómini, * et vísitem templum eius.


26:5 Quóniam abscóndit me in tabernáculo suo: * in die malórum protéxit me in abscóndito tabernáculi sui.


26:6 In petra exaltávit me: * et nunc exaltávit caput meum super inimícos meos.


26:6 Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 26(7-14) [2]


26:7 Exáudi, Dómine, vocem meam, qua clamávi ad te: * miserére mei, et exáudi me.


26:8 Tibi dixit cor meum, exquisívit te fácies mea: * fáciem tuam, Dómine, requíram.


26:9 Ne avértas fáciem tuam a me: * ne declínes in ira a servo tuo.


26:9 Adiútor meus esto: * ne derelínquas me, neque despícias me, Deus, salutáris meus.


26:10 Quóniam pater meus, et mater mea dereliquérunt me: * Dóminus autem assúmpsit me.


26:11 Legem pone mihi, Dómine, in via tua: * et dírige me in sémitam rectam propter inimícos meos.


26:12 Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.


26:13 Credo vidére bona Dómini * in terra vivéntium.


26:14 Exspécta Dóminum, viríliter age: * et confortétur cor tuum, et sústine Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 27 [3]


27:1 Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.


27:2 Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.


27:3 Ne simul trahas me cum peccatóribus: * et cum operántibus iniquitátem ne perdas me.


27:3 Qui loquúntur pacem cum próximo suo, * mala autem in córdibus eórum.


27:4 Da illis secúndum ópera eórum, * et secúndum nequítiam adinventiónum ipsórum.


27:4 Secúndum ópera mánuum eórum tríbue illis: * redde retributiónem eórum ipsis.


27:5 Quóniam non intellexérunt ópera Dómini, et in ópera mánuum eius * déstrues illos, et non ædificábis eos.


27:6 Benedíctus Dóminus: * quóniam exaudívit vocem deprecatiónis meæ.


27:7 Dóminus adiútor meus, et protéctor meus: * in ipso sperávit cor meum, et adiútus sum.


27:7 Et reflóruit caro mea: * et ex voluntáte mea confitébor ei.


27:8 Dóminus fortitúdo plebis suæ: * et protéctor salvatiónum Christi sui est.


27:9 Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illuminátio mea et salus mea Dóminus.






Capitulum Responsorium Versus {ex Commune aut Festo}



Eph 2:19-20


Fratres: Iam non estis hóspites et ádvenæ: sed estis cives Sanctórum et doméstici Dei: superædificáti super fundaméntum Apostolórum, et Prophetárum, ipso summo angulári lápide Christo Iesu.


℟. Deo grátias.


 


℟.br. In omnem terram * Exívit sonus eórum.


℟. In omnem terram * Exívit sonus eórum.


℣. Et in fines orbis terræ verba eórum.


℟. Exívit sonus eórum.


℣. Glória Patri, et Fílio, * et Spirítui Sancto.


℟. In omnem terram * Exívit sonus eórum.


 


℣. Constítues eos príncipes super omnem terram.


℟. Mémores erunt nóminis tui, Dómine.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos per beátos Apóstolos tuos Simónem et Iudam ad agnitiónem tui nóminis veníre tribuísti: da nobis eórum glóriam sempitérnam et proficiéndo celebráre, et celebrándo profícere.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In tua iustítia * líbera me, Dómine.


Psalmus 30(2-9) [1]


30:2 In te, Dómine, sperávi, non confúndar in ætérnum: * in iustítia tua líbera me.


30:3 Inclína ad me aurem tuam, * accélera ut éruas me.


30:3 Esto mihi in Deum protectórem, et in domum refúgii: * ut salvum me fácias.


30:4 Quóniam fortitúdo mea, et refúgium meum es tu: * et propter nomen tuum dedúces me, et enútries me.


30:5 Edúces me de láqueo hoc, quem abscondérunt mihi: * quóniam tu es protéctor meus.


30:6 In manus tuas comméndo spíritum meum: * redemísti me, Dómine, Deus veritátis.


30:7 Odísti observántes vanitátes, * supervácue.


30:7 Ego autem in Dómino sperávi: * exsultábo, et lætábor in misericórdia tua.


30:8 Quóniam respexísti humilitátem meam, * salvásti de necessitátibus ánimam meam.


30:9 Nec conclusísti me in mánibus inimíci: * statuísti in loco spatióso pedes meos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(10-19) [2]


30:10 Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:


30:11 Quóniam defécit in dolóre vita mea: * et anni mei in gemítibus.


30:11 Infirmáta est in paupertáte virtus mea: * et ossa mea conturbáta sunt.


30:12 Super omnes inimícos meos factus sum oppróbrium et vicínis meis valde: * et timor notis meis.


30:12 Qui vidébant me, foras fugérunt a me: * oblivióni datus sum, tamquam mórtuus a corde.


30:13 Factus sum tamquam vas pérditum: * quóniam audívi vituperatiónem multórum commorántium in circúitu.


30:14 In eo dum convenírent simul advérsum me, * accípere ánimam meam consiliáti sunt.


30:15 Ego autem in te sperávi, Dómine: * dixi: Deus meus es tu: in mánibus tuis sortes meæ.


30:16 Éripe me de manu inimicórum meórum, * et a persequéntibus me.


30:17 Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.


30:18 Erubéscant ímpii, et deducántur in inférnum: * muta fiant lábia dolósa.


30:19 Quæ loquúntur advérsus iustum iniquitátem: * in supérbia, et in abusióne.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(20-25) [3]


30:20 Quam magna multitúdo dulcédinis tuæ, Dómine, * quam abscondísti timéntibus te.


30:20 Perfecísti eis, qui sperant in te, * in conspéctu filiórum hóminum.


30:21 Abscóndes eos in abscóndito faciéi tuæ * a conturbatióne hóminum.


30:21 Próteges eos in tabernáculo tuo * a contradictióne linguárum.


30:22 Benedíctus Dóminus: * quóniam mirificávit misericórdiam suam mihi in civitáte muníta.


30:23 Ego autem dixi in excéssu mentis meæ: * Proiéctus sum a fácie oculórum tuórum.


30:23 Ídeo exaudísti vocem oratiónis meæ, * dum clamárem ad te.


30:24 Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.


30:25 Viríliter ágite, et confortétur cor vestrum, * omnes, qui sperátis in Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In tua iustítia líbera me, Dómine.






Capitulum Responsorium Versus {ex Commune aut Festo}



Act 5:12


Per manus autem Apostolórum fiébant signa et prodígia multa in plebe.


℟. Deo grátias.


 


℟.br. Constítues eos príncipes * Super omnem terram.


℟. Constítues eos príncipes * Super omnem terram.


℣. Mémores erunt nóminis tui, Dómine.


℟. Super omnem terram.


℣. Glória Patri, et Fílio, * et Spirítui Sancto.


℟. Constítues eos príncipes * Super omnem terram.


 


℣. Nimis honoráti sunt amíci tui, Deus.


℟. Nimis confortátus est principátus eórum.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos per beátos Apóstolos tuos Simónem et Iudam ad agnitiónem tui nóminis veníre tribuísti: da nobis eórum glóriam sempitérnam et proficiéndo celebráre, et celebrándo profícere.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Exsultáte, iusti, * et gloriámini, omnes recti corde.


Psalmus 31 [1]


31:1 Beáti quorum remíssæ sunt iniquitátes: * et quorum tecta sunt peccáta.


31:2 Beátus vir, cui non imputávit Dóminus peccátum, * nec est in spíritu eius dolus.


31:3 Quóniam tácui, inveteravérunt ossa mea, * dum clamárem tota die.


31:4 Quóniam die ac nocte graváta est super me manus tua: * convérsus sum in ærúmna mea, dum confígitur spina.


31:5 Delíctum meum cógnitum tibi feci: * et iniustítiam meam non abscóndi.


31:5 Dixi: Confitébor advérsum me iniustítiam meam Dómino: * et tu remisísti impietátem peccáti mei.


31:6 Pro hac orábit ad te omnis sanctus, * in témpore opportúno.


31:6 Verúmtamen in dilúvio aquárum multárum, * ad eum non approximábunt.


31:7 Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.


31:8 Intelléctum tibi dabo, et ínstruam te in via hac, qua gradiéris: * firmábo super te óculos meos.


31:9 Nolíte fíeri sicut equus et mulus, * quibus non est intelléctus.


31:9 In camo et freno maxíllas eórum constrínge, * qui non appróximant ad te.


31:10 Multa flagélla peccatóris, * sperántem autem in Dómino misericórdia circúmdabit.


31:11 Lætámini in Dómino et exsultáte, iusti, * et gloriámini, omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(1-11) [2]


32:1 Exsultáte, iusti, in Dómino: * rectos decet collaudátio.


32:2 Confitémini Dómino in cíthara: * in psaltério decem chordárum psállite illi.


32:3 Cantáte ei cánticum novum: * bene psállite ei in vociferatióne.


32:4 Quia rectum est verbum Dómini, * et ómnia ópera eius in fide.


32:5 Díligit misericórdiam et iudícium: * misericórdia Dómini plena est terra.


32:6 Verbo Dómini cæli firmáti sunt: * et spíritu oris eius omnis virtus eórum.


32:7 Cóngregans sicut in utre aquas maris: * ponens in thesáuris abýssos.


32:8 Tímeat Dóminum omnis terra: * ab eo autem commoveántur omnes inhabitántes orbem.


32:9 Quóniam ipse dixit, et facta sunt: * ipse mandávit, et creáta sunt.


32:10 Dóminus díssipat consília géntium: * réprobat autem cogitatiónes populórum, et réprobat consília príncipum.


32:11 Consílium autem Dómini in ætérnum manet: * cogitatiónes cordis eius in generatióne et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(12-22) [3]


32:12 Beáta gens, cuius est Dóminus, Deus eius: * pópulus, quem elégit in hereditátem sibi.


32:13 De cælo respéxit Dóminus: * vidit omnes fílios hóminum.


32:14 De præparáto habitáculo suo * respéxit super omnes, qui hábitant terram.


32:15 Qui finxit sigillátim corda eórum: * qui intéllegit ómnia ópera eórum.


32:16 Non salvátur rex per multam virtútem: * et gigas non salvábitur in multitúdine virtútis suæ.


32:17 Fallax equus ad salútem: * in abundántia autem virtútis suæ non salvábitur.


32:18 Ecce, óculi Dómini super metuéntes eum: * et in eis, qui sperant super misericórdia eius:


32:19 Ut éruat a morte ánimas eórum: * et alat eos in fame.


32:20 Ánima nostra sústinet Dóminum: * quóniam adiútor et protéctor noster est.


32:21 Quia in eo lætábitur cor nostrum: * et in nómine sancto eius sperávimus.


32:22 Fiat misericórdia tua, Dómine, super nos: * quemádmodum sperávimus in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsultáte, iusti, et gloriámini, omnes recti corde.






Capitulum Responsorium Versus {ex Commune aut Festo}



Act 5:41


Ibant Apóstoli gaudéntes a conspéctu concílii, quóniam digni hábiti sunt pro nómine Iesu contuméliam pati.


℟. Deo grátias.


 


℟.br. Nimis honoráti sunt * Amíci tui, Deus.


℟. Nimis honoráti sunt * Amíci tui, Deus.


℣. Nimis confortátus est principátus eórum.


℟. Amíci tui, Deus.


℣. Glória Patri, et Fílio, * et Spirítui Sancto.


℟. Nimis honoráti sunt * Amíci tui, Deus.


 


℣. Annuntiavérunt ópera Dei.


℟. Et facta eius intellexérunt.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos per beátos Apóstolos tuos Simónem et Iudam ad agnitiónem tui nóminis veníre tribuísti: da nobis eórum glóriam sempitérnam et proficiéndo celebráre, et celebrándo profícere.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Commune aut Festo}



Ant. Iurávit Dóminus, * et non pœnitébit eum: Tu es sacérdos in ætérnum.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iurávit Dóminus, et non pœnitébit eum: Tu es sacérdos in ætérnum.






Ant. Cóllocet eum * Dóminus cum princípibus pópuli sui.


Psalmus 112 [2]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cóllocet eum Dóminus cum princípibus pópuli sui.






Ant. Dirupísti, Dómine, * víncula mea: tibi sacrificábo hóstiam laudis.


Psalmus 115 [3]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo eius: *  pretiósa in conspéctu Dómini mors sanctórum eius:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli eius: *  in átriis domus Dómini, in médio tui, Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dirupísti, Dómine, víncula mea: tibi sacrificábo hóstiam laudis.






Ant. Eúntes ibant * et flebant, mitténtes sémina sua.


Psalmus 125 [4]


125:1 In converténdo Dóminus captivitátem Sion: * facti sumus sicut consoláti:


125:2 Tunc replétum est gáudio os nostrum: * et lingua nostra exsultatióne.


125:2 Tunc dicent inter gentes: * Magnificávit Dóminus fácere cum eis.


125:3 Magnificávit Dóminus fácere nobíscum: * facti sumus lætántes.


125:4 Convérte, Dómine, captivitátem nostram, * sicut torrens in Austro.


125:5 Qui séminant in lácrimis, * in exsultatióne metent.


125:6 Eúntes ibant et flebant, * mitténtes sémina sua.


125:6 Veniéntes autem vénient cum exsultatióne, * portántes manípulos suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Eúntes ibant et flebant, mitténtes sémina sua.






Ant. Confortátus est * principátus eórum, et honoráti sunt amíci tui, Deus.


Psalmus 138 [5]


138:1 Dómine, probásti me, et cognovísti me: *  tu cognovísti sessiónem meam, et resurrectiónem meam.


138:3 Intellexísti cogitatiónes meas de longe: * sémitam meam, et funículum meum investigásti.


138:4 Et omnes vias meas prævidísti: * quia non est sermo in lingua mea.


138:5 Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.


138:6 Mirábilis facta est sciéntia tua ex me: * confortáta est, et non pótero ad eam.


138:7 Quo ibo a spíritu tuo? * et quo a fácie tua fúgiam?


138:8 Si ascéndero in cælum, tu illic es: * si descéndero in inférnum, ades.


138:9 Si súmpsero pennas meas dilúculo, * et habitávero in extrémis maris:


138:10 Étenim illuc manus tua dedúcet me: * et tenébit me déxtera tua.


138:11 Et dixi: Fórsitan ténebræ conculcábunt me: * et nox illuminátio mea in delíciis meis.


138:12 Quia ténebræ non obscurabúntur a te, † et nox sicut dies illuminábitur: * sicut ténebræ eius, ita et lumen eius.


138:13 Quia tu possedísti renes meos: * suscepísti me de útero matris meæ.


138:14 Confitébor tibi quia terribíliter magnificátus es: † mirabília ópera tua, * et ánima mea cognóscit nimis.


138:15 Non est occultátum os meum a te, quod fecísti in occúlto: * et substántia mea in inferióribus terræ.


138:16 Imperféctum meum vidérunt óculi tui, † et in libro tuo omnes scribéntur: * dies formabúntur, et nemo in eis.


138:17 Mihi autem nimis honorificáti sunt amíci tui, Deus: * nimis confortátus est principátus eórum.


138:18 Dinumerábo eos, et super arénam multiplicabúntur: * exsurréxi, et adhuc sum tecum.


138:19 Si occíderis, Deus, peccatóres: * viri sánguinum, declináte a me:


138:20 Quia dícitis in cogitatióne: * Accípient in vanitáte civitátes tuas.


138:21 Nonne qui odérunt te, Dómine, óderam? * et super inimícos tuos tabescébam?


138:22 Perfécto ódio óderam illos: * et inimíci facti sunt mihi.


138:23 Proba me, Deus, et scito cor meum: * intérroga me, et cognósce sémitas meas.


138:24 Et vide, si via iniquitátis in me est: * et deduc me in via ætérna.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confortátus est principátus eórum, et honoráti sunt amíci tui, Deus.






Capitulum Hymnus Versus {ex Commune aut Festo}



Eph 2:19-20


Fratres: Iam non estis hóspites et ádvenæ: sed estis cives Sanctórum et doméstici Dei: superædificáti super fundaméntum Apostolórum, et Prophetárum, ipso summo angulári lápide Christo Iesu.


℟. Deo grátias.


 


Hymnus


Exsúltet orbis gáudiis:


Cælum resúltet láudibus:


Apostolórum glóriam


Tellus et astra cóncinunt.


 


Vos sæculórum iúdices,


Et vera mundi lúmina:


Votis precámur córdium,


Audíte voces súpplicum.


 


Qui templa cæli cláuditis,


Serásque verbo sólvitis,


Nos a reátu nóxios


Solvi iubéte, quǽsumus.


 


Præcépta quorum prótinus


Languor salúsque séntiunt:


Sanáte mentes lánguidas:


Augéte nos virtútibus.


 


Ut, cum redíbit árbiter


In fine Christus sǽculi,


Nos sempitérni gáudii


Concédat esse cómpotes.


 


Patri, simúlque Fílio,


Tibíque Sancte Spíritus,


Sicut fuit, sit iúgiter


Sæclum per omne glória.


Amen.


 


℣. Annuntiavérunt ópera Dei.


℟. Et facta eius intellexérunt.






Canticum: Magnificat {Antiphona ex Proprio Sanctorum}



Ant. Estóte fortes * in bello, et pugnáte cum antíquo serpénte: et accipiétis regnum ætérnum, allelúia.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Estóte fortes in bello, et pugnáte cum antíquo serpénte: et accipiétis regnum ætérnum, allelúia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nos per beátos Apóstolos tuos Simónem et Iudam ad agnitiónem tui nóminis veníre tribuísti: da nobis eórum glóriam sempitérnam et proficiéndo celebráre, et celebrándo profícere.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Feria Tertia infra Hebdomadam XX post Octavam Pentecostes V. Octobris
IV. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Psalterio secundum diem}



Ant. Iubilémus Deo, * Salutári nostro.


Ant. Iubilémus Deo, * Salutári nostro.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Iubilémus Deo, * Salutári nostro.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Salutári nostro.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Iubilémus Deo, * Salutári nostro.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Salutári nostro.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Iubilémus Deo, * Salutári nostro.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Salutári nostro.


Ant. Iubilémus Deo, * Salutári nostro.






Hymnus {ex Psalterio secundum tempora}



Consors patérni lúminis,


Lux ipse lucis, et dies,


Noctem canéndo rúmpimus:


Assíste postulántibus.


 


Aufer ténebras méntium,


Fuga catérvas dǽmonum,


Expélle somnoléntiam,


Ne pigritántes óbruat.


 


Sic, Christe, nobis ómnibus


Indúlgeas credéntibus,


Ut prosit exorántibus,


Quod præcinéntes psállimus.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Expúgna, Dómine, * impugnántes me.


Psalmus 34(1-10) [1]


34:1 Iúdica, Dómine, nocéntes me, * expúgna impugnántes me.


34:2 Apprehénde arma et scutum: * et exsúrge in adiutórium mihi.


34:3 Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.


34:4 Confundántur et revereántur, * quæréntes ánimam meam.


34:4 Avertántur retrórsum, et confundántur * cogitántes mihi mala.


34:5 Fiant tamquam pulvis ante fáciem venti: * et Ángelus Dómini coárctans eos.


34:6 Fiat via illórum ténebræ et lúbricum: * et Ángelus Dómini pérsequens eos.


34:7 Quóniam gratis abscondérunt mihi intéritum láquei sui: * supervácue exprobravérunt ánimam meam.


34:8 Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.


34:9 Ánima autem mea exsultábit in Dómino: * et delectábitur super salutári suo.


34:10 Ómnia ossa mea dicent: * Dómine, quis símilis tibi?


34:10 Erípiens ínopem de manu fortiórum eius: * egénum et páuperem a diripiéntibus eum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Expúgna, Dómine, impugnántes me.






Ant. Restítue ánimam meam * a malefáctis eórum, Dómine.


Psalmus 34(11-17) [2]


34:11 Surgéntes testes iníqui, * quæ ignorábam interrogábant me.


34:12 Retribuébant mihi mala pro bonis: * sterilitátem ánimæ meæ.


34:13 Ego autem cum mihi molésti essent, * induébar cilício.


34:13 Humiliábam in ieiúnio ánimam meam: * et orátio mea in sinu meo convertétur.


34:14 Quasi próximum, et quasi fratrem nostrum, sic complacébam: * quasi lugens et contristátus, sic humiliábar.


34:15 Et advérsum me lætáti sunt, et convenérunt: * congregáta sunt super me flagélla, et ignorávi.


34:16 Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.


34:17 Dómine, quando respícies? * restítue ánimam meam a malignitáte eórum, a leónibus únicam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Restítue ánimam meam a malefáctis eórum, Dómine.






Ant. Exsúrge, Dómine, * et inténde iudício meo.


Psalmus 34(18-28) [3]


34:18 Confitébor tibi in ecclésia magna, * in pópulo gravi laudábo te.


34:19 Non supergáudeant mihi qui adversántur mihi iníque: * qui odérunt me gratis et ánnuunt óculis.


34:20 Quóniam mihi quidem pacífice loquebántur: * et in iracúndia terræ loquéntes, dolos cogitábant.


34:21 Et dilatavérunt super me os suum: * dixérunt: Euge, euge, vidérunt óculi nostri.


34:22 Vidísti, Dómine, ne síleas: * Dómine, ne discédas a me.


34:23 Exsúrge et inténde iudício meo: * Deus meus, et Dóminus meus in causam meam.


34:24 Iúdica me secúndum iustítiam tuam, Dómine, Deus meus, * et non supergáudeant mihi.


34:25 Non dicant in córdibus suis: Euge, euge, ánimæ nostræ: * nec dicant: Devorávimus eum.


34:26 Erubéscant et revereántur simul, * qui gratulántur malis meis.


34:26 Induántur confusióne et reveréntia * qui magna loquúntur super me.


34:27 Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.


34:28 Et lingua mea meditábitur iustítiam tuam, * tota die laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, et inténde iudício meo.






Ant. Noli æmulári * in eo qui prosperátur et facit iniquitátem.


Psalmus 36(1-15) [4]


36:1 Noli æmulári in malignántibus: * neque zeláveris faciéntes iniquitátem.


36:2 Quóniam tamquam fænum velóciter aréscent: * et quemádmodum ólera herbárum cito décident.


36:3 Spera in Dómino, et fac bonitátem: * et inhábita terram, et pascéris in divítiis eius.


36:4 Delectáre in Dómino: * et dabit tibi petitiónes cordis tui.


36:5 Revéla Dómino viam tuam, et spera in eo: * et ipse fáciet.


36:6 Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.


36:7 Noli æmulári in eo, qui prosperátur in via sua: * in hómine faciénte iniustítias.


36:8 Désine ab ira, et derelínque furórem: * noli æmulári ut malignéris.


36:9 Quóniam qui malignántur, exterminabúntur: * sustinéntes autem Dóminum, ipsi hereditábunt terram.


36:10 Et adhuc pusíllum, et non erit peccátor: * et quæres locum eius et non invénies.


36:11 Mansuéti autem hereditábunt terram: * et delectabúntur in multitúdine pacis.


36:12 Observábit peccátor iustum: * et stridébit super eum déntibus suis.


36:13 Dóminus autem irridébit eum: * quóniam próspicit quod véniet dies eius.


36:14 Gládium evaginavérunt peccatóres: * intendérunt arcum suum,


36:14 Ut deíciant páuperem et ínopem: * ut trucídent rectos corde.


36:15 Gládius eórum intret in corda ipsórum: * et arcus eórum confringátur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Noli æmulári in eo qui prosperátur et facit iniquitátem.






Ant. Brácchia peccatórum * conteréntur, confírmat autem iustos Dóminus.


Psalmus 36(16-29) [5]


36:16 Mélius est módicum iusto, * super divítias peccatórum multas.


36:17 Quóniam brácchia peccatórum conteréntur: * confírmat autem iustos Dóminus.


36:18 Novit Dóminus dies immaculatórum: * et heréditas eórum in ætérnum erit.


36:19 Non confundéntur in témpore malo, et in diébus famis saturabúntur: * quia peccatóres períbunt.


36:20 Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.


36:21 Mutuábitur peccátor, et non solvet: * iustus autem miserétur et tríbuet.


36:22 Quia benedicéntes ei hereditábunt terram: * maledicéntes autem ei disperíbunt.


36:23 Apud Dóminum gressus hóminis dirigéntur: * et viam eius volet.


36:24 Cum cecíderit non collidétur: * quia Dóminus suppónit manum suam.


36:25 Iúnior fui, étenim sénui: * et non vidi iustum derelíctum, nec semen eius quærens panem.


36:26 Tota die miserétur et cómmodat: * et semen illíus in benedictióne erit.


36:27 Declína a malo, et fac bonum: * et inhábita in sǽculum sǽculi.


36:28 Quia Dóminus amat iudícium, et non derelínquet sanctos suos: * in ætérnum conservabúntur.


36:28 Iniústi puniéntur: * et semen impiórum períbit.


36:29 Iusti autem hereditábunt terram: * et inhabitábunt in sǽculum sǽculi super eam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Brácchia peccatórum conteréntur, confírmat autem iustos Dóminus.






Ant. Custódi innocéntiam * et vide æquitátem.


Psalmus 36(30-40) [6]


36:30 Os iusti meditábitur sapiéntiam, * et lingua eius loquétur iudícium.


36:31 Lex Dei eius in corde ipsíus, * et non supplantabúntur gressus eius.


36:32 Consíderat peccátor iustum: * et quærit mortificáre eum.


36:33 Dóminus autem non derelínquet eum in mánibus eius: * nec damnábit eum, cum iudicábitur illi.


36:34 Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.


36:35 Vidi ímpium superexaltátum, * et elevátum sicut cedros Líbani.


36:36 Et transívi, et ecce non erat: * et quæsívi eum, et non est invéntus locus eius.


36:37 Custódi innocéntiam, et vide æquitátem: * quóniam sunt relíquiæ hómini pacífico.


36:38 Iniústi autem disperíbunt simul: * relíquiæ impiórum interíbunt.


36:39 Salus autem iustórum a Dómino: * et protéctor eórum in témpore tribulatiónis.


36:40 Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Custódi innocéntiam et vide æquitátem.






Ant. Ne in ira tua * corrípias me, Dómine.


Psalmus 37(2-11) [7]


37:2 Dómine, ne in furóre tuo árguas me, * neque in ira tua corrípias me.


37:3 Quóniam sagíttæ tuæ infíxæ sunt mihi: * et confirmásti super me manum tuam.


37:4 Non est sánitas in carne mea a fácie iræ tuæ: * non est pax óssibus meis a fácie peccatórum meórum.


37:5 Quóniam iniquitátes meæ supergréssæ sunt caput meum: * et sicut onus grave gravátæ sunt super me.


37:6 Putruérunt et corrúptæ sunt cicatríces meæ, * a fácie insipiéntiæ meæ.


37:7 Miser factus sum, et curvátus sum usque in finem: * tota die contristátus ingrediébar.


37:8 Quóniam lumbi mei impléti sunt illusiónibus: * et non est sánitas in carne mea.


37:9 Afflíctus sum, et humiliátus sum nimis: * rugiébam a gémitu cordis mei.


37:10 Dómine, ante te omne desidérium meum: * et gémitus meus a te non est abscónditus.


37:11 Cor meum conturbátum est, derelíquit me virtus mea: * et lumen oculórum meórum, et ipsum non est mecum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne in ira tua corrípias me, Dómine.






Ant. Inténde in adiutórium meum, * Dómine, virtus salútis meæ.


Psalmus 37(12-23) [8]


37:12 Amíci mei, et próximi mei * advérsum me appropinquavérunt, et stetérunt.


37:12 Et qui iuxta me erant, de longe stetérunt: * et vim faciébant qui quærébant ánimam meam.


37:13 Et qui inquirébant mala mihi, locúti sunt vanitátes: * et dolos tota die meditabántur.


37:14 Ego autem tamquam surdus non audiébam: * et sicut mutus non apériens os suum.


37:15 Et factus sum sicut homo non áudiens: * et non habens in ore suo redargutiónes.


37:16 Quóniam in te, Dómine, sperávi: * tu exáudies me, Dómine, Deus meus.


37:17 Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.


37:18 Quóniam ego in flagélla parátus sum: * et dolor meus in conspéctu meo semper.


37:19 Quóniam iniquitátem meam annuntiábo: * et cogitábo pro peccáto meo.


37:20 Inimíci autem mei vivunt, et confirmáti sunt super me: * et multiplicáti sunt qui odérunt me iníque.


37:21 Qui retríbuunt mala pro bonis, detrahébant mihi: * quóniam sequébar bonitátem.


37:22 Ne derelínquas me, Dómine, Deus meus: * ne discésseris a me.


37:23 Inténde in adiutórium meum, * Dómine, Deus, salútis meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde in adiutórium meum, Dómine, virtus salútis meæ.






Ant. Ámove, Dómine, * a me plagas tuas.


Psalmus 38 [9]


38:2 Dixi: Custódiam vias meas: * ut non delínquam in lingua mea.


38:2 Pósui ori meo custódiam, * cum consísteret peccátor advérsum me.


38:3 Obmútui, et humiliátus sum, et sílui a bonis: * et dolor meus renovátus est.


38:4 Concáluit cor meum intra me: * et in meditatióne mea exardéscet ignis.


38:5 Locútus sum in lingua mea: * Notum fac mihi, Dómine, finem meum.


38:5 Et númerum diérum meórum quis est: * ut sciam quid desit mihi.


38:6 Ecce mensurábiles posuísti dies meos: * et substántia mea tamquam níhilum ante te.


38:6 Verúmtamen univérsa vánitas, * omnis homo vivens.


38:7 Verúmtamen in imágine pertránsit homo: * sed et frustra conturbátur.


38:7 Thesaurízat: * et ignórat cui congregábit ea.


38:8 Et nunc quæ est exspectátio mea? Nonne Dóminus? * Et substántia mea apud te est.


38:9 Ab ómnibus iniquitátibus meis érue me: * oppróbrium insipiénti dedísti me.


38:10 Obmútui, et non apérui os meum, quóniam tu fecísti: * ámove a me plagas tuas.


38:12 A fortitúdine manus tuæ ego deféci in increpatiónibus: * propter iniquitátem corripuísti hóminem.


38:12 Et tabéscere fecísti sicut aráneam ánimam eius: * verúmtamen vane conturbátur omnis homo.


38:13 Exáudi oratiónem meam, Dómine, et deprecatiónem meam: * áuribus pércipe lácrimas meas.


38:13 Ne síleas: quóniam ádvena ego sum apud te, et peregrínus, * sicut omnes patres mei.


38:14 Remítte mihi, ut refrígerer priúsquam ábeam, * et ámplius non ero.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ámove, Dómine, a me plagas tuas.






℣. Deus, ne síleas a me, remítte mihi.


℟. Quóniam íncola ego sum apud te et peregrínus.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Iube, Dómine, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 1


De libro secúndo Machabæórum


2 Mac 7:7-12


7 Mórtuo ítaque illo primo hoc modo, sequéntem deducébant ad illudéndum: et, cute cápitis eius cum capíllis abstrácta, interrogábant, si manducáret prius quam toto córpore per membra síngula punirétur.


8 At ille respóndens pátria voce, dixit: Non fáciam. Propter quod et iste, sequénti loco, primi torménta suscépit:


9 Et in último spíritu constitútus, sic ait: Tu quidem, scelestíssime, in præsénti vita nos perdis: sed Rex mundi defúnctos nos pro suis légibus in ætérnæ vitæ resurrectióne suscitábit.


10 Post hunc tértius illúditur, et linguam postulátus cito prótulit, et manus constánter exténdit:


11 Et cum fidúcia ait: E cælo ista possídeo, sed propter Dei leges nunc hæc ipsa despício, quóniam ab ipso me ea receptúrum spero;


12 Ita ut rex, et qui cum ipso erant, miraréntur adolescéntis ánimum, quod tamquam níhilum dúceret cruciátus.


℣. Tu autem, Dómine, miserére nobis.


℟. Deo grátias.


 


℟. Hic est fratrum amátor et pópuli Israël:


* Hic est, qui multum orat pro pópulo et univérsa sancta civitáte Ierúsalem.


℣. Vir iste in pópulo suo mitíssimus appáruit.


℟. Hic est, qui multum orat pro pópulo et univérsa sancta civitáte Ierúsalem.






℣. Iube, Dómine, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 2


2 Mac 7:13-19


13 Et hoc ita defúncto, quartum vexábant simíliter torquéntes;


14 Et, cum iam esset ad mortem, sic ait: Pótius est ab homínibus morti datos spem exspectáre a Deo, íterum ab ipso resuscitándos: tibi enim resurréctio ad vitam non erit.


15 Et, cum admovíssent quintum, vexábant eum. At ille respíciens in eum,


16 Dixit: Potestátem inter hómines habens, cum sis corruptíbilis, facis quod vis: noli autem putáre genus nostrum a Deo esse derelíctum.


17 Tu autem patiénter sústine, et vidébis magnam potestátem ipsíus, quáliter te et semen tuum torquébit.


18 Post hunc ducébant sextum, et is, mori incípiens, sic ait: Noli frustra erráre; nos enim propter nosmetípsos hæc pátimur, peccántes in Deum nostrum, et digna admiratióne facta sunt in nobis.


19 Tu autem ne exístimes tibi impúne futúrum, quod contra Deum pugnáre tentáveris.


℣. Tu autem, Dómine, miserére nobis.


℟. Deo grátias.


 


℟. Tu, Dómine universórum, qui nullam habes indigéntiam, voluísti templum tuum fíeri in nobis;


* Consérva domum istam immaculátam in ætérnum, Dómine.


℣. Tu elegísti, Dómine, domum istam ad invocándum nomen tuum in ea, ut esset domus oratiónis et obsecratiónis pópulo tuo.


℟. Consérva domum istam immaculátam in ætérnum, Dómine.






℣. Iube, Dómine, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 3


2 Mac 7:20-23


20 Supra modum autem mater mirábilis, et bonórum memória digna, quæ pereúntes septem fílios sub uníus diéi témpore conspíciens, bono ánimo ferébat propter spem quam in Deum habébat;


21 Síngulos illórum hortabátur voce pátria fórtiter, repléta sapiéntia: et femíneæ cogitatióni masculínum ánimum ínserens,


22 Dixit ad eos: Néscio quáliter in útero meo apparuístis, neque enim ego spíritum et ánimam donávi vobis et vitam et singulórum membra non ego ipsa compégi;


23 Sed enim mundi Creátor, qui formávit hóminis nativitátem, quique ómnium invénit oríginem, et spíritum vobis íterum cum misericórdia reddet et vitam, sicut nunc vosmetípsos despícitis propter leges eius.


℣. Tu autem, Dómine, miserére nobis.


℟. Deo grátias.


 


℟. Aperi óculos tuos, Dómine, et vide afflictiónem nostram: circumdedérunt nos gentes ad puniéndum nos:


* Sed tu, Dómine, exténde brácchium tuum, et líbera ánimas nostras.


℣. Afflíge oppriméntes nos et contuméliam faciéntes in supérbiam; et custódi partem tuam.


℟. Sed tu, Dómine, exténde brácchium tuum, et líbera ánimas nostras.


℣. Glória Patri, et Fílio, * et Spirítui Sancto.


℟. Sed tu, Dómine, exténde brácchium tuum, et líbera ánimas nostras.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Cantáte * Dómino et benedícite nómini eius.


Psalmus 95 [1]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini eius: * annuntiáte de die in diem salutáre eius.


95:3 Annuntiáte inter gentes glóriam eius, * in ómnibus pópulis mirabília eius.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu eius: * sanctimónia et magnificéntia in sanctificatióne eius.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.


95:8 Tóllite hóstias, et introíte in átria eius: * adoráte Dóminum in átrio sancto eius.


95:9 Commoveátur a fácie eius univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * iudicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.


95:13 Iudicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cantáte Dómino et benedícite nómini eius.






Ant. Salutáre vultus mei, * Deus meus.


Psalmus 42 [2]


42:1 Iúdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat iuventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salutáre vultus mei, Deus meus.






Ant. Illúmina, Dómine, * vultum tuum super nos.


Psalmus 66 [3]


66:2 Deus misereátur nostri, et benedícat nobis: * illúminet vultum suum super nos, et misereátur nostri.


66:3 Ut cognoscámus in terra viam tuam, * in ómnibus géntibus salutáre tuum.


66:4 Confiteántur tibi pópuli, Deus: * confiteántur tibi pópuli omnes.


66:5 Læténtur et exsúltent gentes: * quóniam iúdicas pópulos in æquitáte, et gentes in terra dírigis.


66:6 Confiteántur tibi pópuli, Deus, confiteántur tibi pópuli omnes: *  terra dedit fructum suum.


66:7 Benedícat nos Deus, Deus noster,  benedícat nos Deus: * et métuant eum omnes fines terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illúmina, Dómine, vultum tuum super nos.






Ant. Exaltáte * Regem sæculórum in opéribus vestris.


Canticum Tobiæ [4]


Tob. 13:1-11


13:1 Magnus es, Dómine, in ætérnum, * et in ómnia sǽcula regnum tuum:


13:2 Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.


13:3 Confitémini Dómino, fílii Israël, * et in conspéctu géntium laudáte eum:


13:4 Quóniam ídeo dispérsit vos inter gentes, quæ ignórant eum, * ut vos enarrétis mirabília eius,


13:5 Et faciátis scire eos, * quia non est álius Deus omnípotens præter eum.


13:6 Ipse castigávit nos propter iniquitátes nostras: * et ipse salvábit nos propter misericórdiam suam.


13:7 Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.


13:8 Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.


13:9 Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:


13:10 Ego autem, et ánima mea * in eo lætábimur.


13:11 Benedícite Dóminum, omnes elécti eius: * ágite dies lætítiæ, et confitémini illi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Regem sæculórum in opéribus vestris.






Ant. Laudáte * nomen Dómini, qui statis in domo Dómini.


Psalmus 134 [5]


134:1 Laudáte nomen Dómini, * laudáte, servi, Dóminum.


134:2 Qui statis in domo Dómini, * in átriis domus Dei nostri.


134:3 Laudáte Dóminum, quia bonus Dóminus: * psállite nómini eius, quóniam suáve.


134:4 Quóniam Iacob elégit sibi Dóminus, * Israël in possessiónem sibi.


134:5 Quia ego cognóvi quod magnus est Dóminus, * et Deus noster præ ómnibus diis.


134:6 Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.


134:7 Edúcens nubes ab extrémo terræ: * fúlgura in plúviam fecit.


134:8 Qui prodúcit ventos de thesáuris suis: * qui percússit primogénita Ægýpti ab hómine usque ad pecus.


134:9 Et misit signa, et prodígia in médio tui, Ægýpte: * in Pharaónem, et in omnes servos eius.


134:10 Qui percússit gentes multas: * et occídit reges fortes:


134:11 Sehon, regem Amorrhæórum, et Og, regem Basan, * et ómnia regna Chánaan.


134:12 Et dedit terram eórum hereditátem, * hereditátem Israël, pópulo suo.


134:13 Dómine, nomen tuum in ætérnum: * Dómine, memoriále tuum in generatiónem et generatiónem.


134:14 Quia iudicábit Dóminus pópulum suum: * et in servis suis deprecábitur.


134:15 Simulácra géntium argéntum, et aurum, * ópera mánuum hóminum.


134:16 Os habent, et non loquéntur: * óculos habent, et non vidébunt.


134:17 Aures habent, et non áudient: * neque enim est spíritus in ore ipsórum.


134:18 Símiles illis fiant qui fáciunt ea: * et omnes qui confídunt in eis.


134:19 Domus Israël, benedícite Dómino: * domus Aaron, benedícite Dómino.


134:20 Domus Levi, benedícite Dómino: * qui timétis Dóminum, benedícite Dómino.


134:21 Benedíctus Dóminus ex Sion, * qui hábitat in Ierúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte nomen Dómini, qui statis in domo Dómini.






Capitulum Hymnus Versus {ex Psalterio secundum diem}



Rom 13:12-13


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.


℟. Deo grátias.


 


Hymnus


Ales diéi núntius


Lucem propínquam prǽcinit:


Nos excitátor méntium


Iam Christus ad vitam vocat.


 


Auférte, clamat, léctulos,


Ægro sopóre désides:


Castíque, recti, ac sóbrii


Vigiláte, iam sum próximus.


 


Iesum ciámus vócibus,


Flentes, precántes, sóbrii:


Inténta supplicátio


Dormíre cor mundum vetat.


 


Tu, Christe, somnum díscute:


Tu rumpe noctis víncula:


Tu solve peccátum vetus,


Novúmque lumen íngere.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.


 


℣. Repléti sumus mane misericórdia tua.


℟. Exsultávimus, et delectáti sumus.






Canticum: Benedictus {Antiphona ex Proprio de Tempore}



Ant. Eréxit nobis * Dóminus cornu salútis in domo David púeri sui.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Eréxit nobis Dóminus cornu salútis in domo David púeri sui.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Deus meus * in te confído non erubéscam.


Psalmus 24(1-7) [1]


24:1 Ad te, Dómine, levávi ánimam meam: * Deus meus, in te confído, non erubéscam.


24:3 Neque irrídeant me inimíci mei: * étenim univérsi, qui sústinent te, non confundéntur.


24:4 Confundántur omnes iníqua agéntes * supervácue.


24:4 Vias tuas, Dómine, demónstra mihi: * et sémitas tuas édoce me.


24:5 Dírige me in veritáte tua, et doce me: * quia tu es, Deus, salvátor meus, et te sustínui tota die.


24:6 Reminíscere miseratiónum tuárum, Dómine, * et misericordiárum tuárum, quæ a sǽculo sunt.


24:7 Delícta iuventútis meæ, * et ignorántias meas ne memíneris.


24:7 Secúndum misericórdiam tuam meménto mei tu: * propter bonitátem tuam, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(8-14) [2]


24:8 Dulcis et rectus Dóminus: * propter hoc legem dabit delinquéntibus in via.


24:9 Díriget mansuétos in iudício: * docébit mites vias suas.


24:10 Univérsæ viæ Dómini, misericórdia et véritas, * requiréntibus testaméntum eius et testimónia eius.


24:11 Propter nomen tuum, Dómine, propitiáberis peccáto meo: * multum est enim.


24:12 Quis est homo qui timet Dóminum? * legem státuit ei in via, quam elégit.


24:13 Ánima eius in bonis demorábitur: * et semen eius hereditábit terram.


24:14 Firmaméntum est Dóminus timéntibus eum: * et testaméntum ipsíus ut manifestétur illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(15-22) [3]


24:15 Óculi mei semper ad Dóminum: * quóniam ipse evéllet de láqueo pedes meos.


24:16 Réspice in me, et miserére mei: * quia únicus et pauper sum ego.


24:17 Tribulatiónes cordis mei multiplicátæ sunt: * de necessitátibus meis érue me.


24:18 Vide humilitátem meam, et labórem meum: * et dimítte univérsa delícta mea.


24:19 Réspice inimícos meos quóniam multiplicáti sunt, * et ódio iníquo odérunt me.


24:20 Custódi ánimam meam, et érue me: * non erubéscam quóniam sperávi in te.


24:21 Innocéntes et recti adhæsérunt mihi: * quia sustínui te.


24:22 Líbera, Deus, Israël, * ex ómnibus tribulatiónibus suis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus in te confído non erubéscam.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Tértio Kaléndas Novémbris Luna tértia Anno Dómini 2030


 


In Sardínia natális sancti Pontiáni, Papæ et Mártyris, qui, ab Alexándro Imperatóre, una cum Hippólyto Presbýtero, in eam ínsulam deportátus, ibídem, mactátus fústibus, martýrium consummávit. Eius corpus a beáto Fabiáno Papa Romam delátum est, atque in cœmetério Callísti sepúltum. Ipsíus tamen festum recólitur tertiodécimo Kaléndas Decémbris.


Ægéæ, in Cilícia, pássio sanctórum Zenóbii Epíscopi, et Zenóbiæ soróris, sub Diocletiáno Imperatóre et Lýsia Prǽside.


Altíni, in Venetórum fínibus, sancti Theonésti, Epíscopi et Mártyris, qui ab Ariánis occísus est.


In Africa natális sanctórum Mártyrum ducentórum vigínti.


Tingi, in Mauritánia, pássio sancti Marcélli Centuriónis, qui, sanctórum Cláudii ac Lupérci et Victórii Mártyrum pater, cápitis abscissióne martýrium complévit sub Agricoláo, agente vices Præfécti prætório.


Alexandríæ sanctórum trédecim Mártyrum, qui, cum sanctis Iuliáno, Euno et Macário, passi sunt sub Décio Imperatóre.


Cárali, in Sardínia, sancti Saturníni Mártyris, qui, in persecutióne Diocletiáni, sub Bárbaro Prǽside, cápite truncátus est.


Apaméæ, in Phrýgia, sancti Máximi Mártyris, sub eódem Diocletiáno.


Legióne, in Hispánia, sanctórum Mártyrum Cláudii, Lupérci et Victórii, filiórum sancti Marcélli Centuriónis; qui, in persecutióne Diocletiáni et Maximiáni, sub Diogeniáno Prǽside, iussi sunt decollári.


Lutétiæ Parisiórum sancti Lucáni Mártyris.


Alexandríæ sanctæ Eutrópiæ Mártyris, quæ, Mártyres vísitans, apprehénsa est, et, cum illis sævíssime cruciáta, réddidit spíritum.


Antiochíæ sancti Serapiónis Epíscopi, eruditióne claríssimi.


Cápuæ sancti Germáni, Epíscopi et Confessóris, magnæ sanctitátis viri; cuius ánimam, in hora óbitus eius, ab Angelis in cælum deférri sanctus Benedíctus aspéxit.


Poténtiæ, in Lucánia, sancti Gerárdi Epíscopi.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Respéxit me * et exaudívit deprecatiónem meam Dóminus.


Psalmus 39(2-9) [1]


39:2 Exspéctans exspectávi Dóminum, * et inténdit mihi.


39:3 Et exaudívit preces meas: * et edúxit me de lacu misériæ, et de luto fæcis.


39:3 Et státuit super petram pedes meos: * et diréxit gressus meos.


39:4 Et immísit in os meum cánticum novum, * carmen Deo nostro.


39:4 Vidébunt multi, et timébunt: * et sperábunt in Dómino.


39:5 Beátus vir, cuius est nomen Dómini spes eius: * et non respéxit in vanitátes et insánias falsas.


39:6 Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.


39:6 Annuntiávi et locútus sum: * multiplicáti sunt super númerum.


39:7 Sacrifícium et oblatiónem noluísti: * aures autem perfecísti mihi.


39:7 Holocáustum et pro peccáto non postulásti: * tunc dixi: Ecce, vénio.


39:8 In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(10-14) [2]


39:10 Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.


39:11 Iustítiam tuam non abscóndi in corde meo: * veritátem tuam et salutáre tuum dixi.


39:11 Non abscóndi misericórdiam tuam et veritátem tuam * a concílio multo.


39:12 Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.


39:13 Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.


39:13 Multiplicátæ sunt super capíllos cápitis mei: * et cor meum derelíquit me.


39:14 Compláceat tibi, Dómine, ut éruas me: * Dómine, ad adiuvándum me réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(15-18) [3]


39:15 Confundántur et revereántur simul, qui quærunt ánimam meam, * ut áuferant eam.


39:15 Convertántur retrórsum, et revereántur, * qui volunt mihi mala.


39:16 Ferant conféstim confusiónem suam, * qui dicunt mihi: Euge, euge.


39:17 Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.


39:18 Ego autem mendícus sum, et pauper: * Dóminus sollícitus est mei.


39:18 Adiútor meus, et protéctor meus tu es: * Deus meus, ne tardáveris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Respéxit me et exaudívit deprecatiónem meam Dóminus.






Capitulum Responsorium Versus {Per Annum}



Ier 17:14


Sana me, Dómine, et sanábor: salvum me fac, et salvus ero: quóniam laus mea tu es.


℟. Deo grátias.


 


℟.br. Sana ánimam meam, * Quia peccávi tibi.


℟. Sana ánimam meam, * Quia peccávi tibi.


℣. Ego dixi: Dómine, miserére mei.


℟. Quia peccávi tibi.


℣. Glória Patri, et Fílio, * et Spirítui Sancto.


℟. Sana ánimam meam, * Quia peccávi tibi.


 


℣. Adiútor meus, esto, ne derelínquas me.


℟. Neque despícias me, Deus, salutáris meus.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Suscepísti me, Dómine: * et confirmásti me in conspéctu tuo.


Psalmus 40 [1]


40:2 Beátus qui intéllegit super egénum, et páuperem: * in die mala liberábit eum Dóminus.


40:3 Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.


40:4 Dóminus opem ferat illi super lectum dolóris eius: * univérsum stratum eius versásti in infirmitáte eius.


40:5 Ego dixi: Dómine, miserére mei: * sana ánimam meam, quia peccávi tibi.


40:6 Inimíci mei dixérunt mala mihi: * Quando moriétur, et períbit nomen eius?


40:7 Et si ingrediebátur ut vidéret, vana loquebátur: * cor eius congregávit iniquitátem sibi.


40:7 Egrediebátur foras, * et loquebátur in idípsum.


40:8 Advérsum me susurrábant omnes inimíci mei: * advérsum me cogitábant mala mihi.


40:9 Verbum iníquum constituérunt advérsum me: * Numquid qui dormit non adíciet ut resúrgat?


40:10 Étenim homo pacis meæ, in quo sperávi: * qui edébat panes meos, magnificávit super me supplantatiónem.


40:11 Tu autem, Dómine, miserére mei, et resúscita me: * et retríbuam eis.


40:12 In hoc cognóvi quóniam voluísti me: * quóniam non gaudébit inimícus meus super me.


40:13 Me autem propter innocéntiam suscepísti: * et confirmásti me in conspéctu tuo in ætérnum.


40:14 Benedíctus Dóminus, Deus Israël, a sǽculo et usque in sǽculum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(2-6) [2]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(7-12) [3]


41:7 Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum eius.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscepísti me, Dómine: et confirmásti me in conspéctu tuo.






Capitulum Responsorium Versus {Per Annum}



Rom 13:8


Némini quidquam debeátis, nisi ut ínvicem diligátis: qui enim díligit próximum, legem implévit.


℟. Deo grátias.


 


℟.br. Benedícam Dóminum * In omni témpore.


℟. Benedícam Dóminum * In omni témpore.


℣. Semper laus eius in ore meo.


℟. In omni témpore.


℣. Glória Patri, et Fílio, * et Spirítui Sancto.


℟. Benedícam Dóminum * In omni témpore.


 


℣. Dóminus regit me, et nihil mihi déerit.


℟. In loco páscuæ ibi me collocávit.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Salvásti nos, * Dómine, et in nómine tuo confitébimur in sǽcula.


Psalmus 43(2-9) [1]


43:2 Deus áuribus nostris audívimus: * patres nostri annuntiavérunt nobis.


43:2 Opus, quod operátus es in diébus eórum, * et in diébus antíquis.


43:3 Manus tua gentes dispérdidit, et plantásti eos: * afflixísti pópulos, et expulísti eos.


43:4 Nec enim in gládio suo possedérunt terram, * et brácchium eórum non salvávit eos:


43:4 Sed déxtera tua, et brácchium tuum, et illuminátio vultus tui: * quóniam complacuísti in eis.


43:5 Tu es ipse Rex meus et Deus meus: * qui mandas salútes Iacob.


43:6 In te inimícos nostros ventilábimus cornu: * et in nómine tuo spernémus insurgéntes in nobis.


43:7 Non enim in arcu meo sperábo: * et gládius meus non salvábit me.


43:8 Salvásti enim nos de affligéntibus nos: * et odiéntes nos confudísti.


43:9 In Deo laudábimur tota die: * et in nómine tuo confitébimur in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(10-20) [2]


43:10 Nunc autem repulísti et confudísti nos: * et non egrediéris, Deus, in virtútibus nostris.


43:11 Avertísti nos retrórsum post inimícos nostros: * et qui odérunt nos, diripiébant sibi.


43:12 Dedísti nos tamquam oves escárum: * et in géntibus dispersísti nos.


43:13 Vendidísti pópulum tuum sine prétio: * et non fuit multitúdo in commutatiónibus eórum.


43:14 Posuísti nos oppróbrium vicínis nostris, * subsannatiónem et derísum his, qui sunt in circúitu nostro.


43:15 Posuísti nos in similitúdinem géntibus: * commotiónem cápitis in pópulis.


43:16 Tota die verecúndia mea contra me est, * et confúsio faciéi meæ coopéruit me.


43:17 A voce exprobrántis, et obloquéntis: * a fácie inimíci, et persequéntis.


43:18 Hæc ómnia venérunt super nos, nec oblíti sumus te: * et iníque non égimus in testaménto tuo.


43:19 Et non recéssit retro cor nostrum: * et declinásti sémitas nostras a via tua:


43:20 Quóniam humiliásti nos in loco afflictiónis, * et coopéruit nos umbra mortis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(21-26) [3]


43:21 Si oblíti sumus nomen Dei nostri, * et si expándimus manus nostras ad deum aliénum:


43:22 Nonne Deus requíret ista? * ipse enim novit abscóndita cordis.


43:22 Quóniam propter te mortificámur tota die: * æstimáti sumus sicut oves occisiónis.


43:23 Exsúrge, quare obdórmis, Dómine? * exsúrge, et ne repéllas in finem.


43:24 Quare fáciem tuam avértis, * oblivísceris inópiæ nostræ, et tribulatiónis nostræ?


43:25 Quóniam humiliáta est in púlvere ánima nostra: * conglutinátus est in terra venter noster.


43:26 Exsúrge, Dómine, ádiuva nos: * et rédime nos propter nomen tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvásti nos, Dómine, et in nómine tuo confitébimur in sǽcula.






Capitulum Responsorium Versus {Per Annum}



1 Pet 1:17-19


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.


℟. Deo grátias.


 


℟.br. Rédime me, Dómine, * Et miserére mei.


℟. Rédime me, Dómine, * Et miserére mei.


℣. Pes enim meus stetit in via recta.


℟. Et miserére mei.


℣. Glória Patri, et Fílio, * et Spirítui Sancto.


℟. Rédime me, Dómine, * Et miserére mei.


 


℣. Ab occúltis meis munda me, Dómine.


℟. Et ab aliénis parce servo tuo.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Qui hábitas in cælis, * miserére nobis.


Psalmus 122 [1]


122:1 Ad te levávi óculos meos, * qui hábitas in cælis.


122:2 Ecce, sicut óculi servórum * in mánibus dominórum suórum,


122:2 Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.


122:3 Miserére nostri, Dómine, miserére nostri: * quia multum repléti sumus despectióne:


122:4 Quia multum repléta est ánima nostra: * oppróbrium abundántibus, et despéctio supérbis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui hábitas in cælis, miserére nobis.






Ant. Adiutórium nostrum * in nómine Dómini.


Psalmus 123 [2]


123:1 Nisi quia Dóminus erat in nobis, dicat nunc Israël: *  nisi quia Dóminus erat in nobis,


123:2 Cum exsúrgerent hómines in nos, *  forte vivos deglutíssent nos:


123:3 Cum irascerétur furor eórum in nos, *  fórsitan aqua absorbuísset nos.


123:5 Torréntem pertransívit ánima nostra: * fórsitan pertransísset ánima nostra aquam intolerábilem.


123:6 Benedíctus Dóminus * qui non dedit nos in captiónem déntibus eórum.


123:7 Ánima nostra sicut passer erépta est * de láqueo venántium:


123:7 Láqueus contrítus est, * et nos liberáti sumus.


123:8 Adiutórium nostrum in nómine Dómini, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiutórium nostrum in nómine Dómini.






Ant. In circúitu pópuli sui * Dóminus, ex hoc nunc et usque in sǽculum.


Psalmus 124 [3]


124:1 Qui confídunt in Dómino, sicut mons Sion: * non commovébitur in ætérnum, qui hábitat  in Ierúsalem.


124:2 Montes in circúitu eius: † et Dóminus in circúitu pópuli sui, * ex hoc nunc et usque in sǽculum.


124:3 Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.


124:4 Bénefac, Dómine, bonis, * et rectis corde.


124:5 Declinántes autem in obligatiónes addúcet Dóminus cum operántibus iniquitátem: * pax super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In circúitu pópuli sui Dóminus, ex hoc nunc et usque in sǽculum.






Ant. Magnificávit Dóminus * fácere nobíscum: facti sumus lætántes.


Psalmus 125 [4]


125:1 In converténdo Dóminus captivitátem Sion: * facti sumus sicut consoláti:


125:2 Tunc replétum est gáudio os nostrum: * et lingua nostra exsultatióne.


125:2 Tunc dicent inter gentes: * Magnificávit Dóminus fácere cum eis.


125:3 Magnificávit Dóminus fácere nobíscum: * facti sumus lætántes.


125:4 Convérte, Dómine, captivitátem nostram, * sicut torrens in Austro.


125:5 Qui séminant in lácrimis, * in exsultatióne metent.


125:6 Eúntes ibant et flebant, * mitténtes sémina sua.


125:6 Veniéntes autem vénient cum exsultatióne, * portántes manípulos suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnificávit Dóminus fácere nobíscum: facti sumus lætántes.






Ant. Dóminus ædíficet * nobis domum, et custódiat civitátem.


Psalmus 126 [5]


126:1 Nisi Dóminus ædificáverit domum, * in vanum laboravérunt qui ædíficant eam.


126:1 Nisi Dóminus custodíerit civitátem, * frustra vígilat qui custódit eam.


126:2 Vanum est vobis ante lucem súrgere: * súrgite postquam sedéritis, qui manducátis panem dolóris.


126:2 Cum déderit diléctis suis somnum: *  ecce heréditas Dómini fílii: merces, fructus ventris.


126:4 Sicut sagíttæ in manu poténtis: * ita fílii excussórum.


126:5 Beátus vir, qui implévit desidérium suum ex ipsis: * non confundétur cum loquétur inimícis suis in porta.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus ædíficet nobis domum, et custódiat civitátem.






Capitulum Hymnus Versus {ex Psalterio secundum diem}



2 Cor 1:3-4


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.


℟. Deo grátias.


 


Hymnus


Tellúris alme Cónditor,


Mundi solum qui séparans,


Pulsis aquæ moléstiis,


Terram dedísti immóbilem:


 


Ut germen aptum próferens,


Fulvis decóra flóribus,


Fecúnda fructu sísteret,


Pastúmque gratum rédderet.


 


Mentis perústæ vúlnera


Munda viróre grátiæ:


Ut facta fletu díluat,


Motúsque pravos átterat.


 


Iussis tuis obtémperet:


Nullis malis appróximet:


Bonis repléri gáudeat,


Et mortis ictum nésciat.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.


 


℣. Dirigátur, Dómine, orátio mea.


℟. Sicut incénsum in conspéctu tuo.






Canticum: Magnificat {Antiphona ex Proprio de Tempore}



Ant. Exsultávit * spíritus meus in Deo salutári meo.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsultávit spíritus meus in Deo salutári meo.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Tu, Dómine, * servábis nos: et custódies nos in ætérnum.


Psalmus 11 [1]


11:2 Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.


11:3 Vana locúti sunt unusquísque ad próximum suum: * lábia dolósa, in corde et corde locúti sunt.


11:4 Dispérdat Dóminus univérsa lábia dolósa, * et linguam magníloquam.


11:5 Qui dixérunt: Linguam nostram magnificábimus, † lábia nostra a nobis sunt, * quis noster Dóminus est?


11:6 Propter misériam ínopum, et gémitum páuperum, * nunc exsúrgam, dicit Dóminus.


11:6 Ponam in salutári: * fiduciáliter agam in eo.


11:7 Elóquia Dómini, elóquia casta: * argéntum igne examinátum, probátum terræ purgátum séptuplum.


11:8 Tu, Dómine, servábis nos: et custódies nos * a generatióne hac in ætérnum.


11:9 In circúitu ímpii ámbulant: * secúndum altitúdinem tuam multiplicásti fílios hóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 12 [2]


12:1 Úsquequo, Dómine, obliviscéris me in finem? * Úsquequo avértis fáciem tuam a me?


12:2 Quámdiu ponam consília in ánima mea, * dolórem in corde meo per diem?


12:3 Úsquequo exaltábitur inimícus meus super me? *  réspice, et exáudi me, Dómine, Deus meus.


12:4 Illúmina óculos meos ne umquam obdórmiam in morte: *  nequándo dicat inimícus meus: Præválui advérsus eum.


12:5 Qui tríbulant me, exsultábunt si motus fúero: *  ego autem in misericórdia tua sperávi.


12:6 Exsultábit cor meum in salutári tuo: † cantábo Dómino qui bona tríbuit mihi: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra eius, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu, Dómine, servábis nos: et custódies nos in ætérnum.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Feria Quarta infra Hebdomadam XX post Octavam Pentecostes V. Octobris
IV. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Psalterio secundum diem}



Ant. Deum magnum Dóminum, * Veníte, adorémus.


Ant. Deum magnum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Deum magnum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Deum magnum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Deum magnum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Deum magnum Dóminum, * Veníte, adorémus.






Hymnus {ex Psalterio secundum tempora}



Rerum Creátor óptime,


Rectórque noster, áspice:


Nos a quiéte nóxia


Mersos sopóre líbera.


 


Te, sancte Christe, póscimus,


Ignósce culpis ómnibus:


Ad confiténdum súrgimus,


Morásque noctis rúmpimus.


 


Mentes manúsque tóllimus,


Prophéta sicut nóctibus


Nobis geréndum prǽcipit,


Paulúsque gestis cénsuit.


 


Vides malum, quod fécimus:


Occúlta nostra pándimus:


Preces geméntes fúndimus,


Dimítte quod peccávimus.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Speciósus forma * præ fíliis hóminum, diffúsa est grátia in lábiis tuis.


Psalmus 44(2a-10b) [1]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et iustítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Speciósus forma præ fíliis hóminum, diffúsa est grátia in lábiis tuis.






Ant. Confitebúntur tibi * pópuli Deus in ætérnum.


Psalmus 44(11-18b) [2]


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória eius fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ eius afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitebúntur tibi pópuli Deus in ætérnum.






Ant. Adiútor in tribulatiónibus * Deus noster.


Psalmus 45 [3]


45:2 Deus noster refúgium, et virtus: * adiútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine eius.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio eius, non commovébitur: * adiuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Iacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Iacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adiútor in tribulatiónibus Deus noster.






Ant. Magnus Dóminus * et laudábilis nimis in civitáte Dei nostri. ‡


Psalmus 47 [4]


47:2  Magnus Dóminus, et laudábilis nimis in civitáte Dei nostri, ‡ in monte sancto eius.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus eius cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * iustítia plena est déxtera tua.


47:12 Lætétur mons Sion, et exsúltent fíliæ Iudæ: * propter iudícia tua, Dómine.


47:13 Circúmdate Sion, et complectímini eam: * narráte in túrribus eius.


47:14 Pónite corda vestra in virtúte eius: * et distribúite domos eius, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus Dóminus et laudábilis nimis in civitáte Dei nostri.






Ant. Os meum loquétur * sapiéntiam: et meditátio cordis mei prudéntiam.


Psalmus 48(2-13) [5]


48:2 Audíte hæc, omnes gentes: * áuribus percípite omnes, qui habitátis orbem:


48:3 Quique terrígenæ, et fílii hóminum: * simul in unum dives et pauper.


48:4 Os meum loquétur sapiéntiam: * et meditátio cordis mei prudéntiam.


48:5 Inclinábo in parábolam aurem meam: * apériam in psaltério propositiónem meam.


48:6 Cur timébo in die mala? * iníquitas calcánei mei circúmdabit me:


48:7 Qui confídunt in virtúte sua: * et in multitúdine divitiárum suárum gloriántur.


48:8 Frater non rédimit, rédimet homo: * non dabit Deo placatiónem suam.


48:9 Et prétium redemptiónis ánimæ suæ: * et laborábit in ætérnum, et vivet adhuc in finem.


48:11 Non vidébit intéritum, cum víderit sapiéntes moriéntes: * simul insípiens, et stultus períbunt.


48:11 Et relínquent aliénis divítias suas: * et sepúlcra eórum domus illórum in ætérnum.


48:12 Tabernácula eórum in progénie et progénie: * vocavérunt nómina sua in terris suis.


48:13 Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Os meum loquétur sapiéntiam: et meditátio cordis mei prudéntiam.






Ant. Ne timúeris * cum dívite non descéndet in sepúlcrum glória eius.


Psalmus 48(14-21) [6]


48:14 Hæc via illórum scándalum ipsis: * et póstea in ore suo complacébunt.


48:15 Sicut oves in inférno pósiti sunt: * mors depáscet eos.


48:15 Et dominabúntur eórum iusti in matutíno: * et auxílium eórum veteráscet in inférno a glória eórum.


48:16 Verúmtamen Deus rédimet ánimam meam de manu ínferi: * cum accéperit me.


48:17 Ne timúeris, cum dives factus fúerit homo: * et cum multiplicáta fúerit glória domus eius.


48:18 Quóniam cum interíerit, non sumet ómnia: * neque descéndet cum eo glória eius.


48:19 Quia ánima eius in vita ipsíus benedicétur: * confitébitur tibi cum beneféceris ei.


48:20 Introíbit usque in progénies patrum suórum: * et usque in ætérnum non vidébit lumen.


48:21 Homo, cum in honóre esset, non intelléxit: * comparátus est iuméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne timúeris cum dívite non descéndet in sepúlcrum glória eius.






Ant. Deus deórum, * Dóminus locútus est. ‡


Psalmus 49(1-15) [7]


49:1  Deus deórum, Dóminus locútus est: * ‡ et vocávit terram,


49:1 A solis ortu usque ad occásum: * ex Sion spécies decóris eius.


49:3 Deus maniféste véniet: * Deus noster et non silébit.


49:3 Ignis in conspéctu eius exardéscet: * et in circúitu eius tempéstas válida.


49:4 Advocábit cælum desúrsum: * et terram discérnere pópulum suum.


49:5 Congregáte illi sanctos eius: * qui órdinant testaméntum eius super sacrifícia.


49:6 Et annuntiábunt cæli iustítiam eius: * quóniam Deus iudex est.


49:7 Audi, pópulus meus, et loquar: Israël, et testificábor tibi: * Deus, Deus tuus ego sum.


49:8 Non in sacrifíciis tuis árguam te: * holocáusta autem tua in conspéctu meo sunt semper.


49:9 Non accípiam de domo tua vítulos: * neque de grégibus tuis hircos.


49:10 Quóniam meæ sunt omnes feræ silvárum: * iuménta in móntibus et boves.


49:11 Cognóvi ómnia volatília cæli: * et pulchritúdo agri mecum est.


49:12 Si esuríero, non dicam tibi: * meus est enim orbis terræ, et plenitúdo eius.


49:13 Numquid manducábo carnes taurórum? * aut sánguinem hircórum potábo?


49:14 Ímmola Deo sacrifícium laudis: * et redde Altíssimo vota tua.


49:15 Et ínvoca me in die tribulatiónis: * éruam te, et honorificábis me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus deórum, Dóminus locútus est.






Ant. Intellégite, * qui obliviscímini Deum.


Psalmus 49(16-23) [8]


49:16 Peccatóri autem dixit Deus: * Quare tu enárras iustítias meas, et assúmis testaméntum meum per os tuum?


49:17 Tu vero odísti disciplínam: * et proiecísti sermónes meos retrórsum:


49:18 Si vidébas furem, currébas cum eo: * et cum adúlteris portiónem tuam ponébas.


49:19 Os tuum abundávit malítia: * et lingua tua concinnábat dolos.


49:20 Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.


49:21 Existimásti, iníque, quod ero tui símilis: * árguam te, et státuam contra fáciem tuam.


49:22 Intellégite hæc, qui obliviscímini Deum: * nequándo rápiat, et non sit qui erípiat.


49:23 Sacrifícium laudis honorificábit me: * et illic iter, quo osténdam illi salutáre Dei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intellégite, qui obliviscímini Deum.






Ant. Acceptábis sacrifícium * iustítiæ super altáre tuum, Dómine.


Psalmus 50 [9]


50:3 Miserére mei, Deus, * secúndum magnam misericórdiam tuam.


50:3 Et secúndum multitúdinem miseratiónum tuárum, * dele iniquitátem meam.


50:4 Ámplius lava me ab iniquitáte mea: * et a peccáto meo munda me.


50:5 Quóniam iniquitátem meam ego cognósco: * et peccátum meum contra me est semper.


50:6 Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.


50:7 Ecce enim, in iniquitátibus concéptus sum: * et in peccátis concépit me mater mea.


50:8 Ecce enim, veritátem dilexísti: * incérta et occúlta sapiéntiæ tuæ manifestásti mihi.


50:9 Aspérges me hyssópo, et mundábor: * lavábis me, et super nivem dealbábor.


50:10 Audítui meo dabis gáudium et lætítiam: * et exsultábunt ossa humiliáta.


50:11 Avérte fáciem tuam a peccátis meis: * et omnes iniquitátes meas dele.


50:12 Cor mundum crea in me, Deus: * et spíritum rectum ínnova in viscéribus meis.


50:13 Ne proícias me a fácie tua: * et spíritum sanctum tuum ne áuferas a me.


50:14 Redde mihi lætítiam salutáris tui: * et spíritu principáli confírma me.


50:15 Docébo iníquos vias tuas: * et ímpii ad te converténtur.


50:16 Líbera me de sanguínibus, Deus, Deus salútis meæ: * et exsultábit lingua mea iustítiam tuam.


50:17 Dómine, lábia mea apéries: * et os meum annuntiábit laudem tuam.


50:18 Quóniam si voluísses sacrifícium, dedíssem útique: * holocáustis non delectáberis.


50:19 Sacrifícium Deo spíritus contribulátus: * cor contrítum, et humiliátum, Deus, non despícies.


50:20 Benígne fac, Dómine, in bona voluntáte tua Sion: * ut ædificéntur muri Ierúsalem.


50:21 Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Acceptábis sacrifícium iustítiæ super altáre tuum, Dómine.






℣. Audítui meo dabis gáudium et lætítiam.


℟. Et exsultábunt ossa humiliáta.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Iube, Dómine, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro secúndo Machabæórum


2 Mac 7:24-27


24 Antíochus autem, contémni se arbitrátus, simul et exprobrántis voce despécta, cum adhuc adolescéntior superésset, non solum verbis hortabátur, sed et cum iuraménto affirmábat se dívitem et beátum factúrum, et translátum a pátriis légibus amícum habitúrum, et res necessárias ei præbitúrum.


25 Sed ad hæc cum adoléscens nequáquam inclinarétur, vocávit rex matrem, et suadébat ei ut adolescénti fíeret in salútem.


26 Cum autem multis eam verbis esset hortátus, prómisit suasúram se fílio suo;


27 Ítaque inclináta ad illum, irrídens crudélem tyránnum, ait pátria voce: Fili mi, miserére mei, quæ te in útero novem ménsibus portávi, et lac triénnio dedi et álui, et in ætátem istam perdúxi.


℣. Tu autem, Dómine, miserére nobis.


℟. Deo grátias.


 


℟. Refúlsit sol in clípeos áureos, et resplenduérunt montes ab eis:


* Et fortitúdo géntium dissipáta est.


℣. Erat enim exércitus magnus valde et fortis: et appropiávit Iudas et exércitus eius in prǽlio.


℟. Et fortitúdo géntium dissipáta est.






℣. Iube, Dómine, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


2 Mac 7:28-33


28 Peto, nate, ut aspícias ad cælum et terram, et ad ómnia, quæ in eis sunt, et intéllegas quia ex níhilo fecit illa Deus, et hóminum genus.


29 Ita fiet, ut non tímeas carníficem istum, sed dignus frátribus tuis efféctus párticeps, súscipe mortem, ut in illa miseratióne cum frátribus tuis te recípiam.


30 Cum hæc illa adhuc díceret, ait adoléscens: Quem sustinétis? non obédio præcépto regis, sed præcépto legis, quæ data est nobis per Móysen.


31 Tu vero, qui invéntor omnis malítiæ factus es in Hebrǽos, non effúgies manum Dei.


32 Nos enim pro peccátis nostris hæc pátimur;


33 Et, si nobis propter increpatiónem et correptiónem Dóminus Deus noster módicum irátus est: sed íterum reconciliábitur servis suis.


℣. Tu autem, Dómine, miserére nobis.


℟. Deo grátias.


 


℟. Ornavérunt fáciem templi corónis áureis, et dedicavérunt altáre Dómino:


* Et facta est lætítia magna in pópulo.


℣. In hymnis et confessiónibus benedicébant Dóminum.


℟. Et facta est lætítia magna in pópulo.






℣. Iube, Dómine, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


2 Mac 7:34-41


34 Tu autem, o sceléste, et ómnium hóminum flagitiosíssime, noli frustra extólli vanis spebus in servos eius inflammátus;


35 Nondum enim omnipoténtis Dei, et ómnia inspiciéntis iudícium effugísti.


36 Nam fratres mei, módico nunc dolóre sustentato, sub testaménto ætérnæ vitæ effécti sunt; tu vero iudício Dei iustas supérbiæ tuæ pœnas exsólves.


37 Ego autem, sicut et fratres mei, ánimam et corpus meum trado pro pátriis légibus, ínvocans Deum matúrius genti nostræ propítium fíeri, teque cum torméntis et verbéribus confitéri, quod ipse est Deus solus.


38 In me vero et in frátribus meis désinet Omnipoténtis ira, quæ super omne genus nostrum iuste superdúcta est.


39 Tunc rex accénsus ira in hunc, super omnes crudélius desǽvit, indígne ferens se derísum.


40 Et hic ítaque mundus óbiit, per ómnia in Dómino confídens.


41 Novíssime autem post fílios, et mater consúmpta est.


℣. Tu autem, Dómine, miserére nobis.


℟. Deo grátias.


 


℟. In hymnis et confessiónibus benedicébant Dóminum,


* Qui magna fecit in Israël, et victóriam dedit illis Dóminus omnípotens.


℣. Ornavérunt fáciem templi corónis áureis, et dedicavérunt altáre Dómino.


℟. Qui magna fecit in Israël, et victóriam dedit illis Dóminus omnípotens.


℣. Glória Patri, et Fílio, * et Spirítui Sancto.


℟. Qui magna fecit in Israël, et victóriam dedit illis Dóminus omnípotens.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Dóminus regnávit, * exsúltet terra. ‡


Psalmus 96 [1]


96:1  Dóminus regnávit, exsúltet terra: * ‡ læténtur ínsulæ multæ.


96:2 Nubes, et calígo in circúitu eius: * iustítia, et iudícium corréctio sedis eius.


96:3 Ignis ante ipsum præcédet, * et inflammábit in circúitu inimícos eius.


96:4 Illuxérunt fúlgura eius orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli iustítiam eius: * et vidérunt omnes pópuli glóriam eius.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli eius: * audívit, et lætáta est Sion.


96:8 Et exsultavérunt fíliæ Iudæ, * propter iudícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est iusto, * et rectis corde lætítia.


96:12 Lætámini, iusti, in Dómino: * et confitémini memóriæ sanctificatiónis eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus regnávit, exsúltet terra.






Ant. Te decet hymnus, * Deus, in Sion. ‡


Psalmus 64 [2]


64:2  Te decet hymnus, Deus, in Sion: * ‡ et tibi reddétur votum in Ierúsalem.


64:3 Exáudi oratiónem meam: * ad te omnis caro véniet.


64:4 Verba iniquórum prævaluérunt super nos: * et impietátibus nostris tu propitiáberis.


64:5 Beátus, quem elegísti, et assumpsísti: * inhabitábit in átriis tuis.


64:5 Replébimur in bonis domus tuæ: * sanctum est templum tuum, mirábile in æquitáte.


64:6 Exáudi nos, Deus, salutáris noster, * spes ómnium fínium terræ, et in mari longe.


64:7 Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.


64:8 Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.


64:10 Visitásti terram, et inebriásti eam: * multiplicásti locupletáre eam.


64:10 Flumen Dei replétum est aquis, parásti cibum illórum: * quóniam ita est præparátio eius.


64:11 Rivos eius inébria, multíplica genímina eius: * in stillicídiis eius lætábitur gérminans.


64:12 Benedíces corónæ anni benignitátis tuæ: * et campi tui replebúntur ubertáte.


64:13 Pinguéscent speciósa desérti: * et exsultatióne colles accingéntur.


64:14 Indúti sunt aríetes óvium, et valles abundábunt fruménto: * clamábunt, étenim hymnum dicent.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Te decet hymnus, Deus, in Sion.






Ant. Tibi, Dómine, psallam, * et intéllegam in via immaculáta.


Psalmus 100 [3]


100:1 Misericórdiam, et iudícium * cantábo tibi, Dómine:


100:2 Psallam, et intéllegam in via immaculáta, * quando vénies ad me.


100:2 Perambulábam in innocéntia cordis mei, * in médio domus meæ.


100:3 Non proponébam ante óculos meos rem iniústam: * faciéntes prævaricatiónes odívi.


100:4 Non adhǽsit mihi cor pravum: * declinántem a me malígnum non cognoscébam.


100:5 Detrahéntem secréto próximo suo, * hunc persequébar.


100:5 Supérbo óculo, et insatiábili corde, * cum hoc non edébam.


100:6 Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.


100:7 Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.


100:8 In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tibi, Dómine, psallam, et intéllegam in via immaculáta.






Ant. Dómine, magnus es tu, * et præclárus in virtúte tua.


Canticum Iudith [4]


Iudith 16:15-22


16:15 Hymnum cantémus Dómino, * hymnum novum cantémus Deo nostro.


16:16 Adonái, Dómine, magnus es tu, et præclárus in virtúte tua, * et quem superáre nemo potest.


16:17 Tibi sérviat omnis creatúra tua: * quia dixísti, et facta sunt:


16:18 Misísti spíritum tuum, et creáta sunt, * et non est qui resístat voci tuæ.


16:19 Montes a fundaméntis movebúntur cum aquis: * petræ, sicut cera, liquéscent ante fáciem tuam.


16:20 Qui autem timent te, * magni erunt apud te per ómnia.


16:21 Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.


16:22 Dabit enim ignem, et vermes in carnes eórum, * ut urántur, et séntiant usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, magnus es tu, et præclárus in virtúte tua.






Ant. Laudábo Deum meum * in vita mea.


Psalmus 145 [5]


145:2 Lauda, ánima mea, Dóminum, † laudábo Dóminum in vita mea: * psallam Deo meo quámdiu fúero.


145:2 Nolíte confídere in princípibus: *  in fíliis hóminum, in quibus non est salus.


145:4 Exíbit spíritus eius, et revertétur in terram suam: * in illa die períbunt omnes cogitatiónes eórum.


145:5 Beátus, cuius Deus Iacob adiútor eius, † spes eius in Dómino, Deo ipsíus: *  qui fecit cælum et terram, mare, et ómnia, quæ in eis sunt.


145:7 Qui custódit veritátem in sǽculum, † facit iudícium iniúriam patiéntibus: * dat escam esuriéntibus.


145:7 Dóminus solvit compedítos: *  Dóminus illúminat cæcos.


145:8 Dóminus érigit elísos, * Dóminus díligit iustos.


145:9 Dóminus custódit ádvenas, † pupíllum et víduam suscípiet: * et vias peccatórum dispérdet.


145:10 Regnábit Dóminus in sǽcula, Deus tuus, Sion, * in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudábo Deum meum in vita mea.






Capitulum Hymnus Versus {ex Psalterio secundum diem}



Rom 13:12-13


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.


℟. Deo grátias.


 


Hymnus


Nox, et tenébræ, et núbila,


Confúsa mundi et túrbida:


Lux intrat, albéscit polus:


Christus venit: discédite.


 


Calígo terræ scínditur


Percússa solis spículo,


Rebúsque iam color redit,


Vultu niténtis síderis.


 


Te, Christe, solum nóvimus:


Te mente pura et simplici,


Flendo et canéndo quǽsumus,


Inténde nostris sénsibus.


 


Sunt multa fucis íllita,


Quæ luce purgéntur tua:


Tu, vera lux cæléstium,


Vultu seréno illúmina.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.


 


℣. Repléti sumus mane misericórdia tua.


℟. Exsultávimus, et delectáti sumus.






Canticum: Benedictus {Antiphona ex Proprio de Tempore}



Ant. De manu ómnium * qui odérunt nos, liberávit nos Dóminus.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. De manu ómnium qui odérunt nos, liberávit nos Dóminus.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Misericórdia tua, * Dómine, ante óculos meos: et complácui in veritáte tua.


Psalmus 25 [1]


25:1 Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.


25:2 Proba me, Dómine, et tenta me: * ure renes meos et cor meum.


25:3 Quóniam misericórdia tua ante óculos meos est: * et complácui in veritáte tua.


25:4 Non sedi cum concílio vanitátis: * et cum iníqua geréntibus non introíbo.


25:5 Odívi ecclésiam malignántium: * et cum ímpiis non sedébo.


25:6 Lavábo inter innocéntes manus meas: * et circúmdabo altáre tuum, Dómine:


25:7 Ut áudiam vocem laudis, * et enárrem univérsa mirabília tua.


25:8 Dómine, diléxi decórem domus tuæ, * et locum habitatiónis glóriæ tuæ.


25:9 Ne perdas cum ímpiis, Deus, ánimam meam, * et cum viris sánguinum vitam meam:


25:10 In quorum mánibus iniquitátes sunt: * déxtera eórum repléta est munéribus.


25:11 Ego autem in innocéntia mea ingréssus sum: * rédime me, et miserére mei.


25:12 Pes meus stetit in dirécto: * in ecclésiis benedícam te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 51 [2]


51:3 Quid gloriáris in malítia, * qui potens es in iniquitáte?


51:4 Tota die iniustítiam cogitávit lingua tua: * sicut novácula acúta fecísti dolum.


51:5 Dilexísti malítiam super benignitátem: * iniquitátem magis quam loqui æquitátem.


51:6 Dilexísti ómnia verba præcipitatiónis, * lingua dolósa.


51:7 Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.


51:8 Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:


51:9 Sed sperávit in multitúdine divitiárum suárum: * et præváluit in vanitáte sua.


51:10 Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.


51:11 Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 52 [3]


52:1 Dixit insípiens in corde suo: * Non est Deus.


52:2 Corrúpti sunt, et abominábiles facti sunt in iniquitátibus: * non est qui fáciat bonum.


52:3 Deus de cælo prospéxit super fílios hóminum: * ut vídeat si est intéllegens, aut requírens Deum.


52:4 Omnes declinavérunt, simul inútiles facti sunt: * non est qui fáciat bonum, non est usque ad unum.


52:5 Nonne scient omnes qui operántur iniquitátem, * qui dévorant plebem meam ut cibum panis?


52:6 Deum non invocavérunt: * illic trepidavérunt timóre, ubi non erat timor.


52:6 Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.


52:7 Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia tua, Dómine, ante óculos meos: et complácui in veritáte tua.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Prídie Kaléndas Novémbris Luna quarta Anno Dómini 2030


 


Romæ sanctórum Ampliáti, Urbáni et Narcíssi, quorum méminit sanctus Paulus ad Romános scribens, qui, ob Evangélium Christi, a Iudǽis et Gentílibus cæsi sunt.


Constantinópoli sancti Stachis Epíscopi, qui a beáto Andréa Apóstolo primus eiúsdem civitátis Epíscopus ordinátus est.


Apud Augústam Veromanduórum, in Gállia, sancti Quinctíni, civis Románi et ex órdine Senatório viri, qui sub Maximiáno Imperatóre martýrium passus est; cuius corpus post annos quinquagínta quinque, revelánte Angelo, invéntum est incorrúptum.


Medioláni sancti Antoníni, Epíscopi et Confessóris.


Ratisbónæ, in Bavária, sancti Wolfgángi Epíscopi.


Palmæ, in Maiórca ínsula, sancti Alfónsi Rodríguez, Coadiutóris temporális formáti e Societáte Iesu et Confessóris, humilitáte ac iugi mortificatiónis stúdio insígnis; quem Leo Décimus tértius, Póntifex Máximus, Sanctórum fastis adscrípsit.


Romæ Translátio beáti Nemésii Diáconi, et fíliæ Lucíllæ Vírginis, qui octávo Kaléndas Septémbris decolláti sunt.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus ádiuvat me: * et Dóminus suscéptor est ánimæ meæ.


Psalmus 53 [1]


53:3 Deus, in nómine tuo salvum me fac: * et in virtúte tua iúdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádiuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(2-16) [2]


54:2 Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.


54:3 Contristátus sum in exercitatióne mea: * et conturbátus sum a voce inimíci, et a tribulatióne peccatóris.


54:4 Quóniam declinavérunt in me iniquitátes: * et in ira molésti erant mihi.


54:5 Cor meum conturbátum est in me: * et formído mortis cécidit super me.


54:6 Timor et tremor venérunt super me: * et contexérunt me ténebræ.


54:7 Et dixi: Quis dabit mihi pennas sicut colúmbæ, * et volábo, et requiéscam?


54:8 Ecce, elongávi fúgiens: * et mansi in solitúdine.


54:9 Exspectábam eum, qui salvum me fecit * a pusillanimitáte spíritus et tempestáte.


54:10 Præcípita, Dómine, dívide linguas eórum: * quóniam vidi iniquitátem, et contradictiónem in civitáte.


54:11 Die ac nocte circúmdabit eam super muros eius iníquitas: * et labor in médio eius, et iniustítia.


54:12 Et non defécit de platéis eius * usúra, et dolus.


54:13 Quóniam si inimícus meus maledixísset mihi, * sustinuíssem útique.


54:13 Et si is, qui óderat me, super me magna locútus fuísset, * abscondíssem me fórsitan ab eo.


54:14 Tu vero, homo unánimis: * dux meus, et notus meus:


54:15 Qui simul mecum dulces capiébas cibos: * in domo Dei ambulávimus cum consénsu.


54:16 Véniat mors super illos: * et descéndant in inférnum vivéntes:


54:16 Quóniam nequítiæ in habitáculis eórum: * in médio eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(17-24) [3]


54:17 Ego autem ad Deum clamávi: * et Dóminus salvábit me.


54:18 Véspere, et mane, et merídie narrábo et annuntiábo: * et exáudiet vocem meam.


54:19 Rédimet in pace ánimam meam ab his, qui appropínquant mihi: * quóniam inter multos erant mecum.


54:20 Exáudiet Deus, et humiliábit illos, * qui est ante sǽcula.


54:20 Non enim est illis commutátio, et non timuérunt Deum: * exténdit manum suam in retribuéndo.


54:21 Contaminavérunt testaméntum eius, divísi sunt ab ira vultus eius: * et appropinquávit cor illíus.


54:22 Mollíti sunt sermónes eius super óleum: * et ipsi sunt iácula.


54:23 Iacta super Dóminum curam tuam, et ipse te enútriet: * non dabit in ætérnum fluctuatiónem iusto.


54:24 Tu vero, Deus, dedúces eos, * in púteum intéritus.


54:24 Viri sánguinum, et dolósi non dimidiábunt dies suos: * ego autem sperábo in te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus ádiuvat me: et Dóminus suscéptor est ánimæ meæ.






Capitulum Responsorium Versus {Per Annum}



Ier 17:14


Sana me, Dómine, et sanábor: salvum me fac, et salvus ero: quóniam laus mea tu es.


℟. Deo grátias.


 


℟.br. Sana ánimam meam, * Quia peccávi tibi.


℟. Sana ánimam meam, * Quia peccávi tibi.


℣. Ego dixi: Dómine, miserére mei.


℟. Quia peccávi tibi.


℣. Glória Patri, et Fílio, * et Spirítui Sancto.


℟. Sana ánimam meam, * Quia peccávi tibi.


 


℣. Adiútor meus, esto, ne derelínquas me.


℟. Neque despícias me, Deus, salutáris meus.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In Deo sperávi * non timébo quid fáciat mihi homo.


Psalmus 55 [1]


55:2 Miserére mei, Deus, quóniam conculcávit me homo: * tota die impúgnans tribulávit me.


55:3 Conculcavérunt me inimíci mei tota die: * quóniam multi bellántes advérsum me.


55:4 Ab altitúdine diéi timébo: * ego vero in te sperábo.


55:5 In Deo laudábo sermónes meos, in Deo sperávi: * non timébo quid fáciat mihi caro.


55:6 Tota die verba mea exsecrabántur: * advérsum me omnes cogitatiónes eórum in malum.


55:7 Inhabitábunt et abscóndent: * ipsi calcáneum meum observábunt.


55:8 Sicut sustinuérunt ánimam meam, pro níhilo salvos fácies illos: * in ira pópulos confrínges.


55:9 Deus, vitam meam annuntiávi tibi: * posuísti lácrimas meas in conspéctu tuo.


55:9 Sicut et in promissióne tua: * tunc converténtur inimíci mei retrórsum:


55:10 In quacúmque die invocávero te: * ecce, cognóvi, quóniam Deus meus es.


55:11 In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.


55:12 In me sunt, Deus, vota tua, * quæ reddam, laudatiónes tibi.


55:13 Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 56 [2]


56:2 Miserére mei, Deus, miserére mei: * quóniam in te confídit ánima mea.


56:2 Et in umbra alárum tuárum sperábo, * donec tránseat iníquitas.


56:3 Clamábo ad Deum altíssimum: * Deum qui benefécit mihi.


56:4 Misit de cælo, et liberávit me: * dedit in oppróbrium conculcántes me.


56:4 Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.


56:5 Fílii hóminum dentes eórum arma et sagíttæ: * et lingua eórum gládius acútus.


56:6 Exaltáre super cælos, Deus, * et in omnem terram glória tua.


56:7 Láqueum paravérunt pédibus meis: * et incurvavérunt ánimam meam.


56:7 Fodérunt ante fáciem meam fóveam: * et incidérunt in eam.


56:8 Parátum cor meum, Deus, parátum cor meum: * cantábo, et psalmum dicam.


56:9 Exsúrge, glória mea, exsúrge, psaltérium et cíthara: * exsúrgam dilúculo.


56:10 Confitébor tibi in pópulis, Dómine: * et psalmum dicam tibi in géntibus:


56:11 Quóniam magnificáta est usque ad cælos misericórdia tua, * et usque ad nubes véritas tua.


56:12 Exaltáre super cælos, Deus: * et super omnem terram glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 57 [3]


57:2 Si vere útique iustítiam loquímini: * recta iudicáte, fílii hóminum.


57:3 Étenim in corde iniquitátes operámini: * in terra iniustítias manus vestræ concínnant.


57:4 Alienáti sunt peccatóres a vulva, erravérunt ab útero: * locúti sunt falsa.


57:5 Furor illis secúndum similitúdinem serpéntis: * sicut áspidis surdæ, et obturántis aures suas,


57:6 Quæ non exáudiet vocem incantántium: * et venéfici incantántis sapiénter.


57:7 Deus cónteret dentes eórum in ore ipsórum: * molas leónum confrínget Dóminus.


57:8 Ad níhilum devénient tamquam aqua decúrrens: * inténdit arcum suum donec infirméntur.


57:9 Sicut cera, quæ fluit, auferéntur: * supercécidit ignis, et non vidérunt solem.


57:10 Priúsquam intellégerent spinæ vestræ rhamnum: * sicut vivéntes, sic in ira absórbet eos.


57:11 Lætábitur iustus cum víderit vindíctam: * manus suas lavábit in sánguine peccatóris.


57:12 Et dicet homo: Si útique est fructus iusto: * útique est Deus iúdicans eos in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo sperávi non timébo quid fáciat mihi homo.






Capitulum Responsorium Versus {Per Annum}



Rom 13:8


Némini quidquam debeátis, nisi ut ínvicem diligátis: qui enim díligit próximum, legem implévit.


℟. Deo grátias.


 


℟.br. Benedícam Dóminum * In omni témpore.


℟. Benedícam Dóminum * In omni témpore.


℣. Semper laus eius in ore meo.


℟. In omni témpore.


℣. Glória Patri, et Fílio, * et Spirítui Sancto.


℟. Benedícam Dóminum * In omni témpore.


 


℣. Dóminus regit me, et nihil mihi déerit.


℟. In loco páscuæ ibi me collocávit.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus meus * misericórdia tua prævéniet me.


Psalmus 58(2-11) [1]


58:2 Éripe me de inimícis meis, Deus meus: * et ab insurgéntibus in me líbera me.


58:3 Éripe me de operántibus iniquitátem: * et de viris sánguinum salva me.


58:4 Quia ecce cepérunt ánimam meam: * irruérunt in me fortes.


58:5 Neque iníquitas mea, neque peccátum meum, Dómine: * sine iniquitáte cucúrri, et diréxi.


58:6 Exsúrge in occúrsum meum, et vide: * et tu, Dómine, Deus virtútum, Deus Israël,


58:6 Inténde ad visitándas omnes gentes: * non misereáris ómnibus, qui operántur iniquitátem.


58:7 Converténtur ad vésperam: et famem patiéntur ut canes, * et circuíbunt civitátem.


58:8 Ecce, loquéntur in ore suo, et gládius in lábiis eórum: * quóniam quis audívit?


58:9 Et tu, Dómine, deridébis eos: * ad níhilum dedúces omnes gentes.


58:10 Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 58(12-18) [2]


58:12 Deus osténdet mihi super inimícos meos, ne occídas eos: * nequándo obliviscántur pópuli mei.


58:12 Dispérge illos in virtúte tua: * et depóne eos, protéctor meus, Dómine:


58:13 Delíctum oris eórum, sermónem labiórum ipsórum: * et comprehendántur in supérbia sua.


58:13 Et de exsecratióne et mendácio annuntiabúntur in consummatióne: * in ira consummatiónis, et non erunt.


58:14 Et scient quia Deus dominábitur Iacob: * et fínium terræ.


58:15 Converténtur ad vésperam: et famem patiéntur ut canes, * et circuíbunt civitátem.


58:16 Ipsi dispergéntur ad manducándum: * si vero non fúerint saturáti, et murmurábunt.


58:17 Ego autem cantábo fortitúdinem tuam: * et exsultábo mane misericórdiam tuam.


58:17 Quia factus es suscéptor meus, * et refúgium meum, in die tribulatiónis meæ.


58:18 Adiútor meus, tibi psallam, quia, Deus, suscéptor meus es: * Deus meus, misericórdia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 59 [3]


59:3 Deus, repulísti nos, et destruxísti nos: * irátus es, et misértus es nobis.


59:4 Commovísti terram, et conturbásti eam: * sana contritiónes eius, quia commóta est.


59:5 Ostendísti pópulo tuo dura: * potásti nos vino compunctiónis.


59:6 Dedísti metuéntibus te significatiónem: * ut fúgiant a fácie arcus:


59:7 Ut liberéntur dilécti tui: * salvum fac déxtera tua, et exáudi me.


59:8 Deus locútus est in sancto suo: * lætábor, et partíbor Síchimam: et convállem tabernaculórum metíbor.


59:9 Meus est Gálaad, et meus est Manásses: * et Éphraim fortitúdo cápitis mei.


59:9 Iuda rex meus: * Moab olla spei meæ.


59:10 In Idumǽam exténdam calceaméntum meum: * mihi alienígenæ súbditi sunt.


59:11 Quis dedúcet me in civitátem munítam? * quis dedúcet me usque in Idumǽam?


59:12 Nonne tu, Deus, qui repulísti nos? * et non egrediéris, Deus, in virtútibus nostris?


59:13 Da nobis auxílium de tribulatióne: * quia vana salus hóminis.


59:14 In Deo faciémus virtútem: * et ipse ad níhilum dedúcet tribulántes nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus misericórdia tua prævéniet me.






Capitulum Responsorium Versus {Per Annum}



1 Pet 1:17-19


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.


℟. Deo grátias.


 


℟.br. Rédime me, Dómine, * Et miserére mei.


℟. Rédime me, Dómine, * Et miserére mei.


℣. Pes enim meus stetit in via recta.


℟. Et miserére mei.


℣. Glória Patri, et Fílio, * et Spirítui Sancto.


℟. Rédime me, Dómine, * Et miserére mei.


 


℣. Ab occúltis meis munda me, Dómine.


℟. Et ab aliénis parce servo tuo.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Beáti omnes * qui timent Dóminum. ‡


Psalmus 127 [1]


127:1  Beáti, omnes, qui timent Dóminum, * ‡ qui ámbulant in viis eius.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Beáti omnes qui timent Dóminum.






Ant. Confundántur omnes * qui odérunt Sion.


Psalmus 128 [2]


128:1 Sæpe expugnavérunt me a iuventúte mea, * dicat nunc Israël.


128:2 Sæpe expugnavérunt me a iuventúte mea: * étenim non potuérunt mihi.


128:3 Supra dorsum meum fabricavérunt peccatóres: * prolongavérunt iniquitátem suam.


128:4 Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.


128:6 Fiant sicut fænum tectórum: * quod priúsquam evellátur, exáruit:


128:7 De quo non implévit manum suam qui metit, * et sinum suum qui manípulos cólligit.


128:8 Et non dixérunt qui præteríbant: Benedíctio Dómini super vos: * benedíximus vobis in nómine Dómini.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confundántur omnes qui odérunt Sion.






Ant. De profúndis * clamávi ad te, Dómine. ‡


Psalmus 129 [3]


129:1  De profúndis clamávi ad te, Dómine: * ‡ Dómine, exáudi vocem meam:


129:2 Fiant aures tuæ intendéntes, * in vocem deprecatiónis meæ.


129:3 Si iniquitátes observáveris, Dómine: * Dómine, quis sustinébit?


129:4 Quia apud te propitiátio est: * et propter legem tuam sustínui te, Dómine.


129:5 Sustínuit ánima mea in verbo eius: * sperávit ánima mea in Dómino.


129:6 A custódia matutína usque ad noctem: * speret Israël in Dómino.


129:7 Quia apud Dóminum misericórdia: * et copiósa apud eum redémptio.


129:8 Et ipse rédimet Israël, * ex ómnibus iniquitátibus eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. De profúndis clamávi ad te, Dómine.






Ant. Dómine, * non est exaltátum cor meum. ‡


Psalmus 130 [4]


130:1  Dómine, non est exaltátum cor meum: * ‡ neque eláti sunt óculi mei.


130:1 Neque ambulávi in magnis: * neque in mirabílibus super me.


130:2 Si non humíliter sentiébam: * sed exaltávi ánimam meam:


130:2 Sicut ablactátus est super matre sua, * ita retribútio in ánima mea.


130:3 Speret Israël in Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, non est exaltátum cor meum.






Ant. Elégit Dóminus * Sion in habitatiónem sibi.


Psalmus 131 [5]


131:1 Meménto, Dómine, David, * et omnis mansuetúdinis eius:


131:2 Sicut iurávit Dómino, * votum vovit Deo Iacob:


131:3 Si introíero in tabernáculum domus meæ, * si ascéndero in lectum strati mei:


131:4 Si dédero somnum óculis meis, * et pálpebris meis dormitatiónem:


131:5 Et réquiem tempóribus meis: donec invéniam locum Dómino, * tabernáculum Deo Iacob.


131:6 Ecce, audívimus eam in Éphrata: * invénimus eam in campis silvæ.


131:7 Introíbimus in tabernáculum eius: * adorábimus in loco, ubi stetérunt pedes eius.


131:8 Surge, Dómine, in réquiem tuam, * tu et arca sanctificatiónis tuæ.


131:9 Sacerdótes tui induántur iustítiam: * et sancti tui exsúltent.


131:10 Propter David, servum tuum, * non avértas fáciem Christi tui.


131:11 Iurávit Dóminus David veritátem, et non frustrábitur eam: * De fructu ventris tui ponam super sedem tuam.


131:12 Si custodíerint fílii tui testaméntum meum, * et testimónia mea hæc, quæ docébo eos:


131:12 Et fílii eórum usque in sǽculum, * sedébunt super sedem tuam.


131:13 Quóniam elégit Dóminus Sion: * elégit eam in habitatiónem sibi.


131:14 Hæc réquies mea in sǽculum sǽculi: * hic habitábo quóniam elégi eam.


131:15 Víduam eius benedícens benedícam: * páuperes eius saturábo pánibus.


131:16 Sacerdótes eius índuam salutári: * et sancti eius exsultatióne exsultábunt.


131:17 Illuc prodúcam cornu David, * parávi lucérnam Christo meo.


131:18 Inimícos eius índuam confusióne: * super ipsum autem efflorébit sanctificátio mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elégit Dóminus Sion in habitatiónem sibi.






Capitulum Hymnus Versus {ex Psalterio secundum diem}



2 Cor 1:3-4


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.


℟. Deo grátias.


 


Hymnus


Cæli Deus sanctíssime,


Qui lúcidas mundi plagas


Candóre pingis ígneo,


Augens decóro lúmine:


 


Quarto die qui flámmeam


Dum solis accéndis rotam,


Lunæ minístras órdinem,


Vagósque cursus síderum:


 


Ut nóctibus, vel lúmini


Diremptiónis términum,


Primórdiis et ménsium


Signum dares notíssimum;


 


Expélle noctem córdium:


Abstérge sordes méntium:


Resólve culpæ vínculum:


Evérte moles críminum.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.


 


℣. Dirigátur, Dómine, orátio mea.


℟. Sicut incénsum in conspéctu tuo.






Canticum: Magnificat {Antiphona ex Proprio de Tempore}



Ant. Respéxit Dóminus * humilitátem meam, et fecit in me magna, qui potens est.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Respéxit Dóminus humilitátem meam, et fecit in me magna, qui potens est.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {ex Psalterio secundum diem}



Ant. Immíttet Ángelus Dómini * in circúitu timéntium eum: et erípiet eos.


Psalmus 33(2-11) [1]


33:2 Benedícam Dóminum in omni témpore: * semper laus eius in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen eius in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti eius: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 33(12-23) [2]


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super iustos: * et aures eius in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.


33:19 Iuxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes iustórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt iustum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 60 [3]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos eius usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem eius quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Immíttet Ángelus Dómini in circúitu timéntium eum: et erípiet eos.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Feria Quinta infra Hebdomadam XX post Octavam Pentecostes V. Octobris
IV. classis

Ad Matutinum


Incipit 



℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Invitatorium {Antiphona ex Psalterio secundum diem}



Ant. Regem magnum Dóminum, * Veníte, adorémus.


Ant. Regem magnum Dóminum, * Veníte, adorémus.


Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.


Ant. Regem magnum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.


Ant. Regem magnum Dóminum, * Veníte, adorémus.


Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus iurávi in ira mea: Si introíbunt in réquiem meam.


Ant. Regem magnum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem magnum Dóminum, * Veníte, adorémus.






Hymnus {ex Psalterio secundum tempora}



Nox atra rerum cóntegit


Terræ colóres ómnium:


Nos confiténtes póscimus


Te, iuste iudex córdium.


 


Ut áuferas piácula,


Sordésque mentis ábluas:


Donésque, Christe, grátiam,


Ut arceántur crímina.


 


Mens ecce torpet ímpia,


Quam culpa mordet nóxia:


Obscúra gestit tóllere,


Et te, Redémptor, quǽrere.


 


Repélle tu calíginem


Intrínsecus quam máxime,


Ut in beáto gáudeat


Se collocári lúmine.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. In Deo salutáre meum * et glória mea: et spes mea in Deo est.


Psalmus 61 [1]


61:2 Nonne Deo subiécta erit ánima mea? * ab ipso enim salutáre meum.


61:3 Nam et ipse Deus meus, et salutáris meus: * suscéptor meus, non movébor ámplius.


61:4 Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?


61:5 Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.


61:6 Verúmtamen Deo subiécta esto, ánima mea: * quóniam ab ipso patiéntia mea.


61:7 Quia ipse Deus meus, et salvátor meus: * adiútor meus, non emigrábo.


61:8 In Deo salutáre meum, et glória mea: * Deus auxílii mei, et spes mea in Deo est.


61:9 Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.


61:10 Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.


61:11 Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.


61:12 Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo salutáre meum et glória mea: et spes mea in Deo est.






Ant. Vidéte ópera Dómini, * et audítam fácite vocem laudis eius.


Psalmus 65(1-12) [2]


65:1 Iubiláte Deo, omnis terra, psalmum dícite nómini eius: * date glóriam laudi eius.


65:3 Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.


65:4 Omnis terra adóret te, et psallat tibi: * psalmum dicat nómini tuo.


65:5 Veníte, et vidéte ópera Dei: * terríbilis in consíliis super fílios hóminum.


65:6 Qui convértit mare in áridam, in flúmine pertransíbunt pede: * ibi lætábimur in ipso.


65:7 Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.


65:8 Benedícite, gentes, Deum nostrum: * et audítam fácite vocem laudis eius,


65:9 Qui pósuit ánimam meam ad vitam: * et non dedit in commotiónem pedes meos.


65:10 Quóniam probásti nos, Deus: * igne nos examinásti, sicut examinátur argéntum.


65:11 Induxísti nos in láqueum, posuísti tribulatiónes in dorso nostro: * imposuísti hómines super cápita nostra.


65:12 Transívimus per ignem et aquam: * et eduxísti nos in refrigérium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéte ópera Dómini, et audítam fácite vocem laudis eius.






Ant. Audíte, omnes * qui timétis Deum, quanta fecit ánimæ meæ.


Psalmus 65(13-20) [3]


65:13 Introíbo in domum tuam in holocáustis: * reddam tibi vota mea, quæ distinxérunt lábia mea.


65:14 Et locútum est os meum, * in tribulatióne mea.


65:15 Holocáusta medulláta ófferam tibi cum incénso aríetum: * ófferam tibi boves cum hircis.


65:16 Veníte, audíte, et narrábo, omnes, qui timétis Deum: * quanta fecit ánimæ meæ.


65:17 Ad ipsum ore meo clamávi, * et exaltávi sub lingua mea.


65:18 Iniquitátem si aspéxi in corde meo, * non exáudiet Dóminus.


65:19 Proptérea exaudívit Deus, * et atténdit voci deprecatiónis meæ.


65:20 Benedíctus Deus, * qui non amóvit oratiónem meam, et misericórdiam suam a me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Audíte, omnes qui timétis Deum, quanta fecit ánimæ meæ.






Ant. Exsúrgat Deus, * et dissipéntur inimíci eius. ‡


Psalmus 67(2-11) [4]


67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.


67:3 Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.


67:4 Et iusti epuléntur, et exsúltent in conspéctu Dei: * et delecténtur in lætítia.


67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.


67:5 Exsultáte in conspéctu eius: * turbabúntur a fácie eius,  patris orphanórum et iúdicis viduárum.


67:6 Deus in loco sancto suo: *  Deus, qui inhabitáre facit uníus moris in domo:


67:7 Qui edúcit vinctos in fortitúdine, * simíliter eos qui exásperant, qui hábitant in sepúlcris.


67:8 Deus, cum egrederéris in conspéctu pópuli tui, * cum pertransíres in desérto:


67:9 Terra mota est, étenim cæli distillavérunt a fácie Dei Sínai, * a fácie Dei Israël.


67:10 Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.


67:11 Animália tua habitábunt in ea: * parásti in dulcédine tua páuperi, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrgat Deus, et dissipéntur inimíci eius.






Ant. Deus noster, * Deus salvos faciéndi: et Dómini sunt éxitus mortis.


Psalmus 67(12-24) [5]


67:12 Dóminus dabit verbum evangelizántibus, * virtúte multa.


67:13 Rex virtútum dilécti, dilécti: * et speciéi domus divídere spólia.


67:14 Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.


67:15 Dum discérnit cæléstis reges super eam, nive dealbabúntur in Selmon: *  mons Dei, mons pinguis.


67:16 Mons coagulátus, mons pinguis: *  ut quid suspicámini montes coagulátos?


67:17 Mons, in quo beneplácitum est Deo habitáre in eo: * étenim Dóminus habitábit in finem.


67:18 Currus Dei decem míllibus múltiplex, míllia lætántium: * Dóminus in eis in Sina in sancto.


67:19 Ascendísti in altum, cepísti captivitátem: * accepísti dona in homínibus.


67:19 Étenim non credéntes, * inhabitáre Dóminum Deum.


67:20 Benedíctus Dóminus die cotídie: * prósperum iter fáciet nobis Deus salutárium nostrórum.


67:21 Deus noster, Deus salvos faciéndi: * et Dómini Dómini éxitus mortis.


67:22 Verúmtamen Deus confrínget cápita inimicórum suórum: * vérticem capílli perambulántium in delíctis suis.


67:23 Dixit Dóminus: Ex Basan convértam, * convértam in profúndum maris:


67:24 Ut intingátur pes tuus in sánguine: * lingua canum tuórum ex inimícis, ab ipso.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus noster, Deus salvos faciéndi: et Dómini sunt éxitus mortis.






Ant. In ecclésiis * benedícite Dómino Deo.


Psalmus 67(25-36) [6]


67:25 Vidérunt ingréssus tuos, Deus: * ingréssus Dei mei: regis mei qui est in sancto.


67:26 Prævenérunt príncipes coniúncti psalléntibus: * in médio iuvenculárum tympanistriárum.


67:27 In ecclésiis benedícite Deo Dómino, * de fóntibus Israël.


67:28 Ibi Béniamin adolescéntulus: * in mentis excéssu.


67:28 Príncipes Iuda, duces eórum: * príncipes Zábulon, príncipes Néphtali.


67:29 Manda, Deus, virtúti tuæ: * confírma hoc, Deus, quod operátus es in nobis.


67:30 A templo tuo in Ierúsalem, * tibi ófferent reges múnera.


67:31 Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.


67:31 Díssipa gentes, quæ bella volunt:  vénient legáti ex Ægýpto: * Æthiópia prævéniet manus eius Deo.


67:33 Regna terræ, cantáte Deo: * psállite Dómino.


67:33 Psállite Deo,  qui ascéndit super cælum cæli, * ad Oriéntem.


67:34 Ecce dabit voci suæ vocem virtútis,  date glóriam Deo super Israël, * magnificéntia eius, et virtus eius in núbibus.


67:36 Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In ecclésiis benedícite Dómino Deo.






Ant. Salvum me fac, * Deus, quóniam intravérunt aquæ usque ad ánimam meam. ‡


Psalmus 68(2-13) [7]


68:2  Salvum me fac, Deus: quóniam intravérunt aquæ usque ad ánimam meam.


68:3 ‡ Infíxus sum in limo profúndi: * et non est substántia.


68:3 Veni in altitúdinem maris: * et tempéstas demérsit me.


68:4 Laborávi clamans, raucæ factæ sunt fauces meæ: * defecérunt óculi mei, dum spero in Deum meum.


68:5 Multiplicáti sunt super capíllos cápitis mei, * qui odérunt me gratis.


68:5 Confortáti sunt qui persecúti sunt me inimíci mei iniúste: * quæ non rápui, tunc exsolvébam.


68:6 Deus, tu scis insipiéntiam meam: * et delícta mea a te non sunt abscóndita.


68:7 Non erubéscant in me qui exspéctant te, Dómine, * Dómine virtútum.


68:7 Non confundántur super me * qui quærunt te, Deus Israël.


68:8 Quóniam propter te sustínui oppróbrium: * opéruit confúsio fáciem meam.


68:9 Extráneus factus sum frátribus meis, * et peregrínus fíliis matris meæ.


68:10 Quóniam zelus domus tuæ comédit me: * et oppróbria exprobrántium tibi cecidérunt super me.


68:11 Et opérui in ieiúnio ánimam meam: * et factum est in oppróbrium mihi.


68:12 Et pósui vestiméntum meum cilícium: * et factus sum illis in parábolam.


68:13 Advérsum me loquebántur, qui sedébant in porta: * et in me psallébant qui bibébant vinum.


68:13 Ego vero oratiónem meam ad te, Dómine: * tempus benepláciti, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvum me fac, Deus, quóniam intravérunt aquæ usque ad ánimam meam.






Ant. Propter inimícos meos * éripe me, Dómine.


Psalmus 68(14-29) [8]


68:14 In multitúdine misericórdiæ tuæ exáudi me, * in veritáte salútis tuæ:


68:15 Éripe me de luto, ut non infígar: * líbera me ab iis, qui odérunt me, et de profúndis aquárum.


68:16 Non me demérgat tempéstas aquæ, neque absórbeat me profúndum: * neque úrgeat super me púteus os suum.


68:17 Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.


68:18 Et ne avértas fáciem tuam a púero tuo: * quóniam tríbulor, velóciter exáudi me.


68:19 Inténde ánimæ meæ, et líbera eam: * propter inimícos meos éripe me.


68:20 Tu scis impropérium meum, et confusiónem meam, * et reveréntiam meam.


68:21 In conspéctu tuo sunt omnes qui tríbulant me: * impropérium exspectávit cor meum, et misériam.


68:21 Et sustínui qui simul contristarétur, et non fuit: * et qui consolarétur, et non invéni.


68:22 Et dedérunt in escam meam fel: * et in siti mea potavérunt me acéto.


68:23 Fiat mensa eórum coram ipsis in láqueum, * et in retributiónes, et in scándalum.


68:24 Obscuréntur óculi eórum ne vídeant: * et dorsum eórum semper incúrva.


68:25 Effúnde super eos iram tuam: * et furor iræ tuæ comprehéndat eos.


68:26 Fiat habitátio eórum desérta: * et in tabernáculis eórum non sit qui inhábitet.


68:27 Quóniam quem tu percussísti, persecúti sunt: * et super dolórem vúlnerum meórum addidérunt.


68:28 Appóne iniquitátem super iniquitátem eórum: * et non intrent in iustítiam tuam.


68:29 Deleántur de libro vivéntium: * et cum iustis non scribántur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Propter inimícos meos éripe me, Dómine.






Ant. Quǽrite Dóminum, * et vivet ánima vestra.


Psalmus 68(30-37) [9]


68:30 Ego sum pauper et dolens: * salus tua, Deus, suscépit me.


68:31 Laudábo nomen Dei cum cántico: * et magnificábo eum in laude:


68:32 Et placébit Deo super vítulum novéllum: * córnua producéntem et úngulas.


68:33 Vídeant páuperes et læténtur: * quǽrite Deum, et vivet ánima vestra.


68:34 Quóniam exaudívit páuperes Dóminus: * et vinctos suos non despéxit.


68:35 Laudent illum cæli et terra, * mare et ómnia reptília in eis.


68:36 Quóniam Deus salvam fáciet Sion: * et ædificabúntur civitátes Iuda.


68:36 Et inhabitábunt ibi, * et hereditáte acquírent eam.


68:37 Et semen servórum eius possidébit eam: * et qui díligunt nomen eius, habitábunt in ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quǽrite Dóminum, et vivet ánima vestra.






℣. Laudábo nomen Dei cum cántico.


℟. Et magnificábo eum in laude.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Iube, Dómine, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De libro secúndo Machabæórum


2 Mac 9:1-4


1 Eódem témpore, Antíochus inhonéste revertebátur de Pérside.


2 Intráverat enim in eam quæ dícitur Persépolis, et tentávit exspoliáre templum, et civitátem opprímere: sed, multitúdine ad arma concurrénte, in fugam versi sunt, et ita cóntigit ut Antíochus post fugam túrpiter redíret.


3 Et, cum venísset circa Ecbátanam, recognóvit quæ erga Nicánorem et Timótheum gesta sunt.


4 Elátus autem in ira, arbitrabátur se iniúriam illórum qui se fugáverant posse in Iudǽos retorquére: ideóque iussit agitári currum suum sine intermissióne agens iter, cælésti eum iudício perurgénte, eo quod ita supérbe locútus est se ventúrum Ierosólymam, et congériem sepúlchri Iudæórum eam factúrum.


℣. Tu autem, Dómine, miserére nobis.


℟. Deo grátias.


 


℟. Adapériat Dóminus cor vestrum in lege sua et in præcéptis suis et fáciat pacem in diébus vestris:


* Concédat vobis salútem, et rédimat vos a malis.


℣. Exáudiat Dóminus oratiónes vestras, et reconciliétur vobis, nec vos déserat in témpore malo.


℟. Concédat vobis salútem, et rédimat vos a malis.






℣. Iube, Dómine, benedícere.


Benedictio. Unigénitus Dei Fílius nos benedícere et adiuváre dignétur.


℟. Amen.


 


Lectio 2


2 Mac 9:5-7


5 Sed qui univérsa cónspicit Dóminus Deus Israël, percússit eum insanábili et invisíbili plaga. Ut enim finívit hunc ipsum sermónem, apprehéndit eum dolor dirus víscerum, et amára internórum torménta;


6 Et quidem satis iuste, quippe qui multis et novis cruciátibus aliórum tórserat víscera, licet ille nullo modo a sua malítia cessáret.


7 Super hoc autem supérbia replétus, ignem spirans ánimo in Iudǽos et præcípiens accelerári negótium, cóntigit illum ímpetu eúntem de curru cádere, et gravi córporis collisióne membra vexári.


℣. Tu autem, Dómine, miserére nobis.


℟. Deo grátias.


 


℟. Exáudiat Dóminus oratiónes vestras, et reconciliétur vobis, nec vos déserat in témpore malo,


* Dóminus, Deus noster.


℣. Det vobis cor ómnibus, ut colátis eum et faciátis eius voluntátem.


℟. Dóminus, Deus noster.






℣. Iube, Dómine, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


2 Mac 9:8-10


8 Isque, qui sibi videbátur étiam flúctibus maris imperáre, supra humánum modum supérbia replétus, et móntium altitúdines in statéra appéndere, nunc humiliátus ad terram in gestatório portabátur, maniféstam Dei virtútem in semetípso contéstans;


9 Ita ut de córpore ímpii vermes scaturírent, ac vivéntis in dolóribus carnes eius efflúerent, odóre étiam illíus et fœtóre exércitus gravarétur.


10 Et qui paulo ante sídera cæli contíngere se arbitrabátur, eum nemo póterat propter intolerántiam fœtóris portáre.


℣. Tu autem, Dómine, miserére nobis.


℟. Deo grátias.


 


℟. Congregáti sunt inimíci nostri, et gloriántur in virtúte sua: cóntere fortitúdinem illórum, Dómine, et dispérge illos:


* Ut cognóscant quia non est álius qui pugnet pro nobis, nisi tu, Deus noster.


℣. Dispérge illos in virtúte tua, et déstrue eos, protéctor noster, Dómine.


℟. Ut cognóscant quia non est álius qui pugnet pro nobis, nisi tu, Deus noster.


℣. Glória Patri, et Fílio, * et Spirítui Sancto.


℟. Ut cognóscant quia non est álius qui pugnet pro nobis, nisi tu, Deus noster.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Laudes


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Psalterio secundum diem}



Ant. Iubiláte * in conspéctu regis Dómini.


Psalmus 97 [1]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera eius: * et brácchium sanctum eius.


97:2 Notum fecit Dóminus salutáre suum: * in conspéctu géntium revelávit iustítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Iubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit iudicáre terram.


97:9 Iudicábit orbem terrárum in iustítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iubiláte in conspéctu regis Dómini.






Ant. Dómine, * refúgium factus es nobis. ‡


Psalmus 89 [2]


89:1  Dómine, refúgium factus es nobis: * ‡ a generatióne in generatiónem.


89:2 Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.


89:3 Ne avértas hóminem in humilitátem: * et dixísti: Convertímini, fílii hóminum.


89:4 Quóniam mille anni ante óculos tuos, * tamquam dies hestérna, quæ prætériit,


89:5 Et custódia in nocte, * quæ pro níhilo habéntur, eórum anni erunt.


89:6 Mane sicut herba tránseat, mane flóreat, et tránseat: * véspere décidat, indúret et aréscat.


89:7 Quia defécimus in ira tua, * et in furóre tuo turbáti sumus.


89:8 Posuísti iniquitátes nostras in conspéctu tuo: * sǽculum nostrum in illuminatióne vultus tui.


89:9 Quóniam omnes dies nostri defecérunt: * et in ira tua defécimus.


89:9 Anni nostri sicut aránea meditabúntur: * dies annórum nostrórum in ipsis, septuagínta anni.


89:10 Si autem in potentátibus, octogínta anni: * et ámplius eórum, labor et dolor.


89:10 Quóniam supervénit mansuetúdo: * et corripiémur.


89:11 Quis novit potestátem iræ tuæ: * et præ timóre tuo iram tuam dinumeráre?


89:12 Déxteram tuam sic notam fac: * et erudítos corde in sapiéntia.


89:13 Convértere, Dómine, úsquequo? * et deprecábilis esto super servos tuos.


89:14 Repléti sumus mane misericórdia tua: * et exsultávimus, et delectáti sumus ómnibus diébus nostris.


89:15 Lætáti sumus pro diébus, quibus nos humiliásti: * annis, quibus vídimus mala.


89:16 Réspice in servos tuos, et in ópera tua: * et dírige fílios eórum.


89:17 Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, refúgium factus es nobis.






Ant. Dómine, * in cælo misericórdia tua.


Psalmus 35 [3]


35:2 Dixit iniústus ut delínquat in semetípso: * non est timor Dei ante óculos eius.


35:3 Quóniam dolóse egit in conspéctu eius: * ut inveniátur iníquitas eius ad ódium.


35:4 Verba oris eius iníquitas, et dolus: * nóluit intellégere ut bene ágeret.


35:5 Iniquitátem meditátus est in cubíli suo: * ástitit omni viæ non bonæ, malítiam autem non odívit.


35:6 Dómine, in cælo misericórdia tua: * et véritas tua usque ad nubes.


35:7 Iustítia tua sicut montes Dei: * iudícia tua abýssus multa.


35:7 Hómines, et iuménta salvábis, Dómine: * quemádmodum multiplicásti misericórdiam tuam, Deus.


35:8 Fílii autem hóminum, * in tégmine alárum tuárum sperábunt.


35:9 Inebriabúntur ab ubertáte domus tuæ: * et torrénte voluptátis tuæ potábis eos.


35:10 Quóniam apud te est fons vitæ: * et in lúmine tuo vidébimus lumen.


35:11 Præténde misericórdiam tuam sciéntibus te, * et iustítiam tuam his, qui recto sunt corde.


35:12 Non véniat mihi pes supérbiæ: * et manus peccatóris non móveat me.


35:13 Ibi cecidérunt qui operántur iniquitátem: * expúlsi sunt, nec potuérunt stare.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, in cælo misericórdia tua.






Ant. Pópulus meus, * ait Dóminus, bonis meis adimplébitur.


Canticum Ieremiæ [4]


Ier 31:10-18


31:10 Audíte verbum Dómini, gentes, * et annuntiáte in ínsulis, quæ procul sunt,


31:11 Et dícite: Qui dispérsit Israël, congregábit eum: * et custódiet eum sicut pastor gregem suum.


31:12 Redémit enim Dóminus Iacob, * et liberávit eum de manu potentióris.


31:13 Et vénient, et laudábunt in monte Sion: * et cónfluent ad bona Dómini,


31:14 Super fruménto, et vino, et óleo, * et fœtu pécorum et armentórum:


31:15 Erítque ánima eórum quasi hortus irríguus, * et ultra non esúrient.


31:16 Tunc lætábitur virgo in choro, * iúvenes et senes simul:


31:17 Et convértam luctum eórum in gáudium, * et consolábor eos, et lætificábo a dolóre suo.


31:18 Et inebriábo ánimam sacerdótum pinguédine: * et pópulus meus bonis meis adimplébitur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pópulus meus, ait Dóminus, bonis meis adimplébitur.






Ant. Deo nostro * iucúnda sit laudátio.


Psalmus 146 [5]


146:1 Laudáte Dóminum quóniam bonus est psalmus: * Deo nostro sit iucúnda, decóraque laudátio.


146:2 Ædíficans Ierúsalem Dóminus: * dispersiónes Israélis congregábit.


146:3 Qui sanat contrítos corde: * et álligat contritiónes eórum.


146:4 Qui númerat multitúdinem stellárum: * et ómnibus eis nómina vocat.


146:5 Magnus Dóminus noster, et magna virtus eius: * et sapiéntiæ eius non est númerus.


146:6 Suscípiens mansuétos Dóminus: * humílians autem peccatóres usque ad terram.


146:7 Præcínite Dómino in confessióne: * psállite Deo nostro in cíthara.


146:8 Qui óperit cælum núbibus: * et parat terræ plúviam.


146:8 Qui prodúcit in móntibus fænum: * et herbam servitúti hóminum.


146:9 Qui dat iuméntis escam ipsórum: * et pullis corvórum invocántibus eum.


146:10 Non in fortitúdine equi voluntátem habébit: * nec in tíbiis viri beneplácitum erit ei.


146:11 Beneplácitum est Dómino super timéntes eum: * et in eis, qui sperant super misericórdia eius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deo nostro iucúnda sit laudátio.






Capitulum Hymnus Versus {ex Psalterio secundum diem}



Rom 13:12-13


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.


℟. Deo grátias.


 


Hymnus


Lux ecce surgit áurea,


Pallens facéssat cǽcitas,


Quæ nosmet in præceps diu


Erróre traxit dévio.


 


Hæc lux serénum cónferat,


Purósque nos præstet sibi:


Nihil loquámur súbdolum:


Volvámus obscúrum nihil.


 


Sic tota decúrrat dies,


Ne lingua mendax, ne manus


Oculíve peccent lúbrici,


Ne noxa corpus ínquinet.


 


Speculátor astat désuper,


Qui nos diébus ómnibus,


Actúsque nostros próspicit


A luce prima in vésperum.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.


 


℣. Repléti sumus mane misericórdia tua.


℟. Exsultávimus, et delectáti sumus.






Canticum: Benedictus {Antiphona ex Proprio de Tempore}



Ant. In sanctitáte * serviámus Dómino, et liberábit nos ab inimícis nostris.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum eius:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Iusiurándum, quod iurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et iustítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:


1:77 Ad dandam sciéntiam salútis plebi eius: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In sanctitáte serviámus Dómino, et liberábit nos ab inimícis nostris.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Primam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Iam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Eiúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. In loco páscuæ * ibi Dóminus me collocávit.


Psalmus 22 [1]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas iustítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(2-8) [2]


71:2 Deus, iudícium tuum regi da: * et iustítiam tuam fílio regis:


71:2 Iudicáre pópulum tuum in iustítia, * et páuperes tuos in iudício.


71:3 Suscípiant montes pacem pópulo: * et colles iustítiam.


71:4 Iudicábit páuperes pópuli, et salvos fáciet fílios páuperum: * et humiliábit calumniatórem.


71:5 Et permanébit cum sole, et ante lunam, * in generatióne et generatiónem.


71:6 Descéndet sicut plúvia in vellus: * et sicut stillicídia stillántia super terram.


71:7 Oriétur in diébus eius iustítia, et abundántia pacis: * donec auferátur luna.


71:8 Et dominábitur a mari usque ad mare: * et a flúmine usque ad términos orbis terrárum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 71(9-19) [3]


71:9 Coram illo prócident Æthíopes: * et inimíci eius terram lingent.


71:10 Reges Tharsis, et ínsulæ múnera ófferent: * reges Árabum et Saba dona addúcent.


71:11 Et adorábunt eum omnes reges terræ: * omnes gentes sérvient ei:


71:12 Quia liberábit páuperem a poténte: * et páuperem, cui non erat adiútor.


71:13 Parcet páuperi et ínopi: * et ánimas páuperum salvas fáciet.


71:14 Ex usúris et iniquitáte rédimet ánimas eórum: * et honorábile nomen eórum coram illo.


71:15 Et vivet, et dábitur ei de auro Arábiæ, et adorábunt de ipso semper: * tota die benedícent ei.


71:16 Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.


71:17 Sit nomen eius benedíctum in sǽcula: * ante solem pérmanet nomen eius.


71:17 Et benedicéntur in ipso omnes tribus terræ: * omnes gentes magnificábunt eum.


71:18 Benedíctus Dóminus, Deus Israël, * qui facit mirabília solus:


71:19 Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In loco páscuæ ibi Dóminus me collocávit.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádiuva nos.


℟. Et líbera nos propter nomen tuum.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Kaléndis Novémbris Luna quinta Anno Dómini 2030


 


Festívitas ómnium Sanctórum, quam in honórem beátæ Dei Genitrícis Vírginis Maríæ et sanctórum Mártyrum Bonifátius Papa Quartus, cum templum Pántheon tértio Idus Maii dedicásset, célebrem et generálem instítuit agi quotánnis in urbe Roma. Sed et Gregórius item Quartus póstmodum decrévit, eándem festivitátem, quæ váriis modis iam in divérsis Ecclésiis celebrabátur, in honórem ómnium Sanctórum solémniter hac die ab univérsa Ecclésia perpétuo observári.


In Pérside sanctórum Mártyrum Ioánnis Epíscopi, et Iacóbi Presbýteri, sub Sápore Rege.


Tarracínæ, in Campánia, natális sancti Cæsárii Diáconi, qui, diébus multis in custódia macerátus, póstea, cum sancto Iuliáno Presbýtero, in saccum missus et in mare præcipitátus est.


In castro Divióne sancti Benígni Presbýteri, qui a beáto Polycárpo missus est in Gálliam ad prædicándum Evangélium; et, postquam, sub Marco Aurélio Imperatóre, a Teréntio Iúdice gravíssimis torméntis multiplíciter est afflíctus, tandem eius collum vecte férreo tundi et corpus láncea perforári iubétur.


Damásci pássio sanctórum Cæsárii, Dácii et aliórum quinque.


Eódem die sanctæ Maríæ ancíllæ, quæ, Christiánæ religiónis nómine accusáta, hinc, sub Hadriáno Imperatóre, diris verbéribus afflícta, equúlei extensiónem et ungulárum laceratiónem passa, martýrium complévit.


Tarsi, in Cilícia, sanctárum Cyréniæ et Iuliánæ Mártyrum, sub Maximiáno Imperatóre.


Arvérnis, in Gállia, sancti Austremónii, qui fuit primus eiúsdem civitátis Epíscopus.


Lutétiæ Parisiórum deposítio sancti Marcélli Epíscopi.


Baiócis, in Gállia, sancti Vigóris Epíscopi, témpore Childebérti, Francórum Regis.


Andégavi, in Gállia, deposítio sancti Licínii Epíscopi, venerábilis sanctitátis viri.


Tíbure sancti Severíni Mónachi.


Lyricánti, in Wastinénsi Gálliæ território, sancti Maturíni Confessóris.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum eius.


Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.


℟. Amen.






De Officio Capituli 



℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Deus in adiutórium meum inténde.


℟. Dómine, ad adiuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {Per Annum}



℣. Iube, Dómine, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


2 Thess 3:5


Dóminus autem dírigat corda et córpora nostra in caritáte Dei et patiéntia Christi.


℣. Tu autem, Dómine, miserére nobis.


℟. Deo grátias.






Conclusio 



℣. Adiutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Ad Tertiam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Quam bonus * Israël Deus, his, qui recto sunt corde. ‡


Psalmus 72(1-9) [1]


72:1  Quam bonus Israël Deus, his, qui recto sunt corde!


72:2 ‡ Mei autem pæne moti sunt pedes: * pæne effúsi sunt gressus mei.


72:3 Quia zelávi super iníquos, * pacem peccatórum videns.


72:4 Quia non est respéctus morti eórum: * et firmaméntum in plaga eórum.


72:5 In labóre hóminum non sunt, * et cum homínibus non flagellabúntur:


72:6 Ídeo ténuit eos supérbia, * opérti sunt iniquitáte et impietáte sua.


72:7 Pródiit quasi ex ádipe iníquitas eórum: * transiérunt in afféctum cordis.


72:8 Cogitavérunt, et locúti sunt nequítiam: * iniquitátem in excélso locúti sunt.


72:9 Posuérunt in cælum os suum: * et lingua eórum transívit in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(10-17) [2]


72:10 Ídeo convertétur pópulus meus hic: * et dies pleni inveniéntur in eis.


72:11 Et dixérunt: Quómodo scit Deus, * et si est sciéntia in excélso?


72:12 Ecce, ipsi peccatóres, et abundántes in sǽculo, * obtinuérunt divítias.


72:13 Et dixi: Ergo sine causa iustificávi cor meum, * et lavi inter innocéntes manus meas:


72:14 Et fui flagellátus tota die, * et castigátio mea in matutínis.


72:15 Si dicébam: Narrábo sic: * ecce, natiónem filiórum tuórum reprobávi.


72:16 Existimábam ut cognóscerem hoc, * labor est ante me:


72:17 Donec intrem in Sanctuárium Dei: * et intéllegam in novíssimis eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 72(18-28) [3]


72:18 Verúmtamen propter dolos posuísti eis: * deiecísti eos dum allevaréntur.


72:19 Quómodo facti sunt in desolatiónem, súbito defecérunt: * periérunt propter iniquitátem suam.


72:20 Velut sómnium surgéntium, Dómine, * in civitáte tua imáginem ipsórum ad níhilum rédiges.


72:21 Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.


72:23 Ut iuméntum factus sum apud te: * et ego semper tecum.


72:24 Tenuísti manum déxteram meam: et in voluntáte tua deduxísti me, * et cum glória suscepísti me.


72:25 Quid enim mihi est in cælo? * et a te quid vólui super terram?


72:26 Defécit caro mea, et cor meum: * Deus cordis mei, et pars mea Deus in ætérnum.


72:27 Quia ecce, qui elóngant se a te, períbunt: * perdidísti omnes, qui fornicántur abs te.


72:28 Mihi autem adhærére Deo bonum est: * pónere in Dómino Deo spem meam:


72:28 Ut annúntiem omnes prædicatiónes tuas, * in portis fíliæ Sion.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quam bonus Israël Deus, his, qui recto sunt corde.






Capitulum Responsorium Versus {Per Annum}



Ier 17:14


Sana me, Dómine, et sanábor: salvum me fac, et salvus ero: quóniam laus mea tu es.


℟. Deo grátias.


 


℟.br. Sana ánimam meam, * Quia peccávi tibi.


℟. Sana ánimam meam, * Quia peccávi tibi.


℣. Ego dixi: Dómine, miserére mei.


℟. Quia peccávi tibi.


℣. Glória Patri, et Fílio, * et Spirítui Sancto.


℟. Sana ánimam meam, * Quia peccávi tibi.


 


℣. Adiútor meus, esto, ne derelínquas me.


℟. Neque despícias me, Deus, salutáris meus.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Sextam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Memor esto * congregatiónis tuæ, Dómine, quam possedísti ab inítio.


Psalmus 73(1-9) [1]


73:1 Ut quid, Deus, repulísti in finem: * irátus est furor tuus super oves páscuæ tuæ?


73:2 Memor esto congregatiónis tuæ, * quam possedísti ab inítio.


73:2 Redemísti virgam hereditátis tuæ: * mons Sion, in quo habitásti in eo.


73:3 Leva manus tuas in supérbias eórum in finem: * quanta malignátus est inimícus in sancto!


73:4 Et gloriáti sunt qui odérunt te: * in médio solemnitátis tuæ.


73:5 Posuérunt signa sua, signa: * et non cognovérunt sicut in éxitu super summum.


73:6 Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.


73:7 Incendérunt igni Sanctuárium tuum: * in terra polluérunt tabernáculum nóminis tui.


73:8 Dixérunt in corde suo cognátio eórum simul: * Quiéscere faciámus omnes dies festos Dei a terra.


73:9 Signa nostra non vídimus, iam non est prophéta: * et nos non cognóscet ámplius.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(10-17) [2]


73:10 Úsquequo, Deus, improperábit inimícus: * irrítat adversárius nomen tuum in finem?


73:11 Ut quid avértis manum tuam, et déxteram tuam, * de médio sinu tuo in finem?


73:12 Deus autem Rex noster ante sǽcula: * operátus est salútem in médio terræ.


73:13 Tu confirmásti in virtúte tua mare: * contribulásti cápita dracónum in aquis.


73:14 Tu confregísti cápita dracónis: * dedísti eum escam pópulis Æthíopum.


73:15 Tu dirupísti fontes, et torréntes: * tu siccásti flúvios Ethan.


73:16 Tuus est dies, et tua est nox: * tu fabricátus es auróram et solem.


73:17 Tu fecísti omnes términos terræ: * æstátem et ver tu plasmásti ea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 73(18-23) [3]


73:18 Memor esto huius, inimícus improperávit Dómino: * et pópulus insípiens incitávit nomen tuum.


73:19 Ne tradas béstiis ánimas confiténtes tibi, * et ánimas páuperum tuórum ne obliviscáris in finem.


73:20 Réspice in testaméntum tuum: * quia repléti sunt, qui obscuráti sunt terræ dómibus iniquitátum.


73:21 Ne avertátur húmilis factus confúsus: * pauper et inops laudábunt nomen tuum.


73:22 Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.


73:23 Ne obliviscáris voces inimicórum tuórum: * supérbia eórum, qui te odérunt, ascéndit semper.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor esto congregatiónis tuæ, Dómine, quam possedísti ab inítio.






Capitulum Responsorium Versus {Per Annum}



Rom 13:8


Némini quidquam debeátis, nisi ut ínvicem diligátis: qui enim díligit próximum, legem implévit.


℟. Deo grátias.


 


℟.br. Benedícam Dóminum * In omni témpore.


℟. Benedícam Dóminum * In omni témpore.


℣. Semper laus eius in ore meo.


℟. In omni témpore.


℣. Glória Patri, et Fílio, * et Spirítui Sancto.


℟. Benedícam Dóminum * In omni témpore.


 


℣. Dóminus regit me, et nihil mihi déerit.


℟. In loco páscuæ ibi me collocávit.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Nonam


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Invocábimus * nomen tuum, Dómine: narrábimus mirabília tua.


Psalmus 74 [1]


74:2 Confitébimur tibi, Deus: * confitébimur, et invocábimus nomen tuum.


74:3 Narrábimus mirabília tua: * cum accépero tempus, ego iustítias iudicábo.


74:4 Liquefácta est terra, et omnes qui hábitant in ea: * ego confirmávi colúmnas eius.


74:5 Dixi iníquis: Nolíte iníque ágere: * et delinquéntibus: Nolíte exaltáre cornu:


74:6 Nolíte extóllere in altum cornu vestrum: * nolíte loqui advérsus Deum iniquitátem.


74:7 Quia neque ab Oriénte, neque ab Occidénte, neque a desértis móntibus: * quóniam Deus iudex est.


74:8 Hunc humíliat, et hunc exáltat: * quia calix in manu Dómini vini meri plenus misto.


74:9 Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.


74:10 Ego autem annuntiábo in sǽculum: * cantábo Deo Iacob.


74:11 Et ómnia córnua peccatórum confríngam: * et exaltabúntur córnua iusti.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(2-7) [2]


75:2 Notus in Iudǽa Deus: * in Israël magnum nomen eius.


75:3 Et factus est in pace locus eius: * et habitátio eius in Sion.


75:4 Ibi confrégit poténtias árcuum, * scutum, gládium, et bellum.


75:5 Illúminans tu mirabíliter a móntibus ætérnis: * turbáti sunt omnes insipiéntes corde.


75:6 Dormiérunt somnum suum: * et nihil invenérunt omnes viri divitiárum in mánibus suis.


75:7 Ab increpatióne tua, Deus Iacob, * dormitavérunt qui ascendérunt equos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 75(8-13) [3]


75:8 Tu terríbilis es, et quis resístet tibi? * ex tunc ira tua.


75:9 De cælo audítum fecísti iudícium: * terra trémuit et quiévit,


75:10 Cum exsúrgeret in iudícium Deus, * ut salvos fáceret omnes mansuétos terræ.


75:11 Quóniam cogitátio hóminis confitébitur tibi: * et relíquiæ cogitatiónis diem festum agent tibi.


75:12 Vovéte, et réddite Dómino, Deo vestro: * omnes, qui in circúitu eius affértis múnera.


75:13 Terríbili et ei qui aufert spíritum príncipum, * terríbili apud reges terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Invocábimus nomen tuum, Dómine: narrábimus mirabília tua.






Capitulum Responsorium Versus {Per Annum}



1 Pet 1:17-19


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.


℟. Deo grátias.


 


℟.br. Rédime me, Dómine, * Et miserére mei.


℟. Rédime me, Dómine, * Et miserére mei.


℣. Pes enim meus stetit in via recta.


℟. Et miserére mei.


℣. Glória Patri, et Fílio, * et Spirítui Sancto.


℟. Rédime me, Dómine, * Et miserére mei.


 


℣. Ab occúltis meis munda me, Dómine.


℟. Et ab aliénis parce servo tuo.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.








Omnium Sanctorum
I. classis

Ad Vesperas


Incipit 



℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi & antiphonæ  ex Proprio Sanctorum}



Ant. Vidi turbam magnam, * quam dinumeráre nemo póterat, ex ómnibus géntibus, stantes ante thronum.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Iudicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidi turbam magnam, quam dinumeráre nemo póterat, ex ómnibus géntibus, stantes ante thronum.






Ant. Et omnes Ángeli * stabant in circúitu throni, et cecidérunt in conspéctu throni in fácies suas, et adoravérunt Deum.


Psalmus 110 [2]


110:1 Confitébor tibi, Dómine, in toto corde meo: * in consílio iustórum, et congregatióne.


110:2 Magna ópera Dómini: * exquisíta in omnes voluntátes eius.


110:3 Conféssio et magnificéntia opus eius: * et iustítia eius manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum eius véritas, et iudícium.


110:8 Fidélia ómnia mandáta eius: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen eius: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio eius manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Et omnes Ángeli stabant in circúitu throni, et cecidérunt in conspéctu throni in fácies suas, et adoravérunt Deum.






Ant. Redemísti nos, * Dómine Deus, in sánguine tuo ex omni tribu, et lingua, et pópulo, et natióne, et fecísti nos Deo nostro regnum.


Psalmus 111 [3]


111:1 Beátus vir, qui timet Dóminum: * in mandátis eius volet nimis.


111:2 Potens in terra erit semen eius: * generátio rectórum benedicétur.


111:3 Glória, et divítiæ in domo eius: * et iustítia eius manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et iustus.


111:5 Iucúndus homo qui miserétur et cómmodat, † dispónet sermónes suos in iudício: *  quia in ætérnum non commovébitur.


111:7 In memória ætérna erit iustus: * ab auditióne mala non timébit.


111:7 Parátum cor eius speráre in Dómino, †  confirmátum est cor eius: * non commovébitur donec despíciat inimícos suos.


111:9 Dispérsit, dedit paupéribus: † iustítia eius manet in sǽculum sǽculi, * cornu eius exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Redemísti nos, Dómine Deus, in sánguine tuo ex omni tribu, et lingua, et pópulo, et natióne, et fecísti nos Deo nostro regnum.






Ant. Benedícite Dóminum * omnes elécti eius: ágite dies lætítiæ, et confitémini illi.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória eius.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedícite Dóminum omnes elécti eius: ágite dies lætítiæ, et confitémini illi.






Ant. Hymnus * ómnibus Sanctis eius: fíliis Israël, pópulo appropinquánti sibi: glória hæc est ómnibus sanctis eius.


Psalmus 116 [5]


116:1 Laudáte Dóminum, omnes gentes: * laudáte eum, omnes pópuli:


116:2 Quóniam confirmáta est super nos misericórdia eius: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Hymnus ómnibus Sanctis eius: fíliis Israël, pópulo appropinquánti sibi: glória hæc est ómnibus sanctis eius.






Capitulum Hymnus Versus {ex Proprio Sanctorum}



Apo 7:2-3


Ecce ego Ioánnes vidi álterum Angelum ascendéntem ab ortu solis, habéntem signum Dei vivi: et clamávit voce magna quátuor Ángelis, quibus datum est nocére terræ et mari, dicens: Nolíte nocére terræ et mari, neque arbóribus, quoadúsque signémus servos Dei nostri in fróntibus eórum.


℟. Deo grátias.


 


Hymnus


Placáre, Christe, sérvulis,


Quibus Patris cleméntiam


Tuæ ad tribúnal grátiæ


Patróna Virgo póstulat.


 


Et vos beáta, per novem


Distíncta gyros ágmina,


Antíqua cum præséntibus,


Futúra damna péllite.


 


Apóstoli cum Vátibus,


Apud sevérum Iúdicem,


Veris reórum flétibus


Expóscite indulgéntiam.


 


Vos, purpuráti mártyres,


Vos candidáti prǽmio


Confessiónis, éxsules


Vocáte nos in pátriam.


 


Choréa casta vírginum,


Et quos erémus íncolas


Transmísit astris, cǽlitum


Locáte nos in sédibus.


 


Auférte gentem pérfidam


Credéntium de fínibus,


Ut unus omnes únicum


Ovíle nos Pastor regat.


 


Deo Patri sit glória,


Natóque Patris único,


Sancto simul Paráclito,


In sempitérna sǽcula.


Amen.


 


℣. Lætámini in Dómino, et exsultáte iusti.


℟. Et gloriámini omnes recti corde.






Canticum: Magnificat {Antiphona ex Proprio Sanctorum}



Ant. Ángeli, * Archángeli, Throni et Dominatiónes, Principátus et Potestátes, Virtútes cælórum, Chérubim atque Séraphim, Patriárchæ et Prophétæ, sancti legis Doctóres, Apóstoli, omnes Christi Mártyres, sancti Confessóres, Vírgines Dómini, Anachorítæ, Sanctíque omnes, intercédite pro nobis.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen eius.


1:50 Et misericórdia eius, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini eius in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ángeli, Archángeli, Throni et Dominatiónes, Principátus et Potestátes, Virtútes cælórum, Chérubim atque Séraphim, Patriárchæ et Prophétæ, sancti legis Doctóres, Apóstoli, omnes Christi Mártyres, sancti Confessóres, Vírgines Dómini, Anachorítæ, Sanctíque omnes, intercédite pro nobis.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui nos ómnium Sanctórum tuórum mérita sub una tribuísti celebritáte venerári: quǽsumus; ut desiderátam nobis tuæ propitiatiónis abundántiam, multiplicátis intercessóribus, largiáris.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Ad Completorium


Incipit 



℣. Iube, Dómine, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adiutórium nostrum ✠ in nómine Dómini.


℟. Qui fecit cælum et terram.


Examen conscientiæ vel Pater Noster totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adiutórium meum inténde.


℟. Dómine, ad adiuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúia.






Psalmi {Psalmi et Antiphona de Dominica}



Ant. Miserére * mihi, Dómine, et exáudi oratiónem meam.


Psalmus 4 [1]


4:2 Cum invocárem exaudívit me Deus iustítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium iustítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adiutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis eius sperábis.


90:5 Scuto circúmdabit te véritas eius: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Ier 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos, * Dómine, vigilántes, custódi nos dormiéntes; ut vigilémus cum Christo, et requiescámus in pace.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eia ergo, advocáta nostra,


illos tuos misericórdes óculos ad nos convérte.


Et Iesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génetrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.

